
ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ, ᑎᓯᐱᕆ 3, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔮᒃ ᐊᓇᕈᐊᖅ, ᑖᓄᑦ ᕼᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ 
ᐃᖅᑭᑦᑐᖅ, ᐊᖓᔪᖅᑳ ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᐸᑎᖅ ᓇᑦᑎᖅ, ᐊᖓᔪᖅᑳ ᑭᐅᓪᕕᓐ 
ᐃᖕ, ᔫᐱ ᓄᑕᕋᖅ, ᓯᕗᓕᖅᑎ ᐹᓪ ᐅᑲᓕᖅ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᐊᖓᔪᖅᑳ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᐳᑭᕐᓇᒃ ᐊᐱᕆᔪᒪᕙᕋ ᑐᒃᓯᐊᖁᓪᓗᒍ ᒪᑐᐃᖅᓯᓂᕐᒧᑦ ᑕᒪᑐᒪᓂ ᐅᓪᓛᖅ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓪᓛᒃᑯᑦ, ᓯᕗᓕᖅᑏ, ᒪᓕᒐᓕᐅᖅᑏᑦ. ᓈᓴᐅᑎᓕᒃ 2. ᒥᓂᔅᑕᐅᑉ ᐅᖃᐅᓯᑦᓴᖏᑦ. ᐊᖓᔪᖅᑳ ᑖᒻᓴᓐ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑦ ᐅᖃᐅᓯᖓᑦ 233-1(6): ᓴᒃᑯᐃᓂᖅ ᓄᓇᕗᒻᒥ ᐃᓐᓇᕐᓄᑦ ᐃᓕᓐᓂᐊᕐᓂᒧᑦ ᐸᕐᓇᐅᑎᓂᒃ 

ᐅᖃᖃᑎᒌᓐᓂᕐᒨᖓᔪᑦ ᑎᑎᕋᖅᓯᒪᔪᑦ 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᕝᕙᐅᕗᓰᕈᒪᕗᖓ ᐃᓄᖏᓐᓂᒃ ᑲᖏᖅᖠᓂᐅᑉ 
ᐊᒻᒪᓗ ᑎᑭᕋᕐᔪᐊᑉ. 
 
ᐅᖃᖅᑏ, ᑲᑎᒪᓂᖃᖅᑎᓪᓗᑕ ᖃᒪᓂᑦᑐᐊᕐᒥ ᑐᓴᖅᑎᑦᓯᔪᒐᒪ ᐊᐅᓚᔾᔭᒋᐊᕈᑕᐅᓂᐊᖅᓯᒪᔪᒥᒃ ᒥᓂᔅᑕᐅᕕᒋᔭᓐᓂᒃ 
ᐅᖃᖃᑎᒌᒍᑎᖃᕐᓂᖅ ᐃᓱᒫᓘᑕᐅᔪᓂᒃ ᑐᑭᒧᐊᑦᑎᐅᓂᖅᓴᒥᒃ ᐊᐅᓚᓂᖃᕐᓗᓂ ᐊᒻᒪᓗ ᑭᐅᒍᓐᓇᕐᓂᐊᑦᓯᐊᕐᓗᓂ 
ᐸᕐᓇᑕᐅᓂᖓᓄᑦ ᐊᒻᒪᓗ ᑲᔪᓯᑎᑕᐅᓂᖓᓄᑦ ᐃᓐᓇᕐᓄᑦ ᐃᓕᓐᓂᐊᕐᓂᐃᔪᖅ ᐊᒻᒪᓗ ᐃᓕᓐᓂᐊᕋᑦᓴᐅᔪᑦ.  
 
(ᑐᓵᔨᑎᒎᖅᑐᖅ ᐃᓱᓕᑦᑐᖅ) ᐊᕐᕌᒎᑉ ᐊᓂᒍᖅᑑᑉ ᐃᓗᐊᓂ, ᐊᖓᔪᖅᑲᐅᑏᑦ ᒥᓂᒡᑕᐅᕕᒋᔭᓐᓂᒃ ᐱᓕᕆᐊᖃᕐᓯᒪᒻᒪᑕ 
ᓴᖅᑮᓂᕐᒥᒃ ᐃᓐᓇᕐᓄᑦ ᐃᓕᓐᓂᐊᕐᓂᒧᑦ ᐸᕐᓇᐅᑎᒥᒃ ᓄᓇᕗᒻᒧᑦ. ᐱᒻᒪᕆᐅᓂᖓ ᐊᒻᒪᓗ ᐱᔭᕆᐊᖃᕐᓂᖓ ᑖᑦᓱᒪ 
ᐸᕐᓇᐅᑎᐅᑉ ᓇᓗᓇᕈᓐᓃᑦᓯᐊᔪᒻᒪᑦ ᓄᓇᓕᓐᓂᒃ ᑐᓴᕆᐊᖅᓯᒪᑎᓪᓗᑕ. ᑭᓯᐊᓂᓕ, ᑐᑭᓯᓇᖅᓯᔪᒻᒥᔪᖅᑲᐅᖅ 
ᑐᓴᕋᑦᓴᑦᓯᐊᕙᓐᓂᒃ ᐊᑐᐃᓐᓇᖅᑕᖃᓐᖏᒋᐊᖓ. ᓇᓗᓇᐃᔭᐃᑦᓯᐊᕆᐊᖃᖅᑐᒍᑦ ᓯᕗᓪᓕᐅᑎᔭᑦᑎᓐᓂᒃ ᐊᒻᒪᓗ 
ᓴᖅᑮᒋᐊᖃᖅᑐᒍᑦ ᐊᑐᓕᖅᑎᑦᓯᓂᕐᒧᑦ ᐸᕐᓇᐅᑎᓂᒃ ᑲᔪᓯᑎᑦᓯᒍᑕᓂᐊᖅᑎᓪᓗᒋᑦ.  
 
ᐅᖃᖅᑏ, ᖁᕕᐊᓱᒻᒪᕆᑉᐳᖓ ᑐᓴᖅᑕᐅᑎᑦᓯᒋᐊᑦᓴᖅ ᓴᒃᑯᐃᔭᐅᓂᖓᓂᒃ ᐅᖃᖃᑎᒌᓐᓂᕐᒨᖓᔪᑦ ᑎᑎᕋᖅᓯᒪᔪᑦ 
ᑕᐃᔭᐅᓂᖃᖅᑐᖅ, ᓴᖅᑮᓂᖅ ᓄᓇᕗᒻᒥ ᐃᓐᓇᕐᓄᑦ ᐃᓕᓐᓂᐊᓂᕐᒧᑦ ᐸᕐᓇᐅᑎᒥᒃ. ᑖᓐᓇ ᑎᑎᕋᖅᓯᒪᔪᖅ 
ᓯᕗᓪᓕᐹᕆᐅᔭᔪᖅ ᐆᑦᑐᕈᑕᐅᑦᓱᓂ ᓴᖅᑮᓂᕐᒧᓄᑦ ᑐᓐᖓᕕᑦᓴᒥᒃ, ᐊᒻᒪᓗ ᑭᓐᖒᒪᒋᔭᐅᔪᓂᒃ ᓇᓗᓇᐃᖅᓯᒍᑕᐅᓗᓂ, 
ᐃᓱᒫᓘᑕᐅᔪᓂᒃ, ᐊᕝᕕᖅᑯᑕᐅᔪᓂᒃ, ᐊᑯᓐᓂᐅᔪᓂᒃ ᐊᒻᒪᓗ ᐱᕕᑦᓴᖃᕐᓂᐅᔪᓂᒃ ᑐᑭᒧᐊᑦᑎᑕᐅᓯᒪᓂᕐᓴᒧᑦ 
ᐊᐅᓚᓂᕐᒧᑦ ᑲᔪᓯᑎᑦᓯᓂᕐᒧᑦ ᐃᓐᓇᐃᑦ ᐃᓕᓐᓂᐊᕐᓂᖓᓐᓄᑦ ᐊᒻᒪᓗ ᐃᓕᓐᓂᐊᕋᑦᓴᓄᑦ.  
 
(ᑐᓵᔨᑎᒍᑦ): ᐅᖃᖅᑏ, ᑎᑎᕋᖅᓯᒪᔪᑦ ᐃᓗᓕᖃᕐᒥᔪᑦ ᖃᑦᓯᒐᓛᓂᒃ ᐃᓱᒪᒋᔭᐅᓯᒪᔪᓂᒃ ᑐᓴᕆᐊᕆᐊᓐᖓᕐᓂᑎᓐᓄᑦ, 
ᐊᒻᒪᓗ ᐊᑐᐃᓐᓇᐅᑎᑦᓯᑦᓱᓂ ᐱᕕᑦᓴᖃᕐᓂᐅᔪᓂᒃ ᐃᓱᒪᑦᓴᖅᓯᐅᕈᑕᐅᒍᓐᓇᖅᑐᓂᒃ ᓯᕗᒧᒋᐊᕐᓂᕐᒧᑦ. ᑐᕌᒐᕆᒐᑦᑎᒍ 
ᑖᓐᓇ ᑎᑎᕋᖅᓯᒪᔪᖅ ᐊᑐᖅᑕᐅᓂᐊᕆᐊᖓ ᑐᓐᖓᕕᒋᔭᐅᓗᓂ ᑐᕌᒐᖃᕐᓂᖅᓴᒧᑦ ᑐᓴᕆᐊᕐᓂᐅᔪᓄᑦ 
ᐱᒋᐊᓛᖅᓱᑎᓪᓗ ᕿᓚᒥᒃᑯᑦ. ᑐᓴᖅᑕᐅᔪᑦ ᑕᐃᑲᓐᖓᑦ ᑐᓴᕆᐊᕐᓂᐅᔪᓂᒃ ᐃᑲᔪᕐᓂᖃᕐᓂᐊᕐᒪᑕ ᓴᖅᑭᑲᐅᓂᖓᓄᑦ 
ᑭᖑᓪᓕᖅᐹᒥ ᐸᕐᓇᐅᑕᐅᔫᑉ, ᓇᓗᓇᐃᔭᐃᓯᒪᑦᓯᐊᖅᑐᖅ ᓯᕗᓪᓕᐅᔾᔭᐅᔪᓂᒃ ᐊᒻᒪᓗ ᐊᑯᓐᓂᐅᔪᓂᒃ.  

(ᑐᓵᔨᑎᒎᖅᑐᖅ ᐃᓱᓕᑦᑐᖅ) ᑐᓴᖅᑕᐅᔪᑦ ᑖᒃᑯᓇᓐᖓᑦ ᑐᓴᕆᐊᕐᓂᐅᔪᓂᒃ ᐃᑲᔪᕐᓂᖃᕐᓂᐊᖅᑐᑦ ᒥᓂᔅᑕᐅᕕᐅᔪᒥᒃ 
ᓴᖅᑭᖅᑕᐅᓂᖓᓄᑦ ᑭᖑᓪᓕᖅᐹᒥ ᐸᕐᓇᐅᑎᐅᑉ ᐊᒻᒪᓗ ᓇᓗᓇᐃᔭᖅᓯᒪᑦᓯᐊᖅᑐᖅ ᓯᕗᓪᓕᐅᔾᔭᐅᔪᓂᑦ ᐊᒻᒪᓗ 
ᐊᑯᓐᓂᐅᔪᓂᒃ.  
 
(ᑐᓵᑎᒍᑦ) ᑐᓴᖅᑕᐅᔪᑦ ᑖᒃᑯᓇᓐᖓᑦ ᑐᓴᕆᐊᕐᓂᐅᔪᓂᒃ ᐃᑲᔪᕐᓂᖃᕐᓂᐊᖅᑐᑦ ᒥᓂᔅᑕᐅᕕᐅᔪᒥᒃ ᓴᖅᑭᖅᑕᐅᓂᖓᓄᑦ 
ᑭᖑᓪᓕᖅᐹᒥ ᐸᕐᓇᐅᑎᐅᑉ ᐊᒻᒪᓗ ᓇᓗᓇᐃᔭᖅᓯᒪᑦᓯᐊᖅᑐᖅ ᓯᕗᓪᓕᐅᔾᔭᐅᔪᓂᑦ ᐊᒻᒪᓗ ᐊᑯᓐᓂᐅᔪᓂᒃ. 
 
ᐅᖃᖅᑏ, ᐃᓇᒋᐊᕈᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᑭᓇᒃᑯᐃᓐᓴᐃᓪᓗ ᐃᓱᒪᒋᒥᓂᒃ ᐃᓱᒫᓘᑎᒥᓂᓪᓘᓐᓃᑦ 
ᑐᓴᖅᑕᐅᑎᑦᓯᖁᓪᓗᒋᑦ ᒥᓂᔅᑕᐅᕕᒋᔭᓐᓄᑦ ᓄᓇᕗᒻᒥ ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ ᐸᕐᓇᐅᑎᕗᑦ 
ᐊᑦᑐᐊᓂᖃᕐᓂᐊᕐᒪᑦ ᓄᓇᕗᒻᒥᐅᓕᒫᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓈᓴᐅᑎᓕᒃ 2. ᒥᓂᔅᑕᐅᑉ ᐅᖃᐅᓯᑦᓴᖏᑦ. ᐊᖓᔪᖅᑳ ᐊᑭᓱᒃ.  
 
ᐊᖓᔪᖅᑳᑦ ᐅᖃᐅᓯᖓᑦ 234-1(6): ᓄᓇᕗᒻᒥ ᐱᓇᓱᐊᕐᕕᖃᕐᓂᕐᒧᑦ ᐊᑐᖅᑐᐊᕐᓂᕐᒧᑦ ᑯᐊᐳᕇᓴᓐ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ, ᑕᕝᕙᐅᕗᑏᖅᑲᒃᑲ ᑭᓐᖓᕐᒥᐅᑦ ᐊᒻᒪᓗ 
ᑭᒻᒥᕈᒥᐅᑦ. ᑕᕝᕙᐅᕗᑏᕈᒪᒻᒥᔭᒃᑲ ᐃᓄᖏᑦ ᑯᐸᐃ ᑕᕐᕋᖓᑕ. 
 
(ᑐᓵᔨᑎᒎᖅᑐᖅ ᐃᓱᓕᑦᑐᖅ): ᐅᖃᖅᑏ, ᐅᖃᕈᒪᒐᒪ ᐅᕗᖓ ᒪᓕᒐᓕᐅᕐᕕᒻᒧᑦ ᓄᓇᕗᒻᒥ ᐱᓇᓱᐊᕐᕕᖃᕐᓂᕐᒧᑦ 
ᐊᑐᖅᑐᐊᕐᓂᕐᒧᑦ ᑯᐊᐳᕇᓴᒃᑯᓐᓂᒃ. ᐊᓯᔾᔨᐅᓂᐅᕋᑖᖅᓯᒪᔪᑦ ᐱᔾᔪᑕᐅᓪᓗᑎᒃ ᓄᓇᕗᒻᒥ ᐱᓇᓱᐊᕐᕕᖃᕐᓂᕐᒧᑦ 
ᐊᑐᖅᑐᐊᕐᓂᕐᒧᑦ ᑯᐊᐳᕇᓴᒃᑯᑦ ᒪᓕᒐᖓᑦ, ᐊᖏᖅᑕᐅᓚᐅᖅᑐᖅ ᐅᕙᓂ ᒪᓕᒐᓕᐅᕐᕕᒻᒥ, ᑯᐊᐳᕇᓴᒃᑯᑦ 
ᐊᑐᖅᑐᐊᕐᑎᑦᑎᕕᖓᑦ ᐃᑲᔪᖅᑐᐃᓂᕐᓴᐅᓕᖅᑐᑦ ᒥᑭᔪᓄᑦ ᐱᓕᕆᕕᐅᔪᓄᑦ ᑕᒫᓂ ᓄᓇᕗᒻᒥ. 
 
ᑕᒪᒃᑯᐊ ᐊᓯᑦᔨᕆᐊᕈᑕᐅᔪᑦ ᐱᔪᓐᓇᖅᑎᑦᑎᕗᑦ ᓄᓇᕗᒻᒥ ᐱᓕᕆᕕᖃᖅᑐᓄᑦ ᐊᑐᖅᑐᐊᖃᕐᕕᐅᔪᒥᒃ 
ᐊᑐᖅᑐᐊᑎᑦᑎᔪᓐᓇᖅᑐᑎᒃ ᑮᓇᐅᔭᓂ ᐊᕕᑦᑐᕐᓯᒪᔪᓄᑦ ᐱᓕᕆᓂᕐᒧᑦ ᐱᕙᓪᓕᐊᑎᑦᑎᔨᐅᔪᓄᑦ, ᑕᐃᒃᑯᐊᓗ 
ᐊᑐᖅᑐᐊᖅᑎᑦᑎᕙᒃᑐᑎᒃ ᒥᑭᔪᓄᑦ ᐱᓕᕆᕕᐅᔪᓄᑦ ᓄᓇᓕᐅᔪᓂ. 
 
ᐆᒃᑑᑎᒋᓗᒍ, ᕿᑭᖅᑖᓗᒻᒥ ᐱᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᒃᑯᑦ ᐊᑐᖅᑐᐊᕈᓐᓇᕐᓯᓯᒪᓕᖅᑐᑦ $500 
ᑕᐅᓴᓂ ᓄᓇᕗᒻᒥ ᐱᕙᓪᓕᐊᔪᓕᕐᒧᑦ ᐊᑐᖅᑐᐊᕐᕕᐅᔪᒥᒃ. ᑕᒪᒃᑯᐊ ᑮᓇᐅᔭᐃᑦ ᐊᑐᖅᑕᐅᖃᑦᑕᖅᑐᑦ 
ᑮᓇᐅᔭᖃᖅᑎᑦᑎᓪᓗᑎᒃ ᐱᕙᓪᓕᐊᓂᖏᓐᓄᑦ ᒥᑭᔪᓄᑦ ᐱᓕᕆᕕᐅᔪᓄᑦ ᕿᑭᖅᑖᓗᒻᒥ ᓄᓇᓕᐅᔪᓂ 
ᐊᑐᖅᑐᐊᕐᓂᒃᑯᑦ. ᕿᑭᖅᑖᓗᒻᒥ ᐱᕙᓪᓕᐊᓂᕐᒧᑦ ᐊᑐᖅᑐᐊᖅᑎᑦᑎᔨᐅᔪᑦ ᓂᕆᐅᒃᑐᑦ ᐊᑐᖅᑐᐊᕐᓂᐊᕆᐊᒃᓴᖅ 
ᐃᒪᓐᓇᑲᓐᓂᕐᓂᒃ $250 ᑕᐅᓴᓐ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᐊᑐᖅᑐᐊᕐᕕᐅᔪᒥᒃ ᑯᐊᐳᕇᓴᒃᑯᓐᓂᑦ ᑕᒫᓂ 
ᐊᕐᕌᒍᒥ ᑕᒪᓐᓇ ᐱᔾᔪᑎᒋᓪᓗᒍ. 
 
ᐅᖃᖅᑎ, ᑎᓕᐅᒃᑲᓐᓂᖅᐸᒃᑲᑦ ᑭᕙᓪᓕᕐᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ ᐊᒻᒪ ᕿᑎᕐᒥᐅᓂᒃ ᐱᓕᕆᓂᕐᒧᑦ 
ᐱᕙᓪᓕᐊᔪᓕᕆᔨᒃᑯᖏᑦ ᐊᑐᒃᑲᓐᓂᖁᓪᓗᒋᑦ ᑕᒪᒃᑯᓂᖓ ᓄᑖᖑᔪᒥᒃ ᐊᒻᒪᓗ ᐱᕕᒃᓴᐅᑦᑎᐊᖅᑐᒥᒃ. ᑕᒪᓐᓇ 
ᐊᓯᔾᕐᓂᐅᔪᖅ ᒪᓕᒐᐅᔪᒥᒃ ᐱᔪᓐᓇᖅᑎᑦᑎᓂᐊᓕᖅᑐᖅ ᓄᒃᑎᕈᓐᓇᕐᓂᖓᓄᑦ ᑮᓇᐅᔭᓂᒃ ᑕᕝᕙᓐᖓᑦ ᓄᓇᕗᒻᒥ 
ᐱᓕᕆᓂᕐᒧᑦ ᐊᑐᖅᑐᐊᕐᕕᐅᔪᖅ ᑯᐊᐳᕇᓴᐅᔪᖅ ᐊᒻᒪᓗ ᐊᕕᒃᑐᕐᓯᒪᔪᓂᒃ ᐱᔨᑦᑎᖅᐸᒃᑐᓂᒃ ᑭᒡᒐᖅᑐᖅᑎᐅᔪᓄᑦ 
ᑕᒪᒃᑯᓂᖓ ᐊᑐᕈᓐᓇᕐᓂᕐᓴᐅᔪᑦ ᐱᓕᕆᕕᖃᖅᑐᓄᑦ ᐊᖏᕐᕋᖏᓐᓂᑦ. 

ᒥᑭᔫᔪᑦ ᐱᓕᕆᕕᐅᔪᑦ ᓄᓇᕗᒻᒥᐅᑕᐅᔪᑦ ᐊᑐᖅᑐᐊᕈᓐᓇᕐᓯᒻᒪᑕ ᐊᒥᓲᓂᕐᓴᐅᔪᓂᒃ ᑮᓇᐅᔭᖃᖅᑎᑦᑎᓂᐊᕐᓗᑎᒃ 
ᐱᓕᕆᕕᐅᔪᓂ ᒪᑐᐃᖅᑕᐅᕙᓪᓕᐊᔪᓂᒃ ᐊᒻᒪ ᐃᓚᒋᐊᖅᑎᑦᑎᓂᕐᒧᑦ ᑕᒪᓐᓇ ᐊᓯᑦᔨᓚᐅᖅᑎᓪᓗᒍ ᒪᓕᒐᖅ. 
 
ᐅᖃᖅᑎ, ᐱᔾᔪᑎᒋᓪᓗᒋᑦ ᑕᒪᒃᑯᐊ ᐊᓯᑦᔨᕈᑕᐅᔪᑦ. ᒪᓕᒐᓕᐅᖅᑎᐅᔪᑦ ᐊᑐᕈᓐᓇᕐᓂᕐᓴᐅᓂᐊᖅᑐᑦ ᓄᓇᕗᒻᒥ 
ᐊᑐᖅᑐᐊᕐᕕᐅᔪᓄᑦ ᑯᐊᐳᕆᓴᒃᑯᓐᓄᑦ ᐃᑲᔪᖅᑐᐃᔪᓐᓇᕐᓂᕐᓴᐅᓂᐊᕐᓕᖅᑐᑎᒃ ᐱᓕᕆᕕᐅᔪᓂ ᐱᕙᓪᓕᐊᓂᐅᔪᒥᒃ 
ᓄᓇᕗᒻᒥ. ᖁᔭᓐᓇᒦ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᐊᖓᔪᖅᑳ ᐲᑯ. 
 
ᐊᖓᔪᖅᑳᑦ ᐅᖃᐅᓯᖓᑦ 235-(6): ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑕ ᓗᐊᕋ ᐅᓪᓗᕆᐊᖅ 

ᒎᑦᓯᐊᐃ ᐃᓕᓐᓂᐊᑦᑎᐊᖅᑐᓄᑦ ᐊᐃᑦᑑᑕᐅᓲᑦ 
 
ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ., ᐅᖃᖅᑎ, ᑕᐃᒪᓐᖓᑦ ᔫᓂ 2001 ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒃᑯᖏᑦ ᑐᓂᓯᖃᑦᑕᓯᒪᒻᒪᑕ ᐃᓕᓐᓂᐊᑦᑎᐊᖅᑐᓄᑦ ᐊᐃᒃᑑᑕᐅᓲᒥᒃ ᐃᓕᓐᓂᐊᑲᓐᓂᖅᑐᓄᑦ. 
ᐱᔪᓐᓇᕐᓂᐊᕐᓗᑎᒃ, ᑕᐃᒃᑯᐊ ᐃᓕᓐᓂᐊᖅᑎᐅᔪᑦ ᓄᓇᖃᕐᓯᒪᔭᕆᐊᖃᖅᑐᑦ ᐅᑭᐅᓄᑦ ᑕᓪᓕᒪᓄᑦ ᐊᒻᒪ 
ᐊᐃᑦᑐᖅᑕᐅᓚᐅᕐᓯᒪᓐᖏᓪᓗᑎᒃ. ᓱᓕᒃᑲᓐᓂᖅ, ᐅᖃᖅᑎ, ᑕᐃᒃᑯᐊ ᓂᕈᐊᖅᑕᐅᔪᑦ ᓂᕈᐊᖅᑕᐅᕙᒃᑐᑦ ᑕᒪᒃᑯᓄᖓ 
ᐃᑲᔪᖅᑐᓄᑦ ᐊᑭᓕᖅᓱᑕᐅᓐᖏᑦᑐᓄᑦ.  
 
ᐅᖃᖅᑎ, ᑕᒪᒃᑯᐊ ᐃᓕᓐᓂᐊᖅᑎᐅᔪᑦ ᐱᔪᒪᓂᖃᑦᑎᐊᕆᐊᖃᖅᐳᑦ, ᐊᒻᒪ ᑎᑎᕋᕐᓯᒪᔭᕆᐊᖃᖅᑐᑎᒃ ᐃᒻᒥᓄ ᒥᒃᓵᓄᑦ 
ᐃᒪᐃᑦᑐᓂᒃ ᐃᓗᓕᖃᖅᑐᓂᒃ; ᐊᑭᓕᕐᓱᑕᐅᓐᖏᓪᓗᑎᒃ ᐃᑲᔪᖃᑦᑕᕐᓂᖏᓐᓄᑦ ᐊᒻᒪ ᓯᕗᓕᖅᑎᐅᔪᓐᓇᑦᑎᐊᕐᓂᕐᒧᑦ, 
ᐃᓕᓐᓂᐊᖅᑕᖏᓐᓂᒃ ᐱᑦᑎᐊᕐᓂᖏᓐᓄᑦ, ᐃᖅᑲᓇᐃᔮᕆᓛᕈᒪᔭᖏᓐᓂᒃ ᐊᒻᒪ ᐃᔾᔪᐊᒐᒃᓴᑦᑎᐊᕙᐅᓗᑎᒃ. 
 
ᒪᓕᓪᓗᒋᑦ ᑕᒪᒃᑯᐊ ᑎᑎᕋᕐᓯᒪᓂᖏᑦ, ᑕᒫᓂ ᐊᕐᕌᒍᒥ ᐱᖓᓲᔪᑦ ᑐᓂᔭᐅᓂᐊᖅᑐᑦ ᓂᕈᐊᖅᑕᐅᓚᐅᖅᑐᑦ, ᐊᒻᒪ 
ᐅᖃᖅᑏ, ᖁᕕᐊᓱᒃᐳᖓ ᐅᖃᕆᐊᒃᓴᖅ ᐅᑯᐊᖑᒻᒪᖅ; ᓯᕗᓪᓕᖅᐸᐅᔪᖅ ᐱᑎᑕᐅᓂᐊᖅᑐᖅ, ᐳᔾᔫᑦ ᑯᓱᒐᖅ 
ᑲᖏᖅᖠᓂᕐᒥᐅᖅ, ᐊᐃᒃᐸᖓ ᐸᐅᓗᓯ ᐊᕿᐊᕈᖅ ᐊᐅᓱᐃᑦᑐᕐᒥᐅᑕᖅ ᐊᒻᒪ ᐱᖓᔪᓐᓂ ᒍᓗᐊᕆᐊ ᑲᐅᑕᖅ 
ᑲᖏᖅᖠᓂᕐᒥᒃ. 
 
>>ᐸᒃᑕᑐᖅᑐᑦ 
 
ᑯᓱᒐᖅ ᐃᓕᓐᓂᐊᖅᑐᖅ ᒍᕇᑦ 13 ᓴᐃᓐ ᒪᐃᑯ ᓯᓚᑦᑐᓴᕐᕕᖓᓂ. ᐱᔭᕇᕐᓯᒪᓕᖅᑐᖅ ᐊᑐᕙ ᓯᓚᑦᑐᓴᕐᕕᔾᔪᐊᖓᓂ 
ᓄᓇᕗᒻᒥ ᐃᓕᓴᐃᔨᒃᓴᓄᑦ ᐃᓕᓐᓂᐊᕐᕕᐅᔪᒥ. ᐱᔭᕇᕐᓯᒪᓕᖅᐸᑦ ᓇᓗᓇᐃᒃᑯᑕᖃᓛᖅᐳᖅ ᐃᓕᓐᓂᐊᖅᑐᓕᕆᓂᕐᒧᑦ, 
ᑯᓱᒐᖅ ᐃᓕᓴᐃᔨᐅᔪᒫᕐᓂᐊᖅᑐᖅ ᑲᖏᖅᖠᓂᕐᒥ. 
 
ᐊᕿᐊᕈᖅ ᐱᔭᕇᕐᓯᒪᔪᖅ ᐅᒥᒻᒪᑦ ᐃᓕᓐᓂᐊᕐᕕᖓᓂ ᐳᖅᑐᓂᕐᓴᐅᔪᒥᒃ. 
 
>>ᐸᒃᑕᑐᖅᑐᑦ 
 
ᖁᔭᓐᓇᒦᒃ, ᐅᐃᓕᐊᒻᔅ. ᐊᕿᐊᕈᖅ ᐃᓕᓐᓂᐊᕐᓯᒪᔪᖅ ᐅᒥᒻᒪᑦ ᐃᓕᓐᓂᐊᕐᕕᖓᓂ 
ᐃᓕᓐᓂᐊᖅᑎᑦᑎᐊᕙᐅᓛᖑᓚᐅᖅᑐᓂ ᐊᒻᒪ ᑯᐃᓐ ᑭᒡᒐᑐᖅᑎᖓᓄᑦ ᑐᓂᕐᕈᓯᐊᒥᒃ ᐱᓚᐅᖅᑐᓂᒃ 
ᖁᕝᕙᓯᓐᓂᖅᐸᐅᓂᖓᓄᑦ ᐃᓕᓐᓂᐊᕈᑎᖏᓐᓂᒃ. ᐸᐅᓗᓯ ᐊᐃᒃᐸᖓᓂ ᐊᕐᕌᒍᒥ ᐃᓕᓐᓂᐊᓕᖅᑐᖅ ᓄᓇᕗᑦ 
ᓯᕗᓂᒃᓴᕗᑦ ᐃᓕᓐᓂᐊᕐᓂᐅᔪᒥ ᐋᑐᕙᒥ. ᓯᕗᓂᑦᑎᓐᓂᒃ ᐅᖃᖅᑎ, ᑕᐃᓐᓇ ᐸᓕᓰᓐᖑᕈᒪᔪᖅ ᑕᒫᓂ ᓄᓇᕗᒻᒥ. 

ᑲᐅᑕᖅ ᐱᔭᕇᕐᓯᒪᒻᒥᔪᖅ ᐊᓚᐃᑦᑐᖅ ᐃᓕᓐᓂᐊᕐᓗᕕᖓᓂᑦ. ᑕᐃᓐᓇ ᐱᑎᑕᐅᓚᐅᖅᑐᖅ 
ᐃᓕᓐᓂᐊᑎᐊᕐᓂᕆᓚᐅᖅᑕᖓᓄᑦ ᒍᕆ 12-ᒥᑦᑐᓂ ᐊᒻᒪ ᐱᓐᖑᐊᑎᑦᑎᐊᕙᐅᓂᖓᓄᑦ. ᒍᓗᐊᕆᐊ ᐊᐃᒃᐸᖓᓂ 
ᐊᕐᕌᒍᒥ ᐃᓕᓐᓂᐊᖅᑐᖅ ᓄᓇᕗᒻᒥ ᐃᓕᓴᐃᔨᒃᓴᐅᔪᒧᑦ ᐃᓕᓐᓂᐊᕐᕕᐅᔪᒥᒃ ᐊᒻᒪᓗ ᐱᔭᕇᕈᓂ ᐃᓕᓐᓂᐊᖅᑕᒥᓂ 
ᐃᓕᓴᐃᔨᐅᔪᒪᔪᖅ ᒥᑭᕐᓴᐅᔪᓄᑦ ᑲᖏᖅᖠᓂᕐᒥ. 
 
ᑭᖑᓪᓕᖅᐹᒥᒃ, ᐅᖃᖅᑎ. ᒫᓐᓇᐅᔪᖅ ᐅᖃᕈᒪᔪᖓ ᑕᐃᒃᑯᐊ ᑕᒪᕐᒥᒃ ᐃᓕᓐᓂᐊᖅᑎᐅᔪᑦ ᑲᔪᓯᑦᑎᐊᕈᓐᓇᖁᓪᓗᒋᑦ 
ᐊᕐᕌᒍᓂᐊᖅᑐᒥᒃ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ ᐅᐱᒍᓱᖃᑎᒋᔪᒪᕙᒃᑲ ᓗᐊᕋ ᐅᓪᓗᕆᐊᖅ ᒎᑦᓯᐊᐃ ᓄᓇᕗᒻᒥ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᑦ ᑐᓂᔭᐅᕙᒃᑐᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ, ᐱᑯ. ᒥᓂᔅᑕᐅᑉ ᐅᖃᐅᓯᑦᓴᖏᑦ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳᑦ ᐅᖃᐅᓯᖓᑦ 236-1(6): ᓄᑖᖅ ᐱᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, ᐃᓄᑐᖃᓕᕆᓂᕐᒧᑦ 

ᒪᒃᑯᑦᑐᓕᕆᓂᕐᒧᓪᓗ ᓄᓇᕐᔪᐊᕐᒨᖓᔪᖅ ᐱᖃᓯᐅᔾᔨᔪᖅ ᓄᓇᕗᒻᒥ ᓯᕗᓪᓕᖅᐹᒥ 
ᑕᑯᔭᒐᖃᕐᕕᓪᓗᐊᑕᕐᒥᒃ 

 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᒻᒪᕆᑉᐳᖓ ᖃᐃᖁᔨᒋᐊᑦᓴᖅ 
ᐃᓕᑦᓯᓐᓂᒃ ᑕᑯᒋᐊᖁᓪᓗᓯ ᖃᕆᑕᐅᔭᒃᑯᑦ, ᒐᕙᒪᒃᑯᓐᓄᑦ ᓄᓇᕗᒻᒥ ᖃᕆᑕᐅᔭᒃᑯᑦ ᓄᓇᕐᔪᐊᕐᒧᑦ 
ᑲᓲᒪᖃᑦᑕᐅᑎᕕᖓᓐᓄᑦ ᑕᑯᒋᐊᕐᓗᒍ ᒥᓂᔅᑕᐅᕕᖓᓐᓄᑦ ᐱᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓄᑐᖃᓕᕆᔨᒃᑯᑦ, 
ᒪᒃᑯᑦᑐᓕᕆᔨᒃᑯᓪᓗ ᓄᑖᖅ ᐊᒻᒪᓗ ᐱᕚᓪᓕᖅᓯᒪᔪᖅ ᓄᓇᕐᔪᐊᕐᒨᖓᔪᖅ ᖃᕆᑕᐅᔭᒃᑯᑦ ᑲᓲᒪᖃᑦᑕᐅᑎ.  
 
ᒥᓂᔅᑕᐅᕕᐅᔫᑉ ᓄᓇᕐᔪᐊᕐᒨᖓᔪᖁᑎᖓ ᒫᓐᓇ ᐊᑐᐃᓐᓇᐅᓕᖅᑐᖅ ᓄᓇᕗᒻᒥ ᐅᖃᐅᓯᕐᓂᒃ ᓯᑕᒪᓂᒃ ᐊᑐᖅᓱᑎᒃ, 
ᐊᒻᒪᓗ ᐱᖃᓯᐅᑎᑦᓱᑎᒃ ᖃᕆᑕᐅᔭᒃᑯᑦ ᑕᑯᔭᒐᖃᕐᕕᖁᑎᕗ, ᒪᓂᒪᑎᑦᑎᒍᑕᐅᑦᓱᓂ ᐃᓄᓐᓄᑦ ᕿᒥᕐᕈᒍᓐᓇᕐᓂᒥᒃ 
ᐊᔾᔨᓂᒃ ᓄᓇᕗᒻᒥ ᑕᑯᔭᒐᖃᕐᕕᐅᑉ ᓄᐊᓯᒪᔭᖏᓐᓂᒃ. ᕿᒥᕐᕈᔭᐅᒋᐊᖅᑐᕈᓐᓇᖅᐳᑦ ᐅᕙᓂ www.gov.nu.ca/cley 
 
ᓄᕕᐱᕆ 2002ᒥ, ᓄᓇᕗᑦ ᐊᒻᒪ ᓄᓇᑦᑎᐊᖅ ᐊᖏᖃᑎᒌᓚᐅᖅᐳᑦ ᐃᑦᑕᕐᓂᓴᖃᕐᕕᒻᒥ ᑲᑎᑕᐅᓯᒪᔪᑦ 
ᐊᒡᒍᑐᖅᑕᐅᓂᒃᓴᖏᓐᓂᑦ. ᑭᓯᐊᓂᓕ, ᓄᓇᕗᑦ ᓄᐊᓯᒪᔭᖏᑦᑕ ᐃᓚᖏᑦ ᒫᓐᓇ ᑐᖅᑯᖅᑕᐅᓯᒪᒻᒪᑕ ᐃᑦᓴᕐᓂᑕᒃᑯᕕᒻᒥ 
Prince of Whales ᔭᓗᓇᐃᒥ. 
 
ᒥᓂᔅᑕᐅᕕᖓᑦ ᐱᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓄᑐᖃᓕᕆᔨᒃᑯᑦ ᐊᒻᒪᓗ ᒪᒃᑯᑦᑐᓕᕆᔨᒃᑯᑦ ᓴᖅᑮᓯᒪᒻᒪᑕ 
ᑖᑦᓱᒪᓐᖓᑦ ᖃᕆᑕᐅᔭᒃᑯᑦ ᑕᑯᔭᒐᖃᕐᕕᒻᒥᒃ ᑕᑯᔭᐅᒍᓐᓇᖁᓪᓗᒋᑦ ᑖᒃᑯᐊ ᐊᑐᕐᓂᖃᒻᒪᕆᑦᑐᑦ ᓄᐊᓯᒪᔭᕗᑦ 
ᐃᑦᓴᕐᓂᑕᐃᑦ. ᓄᓇᕗᑦ ᓇᒻᒥᓂᖅ ᐃᑦᓴᕐᓂᑕᒃᑲᕕᖃᓐᖏᓐᓂᖓᓂ, ᒥᓂᔅᑕᐅᕕᐅᔪᖅ ᐊᑐᐃᓐᓇᐅᑎᑦᓯᓯᒪᓂᐊᖅᑐᖅ 
ᐱᒻᒪᕆᐅᔪᒥᒃ ᓄᓇᕗᒻᒥ ᐱᐅᓯᐅᓯᒪᔪᓄᑦ ᖃᕆᑕᐅᔭᒃᑯᑦ.  
 
ᓄᓇᕐᔪᐊᕐᒨᖓᔪᖁᑎᑦᑎᒍᑦ, ᐃᓄᐃᑦ ᐅᖃᓕᒫᕈᓐᓇᕐᓂᐊᕐᒥᔪᑦ ᐊᓯᖏᓐᓂᒃ ᒥᓂᔅᑕᐅᕕᐅᔪᒧᑦ 
ᐊᐅᓚᔾᔭᒋᐊᕈᑕᐅᓯᒪᔪᓂᒃ, ᐱᒍᓐᓇᕐᓗᑎᓪᓗ ᐅᖃᐅᓯᓕᕆᓂᕐᒧᑦ ᐃᓕᑕᕆᔭᐅᓂᕐᒧᑦ ᓂᕈᐊᕋᑦᓴᓕᐅᕈᑎᓂᒃ ᐊᒻᒪᓗ 
ᖃᓂᐃᓕᒋᐊᖅᐸᓪᓗᑎᒃ ᐃᓱᒫᓘᑎᒋᔭᒥᓂᒃ, ᐊᐱᖅᑯᑎᑦᓴᒥᓂᒃ ᐅᖃᐅᓯᑦᓴᒥᓂᓪᓘᓐᓃᑦ. ᓄᓇᕐᔪᐊᕐᒨᖓᔪᖅ 
ᑲᓲᒪᓂᐊᕐᒥᔪᖅ ᑐᑭᓯᓂᐊᕈᑎᓄᑦ, ᐊᓱᐃᓪᓛᒃ, ᓄᓇᕗᒻᒥᐅᑦ ᑕᑯᒋᐊᕈᓐᓇᕐᓂᐊᕐᓗᑎᒃ ᓄᑖᖑᔪᓂᒃ ᐅᖃᐅᓯᐅᔪᓂᒃ 
ᐃᓄᑦᑎᑐᑦ ᐊᒻᒪᓗ ᐃᓄᐃᓐᓇᖅᑐᑦ ᓴᖅᑭᖅᑕᐅᕙᓪᓕᐊᓂᖏᑦ ᒪᓕᓪᓗᒋᑦ. 
 
ᑕᕝᕙᓐᖓᑦ ᓄᓇᕐᔪᐊᕐᒨᖓᔪᒥᒃ, ᐃᓄᐃᑦ ᑐᓴᕆᐊᕈᓐᓇᖃᑦᑕᕐᓂᐊᖅᑯᑦ ᐊᐃᑦᑑᑎᒋᕙᑦᑕᑦᑕ ᑮᓇᐅᔭᐃᑦ ᒥᑦᓵᓄᑦ, 
ᐊᒻᒪᓗ ᑕᑕᑎᕋᑦᓴᖅᑕᖃᕐᓗᓂ, ᑕᑕᑎᖅᑕᐅᒍᓐᓇᖅᓱᑎᒃ ᐊᒻᒪᓗ ᖃᕆᑕᐅᔭᒃᑯᑦ ᐊᐅᓪᓚᖅᑎᑕᐅᓗᑎᒃ 
ᑐᕋᐃᓐᓇᕐᓗᑎᒃ ᒥᓂᔅᑕᐅᕕᐅᔪᒧᑦ ᖁᔭᓐᓇᒦᒃ, ᐅᖃᖅᑏ. 
 
>>ᐸᒃᑕᑐᖅᑐᑦ 
 



ᐱᖓᔪᐊᑦ, ᑎᓯᐱᕆ 3, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓈᓴᐅᑎᓕᒃ 2. ᒥᓂᔅᑕᐅᑉ ᐅᖃᐅᓯᖏᑦ. ᓱᓕ ᒥᓂᔅᑕᓂᒃ ᐅᖃᐅᓯᑦᓴᓕᑦᑕᖃᖅᑲ? 
ᐊᖓᔪᖅᑳ ᐱᑯ. 
 
ᐊᖓᔪᖅᑳᑦ ᐅᖃᐅᓯᖓᑦ 237–1(6): ᐊᖓᔪᖅᑳᑉ ᐃᓅᓱᒃᑐᓄᑦ ᖃᓄᖅᑑᑎᑦ ᑐᕝᕚᑲᒥᒃ ᑲᑎᒪᓂᖓᑦ 
 
ᐊᖓᔪᖅᑳ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕᐅᑉ ᒪᒃᑯᑦᑐᓄᑦ ᐊᐅᓚᔾᔭᒋᐊᕐᓂᕐᒧᑦ ᑕᐱᕇᑦ 
ᑐᐹᑭᒧᑦ, ᑭᖑᓂᑦᓯᐊᓐᓃᑦᑐᑦ. ᐱᕕᑦᓴᖃᕐᓂᐊᕈᒪᒐᓗᐊᖅᑐᖓ ᓇᓗᓇᐃᔭᕐᓗᒋᑦ ᑖᒃᑯᐊ ᐃᓄᑦᓯᐊᕙᐃᑦ ᒪᒃᑯᑦᑯᐃᑦ 
ᓄᓇᕗᓕᒫᒦᓐᖔᖅᓯᒪᔪᑦ. 
 
ᐅᖃᖅᑏ, ᐅᑯᐊ ᐅᖓᑎᓐᓃᑦᑐᑯᑦ ᑲᑎᒪᔩᑦ ᒪᒃᑯᑦᑐᓄᑦ ᐊᐅᓚᔾᔭᒋᐊᕐᓂᕐᒧᑦ ᑕᐱᕇᑦ ᑐᐹᑭᒧᑦ (MYATT). MYATT 
ᐅᕙᒍᓪᓗ ᐱᓕᕆᓗᑕ ᐃᓄᐃᑦ ᑐᓴᐅᒪᖃᑦᑕᐅᑎᓕᕆᔨᒃᑯᖏᓪᓗ ᓴᖅᑮᓗᑕ ᐱᖓᓱᓂᒃ ᑐᐹᑭᒨᖓᔪᓂᒃ 
ᑐᓴᕋᑦᓴᐅᔪᓂᒃ ᑭᓇᒃᑯᑐᐃᓐᓇᕐᓄᑦ. ᐱᓪᓚᕆᓐᖑᐊᖅᑐᑦ, ᐃᑲᔪᖅᓱᑎᓪᓗ ᐊᔾᔨᓕᐅᕈᑎᓄᑦ, ᓱᓇᒐᓚᖏᑦ 
ᐊᓐᓄᕌᖏᓪᓗ ᐊᔾᔨᓕᐅᖅᑕᐅᑦᓱᑎᒃ ᑕᕐᕆᔭᓕᐅᖅᓱᑎᒃ ᑎᑎᕋᕐᑕᐅᑎᓪᓗᒋᑦ ᐃᑲᔪᕐᑐᒥᓂᐅᑦᓱᑎᒃ ᒫᑦᓯᐅᔪᔪᒥ. 
 
ᐅᖃᖅᑏ, ᐅᕕᒃᑲᐃᑦ ᐃᓚᐅᖃᑕᐅᒻᒥᔪᑦ ᐃᓕᓐᓂᐊᑲᐃᓇᓂᕐᓄᑦ ᐋᖅᑭᑦᓱᖅᑕᖏᓐᓄᑦ ᔪᐊᔾᔩᓇ ᓚᕗᓪ, 
ᓄᓇᕐᔪᐊᕐᒥᐅᓄᑦ ᐅᖃᕈᔾᔨᒋᐊᖅᑐᖅᓯᒪᔪᖅ ᐃᓕᓐᓂᐊᕐᕕᓐᓂᒃ ᐊᒻᒪ ᐱᑐᐃᓐᓇᐅᖏᑦᑐᒥᒃ ᐱᔪᓐᓴᐅᔮᕐᓂᓕᓐᓄᑦ 
ᑲᑐᔾᔨᖃᑎᒌᓄᑦ ᖃᐅᔨᔭᐅᒃᑲᐃᒐᓱᐊᕐᑐᓄᑦ ᑐᐹᑭᓕᐅᕐᑏᑦ ᐱᓂᐊᕐᓂᖏᓐᓂᒃ. 
 
ᒥᓂᔅᑕᐅᑉ ᐅᕕᒃᑲᑎᒍᑦ ᑐᓪᓕᕋᒋᐊᕐᓂᖓ ᑐᐹᑭᒥᒃ ᐃᓕᒌᑦᑐᖃᕐᕕᐅᔪᖅ 19-ᓂᒃ ᐅᕕᒃᑲᕐᓂᒃ ᓇᑭᑐᐃᓐᓇᖅ 
ᓄᓇᕗᒻᒦᓐᖔᖅᓯᒪᔪᓂᒃ. ᑖᒃᑯᐊ ᐃᓱᒪᑦᓯᐊᕆᑦᑐᑦ, ᐱᔪᑦᓴᐅᔮᕐᓂᖃᑦᓯᐊᕐᑐᑦ ᐊᒻᒪ ᓯᕗᓂᑦᓴᖃᑦᓯᐊᕈᓇᐃᑦ ᐅᕕᒃᑲᐃᑦ 
ᑎᑭᓯᒪᔪᑦ ᐱᖓᓱᓂᒃ ᓄᓇᓕᓕᖁᑎᖃᐅᕐᑐᓃᓐᖔᖅᓱᑎᒃ ᓯᕗᓪᓕᕐᐹᒥ ᑕᒃᑯᓄᑦ ᐃᖃᓗᓐᓂ 
ᑲᑎᒻᒪᒋᐊᕆᐊᓐᖓᖅᓱᑎᒃ ᐅᐱᓐᖔᖑᓚᐅᕐᑐᒥ. 
 
ᓯᑉᑕᒻᕙᕈᕋᑖᖅᑎᓪᓗᒍ ᑐᑦᓯᕋᐅᑏᑦ ᐃᓚᐅᔪᒪᔪᓂᒃ ᑐᓂᔭᐅᓚᐅᕐᑐᑦ ᐃᓕᓐᓂᐊᕐᕕᓕᒫᓄᑦ, ᐋᓐᓂᐊᕐᕕᓐᓄᑦ, ᐊᒻᒪ 
ᐃᓄᐃᑦ ᓄᓇᓕᓕᖃᐅᖅᑐᓂ ᑲᑐᑦᔨᖃᑎᒌᑦᑐᖑᑎᖏᓐᓄᑦ ᓂᕈᐊᕐᓂᐊᕐᓗᒋᑦ 2003-ᒥ ᑕᐱᕇᑦ. 
 
ᐱᕕᖃᕐᓂᓐᓂ ᓇᑯᕐᒦᕈᒪᔭᒃᑲ ᑕᐱᕇᖏᑦ ᒥᓂᔅᑕᐅᑉ ᐅᕕᒃᑲᑎᒍᑦ ᑐᓪᓕᕋᒋᐊᕐᓂᖓ ᑐᐹᑭᒥᒃ ᐃᓕᒌᑦ 
ᐱᓇᓱᐊᓪᓚᕆᒻᒪᑕ ᓄᖅᑭᓪᓚᐅᒥᖁᓪᓗᒍ ᑐᐹᑭᑐᖃᑦᑕᕐᓂᖅ ᓄᓇᕗᒻᒥ ᐊᒻᒪ ᑲᔪᓯᑦᓯᐊᕐᓂᐊᖁᓇᕐᐳᑦ 
ᐱᓕᕇᓐᓇᑯᓪᓗᒋᓪᓗ ᑭᒡᒐᑐᕐᓗᒍ ᒥᓂᔅᑕᐅᑉ ᐅᕕᒃᑲᑎᒍᑦ ᑐᓪᓕᕋᒋᐊᕐᓂᖓ ᑐᐹᑭᒥᒃ. ᐊᐱᕆᔪᒪᒻᒥᔭᒋᑦ ᐅᖃᖅᑏ, 
ᑐᓐᖓᓱᑦᑎᑦᓯᖃᑎᒋᔪᒪᑦᓱᒋᑦ ᒪᓕᒐᓕᐅᕐᕕᒻᒧᑦ. ᓇᑯᕐᒦᒃ, ᐅᖃᖅᑏ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᑐᓐᖓᓱᑦᑎᑦᓯᓂᖅ ᒪᓕᒐᓕᐅᕐᑎᓄᑦ. ᒥᓂᔅᑕᐅᑉ ᐅᖃᐅᓯᖏᑦ. ᐊᖓᔪᖅᑳ ᕿᓚᕝᕙᒃ. 
 
ᐊᖓᔪᖅᑳᑦ ᐅᖃᐅᓯᖓᑦ 238-1(6): 2004 ᐅᑭᐅᕐᑕᖅᑐᒥ ᐱᓐᖑᐊᓇᕐᔪᐊᖅ 
 
ᐊᖓᔪᖅᑳ ᐲᑕ ᕿᓚᕝᕙᒃ (ᑐᓵᔨᑎᒍᑦ): ᓇᑯᕐᒦ, ᐅᖃᖅᑏ. ᐅᖃᖅᑏ, ᓂᑯᕕᑉᐳᖓ ᐅᓪᓗᒥ ᐅᖃᐅᑎᓗᒋᑦ 
ᒪᓕᒐᓕᐅᕐᑏᑦ ᒪᓕᒐᓕᐅᕐᕕᒻᒥ ᐆᒥᖓ ᐊᒡᒋᕐᓂᖓᓂᒃ 2004 ᐅᑭᐅᕐᑕᖅᑐᒥ ᐱᓐᖑᐊᓇᕐᔪᐊᑉ 
ᐱᓐᖑᐊᓇᕐᔪᐊᓕᕆᐊᖑᓛᕐᑑᑉ ᕗᑦ ᕙᐸᓗ ᓄᓇᓕᖏᓐᓂ ᐅᐊᓐᓇᖓᓂ ᐋᓪᕘᑕᐅᑉ. 2004 ᐅᑭᐅᕐᑕᖅᑐᒥ 
ᐱᓐᖑᐊᓇᕐᔪᐊᖅ ᐱᒋᐊᓛᕐᑐᖅ ᐱᕝᕗᐊᕆ 29-ᒥᓂᑦ ᒫᑦᓯ 6-ᒧᓄᑦ ᐱᓐᖑᐊᖅᑐᖃᓗᐊᓐᖑᐊᕐᓗᓂ ᓄᓇᓕᐸᐅᔭᖓᓂ 
ᐳᐊᑦ ᒪᒃᒧᕆ. 

ᑖᒃᑯᓇᓂ ᐱᓐᖑᐊᓂᕐᓂ, ᓄᓇᕗᑦ ᑭᒡᒐᑐᖅᑕᐅᓛᖅᑐᖅ ᑭᒃᑯᑐᐃᓐᓇᕐᓄᑦ ᑲᑎᓪᓗᑎᒃ ᒥᑦᓵᓃᑦᑐᑦ 300 ᓄᓇᕗᒻᒥᐅᑦ. 
ᐃᓕᒌᑦ ᓄᓇᕗᒻᒥ 236 ᐱᓐᖑᐊᖅᑏᑦ, 36 ᐊᐅᓚᑦᓯᔨᖏᑦ ᐃᑲᔪᕐᑎᖏᓪᓗ, 12 ᐃᖅᑲᓇᐃᔭᕐᑏᑦ ᐊᒻᒪ 8 
ᐱᐅᓯᑐᖃᕐᓂᒃ ᑕᑯᑦᓱᒐᐅᑎᑦᓯᔩᑦ. 
 
ᐅᖃᖅᑏ, ᖁᕕᐊᑦᑐᖓ ᐅᖃᕆᐊᖅ ᑕᐃᓐᓇ ᓂᖅᓯᐅᖅᑎᖓᑦ ᐃᓕᒌᖏᑕ ᓄᓇᕗᑦ ᒪᓕᓛᕐᒥᔪᖅ ᐃᑲᔪᕐᓗᓂ 
ᓄᓇᓕᓐᓂᒃ ᐊᑭᖃᓐᖏᑦᑐᒥᒃ ᐃᑲᔪᕐᑐᒥᒃ ᕉᑎ ᓂᑉᑕᓇᑦᑎᐊᖅ ᐅᐃᐅᖄᔅᒥᒃ ᐃᖃᓗᑦᑑᑦᓯᐊᕐᒥᐅᒥᒃ. 
ᐃᑲᔪᕐᑎᒋᓂᐊᕐᑕᖓ ᐳᕌᖕ ᑐᑐ. ᑐᑐ ᒫᓐᓇ ᑐᑭᒧᐊᑦᑎᑦᓯᔨ ᐱᓐᖑᐊᕐᑐᓕᕆᓂᕐᒥᒃ ᓄᓇᕗᒻᒥ. 
 
ᐱᓕᕆᕕᒐ ᐱᓇᓱᐊᕆᐊᓪᓚᑦᓯᔪᖅ ᐱᐅᓯᒋᐊᖅᓱᒍ ᓄᓇᓕᓐᓂ ᐱᕈᕐᐸᓪᓕᐊᑎᑦᓯᓂᖅ ᖃᓄᑐᐃᓐᓇᖅ. ᐃᓚᖓ ᑕᒪᑐᒪ 
ᐃᓚᐅᑎᒃᑲᐃᓇᓱᐊᕐᓂᖅ ᐅᑭᐅᕐᑕᖅᑐᒥ ᐱᓐᖑᐊᓇᕐᔪᐊᒧᑦ ᓯᕗᓪᓕᐅᑎᓗᒍ ᓄᓇᕗᒻᒥᐅᑎᒍᑦ. ᑕᐃᒫᒃ ᐅᖃᖅᑕᐅᒪᒻᒪᑦ 
ᕿᖓᐅᒻᒥ ᐱᓕᕆᐊᑦᓴᓕᐊᕆᓯᒪᔪᓂ, ᐃᑲᔪᖁᔭᐅᕗᒍᑦ ᑎᒥᖃᑦᓯᐊᕐᑐᒥᒃ ᓄᓇᓕᓕᐅᕐᓂᕐᒥᒃ. 
ᑎᒥᖃᑦᓯᐊᕐᓗᓂ ᐊᐅᓚᑦᓯᐊᕐᓗᑎᓪᓗ ᐱᓐᖑᐊᕐᑏᑦ ᐱᑕᖃᖅᑎᑦᓯᕗᑦ ᑎᒥᖃᑦᓯᐊᕐᑐᒥᒃ ᓄᓇᓕᖃᕐᓂᕐᒥᒃ ᐊᒻᒪ 
ᐃᑲᔪᕐᑐᑕᒃᑲ ᑕᐃᒪᐃᑦᑐᐃᑦ ᐱᓕᕆᐊᑦ. 
 
ᑕᐃᒫᒃ ᒪᓕᒐᓕᐅᕐᑏᑦ ᐊᒥᓱᑦ ᖃᐅᔨᒪᒻᒪᑕ, ᐊᐅᓪᓚᑎᑦᓯᓛᕋᓗᐊᕐᓗᑕ 300-ᓂᒃ ᐃᓄᓐᓂᒃ ᐋᓪᕘᑕᒧᑦ ᐱᕝᕗᐊᕆᒥ, 
ᐃᓱᒪᒋᑦᓱᒍ ᐃᓘᓐᓈᒍᑦ ᐱᕙᓪᓕᐊᓂᖓ ᓂᕈᐊᕐᓗᒋᑦ ᐃᓕᒌᑦᓴᐃᑦ ᓄᓇᕗᒻᒥ, ᐅᖓᑖᓃᑦᑐᑦ 1,500 ᓄᓇᕗᒻᒥᐅᑦ 
ᐱᔾᔪᑎᖃᑦᓯᐊᓪᓚᕆᓐᓂᐊᕐᑐᑦ ᑕᕝᕙᓐᖓᑦ ᐅᑭᐅᕐᑕᖅᑐᒥ ᐱᓐᖑᐊᓇᕐᔪᐊᕐᒥᒃ ᐃᓚᒋᔭᐅᓗᑎᒃ ᓂᕈᐊᖅᓯᓂᕐᓂ ᑭᒃᑯᑦ 
ᐱᓐᖑᐊᕆᐊᖅᑐᕈᓐᓇᕋᔭᕐᒪᖔᑕ. 
 
ᐅᖃᖅᑏ, ᐱᓐᖑᐊᖅᑏᑦ, ᐊᐅᓚᑦᓯᔨᖏᑦ, ᐃᑲᔪᕐᑎᖏᑦ ᐃᖅᑲᓇᐃᔭᕐᑎᖏᓪᓗ ᓂᕈᐊᕐᑕᐅᓯᒪᔪᑦ ᐃᓕᖏᓐᓄᑦ ᓄᓇᕗᑦ 
ᑭᒡᒐᑐᖅᑎᒻᒪᕆᐅᓂᐊᕐᐳᑦ ᓄᓇᕗᒻᒥᒃ ᑭᒡᒐᑐᕐᓗᒍᓗ ᓄᓇᕗᑦ. 
 
ᐃᓇᑉᐸᒃᑲ ᒪᓕᒐᓕᐅᕐᑏᑦ ᐱᑦᓯᐊᓛᖁᓪᓗᒋᑦ ᓄᓇᕗᑦ ᐱᓐᖑᐊᖅᑎᐅᑎᖏᑦ ᑕᐃᑲᓂ ᐊᒡᒋᕐᑐᒥ ᐅᑭᐅᕐᑕᕐᑐᒥ 
ᐱᓐᖑᐊᓇᕐᔪᐊᖑᓛᕐᑐᒥ. ᑲᔪᓯᑦᓯᐊᓛᖁᕙᑦᓯ. ᓇᑯᕐᒦᒃ, ᐅᖃᖅᑏ. 
 
>>ᐸᒃᑕᑐᖅᑐᑦ 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑖ. ᒪᓕᒐᓕᐅᖅᑏᑦ ᐊᒻᒪ ᒥᓂᔅᑕᐃᑦ ᖃᐅᔨᒪᓂᐊᖅᐳᑦ ᒥᓂᔅᑕᐃᑦ ᐅᖃᓪᓚᓐᓇᖓ 
ᐃᓱᓕᒻᒪᑦ ᒫᓐᓇ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᔅᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᑎᒪᔾᔪᑎᔅᓴᖅ 3. ᐃᒃᑲᕐᕆᐊᓗᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 747-1(6): ᓂᕈᐸᖅᓯᓂᖅ ᐅᖃᖅᑎᐅᓂᐊᖅᑐᒥᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᖓᑦᑎᐊᖅᐸᒋᑦ ᐊᒻᒪ ᐅᖃᐅᓯᖃᕐᓂᐊᕋᒥ 
ᐃᕝᕕᑦ ᒥᔅᓵᓄᑦ ᐅᓪᓗᒥ. 
 
ᐅᖃᖅᑏ, ᓇᓗᓇᐃᖅᓯᔪᒪᕗᖓ ᒪᓕᒐᓕᐅᕐᕕᒻᒥᑦ ᑕᕝᕙᓂ ᐅᖃᖅᑎᑦᑕ ᒥᔅᓵᓄᑦ, ᓂᕈᐊᖅᑕᐅᓚᐅᖅᑐᖅ ᐅᕙᒍᑦ 
ᓂᐱᖓᓄᑦ. ᐅᖃᕐᕕᔅᓴᖃᕈᓐᓇᖅᓯᕙᓐᖏᒻᒪᑦ ᓂᕈᐊᖅᑎᒋᔭᖏᓐᓃᓐᖔᖅᑐᓂᒃ; ᒪᓕᐸᓕᐅᖅᑏᑦ  

ᓂᓪᓕᖃᑦᑕᖅᑎᓪᓗᒋᑦ ᐃᓱᒫᓘᑎᒋᔭᖏᓐᓂᑦ ᓄᓇᓕᖏᑕ, ᖃᐅᔨᔪᒪᕗᖓᓕ ᐃᓱᒪᔅᓴᖅᓯᐅᕈᓐᓇᕐᒪᖔᖅᑕ 
ᐊᔾᔨᒋᓐᖏᑕᖓᓂᑦ ᐋᖅᑮᔪᓐᓇᕐᒪᖔᖅᑕ ᓂᕈᐊᖅᓯᓂᕐᒥᑦ ᐅᕙᒍᑦ ᐃᒃᓯᕙᐅᑕᕆᓂᐊᖅᑕᖓᓐᓂᑦ ᓯᕗᓂᔅᓴᖅᑎᓐᓂᑦ. 
 
ᑕᒪᓐᓇ ᓯᕗᓪᓕᐅᔾᔭᐅᖃᑕᐅᒋᐊᖃᖅᑐᒋᒐᒃᑯ ᐅᖃᐅᓯᕆᔭᑦᑎᓐᓂᑦ ᓄᓇᕗᒻᒥᐅᓄᑦ ᐊᔾᔨᒌᒥᑦ ᓴᖅᑮᔪᓐᓇᖁᓪᓗᒋᑦ 
ᐃᓱᒫᓘᑎᒋᔭᐅᔪᒥᓐᓂᒃ. ᑕᒪᓐᓇ ᐃᖅᑲᐅᒪᓗᒍ ᑲᑎᒪᔾᔪᑎᔅᓴᖅᑕᖃᕆᐊᖃᖅᐳᖅ ᑭᖑᓪᓕᕐᒥ ᒪᓕᒐᓕᐅᖅᑏᑦ 
ᑲᑎᒪᓕᕐᒥᑉᐸᑕ ᐅᖃᐅᓯᐅᒐᔭᖅᑐᒥᑦ ᐃᒃᓯᕙᐅᑕᖅ ᓂᕈᐊᖅᑕᐅᖏᓐᓇᖃᑦᑕᖁᓪᓗᒍ ᑕᒪᓐᓇ 
ᐃᓱᒪᔅᓴᖅᓯᐅᕈᑕᐅᒋᐊᖃᖅᑐᓂ ᑭᖑᓪᓕᕐᒥ ᒪᓕᒐᓕᐅᖅᑏᑦ ᑲᑎᒪᓕᖅᐸᑕ. 
 
ᐅᖃᕈᒪᕗᖓ ᑭᒡᒐᖅᑐᐃᒐᑦᑕ ᓄᓇᓕᓐᓂᑦ, ᐃᓚᖏᑦ ᐅᕙᒍᑦ ᑭᒡᒐᖅᑐᐃᒐᑦᑕ ᒪᕐᕉᓐᓂᒃ ᓄᓇᓖᓐᓂᒃ, ᐃᓚᖏᓪᓗ 
ᒪᓕᒐᓕᐅᖅᑏᑦ ᐊᑕᐅᓰᓐᓇᕐᒥᑦ ᑭᒡᒐᖅᑐᐃᓪᓗᑎᒃ, ᐃᓛᓐᓂᒃᑯᑦ ᒪᓕᒐᓕᐅᖅᑏᑦ ᑭᒡᒐᖅᑐᐃᓲᖑᕗᑦ ᐱᖓᓱᓂᑦ 
ᓄᓇᓕᓐᓂᑦ ᐱᔾᔪᑎᒋᓪᓗᒋᑦ ᑮᓇᐅᔭᖃᓐᖏᓗᐊᕐᓂᕐᒧᑦ, ᑭᒡᒐᖅᑐᐃᕙᒃᑲᑦᑕ ᐊᒥᓲᓂᖅᓴᓂᒃ ᓄᓇᓕᓐᓂᑦ ᐊᓯᑦᑎᓐᓂᑦ. 
 
ᑕᐃᒃᑯᐊ ᑭᒡᒐᖅᑐᖅᑕᒃᑲ ᕿᑭᖅᑕᕐᔪᐊᕐᒥᐅᑦ ᐊᐱᕆᓯᒪᕗᑦ ᐅᕙᓐᓂᑦ ᓂᕈᐊᖃᑦᑕᕈᓐᓇᓕᕐᒪᖔᑕ ᓇᒻᒥᓂᖅ 
ᐃᓚᒋᔭᐅᔪᖁᑎᒥᓐᓂᒃ. ᐅᕙᓐᓂᒃ ᐊᐱᕆᓯᒪᒻᒪᑕ ᖃᓄᖅ ᐱᓇᓱᐊᕈᓐᓇᕐᒪᖔᑕ ᐃᓛᒃᑯᑦ ᒪᓕᒐᓕᐅᖅᑎᖃᕈᒪᓪᓗᑎᒃ. 
ᐅᖃᖅᑏ, ᖁᕕᐊᒋᔭᔅᓴᕆᕙᐃᑦ ᐅᖃᐅᓯᕆᔭᕋ ᐅᓪᓗᒥ. ᖁᔭᓐᓇᒦᒃ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖃᒃᑲᓂᖅᐹᑦ? 
ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 748–1(6): ᓄᓇᕗᒻᒥ ᓇᒻᒥᓂᖃᖅᑐᓂᒃ ᐃᑲᔪᖅᑏᑦ ᐊᔪᐃᓐᓇᕆᐊᕐᓂᕐᒧᑦ 

ᑲᑎᒪᔨᖏᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ 40-ᓇᐅᓕᕐᒪᑕ ᐅᓪᓗᐃᑦ ᒪᓕᒐᓕᐅᕐᕕᒻᒥᑦ ᐊᒻᒪ ᒐᕙᒪᒃᑯᓐᓂᑦ, 
ᐱᑕᖃᑦᑕᓯᓐᓇᓕᖅᑐᓂᓗ ᓄᓇᕗᒻᒥ ᓇᒻᒥᓂᖃᖅᑐᓂᒃ ᐃᑲᔪᖅᑏᑦ. 
 
ᐅᖃᖅᑏ, ᒪᓕᑦᑐᒋᑦ ᑐᓴᕋᔅᓴᐃᑦ ᓴᖅᑭᑕᐅᓚᐅᖅᑐᑦ ᐱᓇᓱᐊᕈᓯᐅᓚᐅᖅᑐᒥ, ᐱᓕᕆᐊᖑᓇᓵᖅᓯᒪᔪᖅ ᐊᒻᒪ 
ᑲᔪᓰᓐᓇᖅᑐᖅ ᐋᖅᑭᑦᑕᐅᓇᓱᐊᖅᑐᖅ ᐊᔪᐃᓐᓇᕆᐊᖅᑏᑦ ᑲᑎᒪᔨᖏᑦ ᑳᓐᑐᕌᑖᖅᑎᑦᑎᔩᑦ ᓄᓇᕗᒻᒥ 
ᓇᒻᒥᓂᖃᖅᑐᓂᒃ ᐃᑲᔪᖅᑏᑦ ᒪᓕᒐᕐᒥᑦ ᐱᓕᕆᐊᖑᓯᒪᑦᑕᓯᓐᓇᓕᕐᒪᑦ. 
 
>>ᐸᒃᑕᑐᖅᑐᑦ 
 
ᐅᖃᖅᑏ, ᑕᒪᓐᓇ ᑐᓴᕈᒥᓇᖅᑐᒻᒪᕆᐅᔪᓐᓇᕐᒪᑦ ᑭᓯᐊᓂ ᐱᐅᓐᖏᑦᑐᒻᒪᕆᐅᔪᓐᓇᖅᑐᓂ ᐃᓪᓗᓕᐅᖅᑎᓄᑦ ᓄᓇᕗᒻᒥ. 
ᐅᖃᖅᑏ, ᑐᑭᓯᓯᒪᕗᖓ ᐊᔪᐃᓐᓇᕆᐊᖅᑏᑦ ᑲᑎᒪᔨᖏᑦ ᐱᖓᓱᓂᒃ ᐃᓚᖃᕐᓂᐊᕐᒪᑕ. ᑐᑭᓯᓯᒪᕗᖓᑦᑕᐅᑦ ᒐᕙᒪᒃᑯᑦ 
ᑕᑯᒋᐊᒃᑲᓂᕐᓂᐊᕐᒪᑕ ᓄᓇᕗᒻᒥ ᓇᒻᒥᓂᖃᖅᑐᓂᒃ ᐃᑲᔪᖅᑏᑦ ᒪᓕᒐᕐᒥᒃ. 
 
ᓂᕆᐅᒍᓐᓇᖅᐳᒍ ᓄᑖᓂᒃ ᐊᔪᐃᓐᓇᕆᐊᖅᑕᐅᔪᓂᒃ ᓴᖅᑭᑦᑐᖃᕐᓂᐊᕆᐊᖓ, ᖃᐅᔨᒪᔪᐃᓐᓇᐅᒐᑦᑕ ᐊᒥᓱᑲᓪᓚᐃᑦ 
ᐱᓕᕆᐊᖑᒌᖅᓯᒪᓐᖏᑦᑐᑦ ᐸᐃᑉᐹᑦ ᐱᓕᕆᐊᖑᒋᐊᖃᕐᒪᑕ ᐊᔪᐃᓐᓇᕆᐊᖅᑕᐅᒋᐊᓖᑦ. ᐅᖃᖅᑏ, 
ᐃᓱᒫᓘᑎᖃᑦᑐᒻᒪᕆᐅᒐᒪ ᐊᔪᐃᓐᓇᕆᐊᖅᑏᑦ ᑲᑎᒪᔨᖏᑦ ᐱᓕᕆᐊᖃᕈᓐᓇᕐᓂᐊᓐᖏᒋᐊᖓ ᑖᒃᑯᓂᖓ 
ᐱᓕᕆᐊᔅᓴᓂᒃ ᐱᕕᔅᓴᖃᑦᑎᐊᕐᓇᑎᒃ ᐊᒻᒪ ᐱᓕᕆᐊᖑᑦᑎᐊᕈᓐᓇᖅᓯᒐᔭᓐᖏᒻᒪᑕ. ᐃᓱᒫᓘᑎᖃᖅᐳᖓ ᐱᒻᒪᕆᐅᔪᑦ  



ᐱᖓᔪᐊᑦ, ᑎᓯᐱᕆ 3, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

4721 

ᐊᒻᒪ ᓴᖅᑭᑕᐅᒋᐊᓕᓪᓚᕇᑦ ᑳᓐᑐᕌᑦ ᑲᔪᓯᕙᓪᓕᐊᔾᔮᓐᖏᒻᒪᑕ ᐅᓂᒍᑎᖃᖅᑎᓪᓗᒋᑦ ᐊᒥᓲᓪᓗᑎᒃ 
ᐊᔪᐃᓐᓇᕆᐊᖅᑕᐅᒋᐊᓖᑦ ᐱᓕᕆᔨᔅᓴᖅᑕᖃᖅᑎᓐᓇᒍ. 
 
ᐃᓱᒫᓘᑎᖃᖅᐳᖓ, ᐅᖃᖅᑏ, ᑕᒪᓐᓇ ᑭᖑᕙᕆᐊᖅᓯᓂᖅ ᐱᐅᔪᓐᓃᕈᑕᐅᔪᓐᓇᕐᒪᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒥᑦ 
ᐃᓪᓗᓕᐅᕐᓂᕐᒧᑦ, ᑕᑯᓐᓇᖅᑕᕗᑦ ᐱᒻᒪᕆᐅᑎᑦᑎᒋᑦ ᐃᖅᑲᓇᐃᔮᔅᓴᓂᒃ ᓴᖅᑮᔨᐅᓪᓗᑎᒃ, ᐅᕝᕙᓘᓐᓃᑦ 
ᐃᖅᑲᓇᐃᔭᕆᐅᖅᓴᑎᑦᑎᓂᕐᒧᑦ ᓄᓇᓕᒻᒥᐅᑦᑎᓐᓂᑦ. 
 
ᐅᖃᖅᑏ, ᐃᓕᑕᖅᓯᕗᖓ ᐱᑕᖃᕆᐊᖃᕐᓂᖓᓂᑦ ᓄᑖᓂᒃ ᐱᕈᖅᐸᓪᓕᐊᒍᑕᐅᓂᐊᖅᑐᓂᒃ ᐊᒻᒪ 
ᓴᓐᖏᓕᖅᐹᓪᓕᕈᑕᐅᓂᐊᖅᑐᓂᒃ ᐃᓄᓐᓄᑦ ᐊᒻᒪ ᓄᓇᓕᓐᓂ ᐱᓇᓱᐊᕐᕕᐅᔪᑦ. ᓇᒻᒥᓂᖃᓚᐅᖅᓯᒪᓪᓗᖓ 
ᐱᓇᓱᐊᕐᕕᕋᓛᒥᒃ ᐊᕐᕌᒍᕋᓴᓐᓂᒃ ᐊᒻᒪᓗ ᖃᐅᔨᒪᓪᓗᖓ ᖃᓄᐃᑦᑑᒻᒪᖔᖅ ᓄᖑᑎᖅᑕᐅᓂᖅ ᑲᒻᐸᓂᒻᒪᕆᐅᔪᓂᒃ 
ᓯᓚᑖᓂᒃ. 
 
ᑭᓯᐊᓂᓕ, ᐊᔪᖅᓯᓇᖅᑐᒧᑦ ᐃᑎᑦᑕᐃᓕᒪᒋᐊᖃᖅᑐᒍᑦ ᐊᐅᓚᓂᖃᖅᑳᓪᓗᑕ ᐃᓄᐃᑦ ᓯᕗᓂᖓᓂᖓ. 
ᓄᖅᑲᖓᑎᑦᓯᒋᐊᖃᓐᖏᑦᑐᒍᑦ ᐱᒻᒪᕆᐅᑎᐅᔪᓂᒃ ᓱᓕᕆᐊᑦᓴᐅᔪᓂᒃ ᓄᓇᓕᑦᑎᓐᓂ ᑕᒪᒃᑯᐊ ᐊᑭᓕᖅᑐᖅᑕᐅᔪᑦ 
ᐊᐃᕙᑦᑕᑐᐃᓐᓇᓕᖅᑎᓪᓗᒋᑦ. 
 
ᐅᓂᕐᓗᓐᓂᕐᒧᑦ ᐊᐅᓚᓂᖅᑕᖃᖁᔨᔪᖓ ᓈᒻᒪᑦᑐᒥᒃ ᐊᒻᒪᓗ ᑲᔪᓯᓂᖃᑦᓯᐊᖅᑐᒥᒃ ᐊᒻᒪᓗ ᐃᓱᒪᖃᖃᓯᐅᑎᒍᓐᓴᕐᓗᓂ 
ᐱᕕᑦᓴᑭᓐᓂᐅᔪᓂᒃ ᑕᒪᒃᑯᓄᖓ ᓱᓕᕆᐊᑦᓴᔪᓄᑦ ᐊᐅᓚᔾᔭᐸᑦᑐᑦ ᑲᔪᓯᕙᑦᑐᓄᓪᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐳᑭᕐᓇᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 749-1(6): ᐃᓄᐃᑦ ᐊᓐᓄᕋᐅᓯᑐᖃᖏᑦ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒫᓐᓇ ᐅᑭᐅᕐᒧᑦ ᑎᑭᑕᐅᓕᕐᒥᒐᑦᑕ, ᐃᓅᓪᓗᑕ ᑲᓇᑕᐅᑉ 
ᐅᑭᐅᖅᑕᖅᑐᖓᓂ ᐃᒃᑮᓇᖅᑐᐊᓗᒻᒥᐅᑕᐅᒐᑦᑕ, ᐊᒻᒪᓗ ᐅᖃᖅᑏ, ᓂᐅᕕᖅᐸᒃᑲᑦᑕ ᓱᓇᑐᐃᓐᓇᕐᓂᖅ 
ᐅᑭᐅᖅᑕᖅᑐᒧᑦ ᓈᒻᒪᓈᖅᓯᒪᔪᓂᒃ ᓯᓚᖓᓄᑦ. 
 
ᐅᖃᖅᑏ, ᐃᓄᐃᑦ ᐊᓐᓄᕌᑐᖃᖏᑦ ᐱᐅᓂᖅᐸᐅᓯᒪᔪᑦ ᓯᓚᑦᑎᓐᓄᑦ ᐊᒻᒪᓗ ᐊᔾᔨᐅᓚᐅᖅᓯᒪᔾᔮᒐᑎᒃ 
ᓂᐅᕕᕐᕕᒻᒥᔭᐅᕙᑦᑐᓄᑦ. ᖃᐅᔨᒪᔪᖓ ᑕᒪᕐᒥᒃ ᐃᓄᐃᑦ ᐊᓐᓄᕌᑐᖃᖏᑦ ᐊᒻᒪᓗ ᓂᐅᕕᕐᕕᒻᒥᒃ 
ᐊᓐᓄᕌᖅᑖᕆᔭᐅᕙᑦᑐᑦ ᐊᑭᑐᔪᒻᒪᕆᐊᓗᐃᑦ ᓂᐅᕕᕐᕕᓐᓂᒃ. 
 
ᐊᒻᒪᓗ ᑕᒪᕐᒥᒃ ᑖᒃᑯᐊ ᐊᓐᓄᕌᑦ ᐊᑐᖃᑦᑕᕋᒃᑭᑦ, ᐊᒻᒪᓗ ᐃᒃᑮᓇᖅᑐᒻᒪᕆᐊᓗᒻᒥᒃ ᓄᓇᖃᕐᓂᑎᓐᓄᑦ, ᑕᐃᒃᑯᐊ 
ᐊᓯᓄᐊᖅᐸᓐᓂᐊᖅᑐᑦ, ᐊᔪᕐᓇᓐᖏᒐᐃᑉᐸᑦ ᐊᑐᕋᓱᐊᖃᑦᑕᕆᐊᓖᑦ ᐃᓄᐃᑦ ᐊᓐᓄᕌᑐᖃᓐᖏᓐᓂᒃ 
ᐊᔪᕐᓇᓐᖏᒐᐃᑉᐸᑦ ᑐᑦᑐᕋᔭᐅᒍᑎᒃ ᓇᑦᓯᔭᐅᒍᑎᓪᓘᓐᓃᑦ ᐱᐅᓂᖅᐸᐅᒻᒪᑕ ᐃᒃᑮᓇᖅᑐᒻᒪᕆᐅᔪᒧᑦ ᓯᓚᒧᑦ.  
 
ᐊᒻᒪᓗ, ᐅᖃᖅᑏ, ᐊᑲᐅᓈᓕᖅᐸᑦ, ᐊᐱᖅᑯᑎᖃᕐᓂᐊᕐᒥᔪᖓ ᐅᖃᐅᓯᑦᓴᒪ ᒥᑦᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᓄᑕᕋᒃ.  

ᒪᓕᒐᓕᐅᖅᑏᑦ ᐅᖃᐅᓯᖓᑦ 750-1(6): ᐃᓐᓇᑐᖃᕐᓄᑦ ᐃᒡᓗᒋᔭᖅ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᑦᑎᒪᑕᓕᒻᒥ, ᐃᓄᑐᖃᒃᑯᕕᖃᓐᖏᑦᑐᒍᑦ ᐊᒻᒪᓗ ᐃᓄᑐᖃᕗᑦ ᓱᓕ 
ᐊᖏᕐᕋᒥᓂᒥᐅᑕᐃᑦ. ᐃᓚᖓᑦ ᐃᓄᑐᖃᑦᑕ ᐊᕐᕌᒍᖃᓕᖅᑐᖅ 84-ᓂᒃ, ᐊᒻᒪᓗ ᐃᑲᔪᖅᑎᑐᐊᖓ ᓄᓇᓕᓐᓂᒃ 
ᐊᐅᓪᓚᖅᑎᑕᐅᔪᑦᓱᓂ ᐃᑲᔪᖅᑎᑦᓴᑐᐊᖓ ᑖᑦᓱᒪ ᐃᓄᑐᖃᐅᑉ.  
 
ᐃᑲᔪᖅᑕᐅᑎᑉᐸᑦᑑᒐᓗᐊᖅ ᓄᓇᓕᓐᓂᒃ ᖃᐅᑕᒫᑦ ᐃᑲᔪᖅᑕᐅᔾᔪᑎᒋᒋᐊᓕᖏᓐᓄᑦ, ᑭᓯᐊᓂ ᐃᑲᔪᖅᑎᓪᓗᐊᑕᖓ 
ᐊᐅᓪᓚᖅᑎᑕᐅᓯᒪᒻᒪᑦ ᕿᒫᕕᒻᒧᑦ, ᑕᒪᓐᓇ ᐃᓄᓐᓂᒃ ᐊᐅᓪᓚᑎᑦᓯᖃᑦᑕᕐᓂᖅ ᕿᒫᕕᐅᔪᓄᒃ 
ᐃᑲᔪᖅᑕᐅᔫᔮᖅᐸᓐᓇᑎᓪᓗ ᐊᐅᓪᓚᖅᑎᑕᐅᒐᐃᒐᓗᐊᕋᒥᒃ. 
 
ᓄᓇᓕᓐᓂ ᐃᓄᓕᕆᔩᑦ ᐃᑲᔪᖅᐸᑦᑐᑦ ᓄᓇᓕᓐᓂ ᐊᑲᐃᓪᓕᐅᕈᑕᐅᔪᓂᒃ, ᐅᖃᐅᔾᔭᐅᒋᐊᖃᕆᐊᖃᖅᐸᓪᓚᐃᔪᑦ 
ᐊᐅᓚᓂᕆᒋᖓᓕᖓᓂᒃ ᐃᓄᓐᓂᒃ ᐊᐅᓪᓚᑎᑦᓯᖃᑦᑕᕐᓂᐅᑉ ᕿᒫᕕᓐᓄᑦ. ᐃᒻᒪᖃ, ᐃᑲᔪᖅᑎᐅᔪᑦ 
ᖃᓂᑦᑎᑕᒋᐊᒃᑲᓐᓂᕈᓐᓇᖅᑐᑦ ᓄᓇᓕᓐᓄᑦ. ᑕᒪᓐᓇ ᐱᓕᕆᐊᖑᒋᐊᖃᖅᑐᕆᔭᕋ, ᑕᒪᓐᓇ ᐃᓱᒫᓘᑕᐅᔪᖅ 
ᐊᐅᓪᓚᑎᑦᓯᖃᑦᑕᕐᓂᕐᒧᑦ ᐃᓄᓐᓂᒃ ᕿᒫᕕᓕᐊᖅᑎᑕᐅᑦᓱᑎᒃ ᓄᓇᓖᑦ ᓯᓚᑖᓐᓄᑦ. ᖁᔭᓐᓇᒦᒃ.  
 
>>ᐸᒃᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐅᑉ ᐅᖃᐅᓯᑦᓴᖏᑦ. ᑐᑐ.  
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 751-1(6): ᓚᐃᓴᓐᓯᖃᖅᑐᖅ ᓴᐃᐹᕿᕕᓐᓄᑦ ᐊᐅᓚᓂᐅᔪᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐃᓱᒫᓘᑎᖃᕐᓱᖓ ᐅᖃᐅᓯᕆᓚᐅᖅᓯᒪᒻᒥᔭᓐᓂᒃ 
ᐊᕐᕌᒍᐃᑦ ᐱᖓᓱᑦ ᐊᓂᒍᖅᓯᒪᓕᖅᑎᓪᓗᒋᑦ ᕕᓪᓗᐊᓕ 2000-ᒥ. ᑕᐃᑦᓱᒪᓂ, ᐅᖃᐅᓯᕆᓚᐅᖅᓯᒪᒐᒃᑯ ᓚᐃᓴᓐᓯᓖᑦ 
ᓴᐃᐹᕿᕕᐅᔪᑦ ᐃᓂᑦᓴᖃᕐᓂᕆᕙᑦᑕᖏᑦ ᐅᔾᔨᕆ.ᔭᐅᖁᓪᓗᒍ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔩᑦ ᐅᕙᓂ 
ᒪᓕᒐᓕᐅᕐᕕᒻᒥ. 
 
ᑕᐃᑦᓱᒨᓇ ᐃᓄᐃᓴᓗᐊᓚᐅᖅᓯᒪᔪᑦ ᓚᐃᓴᓐᓯᒃᑯᑦ ᐃᓃᑦ ᐊᒻᒪ ᓈᒻᒪᖏᑦᑐᓂᒃ ᑮᓇᐅᔭᕐᑐᑎᑕᖃᕐᓱᓂ 
ᐊᑐᐃᓐᓇᐅᑦᓴᐅᑎᒋᔪᓄᑦ ᐸᐃᕆᑦᓯᕕᓐᓄᑦ ᑕᒫᓂ ᐃᖃᓗᓐᓂ. ᐅᖃᖅᑏ, ᐊᖓᔪᖅᑳ ᐱᓕᕆᐊᓕᒃ ᐱᕈᕐᐸᓪᓕᐊᓕᕋᑖᑦ 
ᐱᐊᕋᐃᑦ ᐱᕈᕐᓴᔭᐅᓂᖏᓐᓂᒃ ᐅᖃᐅᓯᖃᓚᐅᕐᑐᖅ ᑕᒪᒃᑯᓂᖓ ᐃᓱᒫᓘᑎᓂᒃ ᐊᖏᓪᓕᒋᖓᐊᓚᕿᑦᓱᒋᑦ 
ᐸᐃᕆᑦᓯᕖᑦ ᑮᓇᐅᔭᐃᑦ ᐱᔭᑦᓴᐃᑦ ᐊᑭᓕᕆᐊᑐᓐᖏᑦᑐᑦ ᐊᒻᒪ ᐱᔨᑦᓯᐅᑎᓄᑦ ᑮᓇᐅᔭᕐᑑᑎᑦᓴᒫᑦ ᑎᑭᓪᓗᒋᑦ $598 
ᑕᐅᓴᓐ. ᑐᑭᖃᓚᐅᕐᑐᖅ ᑕᒪᓐᓇ ᓄᓇᕗᒻᒥ ᐸᐃᕆᑦᓯᕕᕗᑦ ᑮᓇᐅᔭᐃᕈᑎᑕᐅᓚᐅᓐᖏᒋᐊᖏᑕ. ᑭᓯᐊᓂ ᑕᐃᓐᓇ 
ᐊᖏᓪᓕᒋᐊᕈᑎᖓ ᐃᑲᔪᖅᓯᑕᒡᒑᑎᒋᔪᖅ ᓚᐃᓴᓐᓯᓕᓐᓂᒃ ᐸᐃᕆᑦᓯᕖᓕᕿᓂᑦᑎᓐᓂᒃ ᑕᒫᓂ ᐃᖃᓗᓐᓂ. 
 
ᐊᕐᕌᒍᐃᑦ ᐱᖓᓱᑦ ᓈᓕᕐᑐᑦ, 189-ᖑᓚᐅᖅᓯᒪᔪᑦ ᓚᐃᓴᓐᓯᓖᑦ ᐸᐃᕆᑦᓯᕖᑦ ᒫᓂ ᐃᖃᓗᓐᓂ, ᐃᓘᓐᓇᑎᓪᓗ 
ᑕᑕᑦᓱᑎᒃ. 120-ᑲᓐᓃᑦ ᐱᖃᕋᐃᑦ ᐅᑕᖅᑭᔪᓂ ᑎᑎᕋᖅᓯᒪᓚᐅᕐᑐᑦ. ᐊᕐᕌᒍᐃᑦ ᐱᖓᓱᑦ ᓈᓕᕐᑎᓪᓗᒋᑦ  
21-ᑐᐃᓐᓇᐃᑦ ᓄᑖᖑᓚᐅᖅᓯᒪᔪᑦ ᓚᐃᓴᓐᓯᖃᕐᓱᑎᒃ ᐊᓚᒃᑲᖅᑎᑕᐅᓂᑯᐃᑦ, ᐃᖃᓗᓐᓂ ᐸᐃᕆᑦᓯᕕᖃᓕᕐᓱᓂ 210-
ᓂᒃ. ᐅᑕᖅᑭᔪᑦ ᐃᖃᓗᓐᓂ ᐸᐃᕆᑦᓯᕕᓐᓂᒃ ᒫᓐᓇ 151 ᐱᐊᕋᐃᑦ ᐊᒻᒪ ᐃᒧᒪᒋᔭᐅᒃᑕᓐᓂᖅᓱᑎᒃ ᒥᑦᓵᓃᑦᑐᑦ 38 
ᐱᐊᕋᐃᑦ ᐃᑉᐱᒋᔭᐅᖏᓐᓇᕆᐊᖃᖅᓱᑎᒃ, ᐅᑕᖅᑭᔪᓅᕈᓐᓇᖅᓯᒪᓐᖏᑦᑐᑦ. 
 
ᐅᖃᖅᑏ, ᑕᐃᒫᑎᒋᒐᓚᑦᓴᐃᓐᓇᖅ ᐊᒥᓱᐃᑦ ᓱᕈᑦᓯᑦ ᐅᑕᖅᑭᔪᑦ ᐸᐃᕆᑦᓯᕕᓐᓄᑦ ᑕᒫᓂ ᐃᖃᓗᓐᓂ, ᐅᖃᖅᑏ, 
ᐃᓄᑦᑎᒍᑦ ᐊᑭᖃᕐᒪᑕ ᓈᒻᒪᖏᑦᑐᒥᒃ ᐃᑲᔪᕈᑏᑦ ᐱᐊᕋᕐᓂᒃ, ᐱᓗᐊᕐᑐᒥᒃ ᑕᐃᒃᑯᓄᖓ ᐊᔪᖅᓴᖅᑐᓄᑦ, ᐅᕝ> 
ᐊᖓᔪᖅᑳᖏᑦ ᑮᓇᐅᔾᔭᓴᑦᓯᐊᖏᓐᓂᖏᓐᓄᑦ ᐃᓕᓐᓂᐊᓯᐊᖅᓯᒪᓐᖏᓐᓂᖏᓐᓄᓪᓗ. 

ᐅᖃᖅᑏ, ᐊᑭᖓ ᐸᐃᕆᑦᓯᕖᓐᓂᐊᕐᓂᐅᑉ ᐊᑭᑐᔪᐊᓗᒃ, ᐊᑦᑐᐃᑦᓱᓂᓗ ᐊᑦᓱᐊᓗᒃ 
ᑮᓇᐅᔭᓕᐅᕋᓱᐊᕈᑎᒋᔪᓐᓇᕐᑕᑎᓐᓂᒃ. ᐊᕐᕌᒍᑕᒫᑦ ᐃᖅᑲᓇᐃᔭᕐᑎᑦᓯᔩᑦ ᐃᖃᓗᓐᓂ, ᐱᖃᓯᐅᑎᓗᒋᑦ ᒐᕙᒪᐃᑦ, 
ᔭᒐᐃᕙᑦᑐᑦ ᐅᖓᑖᓄᑦ $4-ᒥᓕᐊᓐ ᐱᔾᔪᑎᒋᑦᓱᒍ ᓈᒻᒪᖏᑦᑐᓂᒃ ᓚᐃᓴᓐᓯᓕᓐᓂᒃ ᐸᐃᕆᑦᓯᕕᖃᕐᓂᖅ. ᔭᒐᓐᓂᖏᑦ 
ᐃᖅᑲᓇᐃᔭᕐᑎᓂᒃ ᓄᖅᑲᑐᐃᓐᓇᖃᑦᑕᖅᑐᓃᓐᖔᕐᑐᑦ. ᐅᕙᒍᑦ ᒥᑦᓵᓃᑦᑐᖅ 30-ᐳᓴᐃᑦ, 
ᐃᖅᑲᓇᐃᔭᕆᐊᓐᖏᑐᐃᓐᓇᕐᑐᓄᑦ, ᑭᖑᕙᕐᕋᑦᑐᓄᓪᓗ ᐅᑎᕐᕕᒋᔪᒫᕐᓂᐊᕐᑕᒥᓐᓄᑦ ᐃᖅᑲᓇᐃᔮᒥᓐᓄᑦ 
ᐱᐊᕋᖃᕐᓂᕐᒧᑦ. 
 
ᐊᑭᑭᑦᑑᖏᑦᑐᖅ ᐸᐃᕆᕕᖃᖅᑎᑦᓯᓗᓂ. 200 ᓄᑖᑦ ᐃᓃᑦ ᐊᑭᖃᕋᔭᕐᑐᑦ $3.5-ᒥᓕᐊᓐ ᓴᓇᔭᐅᓂᖓᓄᑦ, ᐊᒻᒪ 
ᐊᕐᕌᒍᑕᒫᑦ ᐊᐅᓚᒍᑎᖏᑦ ᒥᑦᓵᓃᒐᔭᕐᑐᑦ $2.5-ᒥᓕᐊᓐ. 
 
ᐅᖃᖅᑏ, ᒫᓐᓇᐅᓂᖓᓂ ᐃᓘᓐᓇᖏᓐᓄᑦ ᐊᖏᖅᑕᐅᓂᖅᓯᐅᕐᑐᖓ ᐱᔭᕆᕈᒪᓪᓗᒋᑦ ᐅᖃᐅᓯᑦᓴᒃᑲ. 
 
ᐅᖃᖅᑎ: ᒪᓕᒐᓕᐅᕐᑎ ᐃᓘᓐᓇᖏᓐᓄᑦ ᐊᖏᖅᑕᐅᓂᖅᓯᐅᕐᑐᖅ ᐱᔭᕇᕈᒪᓪᓗᓂᒋᑦ ᐅᖃᐅᓯᑦᓴᓂ. 
ᐊᖏᓐᖏᑦᑐᖃᖅᑳ? ᐊᖏᓐᖏᑦᑐᖃᓐᖏ. ᑲᔪᓯᒋᑦ. 
 
ᑐᑐ: ᓇᑯᕐᒦᒃ, ᒪᓕᒐᓕᐅᕐᑎᐅᖃᑎᒃᑲ ᐅᖃᖅᑏᓗ. ᐃᑲᔫᑎᒋᒋᐊᕐᓗᒋᑦ ᐊᑭᑐᓂᐊᓗᐊᓄᑦ ᐸᐃᕆᑦᓯᓂᐅᑉ, 
ᐊᖓᔪᖅᑳᕆᔭᐅᔪᑦ ᐃᖃᓗᓐᓂ ᐊᑭᓖᕙᑦᑐᑦ $9-ᑕᐅᓴᓐ, $500 ᐊᕐᕌᒍᑕᒫᑦ ᐊᑕᐅᓯᕐᒧᑦ ᐸᐃᕆᔭᒧᑦ. ᐅᖃᖅᑏ, 
ᑕᒪᓐᓇ 40-ᐳᓴᓂ ᐊᖏᓂᖅᓴᐅᓂᓕᒃ ᑲᓇᑕᒥᐅᑦ ᐊᑭᓕᕐᑐᕐᑕᖏᓐᓂᒃ. ᑕᐃᒫᒃ ᐊᑭᑐᔪᐊᓘᑎᓪᓗᒍ, ᐊᑐᕐᐸᑦᑐᑦ 
ᐱᖓᔪᑦᓯᐅᑎᑐᐃᓐᓇᖅᓱᑎᒃ ᐊᐅᓚᑕᐅᓂᐊᑕ ᐊᑭᖏᓐᓄᑦ ᓚᐃᓴᓐᓯᓖᑦ ᐸᐃᕆᑦᓯᕖᑦ. ᐊᖓᔪᖅᑳᕆᔭᐃᑦ 
ᐊᑭᓖᒍᑎᑦᓴᐃᕈᑦᑐᑦ ᐊᑭᓖᒃᑯᓐᓂᕆᐊᖃᕈᓐᓃᕐᑐᑦ. 
 
ᖃᐅᔨᒪᔪᒍᑦ ᐊᑭᖃᕐᓂᐊᕆᐊᖓ $3.5-ᒥᓂᐊᓂᒃ ᐊᑐᐃᓐᓇᕈᕐᑎᑦᓯᓗᓂ ᓈᒻᒪᑦᑐᓂᒃ ᐃᓂᓂᒃ 
ᐋᖅᑭᕝᕕᒋᒋᐊᕐᓂᐊᕐᓗᒍ ᑭᓐᖒᒪᓇᕐᓂᖓ, ᐊᒻᒪᑲᓐᓃᑦ $1.2-ᒥᓕᐊᓐ ᐅᖓᑖᓅᕈᑎᔪᑦ ᐊᖓᔪᖅᑳᕆᔭᓄᑦ ᐊᑭᓕᕐᑑᑏᑦ 
ᐊᑐᕐᓂᐊᕐᑐᑦ ᐊᐅᓚᑕᐅᓂᖓᑕ ᐊᑭᖏᓐᓄᑦ ᐸᐃᕆᑦᓯᕖᑦ ᑕᒫᓂ ᐃᖃᓗᓐᓂ ᐊᑭᓕᐅᑎᑐᐃᓐᓇᓂᐊᕐᓗᓂ 
ᑭᓐᖔᒫᖑᓂᖓᓄᑦ. 
 
ᐅᖃᖅᑏ, ᓱᔪᖃᕆᐊᓕᒃ ᑕᒪᓐᓇ ᐅᖃᐅᓯᐅᓗᓂ ᐱᒻᒪᕆᐊᓘᓂᖓ ᑭᓐᖒᒪᓇᖅᓯᕙᓪᓕᐊᑐᐃᓐᓇᕐᓂᖓᓗ ᑕᒫᓂ 
ᓱᑲᓐᓂᕐᐸᐅᖃᑕᐅᔪᒥ ᐱᕈᕐᐸᓪᓕᐊᓂᓕᒻᒥ ᓄᓇᓕᒻᒥ ᓄᓇᕗᒻᒥ. ᐅᖃᖅᑎ, ᐅᖃᐅᓯᕆᔪᒪᔭᕋ ᑕᐃᒪᐃᑦᑑᓕᕆᐊᖓ 
ᑕᒫᓂ ᐃᖃᓗᓐᓂ, ᐊᒻᒪᓗ ᐊᑯᓂᐅᓐᖏᑦᑐᖅ ᑕᐃᒪᐃᓕᕐᓂᐊᕐᒥᔪᖅ ᐊᓯᓕᒫᖏᓐᓂ ᓄᓇᓕᓕᒫᓂ ᓄᓇᕘᓕᒫᒥ, 
ᑕᐃᒫᒃ ᐃᓄᐃᑦ ᐊᒥᓱᓐᖑᐸᓪᓕᐊᒻᒪᑕ. ᐃᓱᒪᔪᖓ ᐱᑕᑦᓰᒋᐊᖃᕆᐊᑦᑕ ᖃᓄᐃᑦᑐᒥᒃᑭᐊᖅ ᐸᕐᓇᐅᑎᒥᒃ ᑕᒪᓐᓇ 
ᐱᓪᓗᒍ, ᐊᒻᒪ ᐊᑲᐅᓈᓕᕐᐸᑦ ᐊᐱᕆᓛᕐᑕᕋ ᐊᖓᔪᖅᑳ ᐃᑉᐱᒍᓱᐱᒋᐊᓕᒃ ᑕᒪᒃᑯᓂᖓ ᐊᐱᖅᑯᑎᑦᑎᓐᓂᒃ. ᓇᑯᕐᒦᒃ 
ᐅᖃᖅᑏ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᕐᑏᑦ ᐅᖃᐅᓯᖏᑦ. ᐊᖓᔪᖅᑳ ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 752-1(6): ᒐᕙᒪᓛᑉ ᓴᐃᒻᒪᑎᖓ ᓂᐊᖁᓐᖒᒥ 
 
ᐊᖓᔪᖅᑳ ᐄᑐᐊᖅ ᐲᑯ: ᓇᑯᕐᒦᒃ, ᐅᖃᖅᑎ. ᐅᖃᖅᑏ, ᐃᓄᖁᑎᓐᓂᒃ ᑲᑎᒪᖃᑎᑲᕐᓱᖓ ᓂᐊᖁᓐᖒᒥ, 
ᐊᐱᕆᔭᐅᔪᔪᖓ ᐊᒥᓱᐊᓗᓐᓄᑦ ᓂᐊᖁᓐᖒᒥᐅᓄᑦ ᓱᒐᒥ ᓂᐊᖁᓐᖒ ᓇᒻᒥᓂᕐᒥᓂᒃ ᒐᕙᒪᓛᒥᒍᑦ 
ᓴᐃᒻᒪᑎᖃᓐᖏᒻᒪᖔᖅ, ᑕᐃᒪᐃᒻᒪᑕᓂ ᓄᓇᓖᑦ ᓄᓇᕗᒻᒥ. ᑕᐃᑦᓱᒨᓇ ᑐᑭᑖᖅᓯᒪᓚᐅᕐᑐᖓ 
ᑎᑎᖅᑐᒐᓕᐅᑕᐅᑎᓪᓗᒍ ᐊᒻᒪ ᐊᐱᕆᓯᒪᑦᓱᒋᑦ ᐃᓕᓐᓂᐊᕐᑏᑦ ᓇᓅᑉ ᐃᓕᓐᓂᐊᕐᕕᖓᓂ ᓂᐊᖁᓐᖒᒥ 
ᓴᓇᒻᒪᓕᐅᕆᖁᑦᓱᒋᑦ ᓴᐃᒻᒪᑎᒥᒃ ᓂᐅᖁᓐᖒᒧᑦ. 
 
ᐅᖃᖅᑎ, ᐅᖓᑖᓃᑦᑐᑦ ᐊᕐᕕᓂᓖᑦ ᖃᐃᑕᐅᓚᐳᕐᑐᑦ ᐊᓪᓚᕕᒻᒧᑦ, ᐊᒻᒪ ᐅᖃᖅᑏ, ᐱᐅᔫᑎᕖᓐᖔᓘᓚᐅᕐᑐᑦ. 
ᐱᔭᕆᐊᑐᔪᐊᓘᓚᐅᕐᑐᑦ ᓂᕈᐊᕐᕕᒋᒋᐊᖏᑦ ᑎᑎᖅᑐᒐᐃᑦ ᓵᓚᖃᐅᑕᐅᓇᓱᐊᕐᑐᑦ. ᐅᖃᖅᑏ, ᐊᐱᕆᓯᒪᔪᖓ  

ᐃᓄᑐᖄᓐᓂᒃ ᓂᐊᖁᓐᖔᒥᐅᓐᓂᒃ, ᒫᑕ ᒪᐃᑯᒃᑯᒃ ᐊᓂ ᑎᒡᓕᒃᑯᒃ ᐃᑲᔪᕐᑕᐅᔪᒪᑦᓱᓄᒃ ᐃᑲᔪᕐᑎᒐᓗ, 
ᓂᐊᖁᓐᖒᒥᐅᒧᓪᓗ, ᐅᖔᖅ ᕼᐊᓐᑕᓴᓐ ᓂᕈᐊᖁᑦᓱᒋᑦ. 
 
ᐱᕕᖃᕐᓂᓐᓂ ᓇᑯᕐᒦᕈᒪᔭᒃᑲ ᐊᓂᒃᑯᒃ ᒫᑕᒃᑯᒃ ᐊᑭᓕᕐᑐᕐᑕᐅᒐᑎᒃ ᐃᑲᔪᓚᐅᕐᒪᑎᒃ ᓂᕈᐊᕐᕕᒋᓂᐊᕐᓗᒋᑦ 
ᑎᑎᖅᑐᒐᐃᑦ. ᐅᖃᖅᑏ, ᓯᕗᓪᓕᕐᐹᖅ, ᓵᓚᖃᕈᑎ ᑎᑎᖅᑐᒐᓕᐅᑦᑐᓂ ᑎᑎᖅᑐᒐᖅᑕᕕᓂᖓ ᐄᒪᓕ ᓇᐅᓪᓚᖅ 
ᓗᐃᑦ, ᑐᖓᓕᖓ ᔮᔅᒥᓐ ᑲᓪᓗᒃ, ᐊᒻᒪ ᐱᖓᔪᐊᑦ, ᓖᑎᐊ ᑎᒡᓕᒃ. ᓂᖅᑐᕈᒪᕙᕋ ᔨᓂᐸ ᐊᒪᕈᐊᓕᒃ ᐊᒻᒪ ᑳᒪᓐ 
ᕙᐅᕆᐅ. 
 
ᐅᖃᖅᑏ, ᓇᒡᒐᔾᔭᐅᖑᓂᐊᖅᑐᒥ, ᐊᑐᐃᓐᓇᐅᑎᑦᓯᓂᐊᕋᒪ ᐃᓕᓐᓂᐊᖅᑎᓕᒫᓄᑦ ᓴᐃᒻᒪᑎᒧᑦ 
ᓇᓗᓇᐃᒃᑯᑕᓕᐅᕋᓱᐊᕐᓯᒪᔪᓄᑦ, ᓴᐃᒻᒪᑎᒧᑦ ᑕᖅᓴᐅᔪᒧᑦ ᑎᑎᖅᑐᒐᕐᓄᑦ ᓵᓚᖃᕋᓱᐊᓂᕐᒧᑦ ᐃᓕᑕᕆᔭᐅᔾᔪᑏᑦ 
ᓵᓚᖃᐅᓯᐊᖑᔪᓪᓗ ᑲᑎᓐᓂᖃᓕᖅᐸᑕ ᐃᓕᓐᓂᐊᖅᑏᑦ ᓇᓄᖅ ᐃᓕᓐᓂᐊᕐᕕᒻᒥ ᓂᐊᖁᓐᖒᒥ. 
 
ᐅᖃᖅᑏ, ᐊᐅᓪᓚᖅᑎᓐᓂᐊᒻᒥᔭᒃᑲ ᑕᓪᓕᒪᑦ ᑎᑎᖅᑐᒐᖅᓯᒪᒧᖅ ᓴᐃᒻᒪᑎᓕᐅᖅᑎᑯᓐᓄᑦ ᑕᑯᑦᓴᐅᑎᑦᓯᖁᓪᓗᒋᑦ 
ᖃᓄᐃᑦᑑᒍᓐᓇᕐᓂᓐᓂᒃ ᑕᐃᑲᓐᖓ ᓴᐃᒻᒪᑎᖃᕐᓂᖓ ᓂᐊᖁᓐᖒᑉ ᓇᒻᒥᓂᖅ ᑕᕝᕙᕈᑐᐃᓐᓇᕆᐊᓕᒃ. 
 
ᐅᖃᖅᑏ, ᖁᔭᓐᓇᒦᒃᑲᓐᓂᕈᒪᔪᖓ ᐃᓕᓐᓂᐊᖅᑎᓂᒃ ᐊᒻᒪᓗ ᐃᖅᑲᓇᐃᔭᖅᑎᓂᒃ ᓇᓄᖅ ᐃᓕᓐᓂᐊᕐᕕᖓᓂ 
ᓂᐊᖁᓐᖒᒥ, ᓂᐊᖁᓐᖒ ᐃᓄᑐᖃᖏᓐᓂᒃ, ᐊᓂ ᑎᒡᓕᒃ ᐊᒻᒪᓗ ᒫᑕ ᒪᐃᑯᓪ ᐃᑲᔪᓚᐅᕐᓂᖏᓐᓄᑦ ᐅᕙᓐᓂᒃ 
ᑖᑦᓱᒧᖓ ᑲᔪᓯᑦᓯᐊᕐᓂᖃᓪᓚᕆᓚᐅᖅᑐᒧᑦ ᓴᐃᒻᒪᑎᒧᑦ ᑕᖅᓴᓕᐅᕐᓂᒧᑦ ᓵᓚᖃᕋᓱᐊᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐱᑯ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 753–1(6): ᐃᓐᓇᐃᑦ ᐃᓕᓐᓂᐊᕐᕕᖏᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗ ᐃᓐᓇᐃᑦ 
ᐃᓕᓐᓂᐊᕐᕕᖏᓐᓂᒃ. ᐃᓘᓐᓇᒐᓚᖏᓐᓂ ᓄᓇᓕᓐᓂ ᐃᓐᓇᕐᓄᑦ ᐃᓕᓐᓂᐊᕐᕕᑦᑕᖃᕐᒪ. ᐃᑉᐸᑦᓴᖅ ᐅᓪᓗᒥᓗ, 
ᐅᖃᖃᑎᒌᒍᑎᖃᓚᐅᖅᑐᒍᑦ ᐱᔾᔪᑎᖃᕐᓱᑕ ᐆᒥᖓ ᐅᖃᐅᓯᐅᔪᒥᒃ ᐅᖃᐅᓯᕆᓂᐊᓚᐅᖅᑕᓐᓂᒃ. 
 
ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ ᐅᖃᐅᓯᕆᖅᑲᐅᔭᖏᓐᓄᑦ ᐃᓇᑕᐅᖁᔨᑦᓱᓂ ᐊᒻᒪᓗ ᖃᓄᖅ 
ᐅᖃᐅᓯᕆᒍᓐᓇᕐᒪᖔᑦᑎᒍ ᐃᓱᒫᓘᑕᐅᔪᑦ ᒥᓂᔅᑕᐅᕕᖓᓄᑦ, ᐆᑦᑑᑎᒋᓗ ᐃᖃᓗᐃᑦ ᐃᓕᓐᓂᐊᕐᕕᔾᔪᐊᖓᓂ ᐊᒻᒪᓗ 
ᐃᓕᓐᓂᐊᖅᑏᑦ ᖁᑦᓯᓂᓖᑦ 9, 10, 11, ᒪᒃᑯᑦᑐᑦ, ᐃᓕᓐᓂᐊᖅᑕᒥᓂᒃ ᐱᓕᕆᑦᓯᐊᕈᓐᓇᑎᓐᓇᒋᑦ, 
ᐊᐅᓪᓚᖅᑎᑕᐅᖃᑦᑕᕐᒪᑕ. 
 
ᑕᑯᖃᑦᑕᕈᒪᒐᓗᐊᖅᓱᑕ ᖁᕝᕙᕆᐊᒃᑲᓐᓂᕈᓐᓇᖅᑐᓂᒃ ᐃᓕᓐᓂᐊᕐᓂᐅᔪᓂᒃ, ᐅᖃᖅᑏ, ᐅᖃᕋᓱᐊᖅᑐᖓ 
ᐊᑐᖃᑦᑕᕆᐊᑦᑕ ᐃᓐᓇᕐᓄᑦ ᐃᓕᓐᓂᐊᕐᕕᓐᓄᑦ ᓄᓇᓕᓐᓂ, ᐃᓐᓇᐃᑦ ᐃᓕᓐᓂᐊᖅᑎᑕᐅᒍᓐᓇᖁᓪᓗᒋᑦ 
ᐊᓯᓃᓐᓂᕐᒥᒃ ᐊᒻᒪᓗ ᖃᓄᖅ ᐊᓐᓇᐅᒪᒐᓱᐊᕐᓂᕐᒥᒃ ᐊᓯᓂ ᐊᒻᒪᓗ ᖃᓄᖅ ᒥᖅᓱᓂᕐᒥᒃ. 
 
ᑕᐃᒫᖏᓛᒃ ᐳᑭᕐᓇᒃ ᐅᖃᐅᓯᖃᓚᐅᕐᒪᑦ ᐃᓄᐃᑦ ᐊᓐᓄᕌᑐᖃᖏᑦ ᐊᓐᓄᕌᑦᓯᐊᕙᐅᓂᖅᐸᐅᒋᐊᖏᑦ ᐊᒻᒪᓗ 
ᓈᒻᒪᓈᖅᓯᒪᓂᖅᐸᐅᒋᐊᖏᑦ ᓯᓚᒧᑦ. ᐃᖅᑭᑦᑐᖅ ᐅᖃᐅᓯᖃᖅᑲᐅᔪᖅ ᖃᓄᖅ ᐅᖃᑦᓯᐊᖃᑦᑕᕈᓐᓇᕐᒪᖔᑦᑕ 
ᐃᓄᑦᑎᑐᑦ ᐊᒻᒪᓗ ᐃᓄᑦᑕᓕᒃ ᐃᖅᑲᓇᐃᔭᖅᑎᑕᐅᒍᓐᓇᖅᑐᓂᒃ ᒥᖅᓱᑎᑦᓯᔨᐅᓗᑎᒃ ᓅᑎᑦᓯᔨᐅᓗᑎᓪᓘᓐᓃᑦ ᐊᒻᒪᓗ 
ᖃᓄᖅ ᐱᖅᑯᓯᑐᖃᖅᑎᒍᑦ ᐊᒥᓕᕆᒍᓐᓇᕐᒪᖔᑕ. ᑕᒪᒃᑯᐊ ᐃᓕᓐᓂᐊᑎᑦᓯᒍᑕᐅᒍᓐᓇᖅᑐᑦ ᐃᓐᓇᐃᑦ 
ᐃᓕᓐᓂᐊᕐᕕᖏᓐᓂ. 

ᐊᒻᒪᓗ ᐱᔾᔪᑎᒋᓪᓗᒍ ᐅᖃᑦᓯᐊᖃᑦᑕᕐᓂᖅ, ᐅᖃᓕᒫᑦᓯᐊᖃᑦᑕᕐᓂᖅ ᐊᒻᒪᓗ ᑎᑎᕋᑦᓯᐊᖃᑦᑕᕐᓂᖅ 
ᐃᓕᓐᓂᐊᑎᑦᓯᔾᔪᑕᐅᒍᓐᓇᖅᑐᖅ ᐃᓐᓇᕐᓄᑦ ᐅᕝᕙᓘᓐᓃᑦ ᐃᓕᓐᓂᐊᖅᑕᐅᒍᓐᓇᖅᓱᓂ ᐃᓐᓇᕐᓄᑦ. ᐃᒻᒪᖃ, ᐊᒥᓱᑦ 
ᐃᓄᑐᐊᖃᐃᑦ ᑎᑎᕋᕈᓐᓇᑦᓯᐊᖏᑦᑐᑦ ᐃᓄᑦᑎᑐᑦ. 
 
ᐃᓕᓐᓂᐊᑎᑦᓯᔨᖃᕆᐊᖃᖅᑐᒍᑦ ᐃᓐᓇᐃᐃᑦ ᐃᓕᓐᓂᐊᕐᕕᖏᓐᓂ ᐊᒻᒪᓗ ᐃᓇᑦᓯᒋᐊᒃᑲᓐᓂᖅᐳᖓ ᑭᓇᒃᑯᓕᒫᓂᒃ 
ᐊᒻᒪᓗ ᒪᓕᒐᓕᐅᖅᑐᑎᓂᒃ ᐃᑲᔪᖅᓯᖁᓪᓗᒋᑦ ᐃᓐᓇᐃᑦ ᐃᓕᓐᓂᐊᕐᓂᖏᓐᓂᒃ ᐊᒻᒪᓗ ᖁᔭᓐᓇᒦᕈᒪᒋᓪᓗᒍ 
ᒐᕙᒪᒃᑯᑦ ᐊᑐᐃᓐᓇᐅᑎᑦᓯᓂᖏᓐᓄᑦ ᖁᑦᓯᑦᑐᒥ ᐃᓐᓇᕐᓄᑦ ᐃᓕᓐᓂᐊᕐᕕᓐᓂᒃ. ᖁᔭᓐᓇᒦᒃ, ᐅᖃᖅᑦᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 754-1(6): ᐃᓅᓯᑦᓯᐊᕆᓐᓂᕐᒧᑦ ᑐᑭᒧᐊᑦᑎᑦᓯᔨ-ᖁᕐᓗᑦᑐᖅ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕐᓂᐊᕐᓗᖓ 
ᐃᓱᒫᓗᑎᓪᓗᐊᑕᐅᔪᒥᒃ ᓯᕗᓂᑦᓴᖓᓄᑦ ᐃᓅᓯᑦᓯᐊᕆᓂᐅᑉ ᑭᒡᒐᖅᑐᑦᑕᓐᓂ ᓄᓇᒥ. ᐅᓇ ᐃᓱᒫᓘᑕᐅᔪᖅ 
ᐊᑦᑐᐃᓂᖃᕐᒪᑦ ᐊᒥᓱᓂᒃ ᓄᓇᕗᒻᒥ ᓄᓇᓕᓐᓂ, ᐱᓗᐊᖅᑐᒥᒃ, ᐃᓄᖁᑎᒃᑲ ᖁᓪᓗᖅᑐᒥ. 
 
ᐅᖃᖅᑏ, ᐊᕐᕌᒎᑉ ᐃᓗᐊᓂ ᐅᖃᐅᓯᖃᖃᑦᑕᖅᓯᒪᒐᒪ ᖁᓪᓗᖅᑐᒥᒃ ᐱᔭᕆᐊᖃᕐᓂᓂᒃ ᐃᓅᓯᑦᓯᐊᕆᓐᓂᕐᒧᑦ 
ᑐᑭᒧᐊᑦᑎᑦᓯᔨᐅᑉ ᖃᑦᓯᐊᑎᖅᓱᖓᑭᐊᖅ. ᐃᓅᓯᑦᓯᐊᕆᓐᓂᕐᒧᑦ ᑐᑭᒧᐊᑦᑎᑦᓯᔨ ᐱᒻᒪᕆᐹᓘᒻᒪᑦ ᓄᓇᓕᓐᓄᑦ.  
 
ᐊᐱᖅᓱᖅᓯᒪᔭᕋ ᐊᖓᔪᖅᑳᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᑕᒪᑦᓱᒪ ᒥᑦᓵᓄᑦ 
ᑲᔪᓯᓰᓇᖃᑦᑕᓂᖅᒪᖔᑦ ᓯᕗᓂᑦᓴᑎᓐᓄᑦ. ᑐᑭᓯᓯᒪᔭᒍᑦ ᑮᓇᐅᔭᐃᑦ ᑖᒃᑯᓄᖓ ᑲᓇᑕᐅᑉ 
ᒐᕙᒪᒃᑯᖏᓐᓃᖔᕆᐊᖏᓐᓂᑦ ᓯᕗᓂᑦᓴᑦᓯᐊᕆᓐᓂᑯᓐᓂᑦ ᐊᒻᒪᓗ ᑐᓂᔭᐅᕙᒋᐊᖏᓐᓂᑦ ᕼᐋᒻᒪᓚᒃᑯᓐᓄᑦ 
ᐊᕐᕌᒍᑕᒫᑦ.  
 
ᐃᖅᑲᓇᐃᔮᖑᔪᖅ ᐲᖅᑕᐅᑐᖅᐸᑦ, ᖃᓄᐃᓐᓂᖏᑦ ᓄᓇᓕᐅᔪᑦ ᐃᓱᒫᓘᑎᒋᒐᔭᕋᒃᑭᑦ, ᓄᓇᕘᒥᑦ ᒐᕙᒪᒃᑯᑦ 
ᕿᒥᕐᕈᒋᐊᑲᓐᓂᖁᒐᔭᖅᑕᒃᑲ ᐃᓱᒫᓘᑎᐅᕗᔪᒥᑦ. 
 
(ᓈᔪᖅ ᑐᓵᔨᑎᒍᑦ) ᐅᖃᖅᑏ, ᓄᓇᓕᓐᓂᑦ ᖃᓄᐃᖏᓂᖅᒧᑦ ᑐᑭᒧᐊᑦᑎᑦᓯᔨᐅᔪᖅ ᐊᑐᐊᓂᖃᒻᒪᕆᐳᖅ ᐃᓘᓐᓈᒍᑦ 
ᐋᓐᓂᐊᖃᕐᓇᖏᑦᑐᓕᕆᓂᖅᒧᑦ ᐊᒻᒪᓗ ᖃᓄᐃᓐᓂᖏᑦᓯᐊᕆᐊᖃᕐᓂᖏᓐᓄᑦ ᓄᓇᓕᐅᔪᑦ. ᐃᖅᑲᓇᐃᔮᖑᔪᖅ 
ᐱᒻᒪᕆᐅᕗᖅ ᑐᑭᒧᐊᑦᑎᑦᓯᔨᖃᕐᓂᖅᒥᑦ ᐊᓯᖏᓐᓄᑦ ᖃᓄᐃᖏᑦᓯᐊᓂᐅᔪᓄᑦ ᐊᒻᒪᓗ ᐃᓚᒋᔭᐅᑎᑦᓯᓕᖏᓐᓂᑦ 
ᐊᒥᓱᓂᑦ ᐊᔾᔨᒌᖏᑦᑐᓂᑦ ᑲᑎᖓᐅᖅᑐᓂᑦ ᐃᓄᓐᓂᑦ. ᓴᖅᑭᔮᖅᑎᑦᓯᒐᓱᐊᓂᖅᒥᑦ ᖃᓄᐃᖏᑦᓯᐊᕐᓂᖅᒥᑦ 
ᑲᒪᒋᔭᐅᒍᓐᓇᖏᒻᒪᑦ ᒥᑭᓈᖅᓯᒪᑎᓪᓗᒋᑦ ᐊᒻᒪᓗ ᐊᕕᑦᑐᖅᓯᒪᑎᓪᓗᒋᑦ. ᐅᖃᖅᓯᒪᒻᒪᑦ ᐊᖓᔪᖅᑳ ᓇᒻᒥᓂᖅ 
ᐊᒥᓱᐊᖅᑎ ᓴᖅᑭᔮᖅᑎᑦᓯᒐᓱᐊᕐᓂᖅᒥᑦ ᖃᓄᐃᖏᑦᓯᐊᓂᖅᒧᑦ ᐃᓅᓯᖃᖅᓂᖅᒥᑦ ᐱᐅᓂᖅᐹᒻᒪᕆᐅᒋᐊᖓᓂᑦ 
ᖃᓂᒪᑦᑕᐃᓕᒪᓂᖅᒥᑦ. 
 
(ᑐᓵᔨᑎᒍᑦ) ᐅᖃᖅᑏ, ᐊᖏᖅᑕᐅᒍᒪᔪᖓ ᓄᖅᑲᐅᑎᓗᒋᑦ ᐅᖃᐅᓯᒃᑲ. 
 
ᐅᖃᖅᑎ: ᑲᑎᒻᒪᔨ ᐊᖏᖅᑕᐅᒍᒪᔪᖅ ᓄᖅᑲᐅᑎᖏᓐᓂᑦ ᐅᖃᐅᓯᖏᓐᓂᑦ. ᐊᒡᒑᖅᑐᖃᖅᑳ? ᐊᒡᒑᖅᑐᖃᖏᑦᑐᖅ. 
ᑲᔪᓯᒋᐊᕆᑦᓯ. 
 
Hᐊᕕᐅᔭᖅ (ᑐᓵᔨᑎᒍᑦ): ᓇᑯᕐᒦᒃ ᐅᖃᖅᑏ. ᓇᑯᕐᒦᒃ, ᑲᑎᒻᒪᔨᐅᖃᑎᑳ.  
(ᑐᓵᔨᑎᒍᑦ ᓈᔪᖅ): ᑮᓇᐅᔭᓕᐅᕈᑎᖃᕋᓱᐊᖅᓂᖅ ᖃᓄᐃᖏᑦᓯᐊᖅᓂᖅᒧᑦ ᑮᓇᐅᔭᖅᑐᖏᓐᓂᖅᓴᐅᕗᖅ 
ᐋᓐᓂᐊᖑᔪᒥᑦ ᐋᖅᑭᑦᓯᒐᓱᐊᖅᓂᖅᒥᑦ. ᐅᖃᖅᑏ, ᕿᓚᒥᕈᓘᔪᖅ ᑮᓇᐅᔭᖅᑖᖅᑎᑕᐅᓂᖅ ᕿᓚᒥᕈᓘᔪᖅ 
ᐋᖅᑭᒍᑎᑦᓴᐅᓂᐊᖅᑐᖅ. ᐊᑯᓂᐅᔪᖅ ᐋᓐᓂᐊᖃᕐᓇᖏᑦᑐᓕᕆᒍᓐᓇᖅᑐᒍᑦ, ᐱᓕᕆᖃᑎᖃᖅᓗᑕ ᕼᐋᒻᒪᓚᐅᔪᓂᑦ 
ᐊᒻᒪᓗ ᐱᓕᕆᖃᑎᖃᕈᓐᓇᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᓂᑦ ᐱᒐᓱᐊᖅᓗᑕ, ᑭᓯᐊᓂ 
ᖃᓄᐃᖏᑦᓯᐊᕐᓂᖅᒧᑦ ᑐᑭᒧᐊᑦᑎᑦᓯᔨᐅᑉ ᐃᖅᑲᓇᐃᔮᖓ ᖃᐅᔨᒪᖃᑦᑕᖏᒻᒪᑦ ᐃᖅᑲᓇᐃᔭᓛᕋᓗᐊᖅᒪᖔᑦ 
ᐊᕐᕌᒍᑕᒫᑦ. 

ᐅᖃᖅᑏ, ᐅᖃᐅᓯᖃᖅᓂᖅ ᐃᖅᑲᓇᐃᔮᖃᓂᐊᖅᓂᕋᖅᓂᖅᒥᑦ ᖃᐅᔨᒐᓱᐊᖅᓂᖅᒥᑦ ᑮᓇᐅᔭᓂᑦ 
ᐊᑐᐃᓐᓇᐅᑎᑕᐅᔪᓂᑦ ᐊᕐᕌᒍᑕᒫᑦ ᐸᕐᓇᓯᐊᕐᓂᐅᖏᓪᓚᖅ. ᓴᖅᑮᒋᐊᖃᖅᑐᒍᑦ ᐊᑯᓂᐅᓂᖅᓴᖅ ᐸᕐᓇᓯᒪᓂᖅᒥᑦ. 
ᐊᑯᓂᐅᓂᖅᓴᖅ ᑮᓇᐅᔭᖅᑖᕋᓱᐊᖅᓂᒥᑦ ᐊᑐᐃᓐᓇᐅᑎᑕᐅᔪᓂᑦ ᐱᐅᓂᖅᓴᐅᕗᖅ. ᐃᓂᒋᔭᖓ 
ᖃᓄᐃᖏᑦᓯᐊᕐᓂᖅᒧᑦ ᑐᑭᒧᐊᑦᑎᑦᓯᐅᑉ ᐊᑯᓂᐅᓂᖅᓴᒧᑦ ᐋᖅᑭᑦᑕᐅᓯᒪᒋᐊᖃᖅᐳᖅ. 
 
ᐅᖃᖅᑏ, ᕿᒥᕐᕈᒋᐊᖁᓇᖅᑐᖅ ᐊᖓᔪᖅᑳ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ 
ᐱᕕᖃᓕᑐᐊᑦᓯᐊᕈᓂ ᐊᒻᒪᓗ ᕿᒥᕐᕈᓗᓂᓗ ᖃᓄᖅ ᐃᖅᑲᓇᐃᔮᖑᔪᓂᑦ ᐱᓯᒪᑦᓯᒋᐊᑲᓐᓂᓂᖅᒥᑦ ᖁᕐᓗᖅᑑᒥᑦ 
ᐊᒻᒪᓗ ᐊᓯᖏᓐᓂᑦ ᓄᓇᓕᐅᔪᓂᑦ ᓄᓇᕘᒥᑦ. ᓇᑯᕐᒦᒃ, ᐅᖃᖅᑏ…. 
 
ᐅᖃᖅᑎ: ᓇᑯᕐᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᖓᔪᖅᑳ ᐊᑭᓱᒃ. 
 
>>ᐸᒃᑕᑐᖅᑐᑦ 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 755-1(6): ᐅᔭᕋᑦᓯᐊᕙᐃᑦ ᓇᓂᔭᐅᔪᑦ ᑭᒻᒥᕈᒻᒥᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᒪᒥᐊᓇᖅ, ᐅᖃᖅᑏ. ᓇᑯᕐᒦᒃ, ᐅᖃᖅᑏ. (ᑐᓵᔨᑎᒍᑦ) ᓇᑯᕐᒦᒃ, ᐅᖃᖅᑏ. ᓂᑯᕕᑉᐳᖓ 
ᐅᓪᓗᒥ ᐅᖃᐅᓯᖃᕆᐊᕈᒪᑦᓱᖓ ᐱᒋᐊᖅᐸᓪᓕᐊᓂᐅᔪᒥᑦ ᐅᔭᕋᕐᓂᐊᕕᐅᔪᒥᑦ ᐃᓚᖓᓂᑦ ᓂᕈᐊᖅᑕᐅᒪᕕᒋᔭᓐᓂᑦ. 
ᐊᐃᐸᖓᑕ ᓂᕈᐊᖅᑕᐅᒪᕕᒻᒪ ᐃᓕᑕᕆᔭᐅᕙᓪᓕᐊᓕᕆᕗᖅ ᐅᔭᕋᕐᓂᐊᕐᕕᐅᑐᐃᓐᓇᕆᐊᖃᕆᐊᖓᓂᑦ. 
 
ᓯᒥᒐᖅ ᐊᕐᐱᒃ ᐊᒻᒪᓗ ᓇᐅᓪᓚᖅ, 1998-ᖑᑎᓪᓗᒍ, ᐅᔭᕋᑦᓯᐊᕙᒻᒥᑦ ᓇᓂᓯᓚᐅᖅᓯᒪᒻᒪᑦ ᐱᓱᑦᓯᒪᑎᓪᓗᒋᑦ ᓄᓇᓖᑦ 
ᓯᓚᑖᓐᓂᑦ ᑭᒻᒥᕈᖅᒥᑦ. ᐃᓕᑕᕆᔭᐅᕙᓪᓕᐊᓕᖅᑐᖅ ᐅᔭᕋᑦᓯᐊᕙᖃᕆᐊᖓᓐᓂᑦ ᑐᖑᔪᖅᑕᐅᔪᓂᑦ, 
ᑐᖑᔪᖅᑕᐅᓗᐊᖏᑦᑐᑦ ᐊᒻᒪᓗ ᓇᓂᔭᐅᓯᒪᓕᖅᑐᑦ ᐅᔭᕋᑦᑎᐊᕙᐃᑦ ᓄᓇᓕᖓᓐᓂᑦ ᑭᒻᒥᕈᕐᒥ. ᓇᓂᔭᐅᓚᐅᖅᑐᑦ 
ᑐᓂᔭᐅᓯᒪᕗᑦ ᕿᓂᖅᑐᓄᑦ ᐱᓕᕆᐊᒃᑯᑦ ᐃᑲᔫᑎᖃᖅᑐᒻᒪᕆᐅᓪᓗᓂ ᑕᑯᕙᓪᓕᐊᓕᖅᑐᑕᓗ ᐃᑲᔫᑎᒋᔭᖏᓐᓂᑦ 
ᑕᒪᑐᒪ ᐱᓕᕆᐊᑉ. 
 
ᕿᑭᖅᑖᓘᑉ ᓂᒋᐊᓂ ᓇᓂᓯᓯᒪᒋᕗᒍᑦ ᐱᐅᔪᒻᒪᕆᒻᒥᑦ ᐅᔭᕋᑦᑎᐊᕙᒻᒥᑦ ᑕᐃᔭᐅᔪᖅ ᐅᑭᐅᖅᑕᖅᑐᒥᐅᖅ 
ᐅᔭᕋᑦᑎᐊᕙᒃ. ᐅᖃᐅᓯᖃᖅᓯᒪᕗᑦ ᖃᓄᖅ ᐅᔭᕋᓐᓂᐊᕈᓐᓇᕐᒪᖔᑕ ᑐᖑᔪᖅᑐᓂᒃ ᐅᔭᕋᑦᑎᐊᕙᓐᓂᒃ. ᒪᕐᕉᒃ ᓄᑲᕇᒃ, 
ᓇᓗᓇᓐᖏᑦᑐᖅ ᓇᓂᓯᓚᐅᖅᑑᑦ ᐅᔭᕋᑦᑎᐊᕙᒻᒥᑦ ᖁᕕᐊᓱᑦᑐᒻᒪᕆᐅᒻᒪᑎᒃ. 
 
ᐊᒥᓲᒻᒪᑕ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑕᐅᔪᓐᓇᖅᑐᑦ ᑕᒫᓂ ᐅᑭᐅᖅᑕᖅᑐᒥ, ᐱᓗᐊᖅᑐᒥᑦ ᐅᔭᕋᓐᓂᐊᕐᓂᒃᑯᑦ. 
ᖁᕕᐊᒋᔪᒪᕚᒃᑲ ᑕᐃᒃᑯᐊ ᓄᑲᕇᒃ ᑭᒻᒥᕈᕐᒥᐅᑖᒃ ᓇᓂᓯᓚᐅᕐᒪᑎᒃ ᑐᖑᔪᖅᑐᓂᒃ ᐅᔭᕋᑦᑎᐊᕙᓐᓂᒃ. ᖁᔭᓐᓇᒦᒃ, 
ᐅᖃᖅᑏ.  
 
>>ᐸᒃᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 756–1(6): ᖃᐅᔨᓴᖃᑦᑕᐅᖃᑦᑕᕐᓂᖏᑦ ᐋᓐᓂᐊᔪᓂᒃ ᓄᓇᓕᓐᓂᑦ 

ᐋᓐᓂᐊᓯᐅᖅᑎᓄᑦ 
 
ᐊᓚᑲᓐᓄᐊᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕙᒃᑲ ᓄᓇᓕᓐᓂᑦ ᐋᓐᓂᐊᓯᐅᖅᑏᑦ. 
ᑐᓱᒋᓐᖏᓚᒃᑲ ᐃᖅᑲᓇᐃᔮᖏᑦ ᐱᔾᔪᑎᒋᓪᓗᒍ ᐊᒃᓱᕈᕐᓇᖅᑐᒻᒪᕆᐅᒻᒪᑦ. ᖃᐅᔨᓴᖃᑦᑕᕆᐊᖃᕐᒪᑕ ᐋᓐᓂᐊᔪᓂᒃ, 
ᐱᓗᐊᖅᑐᒥᑦ ᓱᕈᓯᕐᓂᒃ. 
 
ᐃᓚᖏᑦ ᐋᓐᓂᐊᕕᓕᐊᖅᑐᑦ ᖃᐅᔨᓴᖅᑕᐅᑦᑎᐊᖅᐸᓐᖏᒻᒪᑕ. ᐃᓛᓐᓂᒃᑯᑦ ᐋᓐᓂᐊᕕᓕᐊᖅᑐᑦ 
ᖃᐅᔨᔭᐅᓇᓵᓗᐊᖅᐸᑦᑐᑎᒃ. ᖃᐅᔨᒪᔪᖓ ᑕᒪᓐᓇ ᑲᔪᓰᓐᓇᕐᓂᐊᕐᒪᑦ. ᓄᓇᓕᓐᓂᑦ ᐋᓐᓂᐊᓯᐅᖅᑏᑦ  

ᖃᐅᔨᓴᑦᑎᐊᖃᑦᑕᕆᐊᖃᖅᐳᑦ ᑕᐃᒃᑯᓂᖓ ᐋᓐᓂᐊᔪᓂᒃ, ᐱᓗᐊᖅᑐᒥᑦ ᓱᕈᓯᕐᓂᒃ ᐅᖃᕈᓐᓇᖏᑦᑐᓂᒃ, ᐅᕝᕙᓘᓐᓃᑦ 
ᐅᖃᓕᒪᒍᓐᓇᖏᑦᑐᓂᒃ ᐋᓐᓂᐊᖓᑕ ᒥᔅᓵᓄᑦ, ᐅᕝᕙᓘᓐᓃᑦ ᐋᓐᓂᖃᑦᑕᕐᓂᖏᑕ ᒥᔅᓵᓄᑦ. ᐃᓚᖏᑦ 
ᐋᓐᓂᐊᓯᐅᖅᑏᑦ ᐅᖃᐅᔾᔨᕙᑉᐳᑦ ᐊᖏᔪᖅᑳᕆᔭᐅᔪᓂᒃ ᓂᐊᖁᓐᖑᓇᓐᖏᑦᑐᓂᒃ ᑕᐃᓚᓈᒥᑦ ᐱᖁᑎᔨᑐᐃᓐᓇᖅᑐᑎᒃ, 
ᐅᕝᕙᓘᓐᓃᑦ ᐃᑉᐱᓐᓂᐊᓇᓐᖏᑦᑐᒥᑦ. ᐊᔭᐅᕆᐊᒃᑲᓐᓂᕈᒪᕙᒃᑲ ᓄᓇᓕᒻᒥᐅᑦ ᖃᐅᔨᒪᑦᑎᐊᖁᓪᓗᒋᑦ ᐊᒻᒪ 
ᖃᐅᔾᔨᑎᖃᑦᑎᐊᖁᓪᓗᒋᑦ ᑕᒪᒃᑯᓂᖓ. ᖁᔭᓐᓇᒦᒃ, ᐅᖃᖅᑏ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᖓᔪᖅᑳ ᐃᖕ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 757–1(6): ᕿᑎᕐᒥᐅᓂᑦ ᑕᕼᐋᕋ ᐱᓕᕆᐊᖅ 
 
ᐊᖓᔪᖅᑳ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᕿᑎᕐᒥᐅᓂᑦ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪ ᑕᕼᐋᕋ 
ᑯᐊᐳᕋᐃᓴᒃᑯᑦ ᐅᖃᖅᓯᒪᕗᑦ ᐊᖏᕈᑎᓕᐅᖅᓯᒪᓂᕋᖅᑐᑎᒃ ᐱᓇᓱᐊᖅᑕᐅᔪᒃᑯᑦ ᐃᓄᓐᓂᒃ ᐊᑦᑐᐃᓂᕐᒧᑦ ᐃᑲᔫᑎᓄᑦ 
ᐊᖏᕈᑦ ᐊᒻᒪ ᑕᕼᐋᕋ ᐱᓕᕆᐊᖅ, ᔨᐅᕆᑯ ᐅᔭᕋᓐᓂᐊᕐᕕᒃ. 
 
ᑕᒪᓐᓇ ᐊᖏᕈᑦ ᐱᔾᔪᑎᖃᖅᐳᖅ ᓯᕗᓂᔅᓴᖅᑎᓐᓂᑦ ᐃᓄᓐᓂᒃ ᐊᑦᑐᐃᓂᕐᒧᑦ ᐃᑲᔫᑎᓄᑦ ᐊᖏᕈᑎᒥᑦ ᐱᔾᔪᑎᒋᓪᓗᒍ 
ᐃᒥᕐᒧᑦ ᐃᑲᔫᑏᑦ ᐊᒻᒪ ᓴᐳᔾᔨᓂᕐᒥᑦ ᐊᕙᑎᑦᑎᓐᓂᑦ. ᓯᕗᓪᓕᖅᐸᐅᓪᓗᓂᓗ, ᐅᖃᖅᑏ, ᐅᕙᕋᓐᓂᐊᓂᕐᒧᑦ ᓯᓚᕐᔪᐊᕐᒥ 
ᑎᓯᓂᖅᐹᓂᒃ ᐅᕙᕋᓐᓂᒃ ᓄᓇᕗᒻᒥ, ᐊᒃᓱᕈᕈᑕᐅᔪᒻᒪᕆᐅᓂᐊᕐᒪᑦ ᐱᓕᕆᐊᖑᑎᓪᓗᒍ ᑕᒪᒃᑮᓐᓄᑦ ᐋᔩᖅᑑᓐᓄᒃ. 
 
ᐅᖃᖅᑏ, ᑕᒪᒃᑮᒃ ᑕᕼᐋᕋ ᑯᐊᐳᕋᐃᓴᒃᑯᑦ ᐊᒻᒪ ᕿᑎᕐᒥᐅᓂᑦ ᐃᓄᐃᑦ ᑲᑐᔾᔨᖃᒌᒃᑯᑦ ᐃᓕᑕᕆᔭᐅᒋᐊᖃᖅᐴᒃ 
ᐊᖏᕈᑎᓕᐅᖅᓯᒪᒻᒪᑕ, ᐱᓕᕆᐊᖑᔾᔪᑎᓪᓚᑦᑖᖑᓂᐊᖅᑐᓄᑦ ᐃᖅᑲᓇᐃᔮᓂᒃ ᓴᖅᑮᓂᐊᖅᑐᑎᒃ ᐊᒻᒪ 
ᒪᑭᒪᒐᓱᐊᕈᑎᔅᓴᓂᒃ ᕿᑎᕐᒥᐅᑦ ᐃᓄᖏᓐᓄᑦ ᐊᒻᒪ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 758–1(6): ᐃᓪᓗᓕᒻᒥ ᐊᒻᒪ ᓴᓂᕋᔭᒻᒥ ᖃᖓᑕᓲᒃᑯᑦ ᐃᖏᕐᕋᔾᔪᑎᓕᕆᓂᖅ 
 
ᐃᖅᑭᑦᑐᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖄᕐᔪᒍᒪᒐᒪ ᐃᖏᕐᕋᔾᔪᑏᑦ ᒥᔅᓵᓄᑦ ᐃᓪᓗᓕᒻᒥ ᐊᒻᒪ 
ᓴᓂᕋᔭᒻᒥ, ᐋᖅᑭᑦᑕᐅᓚᖅᓯᒪᔾᔮᖅᑰᓐᖏᑦᑑᒐᓗᐊᖅ. ᕘᔅ ᑎᐅᑯᑦ ᐱᔭᔅᓴᓕᒻᒪᕆᐅᕙᒻᒪᑕ ᖃᖓᑕᓲᓕᕆᔩᑦ, 
ᐱᓗᐊᖅᑐᒥ ᓴᓂᕋᔭᒻᒥ ᐊᒻᒪ ᐃᓪᓗᓕᒻᒥ. 
 
ᐊᖓᔪᖅᑳ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐱᕆᔪᒐᒃᑯ ᖃᓄᖅᑑᕈᑎᖃᕈᓐᓇᕐᒪᖔᖅ ᖃᖓᑕᔫᒧᑦ ᐊᖅᑯᑎᐅᕙᑦᑐᓂᒃ, 
ᑭᓯᐊᓂ ᐋᓐᓂᐊᕕᓕᐊᕆᐊᓕᓐᓂᒃ ᕿᒪᑦᑕᐅᔪᖃᖃᑦᑲᐃᓐᓇᓲᖑᒻᒪᑦ ᐊᒻᒪᓗ ᐅᑕᖅᑭᒋᐊᖃᓕᖅᓱᑎᒃ. ᐊᐱᕆᓂᐊᖅᑕᕋ 
ᒥᓂᔅᑕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐱᖅᑯᑎᑦᓴᓂᒃ ᐊᐱᖅᓱᕐᓇᐅᓕᖅᐸᑦ ᑕᒪᑦᓱᒪ ᒥᑦᓵᓄᑦ ᐊᒻᒪᓗ 
ᑐᓴᕆᐊᒃᑲᓐᓂᕆᐊᖃᕐᓂᐊᖅᑐᖓ ᒥᓂᔅᑕᒥᒃ ᕘᔅᑦ ᐃᐊ ᐊᒻᒪᓗ ᓴᓂᕋᔭᒃ-ᐃᒡᓗᓕᒃ ᐊᖅᑯᑎᖏᓐᓂᒃ ᕘᔅᑦ ᐃᐊᒃᑯᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐊᖓᔪᖅᑳ ᕿᓚᕝᕙᖅ.  

ᒪᓕᒐᓕᐅᖅᑏᑦ ᐅᖃᐅᓯᖓᑦ 759-1(6): ᐊᑐᕆᐊᖃᕐᓂᖅ ᐸᓐᓂᖅᑑᒥ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐅᕙᓐᓂᑦ ᐃᓕᑕᖅᓯᒐᕕᑦ. ᐅᖃᖅᑏ. ᓯᕗᓪᓕᖅᐹᒥ, 
ᑕᕝᕙᐅᕗᑏᕈᒪᔭᒃᑲ ᐃᓚᒃᖃ, ᓵᓕ ᐊᒃᐸᓕᐊᓗᒃ ᐊᓯᖏᓪᓗ. 
 
ᐅᖃᖅᑏ, ᐅᑦᑑᐱᕆᐅᑎᓪᓗᒍ, ᖃᐃᖁᔨᔪᒐᒪ ᐱᖓᓱᓂᒃ ᒪᓕᒐᓕᐅᖅᑎᓂᒃ ᐸᓐᓂᖅᑑᒧᑦ ᐊᒻᒪᓗ ᑕᓚᕖᓴᒃᑯᑦ 
ᑕᑯᑦᓴᐅᔪᓪᓗᓂ ᑕᐃᑦᓱᒪᓂ. ᑐᓴᖅᑎᑦᓯᒍᒪᔪᖓ ᐅᓪᓗᒥ ᐊᖅᑯᑲᐅᔪᖅ ᓴᓇᔭᐅᓯᒪᓕᕐᒪᑦ ᑕᐃᑲᓂ ᐊᒻᒪᓗ 
ᐊᑐᖅᑕᐅᖃᑦᑕᓕᖅᓱᓂ ᐸᓐᓂᖅᑑᒥᐅᓄᑦ ᐊᒻᒪᓗ ᐊᑐᖃᑦᑕᕈᓐᓇᖅᓱᑎᒃ ᐅᒥᐊᕐᒥᓐᓂᒃ ᐅᑭᐅᒃᑯᑦ ᑲᐃᑯᖓ 
ᐊᖅᑯᑎᓕᐅᖅᑕᐅᓯᒪᔪᒧᑦ. 
 
ᐅᖃᐅᑎᒍᒪᔭᒃᑲ ᒪᓕᒐᓕᐅᖅᑏᑦ ᓱᓕ ᐸᓐᓂᖅᑑᕐᒥᐅᑦ ᐊᑐᖃᑦᑕᕐᒪᑲ ᐅᒥᐊᕐᒥᓐᓂᒃ ᐅᑭᖑᒃᑯᑦ ᐊᒻᒪᓗ ᐅᖃᕈᒪᔪᖓ 
ᖁᔭᓐᓇᒦᕐᓗᖓ ᑭᓇᒃᑯᓕᒫᓂᒃ ᓴᓇᔭᐅᒍᓐᓇᕐᓂᕆᓯᒪᔭᖓᓄᑦ ᐊᖅᑯᑎᐅᑉ ᐸᓐᓂᖅᑑᕐᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᓈᓴᐅᑎᓕᒃ 3-ᒥᒃ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᓱᓕ ᒪᓕᒐᓕᐅᖅᑎᓂᒃ ᐅᖃᐅᓯᑦᓴᖃᖅᑐᖃᖅᑲ? 
ᓈᓴᐅᑎᓕᒃ 4. ᐅᑎᕐᓗᑕ ᐅᖃᐅᓯᒃᑯᑦ ᐊᐱᖅᑯᑎᑦᓴᓄᑦ. ᓈᓴᐅᑎᓕᒃ 5. ᐃᓕᑕᖅᓯᓂᖅ ᐳᓛᖅᑎᓂᒃ ᒪᓕᒐᓕᐅᕐᕕᒻᒥ. 
ᐊᖓᔪᖅᑳ ᐱᑯ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ ᓇᐃᑑᒻᒪᑕ ᐊᒻᒪᓗ 
ᒥᓂᔅᑕᐃᑦ ᐅᖃᐅᓯᑦᓴᖏᑦ ᑕᑭᔫᓪᓗᑎᒃ, ᑕᐃᒪᐃᒻᒪᑦ ᐃᓕᑕᖅᓯᒍᓐᓇᖅᑲᐅᖏᑦᑐᒍᑦ ᐳᓛᖅᑐᓂᒃ  MYAT-ᑯᓐᓂᒃ, 
ᒥᓂᔅᑕᐅᑉ ᐊᐅᓚᔾᔭᒋᐊᕐᓂᑦᒧ ᑕᐱᕇᖏᓐᓂᒃ. 
 
ᓇᓗᓇᐃᖅᓯᒍᒪᑐᐃᓐᓇᖅᑐᖓ, ᑎᑎᕋᖅᓯᒪᓂᐊᕐᒪᑦ, 16-ᖑᓚᐅᕐᒪᑕ ᒥᓂᑕᐅᑉ ᒪᒃᑯᑦᑐᑦ ᐊᐅᓚᔾᔭᒋᐊᕐᓂᒧᑦ 
ᑕᐱᕇᖏᑦ ᑐᐹᑭᒧᑦ ᐊᒻᒪᓗ ᐊᓂᒋᐊᖃᓕᖅᑲᐅᒻᒪᑕ ᒪᓕᒐᓕᐅᕐᕕᒻᒥᒃ ᑐᑭᓯᑎᑦᓯᔾᔪᑎᑦᓴᓂᒃ ᓴᓇᒋᐊᖅᑐᓕᖅᓱᑎᒃ 
ᑕᓚᕖᓴᒃᑯᑦ ᑐᓴᖅᑎᑦᓯᔾᔪᑎᓂᒃ ᐃᑲᔪᖅᓯᔪᓂᒃ ᑐᐹᑭᒥᒃ ᐊᑭᕋᖅᑐᕐᓂᕐᒧᑦ ᐊᒻᒪᓗ ᒪᓕᒐᓕᐅᖅᑏᑦ ᐅᕙᓃᑦᑐᓕᒫᑦ 
ᐅᐱᒍᓱᒋᐊᖃᒻᒪᕆᒻᒪᑕ ᒪᒃᑯᖅᑐᓂᒃ ᓄᖅᑲᖓᑎᑦᓯᒐᓱᐊᖅᑐᓂᒃ ᑐᐹᑭᓂᒃ, ᓇᓗᓇᐃᔭᕈᒪᖅᑲᐅᒐᓗᐊᕋᒃᑭᑦ 
ᒪᓕᒐᓕᐅᕐᕕᒻᒥ.  
 
ᐅᖃᖅᑏ, ᐱᕕᑦᓴᖃᕈᒪᒻᒥᔪᖓ ᓇᓗᓇᐃᖅᓯᓗᖓ ᒪᓕᒐᓕᐅᕐᕕᒻᒧᑦ ᐊᒻᒪᓗ ᑐᓐᖓᓱᑦᑎᑦᓯᓗᖓ ᖃᐅᔨᒪᔭᒻᒪᕆᐅᔪᒥᒃ 
ᖃᑎᒪᔨᒥᒃ, ᒪᓕᒐᓕᕆᔨᒥᒃ ᐊᒻᒪᓗ ᐱᓇᓱᐊᕐᕕᓕᒻᒥᒃ ᐊᒻᒪᓗ ᐱᖃᑎᓐᓂᒃ, ᑎᐊᓇᔅ ᐹᑐᓴᓐ. 
 
ᑎᐊᓇᔅ ᐱᔨᑦᓯᕋᓚᐅᖅᑐᖅ ᓄᓇᕗᒻᒥᐅᑎᓂᒃ 16-ᓂᒃ ᐊᕐᕌᒍᓂᒃ ᒪᓕᒐᓕᐅᖅᑎᐅᓪᓗᓂ ᐊᒻᒪᓗ ᑭᓇᑐᐃᓐᓇᖅ ᐃᓄᒃ 
ᐱᔨᑦᓯᕋᖅᓯᒪᔪᖅ ᐊᕐᕌᒎᑉ ᐅᖓᑖᓄᑦ ᒪᓕᒐᓕᐅᖅᑎᐅᓗᓂ ᖃᐅᔨᒪᔪᑦ ᖃᓄᖅ ᐃᖅᑲᓇᐃᔭᖅᑎᒋᒋᐊᖃᕐᒪᖔᑕ. 
ᑎᐊᓇᔅ ᓇᔫᑎᔪᔪᖅ ᐊᕐᕌᒍᓂᒃ 16-ᓂᒃ. 
 
ᓯᕗᓕᖅᑎᐅᓚᐅᖅᓯᒪᔪᖅ, ᒥᓂᔅᑕᐅᓚᐅᖅᓯᒪᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᐊᓯᖏᓐᓂᒃ ᒥᓂᔅᑕᐅᕕᐅᔪᓂᒃ 
ᑎᒍᒥᐊᖃᑦᑕᖅᓯᒪᑦᓱᓂ. ᐅᖃᖅᑏ, ᑕᐃᒪᐃᓕᒍᒪᑐᐃᓐᓇᖃᐃᓐᓇᖅᑐᖓ, ᐊᕗᖓᑐᐃᓐᓇᖅ 
ᐅᖃᓕᒪᒍᓐᓇᕋᓗᐊᖅᑐᖓ ᑎᐅᓇᔅ ᐹᑐᓴᓐ ᒥᑦᓵᓄᑦ, ᐅᖃᐅᑎᒍᓐᓇᖅᖄᑎᑦ ᖃᓄᐃᑦᑑᓚᐅᖅᓯᒪᒻᒪᖔᖅ ᑕᐃᑦᓱᒪᓂ. 

ᒪᓕᒐᓕᐅᖅᑎᓕᒫᑦ ᖃᐅᔨᒪᔪᑦ ᐃᖃᓗᒐᓱᑦᓯᑎᐅᓂᐊᓗᓐᓂᒃ ᑖᕙᓃᑦᓱᖓ, ᔭᓗᓇᐃᒥ, 
ᐊᒥᓱᕌᕐᓂᖅᐸᐅᓚᐅᖅᓯᒪᕙᓪᓚᐃᔪᖓ ᐅᓪᓗᐃᓐᓇᖅ, ᐃᑲᕐᕋᓕᒫᒥ, ᐊᖏᔪᐊᓘᓐᓂᒃ ᒪᕐᕉᓐᓂᒃ ᐃᖃᓗᓚᐅᖅᓯᒪᒐᒪ, 
ᐳᕌᔅᐳᕋᔅ ᑕᓯᖓᓂᐅᕙᓪᓚᐃᔪᖅ. ᓱᓕ ᓵᓚᐅᓚᐅᖅᓯᒪᓐᖏᑦᑐᖅ ᐊᐃᑉᐸᖓ ᐅᖁᒪᐃᓐᓂᖃᓚᐅᖅᓯᒪᔪᖅ 47-
ᐸᐅᑎᓂᒃ ᐊᒻᒪᓗ ᐊᐃᑉᐸᖓ 53-ᐸᐅᑎᓂᒃ. 
 
ᑎᐊᓇᔅ ᐅᖃᐅᑎᒍᓐᓇᖅᑖᓯ ᑲᔪᓯᑦᓯᐊᕐᓂᐅᓯᒪᔫᑉ ᑕᐃᑦᓱᒪ ᒥᑦᓵᓄᑦ. ᐃᓛᒃ, ᐅᖃᖅᑏ, ᑐᓐᖓᓱᑦᑎᒍᒪᕙᕋ ᑎᐊᓇᔅ 
ᒪᓕᒐᓕᐅᕐᕕᒻᒧᑦ, ᑎᐊᓇᔅ ᒫᓃᑦᑐᖅ ᕗᕆᑎᔅ ᑲᓚᒻᐱᐊᒦᓐᖔᖅᓯᒪᓪᓗᓂ ᐊᐃᑦᓱᖅᓱᓂ ᓇᓕᖅᑲᖓᓂᒃ 
ᕿᓪᓕᖅᑐᖁᑎᒻᒪᑦ. ᑕᐃᒪᐃᒻᒪᑦ, ᑐᓐᖓᓱᒋᑦ….. 
 
>>ᐃᔪᖅᑐᑦ 
 
ᐅᖃᖅᑏ, ᑐᓐᖓᓱᑦᑎᒍᒪᔭᐸᑦᑕᐅᖅ ᒪᓕᒐᓕᐅᕐᕕᒻᒧᑦ, ᑯᕆᔅ ᐅᐊᔅᑦ ᐊᒻᒪᓗ ᒥᔅ ᐋᓕᓴᓐ ᕉᒐᓐ, ᐅᕙᓃᑦᑐᑦ 
ᓴᐃᐹᕿᕕᒻᒦᓐᖔᖅᓱᑎᒃ. ᐋᓕᓴᓐ ᐱᖃᑎᑐᖄᓗᕗᑦ ᐃᓚᒌᑎᒍᑦ. 
 
ᑕᐃᒪᐃᒻᒪᑦ, ᑐᓐᖓᓱᑦᑎᒍᒪᕙᕋ ᐋᓕᓴᓐ ᒪᓕᒐᓕᐅᕐᕕᒻᒧᑦ ᐊᒻᒪᓗ ᑯᕆᔅ ᐃᑦᓯᕙᔪᖅ ᑐᓄᐊᓂ ᐅᓛᔪᒃ ᐊᑭᓲᑉ, 
ᖃᐅᔨᒪᔭᐅᑦᓯᐅᖅᑐᖅ ᐃᓕᓐᓂᐊᑎᑦᓯᔨ ᓄᓇᕗᒻᒥ ᓯᒪᑦᑐᓴᕐᕕᒻᒥ, ᓄᓇᕗᒻᒥᐅᑕᑐᖃᖅ, ᕗᕉᔅ ᕆᒡᕕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐱᑯ. ᑕᐃᑦᓱᒪᓂ ᐃᖃᓪᓕᐊᖅᓯᒪᓚᐅᖅᓯᒪᔪᖓ ᐊᒻᒪᓗ 47-ᐸᐅᑎᐅᓚᐅᖅᓯᒪᕙᓪᓚᐃᖏᑦᑐᖅ. 
ᐃᓕᑲᖅᓯᓂᖅ ᐳᓛᖅᑎᓂᒃ ᒪᓕᒐᓕᐅᕐᕕᒻᒥ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖃᐅᔨᒪᓇᖓᓘᓐᓃᑦ ᑭᓇᒃᑯᑦ ᐃᓚᐅᒻᒪᖔᑕ, ᐊᖏᖃᑎᒋᓂᐅᓴᑐᐃᓐᓇᖅᑕᒋᑦ 
ᑕᒪᑦᓱᒪ ᒥᑦᒫᓄᑦ. ᐅᖃᖅᑏ, ᐱᕕᑦᓴᖃᕈᒪᔪᖓ ᐃᓕᑕᖅᓯᓗᖓ ᓯᑕᒪᓂᒃ ᐅᕙᓃᑦᑐᓂᒃ ᒪᓕᒐᓕᐅᕐᕕᒻᒥ ᐅᓪᓗᒥ 
ᓴᐃᐹᕿᕕᒻᒥᐅᑕᓂᒃ ᐃᖃᓗᓐᓂ. 
 
ᐅᕙᓃᑦᑐᑦ, ᐱᑯ ᐅᖃᐅᓯᕆᖅᑲᐅᔭᖏᑦ, ᑯᕆᔅ ᐅᐊᔅᑦ ᐃᓐᓇ ᐊᕙᓃᑦᑐᖅ ᐊᖓᔪᖅᑳᕆᔭᐅᔪᖅ ᐋᑯᓗᒃ 
ᓴᐃᐹᕿᕕᖓᓄᑦ. ᔪᐃᔅ ᑐᕋᐃᓇ ᑮᓇᐅᔭᓕᕆᔨ ᐋᑯᓗᒃ ᓴᐃᐹᕿᕕᒻᒧᑦ. ᐃᔨᓴᐱ ᓲᓛᒃ ᐊᐅᓚᑦᓯᔪᑦ 
ᐃᓕᓐᓂᐊᕐᓇᐅᒌᕋᐃᒻᒪᑦ ᐊᐅᓚᓂᐅᕙᑦᑯᓂᒃ ᔫᒥ ᐃᓕᓐᓂᐊᕐᕕᒻᒥ. ᐸᑐᕆᓴ ᑑᓴᑦ ᐃᑦᓯᕙᐅᑕᖓᑕ ᑐᖏᓕᐊ ᐋᑯᓗᒃ 
ᓴᐃᐹᕿᕕᒻᒥ ᐊᒻᒪᓗ ᐋᓕᓴᓐ ᕉᒐᓐ ᑲᑎᒪᔨᐅᖃᑕᐅᔪᖅ ᐋᑯᓗᒃ ᓴᐃᐹᕿᕕᒻᒧᒃ. 
 
ᑐᓐᖓᓱᑦᑎᒍᒪᔭᒃᑲ ᒪᓕᒐᓕᐅᕐᕕᒻᒧᒃᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᓈᓴᐅᑎᓕᒃ 5. ᐃᓕᑕᖅᓯᓂᖅ ᐳᓛᖅᑎᓂᒃ ᒪᓕᒐᓕᐅᕐᕕᒻᒥ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᕚᑦᒫᓐ. ᐃᓛ ᐅᖃᖅᑏ. ᐅᖃᕋᓱᐊᑯᑖᒃᑲᒪ ᖃᐅᔨᒪᓪᓗᑎᓪᓗ. ᐃᓕᑕᖅᓯᒍᒪᒐᒪ ᒪᕐᕉᓐᓂᒃ 
ᑭᒡᒐᖅᑐᖅᑖᒃᑲᓐᓂᒃ. ᐅᓇᑦᓯᐊᕚᓗᒃ ᐳᐊᑦᓕ, ᕌᕕᓐ ᐊᒻᒪᓗ ᐱᑯ ᓯᒃᑲᖓᔮᖑᕙᓪᓚᐃᔫᒃ. 
 
ᑭᓯᐊᓃᓛᒃ, ᐅᖃᕆᐊᖃᕋᒪ. ᐃᓛᒃ, ᐅᖃᖅᑏ, ᐃᓕᑕᖅᓯᒍᒪᒐᒪ, ᐃᓕᑕᖅᓯᒍᒪᒐᒪ ᒪᕐᕉᓐᓂᒃ ᐊᖑᑏᓐᓂᒃ ᐊᑯᓂᐊᓗᒃ 
ᖃᐅᔨᒪᓯᒪᔭᓐᓂᒃ ᐊᒻᒪᓗ ᐊᖑᓇᓱᖃᑎᒋᖃᑦᑕᖅᓯᒪᑦᓱᒋᒃ. ᐊᒥᓱᐊᖅᑎᐊᓗᑦᓱᒋᑦ ᑲᓱᖃᑦᑕᖅᓯᒪᔭᒃᑲ ᑕᓯᕐᒥ ᐊᒻᒪᓗ 
ᐱᓕᕆᐊᖃᕐᓯᒪᕐᔪᐊᖅᓱᑎᒃ ᓂᕐᔪᑎᓄᑦ ᒪᓕᒐᕐᒧᑦ ᐅᖃᐅᓯᖅᑕᖏᓐᓂᒃ. 

ᐊᒥᓱᓂ ᐊᕕᑦᑐᖅᓯᒪᔪᓂ ᑲᑎᒪᔪᓃᖃᑦᑲᖅᓯᒪᔪᑦ ᐊᒻᒪᓗ ᐊᖑᓇᓱᑦᓯᑎᒻᒪᕆᐊᓘᓪᓗᑎᒃ ᐊᒻᒪᓗ 
ᐃᖃᓗᒐᓱᑦᓯᑕᐅᑦᓱᑎᒃ ᐊᑐᐃᓐᓇᐅᓕᕋᐃᒻᒪᑕ, ᐃᖃᓗᐃᑦ. ᐃᓕᑕᕆᒍᒪᔮᒃᑲ ᑕᐃᕕᑦ ᐃᒃᓵᓂ ᐊᒻᒪᓗ ᕼᐃᐅᕈᑦ 
ᐊᑕᒍᔪᒃ ᖃᒪᓂᑦᑐᐊᕐᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᖅᑎᓂᒃ ᒪᓕᒐᓕᐅᕐᕕᒻᒧᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᒐᔪᐃᒃᑲᒪᓕ ᐅᕙᓂ ᒪᓕᒐᓕᐅᕐᕕᒻᒥ. ᐃᓕᑕᕆᒍᒪᔭᕋ 
ᐊᑯᓂᐊᓗᒃ ᒪᓕᒐᓕᐅᖅᑎᐅᔪᖅ, ᑎᐊᓇᔅ ᐹᑐᓴᓐ ᐊᒻᒪᓗ ᐃᓕᓐᓂᐊᕐᕕᑦᑖᖅᑎᑕᐅᓚᐅᖅᓯᒪᓪᓗᑕ ᑰᒑᕐᔪᒻᒥ 
ᐊᖓᔪᖅᑳᖑᑎᓪᓗᒍ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᒪᓕᒐᓕᐅᖅᑏᑦ ᑐᓐᖓᓱᑦᑎᑦᓯᖁᕙᒃᑲ ᑎᐊᓇᔅ ᐹᑐᓴᓐᒥᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓕᑕᖅᓯᓂᖅ ᐳᓛᖅᑎᓂᒃ ᒪᓕᒐᓕᐅᕐᕕᒻᒥ. ᑐᑐ. 
 
ᑐᑐ: ᓱᓕᒃᑲᓐᓃᖅ? 
 
ᐅᖃᖅᑎ: ᐊᖓᔪᖅᑳ ᕿᓚᕝᕙᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᒃ. ᐅᖃᖅᑏ, ᐃᓕᑕᖅᓯᒍᒪᑐᐃᓐᓇᖅᑐᖓ ᐃᓄᓐᓂᒃ 
ᐅᖓᑎᓐᓃᑦᑐᓂᒃ, ᖃᐅᔨᒪᔪᖓ ᑭᒡᒐᖅᑐᖏᑦᑕᕋᓗᐊᕋ, ᑭᓯᐊᓂ ᐃᓪᓗᖓᓂ ᓇᔪᖅᓯᓚᐅᖅᓯᒪᒐᒪ ᐃᖃᓗᓐᓄᑦ 
ᐅᑎᕆᐊᓐᖓᕋᒪ ᖁᔭᓐᓇᒦᕈᒪᓪᓗᒍ ᐃᑲᔪᕐᓂᕆᓯᒪᔭᖓᓂᒃ ᐅᑎᕐᓂᕆᔭᓐᓄᑦ ᓄᓇᕗᒻᒧᑦ, ᕗᕉᔅ ᕆᒡᕕ. ᖃᐅᔨᒪᔭᕋ, 
ᑐᓐᖓᓱᒋᑦ, ᖃᐅᔨᒪᑦᓯᐊᖅᑕᕋ, ᑐᓐᖓᓱᑦᓯᐊᕆᑦ. 
 
ᐊᒻᒪᓗ ᐃᓕᑕᖅᓯᒍᒪᒻᒥᔪᖓ ᓯᕗᓕᖅᑎᐅᓚᐅᖅᓯᒪᔪᒥᒃ ᓄᓇᑦᓯᐊᒥ ᑕᐃᑦᓱᒪᓂ ᐊᒻᒪᓗ ᑭᒡᒐᖅᑐᐃᑦᓯᐊᓚᐅᖅᓯᒪᑦᓱᓂ 
ᐃᖃᓗᓐᓂᒃ ᓇᖑᓗᐃᓕᖅᓱᓂ ᑭᒡᒐᖅᑐᖅᑕᓐᓂᒃ, ᑕᐃᒪᐃᒻᒪᑦ ᐊᑦᓱᕈᕐᓇᖅᑐᒦᖃᑦᑲᖅᑐᖓ ᐊᓐᖑᑎᒪᒐᓱᐊᕐᓱᖓ 
ᐱᓕᕆᓂᕆᓯᒪᔭᖏᓐᓄᑦ ᑭᒡᒐᖅᑐᐃᕕᒋᔭᓐᓂ ᐊᒻᒪᓗ ᑭᖑᓂᖃᓈᖅᓯᕙᓪᓚᐃᔪᖅ, ᓯᕗᓕᖅᑎᐅᓂᖅ. 
 
ᐃᑉᐸᑦᓴᖅ ᐳᓛᕆᐊᖅᓯᒪᓚᐅᕋᓐᓄᒃ ᐱᖃᑎᒋᒐᔪᑦᑕᑎᓐᓂᒃ ᐊᒻᒪ ᐊᓂᖅᑳᕈᓐᓇᓐᖑᐊᑕᖅᓯᓐᓇᓚᐅᕐᓱᓂ ᐅᕙᓐᓂᒃ 
ᑎᓪᓕᓂᖅᓱᓂ ᐃᑎᒐᐅᔭᓐᓂᒃ. ᑕᐃᒪ, ᐃᓱᒪᕗᖓ ᐃᑎᒐᐅᔭᕐᓯᒪᒍᒪᓪᓕᕆᐊᖓ ᓯᕗᓕᕐᑎᓯᐅᑏᓐᓂᒃ. 
 
>>ᐃᔪᖅᑐᑦ 
 
ᑕᐃᒪ, ᑕᑯᔪᓐᓇᑦᑕᑐᐃᕐᒥᒐᒃᑯ ᐅᓪᓛᒃᑯᑦ ᐅᖃᐅᑎᑦᓱᒍᓗ ᒥᑦᓵᓄᑦ ᐃᑎᒐᐅᔭᖏᑕ ᐊᒻᒪ ᖃᐅᔨᒪᒐᓂ 
ᖃᐅᔨᒪᓐᖏᓪᓇᕆᐊᓗᑦᓱᓂ ᐃᑎᒐᐅᔭᕐᓯᒪᖅᑲᐅᔪᖅ ᐃᑎᒐᐅᔭᓐᓃᕙᖓ. ᑕᐃᒪ, ᓇᑯᕐᒦᒃ, ᖁᕕᐊᒋᒐᕕᒋᒃ ᐃᑎᒐᐅᔮᒃᑲ 
ᐅᓪᓛᖅ. ᓇᑯᕐᒦᒃ, ᐅᖃᖅᑏ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ, ᑎᐊᓂ ᐃᓚᑦᑕᐅᖅ, ᐄᑐᐊᑉ ᐃᖃᓗᑦᑕᕕᓂᖓ 12-ᑐᐃᓐᓇᕐᓂᒃ 
ᐅᑯᒪᐃᓐᓂᓕᕕᓂᖅ. ᐃᖃᓗᓕᑦᑖᕈᑎᒥᓂᖓ. ᐊᖓᔪᖅᑳ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᓇᑯᕐᒥ, ᐅᖃᖅᑏ. ᐃᓕᑕᕆᔪᒪᔭᒃᑲ ᐃᖅᑲᓇᐃᔭᕐᑎᒃᑲ ᐃᑲᔪᖅᓯᒪᔪᑦ 
ᐊᑦᓱᐊᓗᒃ ᐅᕙᓐᓂᒃ ᐱᓕᕆᑎᓪᓗᖓ ᐃᖅᑲᓇᐃᔭᓐᓂᕙᖓ. ᐃᓕᑕᕆᔪᒪᔭᕋ ᐅᓪᓗᕆᐊᖅ ᕼᐊᓐᓴᓐ ᑳᒨ ᐊᒻᒪ ᔪᐋᓐ 
ᓛᕕ ᒫᓂᖕ, ᐃᖅᑲᓇᐃᔭᕐᑑᒃ ᐊᓪᓚᕝᕕᓐᓃᕙᖓ ᖁᓛᒥ. 
 
ᐃᓕᑕᕆᒻᒥᓗᒍ ᐃᓄᒃ ᐃᑦᓯᕙᔪᖅ ᐊᕙᓂ, ᐃᓚᖓᑦ ᐱᔨᑲᑖᕋᓛᑦ, ᔪᐊᓇᓯ ᑐᓄ ᓂᕈᐊᕐᑕᐅᓯᒪᕕᓐᓃᓐᖓᖅᓯᒪᔪᖅ 
ᐊᒻᒪ ᐃᓐᓇ ᐊᕙᓂ, ᑐᓄᐊᓃᑦᑐᖅ ᐃᒃᑲᕐᕆᐊᓘᑉ ᐸᓂᒐ ᓴᐃᒻᒪᐃᔪᖅ ᐊᑭᓱᒃ. ᓇᑯᕐᒦᒃ, ᐅᖃᖅᑏ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᑲᑎᒪᐅᑎᑦᓴᖅ 5. ᐃᓕᑕᖅᓯᓂᖅ ᐳᓛᕐᑐᓂᒃ ᒪᓕᒐᓕᐅᕐᕕᒻᒥ. ᐊᖓᔪᖅᑳ 
ᐃᖕ. 
 
ᐊᖓᔪᖅᑳ ᑭᐅᓪᕕᓐ ᐃᖕ: ᓴᑯᕐᒦᒃ, ᐅᖃᖅᑏ. ᐊᒻᒪ ᐅᖃᖅᑏ, ᐅᕙᖓᑦᑕᐅᖅ, ᐃᓕᑕᖅᓯᔪᒪᒻᒥᔪᖓ 
ᐃᖅᑲᓇᐃᔭᖃᑎᒋᓚᐅᖅᓯᒪᔭᓐᓂᒃ 12-ᖓᓂ ᒪᓕᒐᓕᐅᕐᕕᐅᑉ ᓄᓇᑦᓯᐊᕐᒥ ᑕᐃᓐᓇ ᐄᑐᐊᖅ ᐲᑰᑉ ᐊᒻᒪ ᒥᕗᓕᕐᑎᑦᑕ 
ᐸᐅᓪ ᐅᑲᓕᐅᑉ ᐃᓕᑕᕆᖅᑲᐅᒻᒥᔭᖓ, ᑎᐊᓂᔅ ᐹᑐᓴᓐ. 
 
ᐃᑦᓯᕙᖃᑎᒌᓯᒪᔪᒍᒃ ᑲᑎᒪᔨᕋᓛᖏᓐᓂ ᑮᓇᐅᔭᓕᕆᔩᑦ ᐊᒻᒪᓗ ᐱᑐᐃᓐᓇᐳᖏᑦᑐᒥᒃ ᑲᑎᒪᔨᕋᓛᖏᓐᓂ 
ᐊᕗᑎᕙᓪᓕᐊᔪᓕᕆᓂᐅᑉ. ᐃᓱᒪᔪᖓ ᑕᐃᒫᒃ ᓯᕗᓕᕐᑎ ᐅᖃᖅᑲᐅᒻᒪᑦ, ᐅᑎᕈᒪᑐᐃᓐᓇᕆᐊᓕᒃ 
ᓂᕈᐊᕐᑕᐅᑲᓐᓂᕈᒪᓗᓂ. ᓇᑯᕐᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᐅᑎᑦᓴᖅ 5. ᐃᓕᑕᖅᓯᓂᖅ ᐳᓛᕐᑐᓂᒃ ᒪᓕᒐᓕᐅᕐᕕᒻᒥ. ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᒃᑯᑦ): ᓇᑯᕐᒦᒃ, ᐅᖃᖅᑏ. ᐃᒃᑮᓇᕐᑐᐹᓗᒃ ᑲᑎᒻᒪᕕᒻᒥ. ᖃᐅᔨᒪᓪᓚᕆᓐᖏᓐᓇᒪ 
ᓇᓪᓕᐊᓐᓂᒃ ᐅᖅᑰᓴᕆᐊᕈᒻᒥᒃ ᐃᑭᒋᐊᕆᒋᐊᖃᕆᐊᖅ. ᐃᒃᑮᓇᖅᓯᔪᕖᓐᖔᓘᓕᕐᑐᖅ ᑲᑎᒻᒪᕕᒻᒥ. 
 
ᐃᓚᖏᑦ ᒪᓕᒐᓕᐅᕐᑏᑦ ᐃᓕᑕᖅᓯᒌᖅᑲᐅᒻᒪᑕ ᕗᕉᔅ ᕆᒡᕕᒥᒃ ᐊᒻᒪ ᐃᓕᑕᕆᔪᒪᒻᒥᒐᒃᑯ ᐅᕙᓐᓂᒃ ᐃᑲᔪᕐᓯᒪᒻᒪᑦ 
ᐃᓐᓇᕐᓄᑦ ᐃᓕᓐᓂᐊᕈᑎᑦᓴᓂᒃ ᐸᕐᓇᐅᑎᓕᐅᕐᓱᑕ ᐱᓕᕆᕕᒻᒪ ᒫᓐᓇ ᐱᓕᕆᐊᖏᓐᓂᒃ. ᐃᓕᑕᕆᔪᒪᔭᐸ ᕗᕉᔅ 
ᕆᒡᕕ. 
 
(ᑐᓵᔨᑎᒎᕈᓐᓃᕐᑐᖅ) ᐅᖃᖅᑎ, 1995-ᒥ ᐃᑦᓯᕙᓚᐅᖅᓯᒪᔪᖓ ᓴᓂᕌᓂ ᐹᑐᓴᓐ ᓄᓇᓕᑦᑎᒍᑦ 
ᒪᓕᒐᓕᕆᕙᓪᓕᐊᓕᑕᐃᓐᓇᑎᓪᓗᖓ ᐊᒻᒪ ᐅᖃᐅᑎᒍᒪᔭᕋ ᖁᔭᓕᓂᓐᓃᕙᖓ ᐋᖅᑭᑦᓱᐃᑎᓯᒪᒻᒫᖓ 
ᐊᐱᖅᑯᑎᑦᓴᓐᓂᒃ ᒥᓂᔅᑕᓄᑦ ᐃᓪᓗᐊᓂᖔᖅᑐᓄᑦ ᒪᓕᒐᓕᐅᕐᑎᑐᐃᓐᓇᐅᒍᑎᓐᓂ. ᖁᔭᒋᓯᒪᔭᒃᑲ 
ᐃᑲᔪᖃᑦᑕᖅᓯᒪᓂᖓ ᒪᓕᒐᓕᐅᕐᑎᐅᒋᐊᓐᖓᑎᓪᓗᖓ ᒪᓕᒐᓕᐅᕐᕕᒻᒥ ᒪᓕᒐᓕᐅᕐᑎᐅᓂᒃᑯᑦ 
ᐅᓂᒃᑳᕆᐊᖃᕐᑎᓪᓗᖓᓗ. 
 
ᑕᐃᑦᓱᒪᓂ. ᔩᓂ ᒪᕇ ᔨᐅᐅᓪ ᐅᖃᓕᒪᓗᐊᕐᑐᑑᕙᔪᒪᑦ ᐅᖃᓕᒪᐅᑎᖃᖅᑐᕝᓱᓂ ᑎᒻᒥᐊᓂᒃ ᕿᒻᒥᓂᓪᓗ, ᑎᐊᓂᔅ 
ᐅᕙᓐᓂᒃ ᐅᖃᐅᔾᔨᕙᑦᑐᖅ ᑕᐃᒃᑯᐊ ᑎᒻᒥᐊᖑᓐᖏᒋᖓᖏᑦ ᑎᒻᒥᓗᑎᒃ ᐅᕝᕙᓗ ᓱᓇᐅᑦᑕᓂᕐᐸᑦ ᑎᒻᒥᐊᑦ ᕿᒻᒦᑦ, 
ᑕᐃᒃᑯᐊ ᐅᖃᓕᒪᐅᑎᑑᓚᐅᖅᓯᒪᔪᑦ ᑕᐃᑦᓱᒨᓇ. 
 
ᓇᑯᕐᒦᕈᒪᒻᒥᔭᒃᑲ ᐸᐃᕆᑦᓯᕖᑦ ᑲᑎᒻᒪᔨᖏᑦ ᐅᕙᓃᒻᒪᑕ. ᐃᓕᑕᕆᔭᕋ ᐃᓄᖁᑎᑐᖃᕕᓂᕋ ᑯᕆᔅ ᐅᐃᐊᔅ. 
ᖁᖓᐃᓐᓇᓲᖅ ᐱᐅᒐᓗᐊᕐᐸᑦ ᐱᐅᓐᖏᒃᑲᓗᐊᕐᐸᑦ ᐅᕝᕙᓗ ᑮᓇᖓ ᑕᑯᒥᓇᑐᐃᓐᓇᕐᑐᖅ, ᑕᐃᒪ, ᐃᓛᖃᐃ  

ᐃᓚᒋᓕᐅᓯᒪᑦᓯᐊᑐᐃᓐᓇᕐᓗᑕ ᐃᓄᓐᓄᑦ ᑖᕘᓇ ᐊᒻᒪ ᒪᐅᓇ ᑲᑎᒪᔨᖃᓱᑕ ᐸᐃᕆᕕᒃᑯᑦ ᓴᓴᐃᔭᑎᒃᑯᓐᓂᑦ ᐊᒻᒪ 
ᑲᑎᒪᔨᒫᑦ ᓄᓇᕗᒻᒥ ᑕᕝᕙᓃᖃᑕᐅᖁᓇᖅᑑᒐᓗᐊᑦ ᖃᐅᔨᒪᒐᒪ ᐃᓱᒫᓘᑎᖃᕐᒥᒻᒪᑕᑦᑕᐅᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ ᑖᒻᓴᓐ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐃᓕᑕᕆᔭᐅᒌᖅᑲᐅᔫᒐᓗᐊᖅ. ᓯᕗᓪᓕᖅᐹᒥ, 
ᖃᒪᓂᖅᑐᐊᕐᒥᐅᑦ ᐅᕙᓃᒍᓐᓇᕐᒪᑕ ᐃᑲᔪᖅᑐᑎᓪᓗ ᓴᖅᑭᑕᐅᖁᔭᐅᔪᒥᑦ ᐆᒪᔪᓕᕆᓂᕐᒧᑦ ᒪᓕᒐᕐᒥᑦ, ᐊᒻᒪ 
ᓇᓗᓇᓐᖏᑦᑐᖅ ᒫᓐᓇᐅᔪᖅ ᐱᓕᕆᐊᖃᕋᑦᑕ ᓄᓇᕗᒻᒥ ᓴᓇᔭᐅᓯᒪᔪᒥᒃ ᒪᓕᒐᔅᓴᕐᒥᑦ. ᐃᑲᔪᖅᓱᖅᑎᐊᖅᑐᑎᒃ 
ᓄᓇᕗᒻᒥᐅᑦ, ᖁᔭᓐᓇᒦᖅᐸᒃᑲ ᐃᑲᔪᖅᓱᕐᓂᖏᓐᓄᑦ. 
 
ᐅᖃᖅᑏ, ᐃᓕᑕᕆᔪᒪᕙᕋ ᑕᓗᕐᔪᐊᕐᒥᐅᑕᐅᓚᐅᖅᑐᖅ ᓯᐅᓪᕕᐊ ᓚᐃᐅᓪ, ᐃᖃᓗᒻᒥᐅᑕᐅᓕᖅᑐᖅ. 
ᐊᖏᕐᕋᖅᓯᒪᖅᑰᔨᓕᕐᒪᑦ ᐃᖃᓗᓐᓂᑦ ᑐᓐᖓᓱᑦᑎᒍᒪᕙᕋᓗ ᒪᓕᒐᓕᐅᕐᕕᒻᒧᑦ. 
 
ᖁᔭᓐᓇᒦᕈᒪᒋᕗᖓ ᒪᓕᒐᓕᐅᖅᑎ ᐃᖃᓗᓐᓂ ᕿᑎᖃᓄᑦ ᐃᖅᑲᓇᐃᔭᓕᖅᑎᑦᑎᓚᐅᕐᒪᑦ ᓯᐅᓪᕕᐊ ᓚᐃᐅᓪᒥᑦ, 
ᐃᓕᑕᕆᕙᕋ ᑐᑐ. ᐅᖃᖅᑏ, ᐃᓕᑕᖅᓯᔪᒪᕗᖓᑦᑕᐅᖅ 1999-ᖑᑎᓪᓗᒍ ᓂᕈᐊᖅᑕᐅᕋᑖᖅᑎᓪᓗᑕ, ᓯᕗᓪᓕᖅᐹᒥ 
ᑲᑎᒪᓂᖃᖅᑎᓪᓗᑕ ᐃᖃᓗᓐᓂᑦ ᓯᕗᓪᓕᖅᐹᑦᑎᐊᕐᒥᑦ ᒪᓕᒐᓕᐅᖅᑏᑦ, ᐊᒃᓱᕈᓐᓇᖅᑐᒻᒪᕆᐳᓚᐅᕐᒪᑦ ᐊᒻᒪ 
ᐃᓕᓐᓂᐊᖅᑎᑕᐅᑦᑎᐊᓚᐅᕋᑦᑕ ᐹᑐᓴᓐᒧᑦ. 
 
ᖁᔭᓐᓇᒦᕈᒪᕙᕋ ᐱᒋᐊᖅᑎᑎᑦᑎᐊᓚᐅᕐᒪᑦ ᐅᕙᑦᑎᓐᓂᒃ ᐅᑉᐱᕈᓱᑦᑎᐊᖅᑐᓂᓗ ᐱᔪᓐᓇᕐᓂᑦᑎᓐᓂᑦ. 
ᐃᖅᑲᐅᒪᒋᕙᕋᑦᑕᐅᖅ ᒎ ᐋᕐᓗᖅᑐᖅ, ᐱᖃᓐᓇᕆᓚᐅᖅᑕᕗᑦ ᐃᑲᔪᑦᑎᐊᓚᐅᕐᒪᑦ ᐹᑐᓴᓐᓗ ᐊᒻᒪᓗ ᓘᑎ. 
 
ᖃᐅᔨᒪᑦᑎᐊᕋᒃᑯ ᐹᑐᓴᓐ. ᐊᒻᒪ ᓯᕗᓕᖅᑎᐅᓪᓗᓂ ᓄᓇᑦᓯᐊᕐᒧᑦ ᑎᑭᖃᑦᑕᓚᐅᕐᒪᑦ ᐅᖅᓱᖅᑐᕐᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᔅᓇᖅ 5. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᕗᖓ ᐃᑲᔪᖅᓯᒪᔪᒻᒪᕆᒻᒥᒃ ᒪᓕᒐᔅᓇᖅ 35-ᒧᑦ. 
ᒪᕐᕉᒃ ᐱᓗᐊᖅᑐᒥᑦ, ᐊᐃᕝᕙᕼᐋᒻ ᖃᐅᓐᓇᖅ ᐊᒻᒪ ᔫ ᑎᒍᓪᓚᒐᖅ ᐊᒻᒪᐊ ᓯᖏᑦ ᐊᒥᓱᓂᒃ ᐃᑲᕐᕋᓂᒃ 
ᐃᖅᑲᓇᐃᔭᖅᓯᒪᔪᑦ ᒪᓕᒐᔅᓴᖅ 35-ᒧᑦ. ᑕᕝᕙᓃᒻᒪᑕ ᑕᑯᔭᖅᑐᖅᑐᑎᒃ ᖃᓄᐃᓕᐅᕐᓂᐊᕐᒪᖔᑦᑕ ᒪᓕᒐᔅᓴᖅ 35-ᒧᑦ, 
ᐆᒪᔪᓕᕆᓂᕐᒧᑦ ᒪᓕᒐᖅ. ᓗ ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᔅᓇᖅ 5. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ.  ᐃᓕᑕᖅᓯᔪᒪᒐᒪᑦᑕᐅᖅ 
ᐱᖃᓐᓇᕆᔭᕐᓂᒃ, ᑎᓂᔅ ᐹᑐᓴᓐ. ᐅᕙᓐᓂᒃ ᐃᑲᔪᖅᓯᒪᔪᒻᒪᕆᐅᒻᒪᑦ 8-ᓂᒃ ᐊᕐᕌᒍᓂᒃ ᐅᖃᐅᔾᔨᒋᐊᖃᑦᑕᖅᑐᓂᒃ ᐊᒻᒪ  



ᐱᖓᔪᐊᑦ, ᑎᓯᐱᕆ 3, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

4733 

ᖃᐅᔾᔨᑎᖃᑦᑎᐊᖅᑐᓂ. ᐃᖃᓗᒐᓱᖃᑎᒋᒋᐊᖓ ᖁᕕᐊᒋᔭᕋ, ᐊᖅᓴᖃᑎᒋᒋᐊᖓ ᐊᒻᒪ ᖁᕕᐊᑦᑎᐊᖅᐳᒍᑦ 
ᒪᓕᒐᓕᐅᕐᕕᒻᒦᒍᓐᓇᕋᕕᑦ. ᑐᓐᖓᓱᒋᑦ ᑎᓂᔅ. 
 
ᐃᓕᑕᖅᓯᔪᒪᔪᖃᒃᑲᓂᖅᐹ ᒪᓕᒐᓕᐅᕐᕕᒻᒥᑦ ᑐᓵᔭᖅᑐᖅᓯᒪᔪᓂᒃ. ᑲᑎᒪᔾᔪᑎᔅᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 

ᐊᐱᖅᑯᑦ 716-1(6): ᖃᑦᓯᐅᓂᖏᑦ ᑮᓇᐅᔭᓕᐅᕈᑕᐅᒐᓱᐊᖅᑐᑦ ᐸᐃᕆᕕᓐᓄᑦ 
 
ᑐᑐ: ᓇᑯᕐᒦᒃ, ᐅᖃᖅᑏ. ᐅᖃᖅᑏ, ᐅᖃᖅᓯᒪᒻᒪᑕ ᐅᖃᐅᓯᕆᓯᒪᔭᓐᓄᑦ, ᖃᐅᔨᒪᔪᖓ ᒥᓂᔅᑕᐅᑉ 
ᐃᓕᓐᓂᐊᕐᑐᓕᕆᓂᖅᒧᑦ ᓂᕆᐅᒋᔭᖃᖅᓯᒪᒋᐊᖓᓐᓂᑦ ᐊᐱᖅᑯᑎᒋᓂᐊᖅᑕᓐᓂᑦ. ᐊᐱᖅᑯᑎᒋᒍᒪᔭᕋ ᓯᕗᓕᖅᑎᒧᑦ, 
ᐅᕝᕙᓘᓐᓃᑦ ᑮᓇᐅᔭᓕᕆᓂᖅᒧᑦ ᒥᓂᔅᑕᒧᑦ, ᖃᐅᔨᒪᓂᖅᓴᐅᒐᔭᖅᑐᖃᐃ. 
 
ᓇᓗᓇᐃᖅᓯᒍᓐᓇᓚᖓᔫᒃ ᓇᒻᒥᓂᖅ ᓇᓪᓕᐊ ᑭᐅᒋᐊᕈᒪᑐᐊᖅᐸᑦ ᐊᐱᖅᑯᑎᒋᓂᐊᖅᑕᓐᓂᑦ. ᖃᐅᔨᒪᒻᒪᑎᒃ ᖃᑦᓯᓂᒃ 
ᑮᓇᐅᔭᓂᑦ ᐃᓕᓐᓂᐊᕐᑐᓕᕆᔨᒃᑯᑦ ᑮᓇᐅᔭᓕᐅᕈᑎᖃᕋᓱᐊᖅᓯᒪᒻᒪᖔᑕ ᐸᐃᕆᕕᓐᓄᑦ, ᐊᒻᒪᓗ ᖃᑦᓯᐅᓂᖏᓐᓂᑦ 
ᑮᓇᐅᔭᐃᑦ ᐊᑐᖅᑕᐅᒐᔭᖑᐊᖅᑐᑦ. ᐊᒻᒪᓗ ᓇᓗᓇᐃᖅᓯᑦᓯᐊᖏᒃᑯᒪ, ᐅᖃᖅᑏ, ᐊᐱᖅᑯᑎᒐᖃᐃ ᐅᖃᐅᓯᕆᒍᒃᑯ 
ᒥᓂᔅᑕᒧᑦ ᐃᓕᓐᓂᐊᕐᑐᓕᕆᓂᖅᒧᑦ. 
 
ᖃᐅᔨᒪᒐᓗᐊᖅᑐᖓ ᐃᒃᑮᓇᖅᒪᑦ ᐅᕙᓂ. ᐊᐱᕆᒋᐊᕈᒪᔭᕋ ᓇᓗᓇᐃᖅᓯᒍᓐᓇᖅᒪᖔᑦ ᖃᑦᓯᓂᑦ ᑮᓇᐅᔭᓂᑦ 
ᑮᓇᐅᔭᓕᐅᕈᑕᐅᒐᔭᖅᑐᓂᑦ ᐱᓯᒪᒻᒪᖔᑕ ᐸᐃᕆᕕᐅᔪᓄᑦ. ᖃᑦᓯᐅᕙᑦ ᑮᓇᐅᔭᐃᑦ ᐊᑐᕋᔭᖑᐊᖅᑕᖏᑦ. ᓇᑯᕐᒦᒃ, 
ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᑲᒪᔪᖅ ᐃᓕᓐᓂᐊᕐᑐᓕᕆᓂᖅᒧᑦ, ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᑐᐊᕕᕋᑖᕋᒪ. ᐄ, ᐃᒃᑮᓇᖅᑐᖅ ᑕᕝᕙᓂ. $1,773,00 ᑮᓇᐅᔭᐃᑦ 
ᐊᑐᐃᓐᓇᐅᑎᑕᐅᔪᑦ ᐸᐃᕆᕕᐅᔪᓄᑦ ᐊᑐᕋᑦᓴᐅᑎᓪᓗᒋᑦ. ᒥᑭᔫᒐᓗᐊᖅ ᖃᑦᓯᐅᓂᖏᑦ, ᑭᓯᐊᓂ, ᑕᐃᒪᓐᓇᐃᑦᑑᕙᑦᑐᑦ 
ᐊᕐᕌᒍᑕᒫᑦ ᐊᑐᐃᓐᓇᐅᑎᑕᐅᔪᖅ ᐸᐃᕆᕕᐅᔪᓄᑦ ᓄᓇᕘᒥᑦ. ᓇᑯᕐᒦᒃ, ᐅᖃᖅᑏ. 
 
ᐅᖃᖅᑎ: ᓇᑯᕐᒦᒃ, ᒥᓂᔅᑖ, ᐊᐱᖅᑯᑏᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᓇᑯᕐᒦᒃ, ᐅᖃᖅᑏ. ᐅᖃᖅᑏ, ᐊᖓᔪᖅᑳ ᓇᓗᓇᐃᖅᓯᕋᑖᖅᒪᑦ ᒥᑭᔫᒋᐊᖏᓐᓂᑦ ᖃᑦᓯᐅᓂᖏᑦ. 
ᓱᓕᔪᖅᓴᖅᑐᖓ ᑕᐃᒫᑦᓯᐊᑐᐊᖅᐸᑕ ᓈᓴᖅᓯᒪᔭᒃᑲ, 1.2%-ᒥ ᐊᑐᐃᓐᓇᐅᑎᑕᐅᔪᑦ ᑮᓇᐅᔭᐃᑦ ᐊᕕᑦᑐᖅᓯᒪᓂᖏᑦ 
ᑐᕌᖓᖃᑦᑕᖅᑐᑦ ᐱᔪᓐᓇᐅᑎᓕᓐᓄᑦ ᐸᐃᕆᕕᐅᔪᓄᑦ ᓄᓇᕘᒥᑦ. ᑕᑯᒍᒪᒐᔭᖅᑐᐃᓐᓇᐅᔪᒍᑦ ᐊᓯᔾᔨᖅᑕᐅᑎᓪᓗᒍ 
ᐱᕈᖅᐸᓪᓕᐊᓂᐅᔪᖅ ᐱᑦᔪᑎᒋᓪᓗᒍ ᑕᕝᕘᓇ.  
 
ᐅᖃᖅᑏ, ᖃᐅᔨᒪᔪᒍᑦ ᑕᒫᓂ ᐃᖃᓗᓐᓂᑦ, ᐊᕐᕌᒍᐃᑦ ᑕᓪᓕᒪᑦ ᖄᖏᖅᑐᑦ, ᑕᑯᓯᒪᓕᕋᑦᑕ ᐱᕈᖅᐸᓪᓕᐊᓂᖓᓂᑦ 
ᓄᓇᓖᑦ 25%-ᒥ ᐊᒻᒪᓗ ᐸᐃᕆᕖᑦ ᖃᑦᓯᐅᓂᖏᑦ ᐃᓄᐃᓴᓗᐊᖅᓂᖏᓐᓂᑦ ᐊᒻᒪᓗ ᐱᒋᐊᖃᓪᓚᕆᓐᓂᐅᕗᖅ, 
ᐊᖏᔪᒥᑦ. 
 
ᐊᐱᕆᒍᒪᔪᖓ ᒥᓂᔅᑕᒥᑦ ᐱᓕᕆᐊᓕᒻᒥᑦ ᐸᐃᕆᓕᕆᓂᖅᒨᖓᔪᓂᑦ ᖃᓄᖅ ᐱᓕᕆᐊᖃᕈᒫᓐᓂᐊᖅᒪᖔᖅ 
ᖃᑦᓰᓇᐅᓗᐊᖅᓂᖏᓐᓂᑦ ᐱᔪᓐᓇᐅᑎᓖᑦ ᐸᐃᕆᕖᑦ ᐃᖃᓗᓐᓂᑦ ᒫᓐᓇᐅᔪᖅ, ᐊᒻᒪᓗ ᐊᑭᓕᖅᑐᕆᐊᖃᖅᓂᖏᓐᓂᑦ  

ᐊᐅᓚᓂᕆᒋᐊᓕᖏᑦᑕ. ᐅᖃᖅᑲᐅᒐᒪ ᑕᐃᒪᐃᓐᓂᐅᔪᖅ ᒫᓐᓇᐅᒻᒪᑦ ᐱᕈᖅᐸᓪᓕᐊᓂᐅᔪᒧᑦ, ᑭᓯᐊᓂ ᖃᓄᐃᓐᓂᐅᔪᖅ 
ᐊᓯᖏᓐᓂᑦᑕᐅᖅ ᓄᓇᓕᓐᓂᑦ ᐊᑐᐃᓂᐊᖅᒪᑦ ᓄᓇᕘᓕᒫᒥᑦ ᐊᕐᕌᒍᕐᓂᑦ ᖃᐃᔪᓂᑦ. 
 
ᐊᐱᕆᒍᒪᔭᕋ ᐊᖓᔪᖅᑳ ᖃᓄᖅ ᐱᓕᕆᐊᖃᕈᒫᓐᓂᐊᖅᒪᖔᑕ ᑕᒪᑦᑐᒪᖓᑦ? ᓇᑯᕐᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ: ᓇᑯᕐᒦᒃ, ᐅᖃᖅᑏ. ᐅᖃᕈᓐᓇᖅᑐᖓᓕ ᐊᑲᐅᖏᓪᓕᐅᕈᑕᐅᔪᐃᑦ ᐃᖃᓗᓐᓂᑦ 
ᐸᐃᕆᕕᐅᔪᓄᑦ, ᐊᑲᐅᖏᓪᓕᐅᕈᑕᐅᒋᕗᑦ ᐃᓘᓐᓇᖏᓐᓄᑦ ᐸᐃᕆᕕᐅᔪᓄᑦ ᓄᓇᕘᒥᑦ. ᐃᓚᖏᑦ ᐊᓪᓛᑦ ᓄᓇᓖᑦ 
ᐸᐃᕆᕕᖃᖏᑦᓯᐊᒪᕆᒻᒪᑕ. ᐱᖓᓲᔪᖅᑐᓂᑦ ᐸᐃᕆᕕᖃᖅᑐᒍᑦ ᑕᒫᓂᑦ ᐃᖃᓗᓐᓂᑦ, ᐊᒻᒪᓗ ᑮᓇᐅᔭᐃᑦ 
ᐊᑐᐃᓐᓇᐅᑎᑕᐅᔪᑦ ᐊᒡᒍᖅᓯᒪᔪᑦ ᐸᐃᕆᕕᓐᓄᑦ ᓄᓇᕘᒥᑦ ᑐᓂᔭᐅᖃᑦᑕᖅᒪᑕ ᐃᖃᓗᓐᓄᑦ. 
 
ᕿᒥᕐᕈᒋᐊᑲᓐᓂᕆᐊᖃᖅᑐᒍᑦ ᑮᓇᐅᔭᐃᑦ ᐊᑐᖅᑐᑦᓴᐅᓂᖏᓐᓂᑦ ᐊᒻᒪᓗ ᖃᓄᐃᓕᖓᑲᓐᓂᕈᓐᓇᖅᒪᖔᑕ 
ᓇᓗᓇᐃᔭᐃᑲᓐᓂᕈᓐᓇᖅᑐᒍᑦ ᑮᓇᐅᔭᓂᑦ ᐊᑐᖅᑐᑦᑕᐅᓂᖏᓐᓂᑦ ᐸᐃᕆᕕᐅᔪᓄᑦ ᐃᓘᓐᓇᖏᓐᓄᑦ ᓄᓇᕘᓕᒫᒥᑦ 
ᓄᓇᓕᐅᔪᓄᑦ. ᓇᑯᕐᒦᒃ, ᐅᖃᖅᑏ. 
 
ᐅᖃᖅᑎ: ᓇᑯᕐᒦᒃ, ᒥᓂᔅᑖ. ᐊᐱᖅᑯᑏᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᓇᑯᕐᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕᐅᔪᖅ ᑐᑭᓯᓇᑦᓯᐊᖅᑲᐅᔪᖅ ᓇᓗᓇᐃᔭᐃᑦᓱᓂ ᐱᖓᓲᔪᖅᑐᓂᒃ 
ᓴᐃᐹᕿᕕᑦᑕᖃᕆᐊᖓ ᒫᓂ ᐊᒻᒪᓗ ᓈᓚᑦᑐᒥᓂᐅᓂᕋᕐᓱᓂ ᒪᓕᒐᓕᐅᖅᑏᑦ ᐅᖃᐅᓯᑦᓴᖏᓐᓂᒃ ᐅᖃᐅᓯᕐᓃᕙᖓ 
ᓇᓗᓇᐃᖅᓯᑦᓱᓂ ᐊᕝᕙᐃᓐᓇᖏᓐᓂᒃ ᐱᓯᒪᒋᐊᑦᑕ ᐃᓂᒋᔭᐅᔭᕆᐊᓕᐅᒐᓗᐊᑦ ᒫᓂ ᐅᖃᓗᓐᓂ. ᐊᑐᕈᒪᔪᑦ 
ᒪᕐᕈᐊᖅᑎᓪᓗᐊᖅᑐᑦ ᐊᑐᐃᓐᓇᕆᔭᑦᑕ ᐅᖓᑖᓄᑦ ᐊᒻᒪᓗ ᓇᓗᓇᐃᖅᓯᓯᒪᒻᒥᔪᑦ ᓵᓐᖓᔪᐅᓂᒃ ᐊᓯᖏᓐᓂ 
ᓄᓇᓕᓐᓂ. 
 
ᐊᐱᕆᒍᒪᔭᕋ ᐊᖓᔪᖅᑳ ᑎᒍᒥᐊᖅᑐᖅ, ᖃᓄᖅ ᐊᖓᔪᖅᑳ ᓂᕆᐅᒋᔭᖃᕐᒪᖔᖅ ᒫᓐᓇ ᑮᓇᐅᔭᓂᒃ 
ᐊᑐᖅᑐᑦᓴᐅᓯᒪᔪᓂᒃ ᓴᐃᐹᕿᕕᓐᓄᑦ ᐱᓕᕆᐊᖃᕐᓗᓂ ᐃᓱᒫᓘᑕᐅᔪᓂᒃ ᒫᓐᓇ ᐃᖃᓗᓐᓂ ᐊᒻᒪᓗ ᓱᓇᓂᒃ 
ᒥᓂᔅᑕᐅᕕᒋᔭᖓ ᐱᓕᕆᐊᖃᕐᓂᐊᕐᒪᖔᖅ ᐃᓚᒌᓄᑦ ᐊᒻᒪᓗ ᕿᑐᕐᖓᑎᓐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ: ᐅᖃᖅᑏ, ᓇᓗᓇᐃᖅᓯᑲᐃᓐᓇᖅᑐᖓ ᕿᒥᕐᕈᒋᐊᖃᕐᓂᑎᓐᓂᒃ 
ᑮᓇᐅᔭᖃᖅᑎᑦᓯᓂᐅᖃᑦᑕᖅᑐᓂᒃ ᓴᐃᐹᕿᕕᓐᓂᒃ. ᒪᓕᒐᓕᐅᖅᑎ ᖃᐅᔨᒪᒻᒪᑦ, ᐱᔭᕆᐊᖃᕐᒥᔪᒍᑦ ᓱᓕ 
ᑮᓇᐅᔭᒋᐊᒃᑲᓐᓂᕐᓂᒃ ᐃᓕᓐᓂᐊᑎᑦᓯᔨᓄᑦ ᐃᓕᓐᓂᐊᕕᒻᒦᑦᑐᓄᑦ ᑕᐃᒫᒃ ᓇᓗᓇᐃᖅᓯᓯᒪᒐᒪ, ᐃᓚᐃᑦ ᓄᓇᓖᑦ 
ᐊᓪᓛᑦ ᓴᐃᐹᕿᕕᖃᓐᖏᒻᒪᑕ ᑮᓇᐅᔭᖅ ᐊᔪᕐᓇᕐᓂᖓᓄᑦ ᐅᕝᕙᓘᓐᓃᑦ ᐃᑲᔪᖅᓯᔪᑦᓴᖃᓐᖏᓗᐊᒧᑦ ᐅᕝᕙᓘᓐᓃᑦ 
ᐃᓪᓗᒥᒃ ᐱᑕᖃᓐᖏᓐᓂᖓᓄᑦ. 
 
ᐅᖃᖅᑏ, ᐅᖃᕇᖅᑲᐅᔪᖓ ᐃᓕᑕᖅᓯᓯᒪᓂᕋᖅᓱᖓ ᐊᑲᐃᓪᓕᐅᕈᑕᐅᔪᒥᒃ, ᕿᒥᕐᕈᓂᐊᖅᑕᕗᑦ, ᐊᒻᒪᓗ ᓱᓕ 
ᑮᓇᐅᔭᖅᑕᖃᖅᐸᑦ ᓇᑭᒃᑭᐊᖅ ᓇᑲᑎᕈᓐᓇᖅᑕᑎᓐᓂᒃ ᓴᐃᐹᕿᕕᒻᒨᕐᓂᐊᕐᓗᒋᑦ, ᑕᐃᒪᐃᓐᓂᐊᖅᑐᒍᑦ, ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᑲᔪᖅᓯᒋᐊᕈᑏᑦ. ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᑦᓯᐊᖅᑐᖓ ᑮᓇᐅᔭᑎᒍᑦ ᐊᐳᖅᑕᕐᕕᐅᕙᑦᑐᓂᒃ ᒥᓂᔅᑕᐅᕕᐅᔪᓕᒫᑦ 
ᐊᑐᖅᑕᖓᓐᓂᒃ. ᐃᓱᒪᖃᖅᑐᖓᓕ ᐃᒻᒪᖃ ᕿᒥᕐᕈᑐᐃᓐᓇᖏᓪᓗᒋᑦ ᑮᓇᐅᔭᖃᖅᑎᑦᓯᓂᐅᕙᑦᑐᑦ ᓴᐃᐹᕿᕕᓐᓂᒃ,  

ᓴᖅᑮᒋᐊᖃᖅᑐᒍᑦ ᐸᕐᓇᐅᑎᒥᒃ ᓴᐃᐹᕿᕕᓐᓄᑦ ᐊᖏᓈᖅᓯᒪᓂᖅᓴᕆᓗᒍ ᐊᔪᕐᓴᕐᓂᕗᑦ ᐃᑲᔪᖅᑎᑦᓴᓂᒃ ᑕᐅᑐᓪᓗᒍ. 
 
ᐃᓱᒪᑐᐃᓐᓇᖅᑐᖓ ᐊᖓᔪᖅᑳ ᑐᓂᒪᓂᖃᕈᓐᓇᕐᒪᖔᖅ ᐃᖅᑲᓇᐃᔭᖅᑎᖏᑦ ᓴᖅᑮᓗᑎᒃ ᐸᕐᓇᐅᑎᒥᒃ, ᐊᒻᒪᓗ 
ᕿᒥᕐᕈᒍᓐᓇᖅᑕᖏᑦ ᐊᓯᖏᑦ, ᓴᖅᑮᓗᑎᒃ ᐃᒻᒪᖃ ᐃᓕᓐᓂᐊᖅᑎᕋᓛᓂᒃ ᐃᓕᓐᓂᐊᖅᑎᕋᓛᑦ ᓯᕗᕐᖓᓂ 
ᖃᐅᔨᓴᕈᑲᐅᓂᐊᖅᑎᓪᓗᒍ ᖃᓄᖅ ᖃᔪᓯᓂᖃᕐᒪᖔᖅ ᐊᒻᒪᓗ ᐃᒻᒪᖃ ᑕᒪᓐᓇ ᐊᑐᖅᑕᐅᒋᐊᕈᓐᓇᕐᒥᔪᖅ ᓄᓇᓕᓐᓂ 
ᐊᒻᒪᓗ ᐊᑐᓕᖅᑎᑦᓯᓗᑎᒃ ᓴᐃᐹᕿᕕᓐᓂᒃ ᐊᑐᐃᓐᓇᐅᕙᒌᖅᑐᓄᑦ ᐃᓪᓗᓄᑦ ᐊᒻᒪᓗ ᓄᑖᓄᑦ ᐃᓪᓗᓄᑦ ᒫᓐᓇ 
ᐊᑐᐃᓐᓇᐅᔪᓄᑦ ᐊᑐᓗᐊᖅᑕᐃᓕᒍᑎᒋᓗᒍ .ᑭᓇᐅᔭᓂᒃ ᓴᓇᓂᕐᒧᑦ ᐊᒻᒪᓗ ᐊᐅᓚᓂᐅᔪᕗᑦ ᐊᒥᖅᑲᐅᔾᔨᑉᐸᑕ 
ᐊᑭᒋᔭᐅᔪᓂᒃ ᑕᐃᒪᐃᓕᐅᕐᓗᑎᒃᓗ. ᒥᓂᔅᑕᐅᔪᖅ ᐅᖃᐅᑎᒍᒪᔭᕋ ᐃᖅᑲᓇᐃᔭᖅᑎᖏᑦ ᑐᓂᒪᓂᖃᖁᓪᓗᒋᑦ 
ᑕᒪᑦᓱᒧᖓ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ: ᐅᖃᖅᑏ, ᐸᕐᓇᐅᑎᓕᐅᕐᓂᖃᖅᑐᒍᑦ ᒐᕙᒪᒃᑯᑦ ᖃᓄᐃᑦᑐᑐᐃᓐᓈᓗᓐᓂᒃ 
ᐸᕐᓇᐅᑎᓕᐅᖅᑎᐅᒻᒪᑕ. ᑐᓂᒪᓂᖃᕐᓂᐊᖅᑐᒍᑦ ᐸᕐᓇᐅᑎᓕᐅᕐᓂᕐᒧᑦ  
 
ᓴᐃᐹᕿᕕᐅᔪᓄᑦ ᐊᒻᒪᓗ ᑐᑯᒋᐊᕐᓗᑕ ᓱᓇᐃᑦ ᐱᕚᓪᓕᕆᐊᖃᕐᒪᖔᑕ ᓴᐃᐹᕿᕖᑦ ᐊᐅᓚᓂᖏᓐᓂ ᑲᑎᒪᔩᑦ 
ᐃᓪᓗᐊᓐᓂ. 
 
ᑐᓂᒪᓂᖃᕈᓐᓇᖏᑦᑐᖓ ᖃᐅᔨᓴᕐᓂᐃᐅᔪᓄᑦ ᒪᑯᓄᖓ ᐃᓕᓐᓂᐊᖅᑎᕋᓛᓄᑦ ᐃᓕᓐᓂᐊᖅᑐᓄᑦ ᓯᕗᓂᖓᓂ ᒫᓂ 
ᐃᖃᓗᓐᓂᒃ ᐊᓯᖏᓐᓂᒃ ᓄᓇᓕᓐᓂ ᓯᕗᓪᓕᐅᔾᔨᓯᒪᒻᒥᒻᒪᑕ ᑖᒃᑯᓇᓐᖓᑦᓴᐃᓐᓇᖅ. ᑐᓂᒪᓂᖃᕈᓐᓇᖏᑦᑐᖓ 
ᐃᖃᓗᓐᓄᑦ. ᑲᖏᖅᖠᓂᖅ, ᐊᕐᕕᐊᑦ, ᐃᖃᓗᑦᑑᑦᓯᐊᖅ, ᒥᑦᑎᒪᑕᓕᒃ, ᐸᓐᓂᖅᑑᖅ ᑖᑦᓱᒥᖓᑦᑕᐅᖅ ᐱᔪᒪᔪᑦ. 
 
ᑕᐃᒪᐃᒻᒪᑦ, ᐸᕐᓇᐅᑎᓕᐅᖅᑳᕆᐊᖃᕐᓂᐊᖅᑐᒍᑦ ᓱᒍᓐᓇᕐᒪᖔᑦᑕ, ᓱᓇᐅᒻᒪᖔᑕ ᐊᑲᐃᓪᓕᐅᕈᑕᐅᔪᑦ ᑮᓇᐅᔭᐃᑦ 
ᐃᓗᐊᓂ, ᑭᓯᐊᓂ ᖃᐅᔨᒪᒋᐊᖃᖅᑐᒍᑦ ᑮᓇᐅᔭᐃᑦ ᓇᑭᓐᖔᕐᓂᐊᕐᒪᖔᑕ ᓴᐃᐹᕿᕕᓐᓅᕐᓂᐊᖅᑐᑦ.  
 
ᐊᑲᐃᓪᓕᐅᕈᑎᖃᕐᒥᔪᖓ ᑮᓇᐅᔭᖃᖅᑎᑕᐅᓂᖏᓐᓄᑦ ᐃᓕᓐᓂᐊᑎᑦᓯᔩᑦ. ᐃᓕᓐᓂᐊᑦᓯᔨᓂᒃ ᓱᓕ 
ᐱᒃᑲᓐᓂᕆᐊᖃᖅᑯᒍᑦ, ᐊᒥᓲᓂᖅᓴᓂᒃ ᓴᐃᐹᕿᕕᖃᕆᐊᖃᖅᑐᒍᑦ, ᐊᑐᕆᐊᖃᒃᑲᓐᓂᕆᐊᖃᖅᑐᒍᑦ, 
ᐃᓪᓗᖃᕆᐊᓪᓚᒋᐊᖃᖅᑐᒍᑦ ᓄᓇᕗᒻᒥ ᐊᒻᒪᓗ ᑕᒪᓐᓇ ᐃᓱᒪᒋᓪᓗᒍ, ᐊᖏᖃᑎᒋᕙᕋ ᒪᓕᒐᓕᐅᖅᑎ. 
 
ᖃᐅᔨᒪᔪᖓ ᒪᓕᒐᓕᐅᖅᑎ ᐊᑕᐅᓯᐊᕋᓂ ᑕᒪᑦᓱᒥᖓ ᐅᖃᐅᓯᖃᖅᓯᒪᔪᖅ ᐊᒻᒪᓗ ᒪᓕᒐᓕᐅᖅᑏᑦ ᐊᓯᖏᓐᓂᒃ 
ᓄᓇᓕᓐᓂᒃ ᐅᖃᖃᑦᑕᖅᓯᒪᒻᒥᔪᑦ ᑕᒪᑦᓱᒥᖓ ᓴᐃᐹᕿᕕᖏᑦᑕ ᒥᑦᓴᐃᓐᓄᑦ ᐊᒻᒪᓗ ᐃᓚᖏᑦ ᓴᐃᐹᕿᕕᐅᔪᑦ ᓱᓕ 
ᒪᑐᐃᖅᓯᒪᓐᖏᑦᑐᑦ, ᐃᓚᖏᑦ ᓴᐃᐹᕿᕖᑦ ᐃᑲᔪᖅᑕᐅᒋᐊᓖᑦ. ᑐᓂᒪᓂᖃᕈᓐᓇᖅᑐᖓ ᐸᕐᓇᐅᑎᒧᑦ ᐊᒻᒪᓗ 
ᓱᓕᕆᒍᓐᓇᕐᒪᖔᑦᑕ ᓴᐃᐹᕿᕕᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑦᓴᐃᑦ. ᐃᖅᑭᑦᑐᖅ. 
 
ᐊᐱᖅᑯᑦ 717–1(6): ᐃᒡᓗᓕᒃ ᐊᒻᒪᓗ ᓴᓂᕋᔭᒃ ᖃᖓᑕᔫᓄᒃ ᐃᖏᕐᕋᓂᐅᕙᑦᑐᖅ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᐅᐊᑦᑎᐊᕈ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᑦ 
ᐱᔾᔪᑎᒋᓪᓗᒋᑦ ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖃᑦᑕᖅᑐᑦ, ᐊᐅᓪᓚᖃᑦᑕᖅᑰᔨᒻᒪᑕ ᑭᓯᐊᓂ ᐃᓂᔅᓴᖃᖅᐸᑕ 
ᐃᑭᓂᐊᕐᓗᑎᒃ ᐅᕝᕙᓘᓐᓃᑦ ᐋᖅᑭᑦᑕᐅᓯᒪᓂᖏᓐᓄᑦ ᐃᑭᕕᔅᓴᖃᖅᑎᓪᓗᒋᑦ ᑭᓯᐊᓂ ᐊᐅᓪᓚᕈᓐᓇᕐᒪᑕ. 
ᐊᐱᕆᔪᒪᕙᕋ ᐊᖓᔪᖅᑳ ᐋᓐᓂᐊᖅᑐᓕᕆᔨᒃᑯᓐᓄᑦ ᐱᔾᔪᑎᒋᓪᓗᒍ ᐊᕐᕌᓂ ᑭᐅᔾᔪᑎᒋᓚᐅᖅᑕᖓ. ᖃᓄᐃᒋᐊᖅᓯᒪᕙ 
ᒫᓐᓇᒧᑦ ᑕᒪᑐᒧᖓ ᐊᐱᖅᑯᑎᒋᓚᐅᖅᑕᓐᓄᑦ ᐊᕐᕌᓂ? ᖁᔭᓐᓇᒦᒃ, ᐅᖃᖅᑏ. 
 



ᐱᖓᔪᐊᑦ, ᑎᓯᐱᕆ 3, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    

ᐅᖃᖅᑎ: ᐊᖓᔪᖅᑳ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪ ᐃᓄᓕᕆᔨᒃᑯᓐᓄᑦ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᔾᔨᒌᓐᖏᑦᑑᑎᐅᒻᒪᑕ ᐅᐸᑦᑕᐅᕙᑦᑐᑦ ᖃᖓᑕᓲᒃᑯᑦ 
ᐊᑭᓕᕇᑦᑐᑎᓪᓗ. ᐅᖃᖅᑎᓪᓗᑕ ᐃᓂᔅᓴᖃᖅᑎᓪᓗᒍ ᑭᓯᐊᓂ ᖃᖓᑦᑕᐅᑎᓂᒃ, ᑕᐃᒫᒃ ᖃᖓᑕᓲᒃᑯᕕᒻᒨᓲᖑᕗᒍᑦ, 
ᐊᒥᓱᐊᖅᑎᖅ ᐃᓂᔅᓴᓕᐅᖅᑕᐅᓯᒪᕙᓐᖏᒻᒪᑕ, ᐊᑭᑭᓐᓂᖅᓴᒥᒃ ᖃᖓᑦᑕᐅᑎᓕᐅᕋᓱᐊᖅᑐᑎᒃ ᐃᓂᖃᖅᐸᑕ ᑭᓯᐊᓂ 
ᐃᑭᒍᓐᓇᕐᓗᑎᒃ, ᐊᒻᒪ ᐃᓂᔅᓴᖃᕈᕕᑦ ᑭᓯᐊᓂ ᐃᑭᒍᒫᕐᓂᐊᖅᑐᒃᑰᕈᕕᑦ, ᒪᓕᒐᓕᐅᖅᑎ ᖃᖓᑦᑕᐅᑎᖃᖅᐸᑦ, 
ᐆᑦᑑᑎᒋᓗᒍ, ᐊᑭᓖᓐᓂᖅᐸᑦ, ᓯᕗᕐᖓᒍᑦ ᐊᑭᓖᔪᓐᓇᖅᐳᒍᑦ ᐃᓂᔅᓴᖃᖅᑎᓪᓗᒋᑦ ᑭᓯᐊᓂ ᐃᑭᓂᐊᖅᑐᓂᒃ 
ᖄᖐᖁᓪᓗᒋᑦ. 
 
ᑕᐃᒪᐃᓕᖓᓲᖑᕗᑦ ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖅᑐᑦ. ᐋᔩᕈᑎᖃᖅᓯᒪᕗᒍᑦ ᖃᖓᑦᑕᐅᑎᐅᔪᓄᑦ, ᖃᖓᑦᑕᐅᑏᑦ 
ᐊᒥᓲᓂᖅᓴᓂᒃ ᖃᖓᑕᓲᖁᑎᖃᖅᑐᓂᒃ ᐊᐅᓪᓚᖅᑎᑕᐅᖃᑦᑕᖁᓪᓗᒋᑦ ᐋᓐᓂᐊᔪᖁᑎᕗᑦ ᓄᓇᓕᓐᓂᑦ 
ᓇᓕᐊᓐᓄᑐᐃᓐᓇᖅ ᐋᓐᓂᐊᕕᒻᒧᑦ ᐅᐸᑦᑕᖓᓄᑦ, ᐅᕝᕙᓘᓐᓃᑦ ᖃᖓᑕᓂᖏᓐᓄᑦ. ᐆᑦᑑᑎᒋᓗᒍ, 
ᐃᓪᓗᓕᒻᒦᓐᖓᖅᐸᑕ ᐃᖃᓗᓐᓄᑦ, ᐅᕝᕙᓘᓐᓃᑦ ᐃᓪᓗᓕᒻᒦᓐᖔᖅᐸᑕ ᓴᓂᕋᔭᒻᒥᓪᓘᓐᓃᑦ ᐋᑐᕚᒧᑦ, 
ᐋᓐᓂᐊᕕᓕᐊᖅᑐᓄᑦ ᐊᑭᐅᔪᖅ ᐋᖅᑭᑦᑕᐅᓯᒪᕗᖅ. 
 
ᐃᒪᐃᖃᑦᑕᖅᐳᓪᓕ, ᐅᖃᖅᑏ, ᐋᓐᓂᐊᕕᓕᐊᖅᑐᖅ ᐆᑦᑑᑎᒋᓗᒍ, ᐋᓐᓂᐊᕕᓕᐊᖅᐸᑦ ᓇᒡᒐᔾᔭᐅᖑᑎᓪᓗᒍ 
ᐅᖃᐅᔾᔭᐅᓪᓗᓂᓗ ᐊᐅᓪᓚᕆᐊᖃᕐᒪᑦ ᐱᖓᑦᑎᕐᒥ ᖃᖓᑕᓲᖅ ᑕᑕᒌᖅᑐᒥᓂᐅᓪᓗᓂ, ᑕᐃᒪᐃᑦᑐᖃᖅᑎᓪᓗᒍ, 
ᑕᐃᒃᑯᐊ ᐊᑎᓖᒌᖅᓯᒪᒻᒪᑕ ᖃᖓᑦᑕᐅᑎᒥᓐᓄ. ᑕᐃᒪᐃᑦᑐᖃᖅᑎᓪᓗᒍ ᒪᓕᒐᓕᐅᖅᑎ ᖃᖓᑕᓲᒃᑯᕕᒻᒨᕐᓂᖅᐸᑦ, 
ᖃᖓᑦᑕᐅᑎᒥᓐᓂᒃ ᐊᑎᓖᒌᖅᓯᒪᓪᓗᓂ ᐱᓇᓱᐊᕈᓯᐅᓚᖅᑐᒥᓂᑦ, ᑕᐃᑯᓐᖓᕐᓂᕈᒪ, ᐱᔾᔪᑎᒋᓪᓗᒍ ᐃᑉᐸᔅᓴᖓᓂ 
ᐋᓐᓂᐊᓯᐅᖅᑎᒧᑦ ᐅᖃᐅᔾᔭᐅᓚᐅᕋᒪ ᐊᐅᓪᓚᕐᓂᐊᕐᓂᕋᖅᑕᐅᓪᓗᖓ, ᑕᐃᒪᐃᑦᑐᖃᖅᑎᓪᓗᒍ, ᐅᖃᖅᑏ, ᒪᓕᑦᑐᒍ 
ᖃᓄᐃᓐᓂᖓ ᐋᓐᓂᐊᕕᓕᐊᖅᑑᑉ, ᑐᐊᕕᐅᔾᔭᐅᓂᖅᓴᐅᑉᐸᑕ, ᐅᕝᕙᓘᓐᓃᑦ ᑕᑯᔭᐅᕕᔅᓴᖃᖅᐸᑕ ᐱᓇᓱᐊᕈᓯᐅᑉ 
ᓄᓐᖑᒃᑲᓐᓂᐊᓂ, ᐅᖃᖅᑏ, ᑕᐃᒪᐃᑦᑐᖃᖅᑎᓪᓗᒍ ᕘᔅᓯᐅᒃᑯᑦ ᐅᖃᕈᓐᓇᖅᐳᑦ ᑭᖑᓪᓕᕐᒥ ᖃᖓᑕᓲᖅᑕᖃᓕᖅᐸᑦ 
ᐃᑭᔪᓐᓇᕐᓂᕋᐃᓪᓗᑎᒃ. 
 
ᑐᑭᓯᓯᒪᔭᒃᑯᑦ ᑕᐃᒪᐃᓕᖓᖃᑦᑕᖅᓯᒪᕗᖅ, ᑭᖑᓂᑦᑎᓐᓂᑦ ᐊᒻᒪ ᖃᓄᐃᓕᖓᓂᐅᔪᑦ ᒫᓐᓇᐅᔪᖅ 
ᖃᖓᑕᓲᓕᕆᔨᒃᑯᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᓐᖏᓚᖓ ᓴᓂᕋᔭᒻᒥᑦ ᐃᓪᓗᓕᒻᒧᑦ ᖃᓪᓗᓈᑦ 
ᓄᓇᖓᓐᓄᑦ, ᐅᖃᖅᐳᖓ ᐃᖃᓗᓐᓂᑦ ᐅᑎᖅᑐᑦ ᐊᖏᕐᕋᒧᑦ. ᐅᖃᕈᓐᓇᖅᐳᖓ ᖃᑦᑎᓪᓚᑦᑖᖑᒻᒪᖔᑕ 
ᕿᒪᑦᑕᐅᖃᑦᑕᖅᓯᒪᔪᑦ ᐃᖃᓗᓐᓄᑦ. ᐊᖓᔪᖅᑳ ᐅᖃᕋᑖᕐᒪᑦ ᐊᑲᐅᓐᖏᓕᐅᕈᑎᑕᖃᓐᖏᓐᓂᕋᐃᓪᓗᓂ 
ᖃᖓᑦᑕᐅᑎᓄᑦ ᐋᔩᕈᑕᐅᓯᒪᒻᒪᑕ, ᑭᓯᐊᓂ ᖃᐅᔩᓐᓇᖃᑦᑕᖅᓯᒪᒐᒪ ᐋᓐᓂᐊᕕᓕᐊᖅᑐᓂᒃ ᕿᒪᑦᑕᐅᔪᓂᒃ 
ᐃᖃᓗᓐᓄᑦ. ᐋᓐᓂᐊᕕᓕᐊᖅᓯᒪᔪᓂᒃ ᕿᒪᑦᑕᐅᔪᖃᐃᓐᓇᖃᑦᑕᕐᒪᑦ ᐊᖏᕐᕋᕋᓱᐊᖅᑐᓂᒃ, ᐸᓯᔭᔅᓴᐅᓪᓗᑎᒃᑭᐊᖅ 
ᓇᓕᐊ ᐋᓐᓂᐊᖅᑐᓕᕆᔨᒃᑯᑦ ᕘᔅ ᑎᐅᒃᑯᓪᓘᓐᓃᑦ, ᖃᐅᔨᒪᓐᖏᓐᓇᒪ ᖃᓄᖅ ᑳᓐᑐᕌᖏᑦ ᐋᖅᑭᔅᓯᒪᒻᒪᖔᑕ, ᑭᓯᐊᓂ 
ᐊᑲᐅᓐᖏᓕᐅᕈᑎᑕᖃᐃᓐᓇᕐᒪᑦ, ᑎᑎᕋᖅᓯᒪᔪᓂᒃ ᑭᖑᓪᓕᖅᐸᐅᑎᑕᐅᖏᓐᓇᕐᒪᑕ ᐊᖏᕐᕋᕋᓱᐊᖅᑎᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪ ᐃᓄᓕᕆᔨᒃᑯᓐᓄᑦ, ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᐅᑉ ᑕᒪᓐᓇ ᐅᖃᐅᓯᕆᓚᐅᕐᒥᒻᒪᒍ 
ᐊᕐᕌᓂᐸᓗᒃ, ᕿᒥᕐᕈᓚᐅᕋᑦᑎᒃᑯ ᕘᔅ ᑎᐅᒃᑯᑦ, ᐱᓪᓗᒍ ᑖᒃᑯᐊ ᖃᖓᑕᓲᓕᕆᔩᑦ ᐃᓱᒫᓘᑎᒋᓂᕋᓚᐅᕐᒪᒋᑦ, 
ᒪᓕᑦᑐᒋᑦ ᐊᒥᓲᓂᖏᑦ ᐋᓐᓂᐊᕕᓕᐊᖃᑦᑕᖅᑐᑦ ᐅᑎᖅᑎᑕᐅᖃᑦᑕᕐᒪᖔᑕ ᓄᓇᓖᓐᓄᑦ ᑖᒃᑯᓄᖓ ᒪᕐᕉᓐᓄᒃ, 
ᓴᓂᕋᔭᒃ ᐊᒻᒪ ᐃᓪᓗᓕᒃ ᐃᖃᓗᓐᓂᑦ. ᕿᒥᕐᕈᓚᐅᖅᑐᑎᒃᑯ, ᐅᖃᖅᑏ, ᓱᓕᒃᑲᓐᖅᓂ ᐅᑎᕐᓗᑕ 
ᖃᖓᑦᑕᐅᑎᓕᕆᓂᕐᒧᑦ ᐊᒻᒪ ᓂᐅᕕᖅᑕᐃᓐᓇᐅᓚᐅᖅᑎᓪᓗᒋᑦ. 

ᐆᑦᑑᑎᒋᓗᒍ, ᑭᓇᑐᐃᓐᓇᖅ ᑕᑯᔭᐅᕕᔅᓴᕐᒥᓂᒃ ᐱᔭᕇᖅᑕᐅᓐᓂᖅᐸᑦ ᓇᒡᒐᔾᔭᐅᒥ, ᖃᖓᑕᓲᖃᕐᓂᐊᖅᑐᓂᓗ 
ᐊᐃᑉᐱᕐᒥ, ᖃᖓᑕᓲᖅ ᑕᑕᒌᖅᑐᒥᓂᐅᒍᓐᓇᖅᐳᖅ ᕘᔅ ᑎᐅᒃᑯᑦ, ᐋᓐᓂᐊᕕᓕᐊᖅᑐᓃᓐᓇᐅᓐᖏᑦᑐᖅ ᐃᑭᒪᔪᓂᒃ 
ᐊᐅᓪᓚᕋᓱᐊᖅᑐᓂᒃ. 
 
ᐅᖃᖅᑏ, ᐱᓕᕆᐊᕆᓯᒪᑦᑎᐊᖅᑰᔨᒐᑦᑎᒃᑯ. ᒪᓕᒐᓕᐅᖅᑎ ᖃᐅᔨᒪᑉᐸᑦ ᕘᔅ ᑎᐅᒃᑯᑦ ᐃᓃᖅᓯᖃᑦᑕᖅᐸᑕ 
ᐋᓐᓂᐊᕕᓕᐊᖅᑐᓂᒃ ᐃᓂᔅᓴᖏᓐᓂᑦ, ᐆᑦᑑᑎᒋᓗᒍ, ᐊᑐᐃᓐᓇᐅᔪᓂᒃ ᖃᖓᑕᓲᕐᒥᑦ, ᐊᔾᔨᒋᒐᔭᓐᖏᓛᓕ 
ᐅᖃᐅᓯᕆᔭᑦᑕ ᕘᔅ ᑎᐅᒃᑯᑦ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ ᐊᐱᖅᑯᑎᒋᓚᐅᕋᒃᑯ ᑖᒃᓱᒧᖓ ᐊᕐᕌᓂ, 
ᐊᐱᖅᑯᑎᖃᖅᑐᖓ ᕘᔅ ᑎᐅᒃᑯᑦ ᑳᓐᑐᕌᖃᖅᑎᑕᐅᓂᖏᓐᓂᑦ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖅᑎᑕᐅᕙᑦᑐᓄᑦ. 
ᐊᐱᕆᔪᒪᕙᕋ ᖃᓄᖅ ᐋᖅᑭᑦᑕᐅᓯᒪᓚᐅᕐᒪᖔᖅ, ᐋᔩᕈᑕᐅᓯᒪᒻᒪᖔᖅ ᖃᖓᑦᑕᐅᑎᖏᑦ ᐃᓘᓐᓇᖏᓐᓄᑦ 
ᐊᑭᓕᖅᑕᐅᖃᑦᑕᕐᓂᖏᓐᓄᑦ ᐋᓐᓂᐊᕕᓕᐊᖅᑐᓂᑦ ᐅᕝᕙᓘᓐᓃᑦ ᐋᓐᓂᐊᕕᓕᐊᖅᑐᑦ ᐊᐅᓪᓚᖅᑎᑕᐃᑦ 
ᓯᕗᓪᓕᐅᔾᔭᐅᕙᒻᒪᖔᑕ ᖃᖓᑕᓲᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᐱᑯ. 
 
ᐊᖓᔪᖅᑳ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᖓᖅᑕᐅᑏᑦ ᐋᖅᑭᑦᓱᐃᔾᔪᑕᐅᕙᓐᖏᑦᑐᑦ 
ᐱᒻᒪᕆᐅᓂᖓᓄᑦ ᐋᓐᓂᐊᕕᓕᐊᖅᑑᑉ. ᐃᒪᐃᓲᖑᒻᒪᑕ, ᐅᖃᖅᑏ, ᒐᕙᒪᒃᑯᑦ ᐊᐅᕙᓯᒪᒧᑦ, ᓄᒧᑐᐃᓐᓇᖅ ᓄᓇᕗᒻᒥ, 
ᖃᖓᑕᔫᑦ ᐋᓐᓂᐊᕕᓕᐊᖅᑐᒥᒃ ᐃᑭᒪᔨᐊᖃᓕᕋᐃᒍᑎᒃ ᐊᑖᓂ ᐋᓐᓂᐊᕕᓕᐊᖅᑐᑦ, ᐊᑭᖓ ᐋᖅᑭᑦᑕᐅᓯᒪᖃᑦᑕᖅᑐᖅ. 
 
ᒥᓂᖅᓴᐅᖏᑦᑐᖅ ᐱᐅᓂᖅᓴᐅᓇᓂᓗ ᐊᑭᒋᔭᐅᔪᓄᑦ ᖃᖓᑦᑕᐅᑎᓄᑦ ᐃᓄᐃᑦ ᐊᑭᓕᖅᓯᒪᔭᖏᓐᓄᑦ. 
ᖃᐅᔨᓴᖅᓯᒪᑐᐊᕋᑦᑕ, ᐃᒫᒃ ᑐᑭᑦᓯᑎᑦᒐᓱᐊᖅᑲᐅᒐᓗᐊᕋᒪ, ᐅᖃᖅᑏ, ᐋᓐᓂᐊᕕᓕᐊᕈᕕᑦ ᐅᕙᒍᓪᓗ 
ᐋᓐᓂᐊᕕᓕᐊᕐᓇᑕ, ᐊᒻᒪᓗ ᐋᓐᓂᐊᕕᓕᐊᖅᑐᑦ ᐃᒫᒃ ᐋᖅᑭᑦᓯᒪᓲᖑᒻᒪᑕ ᐃᒻᒪᖃ ᑕᑯᔭᐅᕕᑦᓴᐃᑦ ᓇᒡᒐᔾᔭᐅᖑᑉᐸᑦ, 
ᐊᐃᑉᐱᖅ, ᐱᖓᑦᓯᖅ, ᓯᑕᒻᒥᖅ, ᐃᒻᒪᖃ ᐱᔭᕇᖅᑕᐅᑐᐃᓐᓇᕆᐊᖃᖅᑐᑎᑦ ᑕᓪᓕᒥᕐᒥ.  
 
ᐃᓘᓐᓇᒐᓚᑎᒃ ᐃᓄᐃᑦ ᑕᑯᕕᑦᓴᓕᐅᖅᑕᐅᖃᑦᑕᖅᑐᑦ, ᒪᓕᒐᓕᐅᖅᑎ, ᐆᑦᑑᑎᒋᓗᒍ, ᐅᑎᕐᓂᐊᕐᒪᑦ ᐃᒡᓗᓕᒻᒧᑦ 
ᓴᓂᕋᔭᒻᒧᓘᓐᓃᑦ ᐃᖃᓗᓐᓂᒃ, ᖃᐅᔨᒪᔪᖅ ᐅᑎᓛᕋᒥ ᐃᑲᓂ ᐅᕐᓗᕐᒥ ᐊᒻᒪᓗ ᐃᓂᑦᓴᓕᐅᕈᕐᓐᓇᖅᓱᓂ 
ᐱᓇᓱᐊᕈᓯᓕᒫᒥᒃ ᓯᕗᕐᖓᓂ ᐊᒻᒪᓗ ᖃᖓᑦᑕᐅᑎᖓ ᐊᑭᓕᖅᓯᒪᑦᓱᓂ.  
 
ᑕᐃᒫᑦᓴᐃᓐᓇᖅ ᐅᕙᑦᑎᓐᓄᑦ, ᐅᖃᖅᑏ, ᒥᓂᔅᑕᐅᕕᖓᓐᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᐊᑭᓖᒐᐃᒐᑦᑕ 
ᖃᖓᑦᑕᐅᑎᓂᒃ, ᑕᐃᒫᑦᓴᐃᓐᓇᖅ ᖃᖓᑦᑕᐅᑏᑦ ᐊᑭᖏᓐᓂᒃ ᐊᑭᓖᓂᐊᖅᑐᒍᑦ, ᐊᑭᓖᒍᑦᑕ ᐱᓇᓱᐊᕈᓰᑦ ᐱᖓᓱᑦ 
ᓯᕗᕐᖓᓂ ᐅᕝᕙᓘᓐᓃᑦ ᐃᑲᕐᕋᐃᑦ 2-4 ᓯᕗᕐᖓᓂ. 
 
ᑭᓯᐅᓂᓕ, ᐅᖃᖅᑏ, ᒪᓕᒐᓕᐅᖅᑎ ᖃᖓᑕᔫᒃᑯᕕᓕᐊᖅᐸᑦ, ᖃᖓᑕᔫᖅᑏᑦ ᑕᑕᑉᐸᑕ, ᒪᓕᒐᓕᐅᖅᑎ 
ᕿᒪᑦᑕᐅᓂᐊᖅᑐᖅ ᐊᒻᒪᓗ ᐋᓐᓂᐊᕕᓕᐊᖅᑐᑦ ᐊᒻᒪᓗ ᑕᒪᓐᓇ ᐃᓱᒫᓘᑕᐅᔪᖅ ᐅᖃᐅᓯᐅᓯᒪᔪᖅ.  
 
ᒪᓕᒐᓕᐅᖅᑎ ᓱᓕᔪᖅ ᐊᒻᒪᓗ ᐅᖃᐅᓯᖃᖅᓯᒪᑦᓱᓂ ᑖᑦᓱᒥᖓ ᐃᓱᒫᓘᑕᐅᔪᒥᒃ ᐃᓚᖓᓂᓗ ᖃᖓᑦᑕᐅᑏᑦ 
ᑕᑕᑦᓯᒪᖃᑦᑕᕐᒪᑕ ᑕᐃᑯᐊ ᖃᖓᑕᔫᒧᑦ, ᒪᓕᒐᓕᐅᖅᑏᑦ ᐊᓪᓛᑦ ᐃᓛᓐᓂᒃᑯᑦ ᕿᒪᑦᑲᐅᑦᓱᑎᒃ ᐅᑎᕋᓱᐅᖅᑎᓪᓗᒋᑦ  



ᐱᖓᔪᐊᑦ, ᑎᓯᐱᕆ 3, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

4738 

ᓄᓇᓕᒻᒥᓄᑦ ᐅᕝᕙᓘᓐᓃᑦ ᐋᓐᓂᐊᕕᓕᐊᖅᓯᒪᔪᑦ ᐊᒻᒪᓗ ᑕᒪᓐᓇ ᐊᔾᔨᒋᓐᖏᓯᐊᖅᑕᖓ ᐃᓱᒫᓘᑕᐅᔪᖅ. 
ᐱᔾᔪᑎᖃᖅᑐᖅ ᐅᓯᖃᖃᑦᑕᖅᑕᖏᓐᓂᒃ ᖃᖓᑕᔫᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐃᖅᑭᑦᑐᖅ.  
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑭᐅᔾᔪᑎᖓ, ᐅᑉᐱᕆᓗᐊᓐᖏᑕᕋ ᑭᐅᔾᔪᑎᖓ, 
ᑕᑯᖃᑦᑕᖏᓐᓇᒪ ᑕᐃᒫᒃ. ᐃᓱᒪᒐᔭᖅᑐᑎᑦ ᕘᔅᑦ ᐃᐊᒃᑯᑦ ᖃᖓᑕᔫᖏᑦ ᒫᓐᖔᕐᓗᑎᒃ ᑕᑕᖏᓐᓇᓲᖑᒋᐊᖏᑦ 
ᓴᓂᕋᔭᒻᒧᑦ ᐊᒻᒪᓗ ᐃᒡᓗᓕᒻᒧᑦ. 
 
ᑕᐃᒪᐃᒻᒪᑦ, ᐃᓱᒪᒐᔭᖅᑐᑎᑦ ᐋᓐᓂᐊᕕᓗᐊᖅᑐᑦ, ᐊᒥᓱᐊᖅᑎᖅᓱᑎᒃ ᐊᐅᓪᓚᕐᓂᐊᖅᑐᑦ ᑭᓯᐊᓂ ᖃᖓᑕᔫᖅ 
ᑕᑕᓐᖏᑉᐸᑦ. ᐃᓱᒪᑐᐃᓐᓇᖅᑐᖓ ᑕᐃᒃᑯᐊ ᐊᓐᓂᐊᕕᓕᐊᖅᑐᖅ ᑭᖑᓪᓕᖅᐸᐅᑎᑕᐅᖃᑦᑕᕐᒪᖔᑕ ᖃᖓᑕᔫᓄᑦ 
ᑕᑯᓯᒪᔭᕋ ᒪᓕᑦᓱᒍ.  
 
ᑕᐃᒪᐃᒻᒪᑦ ᐅᖃᖅᑏ, ᑐᑭᓯᓇᓱᐊᕐᓂᐊᖅᑐᖓ ᓈᓴᐅᑎᓂᒃ ᖃᑦᓯᑦ ᐊᕐᕌᒎᑉ ᐃᓗᐊᓂ, ᖃᑦᓯ ᐋᓐᓂᐊᕕᓕᐊᖅᑐᑦ 
ᕿᒪᑦᑕᐅᖃᑦᑕᖅᓯᒪᒻᒪᖔᑕ ᐅᑎᕋᓱᐊᖅᑎᓪᓗᒋᑦ ᓴᓂᕋᔭᒻᒧᑦ ᐊᒻᒪᓗ ᐃᒡᓗᓕᒻᒧᑦ. ᑕᐃᒪᐃᒻᒪᑦ, ᐅᖃᖅᑏ, ᐃᒻᒪᖃ 
ᖃᖓᑦᑕᐅᑎᐅᔪᑦ ᐊᐃᕙᒍᑕᐅᕙᑦᑐᑦ, ᐊᒻᒪᓗ ᑕᐃᒪᐃᓕᖓᔫᔮᖅᓱᓂ ᓇᒻᒥᓂᖅ ᑕᑯᓯᒪᔭᒃᑯᑦ, ᑕᐃᒪᐃᒧᓂᒃᑯᐊ 
ᓯᕗᓪᓕᐅᔾᔭᐅᓐᖏᓗᐊᖅᑲᑦ? 
 
ᐅᖃᖅᑎ: ᐊᖓᔪᖅᑳ ᐱᑯ. 
 
ᐊᖓᔪᖅᑳ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓱᓖᓛᒃ, ᖃᖓᑦᑕᐅᑎᐅᔪᑦ ᐊᐃᕙᒍᑕᐅᓯᒪᔪᑦ ᒐᕙᒪᒃᑯᑦ 
ᐊᑭᑦᓯᐊᕙᒻᒥᒃ ᒪᓂᒪᑎᑦᓯᕕᐅᒍᒪᑦᓱᑎᒃ ᐊᑐᕋᔪᓐᓂᑯᑦᑎᓐᓄᑦ ᖃᖓᑕᔫᓂᒃ, ᑐᑭᖓ ᐊᒥᓱᐊᓗᓐᓂᒃ ᐃᓄᓐᓂᒃ 
ᐊᑐᖅᑎᑦᓯᖃᑦᑕᖅᑐᒍᑦ ᖃᖓᑕᔫᓂᒃ ᐊᒻᒪᓗ ᐊᑭᑭᓪᓕᒋᐊᖅᑕᐅᑎᓪᓗᒍ, ᒐᕙᒪᒃᑯᑦ ᑮᓇᐅᔭᖏᓐᓂᒃ 
ᐊᑐᓐᖏᑲᓐᓂᕈᓐᓇᕋᑦᑕ. 
 
ᐊᑦᑐᐃᓂᖃᕆᐊᖃᓐᖏᑦᑐᑦ ᐋᓐᓂᐊᕕᓕᐊᖅᑑᑉ ᖃᖓᑕᔫᒧᑦ ᐃᑭᔪᓐᓇᕐᓂᖓᓂᒃ. ᑕᐃᒪᐃᒻᒪᑦ, ᒪᓕᒐᓕᐅᖅᑎ 
ᖃᐅᔨᒪᔪᖅ ᐆᑦᑑᑎᒋᓗᒍ, ᐊᐃᑉᐱᕐᒥ ᑕᓪᓕᒪᑦ ᐋᓐᓂᐊᕕᓕᐊᖅᓯᒪᔪᑦ ᕿᒪᑦᑕᐅᔪᔪᑦ, 
ᑐᑭᓯᒋᐊᕈᑎᒋᑦᓴᐅᑎᒋᓯᑦᑕᖅᑲᕗᑦ ᐊᒻᒪᓗ ᑐᑭᓯᓕᕐᓗᑕ ᓱᒻᒪᑦ ᐲᖅᑕᐅᒋᐊᖃᓐᖏᒻᒪᖔᑕ ᐋᓐᓂᐊᕕᓕᐊᖅᓯᒪᒻᒪᑕ.  
 
ᐊᑭᓕᖅᑑᑕᐅᕙᑦᑐᑦ ᐊᐃᕙᒍᑎᒋᓯᒪᔭᕗᑦ ᕘᔅᑦ ᐃᐊᒃᑯᓄᑦ, ᑐᓐᖓᕕᖃᓐᖏᑦᑐᖅ ᓯᕗᓪᓕᐅᔾᔭᐅᔭᕆᐊᓕᓐᓂᒃ, 
ᑐᓐᖓᕕᖃᖅᑐᖅ ᐃᑦᓯᕙᐅᑕᕐᓂᒃ ᐊᑐᐃᓐᓇᐅᔪᓂᒃ ᐊᒻᒪᓗ ᐋᓐᓂᐊᕕᓕᐊᖅᑐᖁᑎᕗᑦ ᐲᖅᑕᐅᖃᑦᑕᕆᐊᖃᓐᖏᑦᑐᑦ. 
ᑕᐃᒪᒻᒪᑦ, ᒪᓕᒐᓕᐅᖅᑎ ᖃᐅᔨᒪᑉᐸᑦ ᑕᒪᓐᓇ ᐊᑑᑎᓐᓂᕐᒪᖔᖅ ᑐᓴᖅᑎᒍᓐᓇᖅᑕᓐᖓ, ᑐᑭᓯᒋᐊᕋᔭᕋᒪ ᑕᐃᒃᑯᓄᖓ 
ᖃᖓᑕᔫᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᓇᑦᑎᖅ.  
 
ᐊᐱᖅᑯᑦ 718-1(6): ᑮᓇᐅᔭᖃᖅᑎᑦᓯᓂᖅ ᐃᓕᓐᓂᐊᑎᑦᓯᔪᓂᒃ ᑎᒥᒥᒍᑦ ᐊᔪᕈᑎᓕᓐᓂᒃ 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᐅᓪᓗᒥ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᑐᕌᖅᑐᖅ. 
ᐃᓪᓗᓕᒑᕐᔪᒻᒥ, ᐃᓕᓐᓂᐊᕐᕕᒃ ᐊᑐᐃᓐᓇᐅᑎᑦᓯᖃᑦᑕᕐᒪᑦ ᐃᓕᓐᓂᐊᕋᑦᓴᓂᒃ ᑎᒥᒥᒍᑦ ᐊᔪᕈᑎᓂᓐᓂᒃ ᓱᕈᓯᕐᓂᒃ ᐊᒻᒪ 
ᑎᑎᖅᑲᐅᓯᐊᕐᓯᒪᒻᒥᔪᖓ ᐅᖃᖅᑐᓂᒃ ᑮᓇᐅᔭᕐᑑᑎᑦᓴᑕᖃᓐᖏᒋᐊᖓ ᐃᓕᓐᓂᐊᕐᑎᑕᐅᒍᑎᑦᓴᖏᓐᓂᒃ ᑎᒥᒥᒍᑦ 
ᐊᔪᕈᑎᓖᑦ ᓱᕈᓰᑦ. ᐊᐱᕆᔪᒪᔭᕋ ᐊᖓᔪᖅᑳ ᑮᓇᐅᔭᕐᑕᖃᕐᒪᖔᖅ ᐃᓕᓐᓂᐊᕈᑎᑦᓴᖏᓐᓂᒃ ᑎᒥᒥᒍᑦ ᐊᔪᕈᑎᓖᑦ 
ᐃᓕᓐᓂᐊᕐᑎᑦ. ᓇᑯᕐᒦ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᑕᒻᓴᓐ. 
 



ᐱᖓᔪᐊᑦ, ᑎᓯᐱᕆ 3, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    

ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᒃᑯᑦ): ᓇᑯᕐᒦ, ᐅᖃᖅᑏ. ᐃᓕᓐᓂᐊᕐᑏᑦ, ᐄ, ᐃᓱᒪᒋᕙᑦᑕᕗᑦ ᐊᑐᖅᓱᑎᒍ 
ᐃᓕᓐᓂᐊᕐᑏ-ᐃᓕᓐᓂᐊᑎᑦᓯᔩᑦ ᓇᓕᒧᑐᓂᖅᓯᐅᖅᓱᒋᑦ. ᓈᓴᕐᓱᒋᑦ ᖃᑦᓯᐅᒻᒪᖔᑕ ᐃᓕᓐᓂᐊᕐᑏᑦ, 
ᖃᐅᔨᓴᖃᑦᑕᖏᑦᑕᕗᑦ ᓇᓪᓕᐊᒃ ᑎᒥᒥᒍᑦ ᐊᔪᕈᑎᖃᕐᒪᖔᑕ ᐅᕝᕙᓗ ᐃᓱᒪᒥᒍᑦ ᐊᔪᕈᑎᖃᕐᒪᖔᑕ. ᑭᐅᓗᒍ 
ᒪᓕᒐᓕᐅᕐᑎᐅᑉ ᐊᐱᖅᑯᑎᖓ, ᐃᓪᓗᓕᒑᕐᔪᒻᒥ ᐃᓕᓐᓂᐊᕐᑐᓕᕆᔩᑦ ᑲᑎᒪᔨᖏᑦ ᐃᓱᒫᓗᑦᑐᐹᓘᒻᒪᑕ ᑕᒪᑐᒥᖓ 
ᐅᕙᖓᓗᑦᑕᐅᖅ ᒥᓂᔅᑕᐅᓂᒃᑯᑦ ᐃᓕᓐᓂᐊᕐᑐᓕᕆᓂᕐᒥ. 
 
ᐅᖃᖅᑏ, ᑲᖏᖅᓯᓂᕐᒥ, ᐃᓄᐃᑦ ᐅᖃᖅᓯᒪᔪᑦ ᐃᓕᓐᓂᐊᕐᕕᑦᑕᖃᕆᐊᖓ ᑎᒥᒥᒍᑦ ᐊᔪᕈᑎᓕᓐᓄᑦ. 
ᐃᓕᓐᓂᐊᕆᐊᖃᕐᒪᑕ ᐊᒻᒪ ᐃᓄᑦᑕᖃᕐᒥᔪᖅ ᐃᓪᓗᓕᒑᕐᔪᒻᒥᐅᓂᒃ ᐃᓕᓐᓂᐊᕆᐊᕆᐊᖃᕐᒥᔪᓂᑦᑕᐅᖅ. 
ᑮᓇᐅᔭᕐᑕᖃᓐᖏᑦᑐᖅ ᐃᓕᓐᓂᐊᑎᑦᓯᒍᑎᑦᓴᓂᒃ ᐅᕝᕙᓗ ᐃᓕᓐᓂᐊᑎᑦᓯᔨᑖᒃᑲᓐᓂᕈᑎᑦᓴᓂᒃ ᐅᐱᓐᓇᕋᓂ 
ᐊᑐᖃᑦᑕᕐᑐᒍᑦ ᐃᓚᒌᑦ ᓈᓴᕐᑕᐅᓯᒪᓂᖏᑎᒍᕐᑐᓂᒃ, ᑮᓇᐅᔭᕐᑑᑎᑕᖃᕐᑎᑦᓯᓕᕋᐃᒐᑦᑕ ᑕᐃᒃᑯᓄᖓᖓᔪᓂᒃ. 
ᐃᓱᒪᒋᕙᓐᖏᑕᕗᑦ ᑎᒥᒥᒍᑦ ᐊᔪᕈᑎᖃᕐᒪᖔᑕ ᐊᔪᕈᑎᖃᓐᖏᒻᒪᖔᑕᓘᓐᓃᑦ, ᐊᑐᑐᐃᓐᓇᖃᑦᑕᕐᑕᕗᑦ ᐃᓕᓐᓂᐊᕐᑏᑦ 
ᐃᓕᓐᓂᐊᑎᑦᓯᔩᓪᓗ ᓇᓕᒧᑐᓂᖅᓯᐅᕐᑕᐅᓂᖏᑦ ᐊᑐᐃᓐᓇᕈᐃᒍᑎᒋᓂᐊᕐᓗᒋᑦ ᑮᓇᐅᔭᕐᑑᑎᑦᓴᓂᒃ 
ᐃᓕᓐᓂᐊᕐᕕᓐᓄᑦ. ᓇᑯᕐᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕆᒍᑏᑦ. ᓇᑦᑎᖅ. 
 
ᓇᑦᑎᖅ: ᓇᑯᕐᒦᒃ, ᐅᖃᖅᑏ. ᐅᖃᐅᔾᔭᐅᔪᔪᖓ ᐃᑲᔪᕐᓂᓕᓐᓄᑦ ᐃᓄᓐᓄᑦ 2002-ᒥ, ᐱᓕᕆᕕᖓ 
ᑮᓇᐅᔭᕐᑑᑎᑦᓴᓕᐅᓕᕋᐃᒐᒥ ᕿᒥᕐᕈᓗᒍ ᑕᐃᒪᓕ ᓱᓇ ᐱᔭᕇᑕᐅᕙ ᐊᑐᓕᕐᑎᒋᐊᕐᓗᒋᑦ ᐊᑐᓕᖁᔭᐅᓯᒪᔪᑦ? 
ᓇᑯᕐᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑕᒻᓴᓐ: ᓇᑯᕐᒦᒃ, ᐅᖃᖅᑏ. ᒥᓂᔅᑕᐅᓚᐅᖅᓯᒪᓐᖏᓐᓇᒪ ᑕᐃᑦᓱᒪᓂ, ᖃᐅᔨᒪᒐᓗᐊᕐᑐᖓ 
ᕿᒥᕐᕈᔭᐅᓂᖃᖅᓯᒪᒋᐊᖏᑦ ᐃᑲᔫᓯᐊᕈᑏᑦ ᖃᐅᔨᒪᔪᒐᑦᑕ ᑭᓐᖒᒪᑦᓯᒋᐊᖅ $10-ᒥᓕᐊᓂᒃ 
ᐃᑲᔫᓯᐊᓅᖓᒃᑲᓐᓂᕆᐊᓕᓐᓂᒃ. ᑕᒪᓐᓇ ᐃᓕᓐᓂᐊᕐᑐᓕᕆᔩᑦ ᑭᒥᕐᕈᓂᖓᒎᖅᓯᒪᔪᖅ. 
 
ᐅᖃᖅᑏ, ᒥᓂᔅᑕᓐᖑᕋᒪ ᐅᖃᐅᔾᔭᐅᒍᒪᓯᒪᔪᖓ ᐅᖃᐅᓯᑦᓴᓕᐅᕐᑕᐅᒍᒪᑦᓱᖓ ᐃᓕᓐᓂᐊᑎᑦᓯᔨᓄᑦ ᓄᓇᕗᒻᒥ 
ᐱᔭᐱᖁᑦᓱᒋᑦ ᐊᐱᖅᑯᑎᓂᒃ ᐊᒻᒪ ᑕᒪᓐᓇ ᐅᖃᐅᓯᐅᖃᑦᑕᐸᓪᓕᐊᓂᐊᕐᑐᖅ, ᓱᖅᑯᐃᒪᔪᖓ, ᐃᓕᓐᓂᐊᑎᑦᓯᔨᓂᒃ, 
ᕿᓂᕆᐊᖃᓕᕆᐊᑦᑕ ᑮᓇᐅᔭᓂᒃ ᓇᐃᐱᑦᓯᓇᓱᐊᕐᓗᑕ ᐃᑲᔫᑎᒋᓂᐊᕐᑐᓂᒃ ᐃᓕᓐᓂᐊᕐᑎᓄᑦ ᑎᒥᒥᒍᑦ 
ᐊᔪᕈᑎᓕᓐᓂᒃ ᐃᓕᓐᓂᐊᕕᑦᑎᓐᓂ ᐅᐱᓐᓇᕋᓂ ᑕᐃᒫᑦᓴᐃᓐᓇᖅ ᐅᖃᔪᒐᒪ, ᓈᓴᐃᓲᖑᔪᒍᑦ ᓂᐊᖁᕐᓂᒃ, ᑭᓯᐊᓂ 
ᓈᓴᐃᓲᖑᓐᖏᑦᑐᒍᑦ ᑭᓐᖒᒫᕆᔪᓂᒃ ᐃᓕᓐᓂᐊᕐᑎᓄᑦ ᑮᓇᐅᔭᕐᑑᑎᑦᓴᓕᐅᓕᑐᐊᕋᑦᑎᒍ ᐃᓕᓐᓂᐊᕐᕖᑦ. 
 
ᐅᖃᖅᑏ, ᐅᖃᐅᓯᖃᒃᑲᓐᓂᕈᓐᓇᖏᑦᑐᖓ ᐊᓯᖏᓐᓂᒃ ᕿᒥᕐᕈᔭᐅᓂᕆᓯᒪᔭᖓᓄᑦ ᐅᐱᓐᓇᕋᓂ ᒥᓂᔅᑕᐅᔪᓐᖏᑦᑐᖓ 
ᑕᐃᑦᓱᒪᓂ ᐊᒻᒪ ᖃᐅᔨᒪᑦᓯᐊᖏᓐᓇᒃᑯ ᑕᒪᓐᓇ, ᑭᓯᐊᓂ ᐱᓕᕆᐊᖃᕋᓱᐊᕐᑐᖓ ᐅᖃᐅᓯᑦᓴᓕᐅᕐᑕᐅᒍᒪᓂᕐᒥᒃ 
ᐃᓕᓐᓂᐊᑎᑦᓯᔨᓄᑦ ᐊᒻᒪᐃᓕᓐᓂᐊᕐᑐᓕᕆᔨᓄᑦ ᑲᑎᒪᔨᓂᒃ ᐊᒻᒪ ᓄᓇᑖᖅᓯᒪᔪᓂᒃ ᑕᖅᑳᓃᑦᑐᓂᒃ 
ᓯᕗᓂᕆᓂᐊᕐᑕᑎᓐᓂ ᐊᑐᐊᕋᑦᓴᓐᓂᒃ ᐃᓕᓐᓂᐊᕐᑐᓕᕆᓂᕐᒨᖓᑎᓪᓗᒍ ᓄᓇᕗᒻᒥ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 719-1(6): ᐋᓐᓂᐊᓯᐅᕆᑦᓯᐊᕐᓂᖅ ᐊᓐᓂᐊᔪᓂᒃ ᓄᓇᓕᓐᓂ 
 
ᐊᓚᑲᓐᓄᐊᖅ (ᑐᓵᔨᒃᑯᑦ); ᓇᑯᕐᒦᒃ, ᐅᖃᖅᑏ. ᑐᕌᕐᑎᒍᒪᔭᕋ ᐊᐱᖅᑯᑎᒐ ᒥᓂᔅᑕᖓᓄᑦ ᐋᓐᓂᐊᖃᕐᓇᖏᑦᑐᓕᕆᔩᑦ 
ᐃᓄᓕᕆᔩᓪᓗ. ᐋᓐᓂᐊᔪᑦ ᐋᓐᓂᐊᕐᕕᓕᐊᕐᐸᑦᑐᑦ ᐋᓐᓂᐊᓯᐅᕐᑕᐅᑦᓱᑎᒃ ᐋᓐᓂᐊᓯᐅᕐᑎᒧᑦ. ᐊᑐᓂᑦ  

ᐋᓐᓂᐊᓯᐅᕐᑎᐅᑉ ᐱᓂᐊᕐᓂᖓ ᐊᔾᔨᒌᒍᓐᓇᖏᑦᑐᑦ ᖃᖓᑐᐃᓐᓇᖅ. ᐃᓚᖏᑦ ᐋᓐᓂᐊᓯᐅᖅᑏᑦ 
ᖃᐅᔨᓴᖅᑎᐊᖅᐸᑦᑐᑎᒃ ᐋᓐᓂᐊᔪᓂᒃ ᐃᓚᖏᓪᓗ ᖃᐅᔨᓴᑦᑎᐊᖏᓐᓂᖅᓴᐅᕙᑦᑎᒃ ᐋᓐᓂᐊᔪᓂᒃ 
ᐋᓐᓂᐊᕕᓕᐊᖅᑐᓂᒃ, ᐱᓗᐊᖅᑐᒥᑦ ᓱᕈᓯᕋᓛᖑᓂᖅᓴᓂᒃ. 
 
ᖃᐅᔨᒪᒋᐊᕈᓐᓇᖅᐲᑦ ᐋᓐᓂᐊᓯᐅᖅᑏᑦ ᓄᓇᓕᓐᓂᑦ ᖃᐅᔨᓴᑦᑎᐊᖃᑦᑕᕋᓗᐊᕐᒪᖔᑕ? ᖃᐅᔨᓴᖃᑦᑕᖅᐲᑦ 
ᐋᓐᓂᐊᓯᐅᖅᑎᓂᒃ ᖃᐅᔨᓴᑦᑎᐊᖅᐸᒃᑲᓗᐊᕐᒪᖔᑕ ᐋᓐᓂᐊᔪᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓚᐃᓐᓇᖓ ᑐᓴᑲᐃᓐᓇᕋᒃᑯ ᐊᐱᖅᑯᑎᐅᑉ 
ᐃᓯᓕᖅᑎᓪᓗᖓ ᐊᒻᒪ ᐅᖃᖅᑏ, ᒪᓕᒐᓕᐅᖅᑎ ᐅᖃᐅᓯᖃᖅᑲᐅᒻᒪᑦ ᐅᐊᑦᑎᐊᕈ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᑦ 
ᒪᓕᒐᓕᐅᕐᕕᒻᒥ ᐃᓱᒫᓘᑎᖃᖅᑐᓂ ᖃᓄᖅ ᐋᓐᓂᐊᓯᐅᖅᑏᑦ, ᐋᓐᓂᐊᖅᑐᓕᕆᔩᑦ ᐋᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖃᕐᕕᖓᓐᓂᑦ ᖃᓄᖅ ᖃᐅᔨᓴᓲᖑᒻᒪᖔᑕ ᐋᓐᓂᐊᔪᓂᒃ. 
 
ᐅᖃᖅᑏ, ᐋᖅᑮᓯᒪᕗᒍᑦ ᐱᐅᓂᖅᐹᓂᒃ ᖁᕐᓗᖅᑐᕐᑦ. ᑕᐃᑲᓂ ᐅᖃᖅᑏ, ᒥᓂᔅᑕᐅ ᑐᖏᓕᐊᓂᑦ ᐱᑕᖃᕐᒪᑦ 
ᕿᒥᕐᕈᕙᑦᑐᓂᒃ ᖃᐅᔨᓴᖅᑕᐅᔪᓂᒃ ᐃᓱᒫᓘᑎᐅᔪᓄᑦ, ᐊᑲᕆᔭᐅᓐᖏᓐᓂᕋᖅᑕᐅᔪᓂᒃ ᓄᓇᓕᒻᒥᐅᓄᑦ ᐱᐅᓂᖅᐹᒃᑯᑦ 
ᐱᓕᕆᐊᖃᕆᐊᖃᕐᓂᖏᓐᓄᑦ ᐋᓐᓂᐊᖅᑐᓕᕆᔨᒃᑯᑦ. 
 
ᒪᓕᒐᓕᐅᖅᑎ ᖃᐅᔨᒪᑉᐸᑦ ᑕᒪᓐᓇ ᐅᖃᐅᓯᕆᔪᓐᓇᑦᑎᐊᖅᐸᕗᑦ ᑲᓐᖑᓇᖅᑐᒃᑯᑦ ᕿᒥᕐᕈᖃᑎᒋᓗᑎᒍᓗ 
ᒪᓕᒐᓕᐅᖅᑎ ᐅᕝᕙᓘᓐᓃᑦ ᓄᓇᓕᖓᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᑭᒃᑯᑐᐃᓐᓇᐃᑦ ᐋᓐᓂᐊᕕᓕᐊᕋᐃᒻᒪᑕ 
ᖃᐅᔨᓴᖅᑕᐅᔭᖅᑐᖅᑐᑎᒃ. ᐊᖓᔪᖅᑳ ᐅᖃᖅᑲᐅᒐᓗᐊᕐᒪᑦ ᖃᐅᔨᓴᖃᑦᑕᕐᒪᑕ ᐋᓐᓂᐊᓯᐅᖅᑎᓂᒃ 
ᖃᐅᔨᒪᒋᐊᕋᓱᐊᖅᑐᑎᓪᓗ ᐃᖅᑲᓇᐃᔮᒥᓂᒃ ᐱᓕᕆᑦᑎᐊᕋᓗᐊᕐᒪᖔᑕ ᐱᓕᕆᐊᕆᒋᐊᓕᒻᒥᓂᒃ; ᐅᖃᓐᖏᓚᖓᑦ 
ᐃᖅᑲᓇᐃᔮᒥᓂᒃ ᐱᓕᕆᐊᖃᑦᑎᐊᓐᖏᒋᐊᖓ ᑭᓯᐊᓂᓕ ᐅᖃᖅᐳᖓ ᖃᓄᖅ ᖃᐅᔨᒪᒋᐊᕈᓐᓇᖅᐱᑕ 
ᐋᓐᓂᐊᓯᐅᖅᑏᑦ ᖃᐅᔨᓴᑦᑎᐊᖃᑦᑕᕋᓗᐊᕐᒪᖔᑕ ᐋᓐᓂᐊᕕᓕᐊᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᒥᓱᐊᖅᑎᖅ ᐅᖃᐅᓯᐅᖃᑦᑕᖅᓯᒪᓕᕐᒪᑦ 
ᐋᓐᓂᐊᖅᑐᓕᕆᓂᖅ ᖃᔨᐅᓴᕐᓂᓪᓚᑦᑖᖑᓐᖏᒻᒪᑦ. ᑕᐃᒪᐃᒐᐃᒻᒪᑕ, ᐅᖃᖅᑏ, ᐆᑦᑑᑎᒋᓗᒍ, ᒪᓕᒐᓕᐅᖅᑎ 
ᐋᓐᓂᐊᕕᓕᐊᖅᐸᑦ ᓂᐊᖁᓪᓗᓪᓗᓂ, ᐅᖃᖅᑏ, ᐋᓐᓂᐊᓯᐅᖅᑏᑦ ᐊᐱᖅᓱᕋᔭᖅᐳᑦ ᖃᓄᑎᒋ ᓂᐊᖁᓐᖑᓕᕐᒪᖔᖅ 
ᖃᓄᐃᓕᓐᓂᕐᒪᖔᑕ, ᐹᓪᓚᑦᑐᑎᒃ ᓂᐊᖅᑯᐊᕐᓂᕐᒪᖔᑕ, ᖃᓄᑐᐃᓐᓇᕐᓗ, ᐄᔭᒐᖁᔨᓲᖑᕗᑦ ᓂᐊᖁᓐᖑᓇᓐᖏᑦᑐᓂᒃ 
ᑕᐃᓚᓈᒥᒃ. 
 
ᐱᖓᓱᑦ ᐅᓪᓗᐃᑦ ᐊᓂᒍᖅᐸᑕ ᓱᓕ ᓂᐊᖁᓐᖑᑉᐸᑦ ᑕᐃᓐᓇ, ᑭᓲᖔᑐᐃᓐᓇᕆᐊᖃᕐᒪᑦ. ᑕᐃᒫᒃ ᖃᐅᔨᓴᒃᑲᔪᑉᐳᑦ 
ᐋᓐᓂᐊᖅᑐᓕᕆᔩᑦ, ᓇᓚᐅᑦᑖᖅᑐᑎᒃ ᖃᓄᐃᓐᓂᐅᔪᓂᒃ, ᐱᓕᕆᑦᑎᐊᕈᓐᓇᕐᓂᕐᒥᓂᒃ ᐊᑐᖅᑐᑎᒃ ᖃᐅᔨᓴᖅᑎᓪᓗᒋᑦ.  

ᐃᓛᓐᓂᒃᑯᑦ ᖃᐅᔨᓴᕐᓂᖏᑦ ᑕᒻᒪᖃᑦᑕᖅᐳᑦ, ᑕᐃᒫᑦᑕᐅᖅ ᓯᓚᕐᔪᐊᕐᒥᑦ ᖃᐅᔨᓴᓲᖑᒻᒪᑕ, ᒪᓕᒐᓱᒋᐊᖃᖅᐸᕗᑦ. 
 
ᐅᖃᕈᓐᓇᖅᐳᖓᓕ ᐅᖃᖅᑏ, ᐋᓐᓂᐊᓯᐅᖅᑎᓕᒫᑦ ᐃᖅᑲᓇᐃᔭᖅᑐᑦ ᓄᓇᕗᒻᒥ, ᐃᖅᑲᓇᐃᔭᖅᑐᑦ ᓄᓇᓕᓐᓂᑦ, 
ᐋᓐᓂᐊᕕᒻᒥᑦ ᑕᒫᓂ ᐃᖅᑲᓇᐃᔭᖅᑐᑦ ᐃᖃᓗᓐᓂ ᐆᑦᑑᑎᒋᓗᒍ, ᐃᓕᓐᓂᐊᖅᑎᑕᐅᓯᒪᒻᒪᑕ, ᐃᓕᓐᓂᐊᕆᐊᖅᓯᒪᒻᒪᑕ, 
ᓚᐃᓴᖃᕐᒪᑕ ᐱᔪᓐᓇᕐᓂᓕᒫᒥᒍᑦ ᐱᓕᕆᐊᖃᖅᑐᑎᒃ ᒪᓕᒐᓕᐅᖅᑏᑦ ᐱᔪᓐᓇᕐᓂᕋᐃᒻᒪᑕ. ᐊᒥᓱᓂᒃ ᐃᑲᕐᕋᓂᒃ 
ᐃᖅᑲᓇᐃᔭᖅᐸᑦᑐᑎᒃ ᐱᓕᕆᔪᒪᑦᑎᐊᖅᑐᑎᓪᓗ. 
 
ᐅᖃᕈᓐᓇᖅᐳᖓᓕ, ᐅᖃᖅᑏ, ᐋᓐᓂᐊᕕᓕᐊᖃᑦᑕᖅᑐᑦ ᐱᔨᑦᓯᖅᑕᐅᑦᑎᐊᖅᑐᒋᓐᖏᑦᑐᑦ ᓇᓕᐊᓐᓄᑐᓐᓇᖅ 
ᐋᓐᓂᐊᖅᑐᓕᕆᔨᒧᑦ, ᐅᖃᐅᓯᕆᕋᑖᖅᑕᑎᓐᓄᑦ ᓇᓗᓇᐃᖅᓯᔪᓐᓇᕐᒪᑕᐃᓛᒃ, ᓄᓇᓕᒻᒥᐅᑎᒍᑦ ᓄᓇᓕᓐᓂᑦ 
ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᒍᑦ, ᒪᓕᒐᓕᐅᖅᑎᒃᑯᑦ, ᕼᐋᒻᒪᓚᒃᑯᑎᒍᑦ ᐅᕝᕙᓘᓐᓃᑦ ᐅᖃᖅᑏ, ᐊᓪᓚᕝᕕᑎᒍᑦ 
ᖃᐅᔨᓴᕈᓐᓇᖅᐸᕗᑦ. 
 
ᒪᓕᒐᓕᐅᖅᑎ ᐅᖃᐅᓯᖃᑦᑎᐊᖅᑐᒋᕙᕋ, ᐊᒥᓱᑦ ᑭᒃᑯᑐᐃᓐᓇᐃᑦ ᓇᓗᒻᒪᑕ ᖃᓄᖅ ᓴᖅᑮᒋᐊᖓ ᐃᓱᒫᓘᑎᒋᔭᒥᓐᓂᒃ 
ᓄᓇᓕᒻᒥᐅᑎᒍᑦ ᐊᒻᒪ ᐊᐱᖅᓱᖅᑐᑕ ᒪᓕᒐᓕᐅᕐᕕᒻᒥ ᑕᒪᒃᑯᐊ ᐃᑲᔫᑎᖃᕐᒪᑕ ᕿᓂᖅᑐᑎᒃ ᖃᓄᖅ 
ᐊᑐᐃᓐᓇᐅᕕᐅᔪᓐᓇᕐᒪᖔᑕ ᐋᓐᓂᐊᕕᓕᐊᖃᑦᑕᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᕼᐊᕕᐅᔭᖅ. 
 
ᐊᐱᖅᑯᑦ 720–1(6): ᐃᒥᕐᒥᒃ ᐊᑲᐅᓐᖏᓕᐅᕈᑎᖃᕐᓂᖅ ᖁᕐᓗᖅᑐᕐᒥᑦ ᐃᒥᕐᒧᑦ ᓴᓗᒻᒪᖅᓴᐃᔾᔪᒻᒥᑦ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒃᑮᓇᖅᓯᓕᖅᑐᖅ ᐅᕙᓂ. ᐊᐱᖅᑯᑎᑦᓴᖃᖅᑐᖓ ᓇᐃᑦᑐᒥᒃ 
ᒥᓂᔅᑕᖓᓐᓄᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. ᐃᑉᐸᑦᓴᖅ ᐅᖃᓚᐅᕋᒪ ᒪᓕᒐᓕᐅᕐᕕᒻᒥ ᐃᒪᕐᒥᒃ 
ᐊᑲᐃᓪᓕᐅᕈᑎᖃᕐᓂᕋᕐᓱᖓ ᓄᓇᓕᑦᑎᓐᓂ ᐃᒪᖃᐅᑎᐊᓗᒻᒧᑦ. ᑕᑯᒍᒪᔪᖓ ᐃᒪᓕᕆᕕᒃ ᐋᖅᑭᑦᑲᐅᑎᓪᓗᒍ.  
 
ᐱᓇᐃᓗᑕᐅᖏᓐᓇᕐᒪᑦ ᓄᓇᓕᑦᑎᓐᓄᑦ ᐊᒻᒪᓗ ᑕᑯᒍᒪᔭᕋ ᐊᖓᔪᖅᑳ ᑐᓂᒪᓂᖃᖅᑎᓪᓗᒍ ᓴᓇᑦᑕᓯᓐᓇᓕᕐᓂᕐᒧᑦ 
ᐃᒪᕐᒧᑦ ᐊᑲᐃᓪᓕᐅᕈᑕᐅᔪᓂᒃ ᓄᓇᓕᑦᑎᓐᓂ. ᐃᒻᒪᖃ ᒥᓂᔅᑕᐅᔪᖅ ᓯᖁᒥᔾᔭᐃᑎᑦᓯᒍᓐᓇᖅᑐᖅ ᓯᕗᓂᑦᑎᓐᓂ 
ᑕᒪᓐᓇ ᐱᓇᐃᓗᑕᐅᖏᓐᓇᖅᑐᖅ ᓄᖅᑲᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᕼᐊᕕᐅᔭᖅ. ᐊᖓᔪᖅᑳ ᕿᓚᕝᕙᖅ. 
 
ᒪᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᐅᒐᓗᖅ ᖁᕐᓗᑦᑐᖅ 
ᐊᑲᐃᓪᓕᐅᕈᑎᖃᖅᓯᒪᓕᕐᒪᑦ ᐃᒪᕐᒧᑦ ᐊᑯᓂᒐᓛᒻᒪᕆᒃ. ᐃᓚᖓᓂ ᑕᕆᐅᖃᖅᐸᑦᓱᓂ ᐊᒻᒪᓗ ᓯᐅᕋᖃᖅᐸᑦᓱᓂ 
ᐃᒪᖓ ᐊᒻᒪᓗ ᑕᒪᓐᓇ ᑕᐃᒪᐃᖏᓐᓇᖅᑐᖅ ᐱᓇᐃᓗᑕᐅᔪᖅ ᖁᕐᓗᖅᑐᒥ. 
 
ᑐᑭᓯᒍᒃᑯ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ, ᐸᕐᓇᐅᑎᖃᖅᑐᒍᑦ ᖃᓄᖅᑑᕈᑎᑦᓴᓂᒃ ᐊᑲᐃᓪᓕᐅᕈᑕᐅᔪᒧᑦ. 
2004/2005 ᑮᓇᐅᔭᐃᑦ ᐸᕐᓇᑕᐅᓯᒪᔪᑦ ᓴᓂᕐᕙᐃᓯᒪᔪᒍᑦ ᑮᓇᐅᔭᓂᒃ ᐊᑐᕐᓂᐊᖅᑐᓂᒃ ᑖᑦᓱᒧᖓ ᐱᓇᐃᓗᑕᐅᔪᒧᑦ 
ᐊᒻᒪᓗ ᑕᑯᒍᒪᒻᒥᔭᕗᑦ ᒪᑭᒪᔭᐅᑎᓪᓗᒍ ᐃᒪᖃᐅᑎᖓᑦ ᑕᒪᓐᓇ ᓄᖅᑲᖁᓪᓗᒍ ᐱᓇᐃᓗᑕᐅᔪᖅ. ᖁᔭᓐᓇᒦᒃ, 
ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᐊᖓᔪᖅᑳ ᑭᐅᑲᐃᓐᓇᕋᕕᑦ ᐃᓚᖏᓐᓂᒃ ᐊᐱᖅᑯᑎᒪ. 
ᐃᑉᐸᑦᓴᖅ ᐅᖃᓚᐅᕋᒪ ᐃᒪᕐᒥᒃ ᒥᓪᓗᐊᕐᕕᒃ ᓄᑦᑎᖅᑕᐅᒋᐊᖃᕆᐊᖓ ᓇᒧᒃᑭᐊᖅ ᐅᓕᑦᑕᖅᑕᐅᖏᑦᑐᒧᑦ. ᐃᒻᒪᖃ 
ᓄᑦᑎᖅᑲᐅᒋᐊᓕᒃ ᐸᐅᖓᒋᐊᖅ ᐅᓕᑦᑕᕐᕕᐅᓐᖏᑦᑐᒧᑦ. ᐃᒻᒪᖃ ᐸᐅᖓᒋᐊᖅᑕᐅᒋᐊᓕᒃ ᐅᓕᑦᑕᖅᑕᐅᖏᑦᑯᒧᑦ. 
ᐃᒥᖅᑕᕐᕕᒃ ᓄᑦᑎᕆᐊᓕᒃ ᐸᐅᖓᒋᐊᖅ ᓄᓇᒧᑦ. ᕼᐋᒻᒪᓚᒃᑯᑦ ᐅᖃᖅᓯᒪᔪᔪᑦ ᒥᓂᔅᑕᒧᑦ ᓄᑦᑎᖅᑕᐅᖁᔨᓪᓗᑎᒃ 
ᒥᓪᓗᐊᕐᕕᒻᒥᒃ ᐸᐅᖓᒋᐊᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓇᐃᓗᑕᕆᔭᐅᔪᖅ ᖁᓪᓗᖅᑐᒥ, 
ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᒐ, ᐅᓪᓗᒥᒧᑦ ᐱᓇᐃᓗᑕᖃᓪᓚᕆᒻᒪᑦ ᑕᕆᐅᖃᕐᓱᓂ ᐃᒥᖅᑕᐅᕙᖅᑐᖅ ᑰᓐᓂᖓ 
ᐱᔾᔪᑕᐅᓪᓗᓂ.  
 
ᑕᕆᐅᖃᖅᐸᓐᓂᐊᖓᓄᑦ ᐃᒥᖅᑕᐅᕙᑦᑐᖅ, ᓅᕕᐱᕆᐅᔪᔪᒥ, ᐃᖅᑲᓇᐃᔭᖅᑎᖁᑎᕗᑦ ᐊᖓᔪᖅᑲᐅᑏᓪᓗ 
ᓴᓇᔪᓕᕆᔨᒃᑯᓐᓂᒃ ᑐᐊᕕᕐᓇᖅᑐᒥᒃ ᓴᓇᔪᔪᑦ ᐱᔾᔪᑕᐅᓪᓗᓂ ᑕᒪᓐᓇ ᐃᓱᒫᓘᑕᐅᔪᖅ. 
 
ᐃᒻᒪᖃ ᐋᖅᑮᑉᐸᑕ ᐊᓯᐊᓂᒃ ᒥᓪᓕᐊᕐᕕᒻᒥᒃ ᐸᐅᖓᒋᐊᖅ ᑰᒻᒥ ᐋᖅᑭᒍᑕᐅᒍᓐᓇᖅᑐᖅ ᐃᓱᒫᓘᑕᐅᔪᒧᑦ ᑭᖑᓂᖓᒍᑦ 
ᑐᐊᕕᕐᓇᖅᑐᖃᒃᑲᓐᓂᖁᓇᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᕼᐊᕕᐅᔭᖅ.  
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᑉᐳᖓ ᑕᑯᒋᐊᔅᓴᖅ ᐊᖓᔪᖅᑳᖑᔪᖅ 
ᖃᐅᔨᒋᐊᕐᓂᐊᕐᓂᖓᓄᑦ ᐊᑲᐅᓐᖏᓕᐅᕈᑎᐅᔪᒥᑦ. ᐃᓚᒋᐊᕈᑎᒥᑦ ᐊᐱᖅᑯᓯᔅᓴᖃᖅᑯᖓ ᐊᐱᕆᔪᒪᓪᓗᒍ 
ᐊᖓᔪᖅᑳᖑᔪᖅ ᐊᒻᒪᓗ ᐃᒻᒪᖃ ᐃᓚᖓᓂᑦ, ᕼᐊᒻᒪᓚᒃᑯᑦ ᐊᒻᒪᓗ ᐃᒻᒪᖃ ᒐᕙᒪᒃᑯᑦ ᓄᓇᕗᒻᒥ 
ᐃᖅᑲᓇᐃᔭᖃᑎᒌᓪᓗᑎᑦ ᐋᖅᑮᒐᓱᓐᓂᕐᒥᑦ ᐊᑲᐅᓐᖏᓕᐅᕈᑎᐅᔪᓂᑦ ᖁᕐᓗᖅᑑᒥ. 
 
ᐊᐱᕆᔪᒪᕙᕋ ᐊᖓᔪᖅᑳᖑᔪᖅ ᐊᖓᔪᖅᑳ, ᐃᖅᑲᓇᐃᔭᖃᑎᖃᖅᑮᑦ ᕼᐊᒻᒪᓚᒃᑯᓐᓂ ᖁᕐᓗᖅᑑᒥ ᐊᒻᒪᓗ 
ᓴᓇᔪᓕᕆᔨᒃᑯᓐᓂ ᐃᖅᑲᓇᐃᔭᖃᑎᖃᖅᑮᑦ ᐋᖅᑭᒋᐊᕋᓱᓪᓗᒍ ᖁᓗᖅᑑᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑲ ᕿᓚᕝᕙᖅ. 
 
ᐊᖓᔪᖅᑳ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᖃᐅᔨᒋᐊᖅᓯᒪᕗᒍᑦ ᑲᑎᒪᔨᖏᓐᓂ ᐊᒻᒪᓗ 
ᖃᐅᔨᑎᖃᑦᑕᖅᑲᕗᑦ ᖃᓄᐃᓕᐅᕈᑎᐅᔪᓂᑦ ᐊᒻᒪᓗ ᖃᓄᖅ ᐊᐅᓚᓂᖃᕐᒪᖔᖅ ᐃᓱᒫᓘᑎᖃᕐᓂᐊᖏᒻᒪᑕ 
ᓄᓇᓕᒻᒥᐅᑕᐅᔪᑦ. 
 
ᐃᖅᑲᐃᑎᒃᑲᓂᕐᓂᐊᖃᒃᑲ ᐃᖅᑲᓇᐃᔭᖅᑎᒋᔭᒃᑲ ᖃᐅᔨᑎᑦᑎᖃᑦᑕᖃᓗᒋᑦ ᐅᕝᕙᓘᓐᓃᑦ ᐅᖃᐅᔾᔭᐅᖃᑦᑕᖁᓗᒋᑦ 
ᑭᓱᑐᐃᓐᓇᕐᓂ ᕼᐊᒻᒪᓚᒃᑯᓐᓄᑦ ᖁᕐᓗᖅᑑᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᑭᖑᓪᓕᖅᐹᒥ ᐃᓚᒋᐊᕈᑦ. ᕼᐊᕕᐅᔭᖅ. 

Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᐊᖓᔪᖅᑳ ᑭᐅᒍᓐᓇᕋᕕᐅᒃ ᐊᐱᖅᑯᓯᕆᔭᕋ ᑕᒪᔅᓱᒪ ᒥᔅᓵᓄᑦ. 
ᐊᖓᔪᖅᑳᖑᔪᖅ ᑐᔅᓯᕋᖅᓯᒪᕚ ᑮᓇᐅᔭᓂᑦ ᑲᓇᑕᒥ ᐋᖅᑭᑦᑕᐅᓂᐅᔪᓂᑦ ᐊᐅᓚᔪᓐᓇᓂᐊᕐᓂᖏᓐᓄᑦ ᓄᓇᓕᐅᔪᓂᑦ 
ᐱᓕᕆᐊᖑᔪᒥᑦ ᐊᑯᓂᐅᔪᒧᑦ ᐋᖅᑭᑦᑕᐅᓯᒪᓂᐊᖅᑐᒥᑦ ᖁᕐᓗᖅᑑᒥᑦ ᐃᒥᖓᓂᑦ ᐊᑲᐅᓐᖏᓕᐅᕈᑎᐅᔪᓂᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑮᓇᐅᔭᐃᑦ ᐋᖅᑭᑦᑕᐅᓯᒪᔪᑦ ᑕᕝᕙᓂ ᑲᓇᑕᒥ ᒐᕙᒪᒃᑯᖏᓐᓄᑦ 
ᑐᓐᖓᓱᐊᑎᓚᐅᖅᑲᕗᑦ ᑕᕝᕗᖓ ᒐᕙᒪᑦᑎᓐᓄᑦ ᐊᒻᒪᓗ ᑕᑯᔪᒪᑦᑎᐊᕐᓂᐊᕆᕗᒍᑦ ᐅᖃᖃᑎᖃᕈᓐᓇᓂᕐᒥᑦ ᑲᓇᑕᒥ 
ᒐᕙᒪᒃᑯᖏᓐᓂ, ᕿᓂᕐᓂᒥᑦ ᐋᖅᑭᑦᑕᐅᓂᑐᐃᓐᓇᐅᖏᑦᑐᒧᑦ ᖃᓄᖅ ᑕᒪᒃᑯᐊ ᐊᕕᑦᑐᖅᑕᐅᓂᐊᕐᒪᖔᑕ ᑮᓇᐅᔭᐃᑦ 
ᐅᓪᓗᒥᒧᑦ ᐱᓯᒪᔭᕗᑦ, ᑭᓯᐊᓂᓕ ᐊᒻᒪᓗᑦᑕᐅᖅ, ᐅᖃᖅᑎ, ᑲᔪᓯᑦᑎᐊᖏᓐᓇᓂᐊᖅᑯᒍᑦ ᐱᓇᓱᐊᕐᓗᑕ ᐊᒻᒪᓗ 
ᐊᐱᕆᓇᓱᐊᕐᓂᕐᒥᑦ ᑲᓇᑕᒥ ᒐᕙᒪᒃᑯᖏᓐᓂ ᐊᓯᖏᓐᓂ ᑮᓇᐅᔭᓂᑦ ᐃᑲᔫᑎᐅᒐᔭᖅᑐᓂᑦ ᑕᒪᒃᑯᐊ ᐋᖅᑭᒐᓱᓪᓗᒋᑦ 
ᐱᔭᐅᔭᕆᐊᖃᕐᑐᑦ ᐃᒥᕐᒧᑦ ᐊᒻᒪᓗ ᕿᖓᐅᒻᒧᑦ ᐊᑲᐅᓐᖏᓕᐅᕈᑎᐅᕙᑦᑐᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑲ. ᐅᖃᐅᓯᒃᑯᑦ ᐊᐱᖅᑯᓰᑦ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 721-1(6): ᖃᐅᔨᑎᑦᑎᓂᖅ ᕿᑭᖅᑕᕐᔪᐊᕐᒥ ᑐᓚᑦᑕᕕᓐᓂ ᓄᖑᓕᕐᓂᖓ  
 
ᐃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᓯᕐᓂᐅᔪᖅ ᓄᖑᓚᐅᓐᖏᓐᓂᖓᓂ, ᖁᔭᓐᓇᒦᖅᑳᕈᒪᕗᖓ 
ᐱᔪᓐᓇᖅᑎᑕᐅᒐᒪ ᐊᐱᕆᔪᓐᓇᕐᓗᖓ. ᐊᐱᕆᔪᒪᕙᕋ ᐊᖓᔪᖅᑳᖑᔪᖅ ᓄᓇᓕᓐᓂ ᒐᕙᒪᖃᕐᓂᐅᔪᒧᑦ ᐊᒻᒪᓗ 
ᐊᐅᓪᓚᖃᑦᑕᓂᕐᒧᑦ. 
 
ᕿᑭᖅᑕᕐᔪᐊᒥ, ᖃᐅᔨᓴᖅᑕᐅᓂᐅᓴᔪᖃᓚᐅᖅᑯ ᑐᓚᑦᑕᕐᕕᐅᔪᒥᑦ ᓄᓇᓕᓐᓂ ᐱᔾᔪᑎᒋᓪᓗᒍ ᓄᖑᑉᐸᓪᓕᐊᓂᖓᓂ 
ᓄᓇᖓᓂ ᐅᓪᓗᒥᒧᑦ ᑕᐃᒪᐃᑦᑐᒥᑦ. ᖃᓄᐃᓕᖓᓕᖅᑲ ᑖᓐᓇ ᖃᐅᔨᓴᕐᓂᐅᔪᖅ ᑐᔅᓯᕋᐅᑎᒋᓚᐅᖅᓯᒪᔭᕋ, 
ᐅᕝᕙᓘᓐᓃᑦ ᑕᒪᓐᓇ ᑲᒪᒋᔭᐅᕙ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᓇᑕᒥ? ᐊᖓᔪᖅᑳᖑᔪᖅ ᑭᐅᔪᓐᓇᕐᒪᖔᖅ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᓚᐅᖅᓯᒪᕗᖓ ᒪᓕᒐᓕᐅᖅᕕᑎᓐᓂ ᑐᓚᑦᑕᕐᕕᐅᔪᑦ 
ᐊᒻᒪᓗ ᐊᓯᖏᑦ ᐊᑐᖅᑕᐅᕙᑦᑐᑦ ᐅᒥᐊᕐᓄᑦ ᕿᑭᖅᑕᕐᔪᐊᒥ ᐱᔭᕇᖅᑕᐅᓯᒪᓐᖏᓚᑦ. 
 
ᑭᓯᐊᓂᓕ ᐅᓪᓗᒥ, ᐅᖃᕈᓐᓇᖅᑯᖓ ᐊᑕᐅᓯᐅᓐᖏᑦᑐᓂᑦ ᓄᓇᓕᐅᔪᓂᑦ ᖃᐅᔨᓵᕆᔭᐅᓯᒪᔪᓂᑦ ᐊᒻᒪᓗᑦᑕᐅᖅ 
ᕿᑭᖅᑕᕐᔪᐊᒥ, ᖃᐅᔨᓴᖅᑕᐅᓂᖏᑦ ᐱᔭᕇᖅᓯᒪᓐᖏᓚᑦ, ᒫᓐᓇ ᑭᐅᔪᓐᓇᓪᓚᕆᓐᖏᓚᕋ ᐊᐱᖅᑯᓯᕆᔭᖓ 
ᒫᓐᓇᐅᔪᖅ. ᖁᔭᓐᓇᒦ,ᒃ ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᒌᕋᒪ ᐸᕐᓇᐅᑎᐅᔪᓂᒃ ᐃᓱᒫᓘᑎᒋᔭᓐᓄᑦ. ᑭᓯᐊᓂ 
ᐊᐱᖅᑯᑎᖃᖅᐳᖓ ᑎᓂᓐᓂᕐᒥᑦ ᓱᕋᖅᑎᖅᐸᓪᓕᐊᔪᒥᑦ. ᐃᓪᓗᓄᑦ ᖃᓪᓕᕙᓪᓕᐊᒻᒪᑕ ᖃᐅᔨᓴᖅᑕᐅᖁᓪᓗᒋᓪᓗ 
ᖃᐅᔨᔪᒪᑐᓐᓇᖅᑐᖓ ᖃᓄᐃᓕᖓᒻᒪᖔᖅ ᑕᒪᓐᓇ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᒪᒥᐊᕝᕕᒋᕙᕋ ᒪᓕᒐᓕᐅᖅᑎ 
ᑐᑭᓯᓂᕐᓗᕋᑖᕋᒃᑯ ᐊᐱᖅᑯᑎᖓ. ᐅᖃᐅᓯᖃᖅᑐᒋᕋᑖᕋᒃᑯᑦ ᑐᓚᑦᑕᕐᕕᓐᓂᑦ, ᑭᓯᐊᓂ ᖃᐅᔨᒪᓕᖅᐳᖓ 
ᐅᖃᐅᓯᖃᕐᒪᑦ ᑎᓂᓐᓂᕐᒥᑦ ᓱᕋᖅᑎᖅᐸᓪᓕᐊᔪᒥᑦ. 
 
ᐅᖃᖅᑏ, ᐅᖃᐅᑎᒋᐊᕈᒪᕙᕋ ᒪᓕᒐᓕᐅᖅᑎ ᒪᕐᕉᓂᐊᖅᑑᓐᓂᒃ ᐅᓪᓘᓐᓂᒃ, ᓄᖅᑲᓚᐅᓐᖏᓂᑦᑎᓐᓂᑦ 
ᒪᓕᒐᓕᐅᖅᑏᑦ ᑲᑎᒪᓐᓇᖓᓐᓂᑦ ᐱᓕᕆᖃᑎᒋᓂᐊᕋᒃᑯ ᐃᖅᑲᓇᐃᔭᖅᑎᒃᑲᓗ ᐊᐱᖅᑯᑎᖓᑕ ᒥᔅᓵᓄᑦ. ᒫᓐᓇᐅᔪᕐᓕ 
ᑭᐅᔾᔪᑎᔅᓴᖃᓐᖏᓐᓇᒪ. ᑕᑯᒋᐊᕆᐊᖃᕋᒃᑭᑦ ᐸᐃᑉᐹᒃᑲ ᑲᑎᖃᑎᒋᓗᒍ ᒪᓕᒐᓕᐅᖅᑎ ᐃᖅᑲᓇᐃᔭᖅᑎᒃᑲᓗ 
ᐅᖃᖃᑎᒋᓗᒍ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐅᖃᐅᓯᒃᑯᑦ ᐊᐱᖅᑯᑏᑦ. ᐳᑭᕐᓇᒃ. 
 
ᐊᐱᖅᑯᑦ 722-1(6): ᐊᒥᕐᓂᑦ ᕿᑐᒻᒪᖅᓴᐃᕕᒃ ᓄᓇᕘᒧᑦ  
 
ᐳᑭᕐᓇᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓛᖅ ᐅᖃᐅᓯᖃᖅᑎᓪᓗᖓ ᒪᓕᒐᓕᐅᖅᑏᑦ 
ᐅᖃᐅᓯᔅᓴᖏᓐᓂᑦ ᐃᓄᐃᑦ ᐊᓐᓄᕌᖏᓐᓂᑦ ᐊᑐᖅᑕᐅᕙᑦᑐᓂᒃ ᑕᒫᓂ ᐅᑭᐅᖅᑕᖅᑐᒥ; ᐊᓐᓄᕌᑦᑎᐊᖅᓯᒪᕙᓐᖏᓇᑦᑕ 
ᑕᐃᒫᒃ ᕿᐅᖅᑯᐅᕗᒍᑦ ᐅᓪᓛᖅ. 
 
ᐊᐱᕆᔪᒪᕙᕋ ᐊᖓᔪᖅᑳ ᐃᑯᐱᕝᕕᓕᕆᔨᒃᑯᓐᓄᑦ ᐃᓄᐃᑦ ᐊᓐᓄᕌᖏᑕ ᒥᔅᓵᓄᑦ ᐅᑭᐅᖅᑕᖅᑐᒦᓐᖔᖅᑐᓂᒃ 
ᐆᒪᔪᕐᓂᒃ. ᑕᑯᔅᓴᐅᓗᐊᓐᖏᒻᒪᑕ ᒫᓐᓇᐅᔪᖅ ᐊᐱᕆᔪᒪᕙᕋ ᐊᖓᔪᖅᑳ ᐃᑯᐱᕝᕕᓕᕆᔨᒃᑯᓐᓄᑦ, ᐅᖃᖅᑏ, 
ᕿᑐᒻᒪᔅᓴᐃᕕᑦᑕᖃᕐᒪᖔᖅ ᑕᒫᓂ ᐅᑭᐅᖅᑕᖅᑐᒥ. ᐊᑐᕈᓐᓇᕋᑦᑕ ᕿᑐᒻᒪᓴᖅᓯᒪᔪᓂᒃ ᕿᓯᕋᔭᓐᓂᒃ ᐊᒻᒪ ᐊᓯᖏᓐᓂᑦ 
ᐊᒥᕐᓂᒃ. 
 
ᐊᐱᕆᔪᒪᕙᕋ ᐊᖓᔪᖅᑳ ᐅᖃᐅᑎᔪᓐᓇᕐᒪᖔᕐᒪᖓ ᕿᑐᒻᒪᔅᓴᐃᕕᑦᑕᖃᕐᒪᖔᖅ ᓄᓇᕗᒻᒥ ᕿᑐᒻᒪᔅᓴᐃᕕᓐᓂᑦ 
ᐃᓄᐃᑦ ᐊᓐᓄᕌᖏᓐᓄᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᑦᑐᓕᕆᕕᑦᑕᖃᖅᐳᖅ ᐃᓪᓗᒥᑦ 
ᓄᓇᕗᒻᒥ. ᐱᓕᕆᐊᖑᔪᒻᒪᕆᐅᔭᓕᕐᒪᑦ ᕿᓯᕐᓂᒃ ᐊᓐᓄᕌᓕᕆᓂᖅ , ᑕᒫᓂᓗ ᐃᖃᓗᓐᓂᑦ ᐊᕐᕕᐊᓂᓪᓗ. ᐃᒻᒪᖃ 
ᐊᑐᕐᓂᖅᐸᑦ ᕿᓯᕋᔭᒻᒥᑦ ᐅᐊᔅᓯᑯᐊᒥ ᕿᐅᓐᖏᓂᖅᓴᐅᒐᔭᖅᐳᖅ. 
 
ᐱᔾᔪᑎᒋᓪᓗᒍᓕ ᐊᐱᖅᑯᑎᖓ, ᓴᖅᑭᔮᖅᑎᑦᑎᒃᑲᓐᓂᕈᒪᕗᒍᑦ ᕿᑐᒻᒪᔅᓴᐃᕕᓐᓂᑦ ᐊᒻᒪ ᓴᓇᖃᑦᑕᕐᓗᑕ ᐃᓄᐃᑦ 
ᐊᓐᓄᕌᑐᖃᖏᓐᓂᑦ ᐃᓄᓐᓄᑦ ᓄᓇᕗᒻᒥᑦ ᐊᑐᖅᑕᐅᓂᖅᓴᐅᖃᑦᑕᖁᓪᓗᒋᑦ ᐃᓕᖅᑯᓯᑐᖃᖅᑎᒍᑦ ᐊᓐᓄᕌᕗᑦ, 
ᑕᒪᓐᓇ ᓴᖅᑭᔮᖅᑎᒃᑲᓐᓂᕋᓱᐊᕈᓐᓇᖅᐳᕗᑦ. 
 
ᐃᑲᔫᑎᖃᖅᑐᒻᒪᕆᐅᒐᔭᖅᐳᖅ ᐃᓄᓐᓄᑦ ᓄᓇᕗᒻᒥᐅᓄᑦ. ᐃᖅᑲᓇᐃᔮᓂᒃ ᓴᖅᑮᒃᑲᓐᓂᕋᔭᖅᑐᑕ ᐊᕐᓇᓄᑦ ᓄᓇᕗᒻᒥ 
ᕿᑐᒻᒪᔅᓴᐃᕕᑦᑕᖃᒃᑲᓐᓂᕐᓂᖅᐸᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᕋᑖᕐᒪᑦ ᑕᒫᓂ ᐱᑕᖃᕐᓂᕋᐃᓪᓗᓂ ᐃᖃᓗᓐᓂᓄᑦ 
ᐊᒻᒪ ᐊᕐᕕᐊᓂᑦ ᐱᑕᖃᕆᓪᓗᓂ. ᐃᓛᓐᓂᒃᑯᑦ ᐊᓐᓄᕌᑦ ᓂᐅᕕᕐᕕᓐᓂᑦ ᐊᑭᑐᔪᒻᒪᕆᐳᕙᒻᒪᑕ ᓲᕐᓗ ᕘᑦᑏᑦ 
(ᑲᒫᓗᐃᑦ) ᓴᓇᔭᐅᕙᑦᑐᑦ. 
 
ᐃᓛᓂᒃᑯᑦ, ᐊᑐᓕᕋᐃᒐᑦᑕ ᓴᓇᐅᒐᐅᔪᓂᒃ ᐊᖑᓇᓱᑦᓱᓂ, ᐅᖅᑰᓗᐊᖃᑦᑕᖏᑦᑐᑦ, ᐊᒻᒪᓗ ᐃᓚᖏᑦ ᐃᓄᐃᑦ 
ᐊᖑᓇᓱᖃᑎᒋᔪᔭᒃᑲ ᒪᒃᑯᑦᑐᐹᓗᐃᑦ ᐊᒻᒪᓗ ᐃᓚᖏᑦ ᐃᓐᓇᐃᑦ ᕿᓯᓕᕆᒍᓐᓇᖏᑦᑐᑦ. ᐊᑐᓕᕋᐃᒐᑦᑕ 
ᓂᐅᕕᕐᕕᒻᒥᔭᓂᒃ, ᐃᒃᑮᓇᕐᓂᖅᓴᐹᓗᐃᑦ ᐊᑐᓐᖏᑐᐊᕈᕕᑦ ᐃᓄᐃᑦ ᐊᓐᓄᕌᑐᖃᓐᖏᓐᓂᒃ.  
 
ᐊᐱᕆᒍᒪᔭᕋ ᒥᓂᔅᑕ, ᐊᑐᕐᓗᖓ ᓄᓇᓕᑦᑎᓐᓂᒃ ᐆᑦᑑᑎᒋᓗᒍ, ᑕᓗᕐᔪᐊᖅ ᐊᒻᒪᓗ ᐅᖅᓱᖅᑑᖅ, ᐃᓪᓗᑕᖃᓐᖏᑦᑐᑦ 
ᑕᐃᒃᑯᐊ ᓄᓇᓖᑦ ᐊᒥᓕᕆᕕᓐᓂᒃ ᐊᒻᒪᓗ ᐊᓐᓄᕋᔾᔨᐅᕕᓐᓂᒃ, ᒥᖅᓯᖅᓯᒪᔪᓂᒃ ᐊᓐᓄᕌᓂᒃ, ᐃᓄᐃᑦ ᐊᓐᓄᕌᖏᓐᓂᒃ. 
 
ᐅᓚᕕᑕᐅᒍᓐᓇᖏᓪᓚᖓ ᐊᐱᕆᑎᓪᓗᖓ? 
 
ᐊᐱᕆᒍᒪᔭᕋ ᒥᓂᔅᑕᖓᑦ ᐃᑯᐱᕝᕕᓕᕆᔨᒃᑯᑦ ᐸᕐᓇᐅᑎᑕᖃᖅᓯᒪᒻᒪᖔᖅ ᐊᑐᐃᓐᓇᐅᑎᑦᓯᓂᕐᒧᑦ ᑖᒃᑯᓇᓐᖓᑦ 
ᐃᓪᓗᓂᒃ ᐃᓚᖏᓐᓂ ᓄᓇᓖᑦ ᐊᒥᓕᕆᕕᑦᓴᓂᒃ ᐊᒻᒪᓗ ᐃᓄᐃᑦ ᐊᓐᓄᕌᖏᓐᓂᒃ ᐊᓐᓄᕋᔾᔨᐅᕕᑦᓴᓂᒃ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᒃᑯᑦ, ᓄᓇᓕᓐᓂ ᑭᓐᖓᕐᓂ, ᐊᕐᒃᓇᐃᑦ 
ᐊᑐᐃᓐᓇᐅᑎᑦᓯᕕᐅᖃᑦᑕᔪᔪᑦ ᑮᓇᐅᔭᓂᒃ ᐊᓐᓄᕋᔾᔨᐅᕐᓂᐊᖅᑎᓪᓗᒋᑦ ᐃᓄᑦᓯᐅᑎᓂᒃ ᒪᑯᓇᓐᖓᑦ ᑲᒥᑐᐃᓐᓇᕐᓂᒃ 
ᐊᒻᒪᓗ ᖁᓕᑦᑕᕐᓂᒃ ᐊᓯᖏᓐᓂᓪᓗ, ᐊᒻᒪᓗ ᐊᒥᓕᕆᓂᕐᒥᒃ ᐃᓕᓐᓂᐊᑎᑦᓯᔪᖃᔪᒻᒥᔪᖅ ᖃᑦᓯᒐᓛᑦ ᐊᕐᕌᒍᐃᑦ 
ᐊᓂᒍᓕᖅᑐᑦ. ᕿᒥᕐᕈᓂᐊᖅᑐᒍᑦ ᖃᓄᖅ ᕿᒥᕐᕈᒋᐊᒃᑲᓐᓂᕈᓐᓇᕐᒪᖔᖅᑎᒍ. 
 
ᒥᖅᓱᖅᕕᑦᑕᖃᕐᒥᔪᖅ ᑕᓗᕐᔪᐊᕐᒥ ᑕᐃᔭᐅᔪᒥᒃ ᑕᓗᖅ. ᐱᓕᕆᖃᑎᒋᒍᓐᓇᕐᒥᔭᕗᑦ ᑕᑯᓇᓱᐊᕐᓗᑕ ᖃᓄᐃᑦᑐᐃᑦ 
ᐊᖏᓪᓕᒋᐊᕆᓂᐅᔪᑦ ᐊᑐᐃᓐᓇᐅᑎᒍᓐᓇᕐᒪᖔᑦᑎᒍ ᑖᒃᑯᓄᖓ. ᑮᓇᐅᔭᑎᒍᑦ ᖃᑭᒪᓇᓱᐊᕈᑎᑦᓴᓂᒃ ᐊᒥᓱᐊᓗᓐᓂᒃ 
ᐱᑕᓕᒃ ᓄᓇᕗᒻᒥ ᐊᒻᒪᓗ ᕿᒥᕐᕈᒋᐊᖃᖅᑐᒍᑦ ᓴᖅᑮᓂᕐᒥᒃ ᐱᕙᓪᓕᐊᔪᓕᕆᓂᕐᒨᖓᔪᓂᒃ ᒪᑯᐊ ᒪᓕᒐᓕᐅᖅᑎᐅᑉ 
ᐅᖃᖅᑕᖏᑕ ᐊᔾᔨᖏᓐᓂᒃ. 
 
ᒐᕙᒪᒃᑯᑦ ᐃᓄᑑᔾᔨᒍᓐᓇᖏᑦᑐᑦ ᑕᒪᑦᓱᒥᖓ, ᑎᒥᐅᔪᓂᒃ ᑕᖅᑳᓂ ᐱᑕᓕᒃ ᐱᓕᕆᖃᑎᒋᒍᓐᓴᖅᑕᑎᓐᓂᒃ ᐆᑦᑐᕐᓗᑕ 
ᐊᒻᒪᓗ ᑲᔪᓯᑎᑦᓯᓗᑕ ᐱᕙᓪᓕᐊᓂᕐᒥᒃ ᓄᓇᓕᓐᓂᒃ. ᐅᖃᖃᑎᒌᒍᑎᖃᖅᓯᒪᔪᒍᑦ ᐊᑐᕈᒪᓪᓗᑕ ᐃᓚᖏᓐᓂᒃ ᓄᓇᓖᑦ 
ᐃᓪᓗᓂᒃ ᓴᖅᑭᕐᕕᐅᓗᑎᒃ ᑉᖅᑲᓇᐃᔭᕐᕕᐅᖑᒍᓐᓇᕋᔭᖅᑐᓂᒃ ᐊᒻᒪᓗ ᐊᑕᐅᑦᓯᒃᑯᑦ, ᐊᑐᐃᓐᓇᐅᑎᑦᓯᓗᑎᒃ 
ᐃᑲᔪᕐᓂᕐᒧᑦ ᐊᓐᓄᕋᔾᔨᐅᓂᕐᒧᑦ ᐃᓄᐃᑦ ᐊᓐᓄᕌᖏᑦ ᖃᐅᔨᒪᔭᐅᒃᑲᓐᓂᕐᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑳ ᐅᐱᒋᒍᒪᕙᖃ ᖃᐅᔨᒪᔭᐅᑎᑦᓯᒍᒪᓂᖓᓄᑦ ᐃᓄᐃᑦ 
ᐊᓐᓄᕌᖏᓐᓂᒃ ᐊᒻᒪᓗ ᐊᒥᓕᕆᓂᕐᒥᒃ ᓄᓇᓕᓐᓂ ᐅᐱᓐᓇᕋᓂ ᐅᑭᐅᖅᑕᖅᑐᒥ, ᐃᒃᑮᓇᖅᑐᒻᒪᕆᐊᓗᒃ ᐊᒻᒪᓗ 
ᐊᓐᓄᕌᑦ ᐊᑐᓇᓂᖅᐸᐅᔪᑦ ᐊᕙᑎᑦᑎᓐᓄᑦ ᓴᓇᓯᒪᔪᑦ ᐃᓄᐃᑦ ᐊᓐᓄᕋᔾᔨᐅᕈᓯᖏᑎᒍᑦ.  

ᓂᕆᐅᑉᐳᒍᑦ ᐊᕐᓇᐃᑦ ᐅᑭᐅᖅᑕᖅᑐᒥᐅᑕᐃᑦ ᐊᒻᒪᓗ ᒪᒃᑯᑦᑐᑦ ᐅᑭᐅᖅᑕᖅᑐᒥᐅᑕᐃᑦ ᐃᓕᓐᓂᐊᖅᑎᑕᒋᐊᖃᕆᐊᖏᑦ 
ᐱᖅᑯᓯᑐᖃᕐᓕᒃ ᐱᔨᕆᓕᐅᕗᓕᒃ ᒪᑯᓇᓐᖓᑦ ᓴᓇᓂᐅᔪᓂᒃ ᐊᒻᒪᓗ ᐱᒪᓂᐅᔪᓂᒃ ᐊᒥᕐᓂᒃ 
ᐊᓐᓄᕌᑦᓴᐅᓂᐊᖅᑎᓪᓗᒋᑦ. ᐊᕐᓇᐃᑦ ᐃᑲᔪᖅᑎᐅᖃᑕᐅᔪᑦ, ᐊᒻᒪᓗ, ᐊᑐᐃᓐᓇᐅᑎᑦᓯᕕᐅᒍᓐᓴᕐᒥᔪᑦ ᑮᓇᐅᔭᓂᒃ 
ᐊᓐᓄᕋᔾᔨᐅᖅᑎᑕᐅᓗᑎᒃ ᐃᓄᐃᑦ ᐊᓐᓄᕌᖏᓐᓂᒃ ᐊᒻᒪᓗ ᐊᒥᓕᕆᓗᑎᒃ.  
 
ᑭᖑᓪᓕᖅᐹᒥ ᐊᐱᖅᑯᑎᒐ, ᐅᖃᖅᑏ, ᒥᓂᔅᑕᐅ ᐅᖃᐅᓯᖃᓕᕐᒪᑦ ᐱᕙᓪᓕᐊᔪᓕᕆᓂᕐᒥᒃ ᐊᒻᒪᓗ ᐱᓇᓱᐊᕐᓂᕐᒧᑦ 
ᐱᕙᓪᓕᐊᓂᐅᔪᒥᒃ ᐅᑭᐅᖅᑕᖅᑐᒥ ᒥᓂᔅᑕᐃᑦ ᐅᖃᐅᓯᑦᓴᖏᑦᑕ ᐊᑖᓂ, ᑐᑭᓯᖅᑲᐅᔭᕋ ᐅᖃᕆᐊᖓ ᓱᓕ 
ᐊᒥᓱᒃᑲᓐᓂᕐᓂᒃ ᐃᓄᐃᑦ ᐊᓐᓄᕌᖏᓐᓂᒃ ᐊᒻᒪᓗ ᐊᒥᓕᕆᓂᕐᒥᒃ ᓴᖅᑮᔪᖃᕐᓂᐊᕆᖓ ᓄᓇᓕᓐᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᑯᒋᐅᕈᓐᓇᖅᑕᕗᑦ ᐅᖃᐅᓯᕆᔭᖏᑦ 
ᒪᓕᒐᓕᐅᖅᑎᐅᑉ ᐊᒻᒪᓗ ᓴᖅᑭᐸᓪᓕᐊᓕᕐᓗᒋᑦ ᑕᐃᒪᐃᑦᑐᒐᓚᐃᑦ ᐃᓪᓗᐃᑦ. ᓇᓗᓇᐃᕈᒪᔪᖓ ᒪᓕᒐᓕᐅᖅᑎᒧᑦ 
ᐱᔪᓐᓇᕐᓂᓕᒫᑦᑎᒍᑦ ᐱᓇᓱᐊᕐᓂᐊᖅᑐᒍᑦ ᓴᖅᑮᓗᑕ ᐱᕙᓪᓕᐊᒍᑎᑦᓴᓂᒃ ᓄᓇᓕᓐᓂ ᐱᕚᓪᓗᕈᑕᐅᓛᖅᑎᓪᓗᒋᑦ 
ᐃᓄᓐᓄᑦ. 
 
ᐃᒻᒪᖃ ᐱᓕᕆᖃᑎᖃᕐᓗᑕ ᓄᓇᓕᓐᓂ ᐊᐅᓚᔾᔭᒋᐊᕈᑕᐅᔪᓂᒃ ᐊᑐᐃᓐᓴᐅᑎᑦᓯᓗᑕ ᑮᓇᐅᔭᓂᒃ 
ᓴᓇᕙᓪᓕᐊᒍᑕᐅᓂᐊᖅᑎᓪᓗᒋ5 ᑕᐃᒪᐃᑦᑐᓂᒃ ᐃᓪᓗᓂᒃ ᐃᓄᓐᓄᑦ ᓄᓇᕗᒻᒥᐅᓄᑦ ᐊᒻᒪᓗ ᓄᓇᓕᓐᓄᑦ. 
 
ᐃᑯᐱᕝᕕᓕᕆᔨᒃᑰᓪᓗᑕ ᓇᓗᓇᐃᕈᓐᓇᖅᑐᖓ ᐃᓕᓐᓄᑦ ᑮᓇᐅᔭᖅᑕᓕᒃ ᐱᔭᑦᓴᐅᔪᓂᒃ ᓄᓇᓕᓐᓂ 
ᐱᓕᕆᖃᑎᒌᑦᑐᓄᑦ ᑕᒪᒃᑯᓂᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑭᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐳᑭᕐᓇᒃ.  
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᓗᕐᔪᐊᕐᒥ ᖃᐅᔨᒪᔭᐅᑦᓯᐊᖅᑐᒥᒃ ᑲᒻᐸᓂᑕᖃᖅᑐᖅ ᑕᐃᔭᐅᔪᒥᑦ 
ᑕᓗᖅ ᓴᓇᐅᒐᐃᑦ. ᐅᖅᓱᖅᑑᒥ ᐱᓕᕆᖃᑎᒌᑦᑐᖃᕐᒥᔪᑦ ᖃᒻᒪᑦ, ᐊᕐᓇᐃᑦ ᐱᓕᕆᖃᑎᒌᑦᑐᑦ. 
 
ᐊᐱᕆᒍᒪᔭᕋ ᐊᖓᔪᖅᑳ ᑕᑕᑎᕋᑦᓴᖅᑕᖃᕐᒪᖔᖅ ᑐᑦᓯᕋᐅᑎᒥᒃ, ᐆᑦᑑᑎᒋᓗᒍ ᑕᓗᖅ ᓴᓇᐅᒐᐃᑦ 
ᐃᓕᓐᓂᐊᑎᑦᓯᒍᒪᓐᓂᖅᐸᑕ ᐊᒥᓕᕆᓂᕐᒥᒃ ᑕᑕᑎᕆᐊᓕᒻᒧᑦ ᐊᐅᓚᓂᖅᑕᖃᖅᑲ ᑮᓇᐅᔭᓄᑦ ᑕᒪᒃᑯᓄᖓᒐᓚᒃ 
ᐊᐅᓚᓂᐅᔪᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑮᓇᐅᔭᓂᒃ ᐊᑐᐅᓐᓇᐅᔪᖃᖅᑐᖅ ᐊᒻᒪᓗ 
ᑕᑕᑎᕋᑦᓴᓂᒃ ᐊᑐᐃᓐᓇᐅᔪᖃᕐᒥᔪᖅ. ᐱᕕᑦᓴᖃᕐᒥᔪᑦ ᓄᓇᓕᖁᑎᖏᑦ, ᕼᐋᒻᒪᓚᒃᑯᑦ ᐅᕝᕙᓘᓐᓃᑦ ᓄᓇᓕᓐᓂ 
ᐱᕙᓪᓕᐊᔪᓕᕆᔩᑦ ᐃᑲᔪᕈᓐᓴᕐᒥᔪᑦ ᐊᐅᓚᓂᖓᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᒪᒃᓖᓐ. 

ᐊᐱᖅᑯᑦ 723–1(6): ᓄᓇᕗᒻᒥ ᓇᒻᒥᓂᓕᓐᓄᑦ ᐃᑲᔫᑎᓄᑦ ᐊᑐᐊᒐᕐᒧᑦ ᐋᖅᑭᒋᐊᕈᑎ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᓪᓛᑯᑖᒋᐊᓪᓚᒃ, ᑭᓯᐊᓂ ᐱᕙᓪᓕᐊᑦᓯᐊᖅᑐᒍᑦ.  
 
ᐅᖃᖅᑏ, ᐊᐱᖅᑯᑎᒐᓕ ᐅᓪᓗᒥ ᓯᕗᓕᖅᑎᒧᑦ ᐱᔾᔪᑎᖃᕐᓱᖓ ᑐᓴᕋᑦᓴᐅᓯᒪᔪᓂᒃ ᓄᓇᕗᒻᒥ ᓇᒻᒥᓂᖃᖅᑐᓄᑦ 
ᐃᑲᔫᑎᓄᑦ.  
 
ᐅᖃᖅᑏ, ᓯᕗᓪᓕᖅ ᐊᐱᖅᑯᑎᒐ ᓯᕗᓪᓕᖅᑎᒧᑦ, ᐊᓯᔾᔩᔪᒻᒪᑕ ᐋᖅᑭᒋᐊᕆᑦᓱᑎᒃ ᐃᓄᐃᑦ ᑎᒥᖁᑎᖏᓐᓄᑦ 3-ᐳᓴᒥᒃ 
7-ᐳᓴᒧᑦ ᐊᒻᒪᓗ ᑕᒪᓐᓇ ᐊᕗᖓᑲᓪᓛᓚᖓᕙᓪᓚᐃᔪᖅ ᐃᑲᔪᕈᑲᐅᓗᓂ ᐱᕙᓪᓕᐊᓂᖏᓐᓄᑦ ᐃᓄᐃᑦ 
ᓇᒻᒥᓂᖁᑎᖏᑦᑕ ᐊᒻᒪᓗ ᐅᑭᐅᖅᑕᖅᑐᒥ ᓇᒻᒥᓂᕈᔭᐅᔪᑦ ᓄᓇᕗᒻᒥ. 
 
ᐋᖅᑭᒋᐊᕈᑕᐅᔪᖅ ᐊᓯᔾᔨᖅᑕᐅᓂᐊᖅᑐᖅ 7-ᐳᓴᒥᒃ ᐃᓄᐃᑦ ᓇᒻᒥᓂᖁᑎᖏᓐᓄᑦ, ᐅᐱᒋᔪᒪᕙᒃᑲ ᒐᕙᒪᒃᑯᑦ 
ᑕᒪᑦᓱᒧᖓ. 7-ᐳᓴ ᓄᓇᓕᓐᓂ ᓇᒻᒥᓂᕆᔭᐅᔪᓄᑦ, ᐅᐱᒋᒍᒪᕙᒃᑲ ᒐᕙᒪᒃᑯᑦ ᑖᑦᓱᒧᖓ ᐊᒻᒪᓗ 7-ᐳᓴ ᐃᓄᐃᑦ 
ᓇᒻᒥᓂᖏᓐᓄᑦ. ᖃᖓᐅᓇ ᐊᑐᐊᒐᖅ ᐊᑐᓕᕈᒫᕐᓂᐊᖅᑐᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑲᕋ ᒪᓕᒐᓕᐅᖅᑎ ᑐᓴᖅᑎᑦᓯᒻᒪᑦ ᐅᕙᑦᑎᓐᓂᒃ 
ᑐᓴᕋᑦᓴᐅᓯᒪᔪᑦ ᒥᓵᓄᑦ. ᖃᐅᔨᒪᔪᖓ ᐊᖓᔪᖅᑳ ᑎᒍᒥᐊᖅᑐᖅ, ᑲᑦᑐᒃ ᑐᓴᖅᑕᐅᑎᑦᓯᒍᒪᓯᒪᓕᕋᓗᐊᕐᒪᑦ ᐅᕙᓂ 
ᒪᓕᒐᓕᐅᕐᕕᒻᒥ ᑭᓯᐊᓂ ᐊᑲᐅᓈᕈᓐᓇᖅᓯᒪᓐᖏᒻᒪᑦ. ᖁᔭᓐᓇᒦᖅᑕᕋ ᒪᓕᒐᓕᐅᖅᑎ ᑐᓴᖅᑎᑦᓯᒻᒪᑦ ᐅᕙᓂ 
ᒪᓕᒐᓕᐅᕐᕕᒻᒥ. 
 
ᐄ, ᐅᓇ ᐊᑐᐊᒐᖅ ᓴᖅᑭᖅᑕᐅᓯᒪᔪᖅ ᐊᒥᓱᐊᓗᓐᓄᑦ ᐃᓄᓐᓄᑦ, ᓄᓇᕗᑦ ᑐᓐᖓᕕᒃᑯᑦ ᐃᑲᔪᖅᓯᒪᓪᓚᕆᑦᑐᑦ, ᐊᒻᒪᓗ 
ᐃᖅᑲᓇᐃᔭᖅᑏᑦ ᑕᒪᒃᑮᓐᓂ ᓄᓇᕗᑦ ᑐᓐᖓᕕᒃᑯᓐᓂ ᐊᒻᒪᓗ ᐅᕙᒍᑦ ᓇᒻᒥᓂᖅ ᐊᒻᒪᓗ ᐃᓄᐃᑦ ᐃᓚᐅᓯᒪᔪᑦ 
ᓈᓚᓐᓂᐅᔪᓄᑦ. ᖁᔭᓐᓇᒦᕈᒪᔭᒃᑲ ᑐᓂᓯᒪᔭᖏᓐᓄᑦ ᓈᓚᓐᓂᐅᔪᓂ ᐊᒻᒪᓗ ᐊᑐᓕᖅᑎᑕᐅᓂᕐᒧᑦ ᐅᓪᓘᔪᖅ, 
ᑕᑯᓐᓇᖅᑕᕗᑦ ᐄᐳᓘ 1 ᑕᐃᒫᑦᓴᐃᓐᓇᖅ ᑕᐃᒪᐃᑉᐸᒻᒪᑕ ᐊᕐᕌᒍᑕᒫᑦ ᐱᔾᔪᑎᒋᓪᓗᒍ ᓄᑖᕐᒥᑦ ᒪᓕᒐᓕᐅᕐᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕙᕋ ᓯᕗᓕᖅᑎ ᑕᒪᑐᒧᖓ ᑐᑭᓯᒋᐊᕈᒻᒧᑦ ᓇᓗᓇᓐᖏᓚᖓᓗ ᐊᒥᓱᑦᒧ 
ᐃᓄᐃᑦ ᓇᒻᒥᓂᖁᑎᖏᑦ ᐊᒻᒪ ᓄᓇᓕᓐᓂᑦ ᓇᒻᒥᓂᕋᓛᖁᑏᑦ ᖁᕕᐊᑦᑐᒻᒪᕆᐅᓂᐊᕐᒪᑕ ᐳᓴᖏᑦ 
ᐊᖏᓪᓕᒋᐊᖅᑕᐅᒻᒪᑕ ᓇᒻᒥᓂᖁᑎᖃᖅᑐᓄᑦ ᐊᒻᒪ ᒐᕙᒪᒃᑯᓐᓄᑦ ᓂᕆᐳᑉᐳᖓᓗ ᓯᕗᓕᖅᑎ ᖃᐅᔨᒪᒋᐊᕐᓂᐊᕐᒪᑦ 
ᑲᒻᐸᓂᓕᒫᑦ ᑕᖅᑲᒃᑯᐊ ᖃᐅᔨᒪᖁᓪᓗᒋᑦ.  
 
ᐊᐱᖅᑯᑎᔅᓴᑲᓐᓂᕋᓕ ᐱᔾᔪᑎᒋᓪᓗᒍ ᓄᓇᕗᒻᒥ ᓇᒻᒥᓂᖃᖅᑐᓂᒃ ᐃᑲᔪᖅᑎᓄᑦ ᒪᓕᒐᖅ, ᐊᑦᑐᐊᓂᖃᖅᑐᖅ 
ᑕᒪᑐᒧᖓ ᐱᕙᓪᓕᐊᔪᒧᑦ ᓴᖅᑭᑕᐅᕋᑖᖅᑐᒧᑦ ᑐᓴᕋᔅᓴᕐᒧᑦ. ᐅᖃᐅᓯᐅᖅᑲᐅᒻᒪᑦ ᐊᔪᐃᓐᓇᕆᐊᖅᑏᑦ ᑲᑎᒪᔨᕋᓛᖏᑦ 
ᐋᖅᑭᓱᖅᑕᐅᕙᓪᓕᐊᔪᖅᓱ. ᐅᖃᐅᑎᔪᓐᓇᖅᐹᖔ ᖃᖓᒃᑯᑦ ᐊᔪᐃᓐᓇᕆᐊᖅᑏᑦ ᑲᑎᒪᔨᕋᓛᖏᑦ 
ᓴᖅᑭᑕᐅᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᔭᒃᑯᑦ ᐅᓐᓂᕐᓗᕐᓂᕐᒧᑦ ᐃᖅᑯᓯᒃ ᐃᓛᒃᑰᖓᒻᒪᑦ ᐊᑐᐊᒐᕐᒥᒃ 
ᐱᓕᕆᐊᖑᓚᐅᖅᑐᒥᒃ ᑕᒪᑐᒨᓇ ᐊᒻᒪ ᑲᔪᓯᑎᑕᐅᓵᓕᓂᖅᓴᐅᔭᕆᐊᖃᖅᑐᓂ ᓲᖃᐃᒻᒪ ᐅᓐᓂᕐᓘᑕᐅᓯᒪᔪᖅᑕᖃᕐᒪᑦ  

ᐱᓕᕆᐊᖑᓯᒪᓐᖏᑦᑐᓂᑦ ᐊᒻᒪ ᓇᓗᓇᐃᖅᓯᔭᕆᐊᖃᖅᑐᑕ ᐃᓄᓐᓂᑦ ᐅᓐᓂᕐᓗᒍᑎᓂᑦ ᐱᓕᕆᓂᐊᖅᑐᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᓐᓂᕐᓗᑦᑐᓕᕆᔩᑦ ᑲᑎᒪᔨᖏᑎᒍᑦ, ᖁᕕᐊᓱᒃᐳᖓ ᒐᕙᒪᒃᑯᓐᓄᑦ 
ᓴᖅᑭᑦᑎᑕᐅᓚᐅᕐᒪᑕ. ᑭᓯᐊᓂᓕ ᐊᐱᖅᑯᑎᒋᒐᒃᑯ ᑕᐃᒃᑯᐊ ᑲᑎᒪᔩᑦ ᒥᒃᓵᓄᑦ ᐅᓇ, 
ᑳᓐᑐᕌᒃᑕᐅᔪᒃᓴᓕᐅᖅᑐᖃᕐᓂᖅᐸᑦ ᐊᒻᒪ ᑎᓴᒪᐅᑉᐸᑕ ᐱᓇᓱᐊᖅᑐᑦ ᐊᒻᒪ ᒪᕐᕉᒃ ᖃᓂᑦᑑᑎᑯᓘᓪᓗᑎᒃ ᑭᖑᓪᓖᓪᓗ 
ᒪᕐᕉᒃ ᖃᓂᒃᓴᕋᑎᑦ ᐊᒻᒪ ᐃᓚᖓᑦ ᓂᕈᐊᖅᑕᐅᓐᖏᑦᑐᑦ ᑳᓐᑐᕌᒃᑖᓐᖏᒃᑯᓂ ᐊᓯᖏᓪᓗ ᐋᖅᑮᓗᑎᑦ 
ᐅᓐᓂᕐᓗᕐᓂᐊᕐᓂᖓᓂᒃ ᑳᓐᑐᕌᒧᑦ ᐋᖅᑭᑦᑕᐅᔪᒥᒃ, ᑕᒪᓐᓇ ᓄᖅᑲᖓᒍᑕᐅᒐᔭᖅᐹ ᑳᓐᑐᕌᒥᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᔭᒃᑯᑦ ᐋᒡᒐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᐃᓕᐊᒻᔅ. 
 
ᐊᐱᖅᑯᑦ 724-1(6): ᐃᓕᖅᑯᓯᑐᖃᖅᓯᐅᑎᓂᒃ ᐃᓕᓐᓂᐊᕐᕕᒃ ᐃᓐᓇᕐᓄᑦ 
 
ᐅᐃᓕᐊᒻᔅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋᓕ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ. 
ᐅᖃᐅᓯᕆᖅᑲᐅᔭᓐᓄᑦ ᐅᐊᑦᑎᐊᕈ, ᐊᐱᖅᑯᑎᖃᖅᐳᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖃᓄᖅ 
ᐃᓱᒪᔅᓴᖅᓯᐅᕈᑎᖃᕐᒪᖔᖅ ᐅᕝᕙᓘᓐᓃᑦ ᐸᕐᓇᐅᑎᖃᕐᒪᖔᖅ ᐊᖑᓇᓱᑦᑎᓄᑦ, ᒥᖅᓱᖅᑎᓄᑦ, ᐅᖃᐅᓯᓕᕆᓂᕐᒧᑦ 
ᐃᓕᓐᓂᐊᕋᔅᓴᕐᓄᑦ ᐃᓐᓇᕐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐸᕐᓇᐅᑦ ᐅᖃᐅᓯᕆᖅᑲᐅᔭᕋ ᐅᓪᓛᖅ 
ᐃᓐᓇᕐᓄᑦ ᐃᓕᓐᓂᐊᕐᕕᓐᓄᑦ ᖃᐅᔨᒪᒋᐊᖁᓪᓗᒋᑦ ᐊᔾᔨᒌᓐᖏᑦᑐᓂᒃ ᐃᓕᓐᓂᐊᕋᔅᓴᖅᑕᖃᑦᑎᐊᕋᓗᐊᕐᒪᖔᖅ, 
ᐆᑦᑑᑎᒋᓗᒍ, ᐅᔭᕋᓐᓂᐊᕐᓂᕐᒧᑦ, ᐃᖃᓗᒐᓱᓐᓂᕐᒧᑦ, ᐳᓚᕋᖅᑐᓕᕆᓂᕐᒧᑦ ᐊᒻᒪ ᖃᐅᔨᒪᒋᐊᖁᓪᓗᒋᑦ ᐃᓐᓇᐃᑦ 
ᐃᓕᓐᓂᐊᖁᓪᓗᒋᑦ ᑕᒪᒃᑯᓂᖓ ᐃᖅᑲᓇᐃᔮᖅᑖᖁᓪᓗᒋᑦ ᐃᓄᓐᓄᑦ ᐃᖅᑲᓇᐃᔮᖅᑖᕆᔭᐅᓐᖏᒃᑲᔪᑦᑐᓄᑦ. 
 
ᑕᐃᒪᐃᒻᒪᑦ, ᐅᖃᖅᑏ, ᑕᒪᑐᒧᖓ ᐸᕐᓇᐅᒻᒧᑦ ᐅᖃᖅᓯᒪᕗᖅ ᐅᖃᐅᓯᓕᕆᓂᕐᒥᑦ ᐃᓕᓐᓂᐊᕋᔅᓴᖅᑕᖃᕐᒪᑦ ᐊᒻᒪ 
ᐃᓕᓐᓂᐊᕆᐊᖓ ᖃᓄᖅ ᑎᑎᕋᕆᐊᖓ ᐊᒻᒪ ᐅᖃᓕᒪᒋᐊᖓ ᐃᓄᑦᑎᑐᑦ ᐊᒻᒪ ᖃᓪᓗᓈᑎᑐᑦ ᐃᓕᓐᓂᐊᕐᓗᑎᓪᓗ 
ᑎᑎᕋᑦᑎᐊᕆᐅᖅᓴᓂᕐᒥᑦ. 
 
ᑕᒪᓐᓇ ᐸᕐᓇᐅᑎᐅᕗᖅ ᐊᒻᒪ ᒥᖅᓱᕐᓂᕐᒧᑦ ᐃᓕᓐᓂᐊᕋᔅᓴᕐᓄᑦ ᑐᓴᖅᓯᒪᓴᕗᒍᑦ ᐃᓚᖏᑦ ᓄᓇᓖᑦ, 
ᐃᓕᓐᓂᐊᕋᔅᓴᖅᑕᖃᖁᔨᔪᒻᒪᕆᐅᒻᒪᑕ ᒥᖅᓱᕆᐅᖅᓴᓂᕐᒧᑦ ᐊᒻᒪ ᕿᓯᓕᕆᒋᐅᖅᓴᓂᕐᒧᑦ. 
 
ᑕᐃᒪᐃᒻᒪᑦ ᐃᓱᒪᔅᓴᖅᓯᐅᕐᓂᐊᖅᐳᒍᑦ ᑕᒪᒃᑯᓂᖓ, ᐊᐱᕆᓯᒪᓪᓗᑎᓪᓗ ᐃᓕᓐᓂᐊᕋᔅᓴᖅᑕᖃᒃᑲᓐᓂᖁᔨᓪᓗᑎᒃ, 
ᐱᓗᐊᖅᑐᒥᑦ, ᐅᖃᖅᑏ, ᐱᑕᖃᖁᔨᓚᐅᕐᒪᑕ ᐃᓄᓐᓂᑦ ᐃᓄᐃᑦ ᐱᔭᕆᐊᖃᕐᓂᓴᐅᒻᒪᑕ ᐃᖅᑲᓇᐃᔮᖑᔪᓂᑦ ᐊᒻᒪᓗ 
ᐃᓐᓇᕐᓄᑦ ᐃᓕᓐᓂᐊᕐᓂᐅᔪᖅ ᐊᑐᖅᑕᐅᕙᑦᑐᖅ ᐃᓛᓐᓂᒃᑯᑦ ᓱᒃᑲᐃᓪᓕᒋᐊᖅᑕᐅᕙᒻᒪᑕ  

ᐋᖅᑭᑎᐊᖅᓯᒪᓐᖏᓐᓂᖏᓐᓄᑦ. ᐃᓐᓇᕐᓄᑦ ᐃᓕᓐᓂᐊᕐᓂᐅᔪᖅ ᐊᑐᖅᑕᐅᕙᑦᑐᑦ ᓯᓚᑖᓃᑦᑐᑦ ᐃᓕᓐᓂᐊᕐᕕᓂᑦ, 
ᐸᕐᓇᐅᑎᒋᔭᐅᓯᒪᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᑐᓴᕈᒥᓇᒻᒪᕆᑉᐳᖅ, ᑭᓯᐊᓂᓕ ᐅᖃᕆᐊᒃᑲᓐᓂᕈᒪᕗᖓ 
ᐱᒻᒪᕆᐅᓂᖓᓂᑦ ᑖᔅᓱᒥᖓ. ᓄᓇᓕᐅᔪᑦ ᑭᒡᒐᑐᖅᑕᒃᑲ ᐃᒃᑮᓇᖅᑐᒻᒪᕆᐅᒻᒪᑕ. ᖃᐅᔨᒪᔪᐃᓐᓇᐅᕗᒍᑦ ᖃᓪᓗᓈᑎᑐᑦ 
ᐅᖃᕐᓂᕐᒥᑦ ᐃᓕᓐᓂᐊᑐᐃᓐᓇᐅᓐᓂᕈᑦᑕ ᐊᒻᒪᓗ ᐃᓕᑦᑐᐃᓐᓇᐅᒍᑦᑕ ᓴᓇᒋᐊᔅᓴᖅ ᐃᓪᓗᒥᑦ, ᐃᖅᑲᓇᐃᔮᔅᓴᐃᑦ 
ᐊᑐᐃᓐᓇᐅᒐᓗᐊᖅᑎᓪᓗᒋᑦ, ᐃᓐᓄᑐᐃᓐᓇᐅᔪᓐᓇᔮᓐᖏᓚᑦ, ᐃᓚᖏᑦ ᐃᓄᐃᑦ ᐃᓅᓯᖃᕈᒪᒻᒪᑕ ᐱᖅᑯᓯᑐᖃᐅᔪᓂᑦ 
ᐊᓯᕙᕐᓂᕐᒥᑦ ᐅᕝᕙᓘᓐᓃᑦ ᒥᖅᓱᓂᒃᑯᑦ. 
 
ᐊᒻᒪᓗᑦᑕᐅᖅ, ᑮᓇᐅᔭᖃᕐᓂᐅᔪᑦ ᐱᔾᔪᑎᑐᐃᓐᓇᐅᓐᖏᓚᖅ, ᖃᐅᔨᒍᒪᕗᖓᓕ ᐊᖓᔪᖅᑳᖑᔪᖅ 
ᐱᔪᓐᓇᕐᓂᕋᕈᓐᓇᕐᒪᖔᖅ ᐋᖅᑭᔅᓯᒪᔪᑕᖃᕐᖓᑦ ᑕᒪᒃᑯᓄᖓ ᐱᖅᑯᓯᑐᖃᐅᔪᒃᑯᑦ ᒥᖅᓱᓂᕐᒥᑦ ᐊᒻᒪᓗ ᐊᓯᕙᓐᓂᒃᑯᑦ 
ᐊᒻᒪᓗ ᐅᖃᐅᓯᕐᓂᑦ, ᐃᓄᑦᑎᑐᑦ, ᐃᓕᓐᓂᐊᕐᑕᐅᔪᓐᓇᕐᑐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑐᓴᕈᒥᓇᒻᒪᕆᑉᐳᖅ ᒪᓕᒐᓕᐅᖅᑎᐅᔪᑦ 
ᐱᓇᓱᐊᕐᓂᖏᓐᓄᑦ ᑕᐃᒪᓐᓇᐃᑦᑐᓂᑦ. ᐊᒥᓱᒻᒪᕆᐅᕗᑦ ᐃᓄᐃᑦ ᔭᒐᐃᕙᓪᓕᐊᓕᖅᑐᑦ ᒥᖅᓱᕐᓂᕐᒥᑦ ᐊᒻᒪᓗ 
ᐊᓯᕙᕐᓂᕐᒥᑦ. 
 
ᐅᖃᖅᑎ, ᑕᒪᓐᓇ ᐊᑕᐅᓯᐅᖃᑕᐅᕗᖅ ᐊᔅᓱᕉᑎᒋᒋᐊᖃᕐᑕᕗᑦ, ᐃᓄᑦᑎᑐᑦ ᐃᓕᓐᓂᐊᕐᕕᑕᖃᕆᐊᖃᖅᑯ 
ᐊᑐᖃᑦᑕᕋᔭᖅᑕᑎᓐᓂ ᐃᓄᓐᓂ ᐃᓕᓐᓂᐊᑎᑦᑎᓂᕐᒥᑦ ᐱᖅᑯᓯᑐᖃᐅᔪᓂᑦ. 
 
ᐃᓄᐃᑦ ᑲᑐᔾᔨᖃᑎᒌᖑᔪᑦ, ᓄᓇᕗᑦ ᑐᓐᖓᕕᒃᑰᑉᐸᑕ ᐅᕝᕙᓘᓐᓃᑦ ᐊᓯᖏᓐᓂ, ᐃᖅᑲᓇᐃᔭᖃᑎᒋᖃᑦᑕᖅᓯᒪᕙᕗᑦ 
ᑕᒪᔅᓱᒥᖓ ᐊᒻᒪᓗ ᑕᒪᒃᑯᐊ ᐅᖃᐅᓯᐅᔪᑦ ᐃᓱᒫᓘᑎᐅᔪᑦ ᐅᖃᐅᓯᕆᔭᐅᓯᒪᕗᑦ ᐊᒻᒪᓗ ᐅᖃᖅᑎ, ᐅᖃᕈᓐᓇᖅᑯᖓ 
ᑮᓇᐅᔭᖅᑕᖃᕐᖓᑦ ᐃᓐᓇᕐᓄᑦ ᐃᓕᓐᓂᐊᓂᕐᒧᑦ ᓄᓇᕗᒻᒥ ᐊᒻᒪᓗ ᑕᐃᒪ, ᓇᒻᒥᓂ ᐃᓱᒪᔅᓴᖅᓯᐅᕈᑕᐅᔪᓐᓇᖅᑯ 
ᖃᓄᐃᑦᑐᓂᑦ ᐃᓕᓐᓂᐊᑎᑦᑎᔪᒪᒻᒪᖔᑕ, ᓱᕐᓗ, ᖃᒧᑎᓕᐅᕐᓂᕐᒥᑦ ᐅᕝᕙᓘᓐᓃᑦ ᓴᓇᔾᔪᑎᐅᔪᓂᑦ ᓴᓇᓂᕐᒥᑦ. 
 
ᐊᒥᓱᒻᒪᕆᐅᓂᖏᓐᓄ ᑲᒪᒋᔭᐅᔭᕆᐊᖃᕐᑐᓄᑦ, ᐅᖃᖅᑎ, ᐊᖏᖃᑎᒋᕙᕋ, ᐃᖅᑲᓇᐃᔭᖃᑎᒌᓪᓚᕆᒋᐊᖃᖅᑯᒍᑦ 
ᑕᒪᔅᓱᒥᖓ ᐊᒻᒪᓗ ᐊᔅᓱᕉᑎᒋᒻᒪᕆᓪᓗᒍ ᔭᒐᐃᑦᑕᐃᓕᓂᕐᒥᑦ ᐱᖅᑯᓯᕆᔭᑦᑎᓐᓂ ᐃᓄᑦᑎᒍᑦ ᐊᒻᒪᓗ ᐃᓅᓱᑦᑐᖁᑎᕗᑦ 
ᐃᖅᑲᐃᑎᑕᐅᔭᕆᐊᖃᕐᖓᑕ ᐱᖅᑯᓯᕆᔭᑦᑎᓐᓂ. 
 
ᐄ, ᖃᐅᔨᒪᕗᒍᑦ ᐃᓕᓐᓂᐊᕈᓐᓇᕆᐊᖃᕐᖓᑕ ᐱᖅᑯᓯᕆᔭᐅᔪᓂᑦ ᐊᒻᒪᓗ ᐊᒥᓱᒻᒪᕆᐅᕗᑦ ᐃᓄᐃᑦ ᐊᓐᓄᕌᓪᓚᕆᓐᓂ 
ᐱᑕᖃᓐᖏᒻᒪᑕ ᐊᑐᕈᓐᓇᖅᑕᖏᓐᓂ ᐊᓯᕙᖅᑎᓪᓗᒋᑦ ᐊᒻᒪᓗ ᑕᐃᒪ, ᐄ, ᐊᖏᖃᑎᖃᖅᑯᖓ ᑕᒪᓐᓇ 
ᐅᖃᐅᓯᕆᔭᐅᔭᕆᐊᖃᕐᖓᑦ ᐋᖅᑮᓇᓱᓐᓂᕐᒥᑦ ᐊᒻᒪᓗᑦᑕᐅᖅ, ᕿᓂᕐᓂᕐᒥᑦ ᑮᓇᐅᔭᖃᕐᑎᑦᑎᓂᕐᒥᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᒪᓐᓇ ᑐᓴᕈᒥᓇᒻᒪᕆᑉᐳᖅ ᐊᒻᒪᓗ ᐃᓄᐃᑦ ᑕᖅᑲᑲᐅᒻᒪᑕ 
ᑐᓵᔪᑦ ᐅᖃᐅᓯᕆᔭᑦᑎᓐᓂ. ᐊᒥᓱᒻᒪᕆᐅᕗᑦ ᐃᓕᓐᓂᐊᕐᑏᑦ ᐱᔭᕇᖅᓯᓯᒪᓕᖅᑐᑦ ᖁᕝᕙᓯᓐᓂᓕᓐᓂ 12-ᓂᑦ ᐊᒻᒪᓗ 
ᐊᒥᓱᕈᖅᐸᓪᓕᐊᑐᐃᓐᓇᖅᑐᑎᑦ ᐊᕐᕌᒎᑕᒫᑦ ᐊᒻᒪᓗ ᐊᓯᐊᓄᑦ ᓄᓇᓕᓐᓄᑦ ᓅᑉᐸᓕᐊᓐᖏᑦᑐᑦ 
ᐃᓕᓐᓂᐊᕆᐊᒃᑲᓂᖅᑐᑎᑦ. ᑕᒪᓐᓇ ᐅᖃᐅᓯᕆᒋᐊᖃᓪᓚᕆᓕᖅᑕᕗᑦ. 

ᖃᐅᔨᒪᕗᖓ ᐊᖓᔪᖅᑳᖑᔪᑦ ᐃᓱᒫᓘᑎᖃᕐᖓᑕ ᑕᒪᔅᓱᒥᖓ. ᐅᓪᓗᒥᒧᑦ, ᕿᓯᓕᕆᓂᕐᒥᑦ ᐃᓕᓐᓂᐊᕐᑕᐅᕙᑦᑐᑦ 
ᐅᕝᕙᓘᓐᓃᑦ ᐱᖅᑯᓯᑐᖃᕐᓂᑦ ᐋᓐᓄᕌᓕᐅᕐᓂᕐᒧᑦ ᓴᓇᓂᕐᒥᑦ, ᐃᓕᓐᓂᐊᕈᒪᓕᕋᐃᒻᒪᑕ, ᑮᓇᐅᔭᓂᑦ 
ᕿᓂᕆᐊᖃᒻᒪᕆᓲᖑᕗᑦ ᓇᑭᑐᐃᓐᓈᓗᒃ ᐊᒻᒪᓗ ᓇᓂᓯᑦᑕᓯᓐᓇᓕᕋᐃᒻᒪᑕ ᑮᓇᐅᔭᓂᑦ, ᐅᐱᕐᖓᔅᓵᖑᓕᖅᐸᑉᐳᖅ 
ᐊᒻᒪᓗ ᐅᖅᑰᔪᓂᑦ ᐊᓐᓄᕌᖅᑖᕆᐊᖃᕈᓐᓃᖅᑐᑎᑦ ᐊᕐᕌᒎᓕᒫᒧᑦ. 
 
ᐊᒻᒪᓗᑦᑕᐅᖅ, ᑕᒪᓐᓇ ᐊᑲᐅᓐᖏᓕᐅᕈᑎᐅᔪᖅ ᐃᓱᒪᒋᓗᒍ, ᐅᖃᖅᑎ, ᑕᒪᓐᓇ ᐊᓯᔾᔨᕆᐊᖃᖅᑰᖃᕗᑦ 
ᑮᓇᐅᔭᖃᕐᑎᑦᑎᓂᐅᔪᖅ ᐊᑐᖅᑕᐅᕙᑦᑐᖅ. ᐃᒻᒪᖃ, ᐄ, ᑮᓇᐅᔭᓂᑦ ᐊᑐᐃᓐᓇᐅᑎᑦᑏᓇᕐᓗᑕ ᖃᖓᑐᐃᓐᓇᒃᑯᑦ. 
ᑕᐃᒪ, ᐅᖃᐅᑎᒋᐊᕈᒪᕙᕋ ᐊᖓᔪᖅᑳᖑᔪᖅ ᐊᒻᒪᓗ ᐊᓯᖏᑦ ᐊᖓᔪᖅᑳᖑᔪᑦ ᐊᔅᓱᕉᑎᖃᖁᓪᓗᒋᑦ ᑕᒪᔅᓱᒥᖓ 
ᓯᕗᓪᓕᐅᑎᑕᐅᒐᓱᐊᕐᓗᓂ. 
 
ᖃᐅᔨᒪᕗᖓᓗ ᐊᒥᓱᒻᒪᕆᓐᓂᒃ ᐃᖅᑲᓇᐃᔮᖃᕆᐊᖃᖅᑯᑦ ᐱᔭᐅᔭᕆᐊᖃᕐᑐᓂᑦ. ᐅᖃᕆᐊᖃᖅᑯᒍᖅᑲᐃ 
ᑮᓇᐅᔭᖅᑕᖃᕐᖓᑦ ᐊᑐᐃᓐᓇᐅᔪᓂᑦ ᐊᒻᒪᓗ ᑕᒪᓐᓇ ᐱᒡᒐᓇᖅᑎᓗᐊᖅᑕᐃᓕᒪᓗᒍᑦ ᐱᓇᓱᐊᖅᑐᓄᑦ ᑮᓇᐅᔭᓂᑦ, 
ᐊᖏᓂᖅᓴᒻᒪᕆᒻᒥ ᐱᐅᓯᕚᓪᓕᑎᑦᑎᒋᐊᖃᖅᑯᒍᑦ ᐊᑐᖅᑕᐅᕙᑦᑐᒥᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ. 
 
ᐊᖓᔪᖅᑳ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐅᐃᓕᐊᒻᔅ, ᐅᖃᖅᑐᑐᔭᕆᐊᖃᖅᑰᑐᒍᒃ ᒥᔅᓯᖃᓛᓂᑦ 
ᐅᖃᐅᓯᖃᕈᓐᓇᖅᑑᔮᕋᓐᓄᒃ. ᐊᐱᖅᑯᓯᑕᖃᕋᑖᓐᖏᑦᑑᒐᓗᐊᖅ, ᑭᓯᐊᓂᓕ ᐅᖃᕈᒪᑐᐃᓐᓇᖅᑯᖓ ᐃᑲᔪᖅᓱᑦᑎᐊᕋᒃᑯᑦ 
ᐅᖃᐅᓯᕆᕋᑖᖅᑕᖓᓂᑦ. 
 
ᐱᔭᕆᐊᖃᖃᑦᑕᕐᖓᑕ ᐱᒡᒐᓇᒻᒪᕆᑦᑐᒥᑦ ᑮᓇᐅᔭᓂᑦ ᑐᔅᓴᐅᑎᓂᑦ ᐃᓕᓐᓂᐊᑎᑦᑎᔪᒪᓂᕐᒧᑦ ᒥᖅᓱᓂᕐᒥᑦ 
ᐅᕝᕙᓘᓐᓃᑦ ᐊᓯᕙᕐᓂᕐᒥᑦ ᐊᒻᒪᓗ ᓯᕗᓪᓕᖅᐹᖑᑎᑕᐅᖃᑦᑕᕋᑎᑦ, ᐊᒥᓱᐊᖅᑎᒻᒪᕆ ᐃᖅᑲᓇᐃᔭᕐᓂᖅᓴᐅᖃᑦᑕᖅᑯᑦ 
ᑮᓇᐅᔭᓂᑦ ᑐᔅᓯᕌᖃᕐᑎᓪᓗᒋᑦ ᐊᒻᒪᓗ ᐅᕙᒍᑦ ᐃᓕᓐᓂᐊᑎᐊᖅᓯᒪᓐᖏᑦᑐᓂ ᐃᓄᓐᓂ ᓄᓇᖃᑎᖃᕐᑐᑕ, 
ᐱᔪᓐᓇᑎᔪᒪᒐᓗᐊᖅᑲᕗᑦ ᐃᓅᓱᑦᑑᔪᑦ ᐱᖅᑯᓯᑐᖃᐅᔪᓂᑦ ᑕᕝᕘᓇ ᐃᖃᓪᓕᐊᓂᒃᑯᑦ, ᐊᓯᕙᕐᓂᒃᑯᑦ ᐅᕝᕙᓘᓐᓃᑦ 
ᓇᒻᒥᓂᑖᕋᓱᓐᓂᕐᒥᑦ. 
 
ᑕᐃᒪ, ᐊᑕᖏᕐᓗᒍ ᑕᑯᓐᓇᓐᖑᐊᕆᐊᖃᖅᑯᒍᑦ ᐃᓕᓐᓂᐊᕐᓂᓕᕆᓂᐅᔪᖅ ᓇᒥᑐᐃᓐᓈᖅᑑᔮᕐᖓᑦ ᐊᒻᒪᓗ ᐊᓯᖏᑦ 
ᐃᓕᓐᓂᐊᕐᕈᑎᐅᔪᓐᓇᖅᑐᑦ ᓇᒥᑐᐃᓐᓇᒻᒪᕆᐅᕗᑦ, ᐱᒋᐊᕆᐊᖃᓕᖅᑯᒍᑦ ᑲᒪᓂᕐᒥᑦ ᐃᓕᓐᓂᐊᑎᑦᑎᓂᕐᒥᑦ ᐊᒻᒪᓗ 
ᐃᓕᓐᓂᐊᕐᓂᓕᕆᓂᕐᒥᑦ. 
 
ᐊᒥᓱᒻᒪᕆᐅᕗᑦ ᐃᓄᐃᑦ ᐃᖅᑲᓇᐃᔭᕐᓂᕐᒥᑦ ᐱᔪᒪᓂᖃᕐᑑᔮᓐᖏᓚᑦ, ᑕᐃᒪ, ᐅᖃᖅᑎ, ᐅᖃᐅᓯᕆᔭᖓ ᑐᑭᓯᕙᕋ. ᐄ, 
ᐃᓕᓐᓂᐊᕆᐊᖃᖅᑯᒍᑦ ᑲᒥᓕᐅᖅᓴᓂᕐᒥᑦ. ᐃᓕᓐᓂᐊᕆᐊᖃᖅᑯᒍᑦ ᓴᓇᓂᕐᒥᑦ, ᐃᓪᓗᒥᑦ, ᐊᒻᒪᓗ 
ᐃᓕᓐᓂᐊᕆᐊᖃᖅᑯᒍᑦ ᖃᒧᑎᓕᐅᕐᓂᕐᒥᑦ, ᐱᒋᐊᕆᐊᖃᓕᖅᑯᖑᑦ ᐃᖏᕐᕋᓂᕆᔭᖓ ᐊᐅᓚᑎᑦᑎᐊᕐᓗᒍ ᑮᓇᐅᔭᓂᑦ 
ᑐᔅᓯᕋᐅᑎᐅᕙᑦᑐᓂᑦ ᑕᒪᒃᑯᓄᖓ ᐃᓕᓐᓂᐊᕈᑎᐅᔪᓄᑦ. 
 
ᐄ, ᐃᓛᒃᑯᑦ, ᐊᔾᔨᐅᖏᑦᑐᒥᑦ ᑮᓇᐅᔭᓂᑦ ᐃᓕᓐᓂᐊᑎᑦᑎᓂᕐᒧᑦ ᐃᓄᐃᑦ ᐱᖅᑯᓯᑐᖃᖏᓐᓄᑦ, ᐃᓕᓐᓂᐊᕐᕕᓂᑦ 
ᐅᕝᕙᓘᓐᓃᑦ ᓯᓚᑖᓂ. ᐄ, ᐊᔅᓱᕉᑎᖃᕆᐊᖃᖅᑯᒍᑦ ᑕᒪᒃᑯᐊ ᔭᒐᑕᐅᓂᐊᓐᖏᒻᒪᑕ ᐱᖅᑯᓯᑐᖃᐅᔪᑦ ᐊᒻᒪᓗ 
ᐃᓕᓐᓂᐊᑎᓪᓗᒋᑦ ᐅᖃᐅᓯᑦᑎᓐᓂ. 
 
ᑕᒪᓐᓇᓕ ᐃᓱᒪᒋᕙᕋ ᓯᕗᓪᓕᖅᐹᕆᔭᐅᔭᕆᐊᖃᕐᑐᒋᓪᓗᒍᑦ ᒐᕙᒪᐅᓂᐊᖅᑐᒧᑦ ᓄᑖᖑᓂᐊᖅᑐᒧᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᒪᓕᒐᓕᐅᖅᑏᑦ ᖃᐅᔨᓂᐊᖅᑯᑦ ᐊᐱᖅᓱᕐᓂᖅ ᓄᖑᒻᒪᑦ, ᐊᒻᒪᓗ 
ᑲᔪᓯᓚᐅᓐᖏᓂᑦᑎᓐᓂ, ᓄᖅᑲᖓᑲᐃᓐᓇᓂᐊᖅᑯᒍᑦ ᓂᕆᔭᕐᑐᕐᓗᑕ ᐊᒻᒪᓗ ᐅᑎᕐᓗᑕ ᒪᓕᒐᓕᐅᕐᕕᑎᓐᓄᑦ 1:59. 
ᒪᓕᒐᓕᐅᖅᑏᑦ ᑐᓐᖓᓱᑦᑎᐊᖅᑯᑦ ᒪᓕᒍᒪᑉᐸᑕ ᐱᑯ-ᒥᑦ ᐊᒻᒪᓗ ᐅᕙᓐᓂ ᓂᕆᔭᖅᑐᑎᓪᓗᓄᒃ ᓂᕆᕕᑦᑎᓐᓄ.  

ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᑲᐃᓐᓇᖅᑯ 12:23ᒥ 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᔅᓴᕐᓄᑦ, ᑲᑎᒪᔾᔪᑎᔅᓴᖅ 7. ᑎᑎᖅᑲᒃᑯᑦ ᐊᐱᖅᑯᓰᑦ. ᑎᑎᖅᑲᒃᑯᑦ ᐊᐱᖅᑯᓰᑦ. 
ᑲᑎᒪᔾᔪᑎᔅᓴᖅ 8. ᐅᑎᕐᓗᑕ ᑎᑎᖅᑲᒃᑯᑦ ᐊᐱᖅᑯᑎᓄᑦ. ᐅᑎᕐᓗᑕ ᑎᑎᖅᑲᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᔅᓴᖅ 9. 
ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᐅᓯᐅᖅᑲᐅᔪᓄᑦ. ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᐅᓯᐅᖅᑲᐅᔪᓄᑦ. ᐊᖓᔪᖅᑳ ᐃᖕ. 
 

ᐊᖓᔪᖅᑳ ᐃᖕ ᑭᖑᓪᓕᖅᐹᒥᑦ ᐅᖃᐅᓯᔅᓴᖏᑦ 
 
ᐊᖓᔪᖅᑳ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᑭᖑᓪᓕᖅᐹᒥᑦ 
ᐅᖃᐅᓯᔅᓴᖃᕐᓂᐊᓕᖅᑐᖓ ᑕᕝᕙᓂ ᒪᓕᒐᓕᐅᕐᕕᒻᒥ. ᐅᑭᐅᖅᑕᖅᑐᒨᓚᐅᖅᓯᒪᕗᖓ ᐃᖃᓗᑦᑑᑦᑎᐊᕐᒧᑦ 1978-
ᖑᑎᓪᓗᒍ, 25-ᖑᓗᐊᓕᖅᑐᑦ ᐊᕐᕌᒍᐃᑦ. ᐅᑭᐊᔅᓵᕐᒥᑦ 1979 ᐊᐱᕆᔭᐅᒋᐊᕐᖓᓚᐅᖅᓯᒪᕗᖓ ᓄᓇᓕᒻᒥᑦ 
ᕼᐋᒻᒪᓚᒃᑯᓐᓄᑦ ᑲᑎᒪᔨᐅᖃᑕᐅᔪᒪᒻᒪᖔᕐᒪᑦ ᑕᐃᒪᓐᖓᓪᓗ ᑲᑎᒪᔨᕈᕆᐊᓚᐅᖅᓯᒪᕗᖓ. 
 
12-ᓂᒃ ᐊᕐᕌᒍᓂᒃ ᐱᓕᕆᖃᑕᐅᖃᑦᑕᖅᓯᒪᕗᖓ ᑕᕝᕙᓂᓪᓗᐊᖅ ᑕᕝᕙᓂᓪᓗᐊᖑᓐᖏᑐᕐᓗ ᓄᓇᓖᑦ ᐅᕝᕙᓘᓐᓃᑦ 
ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᑲᑎᒪᔨᐅᓂᕐᒧᑦ ᐊᒻᒪ ᒪᐃᔭᐅᓯᒪᓪᓗᖓ ᐃᖃᑦᑑᑦᑎᐊᕐᒥ, ᐅᖃᖅᑎᐅᑉ 
ᑐᖏᓕᕆᓯᒪᓪᓗᓂᖓ ᕿᑎᕐᒥᐅᓂᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᑲᑎᒪᔨᐅᓯᒪᓪᓗᖓ ᐊᒻᒪ ᐊᖏᔪᖅᑳᖑᓯᒪᓪᓗᖓ 
ᓄᓇᑦᓯᐊᕐᒥ ᑲᑐᔾᔨᖃᑎᒌᓄᑦ ᓄᓇᓕᓐᓂᑦ ᒐᕙᒪᒃᑯᓐᓄᑦ. 
 
ᒪᐃ 1993-ᖑᑎᓪᓗᒍ ᓂᕈᐊᖅᑕᐅᒋᐊᕐᖓᕋᒪ ᓂᕈᐊᕐᓇᐅᑎᓪᓗᒍ ᑭᒡᒐᖅᑐᐃᓂᐊᖅᑐᓂᒃ ᕿᑎᕐᒥᐅᓂᒃ 
ᓄᓇᓕᖓᓐᓂᑦ ᐃᖃᓗᑦᑑᑦᑎᐊᖅ, ᖁᕐᓗᖅᑐᖅ, ᐅᒥᖕᒪᑦᑑᖅ ᐊᒻᒪ ᕿᖓᐅᑦ ᑲᓇᑕ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ 
ᓴᖅᑭᑕᐅᒻᒪᑦ ᓄᓇᕗᑦ 1999-ᒥ. 
 
ᒫᓐᓇᓕ ᓂᕈᐊᖅᑎᒋᕙᒃᑲ ᐃᖃᓗᑦᑑᑦᑎᐊᕐᒥᐅᑦ, ᓱᓕ ᐃᖃᖃᖅᑐᑎᒃ ᐅᒥᖕᒪᑦᑖᕐᒥᑦ ᐊᒻᒪ ᕿᖓᐅᒻᒥᑦ. ᐅᖃᖅᑏ 11-
ᑲᓴᐃᑦ ᐊᕐᕌᒍᓂᑦ ᑲᓇᑕᒥ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ 9-ᓂᒃ ᐊᕐᕌᒍᓂᒃ ᒥᓂᔅᑕᐅᓪᓗᖓ ᓄᓇᑦᓯᐊᕐᒥ ᐊᒻᒪ 
ᓄᓇᕗᒻᒥ ᒐᔭᒪᒃᑯᓐᓂᑦ ᐃᓅᓯᓕᒫᖅ ᑲᑎᒪᔨᐅᓂᐅᒻᒪᑦ. 
 
ᑭᓯᐊᓂᓕ ᐊᑯᓂᐅᔫᔮᓐᖏᑦᑎᐊᖅᐳᖅ ᓄᓇᑦᓯᐊᕐᒥ ᒪᓕᒐᓕᐅᖅᑎᐅᓚᐅᕋᒪ ᓯᕗᓪᓕᖅᐹᒥᑦ ᐅᖃᓪᓚᑦᑐᖓ 
ᐃᓕᔅᓯᑎᑐᑦ ᑕᐃᒪᐃᓚᐅᕋᔅᓯ ᒫᓐᓇᒫᖅ. 
 
ᐅᖃᖅᑏ, ᐃᖃᓗᑦᑑᑦᑎᐊᖅ ᐊᒃᓱᐊᓗᒃ ᐊᖏᓪᓕᕙᓪᓕᕐᓯᒪᓕᖅᑐᖅ ᐅᑭᐅᓂᑦ ᖁᓕᓂ ᐊᒻᒪ ᐱᕙᓪᓕᕐᓯᒪᒻᒪᕆᑦᑐᓂᒃ 
ᐱᕈᖅᐸᓪᓕᐊᑦᑎᐊᖅᑐᓂ ᓄᓇᓕᐅᔪᖅ ᓄᓇᕗᒻᒥ. ᑕᒪᓐᓇ ᑕᐃᒪᐃᓗᐊᓚᕿᔪᖅ ᐃᑲᔪᖅᑐᖅᑕᐅᖃᑦᑕᕐᓂᖏᓐᓄᑦ 
ᑕᒪᒃᑮᓐᓄᑦ ᐅᑭᐅᖅᑕᖅᑐᒥ ᐊᕕᒃᑐᕐᓯᒪᔪᓂ ᒐᕙᒪᖏᓐᓄᑦ ᐃᑲᔪᖃᑦᑕᕐᓯᒪᓂᖏᓐᓄᑦ ᓇᒻᒥᓂᖅ ᐱᓕᕆᕕᖃᖅᑐᓄᑦ, 
ᐃᓚᖏᓪᓗ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᐊᒻᒪ ᑕᐃᒃᑯᓄᖓ ᐃᓄᓐᓄᑦ ᐃᖃᓗᑦᑑᑦᑎᐊᕐᒥ ᐊᖏᕐᕋᑖᕐᓯᒪᔪᓄᑦ. 
 
ᑕᒪᓐᓇ ᐃᓕᓐᓂᐊᕐᓂᐅᔪᖅ ᓯᕗᓪᓕᐅᔾᔭᐅᖁᔭᐅᒻᒪᑦ ᓄᓇᕗᒻᒧᑦ ᐊᒻᒪ ᐃᖃᓗᑦᑑᑦᑎᐊᖅ ᐃᓚᒋᔭᐅᒻᒥᒻᒪᑦ. ᐊᒃᓱᐊᓗᒃ 
ᖁᕕᐊᒋᓯᒪᒻᒥᔭᕗᑦ ᐃᓕᓐᓂᐊᕕᑦᑕᖃᑕᐅᔭᕆᐊᒃᓴᖅ ᒥᑭᔪᑕᐅᓂᕐᓴᐅᔪᓄᑦ ᐃᓕᓐᓂᐊᕐᕕᐅᔪᒥᒃ, ᓄᓇᕗᒻᒥ 
ᓯᓚᑦᑐᓴᕐᕕᒻᒥ, ᐃᓕᓐᓂᐊᖅᑎᓄᑦ ᑐᔪᕐᒥᕕᐅᔪᒥᒃ, ᓄᑖᒥᒃ ᐸᐃᕆᕕᐅᔪᒥᒃ ᐊᒻᒪᓗ ᓄᑖᒥᒃ ᑭᓪᓕᓂᖅ 
ᐃᓕᓐᓂᐊᕐᕕᐊᓗᒻᒥ ᑕᐃᓐᓇ ᐱᐅᔪᐊᓗᒻᒥ ᐱᓐᖑᐊᕐᕕᖃᖅᑐᓂᒃ ᐊᒻᒪᓗ ᐃᓕᖅᑯᓯᓕᕆᕕᖓ 
ᐱᔭᕇᖅᑕᐅᓯᒪᓕᖅᑐᓂ. 
 
ᐊᒻᒪ ᓱᓕ, ᐸᕐᓇᒍᑕᐅᔪᑦ ᑳᓐᑐᕌᒍᑕᐅᔪᑦ ᐱᔭᐅᕙᓪᓕᐊᓕᖅᑐᑦ ᓄᑖᒧᑦ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ ᐃᓕᓐᓂᐊᖅᑎᓄᑦ 
ᑐᔪᕐᒥᕕᐅᔪᓐᓇᖃᑦᑕᕐᓂᐊᖅᑐᒥᒃ ᐊᕐᕌᒍᓛᖅᑐᒥ. 

ᑕᒪᒃᑯᐊ ᐱᕈᖅᑎᑦᑎᓇᓱᐊᕐᓂᐅᔪᑦ ᐃᓕᓐᓂᐊᕐᓂᕐᒧᑦ ᐃᑲᔪᖅᑐᐃᒻᒪᑕ ᑕᒪᒃᑮᓐᓂᒃ ᐅᕕᒃᑲᐅᔪᓂᒃ ᐊᒻᒪ 
ᐃᓐᓇᐅᓂᕐᓴᐅᔪᓂᒃ ᐃᑲᔪᖅᑐᑎᒃ ᐱᓕᒻᒪᒃᓴᓂᕐᒧᑦ ᐊᔪᕈᓐᓂᕐᓴᕈᑕᐅᔪᓂᒃ ᐊᒻᒪ ᐃᓕᓐᓂᐊᖅᑎᑦᑎᓂᕐᒧᑦ 
ᐃᑲᔪᕈᑎᒋᔪᓐᓇᖅᑕᒥᓂᒃ ᓄᓇᕗᒻᒧᑦ. 
 
ᓄᓇᓕᓐᓂ ᐃᓗᓕᖏᑦ ᐱᖃᓯᐅᔾᔨᓪᓗᑎᒃ ᐊᖏᓪᓕᒋᐊᕐᓯᒪᔪᒥᒃ ᐊᓐᓂᑭᑦᑐᕐᕕᐅᔪᒥᒃ, ᓄᑖᒥ ᖃᑦᑎᕈᑎᖃᕐᕕᐅᔪᒥᒃ, 
ᓄᑖᒥᒃ ᓄᓇᓯᐅᑎᖃᕐᕕᐅᔪᒥᒃ, ᓄᑖᖅ ᖃᖓᑕᓲᒃᑯᕕᑦ, ᓄᑖᖅ ᓱᕈᓯᕐᓄᑦ ᐊᖏᕐᕋᕆᔭᐅᔪᒥᒃ, ᐆᒪᔪᕐᓂᐊᑎᒃᑯᑦ 
ᐊᓪᓚᕝᕕᖓᑕ ᐊᖏᓪᓕᒋᐊᖅᑕᐅᓂᖓᓄᑦ, ᓄᑖᖑᔪᑦ ᐳᓚᕋᑦᑐᓄᑦ ᑐᑭᓯᒋᐊᕐᕕᐅᔪᖅ, ᐊᒻᒪᓗ ᐊᓯᖏᑦ ᐊᒥᓱᑦ 
ᑭᒃᑯᑐᐃᓐᓇᕐᓄᑦ, ᓇᖕᒥᓂᖃᖅᑐᓄᑦ ᐃᖅᑲᓇᐃᔭᖅᑎᓄᓪᓗ ᐃᓪᓗᒃᓴᐅᔪᑦ ᓴᓇᔭᐅᖃᑦᑕᕐᓯᒪᔪᑦ ᐅᑭᐅᓂ 
ᐊᑐᓚᐅᖅᑐᓂ. 
 
ᐸᕐᓇᓂᐅᔪᖅ ᐊᒻᒪ ᑮᓇᐅᔭᖃᖅᑎᑦᑎᓂᐅᔪᖅ ᐱᔭᐅᕙᓪᓕᐊᓕᕐᒥᔪᖅ ᐃᒥᕐᒧᑦ ᓱᓪᓗᓕᒻᒧᑦ ᐊᖏᖅᑕᐅᓯᒪᓪᓗᓂ ᑕᒫᓂ 
ᐊᕐᕌᒍᒥ ᓴᓇᔭᐅᓂᐊᕐᓗᓂ, ᐊᒻᒪ ᓱᓕ, ᐅᖃᖅᑎ, ᐱᕙᓪᓕᕈᑕᐅᓂᖅᐸᐅᓯᒪᔪᖅ ᓄᓇᓕᐅᔪᓄᑦ ᐊᒻᒪ ᐊᕕᒃᑐᕐᓯᒪᔪᓄᑦ 
ᑕᐃᓐᓇ ᕿᑎᕐᒥᐅᓂ ᓄᑖᖑᔪᖅ ᐋᓐᓂᐊᕐᕕᒃᓴᐅᔪᖅ. ᑕᐃᓐᓇ ᐱᒋᐊᖅᑕᐅᓯᒪᓕᖅᑐᖅ ᐊᒻᒪᓗ ᓂᕆᐅᒋᔭᐅᓪᓗᓂ 
ᒪᑐᐃᓛᕆᐊᖓᓂ ᐅᑭᐊᒃᓵᖓᓂ 2004 ᒪᑐᐃᖅᑐᒃᓴᐅᓗᓂ ᐱᐅᓂᕐᓴᒻᒪᕆᐅᔪᓂᓪᓗ ᐋᓐᓂᐊᕕᒻᒥ ᐃᓗᓕᖃᕐᓗᓂ. 
 
ᐅᖃᖅᑎ, ᒐᕙᒪᒃᑯᑦ ᐱᕈᖅᑎᑦᑎᓇᓱᐊᕐᓂᖏᑦ ᑕᒪᒃᑯᑐᖏᑦᑐᑦ ᐃᓚᓕᐅᔾᔭᐅᓯᒪᔪᑦ ᓄᓇᓕᐅᔪᑦ ᐃᓗᓕᖏᓐᓄᑦ ᐊᒻᒪ 
ᓄᓇᓕᓐᓂ ᐱᔨᑦᓯᕈᑕᐅᔪᓂᒃ. ᑕᐃᒪᓕ ᖁᕕᐊᓱᒃᐳᒍᑦ ᑕᒪᒃᑯᐊ ᐱᓕᕆᕕᖁᑎᖃᖅᑐᑦ ᐱᔪᒪᓂᖃᑦᑎᐊᕐᓯᒪᒻᒪᑕ ᐊᒻᒪ 
ᐱᕈᖅᑎᑦᑎᓇᓱᐊᕈᓐᓇᕐᒪᑕ ᐱᐅᓯᔭᐅᕙᓪᓕᐊᓂᖏᓐᓄᑦ ᐱᔨᑦᑎᕈᑕᐅᔪᑦ. 
 
ᐅᑭᐅᑦ 25-ᖑᔪᑦ ᐊᓂᒍᓕᖅᑐᑦ, ᓯᕗᓪᓕᖅᐹᒥᒃ ᐃᖃᓗᑦᑐᑦᑎᐊᒧᕆᐅᓚᐅᕐᓯᒪᒐᒪ, ᑕᒪᒃᑯᐊ ᐱᒻᒪᕆᐅᓗᐊᖅᑐ ᑕᒪᒃᑮᒃ 
ᓄᓇᓕᐅᔪᓂ ᐊᕕᒃᑐᕐᓯᒪᔪᓂ ᒪᑯᐊᖑᓚᐅᕐᓯᒪᔪᑦ ᖃᖓᑕᓲᓕᕆᓂᐅᔪᖅ, ᐊᕝᒃᑐᕐᓯᒪᔪᓂ ᑮᓇᐅᔭᒃᑯᕕᖃᕐᓂᖅ ᐊᒻᒪᓗ 
ᓇᓚᐅᓯᕆᔨᒃᑯᑦ ᓯᐱᓯᒃᑯᑦ. 
 
ᑮᓇᐅᔭᒃᑯᕕᐅᔪᖅ ᕈᐃᐊᓪ ᐹᓐᒃ ᓴᖅᑭᓚᐅᕐᓯᒪᔪᖅ ᑭᓇᐅᔭᒃᑯᕕᓪᓚᑦᑖᒥᒃ ᐃᖃᓗᑦᑐᑦᑎᐊᕐᒥ 1995-ᒥ ᐊᒻᒪᓗ 
ᓇᓚᐅᓯᕆᔨᒃᑯᑦ ᒪᑐᐃᕐᓯᓚᐅᖅᑐᑦ 1999. ᐅᖃᖅᑎ, ᒪᕐᕈᒃ ᐱᖓᓱᓂᑦ ᖃᓄᐃᓗᐊᓐᖏᑦᑐᑦ, ᑕᒪᒃᑯᐊ 
ᖃᖓᑕᓲᓕᕆᕕᐅᔪᑦ ᐊᓪᓚᕕᑕᔾᔭᕙᓪᓚᐃᓐᖏᒻᒪᑕ ᑕᒪᒃᑯᓇᓂ ᓄᓇᓕᐅᔪᓂ ᐅᑭᐅᖅᑕᖅᑐᒥ. 
 
ᐱᒻᒪᕆᐅᔪᓂᒃ ᐱᕈᖅᑎᑦᑎᓇᓱᐊᖅᑐᖃᕐᓯᒪᒻᒪᑦ ᑕᒪᒃᑮᓐᓂᑦ ᓂᐅᕕᖅᑎᑯᓐᓂᑦ ᐊᒻᒪᓗ ᐃᖃᓗᑦᑑᑦᑎᐊᖅ 
ᑯᐊᐸᒃᑯᖏᓐᓂᑦ ᑕᐃᒃᑯᐊ ᑕᒪᒃᑮ ᓄᑖᓐᓂ ᓂᐅᕕᕐᕕᐅᔪᓐᓂ ᒪᑐᐃᕐᓯᓯᒪᓕᖅᑐᒃ. 
 
ᑲᓇᑕᒥ ᑎᑎᖅᑲᓂᐊᕐᕕᒃᑯᑦ ᐊᖏᓪᓕᒋᐊᖅᑎᑦᑎᓚᐅᕐᒥᔪᑦ ᑎᑎᖅᑲᓂᐊᕐᕕᒻᒥ ᒪᓕᒃᑐᒋᑦ ᑭᓐᖑᒪᔭᐅᓂᖓᓄᑦ 
ᓄᓇᓕᐅᔪᓂᒃ. ᐊᒻᒪ, ᐱᖓᓱᑦ ᓄᑖᖑᔪᑦ ᑐᔪᕐᒥᕕᖃᖅᑐᑦ ᐱᒋᐊᖅᑎᑦᑎᓯᒪᓕᕐᒥᔪᑦ ᑐᔪᕐᒥᕕᐅᔪᓂᒃ ᓄᓇᓕᐅᔪᓂ. 
 
ᐅᒥᒻᒪᑦᑑᖅ ᐊᒻᒪ ᕿᖓᐅᑦ ᐅᐊᑦᑎᐊᕈᓐᓂᓴᐅᓂᕐᓴᐅᓪᓗᑎᒃ ᓄᓇᓕᐅᒻᒪᑎᒃ. ᐅᑭᐅᓂᒃ ᖁᓕᓂᒃ ᑕᐃᒃᑯᐊ 
ᖁᔭᓈᖅᑕᐅᓯᒪᑐᐃᓐᓇᖏᑦᑐᑦ ᓄᓇᓕᐅᓪᓗᑎᒃ ᐃᓪᓗᓕᐅᕐᕕᐅᖃᑦᑕᕐᓯᒪᒥᔪᒃ ᑕᒪᒃᑮᓐᓄᑦ ᐃᓄᖏᓐᓄᑦ ᐊᒻᒪᓗ 
ᒥᑭᓂᕐᓴᐅᔪᓂᒃ ᓲᕐᓗ ᖃᖓᑕᓱᒧᑦ ᒥᑦᑕᕐᕕᐅᔪᒥᒃ ᑮᓇᐅᔭᖃᖅᑎᑕᐅᓪᓗᑎᒃ ᐊᒻᒪᓗ ᓄᓇᓕᓐᓂ ᐆᒪᔪᕐᓂᐊᑎᒃᑯᑦ 
ᑲᑎᒪᔨᖏᑦ ᑲᑎᒪᕕᖃᖅᑐᑎᒃ ᑕᐃᑲᓂ ᐅᒥᖕᒪᑦᑑᒥ. 
 
ᐅᑭᐅᓂᒃ ᖁᓕᐅᔪᓂ, ᐊᒥᓱᑦ ᓄᓇᓕᐅᔪᓂ ᑕᒪᒃᑮᓐᓂᒃ ᓄᒃᑎᕐᓯᒪᓕᖅᑐᑦ ᐊᖏᓂᕐᓴᐅᔪᓄᑦ ᓄᓇᓕᐅᔪᑦ 
ᐃᖃᓗᑦᑑᑦᑎᐊᒧᑦ ᐊᒻᒪ ᖁᕐᓗᖅᑐᒧᑦ. 
 
ᑭᓯᐊᓂᓕ, ᑕᐃᒃᑯᐊᓱᓕ ᐊᒥᓱᑲᓪᓚᐅᔪᑦ ᐃᓄᓯᖃᕈᒪᔪᑦ ᐅᐊᑦᑎᐊᕈᑎᑐᓂᕐᓴᖅ ᑕᐃᒃᑯᓇᓂ ᓄᓇᓕᐅᔪᓂ ᐊᒻᒪᓗ 
ᐅᐱᒋᕙᒃᑲ ᑕᒪᒃᓱᒧᖓ ᕿᓄᐃᓴᕈᓐᓇᕐᒪᑕ ᐊᖏᕐᓯᒪᑦᑎᐊᖅᑐᑎᓪᓗ ᑕᐃᒫᒃ ᐃᓅᔭᕆᐊᒃᓴᖅ. 

ᓂᕈᐊᖅᑕᐅᕕᒋᓯᒪᓪᓗᒋᓪᓕ ᐊᒥᓱᑦ ᐱᐅᓯᕙᓪᓕᓗᕐᓯᒪᔪᓂᒃ ᐱᕙᓪᓕᐊᓂᐅᔪᓂᒃ ᓴᖅᑭᕐᓯᒪᔪᖃᕐᒥᔪᖅ. 
ᒪᓕᒐᓕᐅᖅᑎᓐᖑᖅᑎᓪᓗᖓ ᐃᑲᔪᕐᕕᒋᓗᐊᓚᐅᖅᑕᕋ ᑕᐃᒃᑯᐊ ᒑᓴᓕᖑᔪᑦ ᐊᑭᖏᑦ ᐊᑭᑭᓪᓕᒋᐊᕈᓐᓇᕐᓯᑎᓚᐅᕋᒃᑭᑦ 
ᐃᖃᓗᑦᑑᑦᑎᐊᒥ, ᐅᒥᖕᒪᑦᑑᒥ ᕿᖓᐅᒥᓗ. 
 
ᑕᐃᒪᓐᖓᓂᑦ, ᐊᓯᖏᑦ ᖃᐅᔨᓇᒻᒪᕆᑦᑐᑦ ᐱᕙᓪᓕᐊᓂᐅᔪᑦ ᐅᖃᐅᑕᐅᓚᐅᕐᓯᒪᓐᖏᑦᑐᑦ ᒪᑯᐊᖑᔪᑦ, 
ᓯᕗᓪᓕᖅᐹᑦᑎᐊᖅ ᒪᓕᒐᓕᐅᖅᑎᒃᑯᑦ ᑲᑎᒪᓂᖓ ᒪᓕᒐᓕᐅᖅᑎᓂ ᐃᖃᓗᑦᑑᑦᑎᐊᕐᒥ, ᓯᕗᓪᓕᖅᐸᐅᔪᑦ 
ᐱᔨᑦᑎᕋᖅᑎᐅᔪᑦ ᐃᖃᓗᑦᑑᑦᑎᐊᒥ ᐊᐅᓚᖅᑎᑕᐅᓚᐅᖅᑐᑦ ᓄᓇᑦᓯᐊᕐᒧᑦ ᐊᒻᒪ ᓄᓇᕗᒻᒧ ᒪᓕᒐᓕᐅᖅᑎᓄᑦ, ᑯᐃᓐ 
ᑭᒡᒐᖅᑐᖅᑎᖓ ᐊᐃᑐᕆᐊᓐ ᑲᓛᒃᓴᓐ ᐊᒻᒪ ᐅᐃᖓ ᒪᑐᐃᕐᓯᓚᐅᕐᓯᒪᔪᑦ ᑭᓪᓕᓂᖅ ᐃᓕᓐᓂᐊᕐᕕᔾᔪᐊᖓᓂᒃ ᐊᒻᒪᓗ 
ᒪᐃ ᕼᐊᒃᑯᖓᖅ ᐃᓕᖅᑯᓯᓕᕆᕕᐅᔪᖅ. ᑲᓇᑕᒥ ᐃᖅᑲᓇᐃᔭᖅᑐᓕᕆᔨᒃᑯᑦ ᒪᑐᐃᓯᓚᐅᖅᑐᑦ ᐊᓪᓚᕝᕕᒻᒥᓂᒃ, 
ᓄᓇᕗᒥ ᐸᕐᓇᓂᕐᒧᑦ ᑲᑎᒪᔨᖏᑦ ᐊᒻᒪᓗ ᓄᓇᕗᒻᒥ ᐱᓕᕆᔪᖃᖅᑎᓪᓗᒍ ᐃᑲᔪᕈᑎᐅᔪᓄᑦ ᑲᑎᒪᔨᖏᑦ 
ᐊᓪᓚᕝᕕᒻᒥᓂ ᒪᑐᐃᕐᓯᓚᐅᖅᑐᑦ ᓄᓇᓕᐅᔪᓂ. 
 
ᑭᖑᓪᓕᖅᐹᒥᒃ, ᐅᖃᖅᑎ, ᓄᓇᑦᓯᐊᕐᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕆᓴᒃᑯᖏᑦ ᐊᑐᓚᐅᕐᒥᔪᑦ ᑮᓇᐅᔭᓂᒃ ᐊᒥᓱᓂᒃ 
ᕿᑎᕐᒥᐅᒃ ᓂᕿᓕᕆᔨᒃᑯᖏᓐᓄᑦ ᐃᑲᔪᖅᑐᐃᓂᐊᕐᓗᑎᑐᒃ ᐃᖃᓗᓕᕆᕕᐅᔪᒥᒃ ᐊᒻᒪᓗ ᐅᒥᒻᒪᓐᓄᑦ 
ᓂᐅᕐᕈᑎᖃᖃᑦᑕᕐᓂᕐᒧᑦ. ᑕᒪᓐᓇ ᐱᕙᓪᓕᐊᓯᒪᔪᖅ ᐱᓕᕆᐊᖑᓯᒪᔪᖅ ᐊᒻᒪ ᐅᐊᑦᑎᐊᕈᒃᑲᓂᕐᒧᑦ 
ᑲᔪᓯᑦᑎᐊᕐᓂᖃᕈᓐᓇᖅᑐᓂ. 
 
ᑭᓯᐊᓂ ᐃᓚᖏᑦ ᖁᓅᕐᒥᕐᓇᖅᑐᑦ, ᐅᖃᖅᑏ, ᑕᑯᓯᒪᕙᒃᑲ ᒪᓕᒐᓕᐅᖅᑎᐅᓪᓗᖓ ᐱᔪᓐᓇᕐᓂᖃᓐᖏᓐᓂᖏᑦ 
ᐅᕝᕙᓘᓐᓃᑦ ᐱᓕᕆᐊᖃᕈᒪᓐᖏᓐᓂᖏᑦ ᓄᓇᕗᒻᒥ ᐱᕙᓪᓕᐊᑎᑦᑎᔩᑦ ᑯᐊᐳᕋᐃᓴᒃᑯᑦ ᓱᕋᖅᑎᖅᐸᓪᓕᐊᔪᒥᑦ 
ᕿᑎᕐᒥᐅᓂᑦ ᓂᕿᓕᕆᕕᒻᒥᑦ. 
 
ᐅᖃᖅᑏ, ᑕᒪᓐᓇ ᐅᖃᐅᓯᐅᓴᕋᐃᓐᓂᐊᖏᑉᐸᑦ ᑕᒪᓐᓇ ᐋᓐᓂᕈᑕᐅᔪᒻᒪᕆᐅᔪᓐᓇᖅᐳᖅ ᓄᓇᓕᒻᒥᐅᓄᑦ ᐊᒻᒪ 
ᐊᒥᓱᒻᒪᕆᓐᓄᑦ ᐊᖑᓇᓱᑦᑎᓄᑦ ᐊᒻᒪ ᐃᖅᑲᓇᐃᔭᖅᑎᓄᑦ ᐊᑦᑕᑎᖃᖅᑐᓄᑦ ᑕᒪᑐᒥᖓ ᐊᐅᓚᑕᐅᔪᒥᑦ, 
ᐱᒻᒪᕆᐅᓂᖅᓴᐅᓂᖓᓄᓪᓗ ᐅᑎᕆᐊᕐᓂᖅᓴᒻᒪᕆᐅᒐᔭᖅᐳᑦ ᐱᕙᓪᓕᐊᑎᑕᐅᓂᖓ ᒪᑭᒪᒐᓱᐊᕐᓂᕐᒧᑦ ᓴᖅᑭᔮᖅᑐᑦ 
ᓄᓇᕗᒻᒥᐅᓕᒫᓄᑦ. 
 
ᐅᖃᖅᑏ, ᒥᓂᔅᑕᐅᓚᐅᕋᒪ ᑕᒪᒃᑮᓐᓄᑦ ᓄᓇᑦᓯᐊᕐᒥ ᐊᒻᒪ ᓄᓇᕗᒻᒥ ᒐᕙᒪᒃᑯᓐᓄᑦ. 1999-ᒥᓂᑦ ᐃᖓᓱᓂᑦ 
ᐸᕐᓇᐅᑎᖃᖅᓯᒪᕗᖓ ᐊᔾᔨᐅᓐᖏᑦᑐᓂᒃ ᐱᓕᕆᐊᔅᓴᓂᒃ. 
 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 1999-ᒥᑦ ᐅᑭᐊᔅᓵᖓᓄᑦ 2001. ᐃᖅᑲᓇᐃᔭᖅᑐᓕᕆᔨᒃᑯᑦ, 
ᐱᓕᕆᐊᕆᓪᓗᐊᑕᖅᑕᖓᑦ ᐃᖅᑲᓇᐃᔭᓕᖅᑎᑦᑎᓂᖅ ᓄᓇᕗᒻᒥ ᒐᕙᒪᒃᑯᓐᓄᑦ. ᐱᒋᐊᓚᐅᖅᐳᒍᑦ 
ᖃᑦᑏᓐᓇᐅᓂᖅᓴᐅᔪᓂᒃ 50-ᐳᓴᓂᒃ, ᒪᕐᕉᒃ ᐊᕐᕌᒎᒃ ᓈᑎᓪᓗᒋᒃ ᐃᖅᑲᓇᐃᔭᖅᑎᖃᓕᖅᐳᒍᑦ ᑕᒫᓂ 80-ᐳᓴᓂᒃ 
ᑕᐃᒪᐃᓕᖓᓪᓗᑕ ᒫᓐᓇᐅᔪᖅ. ᐃᖅᑲᓇᐃᔮᔅᓴᖃᖃᑦᑕᑎᓪᓗᒋᑦ ᐊᓯᖏᑦ ᓄᓇᓖᑦ, ᓴᓐᖏᓂᕆᔭᖏᑦ ᒪᑭᒪᒐᓱᐊᕈᑏᑦ 
ᖃᓪᓗᓈᑦ ᓄᓇᖓᓐᓂᑦ, ᓄᓇᕗᑦ ᒐᕙᒪᒃᑯᖏᑦ ᐱᓕᕆᐊᖃᕇᖅᓯᒪᔪᒻᒪᕆᐅᓱᒋᕙᒃᑲ ᐊᒥᓱᓂᑦ. 
 
ᐋᖅᑮᓚᐅᕆᕗᒍᑦ ᓯᕗᓪᓕᐅᔾᔭᐅᖁᔭᐅᔪᓄᑦ ᒪᓕᒐᕐᒥᑦ ᐃᓚᒋᔭᐅᖃᑕᐅᔪᓄᑦ ᓄᓇᕗᒻᒥᐅᓄᑦ ᐊᒻᒪ ᐃᖅᑲᓇᐃᔭᖅᑎᓂᒃ 
ᐃᑲᔪᖅᓱᕐᓂᕐᒧᑦ ᐱᓕᕆᐊᕐᒥᑦ, ᐊᐅᓚᑦᑎᓂᕐᒧᑦ ᐃᓕᓐᓂᐊᕋᔅᓴᖅ ᑐᕌᖓᔪᖅ ᓄᓇᕗᒻᒥᐅᓄᑦ ᐃᓚᒋᔭᐅᖃᑕᐅᔪᓄᑦ. 
ᐊᒻᒪᓗ ᐱᓕᕆᖃᑎᖃᖅᑐᑕ ᑮᓇᐅᔭᓕᕆᔨᒃᑯᑦ ᒥᓂᔅᑕᖃᕐᕕᖓᓐᓂᑦ ᐱᓕᕆᐊᖃᕇᓚᐅᖅᐳᒍᑦ ᒪᕐᕉᓐᓂᒃ 
ᐊᖏᕈᑏᓐᓂᒃ nsnt-ᑯᓪᓗ, ᐊᒻᒪ ᓄᓇᕗᒻᒥ ᐃᖅᑲᓇᐃᔭᖅᑏᑦ ᔫᓐᓂᐊᒃᑯᓐᓄᑦ. 
 
ᐅᖃᖅᑏ, ᐅᑭᐊᔅᓵᕐᒥᑦ 2001 ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᐊᔅᓴᖏᑦ ᐅᕙᓐᓄᑦ ᑐᓂᔭᐅᓚᐅᖅᐳᑦ. 
ᐃᓪᓗᓕᕆᓂᖅ ᓱᓕ ᓇᓗᓇᐃᖅᑕᐅᓯᒪᕗᖅ ᓯᕗᓪᓕᐅᔾᔭᐅᖁᔭᐅᔪᓂᒃ ᒐᕙᒪᑦᑎᓐᓂᑦ, ᐊᒻᒪ ᑲᔪᓯᓂᐊᖅᐳᒍᑦ ᐊᒥᓱᓂᒃ  

ᐊᕐᕌᒍᓂᑦ. ᑐᓂᔭᐅᕋᑖᓚᐅᖅᑎᓪᓗᖓ ᑕᒪᑐᒥᖓ ᐱᓕᕆᐊᔅᓴᕐᒥᑦ ᐱᓕᒻᒪᔅᓴᐃᓚᐅᖅᐳᒍᑦ ᑲᑎᑎᕆᓪᓗᑕ 
ᐃᓪᓗᓕᕆᓂᕐᒧᑦ ᐱᓕᕆᐊᓂᒃ ᓴᓇᔪᓕᕆᔨᒃᑯᓐᓂᒃ. 
 
ᑕᒪᓐᓇ ᐊᑐᕈᓐᓇᑦᑎᐊᕐᓂᓴᐅᔾᔪᑕᐅᓚᐅᖅᐳᖅ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᑐᕋᔅᓴᓂᒃ ᐊᒻᒪ ᓴᖅᑮᓪᓗᓂ ᐊᖅᑯᑎᔅᓴᕐᓂᒃ 
ᐱᓕᕆᐊᖃᖅᑎᓪᓗᒋᑦ ᐃᓪᓗᓕᕆᓂᕐᒧᑦ ᒪᓕᒐᕐᓂᒃ. ᓱᓕ ᑕᒪᔾᔭᐅᕗᑦ ᐃᖅᑲᓇᐃᔭᖅᑎᓄᑦ ᐊᒻᒪ ᐃᓕᓐᓂᐊᖅᑎᓄᑦ 
ᐃᓪᓗᐃᑦ ᐊᓯᖏᒍᑦ ᑲᑎᒪᔨᓄᑦ ᐊᒻᒪ ᐱᓕᕆᕝᕕᓐᓄᑦ ᑮᓇᐅᔭᖃᖅᑎᑕᐅᔪᓄᑦ ᑕᕝᕙᓐᖓᑦ ᒐᕙᒪᒥᑦ.  
 
ᐃᓱᓕᕝᕕᖓᓄᑦ ᑎᑭᔅᓯᒪᕗᒍᑦ ᐊᑭᑐᔪᓄᑦ ᑮᓇᐅᔭᓄᑦ ᐃᓪᓗᓕᐅᖅᑐᑕ ᑕᒫᓂ 170-ᓂᒃ ᑭᒃᑯᑐᐃᓐᓇᕐᓄᑦ ᐃᓪᓗᓂᒃ. 
ᓴᖅᑮᓚᐅᖅᐳᒍᑦ ᐃᖅᑲᓇᐃᔭᖅᑎᓄᑦ ᐃᓪᓗᓂᒃ ᑲᑎᓐᖓᔪᓂᒃ 160-ᑲᓐᓂᐅᓪᓗᑎᒃ ᐃᖅᑲᓇᐃᔭᖅᑎᓄᑦ ᐃᓪᓗᐃᑦ 
2001-ᒥᓂᑦ. 
 
ᐱᓕᒻᒪᔅᓴᐃᓯᒪᕗᒍᑦ ᐊᖏᔪᒥᑦ ᓄᑖᒧᑦ ᑭᒃᑯᑐᓐᓇᕐᓄᑦ ᐃᓪᓗᓂᑦ ᐊᑭᓕᖅᓱᖅᑕᐅᔪᓂᒃ ᐊᖏᔪᒥᑦ 
ᐱᕙᓪᓕᐊᑎᑦᑎᓚᐅᖅᑐᑕ ᑲᑐᔾᔨᖃᑎᑦᑎᓐᓂᑦ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᒃᑯᓐᓂᑦ, ᐊᒻᒪ ᒪᓕᒐᓕᐅᖅᑎᓂᑦ. 
 
ᐋᖅᑮᓯᒪᕗᒍᑦ ᐊᑐᖅᑕᐅᓂᐊᖅᑐᓂᒃ ᓄᑖᓄᑦ ᐃᖅᑲᓇᐃᔭᖅᑏᑦ ᐃᓪᓗᖏᓐᓄᑦ ᐊᑭᓕᖅᓱᖅᑕᐅᓂᐊᖅᑐᓂᒃ, ᓄᑖᖅ 
ᒐᕙᒪᐅᔪᖅ ᐱᔭᕇᔭᕈᓐᓇᖅᑕᖓᓂᒃ ᐊᒻᒪ ᐱᓕᒻᒪᔅᓴᕈᓐᓇᖅᑕᖓᓂᑦᓱ. ᑖᖅᑮᓯᒪᕗᒍᑦ ᓄᑖᒥᑦ ᐊᑐᖅᑐᐊᖅᑐᓂᒃ 
ᓇᒻᒥᓂᖅᑖᕈᒪᔪᓄᑦ ᐱᓕᕆᐊᕐᒥᑦ, ᐅᑉᐱᕈᓱᑦᑐᖓᓗ ᓇᒻᒥᓂᖁᑎᑖᕈᑕᐅᒃᑲᓐᓂᕐᓂᐊᕆᐊᖓ ᓂᕈᐊᖅᑎᒋᔭᑦᑎᓐᓄᑦ. 
ᐊᒻᒪ ᑭᖑᓪᓕᖅᐹᒥ, ᐅᖃᖅᑏ, ᖃᑦᑏᓐᓇᕈᕆᐊᖅᑎᑦᑎᓯᒪᔪᒻᒪᕆᐅᕗᒍᑦ ᓇᒻᒥᖅᓂ ᐃᓪᓗᑖᕐᓂᕐᒧᑦ 
ᐊᑭᓕᖅᓱᖅᑕᐅᕙᑦᑐᓂᒃ ᒪᓕᓐᓂᖅᓴᐅᓕᖅᑐᑎᒃ ᓄᓇᕗᒻᒥ ᓇᒻᒥᓂᖅ ᐃᓪᓗᖁᑎᖃᖅᑐᓄᑦ ᐊᐅᓚᑦᑎᓂᕐᒧᑦ 
ᐊᑭᒋᔭᖏᓐᓂᑦ. 
 
ᐅᖃᖅᑏ, ᑮᓇᐅᔭᓕᕆᓂᖅ ᐸᕐᓇᐅᑎᓃᔅᓯᒪᕗᖅ ᐱᓕᕆᐊᕆᔭᓐᓂᑦ ᐱᒋᐊᕐᓂᖓᓂᑦ ᒫᓐᓇᒧᑦ, ᐊᒻᒪ ᑕᒪᓐᓇ 
ᐊᒃᓱᕈᕐᓇᖅᓯᒪᔪᒻᒪᕆᐅᕗᖅ ᐊᒻᒪ ᑭᖑᕐᖓᒍᑦ ᐱᓕᕆᐊᖃᕇᖅᓯᒪᑦᑎᐊᕐᓇᖅᑐᓂ. ᒪᓕᒐᓕᐅᖅᑏᑦ ᖃᐅᔨᒪᒻᒪᑕ 
ᑕᒪᓐᓇ ᐱᒡᒐᓇᖅᑑᒻᒪᑦ ᐱᓕᕆᐊᕆᒋᐊᖓ ᑕᑯᓐᓇᖅᑕᐅᓪᓗᓂ ᓯᒃᑭᓕᐅᖅᑎᐅᒋᐊᖓ; ᐊᒻᒪ ᐱᒡᒐᓇᖅᑑᒻᒪᑦ ᐋᑐᕚᒥᑦ 
ᑮᓇᐅᔭᖅᑖᒃᑲᓐᓂᕋᓱᐊᕆᐊᖓ. ᐱᐅᔪᒻᒪᕆᐅᕗᖅ ᐊᒥᐊᒃᑯᔪᓐᓇᖅᓯᒪᒐᑦᑕ ᒪᕐᕉᓐᓂᒃ ᐊᕐᕌᒎᓐᓂᒃ ᐊᖏᔪᑲᓪᓚᓐᒃᓂ 
ᑮᓇᕗᐅᔭᓂᑦ ᐸᕐᓇᑎᓕᐅᑦᑎᐊᕋᓱᐊᖃᑦᑕᕐᓂᖅᑎᓐᓄᑦ ᐊᕐᕌᒎᓚᐅᖅᑐᓂᑦ. ᑐᓱᓇᕈᓇᖅᑐᒻᒪᕆᐅᓚᐅᖅᐳᖅ 
ᓇᓕᐊᓐᓄᑐᐃᓐᓇᖅ ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ. 
 
ᐱᓕᕆᐊᖃᓚᐅᖅᐳᒍᑦ ᑕᖅᑲᒃᑯᓂᖓ ᐅᖃᖃᑎᖃᖃᑦᑕᕐᓂᕐᒥᑦ ᓄᓇᓕᓕᒫᓂᒃ ᓄᓇᕗᒻᒥ ᑐᓴᖅᑐᑕ ᑕᐃᑲᓐᖓᓪᓗᐊᖅ 
ᓄᓇᕗᒻᒥᐅᓂᒃ ᑭᓱᓂᒃ ᐱᑕᖃᖁᔨᒻᒪᖔᑕ. ᐱᓕᕆᐊᖃᓚᐅᖅᐳᒍᑦ ᑮᓇᐅᔭᓕᕆᓂᕐᒧᑦ ᕿᒥᕐᕈᓂᕐᒥᑦ 
ᐱᓕᕆᖃᑎᖃᑦᑐᑕ ᒐᕙᒪᑐᖃᒃᑯᓐᓄᑦ ᒥᓂᔅᑕᒥᑦ, ᒫᑎᓐ, ᓄᓇᕗᒻᒥ ᑮᓇᐅᔭᓕᕆᓂᕐᒧᑦ ᖃᓄᐃᓕᖓᓂᐅᔪᓄᑦ ᐊᒻᒪ 
ᐱᑕᖃᕆᐊᖃᖅᑐᓄᑦ. 
 
ᑐᑭᓯᒋᐊᕈᑏᑦ ᑖᒃᑯᓇᓐᖓᑦ ᑕᒪᒃᑮᓐᓂᒃ ᐋᖅᑮᔾᔪᑕᐅᓂᐊᖅᐳᖅ ᐊᑐᕐᓂᐊᖅᑕᖏᓐᓂᑦ ᓄᑖᑉ ᒐᕙᒪᐅᒃ ᐊᒻᒪ 
ᑭᖑᓪᓕᕐᒥᑦ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᓂᐊᖅᑐᒧᑦ ᐊᑐᕐᓗᒋᑦ ᑖᒃᑯᐊ ᐋᖅᑭᔅᓱᐃᓂᕐᒧᑦ ᐊᑐᕐᕕᔅᓴᒃᑲᓂᕐᓂᑦ 
ᐱᓕᕆᐊᖑᖁᓪᓗᒋᑦ ᓄᓇᕗᒻᒥ ᐊᑯᓂᐅᓂᐊᖅᑐᖅ ᐱᑕᖃᕆᐊᖃᖁᔭᐃᑦ. 
 
ᐅᖃᖅᑏ, ᖃᑦᑏᓐᓇᕈᐃᒋᐊᖅᓯᒪᕗᒍᑦ ᐃᓐᑲᒻᑖᒃᓯᓂᒃ, ᑕᒪᒃᑮᓐᓄᑦ ᐃᒻᒥᓐᓅᖓᔪᓂᒃ ᐊᒻᒪ ᑯᐊᐳᕋᐃᓴᓄᑦ, 
ᖃᑦᑏᓐᓇᐅᓂᖅᐸᐅᓕᖅᑐᓂ ᑲᓇᑕᒥ. ᐊᑭᑦᑐᕆᐊᖅᑎᑦᑎᓯᒪᕗᒍᑦ ᐃᓅᓇᓱᐊᕐᓂᕐᒧᑦ ᑖᒃᓯᑖᖑᕙᑦᑐᓂᒃ 
ᐃᑲᔪᖅᑕᐅᖁᓪᓗᒋᑦ ᑕᐃᒃᑯᐊ ᓇᒻᒥᓂᕋᓛᖁᑎᖃᖅᑐᑦ ᑲᓇᑕᒥ ᐊᒻᒪ ᓄᓇᕗᒻᒥ. 
 
ᑲᒪᒋᑦᑎᐊᕐᓯᒪᒻᒥᔭᕗᑦ ᒑᓴᓕᑲᒻᒪᖃᓚᐅᖅᑎᓪᓗᑕ ᐊᑭᓕᕐᓱᐃᓂᕐᒧᑦ ᐱᓕᕆᐊᖑᓚᐅᖅᑐᖅ ᑕᐃᒃᑯᐊ ᐱᔾᔪᑎᒋᓪᓗᖏᑦ 
ᐃᒃᐱᒍᓱᓐᓂᖃᓚᐅᖅᑐᑦ ᑕᐃᒃᓱᒧᖓ ᒑᓴᓕᕐᓗᒻᒧᑦ. ᑭᖑᓪᓕᖅᐹᒥᓪᓗ, ᕿᒪᐃᓂᐊᖅᑐᒍ ᓇᓕᒧᑦᑐᓂᒃ 
ᑮᓇᐅᓕᕆᔨᔾᔪᑎᓂᒃ ᑕᐃᒃᑯᐊ ᓄᑖᖑᓂᐊᖅᑐᑦ ᒐᕙᒪᐅᔪᓄᑦ ᐱᒋᐊᕈᑎᒋᔪᓐᓇᓂᐊᖅᑕᖏᓐᓂᒃ ᑕᐃᒫᒃ 
ᐱᒋᐊᓚᐅᕐᓯᒪᒐᑦᑕ ᐅᑭᐅᑦ ᑕᓪᓕᒪᑲᓴᐅᓕᖅᑐᑦ. 

ᐅᖃᖅᑎ, ᑕᒪᒃᑯᐊ ᐅᖃᐅᓯᐅᔭᕆᐊᖃᖅᑐᒋᔭᒃᑲ ᓯᕗᓂᑦᑎᓐᓂᒃ ᒐᕙᒪᐅᓂᐊᖅᑐᓂᒃ ᐊᒻᒪᓗ 
ᒪᓕᒐᓕᐅᖅᑎᐅᓂᐊᖅᑐᓂᒃ ᐃᓱᒪᒋᓗᒋᑦ ᕿᑐᕐᖏᐅᖅᑐᑦ ᐊᒥᓱᐊᓗᒻᒪᑕ, ᓯᒡᒐᓕᐊᖅᑐᖅᐸᒃᑐᑦ ᐊᒥᓱᐊᓘᒻᒪᑕ, 
ᐱᕋᔭᒃᐸᒃᑐᑦ ᐊᒥᓱᐊᓗᒻᒪᑕ, ᐊᑐᕐᓂᓗᓐᓂᐅᕙᒃᑐᖅ ᐃᒥᐊᓗᒻᒥ ᐊᖓᔮᕐᓇᖅᑐᓄᒃ ᑕᒫᓂ ᓄᓇᒋᔭᑦᑎᓐᓂ, 
ᐊᐃᒃᐸᕐᒥᓂ ᐋᓐᓂᖅᑎᕆᓂᐅᔪᖅ, ᐃᓚᒌᓂᒃ ᐃᓐᓇᕐᓂ ᐃᓕᔮᖃᕐᓂᐅᔪᖅ, ᖁᓄᔪᕐᓂᐊᕐᓂᖅ ᑕᒪᒃᑯᐊ 
ᐱᒻᒪᕆᐅᑎᐅᒻᒪᑕ ᓇᓗᓇᐃᕈᑕᐅᑲᐅᑎᒋᔪᓐᓇᖅᑐᑦ ᑕᒪᒃᓱᒧᖓ ᐊᒥᐊᓱᓗᓐᓄᑦ ᐃᒻᒥᓃᔨᐊᕆᕙᒃᑕᑎᓐᓄᑦ. 
 
ᐅᕕᒃᑲᖁᑎᒋᔭᕗᑦ, ᐃᓄᒋᐊᒃᓯᕙᓪᓕᐊᓂᖅᐳᑦ ᐃᓚᓕᐅᑎᓪᓗᒍ ᐅᖓᓯᑦᑐᒦᓂᕗᑦ ᐊᒻᒪᓗ ᐊᑭᑐᔪᑎᓄᑦ 
ᐊᐅᓪᓚᐅᑕᐅᔭᒃᑐᓄᑦ ᐊᒃᓱᐊᓗᒃ ᑕᒪᒃᑯᐊ ᐊᒃᓱᕈᕈᑕᐅᓕᖅᐸᒻᒪᑕ ᒐᕙᒪᑦᑎᓐᓄᑦ ᐱᔨᑦᑎᕋᓱᐊᖅᑐᑕ ᐱᓕᕆᐊᓂᒃ 
ᓄᓇᕗᒻᒥᐅᓄᑦ. 
 
ᐊᒻᒪ ᐅᖃᖅᑎ, ᐊᒥᓲᑦ ᑕᒪᒃᑯᐊ ᐱᔭᕆᐊᑭᑦᑐᒧᑦ ᑭᐅᔭᒃᓴᐅᖏᒻᒪᑕ. ᑭᓯᐊᓂᓕ, ᐊᒥᓱᑦ ᓇᓗᓇᐃᒃᑯᑕᐅᔪᑦ 
ᓇᓗᓇᐃᕐᓯᕗᑦ ᐃᓕᓐᓂᐊᑲᓐᓂᕆᐊᖃᕐᓂᕐᒥᒃ ᐃᓕᓐᓂᐊᕆᐊᒃᑲᓂᕆᐊᖃᕐᓂᕐᒥᒃ ᑮᓇᐅᔭᓕᐅᕈᑕᐅᑦᑎᐊᕈᓐᓇᕐᒪᑕ 
ᑲᔪᓯᑦᑎᐊᕈᑕᐅᒻᒪᑕ ᓄᖅᑲᖓᔾᔪᑕᐅᔪᓐᓇᕐᒪᑕ ᑎᒥᒧᑦ ᖃᓄᐃᓐᓇᖅᑐᓄᑦ ᐊᒻᒪᓗ ᐃᓄᓯᕐᒧᑦ ᐊᑲᐅᓐᖏᓂᕐᒧᑦ. 
 
ᐅᖃᖅᑎ, ᐱᕙᓪᓕᐊᓂᕐᒧᑦ ᑮᓇᐅᔭᑎᒍᑦ ᐃᑲᔪᖅᑐᖅᑕᐅᔭᕆᐊᖃᖅᐳᖅ ᐊᑐᖅᑕᐅᓗᓂᓗ ᑕᒪᒃᑯᐊ 
ᐃᓕᓐᓂᐊᑲᓐᓂᕈᑕᐅᔪᑦ ᐃᓅᓯᖃᑦᑎᐊᕐᓂᕐᒧᑦ. ᐱᕈᒃᑲᓐᓂᕈᓐᓇᖏᑦᑐᓂᒃ ᓄᓇᒥᐅᑕᐅᔪᓂᒃ ᓲᕐᓗ ᐃᒪᐃᑦᑐᑦ 
ᐅᔭᕋᓐᓂᐊᕐᓂᐅᔪᑦ ᑲᔪᓯᖁᔭᐅᑲᓐᓂᕆᐊᖃᖅᑐᑦ ᐊᒻᒪ ᐃᑲᔪᖅᑐᖅᑕᐅᓗᑎᒃ ᑕᒪᒃᑯᐊ ᐃᓚᖏᑦ ᐱᕕᖃᖅᑎᑕᐅᓗᑎᒃ 
ᓄᓇᕗᒻᒥᐅᑕᐅᔪᑦ. 
 
ᐱᕈᒃᑲᓐᓂᕈᓐᓇᖅᑐᓂ ᓄᓇᒥᐅᑕᐅᔪᓂᒃ ᓲᕐᓗ ᐃᒪᐃᑦᑐᓂᒃ ᐃᖃᓗᓕᕆᓂᖅ, ᐅᒥᒻᒪᓐᓂ ᑐᒃᑐᒥᓂᕐᓂᒃ, ᓴᓇᐅᔭᕐᓂᒃ 
ᒥᕐᓱᒐᕐᓂᕐ ᑲᔪᓯᔭᕆᐊᖃᕐᒥᔪᑦ ᑕᒪᒃᑯᐊ ᐃᓕᖅᑯᓯᖅᑎᒍᑦᑕᐅᖅ ᑮᓇᐅᔭᒃᓴᑲᓐᓂᕈᓐᓇᖁᓪᓗᒋᑦ ᐱᓕᕆᐊᒃᓴᐅᔪᑦ. 
 
ᐅᐊᑦᑎᐊᕈ ᐅᖃᖅᑲᐅᒐᒪ ᑕᒪᒃᑯᐊ ᑲᔪᓯᑦᑎᐊᕐᓂᐅᖃᑦᑕᕐᓯᒪᔪᓂᒃ ᐃᖃᓗᑦᑑᑦᑎᐊᕐᒥᓄ, ᐊᒻᒪᓗ ᐃᓚᖏᓐᓄᑦ 
ᓄᓇᓕᐅᔪᑦ ᑐᓱᒋᔭᐅᒻᒪᕆᒃᑲᔭᖅᑐᓂᒃ ᓄᓇᕗᒻᒥᐅᑕᕐᓄᑦ. ᑭᓯᐊᓂᓕ, ᓄᓇᓕᑦᑎᑐᑦ ᐊᓯᖏᑎᒍᑦ ᐊᓯᖏᓐᓂ 
ᐱᒃᑲᓐᓂᕈᒪᑐᐃᓐᓇᕋᓗᐊᕐᒥᔪᒍᑦ, ᐱᓗᐊᖅᑐᒥᒃ ᐃᓪᓗᓕᕆᓂᐅᔪᒥᒃ. ᓄᓇᓕᓐᓂ ᐃᓪᓗᐃᑦ ᓄᓇᕕᒻᒥ 
ᐊᑭᑐᔪᒻᒪᕆᐅᒻᒪᑕ ᐱᓗᐊᖅᑐᒥᒃ ᑕᑯᓐᓇᖅᑐᒋᑦ ᐊᓯᖏᓐᓄᑦ ᑲᓇᑕᒥᐅᑕᐅᔪᓄᑦ. 
 
ᓄᑕᐅᓂᖅᐸᐅᓪᓗᑕ ᐊᕕᒃᑐᕐᓯᒪᔪᒥ ᓄᓇᖃᖅᑐᑕ, ᑭᖑᓪᓕᖅᐸᐅᓯᒪᔪᔭᖅᑐᑕ ᑕᒫᓂ ᑲᓇᑕᒥ, ᑕᐃᒃᑯᐊ 
ᐃᓄᓯᑦᑎᓐᓄᑦ ᐊᑲᐅᓐᖏᓕᐅᕈᑕᐅᔪᑦ ᐅᖃᐅᓯᕆᖅᑲᐅᔭᒃᑲ ᐅᐊᑦᑎᐊᕈ, ᓄᓇᕗᑦ ᑲᔪᓯᔭᕆᐊᖃᕐᒪᑦ 
ᐊᖑᑎᓇᓱᐊᕐᓗᓂ ᖃᓄᖅ ᑕᒪᒃᑯᐊ ᑲᒪᒋᓂᐊᕐᒪᖔᑦᑎᒍᑦ ᓄᓇᑦᑎᓐᓂᒃ ᐃᓗᓕᖏᑦ ᐊᒻᒪᓗ ᐱᓕᕆᐊᖑᔭᕆᐊᖃᖅᑐᑦ 
ᑭᓐᖑᒪᔭᐅᔪᑦ. 
 
ᖃᐅᔨᒪᔪᒍ ᑕᒪᒃᑯᐊ ᐊᒥᓱᓂᕐᓴᐅᔪᑦ 90% ᑮᓇᐅᔭᖅᑖᕆᕙᒃᑕᕗᑦ ᐱᖃᑦᑕᕋᑦᑎᒍᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ, 
ᐊᒥᓱᓗᐊᓐᖏᑦᑐᓂᒃ ᓇᒻᒥᓂᖅ ᑮᓇᐅᔭᓕᐅᕈᑎᖃᕈᓐᓇᕐᔪᒃᑲᓗᐊᕋᑦᑕ.  
 
ᒫᓐᓇᐅᔪᖅ, ᑕᒫᓃᑦᑐᑐᒐᑦᑕ ᐅᔭᕋᓐᓂᐊᕐᕕᖃᓐᖏᑦᑐᑐᓪᓗᑕ. ᑭᓯᐊᓂᓕ, ᖃᐅᔨᒪᔪᒍ ᑕᒪᓐᓇ ᕿᓂᕐᓂᐅᔪᖅ 
ᐊᒃᓱᐊᓗᒃ ᐱᐅᔪᓇᕐᒪᑦ ᐅᐊᑦᑎᐊᕈᒧᑦ ᑕᒪᒃᑯᐊ ᐊᒥᓲᓪᓗᑎᒃ ᐊᑐᐃᓐᓇᐅᔪᑦ ᑕᒪᒃᑯᓇᓂ ᓄᓇᒋᔭᑦᑎᓐᓂ. 
 
ᑲᔪᓯᑦᑎᐊᖅᑐᖅ ᐃᒻᒥᓂᒃ ᐊᐅᓚᑦᑎᔪᓐᓇᕐᓯᕙᓪᓕᐊᑎᑕᐅᓂᕆᔭᕗᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᓄᓇᕗᒻᒧᑦ 
ᐱᖃᓯᐅᔾᔭᐅᓗᑎᒃ ᐅᔭᕋᓐᓂᐊᕐᕕᐅᔪᓂᒃ ᐅᑎᕐᕕᐅᖃᑦᑕᕐᓗᑕ ᐊᒻᒪᓗ ᑖᒃᓯᔭᖅᑎᑦᑎᔪᓐᓇᕐᓂᕐᒧᑦ ᓯᕗᓂᑦᑎᓐᓂᒃ 
ᐋᖅᑭᒃᓯᒪᓂᖓᓄᑦ ᓄᓇᕗᑦ. 

ᐅᖃᖅᑎ, ᐊᒻᒪ ᓱᓕ, ᐱᓕᕆᖃᑎᒌᑦᑎᐊᕐᓂᖅ ᓄᓇᕗᑦ ᐊᒻᒪᓗ ᑲᓇᑕᒥ ᒐᕙᒪᒃᑯᓐᓂᑦ ᑕᒪᓐᓇ ᐱᒻᒪᕆᐅᒻᒥᓂᒻᒪᑦ 
ᐅᕙᑦᑎᓐᓄᑦ ᓴᖅᑭᓇᓱᐊᕐᓂᕐᒧᑦ ᑐᒃᓯᕋᐅᑎᒋᒃᑲᓂᖅᑕᑎᓐᓂᒃ ᑮᓇᐅᔭᖃᖅᑎᑕᐅᑲᓐᓂᕈᒪᓂᕐᒧᑦ ᐱᔪᒪᔭᑦᑎᓐᓂᒃ 
ᑲᓇᑕᐅᑉ ᒐᕙᒪᒃᑯᖏᓐᓂᑦ. 
 
ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᑐᓐᖓᕕᒋᔭᖏᓪᓗ ᓴᖅᑭᑕᐅᓯᒪᓕᖅᑐᑦᖅ ᑕᒪᓐᓇ ᑕᐃᒪᐃᓕᓂᐊᖅᑎᓪᓗᒍ ᐊᒻᒪ 
ᓄᑕᖑᔪᖅ ᒐᕙᒪᐅᔪᖅ ᐊᒻᒪ ᒪᓕᒐᓕᐅᖅᑎᐅᔪᑦ ᑕᒪᒃᓱᒥᖓ ᑲᔪᓯᒋᐊᖅᑎᑦᑎᔭᕆᐊᖃᕐᓂᐊᖅᑐ.ᑦ 
 
ᐅᖃᖅᑎ, ᒥᓂᔅᑕᐅᓪᓗᖓ ᑕᑯᓐᓇᖅᑐᒍ, ᐊᑕᐅᓯᖅ ᖁᕕᐊᒋᓯᒪᓐᖏᑕᕋ ᑕᒪᓐᓇ ᐃᖅᑲᓇᐃᔭᖅᑎᓄᓪᓗ 
ᐊᖏᖃᑎᒌᒐᓱᐊᕐᓂᐅᔪᖅ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᑲᑐᑦᔨᖃᑎᒌᓄᑦ. ᐃᒪᐃᓕᖓᓚᐅᕐᒪᑦ ᑕᐃᒃᑯᐊ 
ᑲᑐᑦᔨᖃᑎᒌᖑᔪᑦ ᐅᕙᓐᓄᑦ ᐊᑭᕋᖅᑐᓚᐅᕐᓂᖓᓄᑦ ᑭᓇᐅᓂᕋᓄᑦ, ᑕᒪᓐᓇ ᐃᓱᒪᓗᒍᑎᒋᕈᓘᔭᓕᓚᐅᕋᒃᑯ. 
 
ᐃᓱᒫᓗᒍᑎᒋᔭᕋᓕ ᐅᕙᓐᓄᓗᐊᖑᔾᔭᓚᐅᓐᖏᑦᑐᖅ, ᑭᓯᐊᓂᓕ ᐃᓚᓐᓄᑦ ᖃᓄᕐᓗ ᐃᒃᐱᓐᓇᕐᓂᖃᓚᐅᕐᓂᖓᓄᑦ. 
ᓯᕗᓂᑦᑎᓐᓂ, ᑕᒪᒃᑯᐊ ᐃᑲᔪᕋᓱᐊᖅᐸᓐᓂᐊᖅᑐᑦ ᐊᑐᑐᐃᓐᓇᖃᑦᑕᕐᓂᐊᖅᐳᑦ ᐃᖅᑲᓇᐃᔭᕐᓂᕐᒥᓄᑐᐊᖅ 
ᑭᓇᐅᓂᖏᓐᓄᖏᑦᑐᖅ ᒐᕙᒪᐅᔪᑦ ᓯᕗᓕᖅᑎᖏᓐᓂᒃ ᐱᓕᕆᐊᖃᑎᖃᖅᑎᓪᓗᒋᑦ ᐃᑲᔪᖅᑐᐃᓂᐊᕐᓗᑎᒃ. 
 
>>ᐸᒃᑕᑐᖅᑐᑦ 
 
ᐅᖃᖅᑎ, ᐊᒥᓱᐊᓗᓐᓂ ᖁᔭᓐᓇᒦᕆᐊᖃᖅᑐᖓ ᐃᑲᔪᖅᑐᐃᓯᒪᔪᓂᒃ ᐅᕙᓐᓂᒃ ᐅᑭᐅᓂᒃ ᐊᒥᓱᓂᒃ. 
ᓂᕈᐊᖅᑕᐅᓯᒪᕕᒋᔭᕐᓂᒃ, ᒪᐅᓇᑐᐃᓐᓇᖅ ᓂᕈᐊᖅᑐᖃᖅᑎᓪᓗᒍ ᐊᒻᒪ ᒪᕐᕈᒃ ᓂᕈᐊᕐᓂᐅᔪᒃ ᐊᒃᓱᐊᓗᒃ 
ᓇᒻᒪᖁᑦᑎᑎᐊᕐᓯᒪᒐᒪ ᐊᒥᓱᒻᒪᕆᐅᔪᓄᑦ ᓂᕈᐊᖅᑕᐅᕙᒃᑐᖓ. 
 
ᖁᔭᓐᓇᒦᕆᐊᖃᖅᑕᒃᑲ ᑕᐃᒃᑯᐊ ᑭᒡᒐᖅᑐᖃᑦᑕᕐᓯᒪᔭᒃᑲ ᐅᑭᐅᓂᒃ ᐊᒥᓱᓂᒃ ᐃᑲᔪᖅᑐᐃᖃᑦᑕᕐᓯᒪᒻᒪᑕ 
ᑐᑭᓯᐅᒪᕙᒃᑐᑎᓪᓗ. ᐊᑎᖏᓐᓂᒃ ᐅᖃᕈᒪᓐᖏᑲᓗᖅᑐᖓ ᑭᑭᑦᑎᓂᐊᖅᑐᒋᒧᑦ. ᑭᓯᐊᓂᓕ, ᐃᓚᖏᑦ 
ᐅᖃᐅᓯᕆᔪᒪᔭᒃᑲ ᐃᑲᔪᖅᑐᐃᑎᐊᕐᓯᒪᔪᒻᒪᕆᓐᓄᑦ ᐅᑭᐅᓂᒃ ᐊᒥᓱᓂᒃ. 
 
ᓴᑭᒃᑯᒃᑲ, ᒫᑎᐅ ᐊᒻᒪᓗ ᒪᒍᕋᑦ ᓇᑲᓱᒃ, ᖃᒪᐅᔭᒃᑯ, ᑕᐃᕕᑦ ᐊᒻᒪᓗ ᑐᐊᕆᔅ, ᐊᖑᕼᐃᐊᑐᒃᑯᑦ ᐃᓚᒌᑦ ᐱᓗᐊᖅᑐᒥ 
ᔪᐊᔾᔨ ᐊᒻᒪᓗ ᒪᐃᐳᓪ, ᒋᐊᕆ ᐊᒻᒪᓗ ᑐᐊᕆᔅ ᐊᒻᒪᓗ ᓵᒻ ᐊᖑᕼᐃᐊᑐᒃ ᐊᖏᔪᑦᑎᖅ, ᐃᕼᐊᓗᐊᖅ ᐃᓚᒌᑦ ᐊᒻᒪᓗ 
ᐱᓪᓗᐊᖅᑐᒥ, ᓵᒻ ᐊᒻᒪᓗ ᔪᓇ ᐊᒻᒪᓗ ᐃᐊᓪᐳᑦ ᐊᒻᒪᓗ ᓯᐊᕋᓐ, ᐊᒃᓇᕕᒐᒃᑯᑦ ᐊᒻᒪᓗ ᐱᓗᐊᖅᑐᒥ ᐃᒃᐸᒃ ᐊᒻᒪᓗ 
ᑖᓖᓐ, ᐋᒻᐳᕈᔅ ᐊᒻᒪᓗ ᐊᓂ, ᐊᕝᕚᓘᒃᑯ, ᐲᑕ ᐊᒻᒪᓗ ᒥᐊᕆ, ᔮᓂ ᐊᒻᒪᓗ ᐅᐃᓐᑎ, ᐱᐅᓪ ᐊᒻᒪᓗ ᔨᐊᓯ ᓚᐃᔪᓪ, 
ᕼᐅᕗᑦ ᒍᕇᓐᓕ ᐊᒻᒪᓗ ᐱᐊᓯ ᔪᐃ. 
 
ᐃᓕᓴᕆᔪᒪᒋᕙᒃᑲ ᐃᓐᓇᑐᖃᕗᑦ ᐅᓪᓗᒥ ᑕᒫᓂᖃᑎᒋᒍᓐᓃᖅᑕᕗᑦ ᐃᑲᔪᖅᑐᐃᓯᒪᔪᑦ ᐊᒻᒪᓗ 
ᑐᑭᒧᐊᖅᑎᑦᑎᓚᐅᖅᑐᑦ ᐊᕐᕌᒎᒐᓚᐅᓕᖅᑐᓂᑦ. ᑕᒫᓃᒍᓐᓃᖅᑐᑦ ᖃᐅᓱᓐᓂᒃᑯ, ᒫᑭ ᐊᒻᒪᓗ ᐋᓂ, ᒪᐃᐳᓪ ᐊᖑᓚᓕᒃ, 
ᒪᐃ ᕼᐊᑯᖓᒃ ᐊᒻᒪᓗ ᔨᒥ ᓇᕼᐅᒐᓗᐊᖅ. 
 
ᐃᓚᖏᓪᓗ ᐃᑲᔪᖅᓱᐃᓇᖅᑐᑦ ᔭᒐᑎᑦᑎᑕᐃᓕᒪᓂᕐᒥᑦ ᐱᖅᑯᓯᐅᔪᓂᑦ ᐊᒻᒪᓗ ᐃᓕᖅᑯᓯᕐᓂᑦ ᕗᕌᓐᒃ ᐊᒻᒪᓗ ᔨᐊᓂ 
ᐊᓇᓗᒃ, ᐹᓪ ᐊᒻᒪᓗ ᐱᐊᓯ ᐃᒪᕈᐃᑦᑐᖅ, ᐱᐊᓯ ᐃᒥᓐᖓᖅ, ᒨᓯᓯ ᑯᐃᕼᒃ ᐊᒥᓲᓐᖏᑦᑐᓂ ᐊᑦᑏᓗᖓ. 
 
ᒐᕙᒪᒃᑯᑦ ᓄᓇᕗᒻᒥ ᐃᖅᑲᓇᐃᔭᖅᑎᖏᑦ, ᑭᓯᐊᓂᓕ ᓯᕗᓪᓕᐅᑎᓪᓗᒍ, ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᐃᓚᖏᑦ 
ᐅᓪᓗᒥᐅᔪᖅ ᐊᒻᒪᓗ ᐃᖅᑲᓇᐃᔭᖅᑎᐅᕙᓚᐅᖅᓯᒪᔪᑦ ᐊᖏᔪᖅᑲᐅᑎᐅᕙᔪᔪᑦ ᐃᖅᑲᓇᐃᔭᖃᑎᒋᕙᓚᐅᖅᓯᒪᔭᒃᑲ: ᔪ 
ᑯᓄᒃ, ᑕᐃᕕᑦ ᐃᒪᕈᐃᑦᑐᖅ, ᓕᐅᓇ ᐊᓪᓘᒃᑲᖅ, ᑖᒻ ᑕᒻᓴᓐ ᐊᒻᒪᓗ ᐊᓯᖏᑦ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐹᒻ ᕼᐊᐃᓐ, ᐲᑕ ᓯᑲᑦ, ᑕᐃᕕᑦ ᐋᖅᑯᐊ, ᐊᐃᑉ ᑕᕐᕋᓕᒃ, ᑯᕆᔅ ᑖᓯ ᐊᒻᒪᓗᑦᑕᐅᖅ, 
ᐊᓯᖏᑦ ᐊᒥᓲᔪᑦ ᐃᓪᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ. 
 
ᐊᒥᓲᔪᑦ ᐃᖅᑲᓇᐃᔭᖅᑎᐅᔪᑦ ᐊᖓᔪᖅᑳᖃᕐᕕᐅᔪᓂᑦ ᐊᒻᒪᓗ ᐊᓯᖏᓐᓂ ᒐᕙᒪᐅᔪᓂᑦ ᐃᖅᑲᓇᐃᔭᖅᑎᐅᔪᑦ ᐋᓐ 
ᑯᕌᕗᑦ ᐊᔅᓱᕉᑎᒋᕙᓚᐅᖅᓯᒪᔭᖏᓐᓄᑦ ᓯᕗᓪᓕᖅᐹᒥ. ᔮᓐ ᐅᐊᓪᔅ, ᒫᓐᓇᐅᔪᖅ ᑐᖏᓪᓕᐅᔪᖅ, ᐊᓪᓚᑦᑎᐅᔪᑦ ᐹᓪ 
ᒪᑭᓐᔅᑐᕆ ᐊᒻᒪᓗ ᕌᐳᑦ ᑳᓴᓐ, ᑐᓵᔨᐅᑦᑎᐊᒃᑲᒻᒪᕆᐅᔪᖅ ᐊᒻᒪᓗ ᐃᓄᑦᑎᑑᓕᖅᑎᑦᑎᔨᐅᔪᖅ ᒪᓕ ᑰᓕ, ᐊᒻᒪᓗ 
ᐱᓗᐊᖅᑐᒥ ᒪᓕᒐᓕᐅᕐᕕᒻᒥ ᐊᐅᓚᑦᑎᔨᐅᔪᑦ ᐃᖅᑲᓇᐃᔭᖃᑎᒋᖃᑦᑕᕐᓂᑯᒃᑲ ᒐᕙᒪᒃᑯᓐᓂ ᓯᕗᓕᐅᖅᑎᐅᑎᓪᓗᖓ, 
ᔮᑭ ᐳᕋᐃᔅ, ᔭᐃᓐ ᑰᐳ ᐊᒻᒪᓗ ᐅᓪᓗᒥᐅᔪᖅ ᐃᖅᑲᓇᐃᔭᖅᑎᐅᔪᖅ ᐄᑕ ᑲᓇᔪᖅ. 
 
ᒪᓕᒐᓕᐅᕐᕕᒻᒦᑦᑐᓕᒫᑦ ᐃᖅᑲᓇᐃᔭᖅᑎᖏᑦ, ᐅᖃᖅᑏ, ᐱᓗᐊᖅᑐᒥ, ᐊᓪᓚᑦᑎᒋᔭᕗᑦ ᔮᓐ ᑯᐊᒃ, ᓈᓐᓯ ᑐᐱᒃ, ᐋᓕᒃᔅ 
ᐹᓪᕕᓐ, ᓯᑏᕝ ᐹᓚᒃ. ᑐᓵᔨᐅᖏᓐᓇᖅᑐᑦ, ᐊᒥᓱᒻᒪᕆᓐᓂ ᑕᕝᕘᓈᖅᑐᖃᓕᖅᑯ, ᑭᓯᐊᓂᓕ ᑕᕝᕙᓃᖏᓐᓇᖅᑐᑦ ᒥᐊᕆ, 
ᐸᓛᓐᑏᓇ, ᐅᓖᐱᑲ, ᒪᐃᑯᓪ, ᕼᐃᐊᓐᓄᕆ, ᔭᐃᒻᔅ, ᔮᓐ, ᒍᐃᓐ ᐊᒻᒪᓗ ᔫ. 
 
ᐊᑕᖏᖅᑐᒋᑦ ᒐᕙᒪᒃᑯᑦ ᓄᓇᕗᒻᒥ ᕿᑎᕐᒥᐅᓂᑦ ᐃᖅᑲᓇᐃᔭᖅᑎᐅᔪᑦ, ᐱᓗᐊᖅᑐᒥ, ᐃᓚᖏᑦ ᐊᖏᔪᖅᑳᖑᔪᑦ 
ᐊᒻᒪᓗ ᐊᐅᓚᑦᑎᔨᐅᔪᑦ ᑕᒡ ᑯᕌᔅᓕ, ᑲᐃᓐ ᑏ, ᐳᕆᐊᓐᑦ ᐴᑎ, ᓯᑏᕝ ᒨᓱ, ᐋᓕᔅ ᐃᒪᕈᐃᑦᑐᖅ, ᓵᓐᓄᕋ ᐲᑐᓴᓐ, 
ᐱᐅᓪ ᒑᕝᑕᓐ, ᕕᑭ ᐊᐃᑐᐊᖅ. ᐃᓕᓴᕆᓪᓗᒋᑦ ᐊᒻᒪᓗ ᖁᔭᓐᓇᒦᖅᑐᒋᑦ ᒪᓕᒐᓕᐅᖅᑎᓕᒫᑦ ᑲᑎᒪᔨᕋᓛᖑᐃᓐᓇᖅᑐᑦ 
ᑮᓇᐅᔭᓕᕆᓂᕐᒧᑦ ᐱᔪᓐᓇᑎᑦᑎᓚᐅᖅᑐᑦ ᐊᓕᐊᓇᐃᒍᓱᑦᑎᑦᑎᓂᕐᒥᑦ ᐊᒻᒪᓗ ᑐᑭᓯᑎᑦᑎᔪᓐᓇᕐᓂᖏᓐᓄᑦ ᑮᓇᐅᔭᐃᑦ 
ᒥᔅᓵᓄᑦ ᐊᒥᓱᐊᖅᑎᒻᒪᕆᑦᑐᑎᑦ. 
 
ᐊᒻᒪᓗ ᑭᖑᓪᓕᖅᐹᒥ, ᐅᖃᖅᑏ, ᑮᓇᐅᔭᓕᕆᔨᐅᔪᑦ, ᑐᖏᓕᕋ ᕌᐳᑦ ᕚᑎ, ᐃᑲᔪᖅᑎᒋᓚᐅᖅᓯᒪᔭᖓ ᕕᒃᑐ 
(ᑐᓵᔨᑎᒍᑦ):, ᐊᒻᒪᓗ ᕌᑦ ᒥᐊᓪᑲᒻ ᐊᒻᒪᓗ ᓄᑖᖑᓕᖅᑐ ᐃᑲᔪᖅᑎᐅᓕᖅᑐ ᑕᐃᕕᑦ ᐊᕿᐊᕈ ᐊᒻᒪᓗ ᕌᔪ ᐳᑦᓱᑦ. 
ᐊᓯᖏᓪᓗ ᐊᖏᔪᖅᑲᐅᑎᐅᔪᑦ ᐃᖅᑲᓇᐃᔭᖅᑏᑦ ᔨᐊᕝ ᕼᐃᐅᔅ, ᐹᓪ ᕆᐊᑎ, ᕌᔪ ᕼᐃᐅᔅ, ᑎᐊᑦ ᑎᖑᓪ, ᒋᓕᐊᓐ 
ᓵᔭᓐᑦ, ᓯᐅᕆ ᕉ, ᐊᒻᒪᓗ ᑭᐅᕆ ᐊᖓᓪᓕᒃ. 
 
ᓇᓗᓐᖏᑎᐊᖅᑐᖓ ᐃᓱᒪᒃᑯᑦ ᖃᐅᔨᒪᓂᒻᒪᕆᐅᔪᑦ, ᐃᖅᑲᓇᐃᔭᕐᓂᑰᔪᑦ, ᐃᖅᑲᓇᐃᔭᕈᒪᑦᑎᐊᕐᓂᖏᑦ 
ᑮᓇᐅᔭᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ ᐊᔾᔨᐅᖏᒻᒪᑕ ᐱᓕᕆᕕᐅᔪᓂᑦ ᒐᕙᒪᒃᑯᓐᓂ. ᐅᐱᒍᓱᑦᑐᖓ 
ᐃᖅᑲᓇᐃᔭᖃᑎᒋᒍᓐᓇᖅᓯᒪᒐᒃᑭᑦ ᐊᕐᕌᒎᓂᑦ. 
 
ᐃᑲᔪᖅᑎᒋᔭᕋ ᓄᓇᖁᑎᓐᓂ ᑭᑎ ᐃᑎᒋᒃ ᐊᒻᒪᓗ ᐄᕙ ᐅᑐᕿᐊ. ᐊᓪᓚᑦᑎᒋᔭᒃᑲ, ᓱᓯ ᐊᓚᐃᓐᖓ, ᒪᒍᕋᑦ 
ᐃᐊᒻᐳᑕᓐ, ᐃᑲᔪᖅᑎᒋᖃᑦᑕᓚᐅᖅᑕᕋ ᐊᒻᒪᓗ ᒫᓐᓇᐅᔪᖅ ᑯᕆᔅ ᓚᓛᓐ, ᐱᖓᓲᔪᑦ ᐃᑲᔪᖅᓱᕐᓂᖏᑦ ᐊᒻᒪᓗ 
ᐃᖅᑲᓇᐃᔭᕈᒪᓂᖏᑦ ᐊᕐᕌᒎᒐᓴᐅᔪᓂᑦ ᓱᓕᓂᖃᑦᑎᐊᖅᑯᑦ ᐅᕙᓐᓄᑦ. 
 
ᐃᓕᓴᕆᔪᒪᒋᕙᒃᑲ ᑐᓴᐅᑎᒃᑯᑦ ᐅᓂᒃᑳᐸᑦᑐᑦ, ᐅᖃᖅᑎ, ᓰᐲᓰ, ᓄᓇᑦᓯᐊᒃᑯᑦ ᑐᓴᐅᑎᒃᑯᑦ, ᐅᑭᐅᖅᑕᕐᑐᒥ 
ᑐᓴᐅᑎᒃᑯᑦ. ᐅᓪᓗᑲᒻᒪᖃᓯᒪᔪᐃᓐᓇᐅᕗᖑᑦ ᑐᓴᐅᑎᒃᑯᑦ ᐊᖏᖃᑎᒌᓐᖃᑦᑕᕐᓇᑕ ᐅᓂᒃᑳᓕᐊᖏᓐᓂ, ᑭᓯᐊᓂᓕ 
ᑐᓴᐅᒪᑎᑦᑎᔩᑦ ᐱᒻᒪᕆᐅᕗᑦ ᓂᕈᐊᖅᑕᐅᓯᒪᔪᑎᒍᑦ ᐱᓇᓱᐊᖅᑕᕗᑦ ᑐᑭᓯᔭᐅᖁᓪᓗᒋᑦ. ᖁᔭᓐᓇᒦᕈᒪᕙᒃᑲ 
ᐊᔾᔨᒌᑎᑦᑎᓂᕐᒥᑦ ᐅᓂᒃᑳᖃᖃᑦᑕᕐᓂᖏᓐᓄᑦ, ᑕᐃᒪᐃᖏᓐᓇᕈᔪᑦᑐᑦ, ᑕᐃᒪᐃᖏᓐᓇᖏᑦᑐᑦ. ᐅᖃᖅᑎ, 
ᐊᐱᖅᓱᖅᑕᐅᓂᒃᑲ ᐊᒻᒪᓗ ᐅᑉᐱᕆᔭᐅᒐᔪᑦᑐᒧᑦ, ᐊᑭᕋᕆᓐᖏᓇᑦᑎᒍ, ᐃᖅᑲᓇᐃᔮᒥᓂᑦᑕᐅᖅ ᐱᑐᐃᓐᓇᖅᑐᑦ 
ᐅᕙᒍᑎᑐᑦ. 
 
ᐅᖃᐅᓯᕆᒋᐊᕈᒪᔭᕋ ᓄᑖᖑᓂᐊᖅᑐᓄᑦ ᒪᓕᒐᓕᐅᖅᑎᓄᑦ ᒪᓕᒐᓕᐅᖅᕕᑎᓐᓂ ᖁᔭᓈᖅᑕᐃᓕᒪᒐᓱᓪᓗᒋᑦ 
ᑐᓴᐅᒪᑎᑦᑎᔩᑦ, ᑕᒪᓐᓇ ᐱᖃᑕᐅᔭᕆᐊᖃᕐᖓᑦ ᐃᖅᑲᓇᐃᔭᖃᑎᒌᑦᑎᐊᓂᕐᒧᑦ. ᐱᓴᕋᐃᓪᓗᓯ ᐊᒻᒪᓗ ᖁᕕᐊᒋᓗᒋᑦ. 

ᖁᔭᓐᓇᒦᕈᒪᕙᒃᑲ ᐊᒥᓱᒻᒪᕆᐅᔪᑦ ᐊᐱᖅᓱᖅᑎᐅᔪᑦ ᐃᖅᑲᓇᐃᔭᖃᑎᒋᖃᑦᑕᖅᓯᒪᔭᒃᑲ ᐊᕐᕌᒎᒐᓴᐅᓕᖅᑐᓂᑦ. 
ᐱᓗᐊᖅᑐᒥ, ᐸᑐᕆᓴ ᐱᐅᓪ, ᓱᓕ ᐅᕙᓃᑦᑐᖅ, ᑭᐅᕆ ᒪᒃᓚᔅᑭ, ᔨᒻ ᐱᐅᓪ, ᐊᒻᒪᓗ ᐱᐅᔪᒻᒪᕆᑐᐃᓐᓇᐅᖏᑦᑐᒧᑦ 
ᑎᑎᕋᖅᓯᒪᕙᑦᑕᖏᓐᓄᑦ ᐊᒻᒪᓗ ᐊᓯᖏᓐᓄᑦ ᐃᖅᑲᓇᐃᔮᕆᔭᖏᓐᓄᑦ, ᐸᑐᕆᓴ ᑐᓱᓴ, ᑭᐅᔅᑎᓐ ᒨᕕ, ᐊᕙ 
ᓄᑲᕇᖑᔫᒃ, ᓴᓗᒥ ᐊᒻᒪᓗ ᔪᐊᓇ, ᐊᒻᒪᓗ ᕕᐅᓇ ᑯᕆᔅᑎᓐᓴᓐ. 
 
ᐊᒻᒪᓗ ᐱᖓᓱᑦ ᐃᖅᑲᓇᐃᔭᖅᑎᐅᔪᑦ ᓰᐲᓰᒃᑯᓐᓂ ᐃᖃᓗᑦᑑᑎᐊᕐᒥ, ᐊᕐᕌᒎᒐᓴᐅᓕᖅᑐᓂᑦ, ᑎᐊᕋ ᑕᐃᓗ, ᒥᓕᓐᓴᓐ 
ᑐᕋᒐᓂ ᐊᒻᒪᓗ ᒫᑎᐅ ᐃᓕᓯᕕᑦ. 
 
ᐅᖃᖅᑎ, ᐃᓚᒃᑲ ᐱᒻᒪᕆᐅᓂᖅᐹᒥ ᐃᓕᓴᕆᔪᒪᕙᒃᑲ ᑕᕝᕙᓂ. ᑭᓇᑐᐃᓐᓇᖅ ᓂᕈᐊᖅᑕᐅᓯᒪᔪᖅ ᖃᐅᔨᒪᕗᖅ, 
ᐱᔪᓐᓇᕐᓂᖃᔾᔮᖏᓐᓇᕕᑦ ᐃᑲᔪᖅᑐᖅᑕᐅᑎᓐᓇᖅ ᐃᓚᒋᔭᓐᓄᑦ. ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᑕᕝᕙᓂ, 
ᐊᔅᓱᕈᓐᓇᒻᒪᕆᑦᑐᓂᑦ ᐊᑐᕐᓇᕐᖓᑦ ᐊᒻᒪᓗ ᖃᓄᐃᓕᐅᕈᑎᒋᒋᐊᖃᕐᑕᑎᑦ ᒪᓕᒐᓕᐅᖅᑎᐅᑎᓪᓗᑎᑦ, ᐊᒻᒪᓗ ᐊᓯᖏᑦ, 
ᐊᖓᔪᖅᑳᖑᔪᑦ ᓱᔭᕆᐊᓕᖏᑦ ᑲᒪᒋᒋᐊᓕᖏᑦ ᐊᑐᑦᑎᐊᕈᓐᓇᕐᓂᖏᓐᓄᑦ. 
 
ᐊᒥᓱᒻᒪᕆᐅᔪᑦ ᐅᓪᓗᐃᑦ ᐊᐅᓪᓚᖃᑦᑕᓂᕐᒧᑦ, ᐱᓇᓱᐊᕈᓯᐅᔪᑦ, ᐊᒻᒪᓗ ᐃᓛᓐᓂᒃᑯᑦ ᑕᖅᑭᒐᓚᐅᔪᑦ ᐃᓚᓐᓂ 
ᕿᒪᐃᓯᒪᑎᓪᓗᑎᑦ. ᓂᕈᐊᖅᑕᐅᓯᒪᕕᓐᓄᑦ ᐱᔭᕆᐊᓕᐅᔪᑦ, ᐊᖓᔪᖅᑳᖑᔪᓄᑦ ᐱᔭᕆᐊᓕᐅᔪᑦ, 
ᑲᑎᒪᔨᕋᓛᖑᐃᓐᓇᖅᑐᓄᑦ ᑲᑎᖃᑎᖃᕐᓂᐅᔪᑦ ᓄᖅᑲᕐᑎᑦᑎᔪᓐᓇᖅᑐᑦ ᐃᓚᒌᓐᓄᑦ ᐱᔭᕆᐊᖃᕐᓂᐅᔪᓂᑦ, ᐊᒻᒪᓗ 
ᐊᒥᓱᐊᖅᑎᐅᓂᖅᓴᖅ, ᐃᓚᖏᓐᓄᑦ ᐱᔭᕆᐊᖃᕐᑐᑦ ᖃᑦᑏᓐᓇᐅᓂᖅᓴᐅᓕᖅᐸᑉᐳᑦ. 
 
ᐅᖃᖅᑏ, ᓇᒻᒥᓂᖅ ᖃᓄᐃᓐᓂᕆᔭᕋ ᐃᓚᒃᑲ ᓄᓇᖃᕐᓂᐊᓕᕐᓂᖏᓐᓄᑦ ᔭᓗᓇᐃᕝ-ᒥ, ᓄᐊᑦᑎᓯᒪᕗᑦ 
ᑭᓱᑐᐃᓐᓇᕐᓂᑦ ᐅᕙᓐᓄᑦ, ᒪᓕᒐᓕᐅᖅᑎᐅᑎᓪᓗᖓ ᐊᒻᒪᓗ ᐊᖓᔪᖅᑳᖑᑎᓪᓗᖓ ᓄᓇᕗᒻᒥ. 
 
ᓂᕈᐊᖅᑕᐅᒋᐅᕋᒪ ᒪᓕᒐᓕᐅᖅᑎᐅᓂᕐᒧᑦ 1993-ᖑᑎᓪᓗᒍ, ᓄᓕᐊᕋᓗ, ᓱᓯ, ᐊᒻᒪᓗ ᐱᖓᓱᒃ ᕿᑐᕐᖓᒃᑲ, ᒍᕆᐊᒡ, 
ᐋᓐᑐᕆᐊ, ᐊᒻᒪᓗ ᑖᓐᔭ, ᑕᕝᕙᐅᓚᐅᖅᑯᒍᑦ. 1995-ᖑᑎᓪᓗᒍ ᓄᓇᑦᓯᐊᕐᒥ ᓂᕈᐊᖅᑐᖃᓕᕐᒥᒻᒪᑦ, 
ᐃᕐᓂᖃᒃᑲᓐᓂᓕᓚᐅᖅᑯᒍᑦ ᑐᕆᐊᓐᑕᓐ, ᐊᒥᓲᓪᓗᓯ ᑕᑯᖃᑦᑕᖅᑕᓯ ᐅᓪᓚᔅᓴᕋᖅᑎᓪᓗᒍ ᓱᓪᓗᑯᑖᒃᑯᑦ ᐅᕙᓂ. 
 
ᐊᕐᕌᒍᐃᑦ ᖁᓕᐅᓗᐊᓕᖅᑎᓪᓗᒋᑦ, ᒪᕐᕉᒃ ᕿᑐᕐᖓᕗᒃ ᓇᒻᒥᓂᖅ ᐱᔪᓐᓇᓯᓪᓗᑎᒃ. ᐱᖓᓱᓂᑦ ᐊᕐᕌᒎᓕᒻᒥ 
ᐃᕐᖓᑕᖃᓕᖅᑐᓄᒃ, ᐊᒻᒪᓗ ᐃᕐᖑᑕᖅᑖᕐᓂᐅᓴᒋᓪᓗᓄᑦ ᑕᖅᑭᐅᓂᐊᖅᑐᓂᑦ. ᐅᖃᖅᑎ, ᓇᓪᓕᒋᕙᕋ ᓄᓕᐊᕋ ᓲᓯ, 
ᐊᒻᒪᓗ ᕿᑐᕐᖓᒃᑲ ᐊᔅᓱᒻᒪᕆᐊᓗᒃ. ᐊᔅᓱᕈᖃᑦᑕᖅᓯᒪᕗᑦ ᐊᓱᒻᒪᕆᐊᓗᒃ ᐊᕐᕌᒎᒐᓴᐅᓕᖅᑐᓂᑦ 
ᑕᕝᕙᓃᖏᓐᓇᑎᓐᓇᖓ, ᑭᓯᐊᓂᓕ ᐱᓗᐊᖅᑐᒥ ᐃᓄᑑᑎᑦᑐᓂᒋᑦ ᐱᕈᐃᒻᒪᒋᑦ, ᒥᑭᔪᑯᓗᒻᒥ, ᐃᑲᔪᖅᓱᑎᓪᓗᖓ 
ᐅᐃᖑᓪᓗᖓ, ᐊᑖᑕᐅᓪᓗᖓᓗ. ᒪᒥᐊᒋᕙᒃᑲ ᑕᒪᔅᓱᒧᖓ ᐊᒻᒪᓗ ᐅᖃᐅᑎᓪᓗᒋᑦ ᓇᓪᓕᒋᔭᐃᓐᓇᕆᕙᒃᑲᑦ 
ᐊᑕᖏᖅᑐᒋᑦ. ᐱᔪᓐᓇᕈᒻᒪᑎᐊᓛᖅᑯᖓ ᐊᕐᕌᒎᒋᓂᐊᖅᑕᑎᓐᓂ. 
 
ᐅᖃᖅᑏ, ᑭᖑᓪᓕᖅᐹᖑᔪᒥᑦ ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ ᒪᓕᒐᓕᐅᕐᕕᑎᓐᓂ. ᐊᒥᓲᓪᓗᑕ ᑲᑎᒋᐅᓚᐅᖅᑯᒍᑦ 
ᓯᕗᓪᓕᖅᐹᒥ ᕖᕗᐊᕆᐅᑎᓪᓗᒍ 1999. ᑕᐃᕕᑦ ᐃᒃᑲᕐᕆᐊᓗᒃ, ᔫᐱ ᓄᑕᕋᒃ, ᐃᓄᑭ ᐃᖅᑭᑦᑐᖅ 
ᓄᑖᖑᔪᐃᓐᓇᐅᓪᓗᑎᑦ ᑲᑎᓯᒪᕙᒃᑲ ᐊᒻᒪᓗ ᖁᕕᐊᒋᕙᑉᐸᒃᑲ ᐃᓕᖅᑯᓯᑐᖃᕐᓂᖅ ᐃᓱᒪᓂᖏᓐᓂ ᑭᓱᑐᐃᓐᓇᕐᓂᑦ. 
ᖁᔭᓐᓇᒦᖅᑲᒃᑲ ᑕᒪᔅᓱᒧᖓ. ᐸᑎᖅ ᓇᑦᑎᖅ, ᓄᑖᖑᓛᖑᔪᖅ ᒪᓕᒐᓕᐅᖅᑎᐅᔪᖅ, ᓴᓐᖏᔪᓂᑦ ᐃᓱᒪᒋᔭᖏᓐᓂ 
ᐅᖃᐅᓯᖃᕐᐸᑉᐳᖅ. ᕆᐱᑲ ᐅᐃᓕᐊᒻᔅ ᓄᑖᒥ ᐃᓄᓐᓂᑦ ᐃᓱᒪᒋᔭᐅᓂᕐᒥᑦ ᖃᐅᔨᑎᑦᑎᓯᒪᕗᖅ ᒪᓕᒐᓕᐅᕐᕕᑎᓐᓂ. 
ᕼᐊᓐᑐ ᑐᑐ, ᑭᓱᑐᐃᓐᓇᕐᓂᑦ ᓴᖅᑮᕙᓚᐅᖅᑯ ᐃᓱᒪᒋᔭᐅᑦᑎᐊᖅᑐᓂᑦ, ᑭᓯᐊᓂᓕ ᐊᖏᖃᑎᒌᒍᓐᓇᑎᐊᕐᓇᓄᒃ, 
ᑐᑭᓯᓯᒪᑦᑎᐊᖅᑐᒍ ᐃᓱᒪᒋᔭᖏᓐᓂ. ᖁᔭᓐᓇᒦᖅᑕᐃᓐᓇᕆᕙᔅᓯ ᑕᒪᒃᑯᓄᖓ. 
 
ᔪᕋᐃᔭᔅ ᐳᑭᓐᓇᖅ, ᐅᕕᑎ ᐊᓚᑲᓐᓄᐊᖅ, ᐊᒻᒪᓗ ᑖᓄᑦ ᕼᐊᕕᐅᔭᖅ, ᕿᑎᕐᒥᐅᖑᖃᑎᒃᑲ, 
ᐃᖅᑲᓇᐃᔭᖃᑎᒋᒍᓐᓇᖃᑦᑕᓚᐅᖅᑕᒃᑲ ᐊᕐᕌᒎᓂᑦ 20-ᐸᓗᓐᓂ. ᖃᐅᔨᒪᔪᐃᓐᓇᐅᕗᑦ 
ᐊᑲᐅᓐᖏᓕᐅᕈᑎᐅᔪᓐᓇᖅᑐᓂᑦ ᐱᖃᑕᐅᑎᑕᐅᔪᓐᓃᖅᑐᓂᑦ ᐃᓱᒪᓕᐅᕈᑎᐅᔪᓂᑦ ᒥᑭᓛᖓᓃᓐᖔᖅᑐᑎᑦ ᐊᒻᒪᓗ  

ᐅᖓᓯᓐᓂᖅᐹᒥ ᐊᕕᑦᑐᖅᓯᒪᔪᓂᑦ. ᖁᔭᓐᓇᒦᖅᑕᐃᓐᓇᕆᕙᒃᑲ ᐱᔪᓐᓇᕐᓂᕆᓚᐅᖅᑕᑎᓐᓄᑦ 
ᐃᖅᑲᓇᐃᔭᖃᑎᒌᓐᓂᕐᒥᑦ. 
 
ᒋᓕᐊᓐ ᒪᒃᓖᓐ, ᐃᖅᑲᓇᐃᔭᒃᑲᒻᒪᕆᐅᔪᖅ ᓂᕈᐊᖅᑕᐅᓯᒪᔪᖅ ᓴᖅᑮᑎᑎᓯᒪᕗᖅ ᓇᒻᒥᓂᖅ ᖃᓄᓕᐅᕈᑎᒋᔭᖓᓂᑦ 
ᒪᓕᒐᓕᐅᖅᕕᑎᓐᓄᑦ. ᖃᐅᔨᒪᔪᐃᓐᓇᐅᕗᒍᑦ ᒋᓕᐊᓐ ᓇᑭᓐᖔᕐᒪᖔᖅ ᐃᓱᒫᓘᑎᒋᔭᖏᓐᓂ. ᖁᔭᓐᓇᒦᕈᒪᕙᕋᑦᑕᐅᖅ 
ᐅᖃᖅᑕᐃᓕᒪᓐᖏᓂᖓᓄᑦ ᑕᒪᒃᑯᓄᖓ ᑭᓱᑐᐃᓐᓇᐅᔪᓄᑦ. 
 
ᔭᒃ ᐊᓇᕈᐊᖅ, ᖁᑦᑎᓂᖅᓴᓂᑦ ᐊᒻᒪᓗ ᐊᑦᑎᓂᖅᓴᓂ ᐊᑐᖃᑦᑕᕐᓂᑰᔪᖅ ᐊᒻᒪᓗ ᐃᖏᕐᕋᕙᓪᓕᐊᓪᓗᓂ 
ᐱᒻᒪᕆᐅᓂᖅᓴᓄᑦ ᐃᖅᑲᓇᐃᔮᖃᕐᓂᐊᓕᕐᖓᑦ, ᖃᐅᔨᒪᓪᓗᖓ ᐊᔅᓱᕉᑎᒋᓂᐊᖅᑕᓂ. ᖁᔭᓐᓇᒦᕈᒪᒋᕙᕋᑦᑕᐅᖅ 
ᐃᓱᒪᒋᖃᑦᑕᓚᐅᖅᑕᖏᓐᓄᑦ ᐅᖃᐅᓯᐅᔪᓄᑦ. 
 
ᐃᕝᕕᑦ, ᐅᖃᖅᑏ, ᑭᐊᕙᓐ ᐅᐳᕋᐃᔭᓐ, ᒪᓕᒐᓕᐅᖅᑎᐅᖃᑎᒋᕙᔪᔭᕋ ᓄᓇᑦᓯᐊᕐᒥ. ᐊᔾᔨᒌᓐᖏᑦᑐᓂᑦ 
ᐃᓱᒪᖃᑦᑕᕐᓂᑰᒐᓗᐊᖅᑐᓄᒃ, ᑭᓯᐊᓂᓕ ᐃᓱᒪᒋᑦᑎᐊᖅᑲᒋᑦ ᐃᖅᑲᓇᐃᔭᖅᑎᐊᕈᓐᓇᕋᕕᑦ, ᐅᖃᖅᑎᐅᓂᓐᓄᑦ, ᐊᒻᒪᓗ 
ᖁᔭᓐᓇᒦᖅᑲᒋᑦᑕᐅᖅ. 
 
ᐲᑕ ᑲᑐᒃ, ᐲᑕ ᕿᓚᕝᕙᑦ, ᐊᒻᒪᓗ ᐅᓛᔪᒃ ᐊᑭᓱᒃ, ᓄᑖᖑᖃᑕᐅᓪᓗᑎᑦᑕᐅᖅ ᒪᓕᒐᓕᐅᖅᑎᐅᓪᓗᑎᑦ, ᑭᓯᐊᓂᓕ 
ᖁᕕᐊᓇᖅᑐᒥᑦ ᐃᖅᑲᓇᐃᔭᖃᑎᒋᒍᓐᓇᓚᐅᕋᒃᑭ ᐊᕐᕌᒎᒐᓴᐅᓕᖅᑐᓂᑦ, ᐊᒻᒪᓗ ᑕᑯᓐᓇᖅᓯᒪᓪᓗᒋᑦ 
ᐋᖅᑭᐸᓪᓕᐊᓪᓗᑎᑦ ᒪᓕᒐᓕᐅᖅᑎᐅᓂᖏᓐᓄᑦ ᐊᒻᒪᓗ ᐊᖓᔪᖅᑳᖑᓂᖏᓐᓄᑦ. ᖁᔭᓐᓇᒦᖅᑲᒃᑲᑦᑕᐅᖅ 
ᐃᖅᑲᓇᐃᔭᕈᒪᓂᖏᓐᓄᑦ ᐊᒻᒪᓗ ᐃᑲᔪᖅᓱᕐᓂᖏᓐᓄᑦ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ, ᓂᕈᐊᖅᑕᐅᒋᐅᖅᑐᓂᑦ ᒪᓕᒐᓕᐅᖅᑎᐅᓚᐅᖅᑯ, ᐊᖓᔪᖅᑳᖑᓪᓗᓂᓗ ᐊᒻᒪᓗ 
ᓯᕗᓕᐅᖅᑎᐅᓪᓗᓂ, ᓂᕈᐊᖅᑕᐅᒻᒪᑦ 1999. ᑕᑯᓯᒪᕙᒋᑦ ᐱᕈᖅᐸᓪᓕᐊᓪᓗᑎᑦ ᐊᒻᒪᓗ ᖃᐅᔨᕙᓪᓕᐊᓕᖅᑐᑎᑦ 
ᐃᖅᑲᓇᐃᔮᕆᔭᓐᓂ ᐊᕐᕌᒎᓂᑦ. ᖁᔭᓐᓇᒦᖅᑲᒋᑦᑕᐅᖅ ᖃᐅᔨᒪᓂᒃᑯᑦ ᐊᐱᕆᖃᑦᑕᑎᓪᓗᑎᑦ ᐃᓱᒪᒋᔭᕐᓂᓐ ᐊᒻᒪᓗ 
ᐱᒻᒪᕆᐅᔪᒥᑦ ᐃᖅᑲᓇᐃᔮᖃᕐᑎᑦᑐᓂᖓ ᑮᓇᐅᔭᓕᕆᔨᒃᑯᓐᓂ ᐊᖓᔪᖅᑳᖑᑎᑦᑐᓂᖓ ᐊᒻᒪᓗ ᑐᖏᓕᐅᓪᓗᖓ 
ᓯᕗᓕᐅᖅᑎᒧᑦ. 
 
ᐃᑦᑐᐊᖅ ᐱᑯ, ᒪᓕᒐᓕᐅᖅᑎᐅᖃᑎᒥᓂᕋᑦᑕᐅᖅ ᓄᓇᑦᓯᐊᕐᒥ. ᖃᐅᔨᒪᔪᑑᕙᓪᓚᐃᓪᓗᖓ ᑐᑭᓯᔪᓐᓇᖅᑐᒍ 
ᐱᒡᒐᓇᖅᑐᓂᑦ ᖃᓄᐃᓕᐅᕈᑎᓯᒪᔭᖏᓐᓂ ᐊᖓᔪᖅᑳᖑᓂᖓᓄᑦ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᓐᓄᑦ. ᒪᒥᐊᒋᓪᓗᒍ, ᐊᒻᒪᓗ ᐃᓱᒪᓪᓗᕐᕕᒋᓪᓗᒍ, ᒪᒥᐊᓇᖅ, ᐅᐱᒋᕙᕋ… 
 
>>ᐃᔪᕐᑐᑦ 
 
ᒪᒥᐊᓇᖅ, ᐅᖃᖅᑏ ᓂᕐᑐᕐᓗᒍ ᐃᖅᑲᓇᐃᔭᑦᓯᐊᕈᓐᓇᕐᓂᕆᓚᐅᕐᑕᖓ. ᐃᓚᒋᔭᐅᒻᒪᑦ ᐃᖅᑲᓇᐃᔭᕐᓯᑕᐅᓂᕐᐹᖏᓐᓄᑦ 
ᒪᓕᒐᓕᐅᕐᑏᑦ ᑕᑯᓚᐅᖅᓯᒪᔭᓕᒫᓐᓂ ᐊᒻᒪ ᐃᓱᒪᒋᔭᕋ ᐃᓅᖃᓐᓂᕐᑑᒻᒪᑦ ᐊᒥᓱᓄᑦ ᐊᕐᕌᒍᓄᑦ. 
 
ᒪᓂ ᑖᒻᓴᓐ, ᐃᖅᑲᓇᐃᔭᖃᑎᒋᓯᒪᔭᕋ ᐱᔨᑦᓯᖃᑎᒋᑦᓱᒍ ᐊᑯᓂᐅᓂᕐᐹᒥ. ᖁᔭᒋᓯᒪᔭᕋ ᐃᑲᔪᕐᓂᕆᓯᒪᔭᐃᑦ 
ᐊᑐᐃᓐᓇᐅᕕᒌᓐᓇᕐᓱᑎᒍᑦ ᐅᖃᖃᑎᒋᔪᓐᓇᕐᓗᑎᒍ ᐱᔭᕆᐊᑐᔪᐊᓗᓐᓂᒃ ᐋᖅᑭᑦᓱᕆᐊᓕᓐᓂᒃ ᐊᑐᕐᑕᑎᓐᓂᒃ 
ᑲᑎᒪᔪᓐᓇᖏᓐᓇᑦᑎᒍ ᐅᕕᒃᑲᓛᑦ ᕿᑐᕐᖓᕗᑦ ᐊᒻᒪ ᖁᔭᓕᕗᖓ ᐊᑐᐃᓐᓇᐅᖏᓐᓇᓲᖑᒐᕕᑦ ᐅᖃᓕᒪᕕᑦᓴᐅᑦᓱᑎᑦ 
ᐱᖃᓐᓂᕐᓱᑎᓪᓗ ᐊᕐᕌᒍᕋᓴᓐᓄᑦ. 
 
ᒪᕐᕉᒃ ᐊᓯᖏᒃ ᐃᖅᑲᓇᐃᔭᖃᑎᒋᓯᒪᔮᒃᑲ, ᐅᖃᖅᑏ, ᐃᓕᑕᕆᔪᒪᔮᒃᑲ ᓇᑯᕐᒦᕐᓗᒋᓪᓗ ᒫᓐᓇ ᒪᓕᒐᓕᐅᕐᑎᐅᔪᓐᓃᕐᑑᒃ 
ᐅᓪᓗᒥ, ᔭᐃᒥᓯ ᐊᕐᕚᓪᓗᒃ ᐊᒻᒪ ᓖᕙᐃ ᕚᓇᕙᔅ ᑕᐃᒃᑯᐊ ᓄᖅᑲᐅᔾᔨᒋᐊᖃᓚᐅᕐᒪᑎᒃ ᒪᓕᒐᓕᐅᕐᑎᐅᓂᕐᒥᒃ 
ᐃᒻᒥᓐᓄᑦ ᑐᕌᖓᔪᓂᒃ ᐱᔾᔪᑎᖃᕐᓱᑎᒃ. 
 
ᑕᐃᒫᒃ ᖃᐅᔨᒪᔪᐃᓐᓇᐅᒐᑦᑕ, ᐊᑲᐃᓪᓕᐅᕈᑎᖏᑦ ᑕᒪᕐᒥᒃ ᐃᒥᐊᓗᑦᓯᒪᓗᐊᕐᓂᕐᒧᑦ ᑕᐃᒪᐃᑎᑦᓯᓚᐅᑦᑑᒃ, ᐃᓚᖓᑦ 
ᐆᑦᑑᑎᖏᑕ ᓱᒐᒥ ᓄᓇᕗᒻᒥ ᑕᐅᑐᒐᖃᕆᐊᖃᕐᒪᖔᑦᑕ ᐃᓄᓕᕆᓂᕐᓅᖓᔪᓂᒃ. 

ᒪᑐᒍᑎᒋᓗᒍ, ᐅᖃᖅᑏ, ᓇᓴᑯᕐᒦᑲᓐᓂᕐᐸᒃᑲ ᐃᓄᐃᑦ ᓂᕈᐊᕐᑕᐅᓯᒪᕕᓐᓃᑦᑐᑦ ᐅᕙᓐᓂᒃ ᓱᓕᔪᖁᑎᖃᕐᒪᑕ. 
ᓇᑯᕐᒦᑕᐃᓐᓇᕆᔭᑦᓯ ᐃᑲᔪᕐᑐᓂᑦᓯᓐᓄᑦ ᓱᖏᖅᑑᑎᖃᕐᓂᓯᓐᓄᓪᓗ ᐅᕙᓐᓂᒃ, ᓇᑯᕐᒦᑕᑦᓯ ᐱᖃᓐᓂᕐᑑᓯᒪᒐᑦᓯ 
ᐊᕐᕌᒍᕋᓴᓐᓂᒃ. 
 
ᓇᑯᕐᒦᑕᐃᓐᓇᒃᑲ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᕐᑎᓕᒫᖏᑦ, ᐱᓗᐊᕐᑐᒥ ᐱᓕᕆᕕᖓᓂ ᐊᖓᔪᖅᑲᐅᕕᒋᓚᐅᕐᑕᒪ, 
ᓇᑯᕐᒦᑕᒃᑲ ᐊᖓᔪᖅᑲᐅᑏᑦ ᐃᖅᑲᓇᐃᔭᕐᑏᑦ, ᒪᓕᒐᓕᐅᕐᕕᒻᒥ ᐃᖅᑲᓴᐃᔭᕐᑏᑦ, ᑐᓵᔩᑦ ᐃᓄᑦᑎᑑᓕᕐᑎᕆᔨᓪᓗ, 
ᐊᐅᓚᑦᓯᔨᖏᓪᓗ, ᓂᕈᐊᕐᑕᐅᓯᒪᕕᓐᓂ ᐃᖅᑲᓇᐃᔭᕐᑎᒃᑲ, ᓇᑯᕐᒦᕐᑕᕋ ᓄᓕᐊᕋ ᓲᓯ ᕿᑐᖕᕐᖓᕗᓪᓗ ᕿᓄᐃᑦᑑᒻᒪᑕ 
ᑐᑭᓯᐊᒻᒪᑕᓗ ᒐᕙᒪᓕᕆᔨᐅᓂᓕᒫᓐᓂ. 
 
ᐅᖃᖅᑏ, ᐃᑲᔪᖁᔭᐅᓯᒪᓗᓂ ᓄᓇᓕᕐᔪᐊᓐᓃᕕᑦ ᐃᓚᒋᔭᐅᕗᖅ ᐱᕕᖃᖅᑎᑕᐅᒍᑎᑦᓯᐊᕙᓐᓄᑦ ᖁᔭᓇᕐᑐᓪᓗ 
ᐱᔪᓐᓇᕐᑕᑎᑦ. ᖃᐅᔨᒪᔪᖓ ᐃᖅᑲᓇᐃᔮᕆᓯᒪᒋᐊᒃᑭᑦ ᐃᖅᑲᓇᐃᔮᕆᒋᐊᖃᖅᓯᒪᔭᒃᑲ ᐱᔪᓐᓇᕐᓂᓕᒫᒃᑯᑦ ᐊᒻᒪᓗ 
ᐅᐱᖅᑲᔪᐹᓘᔪᖓ ᐱᔭᕇᖅᑕᐅᓯᒪᔪᓂᒃ ᑕᒪᐃᓐᓂ ᓂᕈᐊᖅᑕᐅᓯᒪᕕᓐᓂ ᐊᒻᒪ ᓄᓇᕗᑦᑖᖅᑲᐅᑦᑎᓐᓂ. 
 
ᐱᐅᓂᕐᐹᒃᑰᖁᓇᕐᓂᐊᕐᐳᓯ ᓂᕈᐊᖅᑕᐅᑲᓐᓂᕋᓱᐊᕐᑎᓪᓗᓯ ᐅᕝᕙᓗ ᐊᓯᖏᓐᓂᒃ ᐱᓇᓱᐊᓕᕋᓗᐊᕈᑦᓯ. 
ᖁᔭᓇᖅᓯᒪᕗᖅ ᐱᕕᑦᓴᖃᑦᓯᐊᖅᓯᒪᓇᖅᓱᓂᓗ ᐱᔨᑦᓯᕆᐊᖅ ᒪᓕᒐᓕᐅᕐᑎᐅᓂᒃᑯᑦ ᒥᓂᔅᑕᐅᓂᒃᑯᓪᓗ 
ᐱᓕᕆᐊᖃᕐᓗᓂ ᐊᒥᓱᐊᓗᓐᓂᒃ ᐱᓕᕆᐊᕆᒋᐊᓕᒃ ᐊᕐᕌᒍᓂ ᖄᖏᕐᑐᓂ. 
 
ᐱᐅᔪᐊᓗᓐᓂᒃ ᐃᖅᑲᐅᒪᕙᓐᓂᐊᓕᕐᐳᖓ ᐊᑐᓃᕐᓗᓯ ᐃᓕᑦᓯᓐᓂᒃ ᐊᒻᒪᓗ ᐱᔭᕇᖃᑦᑕᖅᓯᒪᔭᕗᑦ ᐃᓘᓐᓇᑕ 
ᒪᓕᒐᓕᐅᕐᑎᐅᓂᑦᑎᒍᑦ ᓯᕗᓪᓕᕐᐹᒥ ᓄᓇᕗᑦ ᒪᓕᒐᓕᐅᕐᕕᖓᓂ. ᓇᑯᕐᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᓇᑯᕐᒦᒃ ᐃᖕ ᐊᒻᒪ ᐱᐅᓂᕐᐹᒃᑰᖁᓇᕐᓂᐊᕆᕗᑎᑦ ᓯᕗᓂᑦᑎᓐᓂ ᐱᓇᓱᐊᕐᑕᒃᑰᕕᑦ. ᑲᑎᒪᐅᑎᑦᓴᖅ 9. 
ᑭᐅᔾᔪᑏᑦ ᒪᑐᐃᕐᑕᐅᓂᖓᑕ ᐅᖃᐅᓯᖏᓐᓄᑦ. ᑲᑎᒪᐅᑎᑦᓴᖅ 10. ᑐᑦᓯᕋᐅᑏᑦ ᐊᑎᓕᐅᕐᕕᐅᓯᒪᔪᑦ. ᑲᑎᒪᐅᑎᑦᓴᖅ 
11. ᐅᓂᒃᑳᖏᑦ ᑲᑎᒻᒪᔨᕋᓛᑐᐃᓐᓇᑦ ᑲᑎᒻᒪᔨᕋᓛᓪᓗ. ᑲᑎᒪᐅᑎᑦᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᖏᑕ ᕿᒥᕐᕈᔩᑦ 
ᒪᓕᒐᑦᓴᓂᒃ. ᑲᑎᒪᐅᑎᑦᓴᖅ 13. ᓵᒨᕆᓂᖅ ᑎᑎᖅᑲᓂᒃ. ᐃᒃᑲᕐᕆᐊᓗᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 161-1(6): ᑎᑎᕋᖅᓯᒪᔪᑦ ᑐᓂᔭᐅᔪᑦ ᐱᓪᓗᒍ ᐃᓄᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ). ᓇᑯᕐᒦᒃ, ᐅᖃᖅᑏ. ᓇᑯᕐᒦᓪᓗ ᑐᓴᕐᓂᖅᑐᐊᓗᓐᓂᒃ ᐅᖃᐅᓯᕐᓂᒃ ᑐᓴᕋᑖᕋᑦᑕ. ᑕᐃᒃᑯᐊ 
ᓯᓚᑐᔪᐊᓗᒻᒥᒃ ᐅᖃᐅᓯᑦᓯᐊᕚᓘᕋᑖᖅᑐᑦ. ᐅᖃᖅᑏ ᐃᑦᓯᕙᐅᑕᐅᓗᖓ ᑲᑎᒪᔨᕋᓛᖏᓐᓄᑦ ᐊᔭᐅᕐᑏᑦ ᖁᕕᐊᑦᑐᖓ 
ᓵᒨᕆᒋᐊᖅ ᐃᓚᖏᓐᓂᒃ ᑎᑎᕋᕐᓯᒪᔪᑦ ᐱᔭᐅᓚᐅᖅᓯᒪᔪᓄᑦ ᑲᑎᒪᔨᕋᓛᓄᑦ ᕿᒥᕐᕈᒍᑕᐃᓐᓂ ᒪᓕᒐᑦᓴᒥᒃ 12 
ᐃᓄᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ. 
 
ᐅᖃᖅᑏ ᓯᑕᒪᐅᔪᕐᑐᑦ ᑎᑎᕋᖅᓯᒪᔪᑦ ᐊᑐᓕᖁᔭᐅᔪᑦ ᐱᓚᐅᖅᓯᒪᔭᕗᑦ ᓄᓇᕗᑦ ᑐᓐᖓᕕᒃᑯᓐᓂᒃ, ᓄᓇᕗᒻᒥ 
ᐃᓕᑕᕆᔭᐅᓂᖏᓐᓄᑦ ᐊᕐᓇᐃᑦ ᑲᑎᒪᔨᖏᓐᓂᒃ, ᓄᓇᕗᒻᒥ ᐃᖅᑲᓇᐃᔭᕐᑏᑦ ᑲᑐᔾᔨᖃᑎᒌᖏᓐᓂᒃ, ᑐᓴᕋᑦᓴᓄᑦ 
ᑐᓴᕐᑕᐅᒋᐊᖃᓐᖏᑦᑐᓄᓪᓗ ᑲᒥᓯᓇᖓᓂᒃ ᓄᓇᕗᑦ, ᐄᒍᓪ ᑲᓇᑕᒥᒃ, ᐃᖃᓗᓐᓂ ᐅᐱᑦᑐᓂᒃ ᐊᒻᒪ ᐱᖃᑎᖏᓐᓂᒃ 
ᐅᐱᑦᑐᑦ ᐊᒻᒪ ᒪᕐᕌᓐᓂᒃ ᒪᓕᒐᕐᑎᒍᑦ ᓴᐳᔾᔨᕖᓐᓂᒃ, ᓛᓴᓐ ᓚᓐᑐ ᐊᒻᒪ ᕕᐊᑦ ᒪᒃᑯᐊᐃᒡ ᕋᓱᓪ. 
 
ᐅᖃᖅᑏ ᑲᑎᒪᔨᕋᓛᑦ ᖃᐅᔨᓚᐅᕐᑐᑦ ᐊᑐᓕᖁᔭᐃᑦ ᐃᓚᖏᑦ ᓯᓚᑎᖅᑯᓐᓂᕆᐊᖏᑦ ᒪᓕᒐᓕᐊᖑᒍᒪᔪᒥᒃ. ᐅᓇ  
ᐆᑦᑑᑎᒋᓗᒍ, ᑐᓂᔭᐅᓂᖏᑦ ᓄᓇᕗᑦ ᑐᓐᖓᕕᒃᑯᑦ ᐃᓗᐊᓃᒃᑲᔭᖅᐳᑦ ᐃᓄᐃᑦ ᐱᔪᓐᓇᐅᑎᖏᑕ 
ᐅᖃᐅᔾᔨᒋᐊᕈᑎᓕᐅᖅᑐᓂ ᑖᓐᓇ ᒪᓕᒐᖅ ᐃᓚᖃᕆᐊᖃᕐᒪᑦ ᐱᔪᓐᓇᕐᓂᖏᓐᓂᑦ ᐃᓕᓐᓂᐊᖅᑐᓕᕆᓂᒃᑯᑦ,  

ᐃᔪᓐᓇᕐᓂᖏᑦ ᐱᐅᓂᖅᐹᒃᑯᑦ ᐋᓐᓂᐊᖅᑐᓕᕆᔭᐅᓂᐅᑉ, ᐃᔪᓐᓇᐅᑎᖏᑦ ᓈᒻᒪᑦᑐᓂᒃ ᐃᓪᓗᔅᓴᖃᑦᑎᐊᕐᓂᐅᑉ, 
ᐱᔪᓐᓇᐅᑎᖏᑦ ᓂᕿᑦᑎᐊᕙᖃᕐᓂᕐᒧᑦ, ᐊᒻᒪ ᓴᐳᔾᔨᓂᖅ ᐱᔪᓐᓇᐅᑎᓂᒃ. 
 
ᐅᖃᖅᑏ, ᑕᒪᒃᑯᐊ ᐅᖃᐅᔾᔨᒋᐊᕈᑏᑦ ᐊᓯᐊᓅᖅᑲᓚᐅᕐᒪᑕ ᑕᑯᓐᓇᖅᑕᐅᑉ ᒪᓕᒐᔅᓴᐅᑉ, ᑲᑎᒪᔨᕋᓛᑦ 
ᐊᖏᕈᑎᖃᑦᑎᐊᖅᐳᑦ ᖃᐅᔨᒪᒋᐊᕆᐊᖃᕐᒪᑕ ᓄᓇᕗᒻᒥᐅᑦ ᐋᓐᓂᐊᓐᖏᑦᑎᐊᕋᓗᐊᕐᒪᖔᑕ, 
ᐃᓕᓐᓂᐊᖅᓯᒪᑦᑎᐊᕋᓗᐊᕐᒪᖔᑕ, ᐃᓪᓗᖃᑦᑎᐊᕋᓗᐊᕐᒪᖔᑕ ᐊᒻᒪ ᕿᑐᕐᖓᕗᑦ ᓴᐳᔾᔭᐅᑦᑎᐊᕋᓗᐊᕐᒪᖔᑕ. 
 
ᐅᖃᖅᑏ, ᑲᑎᒪᔨᕋᓛᑦ ᐱᓕᕆᐊᖃᓚᐅᖅᐳᑦ ᑐᓂᔭᐅᔪᓕᒫᓂᑦ ᓄᓇᕗᒻᒥ ᐅᖃᐅᓯᕐᓄᑦ, ᖃᐅᔨᒪᔭᐅᒋᐊᖃᖅᐳᖅ 
ᐊᔾᔨᖃᓐᖏᒻᒪᑕ ᐃᓚᖏᑦ ᐅᖃᐅᓰᑦ ᓇᓗᓇᐃᕈᑎᐅᔪᓂᒃ, ᐊᔪᕐᓇᑲᓴᒻᒪᑦ ᑐᑭᓕᐅᕆᐊᖓ ᐃᓚᖏᓐᓂᑦ ᐊᖃᐅᓯᕐᓂᒃ. 
ᖁᔭᓐᓇᒦᒃ, ᐅᖃᖅᑏ. ᑕᒪᔾᔭ ᐅᖃᐅᓯᔅᓴᑐᐊᒃᑲ ᐊᔭᐅᖅᑎᒃᑯᓐᓂᑦ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 162–1(6): ᐱᕙᓪᓕᐊᑎᑦᑎᓂᖅ ᐃᓐᓇᐃᑦ ᐃᓕᓐᓂᐊᕐᕕᖏᓐᓄᑦ ᐸᕐᓇᐅᒻᒥᑦ 

ᓄᓇᕗᒻᒧᑦ 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᐊᕆᓂᐊᕐᓂᕋᓚᐅᖅᑕᒃᑲ 
ᒪᓕᑦᑐᒋᑦ ᑕᕝᕙᓂ ᒪᓕᒐᓕᐅᕐᕕᒻᒥ, ᐅᖃᓕᒫᕈᒪᕗᖓ ᐅᑯᓂᖓ ᑎᑎᖅᑲᓂᒃ ᐋᖅᑭᓱᖅᓯᒪᔪᓂᒃ. ᑐᕌᖅᑎᒍᒪᔭᒃᑲ 
ᐊᖓᔪᖅᑳ ᐃᖕᒧᑦ. 
 
ᐱᕙᓪᓕᐊᑎᑦᑎᓂᖅ ᐃᓐᓇᐃᑦ ᐃᓕᓐᓂᐊᖅᑐᓕᕆᓂᕐᒧᑦ ᐸᕐᓇᐅᒻᒥᑦ ᓄᓇᕗᒻᒧᑦ. ᐃᓚᓕᐅᔾᔨᕗᖓ ᓇᐃᓈᖅᓯᒪᔪᓂᒃ 
ᐃᓄᑦᑎᑐᑦ, ᐃᓄᐃᓐᓇᖅᑐᓐ ᐊᒻᒪ ᐅᐃᕖᑎᑐᑦ. ᐊᒥᓱᓕᐅᖅᓯᒪᔪᓂᑦ ᐅᓂᒃᑳᓕᐊᒥᑦ ᐊᑐᐃᓐᓇᐅᓛᖅᐳᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ ᑖᒻᓴᓐ. ᑲᑎᒪᔾᔪᑎᔅᓇᖅ 13. ᐅᖃᓕᒫᕐᓂᖅ ᑎᑎᖅᑲᓂᒃ. ᐊᖓᔪᖅᑳ ᐊᑭᓱᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 163–1(6): ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕋᐱᓴᒃᑯᑦ ᐱᓕᕆᐊᔅᓴᖏᓐᓄᑦ 

ᐸᕐᓇᐅᑏᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑐᒎᕈᓐᓃᖅᑐᖅ): ᐅᖃᓕᒫᕈᒪᕙᒃᑲ 
ᑎᑎᖅᑲᐃᑦ: ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕋᐃᓴᒃᑯᑦ ᐱᓕᕆᐊᔅᓴᖏᓐᓄᑦ ᐸᕐᓇᐅᑏᑦ 2004-2005. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᖅ 13. ᐅᖃᓕᒫᕐᓂᖅ ᑎᑎᖅᑲᓂᒃ. ᓯᕗᓕᖅᑎ ᐅᑲᓕᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 164–1(6): ᑭᖑᓪᓕᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ ᐱᕋᔭᑕᐅᕙᑦᑐᓂᒃ ᐃᑲᔪᕐᓂᕐᒧᑦ 

ᑲᑎᒪᔨᕋᓛᑦ ᓄᓇᕗᒻᒥ, ᐊᐃᐳᕈ 1, 2002 - ᒫᔅᓯ 31, 2003 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐅᖃᓕᒫᕈᒪᕙᒃᑲ ᐅᑯᐊ ᑎᑎᖅᑲᐃᑦ: 
 
ᑭᖑᓪᓕᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ ᐱᕋᔭᑕᐅᕙᑦᑐᓂᒃ ᐃᑲᔪᕐᓂᕐᒧᑦ ᑲᑎᒪᔨᕋᓛᑦ ᓄᓇᕗᒻᒥ, ᐊᐃᐳᕈ 1, 2002 
- ᒫᔅᓯ 31, 2003 

ᓴᖅᑭᑕᐅᔪᖅ ᑎᑎᖅᑲᒃ 165–1(6): 2003 ᐊᕐᕌᒍᑕᒫᑦ ᐅᓂᒃᑳᖅ ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ ᓄᓇᕗᒻᒥ 
 
2003 ᐊᕐᕌᒍᑕᒫᑦ ᐅᓂᒃᑳᖅ ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ ᓄᓇᕗᒻᒥ 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᖅ 13. ᐅᖃᓕᒫᕐᓂᖅ ᑎᑎᑲᓂᒃ. ᐅᖃᓕᒫᕋᔅᓴᖅᑕᖃᒃᑲᓂᖅᐹ ᑎᑎᖅᑲᓂᒃ? 
ᑲᑎᒪᔾᔪᑎᔅᓴᖅ 14. ᒨᓴᓕᐊᑦ. ᒨᓴᓕᐊᑦ. ᓗ ᑲᑎᒪᔾᔪᑎᔅᓴᖅ 15. ᒨᓴᓕᐊᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ 
ᒪᓕᒐᔅᓴᐃᑦ. ᑲᑎᒪᔾᔪᑎᔅᓴᖅ 15. ᒨᓴᓕᐊᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᒐᓗᐊᖅᑐᖓ 
ᖁᔭᓈᖅᑕᐅᖁᓪᓗᒍ ᐅᓪᓘᓐᓂᒃ ᒪᕐᕉᓐᓂᒃ ᐅᑕᖅᑭᔭᕆᐊᖃᕐᓂᕐᒧᑦ ᒪᓕᒐᕈᓯᖅ ᐅᖃᓕᒫᖅᑕᐅᔪᓐᓇᖁᓪᓗᒍ 
ᓯᕗᓪᓕᖅᐹᖓᓂᒃ ᒪᓕᒐᒃᓴᖅ 54, ᒪᓕᒐᖅ ᐋᖅᑭᒋᐊᕈᑎᒃ ᑐᓴᒐᒃᓴᓂᑦ ᐊᑐᐃᓐᓇᖃᕐᓂᕐᒧᑦ ᐊᒻᒪ ᓴᐳᒻᒥᓂᕐᒧᑦ ᐊᒻᒪ 
ᑲᓐᖑᓇᖅᑐᓕᕆᓂᕐᒧᑦ ᒪᓕᒐᕐᒥᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᓯᕗᕙᒐᓛᓗᐊᓕᕐᒪᑦ ᑕᒪᑐᒪᓂ. ᐊᐱᕆᔪᒪᕙᒋᑦ ᐃᓗᐊᓃᓕᖅᑎᖁᓪᓗᒋᑦ ᑲᑎᒪᔾᔪᑎᔅᓴᖅ 17. 
ᓱᓕᒃᑲᓐᓂᖅ ᑲᑎᒪᔾᔪᑎᔅᓴᖅ 15. ᒨᓴᓕᐊᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᒨᓴᓕᐊᑦ 
ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᑲᑎᒪᔾᔪᔅᓴᖅ 16. ᒨᓴᐃᑦ. ᑲᑎᒪᔾᔪᑎᔅᓴᖅ 16. ᒨᓴᐃᑦ. 
ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ 
ᒪᓕᒐᔅᓴᐃᑦ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᒪᒥᐊᓇᖅ ᐅᖃᖅᑏ, ᓯᕗᕙᓗᐊᓕᕋᒪ. ᐅᖃᖅᑏ, ᐅᖃᖅᑲᐅᒐᒪ, ᒪᓕᒐᓕᐅᖅᑎᓕᒫᓄᑦ 
ᐊᖏᖅᑕᐅᔪᒪᕗᖓ ᖁᔭᓈᖅᑕᐅᖁᓪᓗᒍ ᐅᓪᓘᓐᓂᒃ ᒪᕐᕉᓐᓂᒃ ᐅᑕᖅᑭᔭᕆᐊᖃᕐᓂᕐᒧᑦ ᒪᓕᒐᕈᓯᖅ 
ᐅᖃᓕᒫᖅᑕᐅᔪᓐᓇᖁᓪᓗᒍ ᓯᕗᓪᓕᖅᐹᖓᓂᒃ ᒪᓕᒐᒃᓴᖅ 54, ᒪᓕᒐᖅ ᐋᖅᑭᒋᐊᕈᑎᒃ ᑐᓴᒐᒃᓴᓂᑦ 
ᐊᑐᐃᓐᓇᖃᕐᓂᕐᒧᑦ ᐊᒻᒪ ᓴᐳᒻᒥᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᒪᓕᒐᕐᒥᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᖏᔪᖅᑳᖅ ᐊᖏᖅᑕᐅᒍᒪᔪᖅ ᓴᒃᑯᑕᐅᖁᔨᓪᓗᓂ ᐊᑐᐊᒐᕐᒥ 62(1) ᒪᓕᒐᒃᓴᖅ 
54 ᓯᕗᓪᓕᖅᐹᒥ ᐅᖃᓖᒫᖅᑕᐅᒍᓐᓇᖁᓪᓗᒍ ᐅᓪᓗᒥ. ᐊᖏᓐᖏᑦᑐᖃᖅᑳ? ᐊᖏᓐᖏᑦᑐᖃᓐᖏᑦᑐᖅ. ᑲᔪᓯᒋᐊᕆᑦ. 
ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᒃᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 54 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑐᑭᓯᒋᐊᒃᑲᓐᓂᕈᓐᓇᓂᕐᒧᑦ ᓴᐳᑎᔭᐅᓯᒪᒋᐊᖃᕐᓂᖓᓄᓪᓗ 

ᑭᒃᑯᑐᐃᓐᓇᕐᓄᑦ ᑐᓴᖅᑕᐅᔭᕆᐊᖃᓐᖏᑦᑐᓄᑦ ᒪᓕᒐᖅ - ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ ᑲᑎᒪᔨᐅᖃᑎᒃᑲ. ᐱᒋᐊᖅᑎᑦᓯᕗᖓ, ᐊᐃᑉᐱᑕᐅᓪᓗᓂ 
ᐊᖏᔪᖅᖄᒧᑦ ᐃᖃᓗᑦᑑᑎᐊᕐᒧᑦ ᒪᓕᒐᓕᐅᖅᑎ ᒪᓕᒐᒃᓴᖅ 54, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᑐᑭᓯᒋᐊᒃᑲᓐᓂᕈᓐᓇᓂᕐᒧᑦ ᓴᐳᑎᔭᐅᓯᒪᒋᐊᖃᕐᓂᖓᓄᓪᓗ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᔭᕆᐊᖃᓐᖏᑦᑐᓄᑦ ᒪᓕᒐᖅ 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᒻᒧᑦ. ᐃᑲᔪᖅᓱᖅᑐᑦ? ᐃᑲᔪᖅᓱᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ ᓯᕗᓪᓕᖅᐹᒥ 
ᐅᖃᓕᒫᖅᑕᐅᔪᖅ. 17-ᒧᑦ. ᓯᕗᓪᓕᖅᐹᒥ ᐅᖃᓕᒫᖅᑕᐅᒋᐊᓖᑦ ᒪᓕᒐᒃᓴᐃᑦ. 18-ᒧᑦ. ᐊᐃᑉᐹᓂ 
ᐅᖃᓕᒫᖅᑕᐅᒋᐊᓖᑦ ᒪᓕᒐᒃᓴᐃᑦ. ᓯᕗᓕᖅᑎ. 

ᑲᑎᒪᔾᔪᑎᔅᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 
ᒪᓕᒐᒃᓴᖅ 54 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑐᑭᓯᒋᐊᒃᑲᓐᓂᕈᓐᓇᓂᕐᒧᑦ ᓴᐳᑎᔭᐅᓯᒪᒋᐊᖃᕐᓂᖓᓄᓪᓗ 

ᑭᒃᑯᑐᐃᓐᓇᕐᓄᑦ ᑐᓴᖅᑕᐅᔭᕆᐊᖃᓐᖏᑦᑐᓄᑦ ᒪᓕᒐᖅ - ᐊᐃᑉᐹᓂ ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑏ. ᐊᖏᖅᑕᐅᔪᒪᓪᓗᖓ ᒪᓕᒐᓕᐅᕐᕕᒻᒥ ᓴᒃᑯᑕᐅᖁᓪᓗᒍ ᐅᓪᓗᒧᑦ 
ᐊᑕᐅᓯᕐᒧᑦ ᐅᑕᖅᑭᐅᔾᔭᐅᒋᐊᖃᕐᓂᖓ ᐅᖃᓕᒫᖅᑕᐅᓂᖓᑕ ᐊᐃᑉᐹᓅᕆᐊᓚᐅᓐᖏᓂᑦᑎᓐᓂ ᐊᐃᑉᐹᓂ 
ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ 54, ᑐᑭᓯᒋᐊᒃᑲᓐᓂᕈᓐᓇᓂᕐᒧᑦ ᓴᐳᑎᔭᐅᓯᒪᒋᐊᖃᕐᓂᖓᓄᓪᓗ ᑭᒃᑯᑐᐃᓐᓇᕐᓄᑦ 
ᑐᓴᖅᑕᐅᔭᕆᐊᖃᓐᖏᑦᑐᓄᑦ ᒪᓕᒐᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐊᖏᔪᖅᑳᖅ ᐊᖏᖅᑕᐅᒍᒪᔪᖅ ᓴᒃᑯᑕᐅᖁᓪᓗᒍ ᐊᑐᐊᒐᖅ 62(1) ᒪᓕᒐᒃᓴᖅ 54 ᐅᓪᓗᒥ 
ᐅᖃᓕᒫᖅᑕᐅᖁᓪᓗᒍ ᐊᐃᑉᐹᓂ. ᐊᖏᓐᖏᑦᑐᖃᖅᑳ? ᐊᖏᓐᖏᑦᑐᖃᓐᖏᑦᑐᖅ. ᑲᔪᓯᒋᐊᕆᑦ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ ᑲᑎᒪᔨᐅᖃᑎᒃᑲ. ᐱᒋᐊᖅᑎᑦᓯᕗᖓ, ᐊᐃᑉᐱᑕᐅᓪᓗᓂ 
ᐊᖏᔪᖅᑳᖅ ᕼᐊᑦᓴᓐ ᐸᐃᒧᑦ ᒪᓕᒐᓕᐅᖅᑎ ᒪᓕᒐᒃᓴᖅ 54, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᑐᑭᓯᒋᐊᒃᑲᓐᓂᕈᓐᓇᓂᕐᒧᑦ ᓴᐳᑎᔭᐅᓯᒪᒋᐊᖃᕐᓂᖓᓄᓪᓗ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᔭᕆᐊᖃᓐᖏᑦᑐᓄᑦ ᒪᓕᒐᖅ, 
ᐊᐃᑉᐹᓂ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑏ, ᒪᓕᒐᒃᓴᒧᑦ ᑖᓐᓇ ᐋᖅᑭᒋᐊᕈᑕᐅᕗᖅ ᑐᑭᓯᒋᐊᒃᑲᓐᓂᕈᓐᓇᓂᕐᒧᑦ ᓴᐳᑎᔭᐅᓯᒪᒋᐊᖃᕐᓂᖓᓄᓪᓗ 
ᑭᒃᑯᑐᐃᓐᓇᕐᓄᑦ ᑐᓴᖅᑕᐅᔭᕆᐊᖃᓐᖏᑦᑐᓄᑦ ᒪᓕᒐᖅ ᐅᖓᕝᕙᕆᐊᖅᑕᐅᔾᔪᑎᖓ ᐱᕕᖃᖅᑎᑕᐅᔾᔪᑎᖓᓄᑦ 
ᐋᖅᑭᑦᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᑖᓐᓇ ᒪᓕᒐᖅ ᖃᓪᓕᐅᓯᒪᓂᐊᖅᑐᖅ ᐋᖅᑭᑦᑕᐅᓯᒪᔪᑦ ᑎᑎᕋᖅᓯᒪᓂᖏᓐᓂᒃ 
ᑖᒃᑯᓇᓂᓕᒫᖅ ᒪᓕᒐᕐᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐅᖃᖅᑏ. ᐱᖁᔨᕗᖔᕈᒻᒧᑦ. ᒪᓕᒐᒃᓴᒨᖓᔪᑦ. ᐊᐱᕆᔪᒪᔪᖃᕐᒪᖔᖅ ᐅᖃᕇᖅᑲᐅᒐᒪ. 
ᐃᑲᔪᖅᑐᖅᑐᑦ? ᐃᑲᔪᖅᓱᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 54 ᐊᐃᑉᐹᓂ ᐅᖃᓕᒫᖅᑕᐅᒌᖅᑐᖅ ᑕᐃᒪ 
ᒪᓕᒐᒃᓴᖅ ᑐᓐᓂᖅᑯᑕᐅᓂᐊᓕᖅᑐᖅ ᑲᑎᒪᔨᕋᓛᓄᑦ. 18-ᒧᑦ. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19-ᒧᑦ. 
ᐃᓱᒪᑦᓴᖅᓯᐅᕈᑎᒃᓴᑦ ᑲᑎᒪᔩᑦ ᑲᑎᒪᑐᐃᓐᓇᕐᓂᖏᓐᓄᑦ ᒪᓕᒐᒃᓴᐃᑦ ᐊᓯᖏᓪᓗ. ᒪᓕᒐᒃᓴᖅ 35, ᒪᓕᒐᒃᓴᖅ 49, 
ᒪᓕᒐᒃᓴᖅ 50, ᒪᓕᒐᒃᓴᖅ 51, ᒪᓕᒐᒃᓴᖅ 52 ᐳᕿᕐᓇᖅ ᐃᑦᓯᕙᐅᑕᐅᓂᐊᖅᑐᖅ.  
 
ᐊᐅᓚᑦᓯᔪᓐᓇᖅᑎᑕᐅᑎᓪᓗᖓ ᐱᖁᔨᕗᖔᕈᑦ 2-1(6), ᑲᑎᒪᔩᑦ ᑲᑎᒪᓂᑐᐃᓐᓇᖓ ᑲᑎᒪᑐᐃᓐᓇᓂᐊᖅᑐᑦ 
ᑐᓴᖅᑎᑦᓯᓐᖏᓂᓕᒫᒥᓐᓂᒃ ᐱᔭᕇᕆᐊᑦᓴᖅ. 
 
ᐃᖅᓱᖅᑎ. 
 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 

ᐃᒃᓯᐅᕙᐅᑕᖅ (ᐳᑭᕐᓇᒃ) (ᑐᓵᔨᑎᒍᑦ): ᖁᔭᓐᓇᒦᒃ ᐅᑎᕈᓐᓇᕋᕕᑦ. ᐊᖓᔪᖅᑳ ᑲᒪᔨᐅᔪᖅ ᐱᖁᔭᖅᒧᑦ 49-ᒧ 
ᐅᑎᕈᓐᓇᖅᓯᔪᖅ ᐃᒃᓯᕙᐅᑕᖅᒥᓄᑦ ᐃᒃᓯᕙᐅᑕᕆᓚᐅᖅᑕᒥᓄᑦ ᐃᒃᐸᑦᓴᖅ. ᐊᖓᔪᖅᑳ ᐃᖕ. 
 

ᒪᓕᒐᓕᐅᖅᑏᑦ ᐱᖁᔨᕗᖔᕈᑎᖓᑦ 021–1(6): ᒪᓕᒐᒃᓴᖅ 49 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᐊᑦᑕᓇᖅᑕᐃᓕᓂᕐᒧᑦ ᒪᓕᒐᕐᒥᒃ ᐋᖅᑭᒋᐊᖅᑕᐅᖁᓪᓗᒍ ᐃᓚᖓ 17 ᐃᓚᔭᐅᓗᓂ 
 

ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐃᒃᓯᕙᐅᑖᖅ ᖃᐅᔨᒪᔪᖓ ᐊᑕᐅᓯᑐᐃᓐᓇᐅᒻᒪᑦ ᑕᕝᕙᓂ 
ᐃᓪᓗᒥᑦ ᐱᖁᔨᕗᖔᕈᑎᒥᑦ ᐱᓯᒪᑦᓯᔪᒥᑦ ᐱᖁᔭᐅᔪᒥᑦ ᐊᒻᒪᓗ ᑕᒫᖓᑦ ᑲᒪᒋᒍᓐᓇᖅᑕᕋ ᑕᐃᒪᐃᒍᓐᓇᕈᒪ. 
ᐃᒃᓯᕙᐅᑖᖅ ᓅᒋᐊᖃᕋ ᐱᖁᔭᖅ 49-ᖑᔪᖅ ᐋᖅᑭᒋᐊᖅᑕᐅᖁᑦᓱᒍ ᐃᓚᒋᐊᕆᓂᖅᒥᑦ ᑭᖑᓂᐊᓂᑦ 16, 17 
“ᒪᓕᒐᐅᔪᖅ ᐅᕝᕙᓘᓐᓃᑦ ᐃᓚᒋᓂᐊᖅᑕᐅᓂᖓ ᐱᒋᐊᖅᑎᑕᐅᖁᑦᓱᒍ ᑕᐃᑲᓂ ᐅᓪᓗᖅᒥᑦ ᐅᕝᕙᓘᓐᓃᑦ 
ᐅᓪᓗᖏᓐᓂᑦ ᐋᖅᑭᑦᑕᐅᓂᐊᖅᑎᓪᓗᒍ ᐱᖁᔭᖓᒍᑦ ᑲᒥᓯᓇᐅᑉ”. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔭᕇᖅᓚᐅᖏᑦᑕᕗᑦ ᐱᖁᔭᖅ 49 ᐃᑉᐸᑦᓴᖅ ᐊᒻᒪᓗ ᐱᒋᐊᕐᓂᐊᖅᑐᒍᑦ 
ᑭᖑᓂᐊᒍᑦ 16 ᐃᓘᓐᓇᓯ ᐊᒥᓱᓕᐊᖑᓯᒪᔪᒥᑦ ᐱᓯᒪᑦᓯᒍᑦᓯ ᐱᖁᔭᖅᒥᑦ 49-ᒥ. ᑭᖑᓂᐊᒍᑦ 16. ᐊᖏᖃᑎᒌᑉᐱᓯ? 
ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓅᒋᐊᖃᕋ ᐱᖁᔭᖅ 49-ᖑᔪᖅ ᐋᖅᑭᒋᐊᖅᑕᐅᖁᑦᓱᒍ 
ᐃᓚᒋᐊᕆᓂᖅᒥᑦ ᑭᖑᓂᖓᒍᑦ 16, 17 “ᒪᓕᒐᐅᔪᖅ ᐅᕝᕙᓘᓐᓃᑦ ᐃᓚᒋᓂᐊᖅᑕᐅᓂᖓ ᐱᒋᐊᖅᑎᑕᐅᖁᑦᓱᒍ 
ᑕᐃᑲᓂ ᐅᓪᓗᖅᒥᑦ ᐅᕝᕙᓘᓐᓃᑦ ᐅᓪᓗᖏᓐᓂᑦ ᐋᖅᑭᑦᑕᐅᓂᐊᖅᑎᓪᓗᒍ ᐱᖁᔭᖓᒍᑦ ᑲᒥᓯᓇᐅᑉ”. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᓕᒃ ᓇᑎᒻᒥᑦ ᑭᖑᓂᐊᒍᑦ 17. ᐊᖏᖃᑎᒌᑉᐱᓯ?  
ᐱᖁᔨᕗᖔᕈᑎᒧᑦ. ᑭᖑᓂᐊᒍᑦ 17. ᐊᖏᖃᑎᒌᑉᐱᓯᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖃᑎᒌᑦᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖃᑎᒌᑉᐱᓯ ᐱᖁᔭᖅᒥᑦ 49-ᒥ ᐋᖅᑭᒋᐊᖅᑕᐅᓂᖓᓂᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖃᑎᒌᑦᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᑉᐱᓯ ᐱᖁᔭᖅ 49 ᐱᖓᔪᐊᓐᓂ ᐅᖃᓕᒫᖅᑕᐅᓂᐊᖅᑎᓪᓗᒍ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖃᑎᒌᑦᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᓄᖅᓕ ᐃᓱᒪᒋᔭᖃᖅᑲᑦ ᒪᓕᒐᓕᐅᖅᑏᑦ? 
ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᒋᐊᕈᑎᒋᒍᒪᔭᕗᑦ ᒪᓕᒐᒃᓴᖅ 35, ᓂᕐᔪᑎᓄᑦ ᒪᓕᒐᕐᔪᐊᖅ. 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᑎᒍᒥᐊᖅᑐᖅ ᒪᓕᒐᒃᓴᖅ 35-ᒥᒃ ᑲᔪᓯᒋᐊᕈᓐᓴᖅᑐᖅ 
ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᑦᓴᒥᓄᑦ. ᐊᖓᔪᖅᑳ ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᕕᐊᓱᒻᒪᕆᑉᐳᖓ ᐅᑯᐊ ᑲᑎᒪᔨᕋᓛᑦ 
ᓵᖓᓃᒋᐊᑦᓴᖅ ᐊᑐᐃᓐᓇᐅᑎᓪᓗᒍ ᒪᓕᒐᒃᓴᖅ 35. ᓯᕗᓪᓕᖅᐹᒥ, ᖁᔭᓐᓇᒦᕈᒪᔭᒃᑲ ᐱᓕᕆᖃᑕᐅᓯᒪᔪᑦ ᒪᓕᒐᒃᓴᖅ 
35-ᒧᑦ ᐊᒻᒪᓗ ᐅᕙᓃᑦᑐᑦ ᒪᓕᒐᓕᐅᕐᕕᒻᒥ ᐊᒻᒪᓗ ᖁᔭᓐᓇᒦᕈᒪᔭᒃᑲ ᐃᑲᔪᖅᓯᓯᒪᓂᖏᓐᓄᑦ ᐅᕙᑦᑎᓐᓂᒃ ᐊᒻᒪᓗ 
ᐊᑐᐃᓐᓇᐅᑎᑦᓯᓯᒪᑦᓱᑎᒃ ᐃᑲᔪᕐᓂᕐᒥᒃ ᐊᒻᒪᓗ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ ᐃᑲᔪᖅᓯᓯᒪᓂᖏᓐᓄᑦ ᓂᕐᔪᑎᓄᑦ 
ᒪᓕᒐᒃᓴᒥᒃ.  
 
ᖁᕕᐊᓱᒻᒪᕆᑉᐳᖓ ᐅᖃᕆᐊᑦᓴᖅ ᐅᓇ ᒪᓕᒐᒃᓴᖅ ᓄᓇᕗᒻᒥ ᓴᓇᐅᒐᐅᒻᒪᑦ. ᐱᖁᔭᕐᔪᐊᑐᖃᖅ ᒪᓕᓚᐅᓐᖏᒻᒪᑦ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᒻᒥᒃ. ᑎᑭᐅᑎᓚᐅᓐᖏᑦᑐᖅ ᓂᕐᔪᑎᓕᕆᓂᕐᒧᑦ ᑭᓐᖒᒪᒋᔭᑦᑎᓐᓄᑦ. 
ᓄᓇᕗᒻᒥᐅᑦ ᐊᖏᖃᑎᒌᓚᐅᖅᑐᖅ ᐱᔭᖃᖅ ᐊᓯᔾᔨᕆᐊᖃᕆᐊᖓ. 
 
ᒪᓕᒐᒃᓴᐅᔪᖅ ᐅᓪᓗᒥ ᐱᓯᒪᔭᕗᑦ ᓴᖅᑭᖅᑐᑦ ᐊᕐᕌᒍᐃᑦ ᐱᖓᓱᑦ ᐅᖓᑖᓄᑦ ᐱᓕᕆᖃᑎᒌᒍᑕᐅᑦᓱᓂ 
ᑐᓴᐅᒪᖃᒍᑕᐅᕙᑦᓱᓂᓗ ᐱᓕᕆᖃᑎᒋᔭᑦᑎᓐᓄᑦ, ᓄᓇᓄᑦ ᑐᓐᖓᕕᒃᑯᓐᓄᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᑯᑦ  
ᑲᑎᒪᔨᖏᓐᓄᑦ, ᐆᒪᔪᕐᓂᐊᖅᑎᓄᑦ ᑎᒥᐅᔪᓄᑦ. ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑎᒥᐅᔪᓄᑦ ᐊᒻᒪᓗ, 
ᐱᒻᒪᕆᐅᓂᖅᐹᖅ ᓄᓇᕗᒻᒥᐅᑦ.  

ᐅᑉᐱᕈᓱᒃᑲᑦᑕ ᓴᖅᑮᓯᒪᒋᐊᑦᓴᖅ ᐃᓗᓕᖅᑐᓂᒻᐹᒥᒃ ᑭᓇᒃᑯᑐᐃᓐᓇᕐᓂᒃ ᑐᓴᕆᐊᕈᑕᐅᓯᒪᔪᓂ ᓄᓇᕗᒻᒥ 
ᐸᕐᓇᑕᐅᑦᓱᓂ ᐅᓇ ᒪᓕᒐᒃᓴᖅ. ᒪᕐᕈᐊᖅᑎᖅᓱᑎᒃ ᑐᓴᕆᐊᕐᓂᖃᖃᑦᑕᖅᓯᒪᔪᑦ, ᑐᓴᐅᒪᔭᐅᑎᑕᐅᕙᑦᓱᑎᒃ 
ᐅᖃᖃᑎᒌᒍᑎᑎᒍᑦ ᐸᐃᑉᐹᑎᒍᑦ, ᐱᖓᓱᐊᖅᑎᖅᓱᑎᒃ ᐃᒻᒥᒃᑯᑦ ᐆᒪᔪᕐᓂᐊᖅᑏᑦ ᐃᓕᓐᓂᐊᕐᓂᖃᖃᑦᑕᖅᓱᑎᒃ, 
ᓂᕐᔪᑎᓕᕆᓂᕐᒧᑦ ᒪᓕᒐᕐᔪᐊᖅ ᓄᓇᕐᔪᐊᕐᒨᖓᔪᖅ ᖃᕆᑕᐅᔭᒃᑯᑦ, ᑐᓴᕋᑦᓴᑎᒍᑦ ᑎᑎᕋᖅᓯᒪᔪᑎᒍᑦ ᐊᒻᒪᓗ 
ᑭᓇᒃᑯᑐᐃᓐᓇᕐᓂᒃ ᐅᔾᔨᕈᓱᑦᑎᓯᓂᒃᑯᑦ ᐱᖃᓯᐅᑎᑦᓱᑎᒃ ᑐᓴᕋᑦᓴᑎᒍᑦ ᐱᔪᒥᓴᐅᑏᑦ, ᓈᓚᐅᑎᒃᑯᑦ 
ᐅᖃᓕᒪᖃᑦᑕᕐᓂᖅ ᐊᒻᒪᓗ ᑕᓚᕖᓴᒃᑯᑦ ᑕᑯᑦᓴᐅᑎᑦᓯᖃᑦᑕᕐᓂᖅ. 
 
(ᑐᓵᔨᑎᒎᖅᑐᖅ ᐃᓱᓕᑦᑐᖅ) ᐱᓕᕆᖃᑎᒌᑦᑐᓂᒃ ᓴᖅᑮᔪᒻᒥᔪᑦ ᖃᐅᔨᓴᑦᓯᐊᕈᒪᒧᑦ ᑐᓐᖓᕕᐅᔪᑦ ᐃᓄᐃᑦ 
ᖃᐅᔨᒪᔭᑐᖃᖏᒍᑦ ᐃᓚᒍᑦᓯᐅᑎᓯᒪᒐᓗᐊᕐᒪᖔᑕ ᒪᓕᒐᕐᔪᐊᕐᒧᑦ. ᑖᒃᑯᐊ ᑐᓐᖓᕕᐅᔪᑦ ᖃᐅᔨᒪᓕᑕᐅᓂᐊᖅᑐᑦ 
ᓄᓇᕗᒻᒥᐅᓄᑦ ᑭᓇᒃᑯᑦ ᐱᓕᕆᖃᑕᐅᒻᒪᖔᑕ ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᑕᒫᓂ ᓄᓇᕗᒻᒥ ᐊᒻᒪᓗ ᐃᑲᔪᕐᓗᑎᒃ 
ᖃᓄᖅᑑᕈᑎᑦᓯᐊᖑᔪᓄᑦ. 
 
ᓇᒻᒥᓂᖅ ᖁᔭᓐᓇᒦᕈᒪᔪᖓ ᐃᓄᑐᖃᕐᓂᒃ ᐊᒻᒪᓗ ᑕᐃᒃᑯᐊ ᐃᓘᓐᓇᑎᒃ ᐃᖅᑲᓇᐃᔭᕐᔪᐊᖃᑦᑕᓚᐅᖅᑐᖅ 
ᐅᓐᓄᓕᒫᖅ, ᐊᒻᒪᓗ ᐃᓚᖏᑦ ᐅᓐᓄᐊᓕᒫᖅ ᐸᕐᓈᖃᖅᓱᑎᒃ ᐆᒥᖓ ᒪᓕᒐᒃᓴᒥᒃ. 
 
ᐅᓇ ᓴᖅᑭᖅᓯᒪᔭᕗᑦ ᐃᑲᕐᕋᕋᓴᕐᔪᐊᑦ ᓈᓴᕋᐅᑦᓴᒍᓐᓃᖅᑐᑦ ᑐᓴᕆᐊᕐᓂᕆᓯᒪᔭᕗᑦ ᐃᓄᓐᓂᒃ ᐊᒻᒪᓗ ᐃᒪᐃᓕᖓᔪᖅ 
ᐱᓇᓱᐊᕐᓂᐅᔪᖅ: 
 
ᒪᓕᒐᐃᑦ ᑕᑯᑦᓴᐅᑎᑦᓯᓯᐊᖅᑐᖅ ᑕᑯᓐᓇᖅᑕᖓᓂᒃ ᐃᓄᐃᑦ ᓄᓇᓕᓐᓂ ᐅᑭᐅᖅᑕᖅᑐᓕᒫᒥ. ᑎᑭᐅᑎᓯᒪᔪᒍᑦ 
ᐊᔾᔨᐅᖏᑦᑐᒻᕆᒻᒧᑦ ᓴᖅᑮᓪᓗᑕ ᒪᓕᒐᒃᓴᒥᒃ ᐃᓚᒍᑦᓯᐅᔾᔨᓯᒪᔪᒥᒃ ᐃᓄᐃᑦ ᖃᐅᔨᒪᔭᑐᖃᓐᖏᓐᓂᒃ ᑭᓇᒃᑯᑐᐃᓐᓇᕐᓄᑦ 
ᒪᓕᒐᐅᓂᐊᖅᑎᓪᓗᒍ. ᐊᓯᐊᒍᑦ ᐅᖃᕐᓗᒍ, ᒪᓕᒐᒃᓴᖅ ᑕᑯᑦᓴᐅᑎᑦᓯᔪᖅ ᐃᓄᐃᑦ ᑭᓐᖒᒪᒋᔭᖏᓐᓂᒃ, 
ᐱᔪᓐᓇᐅᑎᖏᓐᓂᒃ ᐊᑐᕐᓇᖅᑐᖁᑎᖏᓐᓂᓪᓗ ᒪᓕᒐᖅᑎᒍᑦ ᐅᖃᕐᒃᓗᒍ.  
 
(ᑐᓵᔨᑎᒍᑦ ᐱᒋᐊᖅᑐᖅ) ᒪᓕᒐᐅᔪᖅ ᒪᓕᑦᑎᐊᖅᑐᖅ ᐱᕕᒃᓴᐅᔪᓄᑦ ᓇᓗᓇᐃᖅᑕᐅᓯᒪᔪᓄᑦ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑕᐅᔪᒥ ᐊᒻᒪᓗ ᓇᓗᓇᐃᕐᓯᓯᒪᑦᑎᐊᖅᑐᑎᒃ ᐃᓄᐃᑦ ᐊᖑᓇᓱᒍᓐᓇᕐᓂᖏᓐᓂᒃ. ᒪᓕᒐᐅᔪᖅ ᒪᓕᒃᑐᖅ 
ᑲᓇᑕᒥ ᓯᓚᕐᔪᐊᒥᓗ ᒪᓕᒃᑕᐅᒐᔪᒃᑐᖏᑦ ᐊᖏᖃᑎᒌᒍᑕᐅᔪᓂᓗ. 
 
ᐃᓗᓕᖏᑦ ᒪᓕᒐᕐᒥ ᐱᖃᓯᔾᔨᒥᔪᑦ ᓴᐳᑎᓴᐅᓯᒪᓂᖏᓐᓄᑦ ᑕᒪᒃᑯᐊ ᐅᒪᔪᐃᑦ ᓄᖑᑐᐃᓐᓇᕆᐊᖃᖅᑐᑦ ᑕᒪᒃᑯᐊᓗ 
ᒪᓕᒃᑐᑎᒃ ᑲᓇᑕᒥ ᒪᓕᒃᑕᐅᔭᕆᐊᖃᖅᑐᓂᒃ. 
 
ᑕᐃᒪᓕ ᐱᒻᒪᕆᐅᕗᖅ ᒪᓕᒐᒃᓴᖅ 35 ᑕᒫᓂ ᒪᓕᒐᓕᐅᖅᑎᑦ ᑲᑎᒪᓂᖓᓐᓂ ᐊᖏᖅᑕᐅᓗᓂ. 
 
ᑖᓐᓇ ᒪᓕᒐᖅ ᖁᕕᐊᒋᔭᐅᓗᓂ ᐱᕙᓪᓕᕈᑕᐅᒐᔭᕐᒪᑦ ᐱᒋᐊᓕᕋᑖᕐᓂᑯᔪᓄᑦ ᒐᕙᒪᐅᔪᓄᑦ, ᑕᓐᓇᓗ 
ᑭᖑᓪᓕᖅᐸᐅᖃᑕᐅᓪᓗᓂ ᐱᒻᒪᕆᐅᔪᒥᒃ ᒪᓕᒐᐅᔪᒥᒃ ᐃᓱᒪᒃᓴᕐᓯᐅᕈᑎᒋᓂᐊᖅᑕᑎᓐᓂᒃ ᑭᖑᓪᓕᕐᒥᒃ 
ᓂᕈᐊᕐᓇᐅᓚᐅᖅᑎᓐᓇᒍ. ᑕᒪᓐᓇᓗ ᐅᐱᒋᔭᐃᓐᓇᕆᒋᐊᖃᖅᑕᕗᑦ. 
 
ᐊᖏᕐᓯᒪᔪᐃᓐᓇᐅᔪᑦ ᐃᓗᓕᖏᓐᓄᑦ ᐱᕈᔭᒃᓴᐅᑉ. ᖃᐅᔨᒪᔪᒍ ᖃᓄᐃᓕᐅᕋᓱᐊᕐᒪᖔᖅ ᐅᖃᕐᓯᒪᓪᓗᓂᓗ ᐅᕙᒍᑦ 
ᐅᖃᕈᒪᔭᖓᓐᓂᒃ. ᒪᓕᒐᓕᐅᕆᔨᐅᔪᑦ ᐊᖏᕐᓯᒪᔪᑦ, ᑎᑎᕋᓚᐅᖅᑐᑦ ᐊᖏᕐᓯᒪᔪᑦ ᐊᒻᒪᓗ ᐱᓗᐊᖅᑐᒥᒃ ᑕᒪᒃᑯᐊ 
ᐊᖑᓇᓱᒃᑎᐅᔪᑦ ᐃᓐᓇᒻᒪᕆᐅᔪᓪᓗ ᐊᖏᕈᑎᖃᓚᐅᖅᑐᑦ ᓂᐊᖁᓐᖒᒥ ᑲᑎᒪᓂᖃᖅᑎᓪᓗᒋᑦ.  
 
ᒪᓕᒐᒃᓴᐅᔪᖅ ᓵᒃᓯᓃᑦᑐᖅ ᓴᓇᔭᐅᓯᒪᔪᖅ ᓄᓇᕗᒻᒥᐅᓄᑦ, ᐊᖏᖅᑕᐅᓯᒪᓪᓗᓂ ᓄᓇᕗᒻᒥᐅᓄᑦ ᐱᔪᒪᔭᐅᓪᓗᓂᓗ 
ᓄᓇᕗᒻᒥᐅᓄᑦ. 
 
ᓯᕗᓪᓕᖅᐸᐅᓪᓗᑕ ᒐᕙᒪᐅᓪᓗᑕ ᓄᓇᕗᒻᒥ ᓂᕆᐅᒃᐳᖓ ᓇᓗᓇᐃᕐᓯᔪᓐᓇᕋᑦᑕ ᒪᓕᒐᕐᒥ ᐅᑭᐅᓂᒃ ᖃᐃᕙᓪᓕᐊᔪᓂ 
ᑕᒪᓐᓇ ᐅᕙᑦᑎᓂᖔᕐᓯᒪᓂᐊᕐᒪᑦ ᐃᑲᔪᕈᑕᐅᓂᐊᕐᓗᓂᓗ ᖃᓄᐃᓕᐅᖅᑕᐅᕙᓪᓕᐊᓄᖓᓄᑦ ᓄᓇᕗᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ, ᑐᓐᖓᓱᑦᑎᑦᑎᓂᐊᖅᑐᖓ ᐊᐱᖅᑯᑕᐅᔪᓂᒃ ᒪᓕᒐᓕᐅᖅᑎᓂᒃ ᑕᒪᒃᓱᒧᖓ ᒪᓕᒐᒃᓴᐅᔪᒧᑦ. 
ᑕᐃᒃᑯᐊ ᐅᖃᐅᓯᕐᖓᐅᑎᒃᑲ ᑕᑭᔫᒃᑲᓐᓂᕈᓐᓇᖃᐅᔪᒐᓗᑦ ᖁᕕᐊᓱᑦᑎᐊᖅᑐᖓ ᒪᓕᒐᓕᐅᖅᑎᐅᔪᑦ ᐃᑲᔪᖅᑐᐃᒻᒪᑕ 
ᑕᐃᒃᑯᐊᓗ ᐊᐱᖅᑯᑎᖏ ᑭᐅᓇᓱᐊᕐᓂᐊᖅᐸᒃᑲ ᐊᐱᕆᔭᐅᒐᐃᒍᒪ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. ᑲᑎᒪᔨᕋᓛᖑᔪᑦ ᐃᒃᓯᕙᐅᑕᖓ ᐅᖃᐅᓯᕐᖓᐅᑎᖃᖅᐸ? 
ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᑲᑎᒪᔨᕋᓛᖑᔪᑦ ᓄᓇᓕᐅᔪᑦ ᓴᓐᖏᓂᖅᑖᖅᑎᑕᐅᓂᖏᓐᓄᑦ 
ᐃᑯᐱᒡᕕᓕᕆᔨᒃᑯᓪᓗ ᕿᒥᕐᕈᔪᓐᓇᕐᓯᓚᐅᕐᒪᑕ ᒪᓕᒐᒃᓴᖅ 35 - ᐆᒪᔪᓕᕆᓂᕐᒧᑦ ᒪᓕᒐᖅ ᐱᖃᑕᐅᓪᓗᓂ 
ᒥᓂᔅᑕᐅᔪᖅ ᐃᑯᐱᒡᕕᓕᕆᔨᒃᑯᓐᓄᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ. 
 
ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᐅᐱᒍᓱᒃᐳᑦ ᒥᓂᔅᑕᐅᔪᒥᒃ, ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖏᓐᓂᑦ ᐊᒻᒪᓗ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ ᑲᑐᔾᔨᓪᓗᑎᒃ ᐱᓕᕆᓚᐅᕐᒪᑕ ᐱᕙᓪᓕᐊᔭᐅᑎᓪᓗᒍ ᒪᓕᒐᒃᓴᐅᔪᖅ. 
 
ᑲᑎᒪᔨᕋᓛᖑᔪᑦ ᖁᕕᐊᓱᓚᐅᖅᐳᑦ ᑕᐃᒃᑯᐊ ᑎᒍᒥᐊᖅᑎᐅᓪᓗᐊᑕᓚᐅᖅᑐᑦ ᑐᓴᖅᑕᐅᔪᓐᓇᓚᐅᕐᒪᑕ ᐱᒋᐊᕐᓂᖓᓂᒃ 
ᐊᒻᒪ ᑕᐃᒃᑯᐊ ᐃᓚᐅᔪᑦ ᐃᓚᐅᖃᑕᐅᔪᓐᓇᓚᐅᕐᒪᑕ ᑲᑐᔾᔨᓪᓗᑎᒃ ᑕᒪᓐᓇ ᒪᓕᒐᐅᔪᖅ ᐅᓪᓗᒥ ᐱᓯᒪᔭᕗᑦ 
ᐱᐅᔪᒻᒪᕆᐅᒻᒪᑦ ᐃᓱᒪᒋᓪᓗᒍ ᐱᕕᖃᕐᓂᕆᓚᐅᖅᑕᖓᑦ ᐊᑯᓂᐅᓚᐅᓐᖏᒻᒪᑦ ᓴᖅᑮᓂᕐᒧᑦ ᑕᒃᓱᒧᖓ ᐱᓕᕆᐊᒧᑦ. 
 
ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᖁᕕᐊᓱᒃᑐᑦ ᒥᓂᔅᑕᐅᔪᖅ ᑭᐅᑦᑎᐊᕈᓐᓇᓚᐅᕐᒪᑦ ᑲᑎᒪᔨᕋᓛᖑᔪᑦ 
ᐊᒃᓱᕈᐊᕆᓚᐅᖅᑕᖓᓐᓄᑦ ᑲᑎᒪᑎᑦᑎᓪᓗᑎᒃ ᓂᐅᖁᓐᖑᒥ ᓰᑎᒻᐱᕆ 30-ᒥᑦ ᐊᒃᑐᕝᕙ 2, 2003. 
 
ᑕᒪᓐᓇ ᑲᑎᒪᓂᐅᔪᖅ ᑭᒡᒐᖅᑐᖅᑎᖃᓚᐅᖅᑐᖅ 8-ᖑᔪᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᑦ ᓄᓇᓕᓐᓂ, ᐊᒻᒪ 
ᐆᒪᔪᕐᓂᐊᖅᑎᐅᔪᓂᒃ ᑭᒡᒐᖅᑐᖅᑐᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓂᑦ ᐊᒻᒪ ᐃᑯᐱᒡᕕᓕᕆᔨᒃᑯᓐᓂᑦ. 
 
ᑕᐃᓐᓇ ᓂᐊᖁᓐᖑᒥ ᑲᑎᒪᓂᐅᔪᖅ ᑕᐃᒪᐃᒋᐊᖃᓪᓚᕆᓚᐅᕐᒪᑦ ᐊᖏᖅᑕᐅᓂᐊᖅᐸᑦ ᑖᓐᓇ ᒪᓕᒐᒃᓴᖅ. 
ᖃᐅᔨᒪᓇᕐᓂᐊᓚᐅᓐᖏᒻᒪᑦ ᑕᒪᓐᓇ ᒪᓕᒐᒃᓴᐅᔪᖅ ᐃᑲᔪᖅᑐᖅᑕᐅᓂᐊᕋᓗᐊᕐᒪᖔᖅ ᑕᐃᒃᑯᐊ ᑭᓯᐊᓂᓕ 
ᐃᓚᐅᖃᑕᐅᔪᑦ ᐅᖃᓕᒫᕈᓐᓇᕐᓯᓯᒪᑎᓪᓗᒋᑦ ᒪᓕᒐᒃᓴᒥᒃ ᐊᒻᒪᓗ ᐊᐱᕐᓱᕈᓐᓇᖅᑐᑎᒃ. 
 
ᐃᒃᓯᕙᐅᑕᖅ ᐅᐱᒋᔪᒪᔭᕋ ᒥᓂᔅᑕᐅᔪᖅ ᓇᓚᒍᓐᓇᓚᐅᕐᒪᑦ ᐊᒻᒪᓗ ᖃᓄᐃᓕᓯᒋᐊᕈᓐᓇᓚᐅᖅᑐᓂᒃ. ᐃᒃᓯᕙᐅᑕᖅ 
ᑲᑎᒪᔨᕋᓛᖑᔪᑦ ᐃᓱᒫᓗᒍᑎᖃᓚᐅᖅᑐᑦ ᐃᓄᒃᑎᑐᑦ ᑐᑭᓕᐅᖅᑕᐅᓯᒪᓂᖓ ᐱᐅᓗᐊᓚᐅᓐᖏᒻᒪᑦ ᒪᓕᒐᒃᓴᖅ 35 
ᐊᐃᒃᐸᖓᓂ ᐅᖃᓕᒫᖅᑕᐅᓚᐅᖅᑐᖅ ᒪᓕᒐᓕᐅᕐᕕᒻᒥ. 
 
ᑕᐃᒃᑯᐊ ᑕᒻᒪᑕᕐᓯᒪᓂᖓᓄᑦ ᐃᓄᒃᑎᑐᓕᖅᑕᐅᓯᒪᓂᖓ ᑕᒪᒃᑯᓄᖓ ᑲᑎᒪᓂᐅᔪᓄᑦ 
ᐱᔭᕆᐊᑐᔾᔪᑕᐅᒃᑲᓐᓂᓚᐅᕐᕆᕗᖅ ᐃᓚᖓᓂᓪᓗ ᑕᐃᒃᑯᐊ ᐅᖃᐅᓯᖃᕈᓐᓇᖃᑦᑕᓚᐅᓐᖏᑦᑐᑦ ᑕᐃᒃᑯᐊ 
ᐃᓄᒃᑎᑑᖓᔪᖏ ᑐᑭᓯᓇᓗᐊᓚᐅᓐᖏᒻᒪᑕ. 
 
ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐱᓕᕆᖃᑎᖃᑦᑎᐊᕐᓂᐊᕐᓗᑎᒃ 
ᐃᓄᒃᑎᑐᓕᖅᑕᐅᓂᖓᓄᑦ ᒪᓕᒐᒃᓴᐅᔪᒧᑦ ᑕᐃᒃᑯᐊ ᖃᐅᔨᒪᑦᑎᐊᕐᓂᐊᕐᒪᑕ ᐃᓄᒃᑎᑐᑦ ᐅᖃᐅᓯᐅᔪᑦ 
ᐊᑐᖅᑕᐅᑦᑎᐊᕐᓗᑎᒃ ᐊᒻᒪᓗ ᑕᒪᒃᑯᐊ ᐅᖃᐅᓯᐅᔪᑦ ᐊᔾᔨᒌᔾᔪᒥᓗᑎᒃ ᐃᓄᒃᑎᑐᑦ ᑐᑭᓕᐊᖑᓯᒪᓂᖓᓄᑦ 
ᒪᓕᒐᒃᓴᐅᔪᖅ. 

ᐃᑦᓯᕙᐅᑖᖅ, ᐅᐱᒃᑯᓲᔾᔨᒍᒪᔪᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᖏᔨᓐᓂᒃ ᐊᒻᒪᓗ ᒥᓂᔅᑕᐅᔪᒥᒃ 
ᐱᓕᕆᖃᑎᒌᓐᓂᖏᓐᓄᑦ ᐃᓚᒍᑦᓯᐅᔾᔨᓪᓗᑎᒃ ᑲᑎᒪᔨᕋᓛᖑᑲᐃᓐᓇᖅᑐᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦᑕ ᐋᖅᑭᑦᑕᖓᓐᓄᑦ ᐊᐅᓚᓂᐅᔪᒧᑦ ᐊᒻᒪᓗ ᐃᓱᓕᑦᑕᕐᕕᖃᓐᖏᑦᑐᓄᑦ. 
 
ᑲᑎᒪᔨᕋᓛᑦ ᐃᓱᒫᓘᑎᖃᖅᑐᑦ, ᑭᓯᐊᓂ, ᐃᓗᓕᖅᑐᓂᖓᓄᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ 
ᐋᖅᑭᑦᓯᒪᔭᖓᓐᓄᑦ ᐊᐅᓚᓂᖓᓄᑦ ᐊᒻᒪᓗ ᐋᖅᑭᓯᒪᔪᖃᖅᑑᔮᕋᓂ ᓈᒻᒪᓐᖏᓕᐅᖅᑐᖃᓕᕐᓂᖅᐸᑦ 
ᖃᓄᐃᓕᖓᓂᐅᒐᔭᖅᑐᒧᑦ ᐋᖅᑭᒋᐊᕈᑕᐅᓗᓂ ᐊᖏᖃᑎᒌᓐᖏᓐᓂᐅᔪᓄᑦ ᐃᓱᒪᒋᔭᖁᔪᓄᑦ ᑖᒃᑯᓄᖓ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᒥᓂᔅᑕᐅᕕᖓᓐᓄᑦ ᐃᑯᐱᕝᕕᓕᕆᔨᒃᑯᑦ. 
 
ᑲᑎᒪᔨᕋᓛᑦ ᐃᓱᒫᓘᑎᖃᕆᐊᒃᑲᓐᓂᕐᒥᔪᑦ ᑕᑯᑦᓴᐅᑦᓴᐅᑎᒋᒍᓐᓇᖏᒻᒪᑦ ᓱᓇᓪᓚᕆᓐᓂᒃ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑎᒍᒥᐊᕋᓗᐊᕐᒪᖔᑕ ᓱᓇᑐᐃᓐᓇᐃᑦ ᒥᑦᓵᓄᑦ. ᑲᑎᒪᔨᕋᓛᑦ ᑎᓕᐅᕆᔪᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ ᒥᓂᔅᑕᐅᕕᖓᓐᓂᒃ ᐃᑯᐱᕝᕕᓕᕆᔨᒃᑯᑦ ᐱᓕᕆᖃᑎᒌᖁᓪᓗᒍᑦ 
ᓇᓗᓇᖅᓯᓗᑎᒃ ᓈᒻᒪᓐᖏᓪᓕᐅᖅᑐᖃᓕᖅᐸᑦ ᖃᓄᖅᑑᕈᑎᑦᓴᒥᒃ ᐃᓇᑦᓯᒍᑎᒋᒃᑲᓐᓂᕐᓗᒍ ᓇᓗᓇᓐᖏᑦᑐᒥᒃ 
ᑲᓲᒪᓂᖃᒃᑲᓐᓂᖁᓪᓗᒋᒃ ᑖᒃᑯᐊ ᒪᕐᕉᔫᒃ ᑎᒥᐅᔫᒃ. 
 
ᐃᑦᓯᐅᑕᖅ, ᒪᓕᒐᓕᐅᖅᑏᑦ ᐃᓱᒫᓘᑎᖃᕐᒪᑕ ᑲᔪᓯᑎᑕᐅᓂᕐᒧᑦ ᐊᑐᐃᓐᓇᐅᔪᓄᑦ ᒪᓕᒐᒃᓴᐅᑉ 
ᐱᔪᓐᓇᕐᓂᐅᑎᑕᖓᓄᑦ ᓴᐳᑎᔭᐅᓯᒪᔪᓕᕆᔩᑦ ᑐᓂᔭᐅᓯᒪᒻᒪᑕ ᐃᓗᓕᖅᑐᔪᓂᒃ ᐊᒻᒪᓗ ᐊᖏᔪᒻᒪᕆᐅᔪᓂᒃ 
ᓴᓐᖏᓂᔪᓂᑦ ᕿᓂᕐᓂᕐᒧᑦ ᑎᒍᓯᓂᕐᒧᓪᓗ. ᑲᑎᒪᔨᕋᓛᑦ ᖃᐅᔨᒪᔪᑦ ᐊᖓᔪᖅᑳ ᐸᕐᓇᐃᕆᐊᖃᕆᐊᖓ 
ᑐᑭᓯᓇᑦᓯᐊᖅᑐᒥᒃ ᐅᓂᒃᑳᓂᒃ ᖃᓄᐃᑦᑐᑐᐃᓐᓇᓄᖅ ᐃᓱᒫᓘᑕᐅᔪᓄᑦ ᐊᑦᑐᐊᓂᖃᖅᑐᓄᑦ ᓂᕐᔪᑎᓄᑦ ᐊᒻᒪᓗ 
ᑲᑎᒻᒪᐅᑎᑦᓴᓅᕐᓗᒋᑦ ᐱᖁᔭᓕᐅᕐᕕᒻᒥ ᑕᑦᑮᑦ 12 ᐃᓗᐊᓐᓂ ᐊᑐᓕᓚᐅᖅᑎᓪᓗᒍ ᑖᓐᓇ ᒪᓕᒐᕐᔪᐊᖅ, ᐊᒻᒪᓗ 
ᑭᖑᓂᖓᓂ ᐊᕐᕌᒍᐃᑦ ᑕᓪᓕᒪᑦ ᐊᓂᒍᕋᐃᑉᐸᑕ. ᑲᑎᒪᔨᕋᓛᖑᑲᐃᓐᓇᖅᑐᑦ ᐃᓇᑦᓯᒋᐊᖅᑐᑦ ᒥᓂᔅᑕᒥᒃ 
ᕿᒥᕐᕈᖁᓪᓗᒍ ᓂᕐᔪᑎᓄᑦ ᒪᓕᒐᕐᔪᐊᕐᒥᒃ ᐊᒻᒪᓗ ᐊᑦᑐᐊᔪᓂᒃ ᒪᓕᒐᖏᓐᓂᒃ ᐊᒻᒪᓗ ᑎᓕᓯᔪᑕᐅᓯᒪᔪᓂᒃ, 
ᐃᓚᒋᓗᓂᐅᒃ ᑕᐃᑦᓱᒪ ᐅᓂᒃᑳᑉ.  
 
ᐃᑦᓯᕙᐅᑖᖅ, ᑲᑎᒪᔨᕋᓛᖑᑲᐃᓐᓇᖅᑐᑦ ᖃᐅᔨᒪᔪᑦ ᐊᒥᓱᑦ ᐃᓗᓕᖏᑦ ᒪᓕᒐᒃᓴᖅ 35 ᐅᖃᐅᓯᖃᖅᑐᑦ 
ᑐᕋᐃᓐᓇᖅᓱᑎᑐᒃ ᐃᓛᒃᑰᖅᑐᒥᒃ 5 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᒻᒥ. ᑲᑎᒪᔨᕋᓛᑦ ᖁᕕᐊᓱᒻᒪᕆᑉᐳᑦ 
ᓄᓇᕗᑦ ᑐᓐᖓᕕᒃᑯᑦ ᐱᓕᕆᖃᑕᐅᓪᓚᕆᑦᓯᒪᒻᒪᑕ ᑎᑎᕋᖅᑕᐅᒋᐊᓐᖓᑎᓪᓗᒍ ᒪᓕᒐᒃᓴᖅ ᖃᐅᔨᓴᑦᓯᐊᕈᒪᒧᑦ 
ᑐᕌᒐᒋᔭᖁᔪᖅ ᐊᖏᖃᑎᒌᓐᓂᕐᒧᑦ ᐃᓗᓕᕆᔭᐅᒐᓗᐊᕐᒪᖔᖅ. 
 
ᐃᑦᓯᕙᐅᑖᖅ, ᖃᑦᓯᒐᓛᑦ ᓄᓇᖃᖅᑳᖅᓯᒪᒧᑦ ᑯᐸᐃᒥᒃ, ᒫᓂᑑᕙᒥᒃ ᐊᒻᒪᓗ ᓴᔅᑳᑦᓱᐊᓐᒥᒃ ᑐᓂᓯᔪᔪᑦ ᑲᑎᒪᔨᕋᓛᓄᑦ. 
ᑲᑎᒪᔨᕋᓛᑦ ᐃᓇᑦᓯᒋᐊᖅᑐᖅ ᒐᕙᒪᒃᑯᓐᓂᒃ ᓄᓇᕗᒻᒥ ᐱᓕᕆᐊᖃᖁᓪᓗᒋᑦ ᑰᑕᓄᑦ ᐊᐅᓚᓂᐅᔪᓂᒃ ᐊᔾᔨᒌᑎᑦᓯᔪᓂᒃ 
ᐊᕕᑦᑐᖅᓯᒪᔪᓂ ᐊᑦᑐᖅᑕᐅᓯᒪᔪᓂᒃ ᐊᒻᒪᓗ ᖃᐅᔨᓴᑦᓯᐊᕐᓗᑎᒃ ᐱᓕᕆᖃᑎᒌᓐᓂᖅ ᐊᑐᖅᑕᐅᒐᓗᐊᕐᒪᖔᖅ 
ᐱᕚᓪᓕᕈᑕᐅᓂᐊᖅᑎᓪᓗᒍ ᓴᐳᔾᔨᓯᒪᓂᕐᒧᑦ ᐊᐅᓚᓂᐅᔪᓂᒃ.  
 
ᐃᑦᓯᕙᐅᑖᖅ, ᐱᒻᒪᕆᐅᓂᖅᐹᖅ, ᑲᑎᒪᔨᕋᓛᖑᑲᐃᓐᓇᖅᑐᑦ ᐃᓕᑕᖅᓯᓯᒪᒻᒪᑕ ᐊᒥᓱᑦ ᒪᓕᒐᕐᓂᒃ ᓴᓇᓂᕐᒧᑦ 
ᓴᓐᖏᓂᐅᔪᑦ ᐃᓚᒍᑦᓯᐅᑎᓯᒪᒋᐊᖏᑦ ᐅᕙᓂ ᒪᓕᒐᒃᓴᒥ. ᐱᒻᒪᕆᓪᓚᕆᐊᓘᕗᖅ ᐆᒪᔪᕐᓂᐊᖅᑏᑦ ᑎᒥᖁᑎᖏᑦ 
ᐱᕕᑦᓴᖃᖅᑎᑕᐅᑉᐸᑕ ᐊᐃᑦᑐᐃᓂᕐᒧᑦ ᐊᑐᕐᓇᖅᑐᓂᒃ ᑎᑎᕋᖅᑕᐅᒋᐊᓐᖓᕐᓂᖓᓄᑦ ᑖᒃᑯᐊ ᒪᓕᒐᐃᑦ.  
 
ᐊᒻᒪᓗ ᖄᖓᒍᑦ, ᑲᒪᑎᔨᕋᓛᑦ ᐃᓇᑦᓯᒻᒥᔪᑦ ᒥᓂᔅᑕᒥᒃ ᓴᖅᑮᖁᓪᓗᒍ ᑲᑎᒪᔨᕋᓛᓂᒃ ᑎᒍᒥᐊᖅᑎᐅᔪᓂᒃ 
ᕿᒥᕐᕈᓂᐊᖅᑎᓪᓗᒋᑦ ᑎᑎᕋᖅᑕᐅᑲᓐᓂᕆᐊᓕᓐᓂᒃ ᒪᓕᒐᕐᓂᒃ ᐊᒻᒪᓗ ᑐᑭᓕᐊᕆᔭᐅᓯᒪᔪᓂᒃ. ᑲᒪᑎᔨᕋᓛᑦ 
ᒪᓕᒐᕐᓂᒃ ᑲᑎᒻᒪᐅᑎᑦᓴᓅᖅᑕᐅᖁᔨᒻᒥᔪᑦ ᐊᐃᑉᐸᖓᓂ ᑲᑎᒪᓂᖃᓕᖅᐸᑕ ᕿᒥᕐᕈᔭᐅᓂᐊᖅᑎᓪᓗᒋᑦ 
ᐅᖃᐅᓯᑦᓴᖃᕐᕕᐅᓗᑎᓪᓗ ᓂᕈᐊᖅᑕᐅᓯᒪᔪᓄᑦ ᒪᓕᒐᓕᐅᖅᑎᓄᑦ. 
 



ᐱᖓᔪᐊᑦ, ᑎᓯᐱᕆ 3, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

4768 

ᐃᑦᓯᕙᐅᑖᖅ, ᒪᓕᒐᒃᓴᖅ ᓴᖅᑮᒻᒪᑦ ᑐᓐᖓᕕᐅᓪᓗᓂ ᐊᖑᓇᓱᓐᓂᐅᔪᓄᑦ, ᓴᐳᔾᔨᓯᒪᓂᕐᒧᑦ ᐊᒻᒪᓗ ᓂᕐᔪᑎᓂᒃ 
ᐊᐅᓚᑦᓯᓂᕐᒧᑦ ᓄᓇᕗᒻᒥ. ᐱᖁᔭᖅ ᓴᓐᖏᓂᖅᑖᑎᑦᓯᔪᖅ ᒐᕙᒪᑦᑎᓐᓂᒃ ᐊᐅᓚᑦᓯᓂᐊᖅᑎᓪᓗᒋᑦ ᓂᕐᔪᑎᓂᒃ 
ᐊᑐᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐊᒻᒪᓗ ᐊᐅᓚᑦᓯᔾᔪᑎᒋᓗᒍ ᐃᓘᓐᓇᒐᓚᖏᓐᓂᒃ 
ᐊᑐᐃᓐᓇᕆᒌᖅᑕᑎᓐᓂᒃ, ᓄᓇᒥᒃ ᐊᒻᒪᓗ ᓂᕐᔪᑎᓂᒃ. ᐃᑦᓯᕙᐅᑖᖅ, ᑐᑭᓕᐅᕆᔩᑦ ᐱᓕᕆᕐᔪᖓᖅᓯᒪᒧᑦ 
ᓴᖅᑮᒍᒪᓪᓗᑎᒃ ᐱᕚᓪᓕᖅᓯᒪᔪᓂᒃ ᐃᓄᑦᑎᑑᓕᖅᑎᕆᓂᐅᒍᓐᓇᖅᑐᓂᒃ ᐆᒪᓐᖓᑦ ᒪᓕᒐᒃᓴᒥᒃ ᐊᒻᒪᓗ ᑲᑎᒪᔨᕋᓛᑦ 
ᓇᓗᓇᐃᖅᓯᒻᒥᔪᑦ ᐱᓇᓱᐊᑦᓯᐊᕐᓂᖏᓐᓂᒃ. 
 
ᐃᑦᓯᕙᐅᑖᖅ, ᑲᑎᒪᔨᕋᓛᑦ ᐊᑦᓱᕈᓪᓚᕆᑦᓯᒪᔪᑦ ᑕᕝᕙᓂ ᐊᕐᕌᒍᒥ ᐊᓂᒍᖅᑐᒥ ᓈᓚᒋᐊᖅᓯᒪᑦᓱᑎᒃ ᑎᒍᒥᐊᖅᑎᐅᔪᓂᒃ 
ᐊᒻᒪᓗ ᑐᑭᓯᓂᖃᕋᓱᐊᖅᓱᑎᒃ ᑖᑦᓱᒪᓐᖓᑦ ᐃᓗᓕᖅᑐᔪᐊᓗᒻᒥᒃ ᒪᓕᒐᒃᓴᒥᒃ. ᑲᑎᒪᔨᕋᓛᖑᑲᐃᓐᓇᖅᑐᑦ 
ᐊᐅᓚᓂᖓᓐᓂ, ᐊᒥᓱᑦ ᐱᖁᔨᕗᖔᕈᑏᑦ ᓴᓇᔭᐅᔪᔪᑦ ᐋᖅᑭᒋᐊᕆᒍᑕᐅᓪᓗᑎᒃ ᒪᓕᒐᒃᓴᒥᒃ ᑭᐅᔾᔪᑕᐅᓪᓗᓂ 
ᑎᒍᒥᐊᖅᑎᐅᔪᑦ ᐅᖃᐅᓯᖏᓐᓂᒃ. 
 
ᑲᑎᒪᔨᕋᓛᖑᑲᓐᓇᖅᑐᑦ ᑐᓴᔪᒻᒥᔪᑦ ᐊᖓᔪᖅᑳᖏᓐᓂᒃ ᐆᒪᔪᕐᓂᐊᖅᑏᑦ ᑎᒥᖏᑦᑕ ᐊᒻᒪᓗ ᐅᖃᔪᔪᑦ ᑖᓐᓇ 
ᒪᓕᒐᒃᓴᖅ ᑭᓐᖒᒪᒋᔭᐅᒋᐊᖓ ᐊᒻᒪᓗ ᑲᔪᓯᑭᑕᐅᑐᐃᓐᓇᕆᐊᖃᓕᖅᓱᓂ ᐅᕙᓂ ᒪᓕᒐᓕᐅᕐᕕᒻᒥ. 
 
ᐃᑦᓯᕙᐅᑖᖅ, ᑲᑎᒪᔨᕋᓛᑦ ᐃᓱᒪᓕᕆᔪᑦ ᑲᔪᓯᑎᑕᐅᓂᖓᓂᒃ ᒪᓕᒐᒃᓴᐅᑉ ᐋᖅᑭᒋᐊᖅᓯᒪᓂᖓ ᒪᓕᑦᓱᒍ ᐊᒻᒪᓗ 
ᑎᑎᕋᖅᑕᐅᑲᓐᓂᖅᓯᒪᓂᖓ, ᒪᓕᒐᓕᐅᖅᑎᓕᒫᓄᑦ. ᐃᒻᒥᒃᑯᑦ ᒪᓕᒐᓕᐅᖅᑎᐅᔪᑦ ᐃᒻᒪᖃ 
ᐊᐱᖅᑯᑎᑦᓴᖃᑐᐃᓐᓇᕆᐊᓖᑦ ᐊᒻᒪᓗ ᐅᖃᐅᓯᑦᓴᖃᕐᓗᑎᒃ ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ, ᐃᑦᓯᕙᐅᑕᖅ ᑲᑎᒪᔨᕋᓛᖑᑲᐃᓐᓇᖅᑐᓄᑦ. ᐊᖓᔪᖅᑳ, 
ᐃᖅᑲᓇᐃᔭᖅᑎᖁᑎᑎᑦ ᓵᒨᖅᑎᓐᓂᐊᖅᑭᒋᑦ? 
 
ᐃᖅᓱᖅᑎ, ᐊᖅᑯᓯᐅᕈᓐᓇᖅᑭᒋᑦ ᐊᖓᔪᖅᑲᐅᑏᑦ ᓵᒧᑦ? 
 
ᖁᔭᓐᓇᒦᒃ, ᐅᖃᓪᓚᕝᕕᒻᒨᕋᑖᕋᕕᑦ. ᐊᖓᔪᖅᑳ, ᓇᓗᓇᐃᕈᓐᓇᕈᕕᒋᑦ ᐃᖅᑲᓇᐃᔭᖅᑎᑎᑦ ᖃᐅᔨᒪᔭᐅᓂᐊᕐᒪᑕ. 
ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓ ᑕᓕᖅᐱᐊᓂ ᔫ ᑎᒍᓪᓚᒐᖅ, 
ᑐᑭᒧᐊᖅᑎᖓᑦ ᐆᒪᔪᓕᕆᔨᒃᑯᑦ ᐃᑯᐱᕝᕕᓕᕆᔨᒃᑯᓐᓄᑦ ᐊᒻᒪ ᑕᓕᖅᐱᓐᓂᒃ ᐹᑐᕆᒃ ᐅᐊ, 
ᐃᖅᑲᖅᑐᐃᕕᓕᕆᔨᒃᑯᑎᒍᑦ ᐃᖅᑲᓇᐃᔭᖅᑎ ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᐹᑐᕆᒃ ᐅᐊ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᒥᓂᔅᑖ. ᑐᓐᖓᓱᑦᑎᒍᒪᕙᒋᑦᑕᐅᖅ ᒥᓂᔅᑖ ᐊᒻᒪ ᐃᖅᑲᓇᐃᔭᑎᑎᑦ 
ᖃᐃᔪᓐᓇᕋᔅᓯ ᑲᑎᒪᔨᕋᓛᓄᑦ. ᑲᑎᒪᓐᓇᖅ ᐊᐅᓚᑦᑎᐊᖁᓪᓗᒍ ᐅᖃᐅᑎᔪᒪᕙᔅᓯ ᐃᒃᓯᕙᐅᑕᒃᑰᖃᑦᑕᖁᓪᓗᓯ 
ᐅᖃᕐᓂᐊᓕᕋᐃᒍᔅᓯ. 
 
ᒪᓕᒐᖃᕋᑦᑕ ᑕᕝᕙᓂ ᒪᓕᒐᓕᐅᕐᕕᒻᒥ 77(1), ᐃᓛᒃᑯᑦ ᒪᓕᒐᓕᐅᖅᑏᑦ ᐅᖃᐅᓯᔅᓴᑐᐃᓐᓇᖃᕐᓂᐊᖅᐳᑦ 10-
ᒥᓂᔅᓯᖃᖃᑦᑕᕐᓗᒃ ᐅᖃᓪᓚᒍᒪᔪᑦ, ᐊᐱᖅᓱᕐᓂᕐᒧᑦ ᒪᓕᒐᖅ ᒪᓕᑦᑐᒍ 77(2) ᒪᓕᒐᓕᐅᖅᑏᑦ 10-
ᒥᓂᔅᓯᖃᖅᑐᑎᑦᑕᐅᖅ ᐊᐱᖅᓱᕐᓂᕐᒧᑦ. 
 
ᒫᓐᓇᐅᔪᖅ ᐅᖃᐅᓯᔅᓴᑐᐃᓐᓇᕐᓄᑦ ᑲᔪᓯᔪᓐᓇᖅᐳᒍᑦ. ᒪᑐᐃᖓᕗᖅ ᐅᖃᐅᓯᔅᓴᑐᐃᓐᓇᕐᓄᑦ. ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᐱᒍᓱᑦᑐᒻᒪᕆᐅᕗᖓ ᒪᓕᒐᔅᓴᕐᒧᑦ 
ᐆᒪᔪᓕᕆᓂᕐᒧᑦ. ᐱᓕᕆᐊᖑᓯᒪᓕᕐᒪᑦ ᐊᒥᓱᒻᒪᕆᓐᓂᒃ ᐊᕐᕌᒍᓂᒃ ᖃᐅᔨᒪᓪᓗᖓᓗ ᐅᓐᓄᐊᖏᓐᓇᖅ 
ᐱᓕᕆᐊᖑᓚᐅᓐᖏᒻᒪᑦ ᐱᔭᕇᖅᑕᐅᒐᓱᐊᖅᑐᓂ ᒪᓕᒐᔅᓴᖅ. 
 
ᐃᓚᖓ ᒪᓕᒐᓕᐊᖑᓚᐅᕐᒪᑦ ᐊᑦᑐᐊᓂᖃᓪᓚᑦᑖᓐᖏᑦᑐᖅ ᓄᓇᕗᒻᒥᐅᓄᑦ ᐃᓛᓐᓂᒃᑯᓪᓗ ᐱᒡᒐᓇᖃᑦᑕᓚᐅᕐᒪᑦ 
ᒪᓕᒐᕈᖅᑎᒋᐊᖓ. ᖃᐅᔾᔨᑎᖏᑦ ᐃᓄᐃᑦ ᐊᒻᒪ ᐅᑉᐱᕆᔭᖏᑦ, ᐱᔾᔪᑎᒋᓪᓗᒋᑦ ᐃᓄᐃᑦ ᖃᐅᔨᒪᒻᒪᑕ 
ᐆᒪᔪᓕᕆᓂᕐᒥᑦ ᐊᒻᒪ ᐊᕙᑎᑦᑎᓐᓂᑦ, ᓴᐳᔾᔨᔪᓐᓇᓚᐅᕐᒪᑕ ᐊᒻᒪ ᐊᐅᓚᑦᑎᓪᓗᑎᒃ ᐆᒪᔪᓕᕆᓂᕐᒥᑦ. 
 
ᐃᓄᐃᑦ ᓄᓇᕗᒻᒥᐅᑦ ᓈᒻᒪᑦᑐᒥᒃ ᐱᔪᓐᓇᖅᑖᖅᑎᑕᐅᓯᒪᕗᑦ ᐱᓕᕆᐊᕆᓂᐊᕐᓗᓂᒋᑦ ᑕᒪᒃᑯᐊ. ᐊᓪᓛᑦ 
ᖃᐅᔨᓴᖅᑎᒻᒪᕇᑦ ᓄᓇᕗᒻᒥ ᓄᓇᕗᒻᒥᐅᓪᓚᑦᑖᖑᓐᖏᒻᒪᑕ. ᒪᓕᒐᔅᓴᓕᐅᓕᕋᐃᒻᒪᑕ ᖃᐅᔨᒪᔭᖃᓗᐊᖅᐸᓐᖏᒻᒪᑕ 
ᐅᑭᐅᖅᑕᖅᑑᑉ ᒥᔅᓵᓄᑦ. 
 
ᖃᐅᔨᒪᓐᖏᒻᒪᑕ ᖃᐅᑕᒫᑦ ᐃᓅᓯᖏᓐᓂᑦ ᓄᓇᕗᒻᒥᐅᑦ, ᐱᓗᐊᖅᑐᒥᑦ ᐅᐱᕐᖓᔅᓵᒃᑯᑦ ᑎᑭᐊᒐᐃᒻᒪᑕ, 
ᐅᖅᑰᓯᕙᓪᓕᐊᓕᕋᐃᒻᒪᑦ ᓯᓚ, ᑕᒫᓃᑲᐃᓐᓇᑐᐃᓐᓇᖅᑐᑎᒃ ᐅᓪᓗᓂᒃ ᑭᓱᓕᒫᓂᒃ ᖃᐅᔨᒪᓱᒋᓕᖅᐸᒻᒪᑕ. 
ᐋᖅᑭᔅᓱᐃᓕᖅᑐᑎᒃ ᐆᑦᑐᖅᑕᐅᓂᐊᖅᑐᓂᒃ ᒪᓕᒐᕐᓂᒃ ᐊᑐᕐᓂᐊᖅᑕᑎᓐᓂᒃ ᒐᕙᒪᒃᑯᓪᓗ ᐃᓕᑕᕆᓯᒪᓪᓗᓂᒋᑦ. 
 
ᓄᓇᕗᒻᒥᐅᑦ ᐃᓚᐅᑎᑕᐅᖅᑰᔨᕙᓐᖏᒻᒪᑕ ᑕᒪᑐᒧᖓ ᐅᕙᑦᑎᓄᓪᓗ ᐋᓐᓂᓇᖅᑐᒻᒪᕆᐅᓪᓗᑎᒃ. ᖃᐅᔨᒪᔪᖓ 
ᐱᔪᓐᓇᕐᓂᖃᓐᖏᓐᓇᑦᑕ ᒐᕙᒪᑐᖃᒃᑯᑦ ᒪᓕᒐᖏᓐᓂᑦ. 
 
ᐆᒪᔪᓕᕆᓂᕐᒧᑦ ᐱᔪᓐᓇᐅᑏᑦ ᐊᑦᑐᐃᓂᖃᖅᓯᒪᒻᒪᑕ ᑕᒫᓂ ᓄᓇᑦᑎᓐᓂᑦ. ᑎᑭᑉᐸᒻᒪᑕ ᐃᑲᔪᖅᓱᖅᑐᑎᒃ ᐆᒪᔪᕐᓂᒃ 
ᓯᕐᓈᖅᑎᓂᒃ ᓄᓇᑦᑎᓐᓂᑦ. ᖃᐅᔨᓴᖅᑏᑦ ᐊᖏᖃᑎᖃᖅᒪᑕ ᐆᒪᔪᓐᓂᑦ ᓯᕐᓈᖅᑎᓂᑦ 
ᐊᖏᖃᑎᖃᖅᑐᕐᔫᔮᕈᓐᓇᖏᒻᒪᑕ ᓄᓇᕗᒻᒥᐅᑕᖅᓂᑦ ᐱᓕᕆᐊᑦᓴᐃᑦ ᒪᓕᑦᓱᒋᑦ ᑐᓂᔭᐅᓯᒪᔪᓂᑦ ᒐᕙᒪᒃᑯᓐᓄᑦ. 
 
ᐃᒃᓯᕙᐅᑖᖅ, ᐅᒡᒍᐊᖃᑦᑕᖅᑐᖓ, ᓄᓇᖅᑲᖅᑳᖅᓯᒪᔪᐃᑦ ᐃᓄᐃᑦ, ᓄᓇᖃᖅᓯᒪᓕᖅᑐᒍᑦ ᐅᑭᐅᖅᑕᖅᑐᒥᑦ ᐊᒻᒪᓗ 
ᖃᐅᔨᒪᓂᖃᖅᑐᒍᑦ ᐊᕙᑎᑦᑎᓐᓂᑦ, ᐊᒻᒪᓗ ᐆᒪᔪᖁᑎᑦᑎᓐᓂᑦ ᐊᒻᒪᓗ ᖃᐅᔨᒪᓂᖃᖅᑐᒍᓪᓗ ᐆᒪᔪᖁᑎᕗᑦ 
ᒥᑭᓪᓕᕙᓪᓕᐊᒪᖔᑕ ᐅᕝᕙᓘᓐᓃᑦ ᐊᒥᓱᖑᐸᓪᓕᐊᒪᖔᑕ ᐃᓱᒪᒋᔭᐅᒍᓐᓇᖏᒻᒪᑕ. 
 
ᒪᓕᒐᒃᓴᐅᔪᖅ ᐊᑦᑐᐊᓂᖃᕐᓂᐊᖅᐸᑦ ᐅᕙᑦᑎᓐᓂᑦ, ᐱᐅᓂᖅᐸᐅᓂᐊᖅᑐᖅ ᑲᔪᓯᑎᑕᐅᒋᐊᕐᓂᐊᖅᐸᑦ. ᐆᒪᔪᐃᑦ 
ᓄᓇᕘᒥᑦ ᖃᐅᔨᓴᖅᓯᒪᓂᖃᖅᑐᖅ ᑕᐃᒪᖓᓕᒫᖅ. ᖃᐅᔨᓴᖅᑕᐅᓂᖃᖅᓂᐊᖅᐸᑕ ᐆᒪᔪᖁᑎᕗᑦ, 
ᐃᓚᒋᔭᐅᑎᑦᓯᒋᐊᓖᑦ ᐊᒻᒪᓗ ᐃᓚᒋᔭᐅᑎᑦᓯᓗᑎᒃ ᖃᓂᒋᔭᓕᓐᓂᑦ ᓄᓇᓕᐅᔪᓂᑦ ᐊᒻᒪᓗ ᑮᓇᐅᔭᓂᑦ 
ᐊᑐᐃᓐᓇᐅᑎᑦᓯᓂᖅᒥᑦ. ᓄᓇᓖᑦ ᓇᒻᒥᓂᖅ ᐃᑉᐱᓐᓂᐊᓂᖃᖅᒪᑕ ᐊᐅᓚᑦᓯᒍᓐᓇᓂᖅᒥᑦ ᐊᒻᒪᓗ 
ᐊᐅᓚᑦᓯᒍᓐᓇᓂᖅᒥᑦ ᓇᒻᒥᓂᖅ. 
 
ᒪᓕᒐᒃᓴᐅᔪᖅ ᐃᑲᔪᖅᓯᓚᖓᑉᐸᑦ ᐊᐅᓚᑦᓯᒍᓐᓇᖅᓂᖏᓐᓂᑦ ᓇᒻᒥᓂᖅ, ᐃᓄᐃᑦ ᐊᐅᓚᑦᓯᒍᓐᓇᖅᓂᖏᓐᓂᑦ 
ᐆᒪᔪᖅᓂᑦ, ᐊᑐᐃᓐᓇᐅᑎᑦᓯᒍᓐᓇᖅᓂᐊᖅᐸᑕ ᐃᓄᐃᑦ ᐃᓄᖏᓐᓄᑦ ᓇᒻᒥᓂᖅ ᐊᐅᓚᑦᓯᒍᓐᓇᖅᓂᖏᓐᓂᑦ 
ᐆᒪᔪᖁᑎᖏᓐᓂᑦ, ᐃᓕᑉᐸᓪᓕᐊᑲᓐᓂᕈᓐᓇᖅᑐᑦ ᐊᕙᑎᒥᓐᓂᑦ ᐊᒻᒪᓗ ᐆᒪᔪᖁᑎᒥᓐᓂᑦ ᖃᐅᑕᒫᑦ ᑕᒫᓂᑦ 
ᐃᓅᓯᖃᕐᒪᑕ. 
 
ᐊᒥᓱᓂᒃ ᐱᔪᓐᓇᖅᓂᖏᓐᓂᑦ ᑕᑯᑦᓴᖅᑕᖃᖅᒪᑦ ᐱᑦᔪᑎᒋᑦᓱᒋᑦ ᐆᒪᔪᐃᑦ ᖃᓄᐃᓕᐅᕈᑕᐅᓯᒪᔪᑦ. 
ᐊᖏᖃᑎᒌᒍᑎᖏᓐᓂᑦ ᓄᓇᑖᕋᓱᐊᖅᓂᖅᒥᑦ ᐅᖃᖅᓯᒪᒻᒪᑦ ᐱᖁᔭᐅᔪᖅ ᐊᑐᖅᓂᖃᖅᒪᑦ ᐃᓚᖓᓂᑦ 
ᐊᖏᖃᑎᒌᒍᑎᖏᓐᓂᑦ ᓄᓇᑖᕋᓱᐊᖅᓂᖅᒥᑦ. ᑕᐃᒪᐃᓕᖓᓚᖓᑉᐸᑦ, ᓇᓗᓇᐃᔭᖅᓯᒪᑦᓯᐊᖅᑐᓂᑦ  
ᐅᖃᐅᓯᕆᓯᒪᒋᐊᓖᑦ ᐃᓄᓐᓄᑦ ᐊᑐᖅᑕᐅᓂᐊᖅᑎᓪᓗᒍ ᐊᒻᒪᓗ ᓇᒻᒥᑦ ᐊᑐᖅᑕᐅᓂᐊᖅᑎᓪᓗᒍ 
ᓄᓇᖅᑲᖅᑳᖅᓯᒪᖏᑦᑐᓄᑦ ᐱᑦᔪᑎᒋᑦᓱᒍ ᐃᓅᑦᓱᑕ, ᐱᖅᑯᓯᕆᔭᕗᑦ ᐊᔾᔨᒋᖏᒻᒪᒋᑦ ᓄᓇᖃᖅᑳᖅᓯᒪᖏᑦᑐᑦ. 

ᐃᓅᑦᓱᑕ, ᖃᐅᔨᒪᓂᖃᑦᓯᐊᕋᑦᑕ ᓴᐳᔾᔨᓂᖅᒥᑦ ᐆᒪᔪᖁᑎᑦᑎᓐᓂᑦ. ᐱᐅᖅᓱᐊᖅᓂᖅᒥᑦ ᐆᒪᔪᖁᑎᑦᑎᓐᓂᑦ 
ᖃᐅᔨᒪᑦᓯᐊᕋᑦᑕ ᒪᓕᑦᓱᑕ ᐱᖅᑯᓯᑦᑎᓐᓂᑦ ᐊᒻᒪᓗ ᐃᓕᖅᑯᓯᑦᑎᓐᓂᑦ. ᑮᓇᐅᔭᓕᐊᓘᓗᑕ ᑕᐃᒪᐃᖏᓐᓇᑦᑕ ᐊᒻᒪᓗ 
ᐆᒪᔪᕋᓱᐊᕈᑎᑦᑎᓐᓂᑦ ᐱᖁᑎᓂᑦ ᓇᒻᒥᓂᖁᑎᖃᑦᓯᐊᖏᓐᓇᑦᑕ. 
 
ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ, ᐃᓕᖅᑯᓯᕗᑦ ᑕᑯᑦᓴᐅᒋᐊᖃᕋᓗᐊᖅᒪᑦ ᑳᓐᓇᑐᒃᑰᑲᓐᓂᖅᓂᐊᖏᓐᓇᑦᑕ. 
ᖃᐅᔨᒪᔪᐃᓐᓇᐅᒐᑦᑕ ᖃᓪᓗᓈᑦ ᓄᓇᖓᓐᓂᑦ ᐊᒥᓱᐃᑦ ᐆᒪᔪᖁᑎᖏᑦ ᐱᑕᖃᕈᓐᓃᖅᒪᑕ, ᐃᓄᐃᑦ 
ᖃᓪᓗᓈᓂᖅᒥᐅᑕᐅᔪᑦ, ᐃᓱᒪᖃᖅᒪᑕ ᑮᓇᐅᔭᓕᐅᕈᓐᓇᐅᑎᖃᓚᐅᑐᐊᕈᑎᒃ, ᖃᓄᐃᑦᓴᖅᑐᕐᔫᔮᖏᑦᑐᑦ, 
ᓄᖒᑦᓯᒐᓗᐊᕈᑎᒃ ᐃᓘᓐᓇᖏᓐᓂᑦ ᓄᓇᒥᐅᑕᐃᑦ ᐊᑐᖅᑐᓴᖏᓐᓂᑦ. 
 
ᐅᑭᐅᖅᑕᖅᑐᕐᒥᐅᑕᐃᑦ ᑕᐃᒪᐃᖏᒻᒪᑕ. ᐃᓱᒪᑐᐃᓐᓇᕈᓐᓇᖏᓐᓇᑦᑕᓕ ᑮᓇᐅᔭᓕᐅᑐᐃᓐᓇᓂᖅᒥᑦ,  
ᑲᑎᖅᓱᐃᓂᖅᒥᑦ ᐃᑲᔪᖅᑐᐃᓂᖅᒥᑦ ᐊᒻᒪᓗ ᑲᑎᖅᓱᐃᓂᖅᒥᑦ ᐃᑲᔪᖅᑐᓂᖅᒥᑦ ᐱᒻᒪᕆᐅᑎᒐᑦᑎᒍ ᐅᕙᑦᑎᓐᓄᑦ 
ᐊᒻᒪᓗ ᐅᕙᒍᑦ ᐃᓚᖏᓐᓄᑦ. 
 
ᖃᐅᔨᒪᔪᐃᓐᓇᐅᓕᕋᑦᑕ ᐃᓚᖏᑦ ᐆᒪᔪᐃᑦ ᐱᑕᖃᕈᓐᓃᖅᒪᑕ ᖃᓪᓗᓈᓂᑦ ᐱᑦᔪᑎᒋᑦᓱᒋᑦ ᓯᓚᒥᑦ ᓱᕈᓐᓇᖅᑐᑦ 
ᐊᒻᒪᓗ ᓱᕈᕈᔪᐃᑦ. ᓄᓇᕗᒻᒥᐅᑦ ᐊᑐᖅᑕᐅᖏᓐᓂᖅᓴᐅᓂᐊᖅᐸᑕ ᓯᓚᒥᑦ ᓱᕈᓐᓇᖅᑐᓄᑦ ᐱᖁᔭᐅᔪᖅ 
ᐃᑲᔫᑕᐅᒍᓐᓇᖅᑐᖅ. ᐱᖁᔭᐅᔪᖅ ᐊᑐᐃᓐᓇᐅᑎᑦᓯᓂᐊᖅᐸᑦ ᑕᒪᒃᑯᓇᖓᑦ, ᐱᐅᓗᐊᒻᒪᕆᒐᔭᖅᑐᖅ ᐊᒻᒪᓗ 
ᓇᓗᓇᐃᖅᑕᐅᓯᒪᑦᓯᐊᕆᐊᖃᕋᔭᖅᑐᖅ ᐱᖁᔭᐅᔪᒥᑦ ᓇᓪᓕᐊᒃ ᐊᑐᖅᑕᐅᒍᓐᓇᖅᒪᖔᑕ ᓄᓇᖅᑲᖅᑳᓯᒪᔪᓄᑦ 
ᓄᓇᕗᒻᒥᑦ. 
 
ᒪᓕᒃᓴᐅᔪᖅ ᑕᑭᔪᒻᒪᕆᐅᔪᖅ. ᐊᑐᖅᑕᐅᓂᐊᖅᑐᖅ ᐱᖁᔭᐅᔪᖅ ᐃᓄᖏᓐᓄᑦ ᓄᓇᕘᒥᑦ. ᐅᖃᖅᓯᒪᑉᐸᑦ ᑕᐃᒫᒃ, 
ᐃᓚᖏᓐᓂᑦ ᐃᓱᒫᓘᑎᖃᑐᐃᓐᓇᕆᐊᖃᖅᑐᖓ. 
 
ᐅᖃᐅᓯᕆᔭᐅᔪᑦ ᐃᓚᖓᑦ, ᐅᖃᐅᓯᕆᔭᐅᔪᖅ ᐅᖃᖅᓯᒪᒍᓐᓇᖅᐸᑦ ᓇᓕᐊᒃ ᐋᖅᑭᑦᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ 
ᐃᓄᓐᓄᑦ ᖃᓪᓗᓈᓄᓪᓗ ᓲᕐᓗ ᑮᓇᐅᔭᕐᔪᐊᓖᑦ ᐊᓯᕙᕈᔾᔭᐅᒪᖃᑦᑕᖅᑐᑐᑦ ᑖᒃᑯᐊ ᑐᓴᖅᑕᐅᑎᒋᐊᒃᑲᓐᓂᕈᕕᒋᑦ, 
ᐃᓄᐃᑦ ᐊᑎᓕᐅᖅᑕᐅᖃᑕᐅᓯᒪᔪᑦ ᓄᓇᑖᕐᓂᕐᒧᑦ ᓄᓇᕗᒻᒥ ᑐᑭᓯᐊᑦᓯᐊᓂᖅᓴᐅᓇᔭᖅᑐᑦ ᑖᑦᓱᒥᖓ ᒪᓕᒐᒃᓴᒥᒃ. 
 
ᐃᑦᓯᕙᐅᑕᖓ ᑲᑎᒪᔨᕋᓛᖑᑲᐃᓐᓇᖅᑐᑦ ᒪᑐᐃᖅᓯᕙᓪᓕᐊᓪᓗᓂ ᐅᖃᐅᓯᖃᖅᑲᐅᒻᒪᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓕᓴᕆᔭᐅᓛᕆᐊᖏᑦ ᒪᓕᒐᒃᓴᒥ ᑎᑎᕋᖅᓯᒪᓐᖏᑉᐸᑦ ᐃᑉᐱᒋᔭᐅᒍᓐᓃᑐᐃᓐᓇᕆᐊᖃᕐᒥᔪᖅ, ᑎᑎᕋᖅᓯᒪᓐᖏᑉᐸᑦ 
ᒪᓕᒐᒃᓴᒥ ᒪᓕᒐᕐᓂᓘᓐᓃᑦ, ᐅᖃᐅᓯᖅᑲᐅᒐᓗᐊᖅᑐᓂ ᐃᓄᐃᑦ ᖃᐅᔨᒪᔭᑐᖃᖏᑦ. ᓇᓗᓇᐃᖅᓯᒪᒋᐊᕆᐊᓕᕗᑦ 
ᒪᓕᒐᒃᓴᖅ ᐅᖃᐅᓯᕆᓂᑦᑎᓐᓂ. 
 
ᖃᐅᔨᒪᓪᓗᖓ ᒪᓕᒐᒃᓴᖅ ᑭᒃᑯᓕᒫᓄᑦ ᑐᕌᖓᒋᐊᖃᕐᓂᐊᕐᒪᑦ ᓄᓇᕗᒻᒥ ᐅᖃᖅᓯᒪᒋᐊᓕᒃ ᑭᒃᑯᓐᓄᑦ 
ᐊᑐᖅᑕᐅᖃᖅᑕᓂᐊᕐᒪᖔᖅ, ᐊᑐᖃᑦᑕᓕᕈᑦᑎᒍᓕ ᒪᓕᒐᐅᓕᖅᑎᓪᓗᒍ ᖃᐅᔨᖃᑦᑕᓛᕐᒥᒐᑦᑕ ᓇᐅᒃᑯᑦ 
ᐊᑲᐅᓐᖏᓪᓕᐅᕈᑎᑕᖃᕐᒪᖔᖅ ᐋᖅᑭᒋᐊᕆᐊᓕᓐ ᓇᓗᓇᓐᖏᓚᖅ ᕿᒥᕐᕈᔭᐅᒃᑲᓐᓂᓕᖅᐸᑦ ᑕᓪᓕᒪᑦ ᐅᑭᐅᑦ 
ᓈᑎᓪᓗᒋᑦ ᐋᖅᑭᑦᓯᒪᑦᓯᐊᓂᖅᓴᐅᒐᔭᕐᒪᑦ. 
 
ᐃᓅᓯᕗᑦ ᓄᓇᕗᓪᓗ ᐊᓯᔾᔨᐸᓪᓕᐊᒻᒪᑦ, ᓇᓗᓇᓐᖏᓚᖅ ᐃᑉᐱᒍᓱᑦᓯᐊᓚᐅᓐᖏᓂᑦᑎᓐᓄᑦ ᒪᒃᑯᑦᑐᖁᑎᑦᑎᓐᓂᒃ 
ᑭᖑᓂᒑᑦᑎᓐᓂ. ᑐᓵᖅᑲᐅᒐᑦᑎᒍ ᒪᕐᕉᒃ ᐊᕐᓈᒃ ᒪᓕᒐᓕᐅᖅᑏ ᐅᓪᓗᒥᐅᖅᑲᐅᔪᖅ ᓂᓪᓕᐊᔾᔪᑎᖃᖅᑎᓪᓗᒋᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᑎᑦᓯᐅᑕᐅᒋᐊᖃᕆᐊᖓ ᑕᒪᓐᓇ ᑐᓴᕈᒥᓇᖅᑲᐅᔪᖅ. ᐃᓅᓪᓗᑕ 
ᐊᓯᕙᖅᑎᐅᖏᓐᓇᕐᓂᐊᕋᑦᑕ, ᑕᒪᓐᓇᓗ ᐅᑭᐅᖅᑕᖅᑐᖅ ᐅᑭᐅᖅᑕᖅᑑᖏᓐᓇᓂᐊᕐᒪᑦ ᓯᓚᖓ 
ᐊᓯᔾᔨᐸᓪᓕᐊᒐᓗᐊᖅᑎᓪᓗᒍ, ᑭᓯᐊᓂᓕ, ᐅᑭᐅᖏᓐᓇᖃᑦᑕᕐᓂᐊᕋᑦᑕ ᑕᒫᓂ ᐅᑭᐅᖅᑕᖅᑐᒥᐅᑕᐅᒐᑦᑕ. 
ᐱᕖᕈᔾᔭᐅᒐᒪ. ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᑲᕆᐊᓗᒃ. ᕼᐊᕕᐅᔭᖅ ᐅᖃᓕᒪᒍᓐᓇᖅᑎᑲᐃᓐᓇᕐᓂᐊᕋᒃᑯ. 

ᕼᐊᕕᐅᔭᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᓇᐃᑦᑐᒥᒃ ᐅᖃᐅᓯᑦᓴᖃᖅᑐᖓ ᐆᒪᔪᓕᕆᓂᕐᒧᑦ ᒪᓕᒐᕐᒨᖓᔪᒥᒃ, 
ᒪᓕᒐᒃᓴᖅ 35. ᖁᕕᐊᓇᖅᑐᖅ ᐃᓕᓴᕆᔭᐅᓂᖅᑕᖃᕐᓂᐊᓕᕐᒪᑦ ᒪᓕᒐᕐᒥᒃ ᐊᑐᕐᓂᐊᑕᑦᑎᓐᓂᒃ. ᖃᐅᔨᒪᔪᖓ 
ᐃᓄᖁᑎᑦᑎᓐᓄᑦ ᐊᑐᖅᑕᒻᒪᕆᐅᓂᐊᕆᐊᖓ ᑖᓐᓇ ᐆᒪᔪᓕᕆᓂᕐᒧᑦ ᒪᓕᒐᕐᒃ ᐃᑲᔪᕐᓂᐊᓕᖅᑐᓂᓗ ᐅᕙᑦᑎᓐᓂᒃ 
ᐆᒪᔪᖃᐅᑦᓯᐊᑐᒻᒪᕆᐅᓪᓗᓂᓗ. 
 
ᖃᐅᔨᒪᔪᒍᑦ ᕿᑎᕐᒥᐅᑦ ᐊᓯᕙᖅᑐᓕᕆᔨᖏᑕ ᐆᒪᔪᓕᕆᔨᕐᔪᐊᖏᑦ ᑐᓴᖅᑎᑦᓯᓯᒪᔭᕇᓕᖅᑐᑎᓪᓗ ᓄᓇᓕᖁᑎᒥᓐᓂᒃ 
ᒪᓕᒐᕐᒥᒃ ᑖᑦᓱᒥᖓ ᐊᑐᖃᑦᑕᓂᐊᖅᑕᖓᓐᓂᒃ ᖁᕕᐊᓇᖅᑐᑦ ᑕᒪᓐᓇ ᑐᓴᖅᑕᐅᑎᑕᐅᑦᓯᐊᖃᑦᑕᕐᒪᑦ. 
 
ᐅᖃᐅᓯᕆᔪᒪᖅᑲᐅᔭᕋ, ᑕᐃᕕᑦ ᐅᖃᐅᓯᕆᒌᖅᑲᐅᔭᕋᓗᐊᖓ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᖃᑦᑕᕐᓂᐊᕈᑦᑕ, 
ᐃᑲᔪᕐᓂᖃᒻᒪᕆᓐᓂᐊᖅᑐᖅ ᓄᓇᕗᒻᒥ ᐊᑎᓕᐅᖅᑕᖃᐅᑕᐅᓯᒪᔪᓄᑦ ᓄᓇᑖᕐᓂᕐᒧᑦ, ᐱᖁᔭᓕᐊᑦᓴᒦᑦᑐᖅ 8-ᒥ 9-ᒥᓗ. 
 
ᖁᕕᐊᓱᑉᐳᖓ ᑎᑎᕋᖅᓯᒪᒋᐊᖓ ᐃᓄᐃᓐᓇᖅᑐᑦ ᓄᓇᓕᓕᒫᓄᑦ ᐃᓄᐃᓐᓇᖅᑑᓕᖅᑎᑕᐅᖁᔭᐅᓚᐅᕐᒪᑦ 
ᐊᑐᖃᑦᑕᐃᓇᕐᓂᐊᕋᑦᑎᒍ ᑎᑎᕋᐅᓯᕗᑦ ᐅᖃᐅᓯᕗᓪᓗ. ᖃᐅᔨᒪᔪᖓ ᑭᖑᕚᑦᑎᓐᓄᑦ ᑕᒪᓐᓇ 
ᐃᑲᔪᕐᓂᖃᒻᒪᕆᓐᓂᐊᕆᐊᖓ ᐃᓄᐃᓐᓇᖅᑐᑦ ᑎᑎᕋᖅᓯᒪᑎᓪᓗᒍ ᑕᒪᓐᓇ ᖃᐅᔨᒪᔭᐅᔾᔪᑎᒋᓗᒍ ᐃᓄᐃᓐᓇᖅᑐᑦ 
ᑎᑎᕋᖅᓯᒪᓂᖓ ᑕᐃᒃᑯᓄᖓ ᐃᑲᔫᑎᖃᒻᒪᕆᓐᓂᐊᖅᑐᖅ.  
 
ᐃᓱᒪᒋᔭᕋᓕ ᐃᓘᓐᓇᑎᒃ ᐃᓄᐃᓐᓇᑐᓕᖅᑎᑕᐅᖃᑦᑕᕆᐊᖃᕆᐊᖏᑦ ᐃᓄᒃᑐᓪᓗ. ᑕᑯᒍᒪᕙᒃᑲ ᑐᑭᓕᐅᖅᑕᐅᓯᒪᔪᑦ 
ᐊᒻᒪ ᓂᕈᐊᖅᑎᓕᒫᒃᑲ ᓄᓇᓕᒻᒥᐅᖁᑎᒃᑲᓗ ᑕᑯᒍᒪᓪᓗᑎᒃ ᑐᑭᓕᐅᖅᑕᐅᓯᒪᔪᓂᒃ ᐃᓄᑦᑎᑐᑦ ᑕᑯᒍᒪᓪᓗᑎᒃ. 
 
ᑎᑎᕋᖅᓯᒪᑎᓪᓗᒋᑦ ᐃᓄᐃᓐᓇᖅᑐᓐ ᖁᕕᐊᒋᔭᒻᒪᕆᐅᕙᑉᐳᑦ, ᑭᓯᐊᓂ ᐃᓚᖏᑦ ᑐᑭᓕᐅᖅᑕᐅᓯᒪᔪᑦ 
ᒥᒃᓯᖃᕐᓂᖅᓴᐅᒋᐊᖃᕐᒪᑕ. ᐃᒻᒪᖃ ᐅᓪᓗᒥᐅᓐᖏᑦᑐᖅ, ᑭᓯᐊᓂ ᑐᑭᓕᐊᖑᓯᒪᔪᑦ ᐋᖅᑭᑦᑕᐅᑦᑎᐊᖃᑦᑕᕆᐊᖃᖅᐳᑦ 
ᐊᑐᖃᑦᑕᕈᓐᓇᖁᓪᓗᑎᒃᑯ ᑐᑭᓕᐅᖅᑕᐅᑦᑎᐊᖅᓯᒪᑎᓪᓗᒋᑦ. ᐃᓚᖏᑦ ᑕᒻᒪᖅᓯᒪᔪᑦ ᐋᖅᑭᑦᑕᐅᓯᒪᓐᖏᒻᒪᑕ. 
 
ᐊᒻᒪᓗ ᐃᓱᒫᓘᑎᖃᖅᐳᖓ, ᐃᓱᒫᓘᑎᖃᓚᐅᕋᑦᑕ ᖃᓄᖅ ᑕᒪᓐᓇ ᑕᑯᓐᓇᖅᑕᐅᓂᐊᕐᒪᖔᖅ ᑎᑎᖅᑲᖅ dst-ᑯᓐᓄᑦ, 
ᐃᒻᒪᖃ ᕿᒥᕐᕈᔭᐅᓗᓂ. ᖃᓄᖅ ᐊᑐᖅᑕᐅᓂᐊᕐᒪᖔᑕ, ᐃᒻᒪᖃ ᐊᑐᖅᑕᐅᓗᑎᒃ ᐃᓄᐃᓐᓇᖅᑐᓐ ᐅᕝᕙᓘᓐᓃᑦ 
ᖃᓪᓗᓈᑎᑐᑦ. ᐆᑦᑑᑎᒋᓗᒍ, ᐃᖅᑲᖅᑐᐃᕕᓐᓂᑦ ᐊᑐᕈᓐᓇᕐᒪᑕ ᐃᓄᐃᓐᓇᖅᑐᓐ ᐅᕝᕙᓘᓐᓃᑦ ᖃᓪᓗᓈᑎᑐᑦ ᑕᒪᓐᓇ 
ᑕᑯᒍᒪᕙᕋ, ᖃᐅᔨᒪᔪᖓ ᒐᕙᒪᒃᑯᑦ ᓇᒻᒥᓂᖅ ᑭᓱᓕᒫᓂᒃ ᑐᑭᓕᐅᕆᔪᓐᓇᖏᒻᒪᑕ ᐊᑐᖃᑦᑕᕆᐊᖃᕐᒪᑕ ᐃᓄᓐᓂᒃ 
ᐱᔾᔪᑎᒋᓪᓗᒍ ᐊᒥᓱᑦ ᐃᓄᐃᑦ ᖃᐅᔾᔨᑎᖃᕐᓂᖅᓴᐅᒻᒪᑕ ᓄᓇᒥᑦ ᐊᒻᒪ ᐆᒪᔪᖁᑎᖏᓐᓂᑦ. ᐅᖃᒃᑲᓐᓂᕈᒪᕗᖓ 
ᖁᕕᐊᒋᒐᒃᑯ ᑕᒪᓐᓇ ᓴᖅᑭᖅᐸᓪᓕᐊᓕᕐᒪᑦ. 
 
ᐊᐱᖅᓱᕐᓂᐊᑐᐃᓐᓇᕋᒪ ᐅᐊᑦᑎᐊᕈ ᐊᐱᖅᓱᕐᓇᐅᓕᖅᐸᑦ ᐱᔾᔪᑎᒋᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᖅ. ᖃᓄᑐᐃᓐᓇᖅ 
ᐃᑲᔪᕋᓱᓐᓂᐊᖅᐳᖓ ᑲᑎᑎᖅᑕᐅᓕᖅᐸᑦ, ᐃᒻᒪᖃ ᐃᓛᓐᓂᒃᑯᑦ ᐱᒃᑲᒻᒪᕆᐅᕙᓐᖏᒃᑲᓗᐊᖅᑐᖓ, ᑭᓯᐊᓂ 
ᐃᑲᔪᖅᓱᕋᓱᑦᑎᐊᕐᓂᐊᖅᐸᕋ ᑖᓐᓇ ᐊᒻᒪ ᐊᒥᓱᑦ ᐅᑕᖅᑭᒻᒪᑕ ᑕᒪᑐᒥᖓ ᒪᓕᒐᕐᒥᑦ ᓴᖅᑭᑕᐅᖁᔨᓪᓗᑎᒃ ᐊᒻᒪ 
ᖃᐅᔨᒪᒐᒪ ᐊᖓᔪᖅᑳ ᐅᖃᖅᓯᒪᒻᒪᑦ ᐃᓄᐃᑦ ᐅᑕᖅᑭᑦᑎᐊᕐᒪᑕ ᑕᒪᓐᓇ ᒪᓕᒐᖅ ᓴᖅᑭᑕᐅᔅᓯᐊᕆᓪᓗᓂᐅ.ᒃ 
 
ᑕᒪᑐᒥᖓ ᐊᑯᓂᑲᓪᓚᒃ ᓂᕆᐅᓐᓂᖃᖅᓯᒪᓕᕐᒪᑕ ᐅᑕᖅᑭᔭᐅᓪᓗᓂᓗ. ᐊᐱᖅᓱᑦᑎᐊᕐᓂᐊᑐᐃᓐᓇᖅᐳᖓ 
ᐊᐱᖅᑯᑎᒋᔪᒪᔭᓐᓂᒃ ᒥᓂᔅᑕᒧᑦ ᐊᒻᒪ ᐃᖅᑲᓇᐃᔭᖅᑎᖏᓐᓄᑦ. 

ᐃᓚᖏᑦ ᑲᑎᒪᔾᔪᑎᔅᓴᐃᑦ ᐱᐅᒋᒐᓗᐊᕈᑦᑎᒃᑯ ᐱᐅᒋᓐᖏᑯᑦᑎᒍᓘᓐᓃᑦ, ᑐᓴᕐᓂᕈᒪ ᐅᖃᐅᓯᖃᕐᕕᒋᔪᒪᔭᓐᓂᑦ 
ᐊᑲᐅᓐᖏᓕᐅᕈᑎᖃᕈᒪ ᐊᖓᔪᖅᑳ ᖃᐅᔨᒃᑲᕐᓂᐊᖅᐸᕋ ᐅᐊᑦᑎᐊᕈ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᕼᐊᕕᐅᔭᖅ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᔅᓴᖅ 35 ᑕᑭᔪᒻᒪᕆᐅᒻᒪᑦ ᑎᑎᖅᑲᖅ, ᑕᑭᔫᓪᓗᓂ 
ᒪᓕᒐᖅ. 
 
ᑕᒪᓐᓇ ᐃᓱᒫᓘᑎᒋᔭᐅᑦᑕᐅᑎᒋᓚᐅᖅᐳᖅ, ᐆᒪᔪᓕᕆᓂᕐᒧᑦ ᒪᓕᒐᖅ, ᐊᑯᓂᐅᔪᖅ ᐃᓱᒫᓘᑎᖃᖅᓯᒪᒻᒪᑕ 
ᑭᖑᓂᑦᑎᓐᓂᑦ. ᑕᒪᓐᓇ ᓯᕗᓪᓕᖅᐹᖑᒻᒪᑦ ᑕᐃᒪᐃᑦᑐᒥᑦ ᒪᓕᒐᖃᖅᑐᑎᒃ ᐱᔾᔪᑎᖃᖅᑐᓂᒃ ᐊᒥᓱᓂᒃ 
ᐅᑭᐅᖅᑕᖅᑐᒥᐅᓂᒃ. 
 
ᐅᑭᐅᖅᑕᖅᑐᒥᐅᒃ ᐊᒻᒪ ᐃᓄᐃᑦ ᐅᖃᐅᓯᖃᕐᕕᖃᖅᑎᑕᐅᓚᐅᕐᒪᑕ ᖃᓄᖅ ᐃᓱᒪᒋᔭᖃᕐᒪᖔᑕ. ᑕᑭᔪᒥᑦ 
ᐅᖃᐅᓯᔅᓴᖃᓐᖏᓐᓇᒪ ᐅᖃᐅᓯᔅᓴᑐᐃᓐᓇᕐᓂᒃ, ᑭᓯᐊᓂ ᐱᐅᔪᒻᒪᕆᒃ ᑕᑯᓪᓗᓯ ᐃᓄᓐᓂᒃ ᐱᕕᖃᖅᑎᑦᓯᓐᓂᕋᑦᓯ 
ᐃᓱᒪᒥᓂᒃ ᐅᖃᕈᓐᓇᖁᓪᓗᒋᑦ ᒪᓕᒐᒃᓴᖅ ᐊᑐᓕᖅᑎᑕᐅᓚᐅᓐᖏᓐᓂᖓᓂ. ᐊᐱᕆᒋᐊᒃᑲᓐᓂᕐᓂᐊᖅᑐᖓ ᑕᒪᑦᓱᒪ 
ᒥᑦᓵᓄᑦ., ᐃᑲᔪᖅᓯᓂᐊᖅᑐᖓ ᒪᓕᒐᒃᓴᖅ 35-ᒥᒃ ᓄᓇᓕᓐᓂ ᑐᓴᕆᐊᕈᑎᒋᓯᒪᒐᑦᑎᒍ. ᖁᔭᓐᓇᒦᒃ, ᐅᖃᖅᑏ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᓐᖏᓂᓐᓂ ᐅᖃᐅᓯᑦᓴᓐᓄᑦ, ᐃᓕᑕᖅᓯᑲᐃᓐᓇᕈᒪᔪᖓ ᐃᓄᓐᓂᒃ 
ᐃᑲᔪᖅᓯᒪᔪᓂᒃ ᓂᕐᔪᑎᓄᑦ ᒪᓕᒐᕐᔪᐊᕐᒧᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᑖᓂ ᒥᓂᔅᑕᐅᑉ ᒪᑐᐃᖅᐸᓕᐊᓂᕐᒧᑦ ᐅᖃᐅᓯᑦᓴᖏᑦᑕ, ᐊᒻᒪᓗ 
ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᑦᓴᖏᓐᓄᑦ ᑲᑎᒪᕋᓛᑦ ᐃᑦᓯᕙᐅᑕᖓᑦᑕ, ᐱᔾᔪᑕᐅᓗᓂ ᒪᓕᒐᕐᔪᐊᖅ, 
ᐅᖃᐅᓯᑦᓴᖄᕐᔪᒃᑲᒪ. 
 
ᖃᐅᔨᒪᔪᖓ ᓄᓇᓕᓐᓄᑦ ᐱᖓᓱᓄᑦ ᐅᐸᑦᓯᒪᒧᑦ ᑐᓴᕆᐊᖅᓱᑎᒃ ᓄᓇᓕᓐᓂᒃ ᐱᔾᔪᑎᖃᕐᓱᑎᒃ ᓂᕐᔪᑎᓄᑦ 
ᒪᓕᒐᕐᔪᐊᒥᒃ. ᐃᓄᐃᑦ ᐅᑭᐅᖅᑕᖅᑐᒥᐅᑕᐃᑦ, ᓄᓇᕗᒻᒥ, ᖃᐅᔨᒪᔪᑦ ᓂᕐᔪᑎᓄᑦ ᒪᓕᒐᕐᔪᐊᑉ ᒥᑦᓵᓄᑦ, ᐊᒻᒪᓗ ᑖᓐᓇ 
ᐱᒻᒪᕆᐊᓘᒻᒪᑦ ᒪᓕᒐᒃᓴᖅ ᓄᓇᕗᒻᒥ ᒐᕙᒪᒃᑯᑦ ᓴᖅᑭᖅᓯᒪᔭᖓᑦ ᐊᑦᑐᐃᓯᒪᓂᖃᕐᒪᑦ ᐄᓄᓯᑦᑎᓐᓂᒃ. ᐊᑐᕈᓐᓴᖅᑕᕗᑦ 
ᐊᒥᖏᑦ, ᐊᒻᒪᓗ ᓱᑯᑦᓯᓕᒫᖏᑦ ᓂᕐᔪᑏᑦ ᐊᑐᖅᑕᐅᒧᑦ. ᐃᓅᓯᕆᒐᑦᑎᒍ ᐊᓐᓄᕌᕆᓲᕆᒐᑦᑎᒍ ᐊᒻᒪᓗ 
ᓂᕆᓲᕆᓪᓗᑎᒍ. 
 
ᑕᐃᒪᐃᒻᒪᑦ ᐱᒻᒪᕆᐹᓗᒃ ᓄᓇᕗᒻᒥᐅᓄᑦ ᐊᒻᒪᓗ ᖃᓄᐃᑦᑐᖃᓕᖅᐸᑦ ᐱᔾᔪᑕᐅᓪᓗᑎᒃ ᓂᕐᔪᑏᑦ ᓄᓇᕗᒻᒥ, 
ᑐᓴᕋᑦᓴᓃᓯᑦᓴᐅᑎᒋᑦᑕᖅᑯᖅ, ᐱᓗᐊᖅᑐᒥᒃ ᓂᕐᔪᑎᓂᒃ ᓯᓈᖅᑎᓄᑦ ᑐᓴᑦᓴᐅᑎᒋᕙᑦᑐᓄᑦ. ᐊᐅᓚᑦᓯᐊᕈᑦᑎᒍ 
ᓂᕐᔪᑎᕗᑦ, ᑐᓴᕐᕕᒋᐊᑦᑕᔾᔮᖏᑦᑕᕗᑦ ᓯᕐᓈᖅᑏᑦ. ᕿᒪᐃᓐᓇᐃᖃᑦᑕᕈᑦᑕ ᓂᕿᓂᒃ ᐊᒻᒪᓗ ᕿᒪᐃᓐᓇᐃᖃᑦᑕᕈᑦᑕ 
ᐊᓯᖏᓐᓂᒃ ᓂᕐᔪᑎᓂᒃ ᑐᖁᑐᐃᓐᓇᕐᓗᒋᑦ ᑐᓴᕐᓂᐊᖅᑐᑦ ᑕᒪᑦᓱᒪ ᒥᑦᓵᓄᑦ. ᐊᐅᓚᑦᓯᐊᑐᐊᕈᑦᑎᒍ ᐊᒻᒪᓗ 
ᐱᒪᑦᓯᐊᐸᓪᓗᒋᑦ, ᐊᖏᕐᕋᐅᑎᕙᓪᓗᒋᑦ, ᑐᓴᕐᕕᒋᔾᔮᖏᑦᑕᕗᑦ.  
 
ᐃᑦᓯᕙᐅᑕᖓᑦ ᑲᑎᒪᔨᕋᓛᑦ ᐅᖃᖅᑲᐅᒻᒪᑦ ᒪᓕᒐᕐᓂᒃ ᐊᒻᒪᓗ ᐊᖓᔪᖅᑳ ᑎᒍᒥᐊᖅᓱᓂ ᓴᓐᖏᓂᒻᒪᕆᒻᒥᒃ ᑕᕝᕗᖓ  
ᒪᓕᒐᒃᓴᒨᖓᔪᓂᒃ. ᐃᒪᐃᓐᓂᐊᖅᑐᖅ ᐅᑎᕐᓂᐊᖏᑦᑐᖅ ᒪᓕᒐᓕᐅᖅᑎᓄᑦ, ᐊᓯᔾᔩᒍᒪᑉᐸᑕ ᒪᓕᒐᕐᓂᒃ, 
ᐊᓯᔾᔩᒍᓐᓇᖅᑐᑦ ᒪᓕᒐᕐᓂᒥᒃ ᖃᖓᑐᐃᓐᓇᑦᓯᐊᖅ. ᑖᓐᓇ ᐃᓱᒫᓘᑎᑐᐊᕋ. 
 
ᐆᒪᔪᕐᓂᐊᖅᑏᑦ ᑎᒥᖁᑎᖏᑦ ᐃᓚᐅᓂᖃᕆᐊᓖᑦ ᐊᓯᔾᔨᕐᓂᖅᑕᖃᕐᓂᐊᖅᐸᑦ ᒪᓕᒐᕐᓄᑦ. ᑕᐃᒫᑦ ᐊᑲᐅᓂᖅᓴᒥᒃ 
ᐊᐅᓚᓂᖃᕋᔭᖅᑐᖅ. ᒥᓂᔅᑕᖃᐃ ᓴᖅᑮᒍᓐᓇᖅᑐᖅ ᑲᑎᒪᔨᕋᓛᑦᓴᓂᒃ ᐊᑐᓂᑦ ᐆᒪᔪᕐᓂᐊᖅᑏᑦ ᑲᑎᒪᔨᖏᓐᓂᒃ 
ᐊᓯᔾᔩᓂᐊᕈᑎᒃ ᒪᓕᒐᕐᓂᒃ. 

ᑕᒪᓐᓇ ᑕᑯᒍᒪᔭᕋᓗᐊᕋ ᐊᖏᖃᑎᒋᓂᐊᕈᑦᑎᒍ ᒪᓕᒐᕐᔪᐊᖅ, ᐊᓯᔾᔩᒍᓐᓇᖅᓱᑎᓪᓗ ᒪᓕᒐᕐᓂᒃ. ᑕᒪᓐᓇ 
ᐃᓱᒫᓘᑎᑐᐊᕋ ᒥᓂᔅᑕᐅᕕᐅᔪᖅ ᖃᖓᑐᐃᓐᓇᖅ ᐊᓯᔾᔩᒍᓐᓇᕐᓂᖓ ᒪᓕᒐᕐᓂᒃ, ᐃᓄᑑᔾᔨᖁᓐᖏᓇᒃᑭᑦ, 
ᐃᓚᐅᑎᑦᖁᔭᒃᑲ ᑲᑎᒪᔨᕋᓛᓂᒃ ᐆᒪᔪᕐᓂᐊᖅᑏ ᑎᒥᖏᓐᓃᓐᖔᖅᓯᒪᔪᓂᒃ ᓄᓇᓕᓐᓂᒃ, ᐅᐱᓐᓪᓇᕋᓂ 
ᒥᓂᔅᑕᐅᑦᓴᐃᓐᓇᖃᑦᑕᖏᒻᒪᑕ ᑕᐃᑲᓂ ᒥᓂᔅᑕᐅᕕᐅᔪᒥ, ᐊᓯᔾᔨᖅᑕᖏᓐᓇᓲᑦ ᑎᒍᒥᐊᖅᑕᖏᑦ. 
 
ᑕᐃᒪᐃᒻᒪᑦ ᐃᓱᒪᒋᔭᕋ ᑲᑎᒪᔨᕈᓛᖃᒃᑲᓐᑯᓂᕆᐊᖃᕆᐊᖏᑦ ᓄᓇᓕᓐᓂᒃ, ᐆᒪᔪᕐᓂᐊᖅᑏ ᑎᒥᖏᓐᓂᒃ 
ᐃᓚᐅᑎᑕᐅᓗᑎᒃ ᐊᒻᒪᓗ ᐊᓯᔾᔨᖅᑐᐃᓂᐊᖅᐸᑕ ᒪᓕᒐᕐᓂᒃ. 
 
ᐊᒻᒪᓗ ᐃᑦᓯᕙᐅᑖᖅ, ᐅᖃᖅᑐᖃᓚᖑᖅᑐᑦ, ᐅᖃᓐᖏᑦᑐᖓ ᒪᓕᒐᓕᐅᖅᑎ ᐅᖃᓕᒪᖅᑲᐅᔪᖅ ᑕᒻᒪᕐᓂᕆᐊᖓ, 
ᑭᓯᐊᓂ ᐅᖃᖅᑲᐅᒻᒪᑦ ᖃᓪᓗᓈᑦ, ᓇᖃᖅᑳᖅᓯᒪᓐᖏᑦᑐᑦ ᓄᖑᕋᐃᖃᑦᑕᕆᐊᖏᑦ ᐊᖑᓇᓱᑦᓱᑎᒃ, ᑕᐃᒪᐃᓐᖏᑦᑐᖅ. 
 
ᐃᓚᖏᑦ ᖃᓪᓗᓈᑦ, ᓄᓇᖃᖅᑳᖅᓯᒪᓐᖏᑦᑐᑦ ᖁᔭᓕᓪᓚᕆᖃᑦᑕᖅᑐᑦ ᐊᒻᒪᓗ ᐊᐅᓚᑦᓯᑦᓯᐊᕈᒪᓪᓗᑎᒃ ᓂᕐᔪᑎᓂᒃ 
ᐊᒻᒪᓗ ᓱᓗᓕᐊᓐᖏᑦᑐᖅ ᒪᓕᒐᓕᐅᖅᑎᐅᑉ ᐅᖃᖅᑲᐅᔭᖓ. ᑭᓇᒃᑯᓕᒫᑦ ᐊᔾᔨᒌᑦᑐᑦ ᐊᒻᒪᓗ ᐃᓚᖏᑦ 
ᓄᓇᖃᖅᑳᖅᓯᒪᓐᖏᑦᑐᑦ ᐱᓕᕆᑦᓯᐊᖅᑐᐊᓘᕙᑦᑐᑦ ᓂᕐᔪᑎᓅᖓᓕᕋᐃᒻᒪᑕ.  
 
ᐱᕕᑦᓴ ᑎᑭᑉᐸᑦ, ᐊᐱᖅᑯᑎᑭᑦᓴᖃᕐᓂᐊᖅᑐᖓ ᒥᓂᔅᑕᐅᕕᐅᔪᒧᑦ ᐱᔾᔪᒋᓪᓗᒍ ᒪᓕᒐᕐᔪᐊᖅ ᐊᒻᒪᓗ ᐅᖃᕈᒪᔪᖓ 
ᖁᔭᒋᔭᐅᓪᓚᕆᒋᐊᖓ. ᐃᓇᒋᐊᒃᑲᓐᓂᕈᒪᕙᕋ ᐊᖓᔪᖅᑳ ᐊᓯᔾᔨᖅᑐᐃᓂᐊᕈᑎᒃ ᒪᓕᒐᕐᓂᒃ ᑐᓴᕆᐊᕈᓐᓇᖅᑐᖅ 
ᓄᓇᓕᓐᓂ ᐆᒪᔪᕐᓂᐊᖅᑐᐅᐅᔪᓂᒃ ᐃᓄᑑᔾᔨᖁᓐᖏᓇᒃᑯ ᒥᓂᔅᑕᐅᕕᐅᔪᖅ ᐊᓯᔾᔩᓂᐊᕈᑎᒃ ᒪᓕᒐᕐᓂᒃ. 
ᐊᑦᑐᐃᓂᖃᓪᓚᕆᓐᐊᓂᕐᒪᑦ ᐃᓄᓐᓂᒃ ᓄᓇᕗᒻᒥ ᐊᓯᔾᔩᓂᐊᖅᐸᑕ ᒪᓕᒐᕐᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐄ, ᐊᐱᖅᓱᕐᓇᐅᓂᐊᖅᑐᖅ ᓯᐊᕈᒃᑲᓐᓂᖅ. ᐊᑖᓃᑦᑐᒍᑦ ᐃᓘᓐᓈᒍᑦ ᐅᖃᐅᓯᑦᓴᐃᑦ. 
ᐊᓇᕈᐊᖅ.  
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᐃᒪᓐᖓᓂᑦ ᒪᓕᒐᒃᓴᖅ ᓴᖅᑭᓚᐅᖅᓯᒪᒻᒪᑕ ᐅᑭᐅᖅᑕᖅᑐᒥ, 
ᐃᓚᖏᑦ ᐃᓄᐃᑦ ᐊᑭᕋᖅᑐᖅᓯᒪᔪᑦ ᐃᓚᖏᓐᓂᒃ ᒪᓕᒐᕐᒧᐊᑦ, ᐃᓚᖏᓪᓗ ᐃᓄᐃᑦ ᐃᑲᔪᖅᑐᖅᓯᒪᓪᓗᑎᒃ. 
 
ᐆᑦᑑᑎᒋᓗᒍ, ᑐᓂᓯᓂᖅ ᑰᑕᖃᕐᓂᕐᒧᑦ ᐊᐅᓚᓂᐅᔪᒥᒃ ᐊᖑᓇᓱᓐᓂᕐᒧᑦ ᓇᓄᕐᒥᒃ ᐊᒻᒪᓗ ᑑᒑᓕᓐᓂᒃ ᐊᒻᒪᓗ ᓱᓕ 
ᖃᓄᐃᓕᕕᖃᕐᓇᑕ ᒪᓕᒐᕐᓂᒃ ᐋᖅᑭᓚᐅᖅᓯᒪᔭᖏᓐᓂᒃ ᐊᕐᕌᒍᐃᑦ ᖃᑦᓯᑲᓪᓚᐃᑦ ᐊᓂᒍᖅᓯᒪᓕᖅᑐᑦ. 
ᐃᓱᒪᖃᑦᑕᓚᐅᖅᓯᒪᔭᕗᑦ ᑕᐃᒪᐃᓐᓂᐊᖅᐸᑕ, ᒪᓕᒐᓕᐅᖃᑦᑕᕐᓂᐊᖅᐸᑕ ᐊᒻᒪᓗ ᐃᓱᒪᖃᑦᑕᔪᔪᒍᑦ, ᓱᒻᒪᑦ 
ᐃᓚᐅᓐᖏᓚᒍᑦ? 
 
ᐃᓱᒪᑐᐃᓐᓇᖅᐸᔪᔪᕗᒍᑦ ᑕᒪᑦᓱᒥᖓ ᐊᖑᓇᓱᒍᓐᓃᖅᑎᑕᐅᑦᑕᓐᖏᓚᐅᕈᑦᑕ ᐊᒻᒪᓗ ᒪᓕᒐᐃᑦ 
ᑎᑭᕋᖅᐸᓪᓕᐊᓕᑕᐃᓐᓇᑎᓪᓗᒋᑦ ᓄᓇᕗᒻᒧᑦ, ᑕᐃᒫᒃ ᐃᑉᐱᓐᓂᐊᓚᐅᖅᓯᒪᔪᒍᑦ, ᑕᐃᒫᒃ ᐃᑉᐱᓐᓂᐊᓚᐅᖅᓯᒪᔪᒍᑦ 
ᐃᐱᓐᓇᕋᓂ ᐃᓚᐅᓂᖃᓗᐊᓚᐅᖅᓯᒪᓐᖏᑦᑐᒍᑦ ᓴᓇᔭᐅᓂᖓᓄᑦ ᒪᓕᒐᒃᓴᐅᑉ. 
 



ᐱᖓᔪᐊᑦ, ᑎᓯᐱᕆ 3, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    

ᖁᑭᖅᑕᐅᔪᖃᖅᐸᑦ ᓇᓄᕐᒥᒃ ᐊᐅᔭᒃᑯᑦ, ᕿᓚᒥᖓᓗᒃ ᐊᒥᖓ ᐱᔭᐅᓲᖅ, ᐊᒃᖤᒃᑯᕕᓪᓘᓐᓃᑦ, ᖁᑭᖅᓯᒍᕕᑦ ᐊᒃᖤᒻᒥᒃ, 
ᐆᑦᑑᑎᒋᓗᒍ, ᓇᐅᔮᑦ ᓴᓂᐊᓂ, ᐊᒥᖓ ᐱᔭᐅᑦᑕᖅᑯᖅ ᓂᕕᖓᑖᖃᕐᒃᓂᖏᒻᒪᑕ ᑐᖁᑦᓯᓂᕐᒧᑦ ᐊᒃᖤᒻᒥᒃ.  
 
ᐊᒻᒪᓗ ᖁᑭᖅᓯᒻᒪᑕ ᑑᒑᓕᒻᒥᒃ ᑲᖏᖅᖠᓂᐅᑉ ᓴᓂᐊᓂ, ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᑎᒍᔭᐅᖅᑕᖅᑯᖅ 
ᓂᕕᖓᑖᖃᓐᖏᒻᒪᑕᒎᖅ ᓱᓕᒃᑲᓐᓂᖅ. ᑑᒑᓖᑦ ᐅᖃᕈᓐᓇᕋᔭᖅᐸᑕ ᐃᓄᓐᓄᑦ, “ᒪᐅᓐᖓᓚᖓᒐᒪ 
ᐱᔪᓐᓇᕋᓱᐊᑦᓯᐊᕐᓂᐊᖅᑲᓐᖓ ᓂᕕᖓᑖᖃᑦᓯᐊᕐᓗᑎᑦ”, ᑕᒪᒃᑯᓂᖓᒐᓚᒃ. ᑖᓐᓇ ᐃᓱᒻᒪᓯᖅ ᐅᖓᓯᓗᐊᖅᑑᔮᖅᑐᖅ. 
 
ᒫᓐᓇᕈᓘᔪᔪᖅ ᖁᑭᖅᓯᔪᖃᔪᔪᖅ ᓇᓄᕐᒥᒃ ᓯᓚᑖᓂ ᑭᓪᓕᒋᔭᐅᔫᑉ, ᑕᐃᓐᓇᓗ ᐱᔭᐅᓪᓗᓂ. ᓲᕐᓗ ᓇᓄᖅ ᖃᐅᔨᒪᔪᖅ 
ᓯᓚᑖᓃᓐᓂᐊᕆᐊᑦᓴᖅ ᐊᖑᓇᓱᑦᑎᐅᑉ ᑭᓪᓕᖓᑕ, ᐅᖃᕋᔭᖅᓱᓂ, “ᖃᐅᔨᒪᔪᑎᑦ, ᑭᓪᓕᖓᓃᒐᓱᐊᕐᓂᐊᖅᑐᖓ 
ᖁᑭᕈᕕᓐᖓ ᐃᖅᑲᖅᑐᖅᑕᐅᒋᐊᑐᒐᔭᓐᖏᓐᓇᕕᑦ ᐊᒻᒪᓗ ᐊᒥᕋ ᑎᒍᔭᐅᑐᐃᓐᓇᕐᓂᐊᖏᒻᒪᑦ.” 
 
ᑕᐃᒫᒐᓚᒃ ᐃᓱᒪᓂᖅ. ᓲᕐᓗ ᓇᓄᖅ ᐅᖓᑖᓅᔾᔮᖏᑦᑐᖅ ᑭᓪᓕᒋᔭᐅᔫᑉ ᖁᑭᖅᑕᐅᓂᐊᓐᖏᓐᓇᒥ. 
 
ᑕᐃᒪ ᐆᒪᔪᓕᕆᓂᕐᒧᑦ ᐱᖁᔭᖃᓕᕋᑦᑕ, ᐃᑲᔪᕐᑐᕈᒪᔭᕋ ᐃᑲᔪᕐᑐᓚᖓᑦᓱᒍᓗ ᑭᓯᐊᓂ ᐊᐱᕆᓯᒪᕕᑕ ᐃᓄᓐᓂᒃ, ᐅᓇ 
ᐋᑦᑑᑎᒋᓗᒍ ᒪᓕᒐᐅᑉ ᑎᑎᖅᑲᖓᓂ 3-ᒥ, ᐅᖃᖅᓯᒪᒻᒪᑦ ᒪᓕᓪᓗᒋᑦ ᐃᓄᑦᑎᑐᑦ ᐅᕝᕙᓗ ᐃᓄᐃᑦ ᐅᖃᐅᓯᖏᒍᑦ 
ᓈᒻᒪᑦᑐᑎᒍᑦ ᐃᓄᑦᑎᑐᑦ ᐊᑐᖅᑕᐅᔪᓐᓇᕐᐳᑦ ᑐᑭᓯᓐᓇᖅᑎᓪᓗᒋᑦ ᑐᑭᖏᑦ ᓇᓪᓕᐊᑐᐃᓐᓇᐅᑉ ᑕᓯᐅᕈᑏᑦ 
ᐃᓱᒪᒋᔭᐃᓪᓘᓐᓃᑦ ᐃᓄᐃᑦ ᖃᐅᔨᒪᔭᑐᖃᖏᒍᑦ ᐊᑐᑕᐅᓗᑎᒃ ᐅᕙᓂ ᐱᖁᔭᕐᒥ. 
 
ᐅᕝᕙᓗ ᐃᓄᑦᑎᑐᑦ ᐅᖃᐅᓯᖅ ᓴᓐᖏᓂᖅᓴᐅᓂᐊᓐᖏᓚᖅ ᖃᓪᓗᓈᑎᑑᖅᑐᒥᒃ? ᐅᖃᖅᑐᑦ ᐃᓄᑦᑎᑑᖏᒡᒎᖅ 
ᐱᑦᓯᐊᖅᓯᒪᓐᓂᖏᑦᑐᑦ ᐆᒪᔪᓕᕆᓂᕐᒧᑦ ᐱᖁᔭᕐᓂ, ᐃᓄᑦᑎᑑᓕᖅᑕᐅᓯᒪᓂᖏᑦ ᑕᐃᒫᑦᓯᐊᓂᓐᖏᑦᑐᑦ. 
ᖃᐅᔨᒪᖐᕐᑐᑎᑦ ᐃᓄᑦᑎᑐᑦ ᐅᖃᐅᓯᖅ ᑭᖑᓪᓕᐅᒪᑎᔭᐅᖏᓐᓇᓲᖑᒻᒪᑦ ᓇᒥᓕᒫᖅ ᒪᓕᒐᕐᓂ. 
 
ᐃᓄᑦᑎᑐᑦ ᓯᕗᓪᓕᐅᑎᑕᐅᒋᐊᓕᐅᒐᓗᐊᖅ ᖃᓪᓗᓈᑎᑑᕐᒪᑕᓂᑦ. ᑕᐃᒫᒃ ᐃᓱᒪᔪᖓ. ᐃᓚᖏᑦ ᒪᓕᒐᓕᐅᕐᑎᑦ 
ᐅᖃᖅᓯᒪᒐᓗᐊᕐᑎᓪᓗᒋᑦ ᐃᓄᑦᑎᑑᓕᖅᑎᖅᑕᐅᓯᒪᓂᖏᑦ ᐱᑦᓯᐊᕐᑕᐅᓐᓂᓐᖏᒋᐊᖏᑦ. ᓇᓗᓇᓐᖏᑦᑐᖅ ᐊᓪᓛᑦ 
ᐃᓄᑦᑎᑐᓕᖅᑕᐅᑕᕐᓂᕋᓗᐊᕐᐸᑕ ᓱᕐᕋᐅᑎᕙᓪᓕᔾᔮᖏᑦᑐᑦ.  
 
ᕿᒥᕐᕈᓯᒪᔭᒃᑲ ᐃᓚᖏᑦ ᑎᑎᖅᑲᖏᑕ ᒪᓕᒐᕐᓂ, ᐅᓇ ᐆᑦᑑᑎᒋᓗᒍ, ᓇᓐᓄᑦᑐᖃᖅᑐᕕᓂᐅᒻᒪᑦ ᐃᓪᓗᓕᒑᕐᔪᒻᒥ, 
ᐃᓚᖓᓂ 2-10, ᐃᓄᒃ ᑕᐃᒫᑦᓯᐊᕐᑐᓂᒃ ᐃᓕᑕᕆᔭᐅᔾᔪᑎᖃᕐᐸᑦ ᑭᓇᐅᓂᕐᒥᓄᑦ ᐆᒪᔪᕈᓐᓇᕐᐳᖅ 
ᓚᐃᓴᓐᓯᖃᓐᖏᓪᓗᓂ ᐅᕝᕙᓗ ᑖᒃᓰᕈᑎᒋᓐᖏᓪᓗᓂᐅᒃ ᑮᓇᐅᔭᐃᕈᑎᒋᓐᖏᓪᓗᓂᐅᓪᓗ ᖃᓄᑐᐃᓐᓇᖅ, 
ᐆᒪᒧᕈᓐᓇᖅᑎᑕᐅᓯᒪᑐᐊᕐᐸᑕ ᑭᓪᓛᓕᑦᑕᕆᐊᖃᖅᑎᑕᐅᓐᖏᑦᑐᓂᒃ. ᐆᒪᔪᕐᑕᐃᑦ ᖄᖏᐅᑎᓐᖏᓪᓗᑎᒃᒪ ᐃᓅᑉ 
ᒪᑭᒪᑦᓯᔪᓐᓇᕐᓂᖏᓐᓂᒃ, ᐃᓄᑦᑎᒍᑦ ᐱᐅᓯᕐᑎᒍᓪᓗ ᓂᖏᐊᕆᓗᒍ. 
 
ᑐᑭᖃᓈᑦᓯᐊᕐᑑᔮᓐᖏᒻᒪᑕ ᑕᐃᑲᓂ ᑎᑎᕋᕐᑕᐅᓯᒪᓂᖏᑦ. ᐊᒻᒪ ᒪᓕᒐᖅ 22, ᐅᖃᖅᑐᖅ, ᓚᐃᓴᓐᓯᑖᕋᓱᐊᕐᑐᖅ  
ᑎᑎᕋᕆᐊᓕᒃ ᑎᑎᕋᕐᕕᒻᒥ, ᑐᕌᖅᑎᑕᐅᓯᒪᓂᖏᓐᓄᑦ ᐃᓄᓐᓄᑦ ᐅᖃᐅᓯᑦᓴᖃᕐᕕᒋᓗᐊᓐᖏᑕᒃᑲ ᑭᓯᐊᓂ 
ᓯᖁᒥᑦᔪᖃᕐᓂᕐᐸᑦ ᐃᒪᑉᒥᐅᑕᓕᕆᔩᑦ ᒪᓕᒐᖏᓐᓂᒃ ᓚᐃᓴᓐᓯᑖᕈᓐᓇᕋᔭᓐᖏᑦᑐᑦ. 
 
ᑐᕌᕐᑎᑕᐅᓐᓂᖏᑉᐸᑦ ᐃᓄᓐᓄᑦ ᑕᐃᒪ ᖃᓄᐃᒐᔭᓐᖏᓚᑦ ᑭᓯᐊᓂ ᐃᒪᐃᓕᖓᔪᕕᓂᐅᑉᐊᑦ, ᐊᕐᕙᑦᑐᒥᓂᐅᒻᒪᑕ 
ᐃᓪᓗᓕᒻᒥᐅᑦ ᒪᓕᑦᓱᑎᒃ ᐱᔪᒪᔭᖓᓂᒃ ᐃᓄᑐᖃᐅᑉ ᐊᕐᕕᕕᓂᕐᑐᕈᒪᔪᕕᓂᐅᒻᒪᑦ ᑕᐃᒪ ᐊᕐᕕᑦᓯᐅᕆᐊᓯᓐᓂᕐᐳᑦ  

ᓚᐃᓴᓐᓯᖃᕋᑎᒃ, ᑭᓯᐊᓂ ᓯᖁᒥᑦᓯᔪᒥᓃᑦ ᒪᓕᒐᖓᓂᒃ ᐃᒪᕐᒥᐅᑕᓕᕆᔩᑦ. ᑕᐃᒪ ᑕᒪᓐᓇ ᑕᐃᒪᐃᒐᔭᖅᑲ, 
ᐃᖅᑲᕐᑐᕋᑦᓴᔭᓐᖑᕋᔭᖅᑳ, ᐊᐱᖅᓱᖅᑕᐅᒐᔭᖅᑲᑦ. 
 
ᑐᑭᓯᔪᓐᓇᑦᓯᐊᓐᖏᑕᕋ ᑎᑎᖅᑲᖓ 24 ᐅᖃᖅᑐᖅ ᒪᓕᓪᓗᒍ ᒪᓕᒐᖅ 5 ᐊᖏᖃᑎᒌᒍᒻᒥ ᐅᑯᐊᑐᐊᑦ ᐃᓄᐃᑦ 
ᐱᔪᓐᓇᕐᑐᑦ ᓚᐃᓴᓐᓯᒥᒃ ᐊᒥᓕᓕᒫᓄᑦ ᐃᓗᐊᓂ ᓄᓇᕗᑦ ᑖᒃᑯᓇᓂ ᐅᓪᓗᓂ. 
 
ᐅᑯᓇᓂ ᐅᓪᓗᓂ ᐱᐅᔪᒥᒃ ᐊᖑᓇᓱᓐᓂᕐᒧᑦ ᓚᐃᓴᓐᓯᖃᕈᕕᑦ ᐋᒃᑑᕙ 27, 1981-ᒥ. ᓇᐅᓕ, ᐅᖃᓕᒪᐅᑎᖃᖅᑭᑖ 
ᐃᓄᓐᓂᒃ ᓚᐃᓴᓐᓯᖃᕋᑖᓂᒃ ᐅᕝᕙᓗ ᐃᓄᓐᓂᒃ ᐃᓅᔪᕕᓂᕐᓂᒃ ᓯᕗᓂᖓᒍᑦ ᐋᒃᑑᕙ 27, 1981? 
 
ᑕᒪᒃᑯᐊ ᐊᐱᖅᑯᑕᐅᓯᒪᒻᒪᑕ ᐊᑖᓂ ᐃᓚᖓᓂᑦ 42, ᐅᖃᐅᔾᔭᐅᒌᖅᓯᒪᒐᑦᑕ ᓚᐃᓴᖃᓐᖏᓐᓇᑦᑕ ᓄᓇᕗᒻᒥ 
ᐊᖑᓇᓱᓐᓂᕐᒧᑦ, ᑭᓯᐊᓂ ᐃᓗᐊᓂ 42-2 ᑎᒍᒥᐊᖅᓯᓂᖅ ᑭᓇᐅᒻᒪᖔᖅᐱᑦ ᖃᐅᔨᔾᔪᑎᓂᒃ, ᐃᓅᓪᓗᓂ ᐅᕝᕙᓘᓐᓃᑦ 
ᐊᓯᖏᑦ ᑭᒃᑯᑐᐃᓐᓇᐃᑦ ᐊᑐᖅᑐᑦ ᐱᔪᓐᓇᐅᑎᖏᓐᓂᑦ ᐆᒪᔪᒐᓱᓐᓂᕐᒥᑦ ᐃᓗᐊᒍᑦ ᐃᓚᖓᑕ 12, 13 ᐊᒻᒪ 14 
ᐱᓯᒪᑦᑎᒋᐊᖃᕐᒪᑕ ᐱᔪᓐᓇᐅᑎᒥᓐᓂᒃ ᐊᖑᓇᓱᒍᓐᓇᕐᓂᐊᕈᓂ. 
 
ᑕᒪᒃᑯᐊᖑᕗᑦ ᐃᓗᐊᓃᑦᑐᑦ ᐊᒡᒍᖅᓯᒪᔪᑦ ᐅᖃᐅᓯᕆᔭᒃᑲ ᐊᔾᔨᒌᓐᖏᒻᒪᑕ, ᐊᒻᒪ ᐊᒡᒍᖅᓯᒪᔪᒥᒃ 44, ᖃᐅᔨᓴᖅᑎ 
ᓄᖅᑲᑎᑦᑎᔪᓐᓇᕐᒪᑦ ᓚᐃᓴᒥᑦ ᑕᒻᒪᖅᓯᒪᔪᒥᒃ. ᒧᖃᐅᔨᓴᖅᑎ ᐊᐱᕆᔪᓐᓇᕆᐊᖃᖅᐳᖅ ᐃᒃᓯᕙᐅᑕᖓᓐᓂᑦ 
ᐆᒪᔪᓕᕆᔨᒃᑯᓐᓄᑦ ᓄᖅᑲᑎᑦᑎᓚᐅᓐᖏᓐᓂᖏᓐᓂᑦ ᓚᐃᓴᓂᒃ. 
 
ᑕᒪᒃᑯᐊᖑᕗᑦ ᒪᓕᒐᕐᒥᑦ ᒪᓕᖅᑰᔨᓐᖏᑦᑐᑦ ᐃᓄᐃᑦ ᐱᔪᓐᓇᕐᓂᖏᓐᓂᑦ. ᐊᑭᕋᖅᑐᕋᓱᓐᖏᑕᕋᓗᐊᕋ ᒪᓕᒐᖅ 
ᐅᖃᐅᓯᑲᒻᒪᓪᓗᒋᑦ ᐊᒡᒍᖅᓯᒪᔪᑦ, ᑭᓯᐊᓂ ᐃᓄᐃᑦ ᐱᕕᔅᓴᖃᖅᑎᑕᐅᓚᐅᕐᒪᑕ ᐅᖃᐅᔾᔨᒋᐊᖅᑎᑕᐅᓪᓗᑎᒃ 
ᐅᕝᕙᓘᓐᓃᑦ ᐱᓕᕆᖃᑕᐅᑎᑕᐅᓪᓗᑎᒃ ᐅᖃᐅᔾᔨᒋᐊᕈᑎᓕᐅᖅᑐᓂᒃ ᒪᓕᒐᕐᒧᑦ ᐆᒪᔪᓕᕆᓂᕐᒧᑦ 
ᐊᐱᕆᔭᐅᓚᐅᕐᓂᖏᓐᓄᑦ, ᐱᔾᔪᑎᒋᓪᓗᒍ ᐱᓕᕆᖃᑕᐅᔪᒪᓚᐅᕐᒪᑕ. ᐅᖃᐅᔾᔭᐅᑦᑕᐅᑎᒋᓚᐅᓐᖏᓚᑦ ᐱᒋᐊᕐᓂᖓᓂᑦ 
ᐆᒪᔪᓕᕆᓂᕐᒧᑦ ᒪᓕᒐᖅ ᐱᓕᕆᐊᖑᕙᓪᓕᐊᓕᖅᑎᓪᓗᒍ ᐆᑦᑑᑎᒋᔭᐅᔪᖅ. 
 
ᑐᓴᕈᒥᓇᖅᐳᖅ ᐃᓄᐃᑦ ᐅᖃᐅᔾᔭᐅᑦᑎᐊᖅᓯᒪᒐᓗᐊᕐᒪᖔᑕ. ᐊᒥᓱᐊᖅᑎᖅ ᐅᖃᐅᔾᔭᐅᓕᑕᐃᓐᓇᐸᒻᒪᑕ 
ᑐᓴᖅᑕᐅᔪᒪᓪᓗᑎᒃ ᑭᓯᐊᓂ ᐅᖃᕋᐃᒻᒪᑕ. ᐊᒥᓱᐊᖅᑎᖅ ᑲᑎᒪᓐᓇᐃᑦ ᑐᐊᕕᐅᔾᔭᐅᖃᑦᑕᓚᐅᖅᐳᑦ, ᐊᒻᒪ 
ᐋᖅᑭᓱᖅᑕᐅᓪᓗᑎᒃ ᑐᐊᕕᐅᔾᔭᐅᓪᓗᑎᒃ, ᐃᓛᓐᓂᒃᑯᑦ ᐱᖓᓱᓂᒃ ᐅᓪᓗᕐᓂᒃ ᐱᕕᔅᓴᖃᖅᑎᑕᐅᓪᓗᑎᒃ. 
ᐱᕕᔅᓴᖃᖅᑎᑕᐅᑦᑎᐊᖅᓯᒪᒐᓗᐊᖅᐹᑦ ᐱᓕᕆᖃᑕᐅᓪᓚᑦᑖᕐᓂᐊᕐᓗᑎᒃ? ᖃᐅᔨᒪᓪᓚᑦᑖᓐᖏᓇᒃᑯ ᑕᒪᓐᓇ 
ᒫᓐᓇᐅᔪᖅ. ᑕᒪᓐᓇ ᐱᐅᒐᔭᖅᐳᖅ ᒐᕙᒪᒃᑯᓐᓄᑦ ᐊᖏᕈᑎᖃᕐᓗᑎᒃ ᐊᓯᔾᔨᖅᑕᐅᔪᓂᒃ ᐅᖃᐅᓯᐅᔪᒪᔪᓄᑦ 
ᒥᓂᔅᑕᖃᕐᕕᒻᒧᑦ ᐊᒻᒪ ᒥᓂᔅᑕᒧᑦ. 
 
ᓈᒻᒪᓈᓕᖅᐸᑦ ᐊᐱᖅᓱᖅᓇᐅᑎᓪᓗᒍ ᐊᐱᖅᑯᑎᒋᓂᐊᕋᒃᑯ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᓄᑕᕋᒃ. 
 
ᓄᑕᕋᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓂᐊᕋᒃᑭᑦ ᐅᖃᐅᓯᔅᓴᒃᑲ ᐱᔾᔪᑎᒋᓪᓗᒍ ᒪᓕᒐᔅᓴᖅ 35. 
ᐱᓕᕆᐊᖃᖅᓯᒪᔪᒻᒪᕆᐅᒻᒪᑕ ᐆᒪᔪᕐᓂᐊᖅᑎᒃᑯᑦ ᐃᒃᓯᕙᐅᑕᖏᑦ ᐊᓯᖏᓪᓗ ᒧᓇᓕᓐᓂᑦ ᑎᒃᑯᐊᖅᑕᐅᓯᒪᔪᑦ 
ᕿᒥᕐᕈᖁᔭᐅᓪᓗᑎᒃ ᒪᓕᒐᔅᓴᖅ 35-ᒥᑦ. 

ᐅᖃᕈᒪᕗᖓ ᐅᐱᒋᒐᒃᑭᑦ ᐱᓕᕆᐊᕆᓯᒪᔭᖏᑦ ᑕᒪᑐᒧᖓ. ᐊᒃᓱᕈᖅᓯᒪᔪᒻᒪᕆᐅᒐᑦᑕ ᑲᑐᔾᔨᓪᓗᑕ ᑕᒪᑐᒥᖓ, 
ᑲᑎᒪᓕᕋᓛᑎᒍᑦ ᐊᔾᔨᖐᓐᖏᑦᑐᓂᒃ ᐃᓱᒫᓘᑎᖃᖅᑐᑦ ᐊᒻᒪ ᐊᓯᔾᔨᖅᑕᐅᖁᔨᔪᑦ ᐱᓕᕆᐊᖑᕙᓪᓕᐊᔪᒃᑯᑦ. 
 
ᑐᓴᓄᖃᑦᑕᕋᒪ ᐊᔾᔨᒌᓐᖏᑦᑑᑎᐅᓂᖏᓐᓂᑦ ᑐᑭᓕᐅᖅᑕᐅᓯᒪᔪᑦ ᐃᒃᓯᕙᐅᑕᕐᒥᑦ, ᐊᒻᒪ ᕿᒥᕐᕈᕙᒃᑲᑦᑕ ᐃᓗᓕᖏᓐᓂᑦ 
ᐅᖃᐅᔾᔨᒋᐊᕈᑎᔅᓴᓕᐅᖅᑐᑕ ᐃᓚᖏᓐᓄᑦ ᒥᑭᔫᑎᓄᑦ ᑕᒻᒪᖅᓯᒪᔪᓄᑦ ᒪᓕᒐᔅᓴᕐᒦᑦᑐᓄᑦ, ᑲᑎᖃᑦᒋᓚᐅᕋᑦᑎᒃᑯᓗ 
ᐊᖓᔪᖅᑳ ᑲᑎᒪᔨᕋᓛᖑᓪᓗᑕ. ᐃᓚᖏᑦ ᓇᕿᑦᑕᖅᑕᐅᓪᓗᑎᒃ ᑕᒻᒪᖅᓯᒪᔪᑦ ᐋᖅᑭᑦᑕᐅᓯᒪᓕᖅᐳᑦ 
ᐱᐅᓂᖅᓴᒻᒪᕆᐅᓕᖅᑐᑎᓪᓗ ᐃᓄᑦᑎᑑᖓᔪᓂᒃ. 
 
ᑖᓐᓇ ᒪᓕᒐᒃᓴᖅ ᐊᒻᒪ ᓄᓇᕗᑖᓂᕐᒧᑦ ᐊᖏᕈᒻᒥᑦ ᐃᓚᖓ 5, ᐱᔾᔪᑎᒋᓪᓗᒋᑦ ᐃᓄᓗᑦ ᐊᖑᓇᓱᒍᓐᓇᕐᓂᕐᒧᑦ 
ᐱᔪᓐᓇᐅᑎᖏᑦ ᐊᒻᒪ ᓄᓇᓕᓐᓂᑦ ᐆᒪᔪᕐᓂᐊᖅᑎᒃᑯᑦ ᐱᔪᓐᓇᕐᓂᖃᕐᓂᖅᓴᐅᖁᓪᓗᒋᑦ. ᑕᑯᒍᒪᕗᖓ ᑕᒪᓐᓇ 
ᐱᓕᒻᒪᓴᖅᑕᐅᑦᑕᐅᑎᒋᖁᓪᓗᒍ. ᐅᖃᓕᒫᖅᑐᒋᑦ ᐊᔾᔨᒌᓐᖏᑦᑐᑦ ᐊᒡᒍᖅᓯᒪᔪᑦ, ᑐᑭᓯᑦᑎᐊᕐᓇᕐᓂᖅᓴᐅᒻᒪᑦ ᐃᓚᖏᑦ 
ᑕᒪᒃᑯᐊ ᐱᔪᓐᓇᕐᓂᖃᖅᑐᑦ ᑐᓂᔭᐅᓯᒪᒻᒪᑕ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ. 
 
ᑕᒪᓐᓇ ᑐᓴᕈᒥᓇᖅᐳᖅ. ᑕᖅᑲᒃᑯᐊ ᓂᕆᐅᒻᒪᑕ ᑲᔪᓯᑎᑕᐅᓂᐊᕆᐊᖓ ᒪᓕᒐᔅᓴᖅ 35. ᐊᒥᓱᑦ ᐃᓄᐃᑦ 
ᐊᑲᐅᓯᐅᒥᒐᔭᕐᒪᑕ ᑕᒪᓐᓇ ᑲᔪᓯᑎᑕᐅᓐᓂᖅᐸᑦ. ᐃᓚᓕᐅᑎᓪᓗᒋᑦ ᐆᒪᔪᕐᓂᐊᖅᑎᒃᑯᑦ ᐃᒃᓯᕙᐅᑕᖏᑦ, ᐊᒻᒪ ᐊᒥᓱᑦ 
ᐱᓕᕆᐊᔅᓴᓕᒻᒪᕆᐅᕗᑦ ᐊᒥᓱᓂᒃ ᐃᑲᕐᕋᓂᒃ ᑕᒪᑐᒧᖓ. ᓂᕈᐊᕐᓂᖅᑕᖃᓛᖅᑐᓂ ᑏᓰᕝᕙᐅᓕᖅᐸᑦ ᐃᒪᖏᓐᓄᑦ 
ᐆᒪᔪᕐᓂᐊᖅᑎᒃᑯᓐᓄᑦ ᐊᒻᒪ ᖁᔭᒋᔭᐅᒋᐊᖃᖅᑐᒋᕙᒃᑲ ᐊᒃᓱᕈᑦᑎᐊᓚᐅᕐᒪᑕ ᐱᓕᕆᐊᖏᓐᓄᑦ. 
 
ᐃᑲᔪᖅᓱᕐᓂᐊᖅᐸᕋ ᒪᓕᒐᔅᓴᖅ 35 ᐱᔾᔪᑎᒋᓪᓗᒍ ᐱᕕᔅᓴᖃᖅᓯᒪᒐᑦᑕ ᑕᓪᓕᒪᐃᑦ ᐊᕐᕌᒍᐃᑦ ᓈᓚᐅᖅᑎᓪᓗᒋᑦ 
ᕿᒥᕐᕈᔪᓐᓇᖅᓯᓯᒪᓪᓗᑎᒃᑯ ᐊᑲᐅᓐᖏᓕᐅᕈᑎᐅᔪᑦ, ᐅᕝᕙᓘᓐᓃᑦ ᐱᑕᖃᓐᖏᓗᐊᕐᓂᐅᔪᑦ, ᒪᓕᒐᔅᓴᖅ 35-ᒥ. 
ᐱᓕᒻᒪᓴᖅᑕᐅᑉᐸᑦ ᐃᕕᔅᓴᖃᕐᓂᐊᖅᐳᒍᑦ ᕿᒥᓄᕐᕈᔪᓐᓇᖅᓯᓗᑎᒃᑯ ᐃᓗᓕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᒪᓕᒐᒃᓴᖅ 35. ᐅᖃᐅᓯᒃᓴᐃᑦ. ᐊᑎᓕᐅᕐᓯᒪᔪᓂ 
ᐱᑕᖃᕈᓐᓃᖅᑐᖓ. ᐃᖅᑲᐃᑎᒋᐊᕈᒪᑐᐃᓐᓇᖅᑐᓯ ᐊᐱᕐᓱᑎᓪᓗᓯ ᐃᓱᓕᑦᑕᕐᕕᓕᒻᒥ ᐱᕕᒃᓴᖃᖅᑎᑕᐅᒐᑦᓯ ᐊᑐᓂᑦ 
ᒪᓕᒐᓕᐅᖅᑎ. 
 
10 ᒥᓂᑦᒥ ᐱᕕᖃᖅᑎᓐᓂᐊᖅᐸᓯ ᐊᐱᕆᔪᓐᓇᕐᓗᑎᒃ ᒥᓂᔅᑕᐅᔪᒥᒃ ᒪᓕᒐᒃᓴᖅ 35-ᒧᑦ. ᐊᐱᕐᓱᖅᑐᖃᕈᓐᓇᕐᓯᔪᖅ. 
ᓇᐃᓇᕆᐊᕐᓗᒍ ᑐᑭᓯᓇᑦᑎᐊᕐᓗᒍ. ᐊᐱᖅᑯᑎᒃᓴᐃᑦ ᒪᓕᒐᒃᓴᒧᑦ. ᐊᐱᕐᓱᕕᒃᓴᐅᓕᖅᑐᖅ, ᐅᕝᕙᓗ ᐃᓛᒃᑯᑦ 
ᑲᒪᒋᔪᒪᓕᖅᐱᓯᐅᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ: ᖁᔭᓐᓇᒦᒃ ᐃᒃᓯᕙᐅᑖ. ᒪᓕᒐᒃᓴᖅ 35 ᐱᔾᔪᑎᒋᓪᓗᒍ, ᐊᐱᖅᑯᑎᒃᓴᖄᖅᔪᒃᑲᒪ. ᐅᖃᖅᓯᒪᒻᒪᑦ 
ᒪᑉᐱᒐᖅ 1ᒥ, ᐃᓚᖓ 2, ᐆᒪᔪᓕᕆᓂᕐᒧᑦ ᒪᓕᒐᐅᑉ ᐅᖃᐅᓯᖏᓐᓂᑦ. 
 
ᑲᒥᓯᓇ ᓄᓇᕗᒻᒥ ᐅᖃᐅᔾᔭᐅᓯᒪᓪᓗᓂᒃ ᐊᒻᒪᓗ ᐃᓱᒪᓗᒍᑎᒋᔭᐅᔪᓂ ᒪᓕᒐᓕᐅᖅᑎᓂᒃ ᐊᑐᓕᖅᑎᑦᑎᕗᑦ 
ᐃᒪᐃᑦᑐᒥᒃ. ᐅᓇ ᐅᖃᓕᒫᕐᓂᐊᖅᐸᕋ ᓯᕗᓪᓕᐅᔪᖅ. ᐃᒪᐃᓕᖓᔪᖅ; 
 

1. ᐆᒪ ᒪᓕᒐᐅᑉ ᐱᔾᔪᑎᒋᔭᖓ ᓴᖅᑮᓂᐊᕐᓗᑎᒃ ᐊᑕᖐᔪᒥᒃ ᒪᓕᒃᑕᐅᖃᑦᑕᕐᓂᐊᖅᑐᒥᒃ ᑲᒪᓂᕐᒧᑦ ᐆᒪᔪᕐᓂ 
ᓄᓇᒥᐅᑕᐅᔪᓂᓪᓗ ᓄᓇᕗᒻᒥᒧ ᐱᖃᓯᐅᔾᔭᐅᓪᓗᑎᒃ ᓴᐳᑎᔭᐅᓯᒪᓂᖏᑦ ᐊᒻᒪᓗ 
ᐅᑎᖅᑎᑕᐅᓇᓱᐊᕐᓂᖏᓐᓄᑦ ᑕᒪᒃᑯᐊ ᐊᒃᑕᓇᖅᑐᒥᓖᖅᑐᑦ ᐊᑐᕐᓗᑎᒃ ᐊᑐᓕᑦᑎᑕᐅᓯᒪᔪᓂ  
ᐱᕕᖃᖅᑎᑕᐅᔪᓂᒃ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎ `ᒌᒍᑕᐅᓯᒪᔪᒥ ᐱᔾᔪᑎᖃᖅᑐᓂᒃ ᐆᒪᔪᐃᑦ 
ᓇᔪᖅᐸᒃᑕᖏᓐᓄᑦ ᐊᒻᒪᓗ ᐱᔪᓐᓇᐅᑎᖏᓐᓄᑦ ᐃᓄᐃᑦ ᑕᒪᒃᑯᓄᖓ ᐆᒪᔪᕐᓄᑦ ᓇᔪᖅᑕᖏᓐᓄᓪᓗ.  

ᑭᓯᐊᓂᓕ ᑕᒪᓐᓇ ᐃᓄᓐᓅᖓᑉᐸᑦ ᐃᓚᖓᓗ ᐅᖃᓕᒫᖅᑐᓄᒍ ᑕᐃᒪᓕ ᑐᑭᓯᑦᑎᐊᖅᐳᖓ ᑖᓐᓇ ᒪᓕᒐᒃᓴᖅ 
ᑐᕌᖓᔪᖅ ᓄᓇᕗᒻᒧᓕᒫᖅ. ᒥᓂᔅᑕᐅᔪᖅ ᑖᒃᓱᒥᖓ ᑭᐅᔪᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐅᓇ ᒪᓕᒐᒃᓴᖅ ᓄᓇᕗᒻᒨᖓᔪᖅ. ᐊᓯᖏᑦ 
ᑲᓇᑕᒥ ᐊᕕᒃᑐᕐᓯᒪᔪᓂ ᓇᒻᒥᓂᖅ ᐆᒪᔪᓕᕆᓂᕐᒧᑦ ᒪᓕᒐᖃᕐᒪᑕ. ᐅᓇ ᒪᓕᒐᒃᓴᖅ. ᑖᓐᓇ ᒪᓕᒐᒃᓴᖅ ᑐᕌᖓᔪᑦ 
ᐃᓄᓐᓄᑦ ᓄᓇᕗᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᒡᒍᑎᖓᓂ, ᑕᐃᒪᓕ ᑐᑭᓯᕗᖓ ᑕᒪᓐᓇ ᑐᕌᖓᒻᒪᑦ ᑭᓯᐊᓂ 
ᓄᓇᕗᒻᒥᐅᓄᑦ. ᐃᓚᖓᓂᑦ ᐊᖏᖃᑎᖃᓐᖏᓐᓇᒪ ᑕᒪᓐᓇ ᑐᑭᓯᓇᕐᓯᑎᒋᐊᕈᓐᓇᖅᐸᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᕐᓱᖃᑦᑕᕐᓂᐊᖅᐳᖓ ᐃᓛᒃᑯᖅᑎᓪᓗᒍ. ᕼᐊᕕᐅᔭᖅ.  
 
Hᐊᕕᐅᔭᖅ (ᑐᓵᔨᑎᒍᑦ): ᐅᖃᐅᓯᕐᖓᐅᑎᓐᓂ ᐱᔾᔪᑎᖃᖅᑐᒧᑦ ᑐᑭᓕᐅᖅᑕᐅᓂᖓᓄᑦ ᐃᓄᐃᓐᓇᖅᑐᓐ. 
ᖃᓄᐃᒋᓐᖏᑕᕋ ᖃᓪᓗᓈᑎᑐᖓᔪᖓ ᑕᑯᓯᒪᒐᑦᑎᒍᑦ ᑲᑎᒪᔨᕋᓛᓄᑦ ᑲᒪᒋᔭᐅᑎᓪᓗᒍ. 
 
ᐃᓱᒪᓗᒍᑎᖃᕐᒥᒐᒪ ᐃᓄᐃᓐᓇᖅᑐᓐ ᑐᑭᓕᐅᖅᑕᐅᓯᒪᓂᖓᓄᑦ. ᐅᖃᖅᑲᐅᒐᒪ ᐅᐊᑦᑎᐊᕈ, ᐃᓚᖏᓐᓂ ᐅᖃᐅᓯᐅᔪᑦ 
ᐊᑐᖅᑕᐅᔪᑦ ᑐᑭᓕᐅᖅᑕᐅᓯᒪᓂᖏᓐᓄᑦ, ᐃᓚᖏᑦ ᐅᖃᐅᓯᐅᔪᑦ ᑐᑭᓕᐅᖅᑕᐅᓯᒪᔪᑦ ᐋᖅᑭᒋᐊᖅᑕᐅᔭᕆᐊᖃᕐᒪᑕ. 
 
ᐃᓛᒃ, ᐊᖏᔪᖅᑳᖅ, ᐅᖃᕋᓱᓐᖏᒃᑲᓗᐊᖅᑐᖓ ᑐᑭᓯᓇᓐᖏᓗᐊᕆᐊᖏᑦ, ᑭᓯᐊᓂᓕ ᐅᖃᐅᓯᕆᑐᐃᓐᓇᖅᑕᕋ 
ᐅᖃᐅᓰᑦ ᐃᓚᖏᑦ ᑕᒻᒪᑕᖅᓯᒪᓗᐊᖃᑦᑕᕆᐊᖃᓐᖏᒋᐊᖏᑦ ᐅᖃᐅᓯᓪᓚᑦᑖᓂᒃ ᐊᑐᖔᖃᑦᑕᑉᓗᑎᒃ ᐊᑕᐅᓯᕐᒥᒃ 
ᐅᖃᐅᓯᓖᑦ ᐃᓄᐃᓐᓇᖅᑐᑦ ᑐᑭᓯᐊᖃᑦᑕᓂᐊᕐᒪᑕᑦᑕᐅᖅ ᒪᓕᒐᒃᓴᓂᒃ. 
 
ᓱᓕ, ᐅᖃᕆᐊᕈᒪᓪᓗᖓ ᖃᓗᓈᑎᑑᖅᑐᖏᓐᓂ, ᑐᑭᓯᓇᑦᓯᐊᕋᓗᐊᖅᑐᑎᒃ, ᐃᓄᓐᓇᖅᑑᖅᑐᖏᓐᓂ, 
ᑕᒻᒪᑕᖅᓯᒪᖃᑦᑕᕐᒪᑕ. ᐄ, ᐃᒻᒪᖃ ᐊᐱᖅᑯᑕᐅᔪᖅ ᐃᒪᐃᓕᖓᔪᖅ: ᓯᕗᓂᑦᑎᓐᓃ ᑕᒻᒪᑕᖅᓯᒪᔪᑦ 
ᐋᖅᑭᒋᐊᖅᑕᐅᖃᑦᑕᕈᒫᖅ? 
 
ᐊᔾᔨᐅᑎᓪᓗᒍ ᓲᕐᓗ, ᐊᑕᐅᓯᖅ ᐅᖃᐅᓯᖅ, ᐊᔾᔨᐅᑎᑦᓯᓂᐊᖅᐳᖓ ᐅᖃᐅᓯᕐᒥᒃ. ᐅᖃᐅᓯᖅ ᓲᕐᓗ, 
ᖃᓗᓈᑎᑑᖓᔪᖏᓐᓂ “ᑐᑦᓯᕋᐅᑏᑦ” ᐃᓄᐃᓐᓇᑐᓪᓕ ᐊᓯᐊᒍᑦ ᐅᖃᐅᓯᖅᑕᖃᕐᒪᑦ. ᐃᓛᒃ, ᑐᑭᓯᐅᒪᖁᔭᑦᓯ 
ᑕᒻᒪᑲᑦᑕᖅᓯᒪᔪᓂ ᐋᖅᑭᒋᐊᕆᒋᐊᖃᖃᑦᑕᖅᓯᒪᒐᑦᑕ ᐃᓄᐃᓐᓇᖅᑑᖅᑐᖏᓐᓂ ᐃᓐᓇᖁᑎᑦᑎᓐᓄᑦ 
ᑐᑭᓯᐊᔭᐅᓂᐊᕐᒪᑕ, ᐃᓐᓇᖁᑎᕗᑦ ᐃᓚᐅᑎᖃᑦᑕᕆᐊᖃᕐᒥᒐᑦᑎᒍᑦ ᐊᑕᐅᓯᕐᒥᒃ ᐅᖃᐅᓯᓖᑦ ᐃᓄᐃᓐᓇᖅᑐᑦ. 
ᖁᔭᓐᓇᒦᒃ. ᑐᑭᓯᓇᖅᑐᑦᓴᐅᒐᓗᐊᖅᑯᖓ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᕼᐊᕕᐅᔭᖅ. ᐊᖏᔪᖅᑳᖅ ᐊᑭᓱᒃ. 
 
ᐊᖏᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐃᒻᒪᖃ ᐃᓄᐃᓐᓇᖅᑑᖅᑐᖏᓐᓂ, ᒥᑦᓯᖃᓐᖏᓗᐊᖅᑐᑕᓕᒃ 
ᐊᔾᔨᒌᓐᖏᓐᓂᑯᖏᓐᓄᑦ ᐅᖃᐅᓰᑦ ᓇᓕᐊᓐᓃᓐᖔᕐᓃᑦ ᓄᓇᓕᒻᒥ ᒪᓕᓪᓗᒍ. ᑕᒪᓐᓇᐅᑐᐃᓐᓇᕆᐊᓕᒃ. 

ᑭᓯᐊᓂᓕ, ᐱᔪᓐᓇᕐᓂᓕᒫᑦᑎᓐᓄᑦ ᐋᖅᑭᓯᐊᖅᓯᒪᑎᑦᓯᐊᕋᓱᐊᖅᓯᒪᕙᕗᑦ ᑐᑭᓕᐅᖅᑕᐅᓂᖏᑦ 
ᑕᒻᒪᑕᖅᓯᒪᑦᑕᐃᓕᑦᓯᐊᖅᑐᒋᑦ ᐱᕕᒋᔪᓐᓇᖅᑕᓕᒫᖏᑎᒍᑦ ᐋᕼᐃᓪᓛᒃ, ᑕᒻᒪᑕᖅᓯᒪᔪᓂᒃ ᐋᖅᑭᒋᐊᕆᐊᓕᑦᑕᓕᒃ 
ᐱᐅᓈᖅᓯᒪᓂᖅᐹᓂᒃ ᒪᓕᒐᖁᑎᖃᕈᒪᒐᑦᑕ ᐃᓄᖁᑎᑦᑎᓐᓄᑦ ᑐᑭᓯᐊᔭᐅᒍᓐᓇᓈᖅᓯᒪᓗᒋᑦ ᐃᓗᓕᖏᑦ, ᐃᓱᒪᒋᔭᕋᓕ 
ᐱᔾᔪᑕᐅᓗᐊᕆᐊᖓ ᐅᖃᐅᓯᖃᑎᒌᓐᖏᓐᓂᑯᑦᑎᓐᓄᑦ. 
 
ᑕᐃᒪᐃᒻᒪᑦ, ᐊᕕᑦᑐᖅᓯᒪᓂᐅᔪᑦ ᑎᑎᕋᖅᓯᒪᓂᖏᑦ ᒪᓕᒐᕐᓂ ᐃᖅᑲᖅᑐᐃᕕᒃᑯᑦ 
ᐊᐱᖅᑯᑕᐅᑐᐃᓐᓇᕆᐊᖃᕋᔭᖅᑐᖃᐅᖅᑐᖅ ᑕᒪᓐᓇᓗ ᐊᑲᐅᓐᖏᓪᓕᐅᕈᑕᐅᓕᑐᐃᓐᓇᕆᐊᓕᒃ 
ᑐᑭᓕᐊᕆᔭᐅᓯᒪᓂᖏᑎᒍᓪᓗ ᐱᐅᓈᓐᖏᑦᑐᖃᑐᐃᓐᓇᕆᐊᓕᒃ. 
 
ᑕᐃᒪᐃᒪᑦ, ᐅᕙᒍᑦ, ᖃᐅᔨᒐᐃᒍᑦᑕ, ᐅᖃᐅᓯᕆᒋᐊᓪᓚᖃᑦᑕᕆᐊᖃᕐᓂᐊᖅᑕᕗᑦ ᐊᔾᔨᒌᓐᖏᓐᓂᖏᑦ ᐅᖃᐅᓯᕗᑦ 
ᒪᓕᓪᓗᒍ ᐅᖃᐅᓯᕐᓄᑦ ᐊᑲᐅᓐᖏᓪᓕᐅᕈᑕᐅᔪᑦ ᐋᖅᑭᒋᐊᕆᐊᓖᑦ ᑖᑦᓱᒧᓐᖓᖓᔪᑦ ᐊᔾᔨᒌᓐᖏᒻᒪᑕ ᐅᖃᐅᓯᕗᑦ, 
ᑕᒪᓐᓇ ᐱᔾᔪᑕᐅᑐᐃᓐᓇᕆᐊᓕᒃ ᐱᐅᓈᖅᓯᒪᓐᖏᑦᑐᓄᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᕼᐊᕕᐅᔭᖅ. 
 
ᕼᐊᕕᐅᔭᖅ (ᑐᓵᔨᒃᑯᑦ): ᑐᑭᓯᑦᓯᐊᖅᑕᕋ ᑭᐅᒍᑏᑦ. ᐅᖃᖅᐸᓪᓚᐃᒐᕕᑦ, ᐄ, ᑕᒻᒪᑕᖅᓯᒪᔪᑦ 
ᐋᖅᑭᒋᐊᕈᓐᓇᓂᐊᖅᑕᕗᑦ ᓯᕗᓂᑦᑎᓐᓂ. ᑕᐃᒫᒃ ᐅᖃᑲᐃᓐᓇᖅᑮᑦ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐊᑭᓱᒃ. 
 
ᐊᖏᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑕᒪᓐᓇ ᑲᒪᒋᒋᐊᓪᓚᕆᓐᓂᐊᖅᐸᕋ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᕼᐅᕕᐅᔭᖅ. 
 
ᕼᐊᕕᐅᔭᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᓴᕈᒪᑦᓯᐊᖅᑕᕋ ᑭᐅᒍᑏᑦ. ᑕᒪᓐᓇ ᑐᓴᕈᒪᖅᑲᐅᔭᕋ. ᑕᒪᓐᓇᐅᑎᓪᓗᒍ, 
ᐊᐱᖅᑯᑎᑦᓴᖃᒃᑲᓐᓂᕋᒪ ᐱᔾᔪᑎᖓ, ᐱᔾᔪᑎᖓ ᐊᓯᖏᓐᓄᑦ ᑲᑎᒪᔨᕋᓛᓄᑦ ᓄᓇᓕᓐᓂ, ᐃᒻᒪᖃ. 
 
ᐊᔾᔨᐅᑎᓪᓗᒍ ᓲᕐᓗ, 159, ᑕᐃᑯᓐᖓᕐᓂᐊᑐᐃᓐᓇᕋᒪ, ᑕᒪᓐᓇᑐᐊᖅ, ᑖᓐᓇ ᐊᔾᔨᐅᑎᑕᕋ. ᑕᒪᓐᓇ ᐃᓕᓐᓂᒃ 
ᑐᓴᕈᒪᔭᕋ, ᓲᕐᓗ, ᕿᑎᕐᒥᐅᒍᒐᑦᑕ, ᑭᕙᓪᓕᖅ ᑲᖏᕐᖠᓂᖅ ᑖᒃᑯᓇᓂᓘᓐᓃᑦ ᐱᖓᓱᓂ ᐊᕕᑦᑐᖅᓯᒪᐅᓂᔪᓂ, ᑖᓐᓇ 
ᐊᔾᔨᐅᑎᑕᕋ, ᐱᖓᓱᑦ ᑖᒃᑯᐊ ᐊᕕᑦᑐᖅᓯᒪᐅᓂᔪᑦ ᓄᓇᕗᒻᒥ. ᖃᐅᔨᒪᒐᑦᑕ ᑕᒪᒃᑯᐊ ᓄᓇᓕᐅᔪᑦ ᐊᔾᔨᒌᓐᖏᒻᒪᑕ 
ᐱᖓᓱᓂ ᐊᕕᒃᑐᕐᓯᒪᔪᓂ ᑕᒪᒃᑯᐊ ᐊᓯᕙᕈᓯᖏᑦ ᐊᔾᔨᕈᔫᒐᓗᐊᖅᑎᓪᓗᒋᑦ, ᐃᓚᖏᑦ ᐊᓯᕙᕈᓯᖏᑦ ᐊᔾᔨᒌᓐᖏᒻᒪᑕ. 
ᑕᐃᒪᓕ ᐃᓱᒪᒋᔭᖃᖃᑦᑕᕐᓂᐊᖅᐱᓯ ᑕᒪᒃᑯᓂᖓ ᐊᔾᔨᒌᓐᖏᑦᑐᓂᒃ ᐊᓯᕙᕈᓯᐅᔪᓂᒃ ᐊᔾᔨᒌᓐᖏᑦᑐᓂᒃ 
ᐊᕕᖅᑐᕐᓯᒪᔪᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ ᖁᓚᕐᓇᖏᑦᑐᖅ ᑕᒪᒃᑯᐊ ᐊᔾᔨᒌᓐᖏᓂᖏᑦ 
ᐃᓕᑕᕆᔭᐅᓯᒪᓂᐊᖅᑐᑦ ᐊᔾᔨᒌᓐᖏᑦᑐᓂᒃ ᐊᓯᕙᕈᓯᖃᕐᓂᖏᑦ ᑕᒪᒃᑯᓇᓂ ᓄᓇᓕᐅᔪᓂ. ᐃᓕᑕᕐᓯᓯᒪᒐᓗᐊᖅᑐᒍ  
ᑕᒪᒃᑯᐊ ᐃᓚᖏᑦ ᐊᔾᔨᒌᕈᔪᓪᓗᑎᒃ ᐊᒃᓱᕈᕋᓱᐊᕐᓂᐊᖅᐳᒍ ᑕᒪᒃᑯᐊ ᐃᓕᑕᕆᓯᒪᔪᓐᓇᕐᓗᒋᑦ ᐊᔾᔨᒌᓐᖏᑦᑐᓄᑦ 
ᐊᓯᕙᕈᓯᐅᔪᑦ ᐊᔾᔨᒌᓐᖏᑦᑐᓂ ᓄᓇᓕᐅᔪᓂ ᐊᔾᔨᒌᓐᖏᒻᒪᑕ. 

ᑲᑎᒪᖃᑎᒋᖃᑦᑕᖅᑐᒋ ᓄᓇᓕᓐᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᓴᓐᖏᓂᖃᖅᑎᑕᐅᓂᕐᓴᐅᓪᓗᑎᒃ ᓄᓇᓕᓐᓂ 
ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐊᔾᔨᒌᕈᔪᓂᕐᓴᐅᔪᒥᒃ ᐃᓕᑕᕐᓯᓯᒪᔪᓐᓇᕐᓂᐊᖅᑐᒍᑦ ᐱᔪᒪᔭᐅᔪᓂᒃ ᐊᔾᔨᒌᓐᖏᑦᑐᓂᒃ 
ᐊᕕᒃᑐᕐᓯᒪᔪᓂ ᓄᓇᕗᒻᒥ ᐊᒻᒪᓗ ᑕᐃᒃᑯᐊ ᐃᓛᒃᑯᑦ ᐅᖃᐅᓯᕆᓕᕈᑦᑎᒍᑦ ᖁᓚᕐᓇᖏᑦᑐᖅ ᓇᓗᓇᐃᕐᓯᒪᓂᕐᓴᓂᒃ 
ᐊᐱᖅᑯᑎᒃᓴᖃᕐᓂᐊᖅᑐᒍ ᐃᓕᒃᓯᓐᓄ ᑐᑭᓯᓇᕐᓯᑎᓐᓇᓱᐊᕐᓂᐊᖅᐸᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓇᑦᑎᖅ. 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᐊᓇᕈᐊᖅ ᐅᖃᐅᓯᖃᖅᑎᓪᓗᒍ ᓇᓄᐃᑦ ᒥᒃᓵᓄᑦ 
ᐃᑲᔪᖅᑐᖃᐅᔭᒃᑲ ᐅᖃᐅᓯᕆᔭᖏᑦ. ᒪᓕᒐᒃᓴᐅᔪᖅ ᓴᖅᑭᑕᐅᓚᐅᖅᑐᖅ, ᓇᓐᓄᒃᑐᖃᕋᓗᐊᖅᐸᑦ ᐊᖑᑎᒥᒃ, ᐅᓱᖓᓂᑦ 
ᑕᑯᓐᖏᑐᐊᖅᐸᑕ ᐃᓕᑕᕆᔭᐅᔾᔮᖏᑦᑐᖅ ᐊᖑᑕᐅᔭᕆᐊᖓᓂᒃ ᑕᐃᓐᓇᓗᓐᓂ ᓇᓄᔪᖅ ᔭᒐᐃᔭᐅᓐᓂᖅᐸᑦ 
ᐊᖑᑕᐅᒐᓗᐊᕐᓗᓂ ᑕᐃᒃᑯᐊ ᐊᑐᕋᔭᖅᑐᑦ ᓂᕕᖓᑖᒥ ᐊᕐᓇᐅᓂᕋᖅᑕᐅᓗᓂ ᐅᖃᐅᔾᔭᐅᓯᒪᒐᓗᐊᖅᑎᓪᓗᒋᑦ 
ᐊᖑᑕᐅᔭᕆᐊᖏᓐᓂᑦ ᑕᐃᒃᑯᐊ ᐊᖑᓇᓱᒃᑎᐅᒐᓗᐊᖅᑎᓪᓗᒋᑦ ᓱᓕᔪᕆᔭᐅᓂᖏᓐᓂᖏᓐᓄᑦ. 
ᖃᐅᔨᒍᒪᒐᓗᐊᖅᑐᖓᓕ ᑕᐃᒪᐃᑦᑐᓂ ᑐᓴᕐᓯᒪᒻᒪᖔᖅᐱᑦ ᑲᒪᔭᕆᐊᖃᖃᑦᑕᕐᓯᒪᒻᒪᖔᖅᐱᑦ ᐃᕝᕕᑦ ᐱᓕᕆᕕᖓᓄᑦ 
ᑖᒃᓱᒧᖓ ᒪᓕᒐᒃᓴᒧᑦ 35-ᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐄ ᑕᒪᓐᓇ ᒪᓕᒐᒃᓴᖅ ᐊᑯᓂᑲᓪᓚᒃ ᐱᓕᕆᐊᕆᓯᒪᔭᕗᑦ ᐊᒻᒪ 
ᒥᔅ ᐅᐃᓕᐊᒻᔅ ᐅᖃᖅᑲᐅᒻᒪᑦ ᐱᔾᔪᑎᖃᖅᑐᓂᒃ ᒪᓕᒃᑕᐅᔭᕆᐊᖃᖅᑐᓂᒃ ᐃᓗᐊᓂ ᒪᓕᒐᒃᓴᒥ ᐊᖅᑭᒃᑕᐅᓂᐊᕐᒪᑕ 
ᑕᒪᒃᑯᐊᓗ ᐅᖃᐅᓯᕆᓕᕈᑦᑎᒍᑦ ᒪᓕᒃᑕᐅᔭᕆᐊᖃᖅᑐᑦ, ᑕᐃᓐᓇ ᒪᓕᒐᒃᓴᖅ ᐊᖏᖅᑕᐅᓯᒪᓕᖅᐸᑦ ᖃᓄᐃᓐᖏᑦᑐᖅ 
ᐱᖃᓯᐅᑎᓐᖏᒃᑲᓗᐊᕐᓗᒋᑦ ᑲᑎᒪᖃᑎᒋᖃᑦᑕᕐᓂᐅᔪᑦ ᐊᖏᕐᓯᒪᓂᐊᖅᑐᒍᑦ ᐱᖃᓯᐅᑎᓯᒪᓗᒋᑦ ᓄᓇᕗᒻᒥ 
ᑐᓐᖓᕕᒃᑯᑦ ᑎᒥᖁᑎᖏ,ᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪ ᐊᓯᖏᑦ ᐃᓄᐃᑦ ᑲᑐᑦᔨᖃᑎᒌᖏᑦ 
ᑕᒪᒃᑯᐊ ᑲᒪᒋᒋᐊᓕᕈᑦᑎᒍᑦ ᒪᓕᒃᑕᐅᔭᕆᐊᖃᕐᓂᐊᖅᑐᑦ, ᐊᒻᒪ ᓇᑦᓯᐅᑉ ᐅᖃᐅᓯᕆᔭᖏᑦ ᑲᒪᒋᔭᐅᖃᑦᑕᕐᓂᐊᕐᒥᔪᑦ 
ᒪᓕᒃᑕᐅᔭᕆᐊᖃᖅᑐᓂ ᖃᓄᖅ ᑕᒪᒃᑯᐊ ᐆᒪᔪᐃᑦ ᑲᒪᒋᔭᐅᖃᑦᑕᕐᓂᐊᕐᒪᖔᑕ ᒪᓕᓪᓗᒋᑦ ᑕᒪᒃᑯᐊ 
ᒪᓕᒃᑕᐅᔭᕆᐊᖃᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓱᓕᒃᑲᓐᓂᖅ. ᓇᑦᑎᖅ 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐊᑲᐅᓐᖏᓕᐅᕈᑕᐅᖏᓐᓇᕐᒪᑦ, ᐊᕐᓇᕐᒥᒃ 
ᓇᓐᓄᒃᑐᖃᖅᑐᒥᓂᐅᑉᐸᑦ ᑎᓴᒪᐅᔪᓂ ᑰᑕᒥᑦ ᐲᕐᓯᔪᓐᓇᕐᒪᑕ ᑕᐃᒃᓱᒧᖓ ᐊᑕᐅᓯᕐᒧᑦ ᐊᕐᓇᕐᒧᑦ ᓇᓄᕐᒧᑦ ᐊᒻᒪ 
ᐃᓚᖏᑦ ᐊᖑᓇᓱᒃᑎᐅᔪᑦ ᑲᒪᑦᑎᐊᕈᓐᓃᐸᒻᒪᑕ ᐊᓯᕙᖅᑎᓪᓗᒋᑦ ᓇᓄᕐᓂᑦ, ᐃᓛᓐᓂᒃᑯᑦ ᓇᓗᓇᐃᒃᑯᑕᐅᔪᑦ 
ᐊᑐᖅᑕᐅᓕᖅᐸᑉᐳᑦ ᐊᓯᕙᖅᑎᐅᔪᖅ ᐊᕐᓇᒥᑦ ᓇᓄᕐᒥᑦ ᐱᓐᓂᖅᑲᑦ, ᑕᒪᓐᓇ ᐊᑲᐅᓐᖏᓕᐅᕈᑕᐅᒻᒪᑦ ᓄᓇᓕᓕᒫᒧᑦ, 
ᐊᒻᒪᓗ ᓄᓇᓕᐅᔪᖅ ᓱᐊᑦᑕᐅᓲᖑᕗᑦ ᐊᑕᐅᓯᑐᐃᓐᓇᕐᒧᑦ ᐃᓄᒻᒧᑦ ᖃᓄᐃᓕᐅᕈᑎᒥᓂᖏᓐᓄᑦ. 
 
ᑕᒪᓐᓇ ᑕᐃᒪᓐᖓᓕᒫᖅ ᐊᑲᐅᓐᖏᓕᐅᕈᑎᐅᒻᒪᑦ, ᑕᐃᒪᐃᑦᑐᐃᓐᓇᐅᓐᖏᓇᑦᑕ. ᐃᓚᓪᓛᖏᑦ ᒪᓕᑉᐸᓐᖏᓚᑦ 
ᒪᓕᒐᖏᓐᓂ, ᐊᑲᐅᓐᖏᓕᐅᕈᑎᑕᓪᓗᑎᑦ ᓄᓇᓕᓕᒫᒧᑦ, ᐊᒻᒪᓗ ᐊᕐᓇᖅ ᓇᓄᖅ ᐱᔭᐅᑉᐸᑦ ᓄᓇᓕᓕᒫᖅ 
ᓱᐊᑦᑕᐅᖃᑦᑕᖅᑯ ᐊᒻᒪᓗ ᑰᑕᖏᑦ ᐱᔭᐅᖃᑦᑕᖅᑐᑎᑦ ᑐᓂᔭᐅᓯᒪᓚᐅᕋᓗᐊᖅᑎᓪᓗᒋᑦ ᐱᔪᓐᓇᕐᓂᐅᔪᓂᑦ ᑎᓴᒪᓂᑦ. 
 
ᐃᓱᒪᕗᖓᓕ ᑕᒪᓐᓇ ᐊᑐᖅᑕᐅᔪᓐᓇᕐᒥᔪᖅ ᐊᓯᕙᖅᑎᐅᔪᑦ ᓇᓐᓄᓂᖅᑲᑦ ᐱᔮᕆᓪᓗᓂ, ᑕᐃᔅᓱᒪ ᐊᓯᕙᖅᑎᐅᑉ 
ᐱᔪᓐᓇᕐᓂᖓ ᐊᓯᕙᕈᓐᓇᕐᓂᖓ ᐲᖅᑕᐅᔪᓐᓇᖁᓗᒍ, ᓄᓇᓕᓕᒫᖑᔪᖅ ᐱᔭᐃᓐᓇᐅᓂᐊᓐᖏᒻᒪᑦ ᐊᑕᐅᓯᕐᒧᑦ  
ᓱᕐᓂᓗᓂᑯᒧᑦ ᐊᓯᕙᖅᑎᒧᑦ. ᑕᑯᔪᒪᕗᖓᓕ ᑕᒪᒃᑯᐊ ᒪᓕᒐᐅᔪᑦ ᑲᒪᒋᔭᐅᖁᓪᓗᒋᑦ ᓄᓇᓕᓕᒫᖑᔪᖅ 
ᐊᑭᓖᒋᐊᖃᕐᓂᐊᖏᒻᒪᑦ ᐊᑕᐅᓯᑐᐊᕐᒧᑦ ᐃᓄᒻᒧᑦ ᖃᓄᐃᓕᐅᕈᑕᒥᓂᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑖᓐᓇ ᒪᓕᒐᒃᓴᖅ ᑲᒪᒋᔭᕗᑦ ᐋᖅᑭᑕᐅᓂᖅᑲᑦ ᓯᕗᓂᑦᑎᓐᓄᑦ 
ᒪᓕᒐᐅᓂᐊᖅᑐᒧᑦ ᑲᒪᒋᔭᐅᔭᕆᐊᖃᕐᓂᐊᖅᑯ ᓈᒻᒪᑦᑎᐊᕐᓂᐊᖅᑐᒧᑦ ᓄᓇᕗᒻᒥ. ᖃᐅᔨᒪᓪᓗᖓ ᑕᒪᓐᓇ 
ᐊᑕᐅᓯᐅᖃᑕᐅᒐᔭᕐᖓᑦ ᑲᑎᒪᔾᔪᑎᔅᓴᐅᓗᓂ ᐃᓄᓐᓄᑦ ᐃᖅᑲᓇᐃᔮᕆᔭᐅᔭᕆᐊᖃᕐᓂᐊᖅᑐᒧᑦ ᐃᑲᔪᖅᑕᐅᓗᒥᑦ 
ᓄᓇᓕᓐᓂ ᐆᒪᔪᓕᕆᔨᒃᑯᓐᓂ ᐊᒻᒪᓗ ᑕᒪᓐᓇ ᖃᐅᔨᒫᕆᑦᑎᐊᓂᐊᖅᑲᕗᑦ ᓄᓇᓕᐅᔪᑦ 
ᖃᐅᔨᑎᑕᐅᑦᑎᐊᕋᓗᐊᕐᒪᖔᑕ. 
 
ᑕᒪᒃᑯᐊ ᖃᐅᔨᓴᕐᓂᐅᔪᑦ ᒫᓐᓇᐅᔪᖅ ᐋᖅᑭᑦᑕᐅᓯᒪᔪᑦ, ᐋᖅᑭᑦᑕᐅᓚᐅᖅᑐᑦ 1974, ᐅᓪᓗᒥᒧᑦ ᐋᖅᑭᔅᓯᒪᓐᖏᒻᒪᑕ 
ᐊᒻᒪᓗ ᑕᒪᓐᓇ ᓄᑖᖑᔪᖅ ᐱᖁᔭᖅ ᐋᖅᑭᑦᑕᐅᑉᐸᑦ 2003, ᑕᒪᒃᑯᐊ ᒪᓕᒐᐅᔪᑦ ᐅᓪᓗᒥᒧᑦ 
ᐋᖅᑭᑦᑕᐅᒋᐊᖃᕐᓂᐊᕆᕗᑦᑕᐅᖅ. 
 
ᐅᖃᖅᑲᐅᒐᒪ ᑕᒪᒃᑯᐊ ᒪᓕᒐᐅᔪᑦ ᑕᕝᕙᖔᖅᑐᑑᔾᔮᓐᖏᓚᑦ ᒐᕙᒪᒃᑯᓐᓂ. ᖃᐅᔨᒪᓂᐊᖅᑯᒍᑦ 
ᖃᐅᔨᓴᕐᓂᖅᑕᖃᕐᓂᐊᕐᖓᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯ ᑲᑎᒪᔨᖏᓐᓂ, ᓄᓇᕗᑦ ᑐᓐᖓᕕᒃᑯᓐᓂ, ᐊᒻᒪᓗ ᐃᓄᓐᓂ 
ᖃᐅᔨᒪᔭᐅᑦᑎᐊᓂᐊᕐᖓᑦ ᒪᓕᒐᐅᔪᑦ ᓴᓇᔭᐅᔪᑦ ᓄᓇᕗᒻᒥ. ᐅᖃᐅᓯᕆᔭᓯ ᐱᒻᒪᕆᐅᑎᓐᓂᐊᖅᑲᕗᑦ ᐊᒻᒪᓗ 
ᖃᐅᔨᒪᓪᓗᖓ ᒪᓕᒐᐅᔪᑦ ᐃᖅᑲᓇᐃᔮᕆᔭᐅᔪᑦ, ᐱᖅᑲᑕᐅᑎᑦᑎᓂᐊᕐᖓᑕ ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᓯᓯᒪᒍᓐᓃᕋᒪ ᐊᑎᕐᓂᑦ. ᑎᑎᕋᖅᓯᒪᔪᑎᒎᕈᒪᓕᖅᑮᓰ? ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐅᓪᓗᒥ ᐊᐱᖅᓱᕐᓇᐅᑎᓪᓗᒍ ᒪᓕᒐᓕᐅᖅᑎᓄᑦ, ᐊᑕᐅᓯᕐᒥᑦ ᐃᑲᕐᕋᒥᑦ ᐃᓂᖃᖅᑯᒍᑦ 
ᐅᖃᐅᓯᒃᑯᑦ ᐊᐱᖅᑯᑎᓂ, ᐊᒻᒪᓗ ᐱᔪᓐᓇᓯᖅᑲᐅᖏᓐᓇᒪ, ᐱᒋᐊᓚᐅᓐᖏᓂᑦᑎᓐᓂ ᒪᕐᕉᓐᓂᒃ ᐊᐱᖅᑯᓯᔅᓴᖃᖅᑯᖓ. 
 
ᐱᔾᔪᑎᖃᕐᑐᑦ ᓇᓄᕐᓂᑦ, ᑕᒪᓐᓇ ᐊᐱᖅᑯᓯᕆᓚᐅᖅᓯᒪᒻᒥᔭᕋ ᓅᕖᕝᕙᐅ ᐱᒋᐊᕐᓂᖏᓐᓂ, ᐅᕝᕙᓗᑭᐊᖅ ᐊᒃᑑᕝᕙᐅᑉ 
ᓄᓐᖑᐊᓂ, ᐊᐱᕆᔪᒪᕗᖓ ᐱᔾᔪᑎᖃᕐᑐᒥᑦ ᖃᐅᔨᓴᕐᓂᕐᒧᑦ. ᐃᑯᐱᕝᕕᓕᕆᔨᒃᑯᑦ ᖃᐅᔨᓵᖃᕐᑑᔮᖅᐸᒻᒪᑕ ᓄᓇᒥ 
ᐊᒻᒪᓗ ᑕᒪᐅᓐᖓᖅᑑᔮᖅᐸᓐᖏᓚᑦ ᓯᓈᓄᑦ ᐊᒻᒪᓗ ᐃᒫᓄᑦ ᓇᓄᐃᑦ ᓇᒦᕝᕕᒋᒐᔪᖅᑕᖏᓐᓂ. 
 
ᑎᑎᕋᖅᓯᒪᔪᑕᖃᖅᑳ ᐱᖁᔭᕐᒥ, ᐃᒪᕐᒥᐅᑕᓕᕆᔨᒃᑯᓐᓂ ᐊᒻᒪᓗ ᒪᓕᒐᐅᔪᓂᑦ ᐃᒪᕐᒥᐅᑕᓕᕆᔨᒃᑯᓃᓐᖔᖅᑐᒥᑦ 
ᐱᔾᔪᑎᖃᕐᑐᒥᑦ ᖃᐅᔨᓴᕐᑕᐅᓂᐅᔪᓂᑦ ᓇᓄᕐᓂᑦ ᐃᒫᓃᑐᓂᑦ? ᐊᐱᖅᑯᓯᖃᖅᑯᖓ ᓄᓇᒃᑯᑦ ᑭᓯᐊᓂ 
ᖃᐅᔨᓵᖃᕐᑑᔮᕐᖓᑕ. ᐆᑦᑑᑎᒋᓗᒍ ᐅᐱᕐᖔᒃᑯᑦ ᐅᒥᐊᕐᔪᐊᖅᑕᖃᓲᖑᕗᖅ. ᐅᖃᐅᔾᔭᐅᓯᒪᕗᖓ ᓱᓕ ᓯᑯᖃᕐᖓᑦ 
ᐅᐱᕐᖔᒃᑯᑦ. 
 
ᒥᑦᑎᒪᑕᓕᒻᒥ ᐊᕐᓇᒧᑦ ᐅᖃᐅᔾᔭᐅᓚᐅᖅᑯᖓ ᐅᐃᖓᒎᖅ ᐅᒥᐊᖅᑐᖅᑐᓂ ᒥᑦᑎᒪᑕᓕᒻᒧᑦ ᐊᒻᒪᓗ ᐅᖃᕐᑐᓂ 
ᓇᓄᖅᑕᖃᐃᓐᓇᐸᒻᒪᑦ ᐃᒫᓂ. ᑕᒪᓐᓇ ᐃᖅᑲᐅᒪᓪᓗᒍ, ᐊᐱᖅᑯᑎᖃᖅᐳᖓ. ᑐᑭᓯᖁᓇᕋᓗᐊᖅᐳᖅ ᖃᓄᖅ 
ᐅᖃᕋᓱᐊᕐᒪᖔᕐᒪ. ᒪᓕᒐᖅᑕᖃᕐᒪᑦ ᐅᕝᕙᓘᓐᓃᑦ ᐃᓗᓕᖃᕐᒪᑕ ᒪᓕᒐᐃᑦ ᐱᔾᔪᑎᖃᖅᑐᓂᒃ ᖃᐅᔨᓴᕐᓂᕐᒥᑦ ᓇᓄᕐᓂᒃ 
ᐊᒻᒪ ᓇᔪᕐᕕᒋᕙᑦᑕᖏᓐᓂᑦ, ᐅᕝᕙᓘᓐᓃᑦ ᒪᑐᐃᖓᕚ ᑭᓱᑐᐃᓐᓇᕐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓄᕐᓂᒃ ᖃᐅᔨᓴᖅᐸᑉᐳᑦ ᓯᑰᓂᖓᓂ 
ᖃᐅᔨᒪᕗᒍᓪᓗ ᐅᑭᐅᒃᑯᑦ ᖃᐅᔨᓴᕐᓂᖅᓴᐅᕙᒻᒪᑕ ᓯᑯᒥ, ᑭᓯᐊᓂ ᑕᑯᔅᓴᐅᑦᑎᐊᓐᖏᑦᑐᒻᒪᕆᐅᒻᒪᑕ ᓯᑯᒥ ᓯᑯᒦᑦᑐᓪᓗ 
ᐅᑭᐅᒃᑯᑦ ᖃᐅᔨᓴᖅᑕᐅᓂᖅᓴᐅᕙᒻᒪᑕ. 

ᐊᑐᖅᐸᒃᑭᕗᑦ ᖁᓛᒎᓕᓂᑦ ᐅᐱᕐᖔᒃᑯᑦ ᐃᑲᔪᖅᐸᑦᑐᓂᒃ ᖃᐅᔨᓴᖅᑐᓂᒃ. 2000-ᒥᑦ ᐅᕝᕙᓘᓐᓃᑦ 2001-ᒥ 
ᐅᖅᓱᖅᑑᕐᒥ ᐆᒪᔪᕐᓂᐊᖅᑎᒃᑯᑦ ᐃᑲᔪᕈᓐᓇᓚᐅᖅᐳᑦ ᐅᕙᑦᑎᓐᓂᒃ ᐃᓄᐃᑦ ᖃᐅᔨᒪᔭᐅᑐᖃᖏᑎᒍᑦ ᖃᐅᔨᓴᖅᑐᑎᒃ 
ᓇᓄᕐᓂᒃ ᓄᓇᖓᓐᓂᑦ. 
 
ᑕᐃᒪᐃᒻᒪᑦ ᑭᐅᑦᑎᐊᖅᑕᔅᓴᕆᒐᓗᐊᖅᐸᒋᑦ ᐊᐱᖅᑯᑎᓐᓄᑦ. ᓇᓗᒐᒪ ᐊᐱᖅᑯᑎᖃᕋᑖᕐᒪᖔᖅ ᐅᐱᕐᖔᒃᑯᑦ 
ᐅᕝᕙᓘᓐᓃᑦ ᐅᑭᐅᒃᑯᑦ ᓯᑰᓕᕋᐃᒻᒪᑦ ᖃᐅᔨᓴᖅᐸᒻᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᓚᒋᐊᕈᒪᖅᑰᕐᒪᑦ ᑭᐅᔾᔪᑎᓐᓄᑦ. 
 
ᑎᒍᓪᓚᒐᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᐊᕈᒪᑐᐃᓐᓇᖅᑐᒍ ᒥᓂᔅᑕᐅᑉ ᐅᖃᐅᓯᕆᕋᑖᖅᑕᖓ, 
ᓇᓚᐅᑦᑖᖅᑕᐅᓯᒪᒻᒪᑕ ᐊᒥᓲᓂᖏᑦ ᓇᓄᐃᑦ ᓈᓴᑐᐃᓐᓇᖅᐸᓐᖏᓐᓇᑦᑎᒃᑯ 1, 2, 3 ᐃᒫᒃ. 
 
ᑕᐃᒪᐃᒻᒪᑦ ᓂᕕᖓᑖᓕᖅᐸᑉᐸᕗᑦ ᓯᐅᑎᒃᑯᑦ ᓯᓂᑦᑎᑦᑐᑎᒃᑯ, ᐃᓕᓯᓪᓗᑕ ᓈᓚᐅᑎᓕᓐᓂᒃ ᐊᒻᒪ ᓯᓂᑦᑎᑦᑐᑎᒃᑯ. 
ᑎᓂᓐᓂᕐᒨᖅᐸᓐᖏᓚᒍᑦ ᐃᒫᓂᑦ ᐃᐱᖁᓇᒋᑦ ᑎᓂᓐᓂᐅᑉ ᓴᓂᐊᓃᓗᐊᖅᑐᒥᓂᐅᑎᓪᓗᒋᑦ. 
 
ᑕᐃᒪᐃᒻᒪᑦ ᖃᐅᔨᓴᕋᓱᐊᖅᐸᓐᖏᓚᒍᑦ ᓇᓄᐃᑦ ᓯᓂᓕᖅᑎᑦᑐᑎᒃᑯ ᑎᓂᓐᓂᕐᒧᑦ ᖃᓂᓗᐊᖅᑐᓂᒃ ᓇᓄᐃᑦ ᐃᒫᓂᑦ 
ᐃᐱᑦᑕᑉᐱᐊᕐᒪᑕ. ᐃᒪᐅᑉ ᓯᓈᓅᖅᐸᓐᖏᓚᒍᑦ ᐊᑦᑕᓇᕐᒪᑦ ᐃᐱᑐᐃᓐᓇᕆᐊᖃᕐᒪᑕ ᓇᓄᐃᑦ ᐃᒪᐅᑉ 
ᑭᓪᓕᖓᓃᓗᐊᖅᑎᓪᓗᒋᑦ. ᓈᓴᑐᐃᓐᓇᖅᐸᓐᖏᓚᕗᑦ ᓇᓄᐃᑦ ᐊᒥᓲᓂᖏᑦ ᓇᓚᐅᑦᑖᑐᐃᓐᓇᖅᐸᑉᐳᒍᑦ ᓇᓄᐃᑦ 
ᐊᒥᓲᓂᖏᓐᓂᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᓄᑕᕋᒃ. 
 
ᓄᑕᕋᒃ (ᑐᓵᔨᑐᒎᖅᑐᖅ): ᐃᓚᒋᐊᕈᑎᓕᐅᕈᒪᑐᐃᓐᓇᖅᑐᖓ. ᒪᓕᒐᖃᖅᐹᑦ, ᐆᑦᑑᑎᒋᓗᒍ, ᖃᐅᔨᓴᕆᐊᖃᕐᒪᑕ 100 
ᒪᐃᓕᓂᒃ ᐅᖓᓯᓐᓂᓕᒻᒥᑦ ᐅᑭᐅᒃᑯᑦ ᖃᐅᔨᓴᖃᑦᑕᓕᕐᒥᑎᓪᓗᒋᑦ ᐅᑭᐅᒃᑯᑦ ᓇᓄᕐᓂᒃ. 
 
ᐃᓛᓐᓂᒃᑯᑦ ᖃᐅᔨᓴᕈᓐᓇᖅᐸᑉᐹᑦ 100 ᒪᐃᓕᓂᒃ ᐅᖓᓯᓐᓂᓕᓐᓂᑦ ᓄᓇᓕᒻᒥᑦ? ᑕᒪᓐᓇ ᑐᑭᓯᔪᒪᑐᐃᓐᓇᖅᑕᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᓕᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐄ, ᒪᓕᒐᖅᑕᖃᓐᖏᓚᖅ ᐊᑐᐊᒐᕐᓂᓪᓘᓐᓃᑦ 
ᐅᖓᓯᓐᓂᖏᑦ ᐱᔾᔪᑎᒋᓪᓗᒋᑦ, ᖃᐅᔨᓴᕐᓂᐊᖅᑎᓪᓗᒋᑦ ᖃᐅᔨᓴᑦᑎᐊᖁᓪᓗᒋᑦ, ᑕᐃᒫᒃ ᐱᓕᕆᐊᕆᓲᕆᕙᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᓄᑕᕋᒃ. 
 
ᓄᑕᕋᒃ (ᑐᓵᔨᑐᒎᖅᑐᖅ): ᐃᒃᓯᕙᐅᑖᖅ, ᐊᓯᐊᓂᒃ ᐊᐱᖅᑯᑎᔅᓇᖃᒃᑲᓐᓂᕋᒪ, ᖃᓄᐃᔅᓴᖏᒃᑯᕕᑦ, ᐱᔾᔪᑎᒋᓪᓗᒋᑦ 
ᐆᒪᔪᕐᓂᐊᖅᑎᒃᑯᑦ ᖃᓄᐃᔅᓴᖏᒃᑯᕕᑦ. ᖁᔭᓐᓇᒦᒃ. 

ᓄᑕᕋᒃ (ᑐᓵᔨᑐᒎᖅᑐᖅ): ᐊᐱᕆᕙᒋᑦ ᒫᓐᓇᐅᔪᖅ, ᐃᒃᓯᕙᐅᑖᖅ, ᐅᖃᖅᑲᐅᒐᕕᑦ ᐃᒃᓯᕙᐅᑕᒃᑰᖃᑦᑕᖁᔨᓪᓗᑎᒃ 
ᐅᕙᑦᑎᓐᓂᑦ ᐱᒋᐊᕐᓂᖓᓂᑦ ᑲᑎᒪᔨᕋᓛᑦ ᑕᒪᑐᒪᓂ ᑲᑎᒪᓐᓇᕐᒥᑦ. 
 
ᒪᓕᒐᔅᓴᖅ 35, ᑖᒃᑯᐊ ᑕᑯᓐᓈᖅᑕᕗᑦ ᐊᖏᕈᑕᐅᑉᐸᑕ, ᐆᒪᔪᕐᓂᐊᖅᑎᒃᑯᑦ ᐱᓕᕆᖃᑕᐅᓂᖅᓴᐅᓂᐊᕐᒪᑕ 
ᓄᓇᓕᓐᓂᑦ ᖃᐅᔨᒪᔪᖓ ᐊᑖᓃᒻᒪᑕ ᓄᓇᕗᒻᒥ ᐆᒪᔪᓕᕆᓂᕐᒧᑦ ᑲᑎᒪᔨᖏᑕ ᓄᓇᕗᒻᒥ ᐆᒪᔪᓕᕆᓂᕐᒧᑦ 
ᑲᑎᒪᔨᖏᑎᒎᖅᐸᑦᑐᑎᒃ. ᒪᓕᒐᒃᓴᖅ 35, ᑲᔪᓯᑎᒃᑯᑦᑎᒍ, ᑮᓇᐅᔭᖃᖅᑎᑕᐅᒋᐊᒃᑲᓂᕐᓂᐊᖅᐹᑦ ᐊᓯᕙᖅᑐᓕᕆᔩᑦ 
ᓄᓇᓕᓐᓂ. ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᐊᐱᖅᑯᑎᐅᔪᖅ ᑭᐅᓗᒍ, ᖁᓖᑦ ᐊᕐᕌᒍᑦ ᓈᒐᐃᒻᒪᑕᐅᒐᔪᑦᑐᖅ, 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᕿᒥᕐᕈᓯᖃᑦᑕᖅᑐᑦ ᑮᓇᐅᔭᖃᖅᑎᑕᐅᔾᔪᑎᒥᓂᒃ ᒐᕙᒪᑐᖃᒃᑯᓐᓂᒃ, 
ᑳᓐᑐᕌᒃᒋᔭᒥᓂᒃ ᖃᐅᔨᓇᓱᓯᓲᑦ. ᒫᓐᓇᐅᔪᕐᓕ ᐊᐃᕙᓂᖅᑕᖃᓐᖏᑦᑐᖅ, ᑭᓯᐊᓂᓕ ᓄᑖᖅ ᐊᖏᖃᑎᒌᒍᑦ ᐊᑐᓕᖅᐸᑦ 
ᓄᓇᓄᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᒐᕙᒪᑐᖃᒃᑯᓪᓗ ᐊᖏᖃᑎᒌᒍᑎᖓ ᐱᔭᕇᖅᐸᑦ, ᐄ ᖃᐅᔨᓇᓱᒐᔭᖅᑐᒍᑦ 
ᖃᓄᒋᐊᒃᑲᓐᓂᖅ ᓄᓇᓖᑦ ᐃᑲᔪᒃᑲᓐᓂᕈᓐᓇᕋᔭᕐᒪᖔᑦᑎᒍ. 
 
ᓇᓗᓇᓐᖏᓚᖅ ᒪᓕᒐᓕᐅᖅᑎᐅᓂᐊᖅᑐᑦ ᐊᐃᑉᐹᓂᓘᓐᓃᑦ ᒪᓕᒐᓕᐅᖅᑎᐅᓂᐊᖅᑐᑦ ᑕᒪᑦᓱᒥᖓ 
ᖃᐅᔨᓇᓱᓐᓂᐊᕆᐊᖏᑦ ᖁᓕᓄᑦ ᐊᕐᕌᒍᓄᑦ ᐊᖏᖃᑎᒌᖑᑦ ᐊᑎᓕᐅᖅᑕᐅᑉᐸᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᓃᑦᑐᒍᑦ ᐃᒃᑲᕐᕆᐊᓘᒃ. 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᑐᓱᒋᓕᕐᒥᒐᒃᑭᑦ ᒪᓕᒐᓕᐅᖅᑎᐅᖃᑎᒃᑲ ᓇᓄᓕᕆᑎᓪᓗᒋᑦ. 
ᐅᖃᕆᐊᖅᑳᓗᖓ ᐊᐱᕆᒋᐊᓐᖏᓂᓐᓂ, ᐃᑦᓯᕙᐅᑕᖅ, ᐱᔪᓐᓇᖅᑎᒍᕕᖓ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᐱᖅᑯᑎᓃᑦᑐᒍᑦ. ᐅᖃᐅᓯᑐᐃᓐᓇᐃᑦ ᐱᔭᕇᖅᑲᐅᔪᑦ. 9 ᒥᓂᑦᖃᖅᑐᑎᑦ ᐊᐱᖅᑯᑎᓐᓄᑦ 
ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᐊᓱ ᐊᐱᖅᑯᑎᒋᓂᐊᖅᑕᓐᓅᑐᐃᓐᓇᕐᓂᐊᓕᖅᐳᖓ. 
ᐊᐱᖅᑯᑎᑦᓴᖃᕋᒪ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ. 
 
ᓇᓄᕐᓅᖓᔪᖅ ᐃᓕᖅᑯᓯᐅᕙᓚᐅᕐᒪᑦ ᖃᐅᔨᒪᔭᐅᓪᓗᓂ ᓇᓄᐃᑦ ᐸᕝᕕᓴᑦᑕᐅᒋᐊᖃᓐᖏᒋᐊᖏᑦ, ᐊᓪᓛᑦ ᕿᒻᒦᑦ 
ᑖᒃᑯᑑᒐᓗᐊᕐᓗᑎᒃ ᐊᖑᔮᖃᕆᐊᖃᖅᐸᓚᐅᓐᖏᒻᒪᑕ, ᓇᓄᖅ ᐅᑎᕈᓐᓃᑦᑕᕈᐊᕐᒪᑦ. 
 
ᐅᓪᓗᒥᐅᔪᕐᓕ ᓇᓄᕐᓂᒃ ᓯᓂᑦᑎᑦᓯᖃᑦᑕᕈᓐᓇᓕᕋᑦᑕ ᖃᐅᔨᓴᕋᑦᓴᓂᓪᓗ ᐲᔭᐃᒍᓐᓇᓕᖅᑐᑕ ᐆᒪᔪᒥᒃ ᓇᓄᕐᒥᒃ 
ᐅᓪᓗᒥ ᐊᔾᔨᒋᓐᖏᒻᒪᕆᓕᕐᒪᑕᐅᒃ ᐃᓕᖅᑯᓯᕆᓚᐅᖅᑕᑎᓐᓂᒃ ᐱᓕᕆᔾᔪᓯᕆᕙᓚᐅᖅᑕᕗᑦ ᐊᒻᒪᓗ ᐅᓪᓗᒥ ᓇᓄᐃᑦ 
ᓴᓪᓗᒻᒪᕆᐊᓘᕙᓕᕐᒪᑕ. 
 
ᑕᐃᒪᐃᒻᒪᑦ, ᖃᐅᔨᓴᖅᓯᒪᓕᖅᑭᓰ ᐊᑦᑕᓇᓐᖏᒃᑲᓗᐊᕐᒪᖔᖅ ᖃᐅᔨᓴᖅᑕᐅᖃᑦᑕᑎᓪᓗᒋᑦ ᓇᓄᐃᑦ ᑕᐃᒫᒃ. 
ᖁᔭᓐᓇᒦᒃ ᐃᑦᓯᕙᐅᑕᖅ. 

ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖏᔪᖅᑳᖅ ᐊᑭᓱᒃ. 
 
ᐊᖏᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐅᖃᕆᐊᑐᐃᓐᓇᕐᓗᖓ ᒪᓕᒐᒃᓴᒦᒋᐊᒃᓴᑎᓐᓂᒃ. 
ᐃᒻᒪᖃᖃᐃ ᑖᓐᓇ ᓵᓐᖓᓂᖅᓴᕆᒍᑦᑎᒍ ᒪᓕᒐᒃᓴᖅ ᓇᓄᓕᕆᖃᑦᑕᕐᓂᐊᑐᐃᓐᓇᕋᑦᑕ ᖃᖓᑐᐃᓐᓇᒃᑯᑦ. ᑎᒍᓪᓚᒐᖅ 
ᑭᐅᖃᑦᑕᕈᓐᓇᓂᐊᖅᑐᖅ ᐊᐱᖅᑯᑕᐅᔪᓂᒃ. ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑎᒍᓪᓚᒐᖅ ᓇᓗᓇᐃᕆᒋᐊᕆᑦ. 
 
ᑎᒍᓪᓚᒐᖅ (ᑐᓵᔨᒃᑯᑦ): ᐄ, ᖃᐅᔨᓴᖅᐸᓪᓕᐊᓕᖅᑐᒍᑦ ᓇᓄᐃᑦ ᖃᓄᑎᒋ ᐊᒃᑐᖅᑕᐅᓂᖃᖃᑦᑕᕐᒪᖔᑕ 
ᓯᓂᑦᑎᑦᓯᒍᑎᓄᑦ ᑲᐴᑎᓄᑦ ᓇᓄᕐᓄᑦ. ᐅᓪᓗᒥᒧᑦ ᖃᐅᔨᒪᓐᖏᓯᐊᖅᑐᒍᑦ ᓇᓄᐃᑦ ᓯᓂᑦᑎᑕᐅᓯᒪᔪᑦ ᑲᐴᑎᓄᑦ 
ᖃᓄᐃᓐᖏᓂᖅᓴᐅᖃᑦᑕᕐᒪᖔᑕ ᓇᓄᕐᓂ ᓯᓂᑦᑎᑕᐅᓚᐅᖅᓯᒪᓐᖏᑦᑐᓂᒃ ᑲᐴᑎᒃᑯᑦ. 
 
ᑕᑯᖃᑦᑕᖅᓯᒪᔪᒍᑦ ᓇᓄᕐᓂᒃ ᖃᓄᐃᓐᖏᓯᐊᖅᑐᓂᒃ ᓯᓂᑦᑎᑕᐅᓯᒪᓐᓂᕋᓗᐊᖅᐸᑕ ᑲᐴᑎᒃᑯᑦ 
ᓯᓂᑦᑎᑕᐅᓯᒪᓐᓂᖏᒃᑲᓗᐊᖅᐸᑕᓘᓐᓃᑦ ᖃᐅᔨᒪᒐᑕᓗ ᖃᓄᑎᒋ ᐊᒃᑐᖅᑕᐅᓂᖃᖃᑦᑕᕐᒪᖔᑕ ᓯᓂᑦᑎᑕᐅᓯᒪᔪᑦ 
ᓇᓄᐃᑦ, ᑕᒪᓐᓇ ᖃᐅᔨᓴᖅᐸᓪᓕᐊᔭᕗᑦ. ᖁᔭᓐᓇᒦᒃ 
 
ᐃᑦᓯᕙᐅᖅᑕ (ᑐᓵᔨᒃᑯᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ ᑕᒪᓐᓇ ᐊᑯᓂᐊᒍᑎᒋᓗᐊᔾᔮᒍᓐᓃᖅᑕᕋ. ᖃᐅᔨᒪᖁᔭᒋᑦ 
ᐃᑦᓯᕙᐅᑖᖅ, ᐅᓪᓗᒥ ᖁᑭᑦᓯᒍᑦᑕ ᓇᓄᕐᓂᒃ ᐊᒻᒪᓗ ᕿᒫᑎᒍᓱᐊᕐᓗᒋᑦ ᐊᒻᒪᓗ ᓴᓇᓯᒪᓪᓗᑕ ᑕᒪᑯᓂᖓ 
ᐃᖅᓯᓵᕆᒍᑎᒋᑐᐃᓐᓇᖅᓱᒋᑦ ᓇᓄᕐᓂᒃ. ᐃᓱᒪᑐᐃᓐᓴᖅᑐᖓ ᐃᓱᒪᖃᓚᐅᖅᓯᒪᕕᓯ ᑕᒪᒃᑯᓇᓐᖓᑦ 
ᓄᖅᑲᖓᒍᑕᐅᔪᓂᒃ ᓴᕗᕐᓄᑦ ᐱᐅᔫᒻᒪᖔᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐃᑦᓯᕙᐅᑖᖅ. ᓯᕗᓪᓕᕐᒥ, ᑭᐅᓗᒍ ᐊᐱᖅᑦᑯᑎᖓ ᐃᓄᐃᑦ 
ᓄᓇᓕᓐᓂ, ᕿᑐᕐᖓᕆᔭᐅᔪᑦ, ᐃᓄᑐᖃᐃᑦ ᐊᒻᒪᓗ ᑭᓇᒃᑯᑐᐃᓐᓇᐃᑦ, ᐃᓱᒪᒋᒐᑦᑎᒍ ᐊᑦᑕᓇᖅᑐᒦᑦᑕᐃᓕᒪᓂᖓᑦ 
ᐃᓄᐃᑦ ᓯᕗᓪᓕᕐᒥ ᕿᒫᑎᑦᓯᓕᕋᐃᒐᑦᑕ ᓇᓄᕐᓂᒃ. 
 
ᑕᑯᓐᓇᐸᑦᑐᒍᑦ ᖃᓄᖅ ᓇᓄᕐᓂᒃ ᓄᖅᑲᐅᒥᖓᑎᑦᓯᓂᕐᒥᒃ ᐊᒻᒪᓗ ᐊᓯᖏᓐᓂᒃ ᓄᖅᑲᐅᒥᖓᑎᑦᓯᒍᑎᑦᓴᖃᖅᑎᓐᓇᑕ; 
ᐊᑐᕆᐊᖃᖅᑐᒍᑦ ᐊᑐᐃᓐᓇᕆᔭᑦᑎᓐᓂᒃ. ᓇᓄᕐᒥᒃ ᑎᑭᕌᖅᑐᖃᕐᓂᖅᐸᑦ ᓄᓇᓕᓐᓄᑦ ᐊᐅᓪᓛᖅᓯᒪᔪᓄᓪᓘᓐᓃᑦ 
ᖃᓄᕐᓕ ᓇᓄᕐᒥᒃ ᕿᒫᑎᑦᓯᓂᐊᕐᒪᑕ? 
 
ᐃᒻᒪᖃ ᒪᓕᒐᓕᐅᖅᑎ ᐊᓯᖏᓐᓂᒃ ᐅᖃᐅᓯᑦᓴᖃᖅᐸᑦ ᐅᕝᕙᓘᓐᓃᑦ ᐱᐅᓂᖅᓴᓂᒃ ᕿᒫᑎᑦᓯᔾᔪᑎᑦᓴᓂᒃ ᖃᐅᔨᒪᒍᓂ, 
ᑐᓐᖓᓱᑦᑐᖅ ᐃᓱᒪᒋᔭᒥᓂᒃ ᐅᖃᕈᒪᒍᓂ ᐊᑐᖃᑦᑕᕆᐊᖃᕋᑦᑕ ᖁᑭᐅᑎᓂᒃ ᐊᒻᒪᓗ ᐱᖅᕙᓪᓛᓗᑕ 
ᑲᑉᐱᐊᓵᕆᒍᑎᒋᓗᒋᑦ ᓴᐳᔾᔨᒍᒪᒧᑦ ᑭᓇᒃᑐᐃᓐᓇᕐᓂᒃ ᓄᓇᓕᓐᓂ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᖃᔪᐊᓘᓕᕋᒪᓕ ᓇᓄᓕᕆᒋᐊᑦᓴᖅ ᐊᐱᖅᑯᑎᑦᓴᐃᑦ 
ᓴᖅᑭᐸᓪᓕᐊᑐᐃᓐᓇᕐᒪᑕ. 

ᑭᒡᒐᖅᑐᖅᑕᓐᓂᓕ ᐊᒥᓱᐊᓗᓐᓂᒃ ᓇᓄᖃᕋᑦᑕ ᕿᒫᑎᑕᐅᕙᑦᑐᓂᒃ ᑕᐃᒫᒐᓚᓪᓘᓐᓃᑦ ᐊᑐᖅᐸᑦᑕᕗᑦ ᕿᒫᑎᑦᓯᑦᓱᑕ. 
ᐃᒻᒪᖃ ᐸᕝᕕᓴᓕᖅᑕᕗᑦ ᓇᓄᐃᑦ. ᐃᒻᒪᖃ ᑕᒪᓐᓇ ᐃᓱᒪᑦᓴᖅᓯᐅᕈᑕᐅᒍᓐᓇᖅᑐᖅ ᓯᕗᓂᑦᑎᓐᓂ ᐊᒥᓱᐊᓗᐃᑦ 
ᓇᓄᐃᑦ ᓄᓇᓕᖁᑎᓐᓂ ᐊᒻᒪᓗ ᐊᒥᓱᓗᐃᑦ ᓇᓄᐃᑦ ᓴᓪᓗᐊᓗᐃᑦ ᐊᒻᒪᓗ ᐃᓛᓐᓂᓚᐅᓱᖓᖅ 
ᖁᓂᐃᑦᓯᐊᖅᑐᐊᓗᒻᒥᒃ ᓇᓐᓄᑦᑐᖃᖅᐸᓕᖅᑐᖅ. 
 
ᐃᒻᒪᖃ ᐊᖓᔪᖅᑳ ᐃᓱᒪᑦᓴᖅᓯᐅᕈᑎᖃᕈᓐᓇᖅᑐᖅ ᑕᒪᑦᓱᒥᖓ ᑐᓂᒪᓂᖃᕐᓗᓂᓘᓐᓃᑦ ᑮᓇᐅᔭᖅᓯᐅᓂᕐᒧᑦ ᑕᒪᓐᓇ 
ᕿᒥᕐᕈᔭᐅᒍᓐᓇᕐᒪᖔᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᐅᓇ ᐱᖁᔭᖅ ᑲᔪᓯᑐᐊᖅᐸᑦ, ᐄ, 
ᑕᑯᒋᐊᕈᓐᓇᖅᑐᒍᑦ ᑕᒪᒃᑯᓇᓐᖓᑦ ᐊᑐᕐᓂᖓᓂ ᐅᕙᓂ ᒪᓕᒐᓕᐅᕐᕕᒻᒥ. 
 
ᐊᒻᒪᓗ ᐄ, ᒪᓕᒐᒃᓴᖅ ᐱᕕᑦᓴᖃᕈᑕᐅᒃᑲᓐᓂᕐᓂᐊᖅᑐᖅ ᐋᖅᑭᒋᐊᕈᑎᑦᓴᖏᓐᓄᑦ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓗᑎᒃ 
ᐊᑲᐅᓪᓕᐅᕈᑕᐅᔪᑦ ᓵᓐᖓᔭᕗᑦ ᐅᐱᓐᓇᕋᓂ ᐱᖁᔭᖅ ᒫᓐᓇ ᐊᑐᖃᑦᑕᖅᑕᕗᑦ ᐃᓕᑕᖅᓯᓯᒪᓗᐊᓐᖏᒻᒪᑦ 
ᐃᓱᒫᓘᑕᐅᔪᓂᒃ ᑕᒪᒃᑯᓂᖓ ᐊᒻᒪᓗ ᓇᓗᓇᐃᓐᖏᑦᑐᖅ ᐅᓇ ᐱᖁᔭᖅ ᑲᔪᓯᑎᑕᐅᑐᐊᖅᐸᑦ ᕿᒥᕐᕈᔭᐅᒍᓐᓇᖅᑐᖅ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᓯᑦᕙᐅᑖᖅ. ᐊᑕᐅᓯᕐᒥᒃ ᒪᕐᕌᓐᓂᓪᓗᑭᐊᖅ ᐊᐱᖅᑯᑎᑦᓴᖃᖅᑐᖓ ᒪᑉᐱᖅᑐᒐᓂᒃ 5-ᒥᒃ 
ᑲᑎᒪᔨᕋᓛᑦ ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᑦᓴᖏᓐᓂ. ᒪᑉᐱᖅᑐᒐᕐᒥ 5-ᒥ, ᐊᖓᔪᖅᑳ ᑕᑯᒋᐊᕈᓐᓇᖅᐸᑦ. ᑲᑎᒪᔨᕋᓛᑦ 
ᐃᓱᒪᓕᐅᕆᔪᑦ ᐊᒥᓲᒋᐊᖏᑦ ᒪᓕᒐᓕᐅᕆᓂᕐᒧᑦ ᓴᓐᖏᓂᐅᔪᑦ ᒥᓂᔅᑕᐅᕕᐅᔪᒧᑦ ᐃᓚᒍᑦᓯᐅᔾᔭᐅᓯᒪᔪᑦ ᐱᖁᔭᕐᒥ 
ᐅᕙᓂ ᐊᒻᒪᓗ ᐱᒻᒪᕆᐅᒋᐊᔭᖃᕐᓱᑎᒃ ᐆᒪᔪᕐᓂᐊᖅᑏᑦ ᑲᑎᒪᖏᔾᓂᖏᑦ ᐊᑐᐃᓐᓇᐅᑎᑦᓯᕕᐅᓗᑎᒃ 
ᐱᕕᑦᓴᖃᕐᓂᐅᔪᒥᒃ ᑐᓂᓯᓂᕐᒧᑦ ᐊᑐᕐᓇᕐᓂᖃᖅᑐᓂᒃ ᑎᑎᕋᖅᑕᐅᒋᐊᓐᖓᕐᓂᖓᓄᑦ ᑖᑦᓱᒪ ᒪᓕᒐᐅᔫᑉ. 
 
ᓱᓕᒃᑲᓐᓂᖅ ᑲᑎᒪᔨᕋᓛᑦ ᐊᔭᐅᖅᓱᐃᕗᑦ ᒥᓂᔅᑕᒥᑦ ᐋᖅᑮᖁᓪᓗᒍ ᑲᑎᒪᔨᕋᓛᓂᒃ ᑎᒍᒥᐊᖅᑎᐅᖃᑕᐅᔪᓂᒃ 
ᐃᓚᖃᕐᓗᑎᒃ ᕿᒥᕐᕈᓂᐊᖅᑐᓂᒃ ᐊᖏᕈᑕᐅᒌᖅᓯᒪᓐᖏᑦᑐᓂᒃ ᒪᓕᒐᔅᓴᕐᓂᒃ ᐊᒻᒪ ᑐᑭᓕᐅᖅᑕᐅᓯᒪᓂᖏᓐᓂᑦ. 
 
ᑲᑎᒪᔨᕋᓛᖑᖃᑕᐅᔪᑦ ᐅᖃᓕᒫᖅᑕᐅᖁᔨᒋᕗᑦ ᒪᓕᒐᔅᓴᕐᓂᒃ ᑭᖑᓪᓕᕐᒥᑦ ᒪᓕᒐᓕᐅᖅᑏᑦ ᕿᒥᕐᕈᓕᖅᐸᑕ ᐊᒻᒪ 
ᐅᖃᐅᓯᔅᓴᖃᓕᖅᐸᑕ ᒪᓕᒐᓕᐅᖅᑏᑦ. ᐊᖓᔪᖅᑳ ᐅᖃᐅᔾᔨᔪᓐᓇᖅᐹ ᖃᐅᔨᒪᒋᐊᖁᓪᓗᒍ ᐆᒪᔪᕐᓂᐊᖅᑎᒃᑯᑦ ᐊᒻᒪ  
ᐊᓯᖏᑦ ᑎᒍᒥᐊᖅᑎᐅᖃᑕᐅᔪᑦ ᐊᒻᒪ ᒪᓕᒐᓕᐅᖅᑏᑦ ᐱᕕᔅᓴᖃᖅᑎᑕᐅᖁᓪᓗᒋᑦ ᖃᐅᔨᒪᒋᐊᖁᓪᓗᒋᑦ 
ᐅᖃᐅᓯᖃᕐᕕᖃᖅᑎᑕᐅᒐᓗᐊᕐᒪᖔᑕ ᑕᑯᔭᐅᓗᑎᓪᓘᓐᓃᑦ ᒪᓕᒐᓕᐅᓚᐅᓐᖏᓐᓂᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖓ ᐊᒻᒪ ᐃᓱᒫᓘᑎᒋᔭᖓ  

ᑐᑭᓯᓇᑦᑎᐊᖅᐴᒃ. ᒪᓕᒐᔅᓴᖅ ᐅᖃᖅᓯᒪᒻᒪᑦ ᐱᓕᕆᖃᑎᖃᐃᓐᓇᕐᓂᐊᕋᑦᑕ ᓄᓇᕗᒻᒥ ᐆᒪᔪᓕᕆᔩᑦ ᑲᑎᒪᔨᖏᓐᓂᑦ 
ᒪᓕᒐᔅᓇᓕᕆᓕᕋᐃᒐᑦᑕ. 
 
ᐊᒻᒪ ᐃᓛᒃᑰᖅᓯᒪᔪᒃᑰᖅᐸᑦᑐᑕ, ᑕᑯᒍᓐᓇᕐᓂᐊᖅᐸᓯᐅᒃ ᒪᓕᒐᔅᓴᐃᑦ ᐊᒻᒪ ᖃᐅᔨᒪᒋᐊᕐᓗᑕ 
ᐱᓕᕆᖃᑕᐅᒐᓗᐊᕐᒪᖔᑕ. ᑐᐊᕕᕐᓇᖅᑐᖅᑕᖃᓐᖏᑉᐸᑦ ᐊᓯᔾᔨᖅᑕᐅᒋᐊᓕᓐᓂᑦ ᐋᖅᑭᑦᑕᐅᑕᐃᓐᓇᕋᔭᓐᖏᓚᑦ 
ᓄᓇᕗᒻᒥ ᒐᕙᒪᒃᑯᓐᓄᑦ, ᐱᔭᐅᒐᔭᖅᐳᑦ ᓄᓇᕗᒻᒥ ᐆᒪᔪᓕᕆᔩᑦ ᑲᑎᒪᔨᖏᓐᓄᑦ ᐊᒻᒪ ᓄᓇᕗᑦ ᑐᓐᖓᕕᒃᑯᓐᓄᑦ 
ᐱᔾᔪᑎᒋᓪᓗᒍ ᐱᓕᕆᖃᑎᒌᒋᐊᖃᕋᑦᑕ ᑲᑎᑎᕆᓗᑕᓗ ᑕᒪᑐᒧᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕙᕋ ᐊᖓᔪᖅᑳ ᐅᖃᖃᑎᖃᕐᓂᐊᕐᒪᑕ ᓄᓇᕗᒻᒥ 
ᐆᒪᔪᓕᕆᔩᑦ ᑲᑎᒪᔨᖏᓐᓂᑦ ᐊᒻᒪ ᐊᒡᒍᖅᓯᒪᔪᒃᑰᓕᕈᑦᑕ ᐊᖓᔪᖅᑳ ᐊᖏᖁᕙᕋ ᐱᓕᕆᖃᑎᒌᓐᓂᐊᕐᒪᖔᑕ. 
ᐊᖏᕐᓂᐅᓴᖃᑦᑕᕋᑦᑕ ᐃᓚᖏᓐᓄᑦ ᐊᒡᒍᖅᓯᒪᔪᓄᑦ ᑐᑭᓯᓐᖏᒃᑲᓗᐊᖅᑐᑎᒃᑯ. 
 
ᐃᓚᒋᔭᐅᖃᑕᐅᓐᖏᓐᓇᒪ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᐱᓕᕆᐊᖃᖅᑐᓂᒃ ᑕᒪᑐᒥᖓ ᑭᓯᐊᓂ ᑕᑯᒋᐊᖅᓯᒪᒐᒃᑯ 
ᐅᖃᓕᒫᖅᓯᒪᓪᓗᒍᓗ ᒪᓕᒐᔅᓴᖅ, ᐃᒻᒪᖃ ᐊᖓᔪᖅᑳ ᓇᓗᓇᐃᖅᓯᔪᓐᓇᖅᐸᑦ ᓇᓕᐊ ᐊᒡᒍᖅᓯᒪᔪᓂᒃ ᑕᒪᒃᑯᐊ 
ᐃᓚᓕᐅᔾᔭᐅᓂᐊᕐᒪᖔᑕ ᒪᓕᒐᕐᒧᑦ, ᓇᓗᓇᐃᖅᓯᔪᓐᓇᖅᐸᑦ ᓇᓖᖏᑦ ᐃᓚᓕᐅᔾᔭᐅᓂᐊᕐᒪᖔᑕ ᐊᒡᒍᖅᓯᒪᔪᑦ 
ᒪᓕᒐᕐᒧᑦ ᐱᔾᔪᑎᒋᓪᓗᒍ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᓄᓇᓕᓐᓂᑦ ᓴᓐᖏᓕᖅᐹᓪᓕᖅᑎᑦᑎᓂᕐᒧᑦ ᐊᒻᒪ 
ᐃᑯᐱᕝᕕᓕᕆᔨᒃᑯᓐᓄᑦ ᐊᒃᓱᕈᖅᓯᒪᔪᕗᒻᒪᕆᐅᒻᒪᑕ ᐅᖃᐅᔾᔨᒋᐊᕈᑎᓄᑦ ᕿᒥᕐᕈᑎᓪᓗᒋᑦ ᒪᓕᒐᔅᓴᕐᒥᑦ. 
 
ᑐᑭᓯᕙᕌ ᐊᖓᔪᖅᑳ ᒪᓕᒐᓕᐅᖅᑎᓪᓗᒋᑦ ᐱᓕᕆᖃᑎᖃᕐᓂᐊᕐᒪᑕ ᑎᒍᒥᐊᖅᑎᐅᖃᑕᐅᔪᓂᒃ ᑕᐃᒫᒃ ᑐᑭᓯᒐᒪ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᕈᑎᒋᓚᐅᖅᐸᕗᑦ ᑲᑎᒪᑎᓪᓗᑕ 
ᓂᐊᖁᓐᖒᒥ ᐃᒃᓯᕙᐅᑕ ᐱᖃᑕᐅᓪᓗᓂ ᐆᒪᔪᕐᓂᐊᖅᑎᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐅᖃᐅᓯᔅᓴᑐᐃᓐᓇᕐᓃᓐᖏᓐᓇᑦᑕ, ᐊᐱᖅᑯᑎᓃᒃᑲᑦᑕ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔪᒪᔭᕋ ᐃᒃᓯᕙᐅᑕᕐᒧᑦ ᑕᑯᓐᓇᖅᑐᒍ 
ᒫᓐᓇᐅᔪᖅ ᐊᒻᒪ ᓯᕗᓂᔅᓴᕗᑦ, ᐊᑕᐅᓯᕐᒧᐃᓐᓇᐅᓐᖏᑦᑐᖅ ᖃᐅᔨᓴᕐᓂᕐᒧᑦ ᓇᓄᕐᓂᒃ. ᖁᖓᓯᕈᓕᖅᓯᒃᑲᔪᒻᒪᑕ 
ᓇᓄᕐᓄᒃ ᖃᐅᔨᓴᖅᑕᒥᓐᓄᑦ. 
 
ᐊᐱᖅᑯᑎᒐᓕ, ᖃᐅᔨᒪᓪᓚᑦᑖᓐᖏᒃᑲᓗᐊᖅᑐᖓ ᖃᓄᖅ ᐱᔭᐅᓲᖑᒻᒪᖔᑕ ᑭᓯᐊᓂ ᐊᔾᔨᒌᓐᖏᑦᑑᑎᐅᒻᒪᑕ 
ᓂᕕᖓᑖᓕᖅᓱᐃᓃᑦ ᐅᕝᕙᓘᓐᓃᑦ ᖃᐅᔨᓴᕐᓃᑦ ᖃᐅᔨᓴᖅᐸᑦᑐᑎᓪᓗ ᑐᑦᑐᓂᒃ ᓄᓗᐊᖅᓯᓪᓗᑎᓯᒃ, ᐊᑐᖅᑐᑎᒃ 
ᓄᓗᐊᓂᒃ. ᒪᓕᒃᑐᒋᑦ ᐃᓄᐃᑦ ᖃᐅᔨᒪᑐᐊᖏᑦ, ᑕᒪᒃᑯᐊ ᐆᒪᔪᐃᑦ ᖃᓄᑐᐃᓐᓇᖅ ᐸᕝᕕᓴᒋᐊᖃᓐᖏᒃᑲᓗᐊᕋᑦᑎᒍᑦ. 
ᖃᓄᐃᑦᑑᒐᓗᐊᖅᐸᑕ ᐆᒪᔪᐃᑦ. 
 
ᐋᖅᑭᒃᓯᓯᒪᔪᖃᕐᓂᐊᖅᐸ ᐊᑲᐅᓂᕐᓴᐅᔪᒥᒃ ᐆᒪᔪᕐᓄᑦ ᐊᑐᖃᑦᑕᖏᓪᓗᑎᒃ ᒫᓐᓇᐅᔪᖅ ᐊᑐᖅᑕᐅᕙᒃᑐᓂᒃ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓄᐃᑦ ᖃᐅᔨᒪᑐᖃᖏᑦ ᐃᓚᓕᐅᔾᔭᐅᓂᐊᖅᑐᑦ 
ᒪᓕᖓᕐᒧᑦ. ᐅᖃᖅᑲᐅᒐᒪ 1978-ᖑᑎᓪᓗᒍ ᑕᐃᓐᓇ ᒪᓕᒐᐅᓚᐅᖅᑐᖅ ᐃᓱᒪᒋᔭᖃᓚᐅᓐᖏᒻᒪᑦ ᐃᓄᐃᑦ 
ᖃᐅᔨᒪᑐᖃᖏᓐᓂᒃ, ᑭᓯᐊᓂᓕ ᒫᓐᓇᐅᔪᖅ ᒪᓕᒐᐅᔪᒥᒃ, ᐃᓄᐃᑦ ᖃᐅᔨᒪᑐᖃᖏᑦ ᐃᓱᒪᒋᔭᐅᖃᓯᐅᔾᔭᐅᓂᐊᕐᒪᑕ 
ᐊᑐᖅᑕᐅᓗᑎᓪᓗ ᒪᓕᒐᕐᒥ. 
 
ᐅᖃᐅᑎᒋᐊᒃᑲᓐᓂᕈᒪᔭᕋ ᐊᓚᑲᓐᓄᐊᖅ ᐊᑐᕐᓂᐊᕈᑕ ᐃᓄᐃᑦ ᖃᐅᔨᒪᑐᖃᖏᓐᓂᒃ ᑕᕝᕙᓂ ᒪᓕᒐᕐᒥ, 
ᑎᑎᕋᕐᓯᒪᓂᐊᕐᒥᔪᖅ ᒪᓕᒐᕐᒥ, ᐃᓚᖓᓂ 8 ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᓕᐅᔾᔭᐅᓯᒪᓗᑎᒃ ᐊᑐᖅᑕᐅᓗᑎᓪᓗᓃᑦ 
ᒪᓕᒐᕐᒥᒃ. 
 
ᐃᒪᐃᓐᓂᐊᖅᑐᕐᓕ ᑭᓯᐊᓂ ᑕᒪᒃᑯᐊ ᐊᑐᕐᓂᐊᕋᑦᑎᒍᑦ ᐃᓄᐃᑦ ᖃᐅᔨᒪᑐᖃᖏᑦ ᑕᕝᕙᓂ ᒪᓕᒐᕐᒥ. 
ᐃᑲᔪᖅᑕᐅᔪᒪᓂᐊᖅᑐᒍᑦ ᐃᓄᓐᓄᑦ, ᐃᓄᐃᑦ, ᑲᒪᒋᔭᖃᖅᑎᓪᓗᑕ ᐆᒪᔪᐃᑦ ᒪᓕᒐᖓᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᓇᓗᓇᐃᕐᓯᒋᐊᑦᑎᐊᕈᓐᓇᕋᕕᑦ ᒥᓂᔅᑕ. ᐊᐃᒃᐸᖓ 
ᐊᐱᖅᑯᑎᒐ, ᑕᒪᓐᓇ ᒪᓕᒐᖅ ᐊᖏᖅᑕᐅᑉᐸᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᓕᐅᔾᔭᐅᑉᐸᑦ ᒪᓕᒐᕐᒧᑦ, 
ᑕᐃᒃᑯᐊᓕᑭᐊᖅ ᖁᖓᓯᕈᕆᔭᐅᕙᒃᑐᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᒪᔾᔪᑕᐅᔪᑦ, 
ᐊᑐᖅᑕᐅᖏᓐᓂᕐᓴᐅᓂᐊᕐᓕᖅᐸᑦ? 
 
ᐃᓚᖏᑦ ᐆᒪᔪᐃᑦ ᑐᖁᑐᐃᓐᓇᖅᐸᒻᒪᑕ ᐊᑐᖅᑐᑎᒃ ᑕᐃᒪᐃᑦᑐᓂᒃ. ᑕᐃᒪᐃᓐᓂᐊᕆᕙᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᒥᓂᔅᑕᐅᔪᖅ ᓇᓗᓇᐃᕐᓯᑎᐊᖅᑐᖅ ᑕᐃᓐᓇ ᒪᓕᒐᖅ 
ᐊᖏᖅᑕᐅᑉᐸᑦ, ᑕᒪᒃᑯᐊ ᐊᐱᖅᑯᑎᐅᔪᑦ ᒪᓕᒐᓕᐅᖅᑎᓄᑦ ᐊᐱᖅᑯᑎᒋᔭᐅᔪᑦ ᑭᐅᔭᐅᓛᖅᑐᖅ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐅᖃᐅᓯᕆᔭᐃᑦ ᓱᓕᔪᖅ ᐊᒻᒪ 
ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᔪᖅ ᐅᖃᐅᓯᐅᔪᒧᑦ ᐅᖃᐅᓯᖃᑦᑎᐊᕐᒪᑦ.  
 
ᑕᒪᒃᑯᐊ ᒪᓕᒐᓕᐅᖅᑎᐅᔫᑉ ᐊᐱᖅᑯᑎᒋᔭᖏᑦ ᐃᓱᒪᒋᔭᐅᒋᐊᓂᐊᖅᑐᑦ ᑕᐃᓐᓇ ᒪᓕᒐᐅᔪᖅ ᐊᖏᖅᑕᐅᑉᐸᑦ 
ᐱᔾᔪᑎᖃᖅᑐᓄᑦ ᖃᐅᔨᓴᖃᑦᑕᕐᓂᕐᒧᑦ ᐊᑐᖅᑕᐅᕙᒃᑐᓄᓪᓘᓐᓃᑦ ᒫᓐᓇᐅᔪᖅ ᐊᑐᖅᑕᐅᕙᒃᑐᓄᑦ ᐅᑭᐅᖅᑕᖅᑐᒥ 
ᖃᐅᔨᓴᖅᑎᓪᓗᒋᑦ ᐆᒪᔪᕐᓂᒃ.  
 
ᐃᓄᐃᑦ ᖃᐅᔨᒪᔭᖏᑦ ᐊᑐᕐᓂᕐᓴᕆᓂᐊᕋᑦᑎᒍᑦ. ᐊᑐᖃᑦᑕᕐᓂᐊᖅᑐᒍ ᓇᒻᒪᓂᖅᐸᐅᔪᓂᒃ ᑕᒪᒃᑯᐊ 
ᐸᕝᕕᓴᒃᑕᐃᓕᒪᓗᒋᑦ ᐆᒪᔪᐃᑦ ᐊᔪᕐᓇᖏᑉᐸᑦ ᖃᐅᔨᓴᖅᑎᓪᓗᑕ ᐊᑐᕐᓗᒋᓪᓗ ᐃᓄᐃᑦ ᖃᐅᔨᒪᓂᖏᑦ ᑕᒪᒃᑯᐊ 
ᐊᖅᑯᑎᒋᔭᐅᕙᒃᑐᑦ ᐆᒪᔪᕐᓄ ᐅᑭᐅᖅᑕᖅᑐᒥ. ᑕᒪᒃᑯᐊ ᑕᐃᒫᒃ ᑲᒪᒋᖃᑦᑕᕐᓂᐊᖅᑕᕗᑦ ᖃᐅᔨᓴᖅᑎᓪᓗᑕ ᐆᒪᔪᕐᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. ᐊᓚᑲᓐᓄᐊᖅ. 

ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᒪᓕᒐᒃᓴᖅ ᑲᔪᓯᓚᐅᖅᑎᓪᓗᒍ, ᑕᑯᒍᒪᔪᖓ ᒫᓐᓇ 
ᐱᐅᓯᐅᕙᑦᑐᓂᒃ ᐊᑐᖅᑕᐅᕙᑦᑐᓂᒃ, ᒪᑯᓇᓐᖓᑦ ᖁᖓᓯᕐᒥᐅᑦᓯᖅᑐᐃᓂᐅᔪᑦ, ᐊᒻᒪᓗ ᐊᓯᖏᑦ 
ᐊᑐᖅᑕᐅᒐᔪᐃᓐᓂᖅᓴᐃᑦ ᖃᐅᔨᓴᕐᓂᖃᓕᕋᐃᒐᑦᓯ ᓂᕐᔪᑎᓂᒃ. ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᐊᐅᓚᓂᐅᔪᒃᑯᑦ.  
 
ᐊᐱᕆᒃᑲᓐᓂᕐᓂᐊᕐᒥᔪᖓ. ᖃᑦᓯᐊᕐᑎᕐᓱᑎᒃ, ᖃᑦᓯ ᐊᕐᕌᒍᐃᑦ ᐊᓂᒍᖅᓯᒪᓕᖅᑎᓪᓗᒋᑦ ᖃᐅᔨᓴᕐᓂᖃᖃᑦᑕᖅᑲᑦ 
ᐊᔾᔨᒌᓐᖏᑦᑐᓂᒃ ᓂᕐᔪᑎᓂᒃ… ᐅᕝᕙᓘᓐᓃᑦ ᖃᑦᓯᐅᓂᖏᓐᓂᒃ ᓂᕐᔪᑏᑦ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᑦᓯᔭᐅᑕᐅᓪᓗᖓ ᑲᑎᒪᔨᕋᓛᓄᑦ ᒪᓕᖓᓕᐅᖅᑏᑦ ᐊᐱᖅᑯᑎᖃᑐᐃᓐᓇᖁᔭᕋᓗᐊᒃᑲ 
ᐃᓗᐊᓃᑦᑐᓂᒃ ᒪᓕᒐᕐᔪᐊᑉ. ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐄ, ᐃᑦᓯᕙᐅᑖᖅ, ᐃᓘᓐᓈᒍᑦ ᐊᐱᖅᑯᑎᓕᕆᓕᖅᐸᑕ 
ᐱᐅᔪᒻᒪᕆᐅᓂᐊᖅᑐᖅ ᑖᒃᑯᐊ ᐊᐱᖅᑯᑎᒋᓗᒋᑦ, ᐆᑦᑑᑎᒋᓗᒍ ᐊᐱᖅᑯᑎᒋᖅᑲᐅᔭᖓ ᐊᓚᑲᓐᓄᐊᖅ. ᑕᐃᒪᐃᒻᒪᑦ 
ᒪᓕᒐᒃᓴᖅ ᖄᖏᖅᑎᑕᐅᓯᒪᓕᖅᐸᑦ ᐃᒻᒪᖃ ᑖᒃᑯᐊ ᐊᐱᖅᑯᑕᐅᔪᑦ ᐋᖅᑭᑦᑕᐅᓂᐊᖅᑐᑦ, ᐅᕝᕙᓘᓐᓃᑦ 
ᐃᓱᒪᖅᓴᖅᓯᐅᕈᑕᐅᓗᑎᒃ.  
 
ᐱᓕᕆᖃᑎᒌᒋᐊᖃᖅᑐᒍᑦ ᒪᓕᒐᕐᔪᐊᖅ ᐱᐅᔫᑎᓐᓂᐊᕈᑦᑎᒍ ᐃᓄᓐᓄᑦ ᓄᓇᕗᒻᒥᐅᓄᑦ. ᐊᒻᒪᓗ ᑭᓇᑯᑐᐃᓐᓇᕐᓄᑦ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ. ᑕᐃᒪ? ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᑦᑯᑭᑦᓴᖃᖅᑐᖓ ᐃᓚᖓᓐᓄᑦ ᑎᑎᕋᖅᓯᒪᔪᑦ. ᖃᓄᖅ 
ᐊᓯᖏᑦ ᓄᓇᖃᖅᑳᖅᓯᒪᔪᑦ ᒪᑯᐊ ᑯᐸᐃ ᑕᕐᕋᖓᓂᒥᐅᑦ ᐃᓄᖏᑦ, ᐃᓕᑕᕆᔭᐅᓂᐊᖅᑲᑦ ᐆᒪ ᒪᓕᒐᕐᔪᐊᑉ ᐊᑖᓂ, 
ᐊᑯᐃᓪᓕᐅᕈᑎᖃᔪᒐᑦᑕ, ᐊᕐᕌᓂᐅᕙᓪᓚᐃᔪᖅ, ᐃᓄᒻᒥᒃ ᓄᓇᕗᒻᒨᖅᑐᖃᖅᓱᓂ ᑕᒫᓂᒥᐅᑦᓴᔭᑐᖃᐅᒐᓗᐊᖅᓱᓂ, 
ᑭᓯᐊᓂ ᓄᓇᑖᖃᑕᐅᓯᒪᔪᖅ ᑯᐸᐃᒥ ᐅᑭᐅᖅᑕᖅᑐᖓᓂ. 
 
ᐃᓅᔪᖅ, ᑭᓯᐊᓂ ᐃᓚᐃᓐᓇᖓᓂᒃ ᐱᔪᓐᓇᕐᓂᑖᖅᓯᒪᔪᖅ ᓄᓇᕗᒻᒥ ᓂᕐᔪᑎᓄᑦ. ᓄᓇᕗᒻᒥᐅᑕᐅᒋᐊᖃᕋᒥ ᐊᕐᕌᒍᓂᒃ 
ᓇᓗᓇᐃᖅᑕᐅᓯᒪᔪᓂᒃ ᐱᔪᓐᓇᐅᑎᖏᑦ ᐃᓕᑕᕆᔭᐅᒍᓐᓇᖏᓐᓂᖏᓐᓂ ᐃᓘᓐᓈᒍᑦ. ᖃᑦᓯᓂᖅ ᐊᕐᕌᒍᓂᒃ ᐃᓄᒃ 
ᓄᓇᕗᒻᒥᐅᑕᐅᒋᐊᖃᖅᑲ ᐱᔪᓐᓇᐅᑎᖏᑦ ᐃᓕᑕᕆᔭᐅᓚᐅᓐᖏᓐᓂᖏᓐᓂ? ᐊᑖᓃᑉᐸᑦ ᓄᓇᖃᖅᓯᒪᒋᐊᖃᕐᓂᐅᑉ, 
ᐃᒻᒪᖃ ᖃᐅᔨᔭᐅᓂᐊᖅᑐᑦ ᐃᒻᒥᒃᑯᐊᖅᑎᖅᓯᒪᔪᓂ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐅᐊᕐ. 
 
ᐅᐊᕐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ ᐱᓕᕆᐊᖑᔪᖅ ᑎᑎᕋᖅᓯᒪᔪᖅ 12 ᐊᑖᓂ ᒪᓕᒐᒃᓴᒥᒃ ᐃᓄᐃᑦ ᑯᐸᐃᒥᐅᑦ 
ᐱᔪᓐᓇᐅᑎᖃᕐᒪᑕ ᐊᑐᕈᓐᓇᕐᒥᒃ ᐱᔪᓐᓇᐅᑎᒥᓂᒃ ᓄᓇᑖᕐᓂᕐᒧᑦ ᐱᔪᓐᓇᐅᑎᐅᑉ ᐊᑖᓂ, ᑭᓯᐊᓂ  
ᓄᓇᖃᖅᓯᒪᒋᐊᖃᕐᓂᖓ ᐅᖃᖅᓯᒪᓐᖏᑦᑐᖅ. ᖃᖓᑐᐃᓐᓇᑦᓯᐊᖅ ᑕᐃᒪᐃᒍᓐᓇᖅᑐᑦ, ᐊᒻᒪᓗ ᑕᐃᒫᑦᓴᐃᓐᓇᖅ 
ᓄᓇᑦᓯᐊᕐᒥᐅᑦ, ᐊᓪᓚᖏᑦ ᓴᔅᑳᑦᓱᐊᓐ, ᒫᓂᑑᕙᐅᓪᓗ. ᑖᒃᑯᐊ ᐊᕕᑦᑐᖅᓯᒪᔪᑦ ᐊᑖᓂ ᐃᓛᒃᑰᖅᑐᖅ 40 
ᓄᓇᑖᕐᓂᕐᒧᒃ ᐊᖏᖃᑎᒌᒍᑎᒥ ᖃᓄᑎᒋ ᓄᓇᖃᕆᐊᖃᕆᐊᖏᑦ ᐅᖃᖅᓯᒪᓐᖏᑦᑐᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐊᕐ. ᓱᓕᒃᑲᓐᓂᖅ? ᐊᓇᕈᐊᖅ.  
 
ᐊᓇᕈᐊᖅ: ᑭᖑᓪᓕᖅᐸᐅᕙᓪᓚᐃᔪᖓ. ᐅᖃᖅᓯᒪᔪᖅ ᐃᓄᒃ ᐊᖑᓇᓱᒍᓐᓇᕆᐊᖓ ᓚᐃᓴᓇᓯᖃᕋᓂ ᐊᒻᒪᓗ 
ᐊᑭᓖᖏᓪᓗᓂ, ᐃᓕᑕᕐᓇᕈᓐᓇᐅᑎᒥᓂᒃ ᐱᓯᒪᓚᐅᑐᐊᕈᓂ. ᐅᕙᓐᓄᑦ ᑐᑭᓯᓇᓗᐊᓐᖏᑦᑐᖅ, ᐆᑦᑑᑎᒋᓗᒍ, ᐃᓄᒃ  

ᐊᓯᕙᖅᑲᑦ, ᖃᐅᔨᕗᖓ ᓄᑖᖑᔪᑦ ᐆᒪᔪᕐᓂᐊᖅᑎᐅᔪᑦ ᓄᓇᕗᒻᒦᖔᓐᖏᑦᑐᑦ ᐃᖅᑲᓇᐃᔭᖃᑦᑕᕐᖓᑦ ᓄᓇᕗᒻᒥ 
ᐊᒻᒪᓗ ᑭᓇᑐᐃᓐᓇᕐᒥᑦ ᑭᓇᐅᓂᖏᓐᓂ ᖃᐅᔨᒋᐊᕈᒪᑐᐃᓐᓇᕆᐊᖃᖅᑯᑦ, ᓱᕐᓗ ᐃᒃᑲᕐᕆᐊᓗᒃ ᑮᓇᐅᔭᒃᑯᕕᖓᓂᑦ 
ᐸᐃᑉᐹᖏᑦ ᓇᔅᓴᕋᔭᓐᖏᒻᒪᑦ ᐊᓯᕙᓕᕋᐃᑉᐸᑦ ᑭᓯᐊᓂᓕ ᐆᒪᔪᕐᓂᐊᖅᑎᐅᔪᖅ ᐊᐱᕆᓐᓂᖅᑲᑦ ᐃᓄᒻᒥᑦ 
ᑐᑦᑐᕋᑖᖅᑐᒥᑦ ᐅᕝᕙᓘᓐᓃᑦ ᖁᑭᖅᓯᕋᑖᖅᑐᒥᑦ ᐊᒻᒪᓗ ᐆᒪᔪᕐᓂᐊᖅᑎ ᐅᖃᕈᓐᓇᖅᑯ ᑭᓇᐅᒻᒪᖔᖅᐱᑦ 
ᑕᑯᑎᔪᓐᓇᕿᓐᖔ. 
 
ᑭᓯᐊᓂᓕ ᐃᓅᓪᓗᑕ ᐃᓕᓴᕆᖃᑦᑕᐅᑎᕙᑉᐳᒍᑦ ᐊᒻᒪᓗ ᐊᐱᕆᒋᐊᖃᕐᓇᑕ ᑭᓇᐅᒻᒪᖔᑕ. ᐃᓱᒪᒋᕙᕋᓕ 
ᑎᑎᖅᓯᒪᔪᖅ 10(2) ᐱᔪᓐᓇᐅᑎᒃᑲᓐᓂᐅᔪᖅ, ᑐᑭᓯᑎᑕᐅᒃᑲᓐᓂᕆᐊᖃᕐᑐᒋᓪᓗᒍ ᓇᔅᓴᖃᑦᑕᖏᓐᓂᑯᑦᑎᓐᓄ 
ᐸᐃᑉᐹᓂᑦ. ᐃᓅᓪᓗᑕ ᒪᓕᒐᕐᓂᖅ ᒪᓕᓐᓂᑰᓐᖏᓇᑦᑕ ᐊᒻᒪᓗ ᐱᓇᓱᐊᔾᔮᓇᑕ ᓇᔅᓴᕋᓗᐊᕐᒪᖔᑦᑕ ᑭᓇᐅᓂᑦᑎᓐᓂ 
ᐅᖃᕐᓯᒪᔪᓂᑦ ᖃᖓᓕᒫᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᒍᓪᓚᒐᖅ. 
 
ᑎᒍᓪᓚᒐᖅ (ᑐᓵᔨᑎᒍᑦ): ᐅᖃᐅᓯᖃᑲᐃᓐᓇᕈᓐᓇᕐᒪᖔᕐᒪ ᑕᒪᔅᓱᒪ ᒥᔅᓵᓄᑦ ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ ᑕᒪᓐᓇ 
ᑎᑎᖅᑕᐅᓯᒪᔪᖅ 10(2), ᓱᕐᓗ ᑕᕝᕗᓐᖓᕆᐊᖃᕋᑦᑎᒍ ᐆᒪᔪᕐᓂᐊᖅᑏᑦ ᖃᐅᔨᒪᔪᐃᓐᓇᐅᕙᓐᖏᒻᒪᑕ ᐃᓄᓐᓂ 
ᐃᓄᕐᔫᔮᖅᑐᓂᑦ ᑭᓯᐊᓂᓕ ᐃᓄᓪᓚᕆᐅᓐᖏᑦᑐᓂᑦ. 
 
ᐅᑦᑑᑎᒌᓗᒍ, ᐃᓄᐃᑦ ᐊᒥᓱᓂᑦ ᐃᓄᖃᕐᖓᑦ, ᐃᓄᐃᑦ ᐊᓯᕙᖅᐸᑦᑐᑦ ᐃᓄᖅᔫᔮᑐᑎᑦ ᑭᓯᐊᓂᓕ 
ᐃᓄᓪᓚᕆᐅᓐᖏᑦᑐᑦ, ᐊᒻᒪᓗ ᐱᔪᓐᓇᐅᑎᖃᕐᑐᐃᓐᓇᐅᓪᓗᑎᑦ ᐃᓄᑦᑎᑐᑦ ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᖑ 
ᑎᑎᖅᓯᒪᕙᕗᑦ ᑕᒪᓐᓇ. 
 
ᑭᓇᑐᐃᓐᓇᖅ ᑐᓂᓯᔪᓐᓇᖏᒃᑯᓂ ᑭᓇᐅᓂᕐᒥᓂᑦ ᐅᖃᕐᓯᒪᔪᒥᑦ ᑐᓂᓯᔭᐅᓲᖑᕗᑦ ᐃᑲᕐᕋᓂᑦ 48-ᓂᑦ 
ᑐᓂᓯᔭᕆᐊᖃᕐᑎᑕᐅᓪᓗᑎᑦ ᐆᒪᔪᕐᓂᐊᖅᑎᒧᑦ ᐱᓯᒪᑦᑎᓂᓐᖏᑉᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᐊᑲᐅᓐᖏᓕᐅᕈᑎᖃᖅᑯᖓ ᑎᑎᕋᖅᓯᒪᔪᒥᑦ 10(2) 
ᐱᔪᓐᓇᐅᑎᖃᒃᑲᓂᕐᓂᖅ. 
 
ᐅᖃᕋᑖᕋᒪ, ᐃᒃᑲᕐᕆᐊᓗᒃ ᐆᑦᑑᑎᒋᓗᒍ, ᑭᒃᑯᑐᐃᓐᓇᕐᓄᑦ ᖃᐅᔨᒪᔭᐅᒻᒪᑦ ᑲᖏᖅᑐᒑᐱᒻᒥ ᐊᒻᒪᓗ ᐃᓄᐃᑦ 
ᓄᓇᓕᓐᓃᑦᑐᑦ ᖃᐅᔨᒪᖃᑦᑕᐅᑎᔪᐃᓐᓇᐅᒻᒪᑕ ᑭᓯᐊᓂᓕ ᐅᕙᓂ ᐃᖃᓗᓐᓂ 
ᖃᐅᔨᒪᖃᑦᑕᐅᑎᓐᖏᑐᐃᓐᓇᕆᐊᖃᖅᑯᑦ ᑭᓯᐊᓂᓕ ᐃᓱᒫᓘᑎᒋᕙᕋ ᑕᒫᓂ ᖃᐅᔨᒪᖃᑎᒌᑦᑐᐃᓇᐅᓐᖏᒻᒪᑕ. 
 
ᓱᕐᓗ, ᐃᓄᑐᖃᐅᔪᖅ ᐊᐱᕆᔭᐅᓐᓂᖅᑲᑦ ᑭᓇᐅᒻᒪᖔᖅ ᐊᒻᒪᓗ ᐸᐃᑉᐹᓂᒃ ᑐᔅᓯᕋᕐᕕᐅᑉᐸᑦ ᓱᕙᓕᑭᐊᖑᑎᑦᑎᒐᔭᖅᑯ 
ᑐᓂᓯᒋᐊᖃᓚᐅᖅᓯᒪᓐᖏᓕᒫᕐᖓᑦ ᑮᓇᐅᓂᖓᓂᑦ ᑭᓇᑐᐃᓐᓇᕐᒧᑦ. ᐊᓯᕙᖃᑦᑕᕐᓂᑰᕗᖅ ᓇᔅᓴᕋᓂ ᑭᓇᐅᓂᕐᒥᓂᑦ 
ᐊᒻᒪᓗ ᐊᖁᑦᑐᖅᓯᐅᑎᖃᓐᖏᑐᐃᓐᓇᕆᐊᖃᖅᑯ ᐅᕝᕙᓘᓐᓃᑦ ᑭᓱᑐᐃᓐᓇᕐᒥᑦ ᑎᑎᖅᓯᒪᔪᒥᑦ ᑭᓇᐅᓂᖓᓄᑦ. 
 
ᑕᒪᓐᓇᓕ ᐊᑭᕋᖅᑐᓐᖏᓚᕋ ᑎᑎᕋᖅᓯᒪᔪᖅ 10 ᑭᓯᐊᓂᓕ ᐊᒥᓲᓗᐊᖅᑐᓂᑦ ᐱᖃᕋᓱᒃᑑᔮᕋᑦᑕ ᐃᓄᓐᓄᑦ 
ᒪᓕᑦᑕᐅᔭᕆᐊᓕᓄᑦ ᑎᑎᕋᖅᓯᒪᔪᒥᑦ 2-ᒥ, ᑐᑭᓯᑎᑕᐅᑦᓯᐊᕈᒪᕗᖓᐃᓛᒃ ᒥᑦᓵᓄᑦ 11(4) 
ᑭᓪᓛᓕᑦᑕᕐᕕᖃᖅᑎᑦᓯᓐᖏᓐᓃᑦ 

ᑐᑭᓯᑎᑕᐅᑦᓯᐊᕈᒪᑐᐃᓐᓇᑲᐃᓐᓇᕐᑐᖓ ᖃᓄᖅ ᑐᑭᖃᑦᓯᐊᕐᒪᖔᖅ ᐃᓄᒃ, ᐱᔾᔪᑎᒋᓗᒍ ᑳᓐᑐᕌᒃᑯᑦ 
ᐃᖅᑲᓇᐃᔭᕐᑎᑦᓯᓂᖅ ᑭᓪᓕᓕᑦᑎᑦᓯᒋᐊᕐᑐᖅ ᐃᓅᑉ ᐱᔪᓐᓇᕐᓂᖓᓂᒃ ᐆᒪᔪᕐᓂᐊᓂᕐᒥᒃ ᐅᕝᕙᓗ ᐆᒪᔪᕐᓂᕐᒥᒃ ᐃᓅᑉ 
ᓈᒻᒪᒋᔭᒥᑎᒍᑦ ᐃᑲᕐᕋᑎᒍᑦ ᐊᑐᓐᖏᓕᕐᑎᑕᐅᒋᐊᓕᒃ. 
 
ᐱᐅᒋᔭᕋ ᑕᐃᒪᐃᓕᖓᓂᖓ, ᑭᓯᐊᓂ ᐃᓄᐃᑦ ᐃᓚᖏᑦ, ᖃᐅᔨᒪᔪᑎᑦ, ᐊᓪᓛᑦ ᐊᖑᓇᓱᑦᑎ ᐊᓯᕙᕈᒪᒐᓗᐊᕈᓂ 
ᓯᓚᑦᓯᐊᒥ, ᐊᖏᕐᑕᐅᓐᖏᑐᐃᓐᓇᕆᐊᓖᑦ ᐊᖓᔪᖅᖄᒥᓐᓄᑦ. ᐊᓯᕙᕈᓐᓇᕐᑎᑕᐅᒋᐊᓖᑦ ᓯᓚᑦᓯᐊᖑᑎᓪᓗᒍ. 
 
ᐃᓛᖃᐃ ᑕᒪᓐᓇ ᑐᑭᓯᓐᓪᓇᕐᑎᒋᐊᕈᓐᓇᕐᑕᐃᑦ ᐱᐅᓯᒋᐊᑐᐃᓐᓇᕐᓗᒍ, ᐊᓯᕙᕈᓐᓇᕐᓗᓂ ᐃᑲᕐᕋᓂ ᐊᑲᐅᒋᔭᒥᓂ. 
ᑭᓯᐊᓂ ᖃᖓᑐᐃᓐᓇᐅᒍᓐᓇᕆᐊᓕᒃ ᐊᓯᕙᕈᒪᓕᑐᐊᕈᓂ ᓯᓚᑦᓯᐊᒥ. 
 
ᐃᓛᖃᐃ ᑕᒻᒪᕐᑐᖓ ᑭᓯᐊᓂ ᑎᑎᕋᖅᓯᒪᒋᐊᖃᖅᐸᓪᓚᐃᔪᖅ ᒪᓕᒐᕐᒥ 4-ᒥ ᑕᐃᓐᓇ ᐊᖑᓇᓱᒍᓐᓇᓐᖏᒋᐊᖓ 
ᐃᑲᕐᕋᓂ ᐊᑲᐅᒋᔭᒥᒍᑦ ᑭᓯᐊᓂ ᐃᖅᑲᓇᐃᔭᕐᓇᐅᑎᓪᓗᒍ ᐊᒻᒪ ᓯᓚᑦᓯᐊᖑᓕᕐᐸᑦ. ᓇᑯᕐᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑎᒍᓪᓚᒐᖅ 
 
ᑎᒍᓪᓚᒐᖅ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᑕᐃᓐᓇ ᑎᑎᖅᑲᖅ ᑐᕌᖓᕕᓕᒃ, ᐆᑦᑑᑎᒋᓗᒍ ᑕᐃᒃᑯᓄᖓ 
ᐃᖅᑲᓇᐃᔭᕐᑐᓄᑦ ᐅᕐᓱᐊᓗᓕᕆᔨᓂ ᐅᔭᕋᓐᓂᐊᕐᕕᓐᓂᓘᓐᓃᑦ ᑕᐃᒃᑯᐊ ᑭᓪᓛᓕᑦᓯᒪᔪᒥᒃ ᐱᔪᓐᓇᕐᓂᖃᕐᒪᑕ 
ᐃᖅᑲᓇᐅᔭᕐᓇᐅᑎᓪᓗᒍ ᐊᓪᓛᑦ ᑕᐃᒃᑯᐊ ᐅᔭᕋᓐᓂᐊᕐᑏᑦ, ᐆᒪᔪᕐᑎᓯᑦᑕᐃᓕᓇᔭᓐᖏᑦᑐᑦ ᐃᖅᑲᓇᐃᔭᕐᓇᐅᒐᓗᐊᕐᐸᑦ. 
 
ᑕᐃᒪ ᑖᒃᑯᐊ ᑕᐃᒃᑯᓂᖓ ᓴᐳᔾᔨᒍᑕᐅᒋᐊᖅᓯᒪᕗᑦ, ᐱᓗᐊᕐᑐᒥᒃ ᓄᓇᕗᒻᒥ ᓄᓇᑖᖅᓯᒪᖃᑏᑦ ᐃᖅᑲᓇᐃᔭᕐᑐᑦ 
ᑕᐃᒪᐃᑦᑐᓂ ᐅᖃᕐᑕᐅᒻᒪᑕ 5.2.3-ᒥ, ᐱᔪᓐᓇᕐᑐᑦ, ᑕᐃᒪ ᑖᒃᑯᐊ ᐃᑲᔪᕈᑕᐅᒋᖅᓯᒪᕗᑦ ᐃᓄᐃᑦ ᐱᔪᓐᓇᐅᑎᖏᓐᓂᒃ 
ᐅᒪᔪᕐᓂᐊᕈᓐᓇᖁᔾᓗᒋᑦ ᐃᑲᕐᕋᓂ ᐃᖅᑲᓇᐃᔭᕐᓇᐅᖏᑦᑐᓂ ᐊᒻᒪ ᐃᓚᖓᑦ ᐊᐱᖅᑯᑎᐅᑉ ᑭᐅᔪᒪᓗᐊᓐᖏᑕᕋ, 
ᑕᐃᓐᓇ ᐃᓚᖓ ᐊᐱᖅᑯᑦ ᐱᔪᓐᓇᕐᕕᒋᓐᖏᑐᐃᓐᓇᕆᐊᖃᕋᑦᑎᒍ ᐱᓪᓗᒍ ᐃᖅᑲᓇᐃᔭᕐᑐᓕᕆᓂᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐱᔭᕇᖅᑮᑦ ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᐄ, ᐱᔪᓐᓇᕐᕕᒋᓐᖏᑕᖓ ᐊᐱᖅᑯᑎᒐ ᐱᓪᓗᒍ ᐃᖅᑲᓇᐃᔭᕐᑐᓕᕆᓂᖅ ᐱᔪᓐᓇᕐᓂᖏᓪᓗ 
ᐃᖅᑲᓇᐃᔭᕐᑎᐅᓗᑎᒃ. ᑕᐃᒪ ᐊᐱᕆᒃᑲᓐᓂᕈᒪᑐᐃᓐᓇᓕᕐᐳᖓ, ᐄ ᑲᐅᔨᒪᔪᖓ ᓇᑭᓐᖔᕐᒪᖔᑕ ᑕᐃᒃᑯᐊ, ᑭᓯᐊᓂ 
ᑕᐃᒃᑯᓄᖓᑐᐊᖅ ᑐᕌᕐᐸᑦ ᐃᖅᑲᓇᐃᔭᕐᑐᓄᑦ ᑕᐃᒪᐃᑦᑐᓂᒃ. 
 
ᐅᓇ ᐆᑦᑑᑎᒋᓗᒍ, ᐃᖅᑲᓇᐃᔭᕐᑎᑕᖃᕐᐸᑦ ᐅᒃᑯᓯᑦᓴᓕᒻᒥ ᓇᐅᔭᒥᐅᖑᓗᓂ, ᑕᐃᑯᖓ ᓄᓇᖓᓄᐊᕐᓗᑕ 
ᑐᖁᓕᕐᑎᓪᓗᒍ ᐃᓄᐃᑦ ᓂᕿᖓᓂᒃ ᓂᕆᔪᒪᒧᑦ. ᓇᑦᓯᕐᑐᒥᓂᐅᓗᓂ, ᑭᓯᐊᓂ ᑎᕐᓕᖏᓐᓂ ᐱᒋᐊᖃᖅᑲᐅᓗᒍ 
ᐊᖓᔪᖅᑳᓂ ᐳᓚᕋᑦᑎᓄᑦ ᑕᑯᔭᐅᑦᑕᕈᐊᕐᒪᑦ. 
 
ᑕᐃᒪᖃᐃ ᑖᓐᓇ ᑎᑎᕋᖅᑕᐅᓯᒪᓂᖓ ᑕᕝᕗᖓ ᑐᕌᕋᔭᖅᑲ. ᑐᑦᑐᓕᐊᕈᓐᓇᓚᐅᓐᖏᑦᑐᖅ, ᐃᖃᓪᓕᐊᕈᓐᓇᕋᓂ, 
ᑕᐃᒪ ᑕᒪᓐᓇ ᑐᕌᕐᕕᖃᕋᔭᖅᑲ, ᐅᕝᕙᓗ ᑭᓪᓛᓕᕝᕕᖃᖅᑲ ᑖᓐᓇ ᒪᓕᒐᖅ, ᑭᓯᐊᓂ ᐊᑐᕈᓐᓇᕋᔭᕐᑑᑎᒐ 
ᐅᒃᑯᓯᑦᓴᓕᒻᒥ, ᑕᐃᒃᑯᐊ ᐃᓚᒋᑦ ᐱᕐᓕᓕᕐᓂᕐᐸᑕ ᐃᓄᐃᑦ ᓂᕿᖏᓐᓂᒃ ᑐᖅᑐᖃᖅᑎᓪᓗᒍ ᐃᖃᓗᖃᕐᓗᓂᓗ 
ᓇᒥᑐᐃᓐᓇᖅ, ᑕᒪᓐᓇ ᐳᓚᕋᑎᓄᑦ ᐅᐸᒐᕐᒦᓪᓗᓂᑦᑕᐅᖅ. ᓇᑯᕐᒦᒃ, ᐃᑦᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᐊ. 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᔪᓐᓇᐅᑦ ᐊᑐᖅᐳᖅ ᓄᓇᕗᓕᒫᕐᒥᑦ ᐊᒻᒪ ᑕᐃᒪᐃᑦᑐᓕᕆᓂᓕᒫᓄᑦ, 
ᑳᓐᑐᕌᒃᑯᑦ ᐃᖅᑲᓇᐃᔭᖅᑎᓕᒫᓄᑦ ᓄᓇᕗᒻᒥ ᐊᒻᒪ ᐱᔪᓐᓇᕐᓂᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑐᒎᖅᑐᖅ): ᑐᑭᓯᕋᑖᓐᖏᓇᒃᑯ ᑖᓐᓇ ᐱᔾᔪᑎᖃᖅᑐᖅ ᐊᖏᕈᑦ 5-ᒥᑦ ᓄᓇᕗᑖᕐᓂᕐᒧᑦ 
ᐊᖏᕈᒻᒥᑦ. ᐅᖃᐅᓯᖃᕐᒪᑦ ᓚᐃᓴᐃᓐᓇᕐᓄᑦ, ᓚᐃᓴᓄᑦ ᐊᖑᓇᓱᓐᓂᕐᒧᑦ ᒥᖅᑯᖃᖅᑐᓄᑦ ᐆᒪᔪᕐᓄ, 
ᐅᖃᖅᓯᒪᒻᒪᑦ ᑭᓇᑐᐃᓐᓇᖅ ᐱᔪᓐᓇᕐᓂᖃᕐᒪᑦ ᓯᕈᕐᖓᒍᑦ ᐊᑦᑑᕙ 27, 1981, ᑕᒪᓐᓇ ᖃᓄᖅ ᑐᑭᖃᕐᒪᑦ? 
ᑕᐃᒃᑯᐊᖑᓚᐅᖅᐹᑦ ᓚᐃᓴᓖᑦ ᓯᕗᕐᖓᒍᑦ ᑖᒃᓱᒪ ᐅᓪᓘᑉ? ᑕᒪᓐᓇ ᑭᓱᒨᖓᕙ? ᑐᑭᓯᖏᓐᓇᒃᑯ 
ᓇᓗᓇᐃᖅᓯᕕᐅᒃᑲᓐᓂᕈᒪᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑭᓇ ᑭᐅᓂᐊᖅᐸ ᑕᒪᑐᒧᖓ? ᐅᐊ. 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᓚᒋᕚ ᑕᐃᑲᓐᖓᑦ ᓄᓇᑖᕐᓂᕐᒧᑦ ᐊᖏᕈᒻᒥᑦ. ᐱᔾᔪᑎᖃᖅᐳᖅ 
ᓚᐃᓴᐃᓐᓇᕐᓄᑦ, ᒥᖅᑯᓕᓐᓄᑦ ᐆᒪᔪᕐᓄᑦ. ᐃᓄᐃᑦ ᐱᔪᓐᓇᐅᑎᖃᕐᒪᑕ ᓚᐃᓴᖃᓐᖏᓪᓗᑎᒃ, ᑕᒪᓐᓇ 
ᐊᑐᓐᖏᓚᖅ ᐃᓄᓐᓄᑦ. ᓚᐃᓴᖃᖅᑑᑉᐸᑦ ᑕᐃᓐᓇ ᐱᖃᓚᐳᖅᑐᖅ GHL-ᒥᑦ ᐊᑦᑑᕙ 27, 1981-ᒥ 
ᐊᖑᓇᓱᒍᓐᓇᓚᐅᖅᐳᖅ ᒥᖅᑯᓕᓐᓂᒃ ᐆᒪᔪᕐᓂᒃ. ᑕᒪᓐᓇ ᐃᓚᓕᐅᑎᓐᖏᓚᖅ ᐱᔾᔪᑎᒋᓪᓗᒍ ᐃᓄᐃᑦ 
ᐊᖑᓇᓱᒍᓐᓇᕐᒪᑕ ᒥᖅᑯᓕᓐᓂᒃ ᐆᒪᔪᕐᓂᒃ. ᐊᒻᒪ (b) ᓲᖃᐃᒻᒪ ᑕᐃᓐᓇ ᐊᖏᕈᑎᖃᖅᑎᐅᕗᖅ ᐊᒻᒪ 
ᐅᖃᐅᔾᔨᒋᐊᖅᑎᐅᓪᓗᓂ ᐆᒪᔪᕐᓂᐊᖅᑎᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᐊ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ ᓇᓗᓇᐃᖅᓯᑦᑎᐊᕋᕕᑦ. ᐃᓚᖓᓂᑦ 42 (2) ᐅᖃᐅᓯᖃᕐᒪᑦ 
ᐱᓯᒪᑦᑎᒋᐊᖃᕐᓂᕐᒥᑦ ᑭᓇᐅᒻᒪᖔᖅᐱᑦ ᓇᓗᓇᐃᒃᑯᑎᒥᑦ. ᐃᓄᒃ ᑭᓇᑐᐃᓐᓇᕐᓘᓐᓃᑦ ᐊᑐᖅᑐᖅ 
ᐱᔪᓐᓇᐅᑎᖏᓐᓂᑦ ᐊᖑᓇᓱᓐᓇᕐᓂᕐᒧᑦ ᐆᒪᔪᕐᓂᒃ ᐃᓗᐊᓂ 12, 13, ᐅᕝᕙᓘᓐᓃᑦ 14 ᐱᓯᒪᑦᑎᒋᐊᖃᖅᐳᖅ 
ᑭᓇᐅᒻᒪᖔᖅ ᓇᓗᓇᒃᑯᑎᒥᓐᓂᒃ ᐊᖑᓇᓱᑦᑎᓪᓗᒍ ᐆᒪᔪᕐᓂᒃ. 
 
ᑕᒪᓐᓇ ᑐᑭᓯᓪᓚᑦᑖᓐᖏᓇᒃᑯ. ᑕᒪᓐᓇ ᐊᔾᔨᒋᓐᖏᒻᒪᕆᒻᒪᒍ ᐱᔾᔪᑎᒋᓪᓗᒍ ᓇᔅᓴᕋᔭᓐᖏᓇᒃᑯ ᑮᓇᐅᔭᒃᑯᕕᒐ 
ᓄᓇᑐᐃᓐᓇᕐᒧᑦ ᐊᐅᓪᓚᖅᑎᓪᓗᖓ, ᑕᒪᓐᓇ ᐊᓯᐊᒎᖅᑕᐅᔪᓐᓇᖅᐹ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᐃᓚᖏᑦ ᑕᒪᒃᑯᐊ ᐊᒡᒍᖅᓯᒪᔪᑦ ᐱᓕᕆᐊᖑᕙᓪᓕᐊᓕᕇᖅᐳᑦ 
ᐊᒡᒍᖅᓯᒪᔪᒃᑰᓚᐅᖅᑎᓐᓇᑕ ᓱᓕ. 
 
ᐊᒡᒍᖅᓯᒪᔪᑦ 42-ᒥᑦ ᐅᖃᖅᓯᒪᒻᒪᑦ ᐊᐱᖅᑯᑎᐅᖅᑲᐅᔪᒧᑦ ᐅᐊᑦᑎᐊᕈ ᑭᓇᑐᐃᓐᓇᖅ ᐃᓄᒃ 
ᓇᔅᓴᐃᓐᓇᕆᐊᖃᕐᒪᑦ ᓇᓗᓇᐃᒃᑯᑎᒥᓐᓂᒃ ᑭᓇᐅᒻᒪᖔᕐᒥᒃ ᓄᓇᑐᐃᓐᓇᕐᒦᑎᓪᓗᒍ, 
ᐱᕕᔅᓴᖃᖅᑎᑕᐅᔪᓐᓇᖅᑐᑎᓪᓗ 48-ᓂᒃ ᐃᑲᕐᕋᓂᒃ ᓴᖅᑮᖁᓪᓗᒋᑦ ᑭᓇᐅᒻᒪᖔᖅ ᓇᓗᓇᐃᕈᑎᖏᓐᓂᑦ. 
ᓄᓇᕗᒻᒥ ᐃᓚᒋᔭᐅᔾᔪᑎᐅᔪᑦ ᓈᒻᒪᒃᑲᔭᖅᐳᑦ ᓇᓗᓇᐃᕈᑎᐅᓪᓗᑎᒃ ᑭᓇᐅᒻᒪᖔᕐᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐊᓇᕈᐊᖅ. 
 



ᐱᖓᔪᐊᑦ, ᑎᓯᐱᕆ 3, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

4791 

ᐊᓇᕈᐊᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐅᖃᖅᓯᒪᓐᖏᒻᒪᑦ ᑕᕝᕙᓂ. ᓇᐅᒃᑯᑦ ᐅᖃᖅᓯᒪᕙ ᓄᓇᕗᑦ 
ᑐᓐᖓᕕᒃᑯᑦ ᐅᕝᕙᓘᓐᓃᑦ 48-ᓂᒃ ᐃᑲᕐᕋᓂᒃ ᐱᕕᔅᓴᖃᖅᑎᑕᐅᓂᕐᒥᑦ ᐱᔾᔪᑎᒋᓪᓗᒍ 
ᐱᕕᔅᓴᖃᖅᑎᒋᐊᖃᕋᑦᑎᒃᑯ ᐃᓄᐃᑦ ᑕᒪᑐᒧᖓ. ᓇᒥ ᐅᖃᖅᓯᒪᕙ ᒪᓕᒐᔅᓴᕐᒥᑦ 48-ᓂᒃ ᐃᑲᕐᕋᓂᒃ 
ᐱᕕᔅᓴᖃᖅᑎᑕᐅᓂᐊᕆᐊᖏᑕ ᓇᓗᓇᐃᕕᑎᒥᑦ ᐱᓇᓱᐊᖅᑎᓪᓗᒋᑦ ᑭᓇᐅᒻᒪᖔᕐᒥᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᒪᑉᐱᖅᑐᒐᖅ ᒪᑉᐱᕈᕕᐅᒃ ᐊᒡᒍᖅᓯᒪᔪᖅ 43. 
ᐊᑖᓃᑉᐳᖅ 43 ᐊᒡᒍᖅᓯᒪᔪᓂᑦ. ᖁᔭᓐᓇᒦᒃ. 
  
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᖅᑲᐃᑎᑦᑎᒋᐊᕈᒪᑐᐃᓐᓇᖅᑐᖓ. ᑖᒃᑯᓄᓐᖓᕐᓂᐊᕋᑦᑕ ᐊᒡᒍᖅᓯᒪᔪᓄᑦ. 
ᐊᒡᒍᖅᓯᒪᔪᒃᑰᓕᕈᑦᑕ ᐊᐳᖅᓱᕈᓐᓇᑦᑎᐊᕐᓂᐊᖅᐳᓯ ᐊᑐᓂᑦ ᐊᒡᒍᖅᓯᒪᔪᑦ ᒥᔅᓵᓄᑦ. ᖃᓄᐃᔅᓴᓐᖏᓚᓰ? 
ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ. ᑖᓐᓇ ᒪᓕᒐᔅᓴᖅ, ᐊᑐᓕᖅᐸᑦ ᑭᒃᑯᑦ ᐱᓕᕆᐊᖃᕐᓂᐊᖅᐸᑦ 
ᒪᓕᒐᕐᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᑦ ᓄᓇᕗᒻᒥ ᑲᒪᓛᖅᑐᑦ 
ᐊᐅᓚᑕᐅᓂᖓᓄᑦ ᒪᓕᒐᐅᑉ, ᑭᓯᐊᓂᓕ ᐅᕙᓂ ᑎᑎᕋᕐᓯᒪᒻᒥᔪᖅ ᑕᐃᒃᑯᐊ ᓄᓇᓕᓐᓂ ᐆᒪᔪᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏᑦ 
ᖃᐅᔨᒪᑎᑕᐅᖃᑦᑕᕐᓂᐊᖅᑐᑦ, ᑖᓐᓇ ᒐᕙᒪᒃᑯᓐᓄᑦ ᒪᓕᒐᐅᒐᓗᐊᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ)ᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᑐᑭᓯᓇᑦᑎᐊᖅᑐᒥ ᑭᐅᒻᒪᑦ. ᐅᖃᖅᑲᐅᒻᒪᑦ 
ᑕᒪᒃᑯᐊ ᓄᓇᓕᓐᓂ ᐆᒪᔪᓕᕆᔨᒃᑯᑦ ᑲᑎᔨᖏᑦ ᖃᐅᔨᒪᑎᑕᐅᖃᑦᑕᕐᓂᐊᒪᑕ ᑲᒪᒋᔭᐅᓂᖓᓄᑦ ᒪᓕᒐᖅ ᐊᒻᒪ ᑕᒪᓐᓇ 
ᐃᓱᒪᒋᓪᓗᒍ ᑭᐅᔾᔪᑕᐅᓂᖓ, ᐃᓱᒪᒋᐊᕐᓂᐊᕆᕗᓯ ᑕᐃᒃᑯᐊ ᓄᓇᓕᓐᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 
ᑮᓇᐅᔭᖃᓗᐊᓐᖏᓪᓚᕆᒻᒪᑕ. 
 
ᖃᐅᔨᒍᒪᒐᓗᐊᖅᑐᖓ ᑕᐃᒃᑯᐊ ᑮᓇᐅᔭᑦ ᐊᑐᖅᑐᒃᓴᖁᑎᒋᕙᒃᑕᖏᑦ ᐊᒥᓱᕈᕆᐊᖅᑕᐅᓂᐊᕐᒪᖔᑕ, ᐱᔾᔪᑎᒋᓪᓗᒋᑦ 
ᑲᒪᒋᔭᕆᐊᖃᕐᓂᐊᖅᑕᖏᑦ ᐊᒥᓱᕈᒃᑲᓐᓂᕆᐊᖃᕐᓂᐊᕐᒥᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐅᐊᑦᑎᐊᕈ ᐅᖃᖅᑲᐅᒐᒪ, ᑕᐃᒪᓕᖃᐃ ᓇᓗᓇᐃᕐᓗᐊᓗᐊᕐᓂᖏᓐᓇᒃᑯᑦ 
ᑕᐃᓐᓇ ᐊᖏᖃᑎᒌᒍᑕᐅᔪᖅ ᐋᖅᑭᒃᓯᒪᓕᖅᐸᑦ ᑭᖑᓂᐊᓂᑦ ᖁᓕᑦ ᐊᕐᕌᒍᑦ ᐊᑐᓕᖅᑎᑕᐅᓚᐅᕐᓗᓂ, ᑕᐃᒪᓕ 
ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏᑦ ᑮᓇᐅᔭᖃᖅᑎᑎᒃᑲᓂᕐᓂᐊᖅᐳᑦ ᑕᒪᒃᑯᓄᖓ ᑲᒪᒋᔭᐅᔾᔪᑎᑲᓐᓂᖏᓐᓄᑦ ᐊᒻᒪ 
ᐅᕙᒍ ᒐᕙᒪᐅᓪᓗᑕ ᒪᓕᒃᑕᑲᕋᔭᖅᑐᒍᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᒥᓱᕈᕆᐊᖅᑕᐅᓂᖏᓐᓄᑦ. ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑮᓇᐅᔭᖃᖅᑎᑎᔨᐅᓪᓗᐊᑕᕐᒪᑕ ᓄᓇᓕᓐᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ 
ᑕᐃᒃᑯᐊ ᐃᑲᔪᐊᕐᔪᐸᒃᑭᓪᓗᑎᒍᑦ. 
 
ᑕᐃᒪᓐᓇ ᐊᖏᖃᑎ `ᒌᒍᑕᐅᔪᖅ ᐱᔭᕇᖅᑕᐅᓯᒪᓕᖅᐸᑦ, ᐅᕙᒍᑦᑕᐅᖅ ᒐᕙᒪᐅᔪᒍ ᒪᓕᒃᓴᓂᐊᕐᒥᔪᒍ 
ᐊᒥᓱᕈᕆᐊᖅᑕᐅᓂᖏᓐᓄᑦ ᑮᓇᐅᔭᐃᑦ ᐊᑐᖅᑐᒃᓴᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᓇ ᒪᓕᒐᒃᓴᖅ, ᐊᑐᓕᖅᑎᑕᐅᓯᒪᓕᖅᐸᑦ, ᑕᐃᒪᓕ ᐅᖃᖅᐸ ᑕᐃᒃᑯᐊ 
ᓄᓇᓕᓐᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑕ ᑮᓇᐅᔭᐃᑦ ᐊᑐᖅᑐᒃᓴᖁᑎᖏᑦ ᐊᒥᓱᕈᕆᐊᖅᑕᐅᒐᔭᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐅᐊᑦᑎᐊᕈ ᐅᖃᖅᑲᐅᒐᒪ. ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑲᐅᔪᖓ, 
ᑕᐃᒃᑯᐊ ᐊᑐᓕᖅᑎᑕᐅᓂᖏᓐᓄᑦ ᑳᓐᑐᕌᖑᔪᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᒻᒪ ᓄᓇᕗᒥ ᑐᓐᖓᕕᒃᑯᓐᓄᑦ 
ᐱᔭᕇᖅᑕᐅᓯᒪᓕᖅᐸᑦ, ᑕᐃᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒥᓱᕈᕆᐊᕐᓯᒐᔭᖅᐳᑦ ᑮᓇᐅᔭᓂᒃ 
ᐊᑐᖅᑐᒃᓴᓂᒃ, ᑕᐃᒪᓕ ᐅᕙᒍ ᒐᕙᒪᐅᓪᓗᑕ ᐃᓱᒪᒋᐊᒃᑲᓐᓂᕋᔭᕆᕗᒍ ᐋᖅᑭᒃᓱᐃᒃᑲᓂᕐᓂᕐᒧᑦ ᑮᓇᐅᔭᓂᒃ 
ᐊᑐᖅᑐᒃᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ, ᒪᓕᓪᓗᒍ ᐅᖃᐅᓯᕆᔭᖏᑦ, ᐅᖃᖅᐸ 
ᐋᔩᖃᑎᖃᕐᓯᒪᕙᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᒥᓱᕈᕆᐊᖅᑕᐅᓂᖏᓐᓄᑦ ᑮᓇᔭᐃᑦ ᐊᑐᖅᑐᒃᓴᐅᔪᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐊᒃᑲ, ᐋᔩᖃᑎᖃᓐᖏᑦᑐᒍ ᑲᓇᑕᐅᑉ ᒐᕙᒪᒃᑯᖏᓐᓂᑦ, 
ᐅᖃᑐᐃᓐᓇᖅᑐᖓᓕ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏᑦ 
ᐋᔩᖃᑎᒋᒐᓱᐊᕐᒪᑕ ᐊᑐᓕᖅᑎᑕᐅᓂᖓᓄᑦ ᑳᓐᑐᕌᖑᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐃᓐᓇ ᒪᓕᒐᒃᓴᖅ ᐊᑐᓕᖅᐸᑦ, ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ 
ᑲᒪᒋᔭᖃᒃᑲᓐᓂᕆᐊᖃᓚᓕᕐᒪᑕ ᐃᖅᓇᐃᔭᖅᑎᑖᒃᑲᓂᕆᐊᖃᕋᔭᑐᓴᐅᓪᓗᑎᒃ ᒐᕙᒪᒃᑯᓪᓗ ᑮᓇᐅᔭᖃᖅᑎᑦᑎᐊᖅᑐᑎᒃ. 
 
ᑕᐃᒪᓕ ᖃᐅᔨᒍᒪᑐᐃᓐᓇᖅᑐᖓ ᑕᐃᒃᑯᐊ ᐊᒥᓱᕈᕆᐊᖅᑕᐅᔪᓐᓇᕐᓂᐊᕐᒪᖔᑕ ᑮᓇᐅᔭᐃᑦ ᑕᐃᒃᑯᐊ ᓄᓇᓕᐅᔪᓂ 
ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᑲᒪᒋᔭᖃᒃᑲᓐᓂᓛᓕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓵᓪᓗᒋᑦ ᐊᐱᖅᑯᓯᐅᔪᑦ ᑭᐅᔾᔪᑕᐅᔪᓪᓗ, 
ᑐᑭᓯᐅᒪᖃᑎᒋᑦᑎᐊᕋᓗᐊᕐᒪᖔᑦᑕ. ᐃᒃᑲᕐᕆᐊᓗᒃ ᐊᐱᖅᓱᖃᐅᒻᒪᑦ ᑭᒃᑯᑦ ᐊᐅᓚᑎᓛᕐᒪᖔᑕ ᒪᓕᒐᕐᒥ ᑖᒃᓱᒥᖓ. 
 
ᖃᐅᔨᒪᒍᒪᑐᐃᓐᓇᖅᑐᖓ ᐃᒃᑲᕐᕆᐊᓗᒃ ᑕᐃᒪᐃᑦᑐᒥᒃ ᐊᐱᖅᓱᖃᐅᒻᒪᖔᖅ ᐅᓇ ᒪᓕᒐᖅ ᑭᓇᒃᑯᓐᓄᑦ 
ᑐᕌᖓᓚᕐᒪᖓᑦ. ᐆᒪᔪᕐᓂᐊᖅᑎᓄᑦ, ᑕᐃᒃᑯᐊ ᐊᐅᓚᑦᑎᓛᕐᒪᖔᑕ ᒪᓕᒐᕐᒥᒃ ᑕᐃᒪᓕ, ᐃᓱᒪᑐᐃᓐᓇᖅᑐᖓ ᑖᒃᑯᐊ 
ᑐᑭᓯᑦᑎᐊᖃᑦᑕᐅᑎᓯᒪᓐᖏᒻᒪᖔᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᑦᑎᐊᕈᒃᑯᓕ ᐊᐱᖅᑯᓯᕆᔭᖓ, ᐄ, 
ᒐᕙᒪᒃᑯᑦ ᐊᐅᓚᔾᔨᓂᐊᖅᑯᑦ ᐱᖁᔭᕐᒥᑦ ᒐᕙᒪᒃᑯᓐᓂᑦ ᐱᖁᔭᐅᒻᒪᑦ ᐊᒻᒪᓗ ᑕᒪᓐᓇ ᑭᐅᔾᔪᑎᒋᕙᕋ. ᐃᒃᑲᕐᕆᐊᓘᑉ 
ᐊᐱᖅᑯᓯᕆᕙᓪᓚᐃᕋᑖᕐᖓᒍ, ᑕᐃᒪᓐᓇᓕ ᑐᑭᓯᕋᑖᕋᒃᑯ, ᑕᒪᓐᓇ ᒪᓕᒐᒃᓴᖅ ᐊᐅᓚᑕᐅᒐᔭᕐᒪᖔᖅ ᒐᕙᒪᒃᑯᓐᓄᑦ.  
 
ᐱᒡᒐᓇᖅᑯ ᐊᒥᓲᓂᖅᓴᓂᑦ ᑮᓇᐅᔭᓂᑦ ᐱᑕᖃᕐᓂᐊᕐᒪᖔᖅ ᓄᓇᓕᓐᓂ ᐆᒪᔪᕐᓂᐊᑎᒃᑯᓐᓄᑦ, ᑲᑎᒪᔨᖃᕐᖓᑕ 
ᓄᓇᓕᓐᓂ, ᖃᐅᔨᑎᑕᐅᓂᐊᖅᑯᑦ ᑕᒪᔅᓱᒥᖓ ᓄᑖᒥ ᐱᖁᔭᕐᒥᑦ ᐊᒻᒪᓗ ᐃᒃᓯᕙᐅᑕᐅᔪᑦ ᓄᓇᓕᓐᓂ 
ᐆᒪᔪᕐᓂᐊᖅᑎᐅᔪᓂᑦ ᑐᑭᓯᔪᓐᓇᑎᐊᖅᑯᑦ ᐱᖃᑕᐅᖃᑦᑕᕐᓂᖏᓐᓄᑦ ᑕᒪᓐᓇ ᒪᓕᒐᒃᓴᖅ ᓴᓇᔭᐅᕙᓪᓕᐊᓕᖅᑎᓪᓗᒍ. 
 
ᑐᓂᓯᓯᒪᔪᐃᓐᓇᐅᓱᒋᕙᒃᑲᑦ ᓄᓇᓕᓐᓂ ᐆᒪᔪᕐᓂᐊᖅᑎᓕᒫᓄᑦ ᐱᔾᔪᑎᕐᑐᒥᑦ ᒪᓕᒐᒃᓴᐅᔪᒥᑦ ᐊᒻᒪᓗ ᖃᓄᖅ ᑕᒪᓐᓇ 
ᐊᑦᑐᐃᓐᓂᖃᕐᓂᐊᕐᒪᖔᖅ ᑲᒪᒋᓂᐊᖅᑕᖏᓐᓂ ᓄᓇᓕᓐᓂ ᐆᒪᔪᓕᕆᔨᒃᑯᓐᓂ ᐊᒻᒪᓗ ᐅᖃᖃᑦᑕᖅᑯᒍᑦ 
ᓂᕆᐅᓂᖃᒻᒪᕆᒻᒪᑕ ᑕᒪᔅᓱᒥᖓ ᒪᓕᒐᒃᓴᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒐ ᕿᓚᕝᕙᖅ ᑭᐅᑦᑎᐊᓪᓚᕆᑉᐹ 
ᐅᕙᓐᓄᑦ. ᑕᒪᒃᑯᐊ ᑲᑐᔾᔨᖃᑎᒌᖑᔪᑦ ᐊᐅᓚᔾᔨᓂᐊᖅᑯᑦ ᓱᕐᓗ ᓄᓇᓕᓐᓂ ᐆᒪᔪᕐᓂᐊᑎᒃᑯᑦ. ᐅᖃᕐᖓᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕗᒻᒥ ᑐᓐᖓᕕᒃᑯᑦ ᐃᑲᔪᖅᑐᐃᔪᑦ ᑮᓇᐅᔭᓂᑦ ᐊᒻᒪᓗ ᐃᑲᔪᖅᑐᑎᑦ 
ᐱᖁᔨᓯᒪᓪᓗᑎ ᐊᒥᓲᓂᖅᓴᓂᑦ ᐱᑕᖃᕐᓂᐊᕋᓗᐊᕐᒪᖔᖅ ᓄᓇᓕᓐᓂ ᐆᒪᔪᕐᓂᐊᖅᑎᒃᑯᑦ ᑮᓇᐅᔭᖏᓐᓂ. 
 
ᑲᒪᒋᑦᑎᐊᕆᐊᖃᕐᒪᕆᑉᐸᕗᑦ ᑕᒪᒃᑯᐊ ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑮᓇᐅᔭᖁᑎᖏᑦ ᐃᓚᒋᐊᖅᑕᐅᑎᓪᓗᒋᑦ 
ᑲᒪᒋᒋᐊᓕᖏᑦ ᑕᕝᕙᖔᖅᑐᓂᑦ ᒪᓕᒐᒃᓴᒥᑦ ᑐᑭᓯᓇᖅᑎᑕᐅᔭᕆᐊᖃᕐᓂᐊᖅᑯᑦ. ᑕᒪᓐᓇ ᐃᓱᒪᔅᓴᖅᓯᐅᕈᑕᐅᓂᐊᖅᑳ? 
ᖁᔭᓐᓇᒦᒃ, ᐊᖓᔪᖅᑳ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖅᓯᒪᔪᑎᒎᓕᕈᑦᑕ, ᐃᓚᖓᓂᑦ 148 6 
ᐅᖃᖅᓯᒪᕗᖅ, ᑕᕝᕗᓐᖓᕈᑦᑕ ᑕᒪᓐᓇ ᑐᑭᓯᓇᖅᑎᒋᐊᒃᑲᓂᕐᓂᐊᕐᑕᖓ ᑭᒃᑯᑦ ᐊᐅᓚᑎᑦᑎᓂᐊᕐᒪᖔᑕ ᒪᓕᒐᒃᓴᒥ 
ᐊᒻᒪᓗ ᑭᓱᓂ ᑲᒪᒋᐊᖃᖃᑦᑕᓂᐊᕐᒪᖔᑕ ᑖᒃᑯᓄᖓ ᐃᓄᓐᓄᑦ ᑲᒪᓂᐊᖅᑐᓄᑦ ᐊᒻᒪᓗ ᑕᕝᕗᓐᖓᕈᑦᑕ 
ᑎᑎᕋᖅᓯᒪᔪᑎᒍᑦ ᑕᐃᒪᐃᒍᓐᓇᓂᐊᖅᑯᒍᑦ. ᑕᒪᓐᓇ ᑐᑭᓯᓇᖅᑎᓂᐊᖅᑲᕗᑦ ᑕᕝᕗᓐᖓᕈᑦᑕ ᐅᓐᓅᓂᐊᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓂᕙᕋ ᑎᑎᕋᕕᒋᔭᕋ. ᑎᑎᕋᖅᓯᒪᔪᑎᒎᕈᒪᓕᖅᑭᓰ? ᒪᓕᒐᒃᓴᖅ 35-
ᐆᒪᔪᓕᕆᔨᓂᖅ ᐱᖁᔭᖅ ᑎᑎᕋᖅᓯᒪᒃᑲᓂᖅᑐᖅ. ᑎᑎᖅᓯᒪᔪᑦ ᐃᓚᖓ 1. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏᓗ. ᐃᓚᖓ 2. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᓯᑎᑦᑎᒋᐊᕈᑎᖏᑦ. ᐃᓚᖓ 3. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᓐᖏᑦᑐᑦ. ᑲᔪᓯᔪᖅ. ᑐᑭᓯᑎᑦᑎᒋᐊᕈᑎᖏᑦ. ᑎᑎᕋᖅᓯᒪᔪᖅ 3. ᓈᒻᒪᓴᖅᑐᑦ? 
ᓈᒻᒪᓴᓐᖏᑦᑐᑦ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):  ᒪᒥᐊᓇᖅ. ᑎᑎᕋᖅᓯᒪᔪᖅ 3. ᐊᐱᖅᑯᓯᔅᓴᖃᖅᑲᐅᕗᖓ ᑎᑎᕋᖅᓯᒪᔪᒥ 2. ᒪᒥᐊᓇᖅ. 
ᐃᒃᓯᕙᐅᑖᖅ, ᐅᑎᕆᐊᕈᓐᓇᕈᑦᑕ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᑐᐊᕕᐅᑎᒋᐊᖃᓐᖏᑕᕗᑦ ᑕᒪᓐᓇ ᐊᑐᖅᑕᕗᑦ. ᐊᒻᒪᓗ ᑐᐊᕕᐅᑎᒍᑦᑎᒍ 
ᑕᒻᒪᖃᑦᑕᓐᖏᓱᒃᑲᑦᑕ. ᐅᑎᕆᐊᖅᑎᓂᐊᖅᑲᒋᑦ ᑎᑎᕋᖅᓯᒪᔪᒧᑦ 2. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᑎᖓᓂᑦ 6 ᐊᒻᒪᓗ 5.2 ᐃᓄᑦᑎᑑᖅᑐᓂ. ᓇᓂᕕᓯᐅᒃ. 
ᒪᑉᐱᒐᖅ 7 ᐃᓄᑦᑎᑑᖅᑐᓂ, ᐅᖃᓕᒫᕐᓂᐊᖅᐸᕋ. ᖁᓪᓕᖅᐹᖓᓂ, ᓈᓴᐅᑎᕋᓵᓗᐃᑦ ᐊᑖᓂ, 1, ᐊᖑᔭᐅᕙᒃᑐᑦ 
ᑐᑭᓕᒃ ᓂᕐᔪᑏᑦ ᓄᖑᑉᐸᓪᓕᐊᓂᖏᑦ ᐱᔭᐅᕙᑦᑐᑦ ᐃᓚᒋᔭᐅᓪᓗᓂ ᐊᓯᕙᕐᓂᖅ, ᒥᑭᒋᐊᕐᓂᐊᕐᓂᖅ, ᓄᓗᔾᔨᕐᓂᖅ, 
ᐱᑭᐅᑕᕆᐊᕐᓂᖅ, ᓄᓂᕙᓐᓂᖅ, ᑲᑎᑦᓯᓂᖅ, ᓄᐊᑦᓯᓂᖅ, ᓇᐅᒃᑭᐊᕐᓂᖅ, ᑐᖁᑦᓯᓂᖅ, ᐊᑐᖅᑕᐅᑐᐃᓐᓇᖅᑐᑦ 
ᑎᒍᓚᑐᐃᓐᓇᑐᓪᓗ. 
 
ᑖᓐᓇᐅᕚ, ᐄᖅ, ᐊᓯᕙᕐᓂᖅ, ᑭᖑᓂᐊᓂ. ᑖᒃᑯᐊ ᐊᑐᖅᑕᐅᔪᓕᒫᖑᑉᐸᑕ ᓂᖅᔪᑎᓄᑦ ᑐᖁᓐᓇᓱᐊᕐᓗᒍ 
ᑎᒍᓇᓱᐊᑐᐃᓐᓇᕐᓗᒍᓘᓐᓃᑦ ᒥᑭᒋᐊᓕᔭᑐᐃᓐᓇᐸᓪᓘᓐᓃᑦ ᓱᒋᐅᑎᒥᓪᓘᓐᓃᑦ, ᑖᓐᓇ ᓂᖅᔪᑎ ᖃᓄᑐᐃᓐᓇᖅ 
ᐱᔭᐅᒐᓗᐊᖅᐸᑦ ᐃᑭᓕᖅᑕᐅᐸᓪᓘᓐᓃᑦ ᐊᓯᔾᔨᖅᑕᐅᓗᓂ, ᐊᖁᓐᓂᖅ, ᐊᖑᔮᖃᖅᐸᑦ, ᐱᔪᒥᓇᖅᑎᑕᐅᓇᓱᐊᖅᐸᑦ, 
ᐊᔪᐃᓐᓈᖑᑉᐸᑦ, ᐊᖑᔮᖑᑐᐃᓐᓇᕐᓗᓂᓘᓐᓃᑦ, ᓇᓗᓇᐃᖅᓯᕕᐅᒋᐊᕈᒪᔪᖓ ᑖᑦᓱᒧᖓ ᑭᖑᓪᓕᖅᐹᖓᓄᑦ. ᖃᓄᖅ 
ᑐᑭᖃᕐᒪᑦ. ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᐊ. 
 
ᐅᐊ: ᖁᔭᓐᓇᒦᒃ ᐃᑦᓯᕙᐅᑕᖅ. ᑖᓐᓇ ᓇᓗᓇᐃᖅᓯᓂᐅᔪᖅ ᐊᓯᕙᕐᓂᕐᒥᒃ ᐃᓚᒋᔭᐅᓪᓗᓂ ᐱᓇᓱᐊᓪᓚᕆᓐᓂᖓ 
ᕿᓗᓯᓂᑐᐃᓐᓇᐅᖏᑦᑐᖅ ᓱᒋᐊᕈᑎᖓᓂᒃ ᖁᑭᐅᑎᐅᑉ, ᑭᓯᐊᓂᓕ ᑭᖑᓂᐊᒍᑦ ᐊᖑᓯᒪᓕᕐᓗᓂ, ᐅᒪᔪᕋᓱᐊᕐᓂᖅ, 
ᑕᐃᒪᐃᒻᒪᑦ, ᑖᒃᑯᐊ ᐅᖃᐅᓰᑦ ᐆᒪᔪᕋᓱᐊᕐᓂᕐᒨᓕᖓᔪᐃᓐᓇᐅᒐᓱᐊᖅᑐᑦ. 
 
ᐆᒪᔪᕋᑖᕐᓂᑐᐃᓐᓇᕐᒨᖓᓐᖏᑦᑐᑦ, ᑭᓯᐊᓂᓕ ᐃᓘᓐᓈᓅᖓᔪᖅ. ᕿᓂᕐᓂᖅ ᐆᒪᔪᕋᓱᓐᓂᓚᑦᑖᕐᓗ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᒃ): ᖁᔭᓐᓇᒦᒃ ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᖅᑕᖅ. ᐊᑭᕋᖅᑐᑐᐃᓐᓇᕐᓗᒋᐅᓐᖏᑦᑐᖅ ᓇᓗᓇᐃᕆᓯᒪᓂᖏᑦ, 
ᓇᓗᓇᐃᖅᓯᕕᐅᒋᐊᑐᐃᓐᓇᕈᒪᖅᑲᐅᔪᖓ. 
 
ᐊᓯᕙᖅᑎᐅᓪᓗᖓ, ᑖᒃᑯᐊ ᒪᓕᒐᐃᑦ ᐊᑐᕐᓂᐊᕈᒃᑭᑦ, ᒪᓕᒐᕐᓂᒃ ᒪᓕᖃᑦᑕᖏᓐᓇᒪ ᒫᓐᓇᐅᔪᖅ, ᓄᓇᕗᒻᒥᐅᓄᑦ 
ᒪᓕᑦᑕᐅᔭᕆᐊᓖᑦ. ᑭᒃᑯᓐᓄᑦ ᑖᓐᓇ ᑐᕌᖓᒻᒪᑦ. ᓄᓇᕗᒻᒥᐅᓅᑦ. ᑐᑭᓯᑎᒍᓐᓇᕿᓐᖔ ᑭᒃᑯᓐᓄᑦ ᑖᓐᓇ 
ᑐᕌᖓᒻᒪᖔᖅ. ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖏᔪᖅᑳᖅ ᐊᑭᓱᒃ. 
 
ᐊᖏᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᐄ, ᓄᓇᕗᒻᒥᐅᓕᒫᓄᑦ ᑐᕌᖓᔪᖅ. ᓄᓇᕗᒻᒥ 
ᑖᓐᓇ ᒪᓕᒐᖅ ᓴᓇᔭᐅᓯᒪᒻᒪᑦ, ᑕᐃᑲᓂ ᐊᕕᑦᑐᖅᓯᒪᓂᐅᔪᒥ ᐅᖃᓕᒫᖅᑲᐅᔭᖓ ᑐᕌᖓᓂᐊᖅᑐᖅ ᓄᓇᕗᑦ 
ᐃᓄᓕᒫᖏᓐᓄᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᓇᓗᓇᐃᕆᒋᐊᒃᑲᓐᓂᒐᓛᑉᐸᑦ ᑭᑕᑲᐃᓐᓇᕈᓗᒃ ᓄᓇᕗᒻᒥᐅᓄᑦ, ᓯᖁᒥᑦᓯᓂᖅᐸᑕ 
ᑖᑦᓱᒥᖓ ᓇᓗᓇᐃᖅᓯᒪᔪᒥᒃ, ᐃᖅᑲᖅᑐᐃᕕᒃᑰᕈᔾᔭᐅᑐᐃᓐᓇᕆᐊᓖᑦ. ᖁᔭᓐᓇᒦᒃ ᐃᑦᓯᕙᐅᖅᑕ.  
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐊᑭᓱᒃ. 
 
ᐊᖏᔪᖅᑲᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᑭᐅᑎᓐᓂᐊᖅᐸᕋ ᑎᒍᓪᓚᒐᖅ ᑖᑦᓱᒥᖓ. ᑐᓂᓂᐊᕋᒃᑯᑦ ᐅᖃᕈᑦ 
ᑎᒍᓪᓚᒐᕐᒧᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑎᒍᓪᓚᒐᖅ. 
 
ᑎᒍᓪᓚᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᓇᓗᓇᐃᕆᐊᒃᑲᓐᓂᕐᓗᒍ ᓇᓗᓇᐃᖅᓯᒪᓂᖓ, ᐃᓛᒃ, 
ᐅᒫᔪᕐᓂᐊᖅᑎᓄᐊᖅ. ᓇᓗᓇᐃᖅᑕᐅᓯᒪᔪᖅ ᑎᑎᖅᑲᒃᑯᑦ, ᑭᓇᑐᐃᓐᓇᕐᒥᒃ ᖃᐅᔨᒍᑎᒃ ᐊᓯᕙᖅᓯᒪᔪᒥᒃ, 
ᒥᑭᒋᐊᕐᓂᐊᖅᑐᒥᒃ ᓇᓕᐊᓐᓂᑐᐃᓐᓇᓘᓐᓃᑦ, ᐊᓱᐃᓛᒃ ᑕᐃᓐᓇ ᐆᒪᔪᕐᓂᐊᖅᑎ ᒪᓕᒐᕐᓄᑦ ᐸᓖᓯᒋᔭᐅᓂᐊᖅᑐᖅ 
ᖃᐅᔨᒪᓂᖅᓴᐅᖃᑦᑕᕐᓂᐊᓕᖅᑐᖅ ᖃᓄᐃᓕᐅᕆᐊᖃᕐᓂᐅᔪᓂᒃ ᐊᓯᕙᖅᑐᓕᕆᓂᕐᒧᑦ. 
 
ᑕᐃᒪᐃᒻᒪᑦ, ᑖᑦᓱᒪ ᓇᓗᓇᐃᕈᑕᐅᔫᑉ ᑎᑎᕋᖅᓯᒪᓂᖓᑕ ᐱᔾᔪᑎᖓ ᓇᓗᓇᐃᕆᒋᐊᓪᓚᑦᓯᒪᑐᐃᓐᓇᖅᑐᖅ 
ᖃᓄᐃᓕᐅᕐᓂᐅᖃᑦᑕᖅᑐᓂᒃ ᐊᓯᕙᖅᓯᒪᔪᓄᑦ ᖃᓄᐃᓕᕆᐊᖃᕐᒪᖔᑕ ᑐᕌᖓᓪᓗᓂ ᓄᓇᕗᒻᒥᐅᓕᒫᓄᑦ. 
ᓇᓗᓇᓐᖏᓚᖅ ᑖᒃᑯᐊᓕᒫᑦ ᐊᑑᑎᔾᔮᓐᖏᒋᐊᖏᑦ ᐊᓯᕙᕐᓂᕐᒧᑦ ᐊᑕᐅᓯᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑖᓅᒃᑲᓐᓂᕈᕕᑦ, ᐅᖃᓕᒫᑲᐃᓐᓇᕐᓂᐊᕋᒃᑯ, 
ᐊᑖᓂᑦᑎᐊᖅ 1. ᐃᓄᒃ ᑐᑭᖃᖅᐳᖅ ᐊᑎᓕᐅᖅᑕᐅᓯᒪᔪᖅ ᐃᓛᓐᓂᒃᑯᑦ ᐊᖏᕈᑦ 35-ᒥᑦ, ᐊᖏᕈᒻᒥᑦ. ᐃᓄᐃᑦ 
ᓄᓇᕕᒻᒥᐅᑦ ᑐᑭᖃᖅᐳᑦ ᔭᐃᒻᔅ ᕙᐃᒥᐅᑦ, ᐊᒻᒪ ᓄᓇᕕᒻᒥ ᐊᖏᕈᑎᒃᑯᑦ. ᐃᓄᐃᑦ ᖃᐅᔨᒪᔭᐅᑐᖃᖏᑦ ᑐᑭᖃᖅᐳᖅ 
ᐃᓄᐃᑦ ᐅᑉᐱᕆᔭᖏᓐᓂᑦ, ᖃᐅᔾᔨᑎᖏᓐᓂᑦ, ᐃᓕᖅᑯᓯᖏᓐᓂᑦ ᐃᓱᒪᒋᔭᖏᓐᓂᑦ ᐊᒻᒪ ᓂᕆᐅᒋᔭᖏᓐᓂᑦ. 
 
ᒪᓕᒐᓕᐅᖅᑎᐅᖃᑎᒐ ᓴᓂᕋᔭᒻᒥᐅᖅ ᐊᐱ6ᓱᕋ ᑖᕐᒪᑦ ᑭᐅᔭᐅᓪᓗᓂᓗ ᒪᓕᒐᖃᓪᓚᑦᑖᕈᒪᓐᖏᓐᓇᑦᑕ ᐃᓗᓕᓕᒻᒥᑦ 
ᐆᒪᔪᕐᓂᐊᖅᑎᒃᑯᑦ ᐱᔪᓐᓇᕐᓂᖃᖅᑐᑎᒃ ᐃᑲᔪᖃᑕᐅᔪᓐᓇᕐᓂᕐᒥᒃ ᑖᒃᓱᒥᖓ ᐃᓚᖓᓂᑦ. ᓱᒻᒪᑦ 
ᑕᐃᒪᐃᓕᖓᑎᑕᐅᕙ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᑐᑭᓯᑦᑎᐊᓐᖏᓇᒃᑯ ᐊᐱᖅᑯᑎᖓ. 
  
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᒃᑲᕐᕆᐊᓘᒃ ᓇᓗᓇᐃᒃᑲᓐᓂᕈᓐᓇᖅᐱᐅᒃ ᐊᐱᖅᑯᑏᑦ? 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ. ᒪᒥᐊᓇᖅ ᐊᖓᔪᖅᑳ ᑐᑭᓯᓐᖏᒻᒪᑦ ᓇᓗᓇᐃᖅᓯᒪᓂᖓᓂᑦ 
ᒪᓕᒐᔅᓴᐅᑉ. ᐅᖃᓕᒫᔾᔮᒍᓐᓃᖅᐸᒃᑲ. ᐃᓄᑦᑕᖃᕐᓂᖅᐸᑦ ᓄᓇᕕᒻᒦᓐᖔᖅᑐᒥᑦ ᓄᓇᕗᒻᒧᑦ, ᑕᒪᓐᓇ ᑐᑭᖃᖅᐹ  

ᐱᔪᓐᓇᐅᑎᑖᕈᓐᓇᕐᓗᓂ ᓄᓇᕗᒻᒧᑦ ᑎᑭᑐᐊᖅᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᒪᓕᑦᑐᒍ ᐊᖏᕈᑦ, ᐊᒻᒪ ᐃᓛᒃᑰᖅᑐᓂᒃ 12-ᒨᕈᑦᑕ ᐱᔾᔪᑎᖃᕐᒪᑦ 
ᐱᔪᓐᓇᐅᑎᖏᓐᓂᑦ ᐊᓯᖏᑕ ᐱᔪᓐᓴᕐᓂᖃᖅᑐᑦ ᓄᓇᓕᒻᒥᒍᑦ, ᓄᓇᕕᐅᒐᓗᐊᖅᐸᑦ ᐅᕝᕙᓘᓐᓃᑦ ᓄᓇᑦᓯᐊᕐᒥ 
ᐊᓯᖏᓐᓂᓪᓗ ᓄᓇᓕᓐᓂᑦ. ᖁᔭᓐᓇᒦᒃ. 
  
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᒡᒍᖅᓯᒪᔪᓂᑦ 2. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑐᑭᓕᐅᖅᓯᒪᔪᑦ ᐃᓄᑦᑎᑐᑦ ᒪᑉᐱᖅᑐᒐᖅ 1, ᐃᓛᒃᑰᖅᑐᓂᒃ 3. ᓗ ᐊᖏᖅᐱᓰ? 
ᐊᖏᓐᖏᑦᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑲᔪᓯᔪᖅ. ᓇᓗᓇᐃᖅᓯᓂᖅ ᓄᓇᓕᒻᒥᐅᓂᑦ. ᐊᒡᒍᖅᓯᒪᔪᓂᒃ 4. ᐊᖏᖅᐱᓰ? 
ᐊᖏᓐᖏᑦᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑲᔪᓯᔪᖅ. ᓄᓇᖃᖅᑳᖅᓯᒪᔪᓄᑦ ᐊᒻᒪ ᐃᖅᑭᓕᓐᓄᑦ ᐱᔪᓐᓇᐅᑏᑦ. ᐊᒡᒍᖅᓯᒪᔪᓂᒃ 5. 
ᐊᖏᖅᐱᓰ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ. ᐃᓗᐊᓂ ᐊᒡᒍᖅᓯᒪᔪᓂᑦ ᐅᖃᓕᒫᕐᓂᐊᕋᒃᑯ. ᓄᓇᖃᖅᑳᖅᓯᒪᔪᑦ ᐊᒻᒪ 
ᐃᖅᑭᓖᑦ ᐱᔪᓐᓇᐅᑎᖏᑦ. ᓇᓗᓇᐃᖅᑕᐅᑦᑎᐊᖁᓪᓗᒍ ᐃᓗᐊᓃᑦᑐᑦ ᒪᓕᒐᐅᑉ ᐃᓱᒪᒋᔭᐅᒋᐊᖃᓐᖏᓚᑦ 
ᓇᓕᐊᓐᓂᑐᐃᓐᓇᖅ ᓄᓇᖃᖅᑳᖅᓯᒪᔪᓂᒃ ᐅᕝᕙᓘᓐᓃᑦ ᐃᖅᑭᓕᓐᓄᑦ ᐱᔪᓐᓇᐅᑎᓂᒃ ᓄᓇᖃᖅᑳᖅᓯᒪᔪᓂᒃ ᑲᓇᑕᒥ, 
ᐃᓗᐊᓂ ᐃᓚᖓᑕ 35, ᐱᔪᓐᓇᐅᑎᓄᑦ ᑲᓇᑕᒥ ᒪᓕᒐᕐᒥᑦ. 
 
ᓇᓗᓇᐃᕈᓐᓇᖅᐱᐅᒃ ᑖᓐᓇ ᐊᒡᒍᖅᓯᒪᔪᓂᑦ? ᑐᑭᓯᖅᑰᔨᒐᒃᑯ ᐲᖅᓯᓪᓗᓂ ᐱᔪᓐᓇᐅᑎᑦᑎᓐᓂᑦ. 
ᓇᓗᓇᐃᕈᓐᓇᖅᐱᐅᒃ ᑕᐃᒪᐃᓕᖓᓐᖏᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐅᐊ. 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐᐃ, ᐱᔾᔪᑎᖓ ᑖᒃᓱᒪᑉ ᐊᒡᒍᖅᒪᔪᓂᒃ ᖃᐅᔨᒪᒋᐊᕈᑕᐅᓪᓗᓂ ᑭᓱᑐᐃᓐᓇᐃᑦ 
ᑕᕝᕙᓂ ᒪᓕᒐᕐᒥᑦ ᐲᖅᑕᐅᖁᓇᒋᑦ ᓄᓇᖃᖅᑳᖅᓯᒪᔪᑦ ᐅᕝᕙᓘᓐᓃᑦ ᐱᔪᓐᓇᕐᓂᕐᔪᐊᑦ ᑲᓇᑕᒥ. ᖃᐅᔨᒪᒐᔅᓯ 
ᐊᒃᓱᕈᖅᓯᒪᔪᒻᒪᕆᐅᒐᑦᑕ ᖃᐅᔨᒪᒋᐊᕋᓱᐊᖅᑐᑕ ᐱᔪᓐᓇᐅᑎᖏᑦ ᐃᓄᐃᑦ ᓄᓇᕗᑖᕐᓂᕐᒥᑦ ᑕᕝᕙᓂ ᑎᑎᕋᖅᓯᒪᒻᒪᑕ 
ᐊᔾᔨᖏᑦ ᑎᑎᖅᑲᒥᑦ. 
 
ᑕᒻᒪᑲᓪᓚᓐᓂᕈᑦᑕ, ᐅᕝᕙᓘᓐᓃᑦ ᑐᑭᓯᓂᕐᓗᑦᑕᐅᓐᓂᖅᐸᑦ ᖃᓄᑐᐃᓐᓇᕐᓗ, ᑖᓐᓇ ᐊᒡᒍᖅᓯᒪᔪᓂᑦ 
ᓇᓗᓇᐃᖅᓯᔾᔪᑕᐅᑦᑎᐊᕐᓂᐊᕐᒪᑦ ᑕᕝᕙᓂ ᒪᓕᒐᔅᓴᕐᒥᑦ ᐲᖅᓯᔾᔪᑕᐅᔪᒫᕐᓂᐊᖅᓯᒪᓐᖏᓚᖅ ᓄᓇᖃᖅᑳᖅᓯᒪᔪᑦ 
ᐅᕝᕙᓘᓐᓃᑦ ᐃᖅᑭᓖᑦ ᐱᔪᓐᓇᐅᑎᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 12 ᐃᓄᒃᑎᑐᑦ. ᐃᓚᖓ 5. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᑐᕌᖓᓂᖓᓄᑦ. ᐃᓚᖓ 6. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᐃᒃᐱᓐᓇᕐᓂᕆᓂᐊᖅᑕᖏᑦ. ᐃᓚᖓ 7. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᐃᓱᒪᒋᔭᐅᓂᖏᑦ ᐃᓗᓕᖏᓪᓗ. ᐃᓚᖓ 8. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᐱᔨᑦᓯᕐᓂᖅ. ᐃᓚᖓ 9. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓄᐃᑦ ᐊᖑᓇᓱᒍᓐᓇᕐᓂᖏᑦ. ᐃᓚᖓ 10. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᐱᔪᓐᓇᕐᓂᖏᑦ ᐊᔪᓐᖏᓐᓂᕐᒧᑦ. ᐃᓚᖓ 11. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᐃᓄᐃᑦ ᑯᐸᐃᑉ ᑕᕐᕋᖓᓂ. ᐃᓚᖓ 12. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᓄᓇᖃᖅᑳᕐᓯᒪᔪᑦ ᓄᓇᑦᓯᐊᕐᒥ. ᐃᓚᖓ 13. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ ᐃᓚᖓ, ᓄᓇᖅᑳᕐᓯᒪᔪᑦ ᓄᓇᑦᓯᐊᕐᒥ ᒪᓕᓪᓗᒍ 
ᐊᖏᖃᑎᒌᒍᑕᐅᓯᒪᔪᖅ, ᐃᓚᒋᐅᔭᔪᖅ ᓄᓇᖃᖅᑳᕐᓯᒪᔪᓄᑦ ᓄᓇᑦᓯᐊᕐᒥ ᓇᓗᓇᐃᒃᑯᑕᖃᑦᑎᐊᑐᐊᕈᓂ 
ᐊᖑᓇᓱᒍᓐᓇᖅᑐᖅ ᑕᒪᒃᑯᓇᓂ ᓄᓇᕗᒻᒥ ᓄᓇᖁᑎᒋᔭᐅᔪᓂᒃ. 
 
ᓇᓗᓇᐃᕐᓯᕕᐅᒋᐊᒃᑲᓐᓂᕈᒪᔪᖓ. ᐆᒃᑑᑎᒋᓗᒍ, ᓄᓇᑦᓯᐊᕐᒥᐅᑕᐅᔪᑦ ᐊᒻᒪ ᑯᐸᐃᒻᒥᐅᑕᐅᔪᑦ, 
ᖃᐅᔨᒍᒪᑐᐃᓐᓇᖅᑐᖓ ᖃᐅᔨᒪᒻᒪᖔᖅᐱᒋᑦ ᐊᖏᖃᑎᒌᒍᑎᒋᔭᖏᓐᓂ, ᑕᐃᒫᖑᓇ ᑕᕝᕙᓂᒃᐸ ᐃᓕᔭᐅᓯᒪᕙ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ):; ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᖃᑎᒌᒍᑕᐅᔪᖅ, ᐱᖃᓯᐅᔾᔭᐅᓯᒪᔪᖅ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥ. ᓇᓗᓇᓐᖏᑦᑐᖅ ᑕᐃᒃᑯᐊ ᑯᐸᐃᒻᒥᐅᑕᐅᔪᑦ ᐋᔩᖃᑎᖃᖅᑐᑦ ᑕᒪᓐᓇ  

ᓴᖅᑭᓚᐅᖅᑐᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᖃᖅᑳᕐᓯᒪᔪᑦ ᓄᓇᑦᓯᐊᕐᒥ. ᐃᓚᖓ 13. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᐊᓪᓚᐃᑦ ᒪᓂᑐᑉᐸᒥ ᓴᔅᑳᑦᓯᕗᐊᓐᒥᓗ. ᐃᓚᖓ 14. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᐊᔪᓐᖏᓐᓂᖏᑦ. ᐃᓚᖓ 15. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᑎᓕᔭᐅᓯᒪᔪᑦ. ᐃᓚᖓ 16. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᓇᓗᓇᐃᒃᑯᑕᖃᑦᑎᐊᖅᐸᑕ. ᐃᓚᖓ 17. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᐱᑕᖃᕆᐊᖃᕐᓂᖏᑦ ᐱᔪᓐᓇᕐᓂᕐᒧᑦ ᓚᐃᓴᖃᕐᓂᕐᒧᑦ. ᐃᓚᖓ 18. 
ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᐱᑕᖃᕆᐊᖃᕐᓂᖏᑦ ᓚᐃᓴᖃᕐᓂᕐᒧᑦ. ᐃᓚᖓ 19. ᐃᒃᑲᕐᕆᐊᓗᒃ. 
ᐊᐱᖅᑯᑎᒃᓴᖃᕋᐃᒍᓯ ᓇᓗᓇᐃᕐᓯᖃᑦᑕᓚᐅᕆᓯ ᓈᓴᐅᑎᖓᓂᒃ ᑎᑎᖅᑲᓂᓪᓗᓐᓂ ᐅᖁᑕᓐᖑᐊᓃᑦᑐᓂᒃ. 
ᐃᒃᑲᕐᕆᐊᓗᒃ.  
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑖᓂ ᐃᓚᖓᑕ 19(1) ᐊᒻᒪ ᐃᒪᐃᑦᑐᖃᖅᑐᑎᒃ ᐃ,ᐱ,ᑎ 
ᐅᖂᑕᓐᖑᐊᓂ, ᖁᓛᓂ. 
 
ᐆᒃᑐᑎᒋᓗᒍ ᓚᐃᓴᖃᕆᐊᖃᖅᑐᑦ ᒪᓕᓪᓗᒍ ᒪᓕᒐᖅ ᐱᖃᓯᔾᔨᕙ ᓚᐃᓴᖃᕆᐊᖃᕐᓂᕐᒧᑦ ᐊᖑᓇᓱᓐᓂᕐᒧᑦ, 
ᐱᖃᓯᐅᑎᓪᓗᒋᑦ ᓄᓇᕗᒻᒥᐅᑕᐅᓐᖏᑦᑐᑦ ᓄᓇᖃᖅᑳᕐᓯᒪᓂᖏᓐᓄᑦ ᐱᔪᓐᓇᐅᑎᖏᓐᓄᑦ ᐋᖅᑭᒃᑕᐅᓯᒪᔪᑦ 
ᐊᖏᖃᖅᒌᒍᒻᒥ. ᑕᒪᒃᓱᒧᖓ ᑐᑭᓯᑎᑕᐅᒋᐊᒃᑲᓐᓂᕈᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊ ᑭᐅᔪᓐᓇᓂᐊᖅᑯ ᑖᔅᓱᒥᖓ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐊ. 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐋᖅᑭᑦᑕᐅᓯᒪᕗᖅ ᑲᒪᓂᕐᒥᑦ ᐃᓄᓐᓂ ᐃᒪᐃᑦᑐᑎᑐᑦ ᓯᕿᓂᕐᒥᐅᑕᓂᑦ 
ᐃᖅᑭᓖᑦ ᐱᔪᓐᓇᐅᑎᖃᕐᑐᑦ ᓄᓇᕗᒻᒥ, ᑭᓯᐊᓂᓕ ᑕᐃᒃᑯᐊ ᐱᔪᓐᓇᐅᑎᐅᔪᑦ ᑎᑎᖅᓯᒪᓐᖏᓚᑦ ᑎᑎᕋᖅᓯᒪᔪᒥᑦ 40 
ᓄᓇᕗᒻᒥ ᓄᓇᑖᕋᓱᓐᓂᕐᒥᑦ ᐊᖏᕈᑎᐅᔪᒥᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐱᖃᓯᐅᑎᓯᒪᓐᖏᒻᒪᑦ ᑕᕝᕙᓂ ᓄᓇᑖᕋᓱᓐᓂᕐᒥᑦ ᐊᖏᕈᑎᐅᔪᒥᑦ, ᐃᒻᒪᖃ 
ᑐᑭᓯᑦᑎᐊᓐᖏᑐᐃᓐᓇᖅᑐᖓ. ᐊᑲᐅᓐᖏᓕᐅᕈᑎᖃᓐᖏᑦᑐᖓ. ᐅᖃᐅᓯᖃᓐᖏᑦᑐᒎᑦ ᓄᓇᕗᒻᒥᐅᓂᑦ, ᑕᐃᒪᐃᑉᐹ? 
ᐅᖃᐅᓯᖃᖅᑭᑕᓖ ᐊᓯᖏᓐᓂ ᐊᕕᑦᑐᖅᓯᒪᔪᓂᑦ ᓯᓚᑖᓂ ᓄᓇᕗᒻᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ (ᑐᓵᔨᑎᒍᑦ): ᐄ, ᐅᖃᐅᓯᖃᓐᖏᑦᑐᒍᑦ ᓄᓇᕗᒻᒥᐅᓂᑦ ᑕᕝᕙᓂ ᑎᑎᕋᖅᓯᒪᔪᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᑕᖃᕆᐊᖃᕐᓂᐅᔪᑦ ᓚᐃᓴᒧᑦ. ᑎᑎᕋᖅᓯᒪᔪᖅ 19. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᓐᖏᑦᑐᑦ. ᑲᔪᓯᕗᖅ. ᐆᒪᔪᓂᑦ ᓄᖑᓕᖅᑐᓂᑦ ᓚᐃᓴᖃᕐᓂᖅ. ᑎᑎᕋᖅᓯᒪᔪᖅ 20. 
ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᐊᔾᔨᐅᖏᑦᑐᓂᑦ ᐱᔪᓐᓇᕐᓂᐅᔪᑦ. ᑎᑎᕋᖅᓯᒪᔪᖅ 21. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᑐᔅᓯᕋᐅᑎᐅᔪᓄᑦ ᐱᑕᖃᕆᐊᖃᕐᓂᐅᔪᑦ. ᑎᑎᕋᖅᓯᒪᔪᖅ 22. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐅᖃᖅᓯᒪᒻᒪᑦ ᑕᕝᕙᓂ ᑎᑎᕋᖅᓯᒪᔪᒥᑦ, ᑐᔅᓯᕋᐅᑎᐅᔪᑦ ᐱᑕᖃᕆᐊᖃᕐᓂᐅᔪᓂᑦ. 
ᑐᔅᓯᕋᐅᑎᐅᔪᖅ ᓚᐃᓴᒧᑦ ᓱᕈᓯᖅ ᐊᕐᕌᒎᖃᓐᖏᑦᑐᖅ 16-ᓂᑦ ᐱᔪᓐᓇᔮᓐᖏᓚᖅ ᓚᐃᓴᒥᑦ ᑭᓯᐊᓂᓕ ᓱᕈᓯᖅ 
ᐊᕐᕌᒎᖃᓕᖅᑲᑦ 12-ᓂᑦ ᐊᒻᒪᓗ ᐊᖏᔪᖅᑳᖓ, ᐅᐊᑦᑎᔨᖓ ᐊᑎᓕᐅᖅᑲᒍ ᑐᔅᓯᕋᐅᑎᐅᔪᖅ ᓚᐃᓴᒧᑦ. ᑭᓇᒥᑦ 
ᐅᖃᐅᓯᖃᖅᑭᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᑐᕌᖓᓪᓚᕆᓐᖏᓚᖅ ᐃᓄᓐᓄᑦ. 
ᑐᕌᖓᕗᕐᓕ ᐃᓄᓪᓚᕆᐅᓐᖏᑦᑐᓄᑦ ᓄᓇᕗᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ, ᐱᔭᕇᖅᑮᑦ? ᐅᐃᓕᐊᒻᔅ. 

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᖏᓐᓇᒃᑯᑦ ᑭᐅᔾᔪᑎᒋᔭᖓ. ᐅᖃᐅᓯᖃᓐᖏᑦᑐᒍᑦ 
ᓄᓇᖃᖅᑳᕐᑐᒥᓂᕐᓂᑦ, ᑎᒍᐊᖅᓯᒪᔪᖃᖅᑯᑦ ᐃᓄᓐᓂ ᓄᓇᕗᒻᒦᑦᑐᓂᑦ. ᑐᑭᓯᕋᑖᓐᖏᓇᒃᑯᑦ ᐊᖓᔪᖅᑳᑉ ᑭᐅᔾᔪᓯᖓ. 
ᐅᖃᑐᐃᓐᓇᕋᑖᕐᖓᑦ ᑐᕌᖓᓐᖏᒻᒪᑦ ᐃᓄᓪᓚᑦᑖᖑᓐᖏᑦᑐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐊ. 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᔅᓯᕋᐅᑎᐅᔪᖅ ᐃᓚᖓᓂ 22(3) ᓱᕈᓯᕐᓄᑦ ᓚᐃᓴᖃᕆᐊᖃᕐᑐᓄᑦ 
ᖃᓄᐃᓕᐅᕈᑎᐅᓂᐊᖅᑐᒧᑦ. ᑕᕝᕙᑑᒐᔭᖅᑯᑦ ᓱᕈᓯᕐᓄᑦ ᐱᖃᕆᐊᖃᕋᔭᖅᑐᑦ ᓚᐃᓴᒥᑦ ᐃᓄᓪᓚᕆᐅᓐᖏᑦᑐᓂᑦ 
ᓚᐃᓴᖃᕆᐊᖃᕐᑐᓂᑦ. ᐃᓄᒃ ᓱᕈᓱᖅ ᓚᐅᓴᖃᕆᐊᖃᕋᔭᓐᖏᓚᖅ ᐊᒻᒪᓗ ᐊᓯᕙᕈᓐᓇᖅᑯ ᖃᖓᑐᐃᓐᓇᒃᑯᑦ 
ᖃᑦᑎᑐᐃᓐᓇᕐᓂ ᐅᑭᐅᖃᕐᓗᓂ, ᑕᒪᓐᓇ ᒪᓕᓪᓗᒍᓕ ᐱᖁᔭᖅ. 
 
ᑭᓯᐊᓂᓕ ᑕᒪᓐᓇ ᐊᑐᖅᑕᐅᒐᔭᖅᑯ ᐃᓄᒻᒧᑦ ᓱᕈᓯᖅ ᓚᐃᓴᖃᕆᐊᖃᖅᑲᑦ ᖃᓄᑐᐃᓐᓇᖅ ᑮᓇᐅᔭᓕᐅᕋᓱᓪᓗᓂ, 
ᑕᐃᒪᐃᓐᓂᖅᑲᑦ ᐱᖃᕆᐊᖃᕋᔭᖅᑯᑦ ᑭᓯᐊᓂᓕ ᖃᐅᔨᓴᖅᑕᐅᓂᖏᑦ ᖃᓄᐃᓐᖏᒃᑲᓗᐊᕐᒪᖔᑕ, ᐊᒻᒪᓗ 
ᐊᕐᕌᒎᖃᑐᐊᖅᑲᑕ 12 ᐅᖓᑖᓂᓪᓘᓐᓃᑦ ᐊᒻᒪᓗ ᐊᖏᔪᖅᑳᖓ, ᐅᐊᑦᑎᔨᖓ ᐊᖏᕆᐊᖃᕋᔭᖅᑯ, ᑕᒪᓐᓇ 
ᖃᓄᐃᖏᑦᑑᑎᒋᓚᐅᖅᑲᕗᑦ, ᑭᓯᐊᓂᓕ ᐊᓯᕙᑐᐃᓐᓇᕐᓂᕐᒧᑦ, ᑕᒪᓐᓇ ᐊᑐᕋᔭᓐᖏᑦᑐᖅ ᐃᓄᒻᒧᑦ ᓱᕈᓯᕐᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᓯᔅᓴᖃᒃᑲᓂᖅᑮᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᑉ ᒪᑐᐃᖅᓯᑦᓱᓂ ᐅᖃᐅᓯᖏᓐᓂ, ᐄ, ᑕᐃᒃᑯᐊ ᒪᓕᒐᑦᓴᓕᐅᖅᓯᒪᔪᑦ 
ᑖᑦᓱᒥᖓ ᒪᓕᒐᑦᓴᒥᒃ ᐅᓪᓗᓕᒫᖅ ᐅᓐᓄᐊᓕᒫᖅ ᐱᓕᕆᓯᒪᔪᑦ. 
 
ᐃᓱᒪᔪᖓ ᑕᐃᒪᐃᑉᐸᓪᓕᐊᕙᓪᓚᐃᒋᐊᖓ ᐅᕙᓐᓄᑦ ᐅᐱᓐᓇᕋᓂ ᑐᑭᓯᐊᓐᖏᑦᑐᖓ ᐅᖃᐅᓯᖏᓐᓂᒃ ᐅᐊᑉ ᑕᐃᓐᓇ 
ᑭᓇᑭᐊᖅ ᑎᑭᒃᑯᓂ ᒪᐅᖓ ᒪᓐᑐᕆᐊᒥᒃ ᐊᕐᕌᒍᖃᕐᓗᓂ 12-ᓂᒃ ᐊᒻᒪ 16-ᓂᒃ, ᓚᐃᓴᓐᓯᑖᕋᓱᐊᑎᑉᐸᑎᒃ, ᑕᐃᒫᒃ 
ᐅᖃᓕᒪᕕᑕ? ᓇᑯᕐᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ):ᓇᑯᕐᒦᒃ. ᐊᖓᔪᖅᑳ, ᖃᐅᔨᒃᑲᐅᑎᓗᒍ ᐃᖅᑲᓇᐃᔭᕐᑎᑯᑏᑦ ᐃᖏᑕᐃᓐᓇᕐᑐᖅ 
ᑎᑎᕋᖅᑕᐅᓯᒪᓂᐊᕐᒪᑦ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᓇᑯᕐᒦᒃ. ᖃᐅᔨᔭᐅᒃᑲᓚᖓᑲᐃᓐᓇᕐᑕᕋ ᑭᓇᐅᒻᒪᖔᖅ ᖃᓂᓐᖑᕐᓇᐅᑎᒐ  
ᐃᑭᑐᐊᕐᐸᑦ. ᓯᑏ ᐱᖕᓴᓐ, ᐃᖅᑲᓇᐃᔭᕐᑐᖅ ᐆᒪᔪᕐᓂᐊᕐᓂᕐᓅᖓᔪᓂᒃ ᐃᑯᐱᑦᑐᓕᕆᔨᒃᑯᓐᓂ ᐊᒻᒪ ᑕᒪᓐᓇ 
ᐱᒋᐊᓚᐅᖅᓯᒪᒻᒪᓂᑦ, ᐱᒋᐊᓚᐅᖅᓯᒪᒻᒪᓂᑦ ᑕᒪᓐᓇ ᐱᕙᓪᓕᐊᓂᖓ, ᑕᐃᒪᓐᖓᑦ ᐃᖅᑲᓇᐃᔮᖓ. 
 
ᑭᐅᓗᒍ ᒥᔅ ᐅᐃᓕᐊᒻ ᐊᐱᖅᑯᑎᖓ, ᐃᓪᓗᑕᓕᒃ ᒫᓂ, ᓄᓇᕗᒻᒧᑦ ᑎᑭᒋᐊᓐᖓᕐᑐᑦ 
ᕿᒥᕐᕈᑎᑕᐅᑲᐃᓐᓇᕆᐊᖃᓲᖑᒻᒪᑕ, ᐊᒻᒪᓗ ᐊᕙᑎᕗᑦ. 
 
ᓚᐃᓴᓐᓯᑖᖅᑎᑦᓯᑐᐃᓐᓇᖃᑦᑕᔾᔮᖏᑦᑐᒍᑦ ᑎᑭᓕᑕᐃᓐᓇᕐᑐᓄᑦ ᐊᒻᒪᓗ ᑕᑯᓚᐅᖅᓯᒪᒃᑲᓐᓂᕋᔭᕐᐸᓪᓚᐃᓐᖏᑕᕗᑦ 
ᑭᓇᑭᐊᖅ ᓚᐃᓴᓐᓯᑖᖅᑐᖅᑎᑦᓯᓯᓐᓂᕈᑦᑕ ᑭᒃᑯᑐᐃᓐᓇᕐᓂᒃ ᒪᓐᑐᕆᐊᓐᒦᓐᖔᕐᑐᓂᒃ ᖃᐅᑉᐸᑦ. ᓇᑯᕐᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᒃ. ᐅᐃᓕᐊᒻᔅ. 

ᐅᐃᓕᐊᒻᔅ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᐃᓐᓇ ᑕᐃᒪᐃᓕᖓᔪᖅ, ᐃᓄᒃ ᓇᑦᑎᖅᓯᐅᕆᐊᕈᒪᓐᓂᕈᓂ, 
ᑐᑦᑐᓯᐅᕆᐊᒍᒪᒍᓂ, ᐅᖃᓕᒪᔪᒍᑦ ᓂᕿᑦᓴᓯᐅᕐᓂᕐᒥᒃ. ᖃᓄᐃᑦᑐᓂᒃ ᓚᐃᓴᓐᓯᓂᒃ ᐅᖃᓕᒪᐅᑎᖃᖅᑭᑕ? 
ᓂᕿᑦᓴᖅᓯᐅᓂᕐᒧᑦ ᓚᐃᓴᓐᓯᒥᒃ ᐅᕝᕙᓗ ᐃᓪᓗᓕᐅᕈᒻᒥᒃ ᐅᕝᕙᓗ ᓱᓇᒧᑦ? ᓇᑯᕐᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᐅᖃᓕᒪᐅᑎᖃᖅᑐᒍᑦ ᖃᓄᐃᑦᑐᑐᐃᓐᓇᕐᓂᒃ 
ᓚᐃᓴᓐᓯᓂᒃ ᐊᒻᒪ ᐃᑲᓂ 19(2)-ᒥ ᐅᖃᕐᒪᑦ ᓱᓇ ᓚᐃᓴᓐᓯᖃᕆᐊᖃᕐᒪᖔᖅ. ᓇᑯᕐᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑐᑦᓯᕋᐅᑎᓕᐅᕆᐊᓖᑦ. ᒪᓕᒐᖅ 22, ᐊᖏᖅᑮᑦ? 
 
ᐃᓚᖏᑦ ᒪᓕᒐᓕᐅᕐᑏᑦ: ᐊᖏᕐᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᑭᕋᕐᑐᖅᑐᑦ? ᑲᔪᓯᔪᖅ. ᓇᓐᓄᓐᓃᑦ ᓄᓇᕗᒻᒥ ᐅᕝᕙᓗ ᒪᒥᐊᓇᖅ, ᐆᒪᔪᒻᒪᕆᓐᓂᒃ 
ᑕᑯᔭᕐᑐᖅᑎᑦᓯᔪᓐᓇᓂᕐᒧᑦ ᐱᔪᓐᓇᐅᑏᑦ 23, ᐊᖏᖅᑮᑦ? 
 
ᐃᓚᖏᑦ ᒪᓕᒐᓕᐅᕐᑏᑦ: ᐊᖏᕐᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᑭᕋᕐᑐᖅᑐᑦ? ᑲᔪᓯᔪᖅ. ᓇᓐᓄᓐᓃᑦ ᓄᓇᕗᒻᒥ, ᒪᓕᒐᖅ 24, ᐊᖏᖅᑭᓰ? ᒪᒃᓖᓐ. 
 
ᒪᒃᓖᓐ: ᓇᑯᕐᒦᒃ, ᐃᑦᓯᕙᐅᑖᖅ. ᐊᐱᖅᑯᑎᖃᕐᕕᒐ 23. ᐊᐱᕆᔪᓐᓇᕐᐳᖔ ᐱᓪᓗᒍ 23? 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐅᒪᔪᒻᒪᕆᓐᓂᒃ ᑕᑯᔭᕐᑐᑎᑦᓯᔨᐅᓂᕐᒧᑦ ᐱᔪᓐᓇᐅᑏᑦ. ᐄ, ᒪᒃᓖᓐ. 
 
ᒪᒃᓖᓐ: ᓇᑯᕐᒦᒃ, ᐃᑦᓯᕙᐅᑖᖅ. ᑎᑎᖅᑲᒥ 23(2) ᐊᔾᔨᒌᓐᖏᑦᑐᑦ ᐆᒪᔪᒻᒪᕆᓐᓄᑦ ᑕᓯᐅᕐᑏᑦ ᐃᓂᖅᓯᔭᐅᔪᓐᓇᕐᐳᑦ 
ᓄᓇᕗᑦ ᐆᒪᔪᓕᕆᔨᕐᔪᐊᖏᓐᓄᑦ. 
 
ᐊᖓᔪᖅᑳ ᑐᑭᓯᑎᑦᓯᒋᐊᕈᓐᓇᖅᑲ ᑎᑎᖅᑲᖏᓐᓂᒃ ᐆᒪᔪᒻᒪᕆᓐᓄᑦ ᑕᑯᔭᕐᑐᑎᑦᓯᔪᓐᓇᕐᓂᐅᑉ? ᓇᑯᕐᒥᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᒃ ᐱᖕᓴᓐ. 
 
ᐱᖕᓴᓐ: ᓇᑯᕐᒥᒃ, ᐃᑦᓯᕙᐅᑖᖅ. ᒫᓐᓇ ᐊᐅᓚᓂᐅᔪᓂ, ᐃᓄᐃᑦ ᐃᓚᖏᑕ ᖃᐅᔨᒪᑐᐃᓐᓇᕆᐊᓕᖓ, 
ᐊᔾᔨᒌᓐᖏᑦᑐᓂᒃ ᐱᔪᓐᓇᐅᑎᖃᕐᒪᑕ ᑐᓐᖓᕕᐅᑦᓱᓂ ᖃᓄᐃᑦᑐᒥᒃ ᐆᒪᔪᒥᒃ ᑕᑯᑎᑦᓯᔪᓐᓇᕐᓂᖅ ᐊᒻᒪ 
ᐊᔾᔨᒌᓐᖏᑦᑐᓂᒃ ᐃᓕᓐᓂᐊᕆᐊᖃᕐᓂᖅ ᑕᐃᒃᑯᓄᖓ ᐃᑦᒥᑰᕐᕕᒋᓗᒋᑦ ᐊᒻᒪᓗ ᐊᔾᔨᒌᓐᖏᑦᑐᓂᒃ 
ᐃᓕᓐᓂᐊᕐᑎᑕᐅᒋᐊᖃᕐᓱᑎᒃ ᐆᒪᔪᕋᓱᐊᕋᑎᒃ ᐊᐅᓪᓚᐅᑦᔨᔩᑦ. 
 
ᑕᐃᒪᐃᒻᒪᑦ ᑕᒪᓐᓇ ᒪᑐᐃᖓᑎᑉᐸᕗᑦ ᐊᔾᔨᐸᓗᐊᓂ ᐱᑕᖃᕋᔭᕆᐊᖓ ᓯᕗᓂᔅᓴᖅᑎᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᒪᒃᓖᓐ. 

ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᐃᓐᓇᑐᖃᕐᓂᒃ ᐅᖃᐅᔾᔨᒋᐊᖅᑎᑕᖃᕐᓂᐊᕐᒪᑦ ᑲᑎᒪᔨᕋᓛᓂᒃ, ᐊᒻᒪ 
ᑲᑐᔾᔨᖃᑎᒌᑦᑐᑕᖃᕐᓂᐊᕐᒪᑦ ᐱᓕᕆᖃᑕᐅᔪᓂᒃ ᒪᓕᒐᖅ ᒪᓕᓪᓗᒍ, ᐱᓕᕆᖃᑕᐅᔪᓂᒃ ᐊᒻᒪ ᐆᑦᑐᕋᐅᑎᓕᐅᖅᑐᓂᒃ 
ᒪᓕᒐᕐᓄᑦ. ᖃᐅᔨᒪᖁᑐᐃᓐᓇᖅᑐᒍ ᐊᖓᔪᖅᑳ ᓇᓗᓇᐃᖅᓯᕙᓪᓕᐊᓕᕈᕕᑦ, ᐊᖏᔪᓂᒃ ᐆᒪᔪᕐᓂᒃ ᐊᖑᓇᓱᑦᑏᑦ, 
ᑕᒪᓐᓇᓗ ᐱᔪᓐᓇᕈᑕᐅᒻᒪᑦ ᐱᔾᔪᑎᒋᓪᓗᒍ ᐊᖏᔪᓂᒃ ᐊᖑᓇᓱᑦᑎᐅᒍᕕᑦ ᓄᓇᕗᒻᒥ ᒫᓐᓇᐅᔪᖅ, ᐅᕝᕙᓘᓐᓃᑦ 
ᐊᖏᔪᓂᒃ ᐆᒪᔪᕐᓂᒃ ᐊᖑᓇᓱᑦᑐᓂᑦ ᐊᐅᓪᓚᐅᔾᔨᔨᐅᒍᕕᑦ ᐃᓚᓕᐅᔾᔭᐅᑦᑎᐊᕋᕕᑦ. 
 
ᑕᒪᒃᑯᓅᓈᓕᕈᕕᑦ, ᐊᐅᓪᓚᐅᔾᔨᔨᖃᖅᑐᑎᒃ ᐅᒥᒻᒪᓐᓂᐊᕐᓂᕐᒧᑦ ᐅᕝᕙᓘᓐᓃᑦ ᐊᒃᖤᓐᓂᐊᕐᓂᕐᒧᑦ, ᐅᕝᕙᓘᓐᓃᑦ 
ᓇᓐᓂᐊᕐᓂᕐᒧᑦ ᐊᒪᕈᓐᓂᐊᕐᓂᕐᒧᑦ ᐊᓪᓛᑦ ᑐᑦᑐᓕᐊᕐᓂᕐᒧᑦ, ᑕᒪᒃᑯᐊ ᐱᓕᕆᔪᓐᓇᑦᑎᐊᖃᑦᑕᖅᐳᑦ ᑭᓯᐊᓂ, 
ᐅᖃᐅᓯᖃᓕᕋᐃᒻᒪᑕ ᐊᔾᔨᒌᓐᖏᑦᑐᓂᒃ ᓇᓗᓇᐃᖅᑕᐅᓯᒪᔪᓂᒃ, ᓲᕐᓗ ᐱᔾᔪᑎᒋᓪᓗᒍ ᐅᖃᐅᓯᕆᕙᕋ, 
ᐱᔪᓐᓇᑐᐃᓐᓇᕆᐊᖃᕐᓂᖅ ᑖᓐᓇ ᐅᖃᐅᓯᖅ ᐋᓐᓂᕈᑕᐅᔪᓐᓇᖅᑐᒻᒪᕆᐅᒻᒪᑦ, ᐱᔾᔪᑎᒋᑐᐃᓐᓇᖅᑐᒍ ᓄᓇᕗᒻᒥ 
ᐳᓚᕋᖅᑐᓕᕆᔨᕗᑦ ᐊᒥᓱᑲᓪᓚᓐᓂᑦ ᓄᓇᓕᓐᓂᑦ ᐅᖃᖃᑦᑕᕐᒪᑕ ᐊᖏᔪᓂᒃ ᐊᖑᓇᓱᓐᓂᕐᒧᑦ 
ᐃᓕᓐᓂᐊᓚᐅᖅᓯᒪᓐᖏᒻᒪᑕ, ᐊᖏᔪᓂᒃ ᐆᒪᔪᕐᓂᒃ ᐊᖑᓇᓱᓐᓂᕐᒧᑦ ᐊᐅᓪᓚᐅᔾᔨᔩᑦ ᐃᓕᓐᓂᐊᕈᑎᖏᓐᓂᑦ, 
ᐊᑯᓂᒻᒪᕆᐅᔪᖅᒥᑦ ᐊᒻᒪ ᑮᓇᐅᔭᖅ ᐱᔾᔪᑎᐅᖏᓐᓇᕐᒪᑦ, ᐊᒥᒐᖅᑐᑎᓪᓗ ᐃᓱᒪᕗᖓᓕ ᐅᖃᐅᓯᖃᕋᓱᐊᖅᐳᖓ ᐃᒫᒃ, 
ᒪᓕᒐᐅᑦ ᑎᑎᕋᖅᑕᐅᑉᐸᑕ ᐊᒻᒪ ᐃᓱᒪᒡᓇᖅᓯᐅᕈᑕᐅᑦᑎᐊᕐᓗᑎᒃ ᐊᖏᔪᓂᒃ ᐆᒪᔪᕐᓂᒃ ᐊᖑᓇᓱᑦᑎᑦᑎᔩᑦ ᒪᓕᒐᖅ 
ᐅᖃᖅᓯᒪᒋᐊᖃᖅᐳᖅ ᐃᒫ, ᐃᒫᒃ, ᐃᒫᒃ, ᐱᔪᓐᓇᐅᑎᐅᔪᓂᒃ. 
 
ᓄᓇᓕᕋᓛᖑᓂᖅᓴᓂᓪᓗ, ᓲᕐᓗ ᑲᖏᖅᑐᒑᐱᒻᒥᑦ ᐊᒻᒪ ᐃᑉᐱᐊᕐᔪᒻᒥ, ᐃᓕᓐᓂᐊᖅᑎᑦᑎᖃᑦᑕᕆᐊᖃᕐᒪᑕ 
ᐊᐅᓪᓚᐅᔾᔨᖃᑦᑕᖅᑏᑦ. ᐃᓱᐊᓂ ᑮᓇᐅᔭᐃᑦ ᐊᒥᒐᐃᓐᓇᕐᒪᑕ ᑕᒪᒃᑯᓂᖓ ᐊᖏᔪᓂᒃ ᐆᒪᔪᕐᓂᒃ 
ᐊᖑᓇᓱᒋᐊᖅᑎᑦᑎᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ, ᓲᕐᓗ ᖃᒪᓂᖅᑐᐊᕐᒥᑦ ᐊᒥᓱᑲᓪᓚᓐᓂᒃ 
ᐃᓕᓐᓂᐊᕐᓂᖅᑕᖃᖃᑦᑕᖅᓯᒪᒻᒪᑦ ᐊᒥᓱᑲᓪᓚᓐᓂᒃ ᐊᕐᕌᒍᓕᓂᑦ, ᑭᓯᐊᓂ ᑕᒪᓐᓇ ᐃᓚᓕᐅᑎᓐᖏᓚᖅ. 
 
ᐅᖃᕋᓱᐊᖅᐳᖓ ᐊᑭᖃᐃᓐᓇᕐᒪᑕ, ᐊᑭᓕᑦᑕᖃᐃᓐᓇᕐᒪᑦ ᐋᖅᑮᑎᓪᓗᒋᑦ ᐱᔪᓐᓇᐅᑎᓂᒃ ᐃᓄᓐᓄᑦ ᐃᖅᑲᓇᐃᔮᒥᓂᒃ 
ᐱᓕᕆᐊᖃᕈᓐᓇᖁᓪᓗᒋᑦ ᓄᓇᕗᒻᒥ. ᓱᓕᕗᖔᕈᓐᓇᕈᕕᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐱᔪᓐᓇᕐᓂᐅᔪᑦ ᐊᐅᓪᓚᐅᔾᔨᔨᓄᑦ 
ᐊᑭᑐᓗᐊᖁᓇᒋᑦ ᓇᒻᒥᓂᖅ ᐊᐅᓪᓚᐅᔾᔨᔨᓄᑦ ᐃᓕᓐᓂᐊᖅᑎᑕᐅᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐱᒃᓴᓐ. 
  
ᐱᒃᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔪᓐᓇᐅᑏᑦ ᓇᒻᒥᓂᖅ ᐋᖅᑭᑦᑕᐅᒐᔭᖅᐳᑦ ᓄᓇᕗᒻᒥ ᐆᒪᔪᓕᕆᔩᑦ 
ᑲᑎᒪᔨᖏᓐᓄᑦ ᐊᖏᕈᑎᒃᑯᑦ. ᖃᐅᔨᒪᕗᖓ ᑲᑎᒪᔩᑦ ᐃᓱᒪᓕᐅᕇᖅᓯᒪᓕᕐᒪᑕ. ᐋᖅᑮᓯᒪᓪᓗᑎᒃ ᑭᓲᒻᒪᖔᑕ ᑕᒪᒃᑯᐊ. 
 
ᐊᑲᐅᓐᖏᓕᐅᕈᑎᑕᖃᒐᓚᑉᐳᖅ ᐊᑐᐃᓐᓇᐅᑎᑕᐅᓐᖏᓗᐊᕐᓂᖏᓐᓂᑦ ᐃᓕᓐᓂᐊᕋᔅᓴᐃᑦ, ᐅᖃᑦᑎᐊᕋᑖᕋᕕᑦ. 
ᐃᓚᐅᖃᑦᑕᖅᓯᒪᒐᑦᑕ ᐅᖃᖃᑎᒌᑦᑎᓪᓗᒋᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥᐅᑦ ᐊᒻᒪ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ 
ᐃᓕᓐᓂᐊᖅᑎᑦᑎᑲᓐᓂᕈᒪᓪᓗᑎᒃ ᐊᖏᔪᓂᒃ ᐆᒪᔪᕐᓂᒃ ᐊᖑᓇᓱᓐᓂᕐᒧᑦ. 
 
ᑕᐃᒃᑯᐊ ᐅᖃᐅᓯᐅᓚᐅᖅᑐᑦ ᑲᔪᓯᓯᒪᓐᖏᓚᑦ ᐊᑭᖏᑦ ᐱᔾᔪᑎᒋᓪᓗᒋᑦ. ᐱᔪᒪᓂᖅᓴᖃᕐᓂᐅᓴᑐᐃᓐᓇᕐᓂᐊᖅᐳᖅ 
ᓴᖅᑮᓗᑎᒃ ᐊᑭᖏᓐᓂᑦ ᐊᑐᓂᑦ ᐊᐅᓪᓚᐅᔾᔨᖃᑦᑕᖅᑏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒧᖓᐅᓐᖏᑦᑐᖅ, ᑭᓯᐊᓂ ᐊᑖᓂ ᐊᒡᒍᖅᓯᒪᔪᓂᒃ 
24, ᐊᐱᖅᑯᑎᖃᖅᑲᐅᒐᒪ ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᓯᕗᕙᓗᐊᓕᕋᒪ ᐃᒻᒥᓂᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖏᔪᓂᒃ ᐆᒪᔪᕐᓂᒃ ᐊᖑᓇᓱᓐᓂᕐᒧᑦ ᐊᐅᓪᓚᐅᔾᔨᔩᑦ ᐱᔪᓐᓇᕐᓂᖏᓐᓄᑦ. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖏᓐᖏᑦᑐᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑐᒎᖅᑐᖅ): ᓇᓕᐊᓐᓄᑦ ᐊᒡᒍᖅᓯᒪᔪᓂᑦ? 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖑᓇᓱᓐᓂᕐᒧᑦ ᒥᖅᑯᓕᓐᓂᒃ ᐆᒪᔪᕐᓂᒃ ᓄᓇᕗᒻᒥ ᓄᓇᓕᓐᓂᑦ ᐃᓚᖓ 24. 
ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᐊᓂ ᐊᒡᒍᖅᓯᒪᔪᓂᑦ 24, ᐅᖃᓕᒫᕈᒪᒐᒃᑯ 
ᐱᑐᐃᓐᓇᐅᓐᖏᑦᑐᓄᑦ ᒥᖅᑯᓕᓐᓄᑦ ᐆᒪᔪᕐᓄᑦ ᓄᓇᕗᒻᒥ ᒪᓕᑦᑐᒍ ᐊᖏᕈᑦ ᐊᒻᒪ ᐃᓚᖓ 5 ᐊᖏᕈᒻᒥᑦ, ᐅᑯᐊᑐᐊᑦ 
ᐱᔪᓐᓇᖅᑎᑕᐅᒻᒪᑕ ᓚᐃᓴᑖᕈᓐᓇᕐᓗᑎᒃ ᒥᖅᑯᖃᖅᑐᓂᒃ ᐆᒪᔪᕐᓂᒃ ᓄᓇᕗᒻᒥ. ᑭᓇᑐᐃᓐᓇᖅ ᐱᖃᖅᑐᖅ 
ᐊᖑᓇᓱᓐᓂᕐᒧᑦ ᓚᐃᓴᒥᒃ ᐆᑦᑐᕝᕙ 27, 1981-ᒥᓂᑦ ᐆᒪᔪᖃᑦᑕᖅᑐᒥᓂᐅᑐᐊᖅᑲᑦ ᒥᖅᑯᓕᓐᓂᒃ ᑖᒃᑯᓇᓂ ᓄᓇᕗᑦ 
ᓄᓇᖁᑎᖏᓐᓂ ᓱᓕᓗ ᐆᒪᔪᖃᑦᑕᑲᓐᓂᕈᒪᒍᓂ ᒥᖅᑯᓕᓐᓂᒃ ᓄᓇᑖᕐᓂᕐᒧᑦ ᐊᖏᖃᑎᒌᒍᑦ 
ᐊᑎᓕᐅᖅᑕᐅᓚᐅᖅᑎᓪᓗᒍ. ᓇᑭᓪᓕ ᑖᓐᓇ ᐅᓪᓗᖅ ᐆᑦᑐᕝᕙ 27, 1981 ᐱᒻᒥᒐᕕᐅᒃ? ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᑲᕐᕆᐊᓗᒃ. ᐅᐊ. 
 
ᐅᐊ: ᖁᔭᓐᓇᒦᒃ ᐃᑦᓯᕙᐅᑕᖅ. ᑖᓐᓇ ᐱᖁᔭᓕᐊᑦᓴᒦᑦᑐᖅ ᐱᔭᐅᓯᒪᓪᓚᑖᖅᑐᖅ ᓄᓇᑖᕐᓂᕐᒧᑦ ᐊᖏᕈᑎᓂᒃ, 
ᐊᕕᑦᑐᖅᓯᒪᓂᕐᒥᒃ 5.6.13. 
 
ᒐᕙᒪᒃᑯᑦ ᖃᓄᐃᓕᑦᓯᒋᐊᒃᑲᓐᓂᕈᒪᓕᕐᓂᑉᐸᑕ ᐊᓯᔾᔩᒍᒪᓕᕐᓂᖅᐸᑕ ᖃᖓᑐᐃᓐᓇᖅ ᐅᓪᓗᓕᐅᖅᑕᐅᓂᖏᓐᓂᒃ, 
ᒪᓕᒐᓕᐅᖅᑎ ᖃᐅᔨᑦᓯᕈᒪᑉᐸᑦ ᖃᓄᖅ ᓄᓇᑖᕐᓂᕐᒧᑦ ᐊᖏᖃᑎᒌᒍᑦ ᐊᐃᕙᔾᔪᑕᐅᖃᑦᑕᓂᕐᒪᖔᖅ ᑕᐃᑲᓂ ᐅᓪᓗᒥ. 
ᖃᐅᔨᒍᓐᓇᑐᐃᓐᓇᕆᐊᓖᑦ, ᑭᓯᐊᓂᓕ ᑖᑦᓱᒧᖓ ᖃᓄᐃᓕᒋᐊᒃᑲᓐᓂᕈᑎᒋᔪᓐᓇᓚᐅᓐᖏᑕᕗᑦ ᑖᓐᓇ 
ᐱᖁᔭᓕᐊᑦᓴᒦᑦᑐᖅ ᑎᑎᕋᕆᐊᓐᖓᐅᑎᒋᓯᒪᔭᑦᑎᓐᓂ. ᖁᔭᓐᓇᒦᒃ. 
 
ᐃᖅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᐊ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᓯᕗᓂᖏᓐᓃᑦᑐᓂ ᒪᑉᐱᒐᕐᓂ, ᐃᓄᐃᑦ ᖃᐅᔨᒪᔭᑐᖃᖏᓐᓂ, 
ᑖᒃᑯᓇᓃᑦᑐᖃᓐᖏᓯᐊᖅᑐᖅ ᓯᕗᓂᖏᓐᓃᑦᑐᓂ ᒪᑉᐱᒐᕐᓂ ᐱᖁᔭᓕᐊᑦᓴᒥᓘᓐᓃᑦ ᐅᖃᐅᓯᕆᖅᑲᐅᔭᑦᑎᓐᓂ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐊᑭᓱᒃ. 
 
ᐊᖏᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂ 
ᑕᐃᑲᓃᑦᓴᐅᑎᒋᔪᖅ. 

ᑕᐃᒪᐃᒻᒪᑦ, ᐅᓪᓗᖓ ᒪᓕᑐᐃᓐᓇᖃᑦᑕᓂᐊᖅᑕᕗᑦ. ᑕᐃᒪᐃᑎᓪᓗᒍ, ᐃᒃᑲᕐᕆᐊᓗᑦᑕᐅᖅ ᐃᓚᒋᔭᐅᓚᐅᖅᓯᒪᔪᖅ 
ᐊᖏᖃᑎᒌᓐᓂᖅᑕᖃᕋᓱᐊᖅᑎᓪᓗᒍ. ᑕᐃᒪᐃᒻᒪᑦ, ᐅᓪᓗᖅ ᑖᓐᓇ ᐊᑐᐃᓐᓇᕆᐊᖃᕐᓂᐊᖅᑕᕗᑦ, ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓄᑦ. ᑕᐃᒪᐃᓕᖓᔪᖅ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐆᒫᔪᖃᑦᑕᖅᑐᑦ ᒥᖅᑯᓕᓐᓂᒃ ᓄᓇᕗᑦ ᓄᓇᓕᖁᑎᖏᓐᓂ. ᐱᖁᔭᓕᐊᑦᓴᒥ 24. 
ᐊᖏᖅᑐᑦ. 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᑭᕋᖅᑐᖅᑐᑦ. ᑲᔪᓯᔪᖅ. ᓚᐃᓴᑖᖅᑎᑦᓯᓂᖅ. ᐱᖁᔭᓕᐊᑦᓴᒧᑦ 25. ᐊᖏᖅᑐᑦ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᓯᕙᐅᑕᖅ (ᑐᓵᔨᒃᑯᑦ): ᐊᑭᕋᖅᑐᖅᑐᑦ. ᑲᔪᓯᔪᖅ. ᐅᑎᖅᑎᑕᐅᒋᐊᖃᓐᖏᑦᑐᑦ. ᐱᖁᔭᓕᐊᑦᓴᒧᑦ 26. ᐊᖏᖅᑐᑦ.  
 
ᑲᑎᒪᔩᑦ ᐃᓚᒋᑦ: ᐊᖏᖅᑐᑦ.  
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᑭᕋᖅᑐᖅᑐᑦ. ᑲᔪᓯᔪᖅ. ᓂᐅᕕᖅᕕᐅᑕᖅᑐᑦ. ᐱᖁᔭᓕᐊᑦᓴᒧᑦ 27. ᐊᖏᖅᑐᑦ.  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ.  
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᑭᕋᖅᑐᖅᑐᑦ. ᑲᔪᓯᔪᖅ. ᐱᓯᒪᑦᓯᔪᖅ ᐊᑎᓕᐅᖅᓯᒪᔪᒥᒃ. ᐱᖁᔭᓕᐊᑦᓴᒧᑦ 28. ᐊᖏᖅᑐᑦ. 
ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᐱᓯᒪᑦᓯᔪᖅ ᐊᑎᓕᐅᖅᑕᐅᓯᒪᔪᒥᒃ. ᑭᓇᒥᒃ ᐅᖃᐅᓯᖃᕋᑦᑕ. ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐊᑭᓱᒃ. 
 
ᐊᖏᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᓚᐃᓴᒥᒃ ᐱᓯᒪᑦᓯᔪᖅ. ᑭᓇᑐᐃᓐᓇᖅ 
ᐱᓯᒪᑦᓯᔪᖅ ᓚᐃᓴᒥᒃ.  
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᓯᒪᑦᓯᔪᖅ ᐊᑎᓕᐅᖅᓯᒪᔪᒥᒃ. ᒪᓕᒐᓕᐊᑦᓴᒧᑦ 28. ᐊᖏᖅᑐᑦ. 
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ.  
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᑭᕋᖅᑐᖅᑐᑦ. ᑲᔪᓯᔪᖅ. ᓚᐃᓴᓐᓯᑎᒍᑦ ᐱᔪᓐᓇᕐᓂᖅ. 29. ᐊᖏᖅᑐᑦ.  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ.  
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᑭᕋᖅᑐᖅᑐᑦ. ᑲᔪᓯᔪᖅ. ᓇᓗᓇᐃᖅᑕᐅᓯᒪᓂᖏᑦ ᖃᓄᐃᓕᐅᕐᓂᐅᒋᐊᓖᓪᓗ. 
ᐱᖁᔭᓕᐊᑦᓴᒧᑦ 30. ᐊᖏᖅᑐᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᐊᔾᔨᐅᑎᑦᓯᔪᓐᓇᖅᐲᑦ. ᓲᕐᓗ ᓰ-ᒥ. ᓈᓴᐅᑎᖏᑦ, 
ᐊᕐᓇᓘᒻᒫᖔᖅ/ᐊᕐᓇᓘᒻᒪᖔᕐᓘᓐᓃᑦ, ᐅᑭᐅᖏᑦ, ᐊᖏᓂᖓᓘᓐᓃᑦ ᓂᕐᔪᑎᐅᑉ ᓚᐃᓴᒃᑯᑦ ᐱᔭᐅᔪᓐᓇᕐᓂᖏᑦ 
ᒪᓕᓪᓗᒋᑦ. ᐆᒪᔪᐃᑦ ᓇᓕᖏᑦ ᓂᕐᔪᑏᓂᓪᓘᓐᓃᑦ ᐅᖃᐅᓯᖃᖅᐱᑕ.  

ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᓕᐊᒃ ᑭᐅᓂᐊᖅᐸ. ᐊᖓᔪᖅᑳ ᐊᑭᓱᒃ. 
 
ᐊᖏᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᐅᖃᐅᓯᖃᖅᑐᖅ ᓇᓕᐊᓐᓂᑐᐃᓐᓇᖅ 
ᓂᕐᔪᑎᓂᒃ ᓚᐃᓴᒃᑯᑦ ᐱᔭᐅᑎᑕᐅᔪᓐᓇᖅᑐᓂᒃ. ᐃᕝᕕᑦ, ᓇᓄᐃᑦ, ᑐᑦᑐᐃᑦ, ᓂᕐᔪᑏᑦ ᓇᓕᐊᑐᐃᓐᓇᐅᒐᓗᐊᖅᐸᑕ 
ᓚᐃᓴᐃᑦ ᒪᓕᓪᓗᒍ ᐆᒪᔪᕈᓐᓇᖅᑕᑎᑦ. ᖃᓪᓗᓈᓄᑦ ᑐᕌᖓᔪᖅ, 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐄ, ᑐᑭᓯᔭᕋ ᑭᓯᐊᓂᓕ ᑕᒪᒃᑯᓄᖓ ᑭᓯᐊᓂᐅᕚ ᑮᓇᐅᔭᐃᕐᑐᓄᑦ ᐊᓯᕙᖅᓂᕐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ (ᑐᓵᔨᑎᒍᑦ): ᐄ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐋᖅᑮᓂᖅ ᖃᓄᐃᓕᐅᕈᑎᐅᓂᐊᖅᑐᓂᑦ ᐊᒻᒪᓗ ᒪᓕᑦᑕᐅᔪᔅᓴᓂᑦ. 
ᑎᑎᕋᖅᓯᒪᔪᖅ 30. ᓈᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᓐᖏᑦᑐᑦ. ᑲᔪᓯᔪᖅ. ᐋᖅᑭᒋᐊᖅᑕᐅᓂᖅ ᓚᐃᓴᓂᑦ. ᑎᑎᕋᖅᓯᒪᔪᖅ 31. 
ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᓐᖏᑦᑐᑦ. ᑲᔪᓯᔪᖅ. ᐋᒡᒑᖅᑕᐅᔭᕆᐊᖃᕐᑐᑦ. ᑎᑎᕋᖅᓯᒪᔪᖅ 32. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᓐᖏᑦᑐᑦ. ᐃᒃᑲᕐᕆᐊᓗᒃ. ᐋᒡᒑᖅᑕᐅᔭᕆᐊᖃᕐᑐᑦ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᑕᕝᕙᓂ ᐋᒡᒑᖅᑕᐅᔭᕆᐊᖃᕐᑐᓂᑦ. ᖃᓄᖅ ᑕᒪᓐᓇ ᑐᑭᖃᓪᓚᑖᖅᑲ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ. 
 
ᐊᖓᔪᖅᑳ ᐊᑭᓱᒃ (ᑐᓵᔨᑎᒍᑦ): ᐋᒡᒑᖅᑕᐅᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐃᒻᒪᖃᖃᐃ ᐃᓄᐃᑦ ᓚᐃᓴᑖᕈᒪᔪᑦ, ᐃᓄᐃᑦ ᓄᓇᖃᓐᖏᑦᑐᑦ ᓄᓇᕗᒻᒥ, ᑕᐃᒪᐃᑦᑐᓂᑦ 
ᐅᖃᐅᓯᖃᖅᑳᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ (ᑐᓵᔨᑎᒍᑦ): ᐄ, ᐃᓄᐃᑦ ᐃᓄᓪᓚᕆᐅᓐᖏᑦᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐋᒡᒑᖅᑕᐅᔭᕆᐊᖃᕐᑐᑦ. ᑎᑎᕋᖅᓯᒪᔪᖅ 32. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᓐᖏᑦᑐᑦ. ᑲᔪᓯᔪᖅ. ᖃᐅᔨᑎᑦᑎᓂᖅ. ᑎᑎᕋᖅᓯᒪᔪᖅ 33. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖃᐅᔨᑎᑦᑎᓂᖅ (1), ᐅᖃᓕᒫᕐᓂᐊᖅᑲᕋ ᐋᒡᒑᓚᐅᓐᖏᓂᓐᓂ 
ᓚᐃᓴᑖᖅᑎᑦᑎᔪᒪᓐᖏᓪᓗᖓ ᑮᓇᐅᔭᓕᐅᕈᑎᐅᔪᓂᑦ ᓇᒦᕝᕕᒋᔭᖓᓂᑦ ᐃᓄᒃ ᐋᒡᒑᕐᓂᐅᓴᔪᖅ ᖃᐅᔨᑎᑦᑎᒋᐊᖃᖅᑯ 
ᑐᔅᓯᕋᖅᑐᒧᑦ ᑎᑎᖅᑲᒃᑯᑦ ᐃᓱᒪᔅᓴᖅᓯᐅᕐᓂᖓᓄᑦ ᓚᐃᓴᑖᕈᒪᔾᔪᑎᖓᓄᑦ. ᑕᕝᕙᓂ ᑎᑎᕋᖅᓯᒪᔪᒥᑦ 32, ᑖᒃᑯᐊ 
ᐊᔾᔨᒌᐸᓘᔮᖅᑰ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐊ. 
 
ᐅᐊ: ᐄ, ᑖᒃᑯᐊ ᐊᔾᔨᒌᐸᓘᔮᖅᑰ. ᑕᐃᒪ, ᐊᔾᔨᒌᓐᖏᓐᓂᒧᑦ ᐱᔾᔪᑎᖃᕐᓗᑎᑦ ᑮᓇᐅᔭᓕᐅᕋᓱᓐᓂᕐᒧᑦ ᓚᐃᓴᒧᑦ 
ᑎᑎᕋᕆᐊᖃᕋᕖᑦ ᓱᒻᒪ ᐋᒡᒑᕐᓂᐅᓴᒻᒪᖔᖅᐱᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᐅᔨᑎᑦᑎᓂᖅ. ᑎᑎᕋᖅᓯᒪᔪᖅ 33. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪᓴᓐᖏᑦᑐᑦ. ᑲᔪᓯᔪᖅ. ᓄᖑᓐᓂᖓᑕ ᐅᓪᓗᖓ. ᑎᑎᕋᖅᓯᒪᔪᖅ 34. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪᓴᓐᖏᑦᑐᑦ. ᑲᔪᓯᔪᖅ. ᐱᐅᖏᑦᑐᑦ ᓚᐃᓴᓐ. ᑎᑎᕋᖅᓯᒪᔪᖅ 35. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪᓴᓐᖏᑦᑐᑦ. ᑲᔪᓯᔪᖅ. ᓅᑦᑕᐅᔪᓐᓇᖏᓐᓂᐅᔪᖅ. ᑎᑎᕋᖅᓯᒪᔪᖅ 36. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᓐᖏᑦᑐᑦ? ᑲᔪᓯᔪᖅ. ᑐᓂᓯᓂᖅ ᐃᓚᖓᓂᑦ ᑲᑎᑕᐅᓂᖏᓐᓂ ᐊᓯᕙᖅᑕᐅᔪᔅᓴᓄᑦ. 
ᑎᑎᕋᖅᓯᒪᔪᖅ 37. ᓈᒻᒪᓴᖅᑐᖅ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᓐᖏᑦᑐ? ᑲᔪᓯᔪᖅ. ᓄᖅᑲᐅᑎᖃᕐᓂᖅ ᑐᓂᔭᐅᓯᒪᔪᓂᑦ ᐱᔪᓐᓇᐅᑎᖏᑦ. 
ᑎᑎᕋᖅᓯᒪᔪᖅ 38. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᓐᖏᑦᑐᑦ. ᑲᔪᓯᔪᖅ. ᑕᑯᔅᓴᐅᓂᖏᑦ ᑐᓂᔭᐅᓯᒪᔪᓂᑦ. ᑎᑎᕋᖅᓯᒪᔪᖅ 39. 
ᓈᒻᒪᓴᖅᑐᑦ? ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᑕᕝᕙᓂ ᐊᔾᔨᐅᖏᑦᑐᓂᑦ ᐅᖃᖅᓯᒪᕗᖅ; ᐱᖃᓯᐅᑎᖏᓪᓗᒍ ᑎᑎᕋᖅᓯᒪᔪᓂᑦ 1(1) 
ᐅᖃᐅᓯᒃᑯᑦ ᑐᓂᔭᐅᓂᐅᔪᖅ ᑕᕝᕙᓂ ᐃᓚᖓᓂᑦ 16 ᐅᕝᕙᓘᓐᓃᑦ 37 ᐊᑲᐅᓂᖅᓴᒥᑦ ᐱᑲᐃᓐᓇᐅᔪᒥᑦ 
ᐅᖓᑖᓅᖏᑦᑐᖅ 48. ᑕᒪᓐᓇ ᑐᑭᓯᑎᑦᑕᐅᒋᐊᕈᓐᓇᖅᑲᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐊ. 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐱᔪᓐᓇᕐᓯᓂᐊᖏᒃᑯᕕᑦ ᑎᑎᕋᕐᓗᑎᒃ ᑎᓕᓯᓂᕐᒧᑦ ᐊᓯᕙᓚᐅᓐᖏᓂᕐᓂ 
ᐆᒃᑑᑎᒋᓗᒍ, ᐅᐱᓐᓇᕋᓂ ᐊᑐᓗᐊᓐᖏᒻᒪᑦ ᓴᖅᑮᓂᕐᒧᑦ ᑎᑎᕋᕐᓯᒪᔪᓂᒃ, ᐱᕕᖃᖅᑐᑎᑦ ᐃᑲᕐᕋᐃᑦ 48 
ᑎᓕᓯᔾᔪᑕᐅᔪᒥᒃ ᑎᑎᕋᕆᐊᖃᖅᑐᑎᒃ. 
 
ᑕᐃᒪᓕ, ᑐᓂᓯᓯᒪᔪᖃᖅᐸᑦ ᑎᑎᕋᐅᓯᒪᔪᑦ ᑎᓕᓯᓂᕐᒧᑦ ᐊᒻᒪ ᑎᑎᕋᕆᐊᖃᖅᑐᒍᑦ ᑭᓯᐊᓂ 
ᑕᐃᒪᐃᓐᖏᒍᓐᓇᕆᓪᓗᓂ ᐊᔪᕐᓇᖅᐸᑦ ᐱᔾᔪᑎᒋᓪᓗᒍ ᑕᐃᒃᑯᐊ ᑎᑎᕋᕆᐊᖃᕐᒪᑕ ᓇᓗᓇᐃᖅᑕᐅᓯᒪᓪᓗᑎᓪᓗ 
ᐱᔭᐅᓐᖏᒍᓐᓇᖅᑐᑎᒃ ᑎᑎᕋᕐᓯᒪᔪᒃ ᐃᓚᖓᓂ 2.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᑐᕌᖓᕙ ᓄᓇᕗᒻᒥᐅᑕᐅᖏᑦᑐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐊ. 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᔾᔨᒌᓐᖏᒻᒪᑕ ᑎᓕᓯᔾᔪᑕᐅᔪᑦ ᒪᓕᓪᓗᒍ ᓄᓇᑖᕈᑕᐅᓯᒪᔪᖅ, ᐃᒪᐃᑦᑐᓐᓇᖅᑐᖅ 
ᐃᓄᒻᒥᑦ ᑎᓕᓯᔪᒥᒃ ᑲᑐᔾᔭᐅᔪᓄᑦ ᐊᖑᓇᓱᒃᑕᐅᔪᓄᑦ ᑎᓕᓯᓂᕐᒧᓘᓐᓃᑦ ᑯᑕᖏᓐᓂᑦ ᓄᓇᑖᖃᑕᐅᓯᒪᓐᖏᑦᑐᒧᑦ 
ᓚᐃᓴᖃᖅᑐᒧᑦ, ᑭᓯᐊᓂᓕᑦᑕᐅᖅ ᑎᓕᓯᓂᖃᕈᓐᓇᕐᒥᔪᑦ ᐊᑕᐅᓯᕐᒥᒃ ᐃᓄᒻᒥ ᐃᓄᖃᑎᒥᓄᑦ ᐃᓱᓕᕝᕕᖃᕈᓐᓇᖅᑐᑎᒃ 
ᐊᖑᓇᓱᒃᑕᐅᔪᑦ ᐊᒥᓲᓂᖏᓐᓄᑦ, ᐅᒃᑐᑎᒋᓗᒍ, ᓇᓄᐃᑦ. 
 
ᓄᓇᑖᖃᑕᐅᓯᒪᓐᖏᑐᒻᒧᑐᐊᖑᓐᖏᑦᑐᖅ, ᐃᓄᓐᓄᑦᑕᐅᖅ ᑐᕌᖓᔪᓐᓇᕐᒥᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᑐᕌᖓᒋᕙ ᓄᓇᕗᒻᒥᐅᑕᐅᔪᓄᑦᑕᐅᖅ. ᑕᐃᒫᒃ ᑐᑭᓯᕗᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒪᐃᓕᖓᔪᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᖏᖅᑐᒑᐱᒻᒥ ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑎᔨᖏᑦ 
ᑲᑎᒪᕕᔾᔪᐊᖅᑎᑦᑎᓚᐅᕐᒪᑕ. ᐅᖃᓚᐅᖅᑐᑦ ᖃᓄᐃᓐᖏᑦᑐᕈ ᓇᒥ ᓄᓇᖃᕋᓗᐊᕈᕕᑦ, ᓱᓕ ᐱᔪᓐᓇᕐᓂᖃᖅᑐᑎᑦ 
ᐊᖑᓇᓱᒍᓐᓇᕐᓗᑎᑦ, ᑕᐃᒪᓕ ᑐᕌᖓᑎᑕᐅᓂᐊᖅᐸᑦ ᓄᓇᕗᑦ ᐃᓄᖏᓐᓄᑦ ᑕᐃᒃᑯᐊ ᐊᕕᐊᕈᑎᖃᕐᓂᐊᖅᑐᑦ  

ᑕᐃᒃᑯᐊ ᓄᓇᓕᐅᔪᑦ ᐊᑐᓂᑦ ᒪᓕᒐᖃᖅᐸᑕ ᐅᕝᕙᓘᓐᓃᑦ ᓄᓇᓕᓐᓂ ᐆᒪᔪᕐᓂᐊᑎᒃᑯᓐᓄᑦ ᑲᑎᒪᔨᐅᔪᑦ 
ᒪᓕᒐᖃᖅᐸ, ᑕᐃᒪᓕ ᖃᓄᑐᕕᒃᓴᐅᕙ ᑕᒪᓐᓇ ᐊᑐᕆᐊᖃᕐᓂᐊᖏᓪᓗᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᖏᖅᑐᒑᐱᒻᒧᕈᒪ ᐊᒻᒪ ᐃᒃᑲᕆᐊᓗᒃ 
ᑐᓂᓯᒃᐸᑕ ᐱᔪᓐᓇᐅᑎᒥᓂᒃ ᐊᖑᓇᓱᒍᓐᓇᓂᕐᒧᑦ, ᑕᒪᓐᓇ ᑕᐃᒪᐃᒍᓐᓇᑐᒃᓴᐅᔪᖅ ᒪᓕᓪᓗᒋᑦ ᐊᑐᓂᑦ ᓄᓇᓕᐅᔪᑦ 
ᐆᒪᔪᕐᓂᐊᑎᒃᑯᓐᓄᑦ ᑲᑎᒪᔨᖏᑕ ᒪᓕᒐᖓᑦ, ᑕᐃᒫᒃ ᑐᑭᖃᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓇᓐᖏᓐᓂᖏᑦ ᑎᓕᔭᐅᓂᖓᑕ. ᐃᓚᖓ 39. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑎᐅᔪᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᑎᑎᕋᖅᑕᐅᓂᖏᑦ ᑎᓕᓯᓂᕐᒧᑦ ᐃᓚᖓ 40. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑎᐅᔪᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᑐᓂᓯᔭᐅᓂᖏᑦ ᑎᓕᔭᐅᔪᖅ ᓂᕕᖓᑖᕐᒥᒃ ᐃᓚᖓ 41. 
ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑎᐅᔪᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᓚᐃᓴᖃᕐᓂᖅ. ᐃᓚᖓ 42. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑎᐅᔪᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᑐᒃᓯᕋᕐᓂᖅ ᑎᑎᕋᕐᓯᒪᔪᒥᒃ ᓴᖅᑮᖁᔨᓂᕐᒧᑦ. ᐃᓚᖓ 43. 
ᐊᖏᖅᐱᓯ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᓪᓗᒍ ᑎᑎᕋᕐᓯᒪᔪᖅ ᐃᓚᖓ 43 ᐊᑖᓂ (3) 
ᑭᖑᕙᕐᓂᖏᑦ ᓴᖅᑭᓂᕐᒧᑦ ᑎᑎᕋᕐᓯᒪᔪᓂᒃ ᑭᓇᑐᐃᓐᓇᖅ ᐸᓯᔭᒃᓴᐅᔭᖏᑦᑐᖅ ᒪᓕᓪᓗᒍ ᐃᓚᖓ 1 ᑕᐃᒃᑯᐊ  
ᐃᑲᕐᕋᐃᑦ 48 ᐃᓗᐊᓂ ᑐᒃᓯᕋᕐᕕᐅᔪᒥ ᑕᐃᓐᓇ ᐃᓄᒃ, ᑐᑭᓯᓪᓚᕆᓐᖏᑦᑐᖓ ᖃᓄᖅ ᑕᒪᓐᓇ ᑐᑭᖃᕐᒪ ᖔᖅ. 
ᐃᒃᓯᕙᐅᑕᖅ ᑐᑭᓯᒋᐊᖅᑎᑦᑐᓐᓇᖅᐱᓐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᐅᖃᖅᓯᒪᕗᖅ, ᐆᑦᑑᑎᒋᓗᒍ, ᐊᖁᑦᑐᖅᓯᐅᑎᑖᕈᒪ ᓚᐃᓴᒥᒃ ᑕᐃᒫᒃ 
ᑐᑭᖃᖅᐳᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᐅᖃᐅᓯᖃᖅᑰᔨᒻᒪᑦ ᐊᖑᓇᓱᓐᓂᕐᒧᑦ ᓚᐃᓴᒥᒃ. ᓄᓇᕗᒻᒥᐅᑦ, ᔮᒃ ᐅᖃᖅᑲᐅᒻᒪᑦ 
ᐅᐊᑦᑎᐊᕈ ᓇᔅᓇᖃᑦᑕᓐᖏᓐᓇᑦᑕ ᑮᓇᐅᔭᒃᑯᕕᑦᑎᓐᓂᑦ ᐅᕝᕙᓘᓐᓃᑦ ᓇᓗᓇᐃᕈᑎᑦᑎᓐᓂᑦ ᐱᓪᓗᒍ 
ᐊᓯᐅᔨᓚᐅᖅᓯᒪᒻᒥᒐᒃᑯ ᐱᒐ, ᑕᐃᒪᐃᒻᒪᑦ ᓇᔅᓴᖅᐸᓐᖏᓚᒃᑲ. ᓇᓗᓇᐃᖅᓯᕕᐅᒃᑲᓐᓂᕈᒪᑐᐃᓐᓇᖅᑐᖓ ᑖᒃᓱᒧᖓ; 
ᑕᐃᒫᒃ ᑐᑭᖃᖅᐹ? ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐅᐊ. 
 
ᐅᐊ: ᐃᒃᓯᕙᐅᑖᖅ, ᐄ, ᑕᒪᓐᓇ ᓄᓇᑖᕐᓂᕐᒧᑦ ᐊᖏᕈᑦ ᐅᖃᖅᓯᒪᑐᐃᓐᓇᖅᐳᖅ ᑭᒃᑯᑐᐃᓐᓇᐃᑦ 
ᓇᔅᓇᖃᑦᑕᕆᐊᖃᕐᒪᑕ ᑭᓇᐅᒻᒪᖔᕐᒥᒃ ᓇᓗᓇᐃᒃᑯᑎᖏᓐᓂᑦ ᐊᑐᖅᑎᓪᓗᒋᑦ ᐱᔪᓐᓇᐅᑎᒥᓐᓂᒃ ᐃᒪᐃᔅᓯᒪᕗᒍᓪᓗ 
ᑭᓇᑐᐃᓐᓇᖅ ᐸᓯᔭᔅᓴᐅᓐᖏᑉᐸᑦ ᐱᓯᒪᑦᑎᓐᖏᑉᐸᑕ, ᐊᐱᕆᔭᐅᑉᐸᑕ ᑕᑯᔭᐅᔪᒪᓪᓗᑎᒃ ᐊᐱᕆᔭᐅᔪᓐᓇᓐᖏᓚᑦ, 
ᑭᓯᐊᓂ ᐊᐱᕆᔭᐅᑉᐸᑕ ᑕᑯᑎᑕᐅᔪᒪᔪᓂᒃ ᖃᐅᔨᒪᓐᖏᑕᖏᓐᓄᑦ ᓄᓇᖓᓐᓂᑦ 48-ᓂᒃ ᐃᑲᕐᕋᓂᒃ 
ᐱᕕᔅᓴᖃᖅᑎᑕᐅᒐᔭᖅᐳᑦ ᑕᑯᑎᑦᑎᓇᓱᐊᕐᓂᖏᓐᓂᑦ ᐊᒻᒪ ᐊᖓᔪᖅᑳ ᐅᖃᖅᑲᐅᕗᖅ ᑕᐃᒪᐃᑦᑐᐸᓗᒻᒥᑦ 
ᐊᖁᑦᑐᖅᓯᐅᒻᒥᑦ ᓄᓇᓯᐅᒻᒧᑦ ᐊᖁᑦᑐᖅᓯᐅᑎᓐᓄᑦ ᓚᐃᓴᖃᕈᕕᑦ, ᐱᕕᔅᓴᖃᖅᑎᑕᐅᔪᓐᓇᖅᐳᑎᑦ ᑭᖑᕐᖓᒍᑦ 
ᓴᖅᑮᓂᐊᕐᓗᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑐᒃᓯᕋᐅᑦ ᓴᖅᑮᖁᔨᔪᓄᑦ ᐸᐃᑉᐹᕐᒥᑦ. ᐊᒡᒍᖅᓯᒪᔪᓂᒃ 43. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖏᓐᖏᑦᑐᑦ. ᑲᔪᓯᔪᖅ. ᐲᖅᑕᐅᓂᖓ ᑕᒻᒪᖅᓯᒪᔪᑦ. ᐊᒡᒍᖅᓯᒪᔪᓂᒃ 44. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖏᓐᖏᑦᑐᑦ. ᑲᔪᓯᔪᖅ. ᐲᖅᓯᓂᖅ ᐱᔪᓐᓇᕐᓂᐅᔪᓂᒃ. ᐊᒡᒍᖅᓯᒪᔪᓂᒃ 45. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖏᓐᖏᑦᑐᑦ ᑲᔪᓯᔪᖅ. ᐱᔪᓐᓇᕐᓂᐅᔪᒥᑦ ᐲᖅᓯᓂᖅ ᐅᕝᕙᓘᓐᓃᑦ 
ᓄᖅᑲᖓᑲᐃᓐᓇᖅᑎᑦᑎᓂᖅ. ᐊᒡᒍᖅᓯᒪᔪᓂᒃ 46. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖏᓐᖏᑦᑐᑦ. ᑲᔪᓯᔪᖅ. ᓗᓇᓗᓇᐃᖅᓯᓂᖅ, ᐊᒡᒍᖅᓯᒪᔪᓂᒃ 47. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖏᓐᖏᑦᑐᑦ? ᑲᔪᓯᔪᖅ. ᐃᖅᑯᖅᑐᐃᔨᒧᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᕋᓛᕐᒧᑦ. 
ᐊᒡᒍᖅᓯᒪᔪᓂᒃ 48. ᐊᖏᖅᐱᓰ? ᐊᖏᓐᖏᑦᑐᑦ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᖅᑐᐃᔨᕋᓛᕐᒧᑦ 48-ᒧᑦ, ᐊᑖᓂᑦᑎᐊᖅ ᑖᒃᓱᒪᑉ, 
ᐃᖅᑲᖅᑐᐃᔨᕋᓛᖅ ᐅᕝᕙᓘᓐᓃᑦ ᐃᖅᑲᖅᑐᐃᔨ ᐃᖅᑲᖅᑐᐃᑎᓪᓗᒋᑦ ᐱᕋᔭᑦᑐᒥᓂᕐᓂᑦ ᐃᓗᐊᓂ ᒪᓕᒐᐅᑉ 
ᐅᕝᕙᓘᓐᓃᑦ ᑐᓂᕐᕈᑕᐅᔪᓄᑦ ᐅᕝᕙᓘᓐᓃᑦ ᖁᔭᓈᖅᑕᐅᔪᓄᑦ ᐱᔾᔪᑎᒋᓪᓗᒍ ᓄᖅᑲᖅᑎᑕᐅᔪᓐᓇᕐᓂᖏᑦ ᓚᐃᓴᐃᑦ 
ᐱᓯᒪᔭᐅᔪᑦ ᑭᓇᑐᐃᓐᓇᕐᒧᑦ, ᓄᖅᑲᖓᑲᐃᓐᓇᖅᑎᑕᐅᔪᑦ ᓚᐃᓴᐃᑦ ᑭᓇᑐᐃᓐᓇᕐᒧᑦ ᓇᓗᓇᐃᖅᑕᐅᓯᒪᔪᒧᑦ 
ᖃᖓᒃᑰᒻᒪᖔᖅ ᓄᖅᑲᖅᑎᑕᐅᔪᓄᓪᓗ ᐅᕝᕙᓘᓐᓃᑦ ᓄᑖᓐᖑᖅᑎᑕᐅᔪᓄᑦ ᓚᐃᓴᓄᑦ ᑕᐃᒃᓱᒧᖓ. ᖃᓄᖅ 
ᖃᐅᔨᒪᒐᔭᖅᐱᓯᐅᒃ ᑕᒪᓐᓇ ᐃᒃᓯᕙᐅᑖᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ.  

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓇᓱᐊᕐᓂᐊᖅᐸᕋ ᑕᒪᓐᓇ. ᑖᓐᓇ 
ᓚᐃᓴᖃᖅᑐᓅᖓᕗᖅ ᐊᒻᒪ ᐱᔾᔪᑎᒋᓪᓗᒍ ᓄᓇᕗᒻᒥ ᐃᓚᒋᔭᐅᖃᑕᐅᔪᑦ ᓚᐅᓴᖃᕆᐊᖃᓐᖏᒻᒪᑕ ᑕᒪᓐᓇ 
ᐊᑐᓐᖏᓚᖅ ᓄᓇᕗᒻᒥᐅᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᒻᒪᖃ ᒪᑉᐱᖅᑐᒐᕐᒨᕈᑦᑕ 34, ᓄᖅᑲᖓᑲᐃᓐᓇᕈᑦᑕ ᐅᑎᕐᓂᐊᕐᓗᑕ 7-ᒥ. 
ᓇᓗᓇᐃᖅᓯᔾᔪᑏᑦ. ᐊᒡᒍᖅᓯᒪᔪᓂᒃ 47. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᖅᑲᖅᑐᐃᔨᕋᓛᓄᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᓄᑦ. ᐊᒡᒍᖅᓯᒪᔪᓂᒃ 48. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᒡᒍᖅᓯᒪᔪᓂᒃ 49. ᐊᖏᖅᐱᓰ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᐃᓱᓕᕝᕕᖃᖅᑎᑕᐅᔪᑦ (2), ᐊᖏᔪᖅᑳᖅ ᐱᔪᓐᓇᕐᓂᖃᓐᖏᓚᖅ ᐋᖅᑮᓂᕐᒥᑦ 
ᐅᕝᕙᓘᓐᓃᑦ ᐲᖅᓯᓂᕐᒥᑦ ᓄᖅᑲᖅᑎᑕᐅᓯᒪᔪᓂᒃ ᐅᕝᕙᓘᓐᓃᑦ ᓄᖅᑲᖓᑲᐃᓐᓇᖅᑎᑕᐅᔪᒥᑦ ᐃᖅᑲᖅᑐᐃᔨᕋᓛᕐᒧᑦ 
ᐅᕝᕙᓘᓐᓃᑦ ᐃᖅᑲᖅᑐᐃᔨᒧᑦ. ᒪᓕᑦᑐᒍ ᑭᐅᔾᔪᑎᖓ, ᑐᑭᓯᑦᑎᐊᕈᒃᑯ ᑕᒪᓐᓇ. ᓇᓗᓇᐃᑦᑎᐊᒃᑲᓐᓂᕈᓐᓇᖅᐱᐅᒃ 
ᑕᒪᓐᓇ ᐃᒃᓯᕙᐅᑖᖅ? 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓈᕐᓂᖅ. ᐅᒡᒍᖅᓯᒪᔪᓂᒃ 49. ᐅᐊ. 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐱᔾᔪᑎᖃᖅᐳᖅ ᓄᖅᑲᖅᑎᑕᐅᔪᓂᒃ ᐃᖅᑲᖅᑐᐃᔨᒧᑦ ᐅᕝᕙᓘᓐᓃᑦ 
ᐃᖅᑲᖅᑐᐃᔨᕋᓛᕐᒧᑦ ᐊᑖᓂᑦ 48. ᑖᓐᓇ ᑐᕌᖓᕗᖅ ᓚᐃᓴᖃᖅᑐᒧᑦ, ᐱᔾᔪᑎᖃᓐᖏᓚᖅ ᐃᓚᒋᔭᐅᖃᑕᐅᔪᓄᑦ 
ᐊᖑᓇᓱᑦᑐᓄᑦ. 
 
ᑐᑭᖃᖅᐳᕐᓕ ᐃᖅᑲᖅᑐᐃᔨ ᓄᖅᑲᖅᑎᑦᑎᑉᐸᑦ ᓚᐃᓴᒥᑦ, ᐊᖏᔪᖅᑳᖅ ᑲᔪᓯᑎᑦᑎᖑᔪᓐᓇᓐᖏᓚᓇᖅ, ᐅᕝᕙᓘᓐᓃᑦ 
ᓄᖅᑲᖅᑎᓪᓗᓂᐅᒃ ᓄᖅᑲᖓᑲᐃᓐᓇᖅᑎᑕᐅᓂᖓ, ᑕᒪᓐᓇᓕ ᐃᖅᑲᖅᑐᐃᔨᐅᑉ ᐅᕝᕙᓘᓐᓃᑦ ᐃᖅᑲᖅᑐᐃᔨᕋᓛᑉ 
ᐱᓕᕆᐊᕆᕚ. ᐊᓯᔾᔨᖅᑕᐅᔪᓐᓇᓐᖏᓚᖅ ᒐᕙᒪᒃᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᖅᑐᐃᔨ ᐱᔪᓐᓇᕐᓂᖃᖅᑐᑑᓂᐊᕐᒪᑦ ᑕᒪᑐᒧᖓ. 
ᐊᖏᔪᖅᑳᖅ ᐱᔪᓐᓇᕐᓂᖃᕐᓇᓂ ᑕᒪᑐᒧᖓ. ᑕᐃᒪᐃᓕᖓᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐅᐊ. 
 
ᐅᐊ: ᐄ, ᓱᓕᕗᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᓄᖅᑲᖅᑎᑦᑎᓂᕐᒧᑦ. ᐅᒡᒍᖅᓯᒪᔪᓂᒃ 49. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖏᓐᖏᑦᑐᑦ? ᑲᔪᓯᔪᖅ. ᐊᓯᔾᔨᖅᑕᐅᓂᖓ ᑐᓂᔭᐅᔪᑦ. ᐅᒡᒍᖅᓯᒪᔪᓂᒃ 50. 
ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖏᓐᖏᑦᑐᑦ? ᑲᔪᓯᔪᖅ. ᐃᓚᓕᐅᔾ;ᐅᓂᕐᒧᑦ ᐃᓱᒪᓕᐊᖅ. ᐅᒡᒍᖅᓯᒪᔪᓂᒃ 51. 
ᐊᖏᖅᐱᓰ? ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓕᒫᖅᑐᒍ ᑖᓐᓇ ᐃᓚᖓ ᐊᖏᔪᖅᑳᖅ ᓄᓇᓖᑦ 
ᐊᕕᑦᑐᖅᓯᒪᔪᓂᑦ ᐃᑯᐱᕝᕕᓕᕆᔨᒃᑯᓐᓄᑦ, ᐅᖃᖅᓯᒪᒻᒪᑦ ᐊᖏᔪᖅᑳᖅ ᐱᑐᐃᓐᓇᐅᓐᖏᑦᑐᒥᑦ ᐱᔪᓐᓇᕐᓂᖃᕐᒪᑦ 32, 
46 ᐊᒻᒪ 47-ᒥᑦ ᖃᐅᔨᓴᕈᓐᓇᖅᑐᓂ, ᐅᖃᐅᔾᔨᒋᐊᕈᑎᖃᕈᓐᓇᖅᑐᓂ, ᑐᓴᖅᑎᑕᐅᔪᓐᓇᖅᑐᓂ ᐊᒻᒪ 
ᐃᓱᒪᓕᐅᕈᑎᖃᕈᓐᓇᖅᑐᓂᒃ ᑭᓱᑐᐃᓐᓇᕐᓄᑦ ᐊᒻᒪ ᐊᐱᖅᑯᑎᖃᕈᓐᓇᖅᑐᓂ ᓄᖅᑲᖅᑎᑕᐅᔪᓄᑦ ᐅᕝᕙᓘᓐᓃᑦ 
ᐊᖏᖅᑕᐅᓐᖏᑦᑐᓄᑦ ᓚᐃᓴᑖᕐᓂᕐᒧᑦ ᐃᓱᒪᓕᐊᖓᓗ ᐊᓯᔾᔨᕋᔅᓴᐅᓐᖏᓪᓗᓂ ᓇᓗᓇᖅᑐᓂ, ᒪᑐᐃᖓᓪᓚᑦᑖᕋᓂ. 
 
ᑕᐃᒪᐃᑦᑐᓂᒃ ᐱᔪᓐᓇᕐᓂᖃᖅᐳᑦ ᑲᒪᔨᐅᔪᑦ ᑕᒪᒃᑯᓂᖓ. ᐊᑲᐅᓐᖏᓕᐅᕈᑎᑕᖃᕐᓂᖅᐸᓪᓗ ᐊᖑᓇᑐᑦᑎᒧᑦ ᐊᒻᒪ 
ᐃᓱᒪᓕᐅᖅᑎᐅᓪᓗᓂ, ᑕᐃᓐᓇ ᐃᓱᒪᓕᐊᖓ ᐊᓯᔾᔨᕋᔅᓴᐅᓐᖏᓪᓗᓂ, ᐃᓗᐊᓂ ᐊᖑᓇᓱᑦᑏᑦ ᐱᔪᓐᓇᐅᑎᖏᑕ 
ᐲᖅᑕᐅᓚᐅᕐᒪᑦ ᐱᖁᔭᒥᑦ ᓱᕋᑦᑎᓱᒋᓐᖏᒃᑲᓗᐊᖅᑎᓪᓗᒋᑦ ᑖᓐᓇᓕ ᐋᖅᑭᒋᐊᖅᑕᐅᔪᓐᓇᖅᑐᒋᕙᕋ ᐃᓚᖓᑦ. 
 
ᓄᓇᓖᑦ ᐊᕕᑦᑐᖅᓯᒪᔪᓂᒃ ᐊᖏᔪᖅᑳᖅ ᐱᔪᓐᓇᕐᓂᖃᓗᐊᕐᒪᑦ. ᐃᓱᒪᓕᐅᓗᐊᓕᕋᔭᕐᒪᑕ ᐊᔾᔨᒌᓐᖏᑦᑐᓂᒃ 
ᐊᔾᔨᒌᓐᖏᑦᑐᓄᑦ ᓄᓇᓖᑦ ᐊᕕᑦᑐᖅᓯᒪᔪᓄᑦ ᑕᐃᒪᐃᓕᖓᓐᓂᖅᐸᑦ. ᕿᑎᕐᒥᐅᓂᑦ, ᑭᕙᓪᓕᕐᒥᑦ ᐅᕝᕙᓘᓐᓃᑦ 
ᕿᑭᖅᑖᓗᒻᒥ ᐊᔾᔨᒌᓐᖏᑦᑐᓂᒃ ᐃᓱᒪᖃᕐᓂᐊᕐᒪᑕ, ᑕᐃᒪᐃᒻᒪᑦ ᑕᒪᓐᓇ ᓇᓗᓇᐃᖅᑕᐅᑦᑎᐊᕆᐊᖃᖅᑐᒋᕙᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐊᑕᐅᓰᓐᓇᕐᒥᑦ ᐊᖏᔪᖅᑳᖃᖅᐳᒍᑦ 
ᑐᑭᒧᐊᖅᑎᖓᑦ ᐆᒪᔪᕐᓂᐊᖅᑎᒃᑯᑦ, ᔫ ᑎᒍᓪᓚᒐᖅ, ᐃᖅᑲᓇᐃᔮᖃᖅᑐᖅ ᑕᒪᑐᒥᖓ. ᓄᓇᓖᑦ ᐊᕕᑦᑐᖅᓯᒪᔪᑎᒎᕐᓗᓂ 
ᐃᖅᑲᓇᐃᔮᔅᓴᐅᓐᖏᓚᖅ; ᓄᓇᕗᓕᒫᒨᖓᕗᖅ ᐃᖅᑲᓇᐃᔮᖓ. ᐱᓕᕆᖃᑎᖃᖃᑦᑕᕋᔭᖅᐳᖅ ᐊᔾᔨᒌᓐᖏᑦᑐᓂᒃ 
ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᑐᑭᒧᐊᖅᑎᓂᒃ, ᐃᓱᒪᓕᐊᖑᓂᐊᖅᑐᓄᑦ ᐃᑯᐱᕝᕕᓕᕆᔨᒃᑯᓐᓄᑦ. ᖁᔭᓐᓇᒦᒃ. 
  
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᑐᐃᒃᓯᕙᐅᑖᖅ. ᑐᑭᓯᐅᒪᔭᒃᑯᑦ, ᐄ, ᖃᓄᐃᒋᓐᖏᓚᕋ ᑕᒪᓐᓇ> ᐊᓯᒃᑲ 
ᐊᔾᔨᒋᓐᖏᑕᖓᓂᑦ ᐃᓱᒪᑐᐃᓐᓇᕆᐊᖃᕆᕗᑦ. ᓲᕐᓗ ᖃᓪᓗᓈᒥᒃ ᐃᖅᑲᓇᐃᔭᖅᑐᖃᓕᕈᓐᓇᕐᒪᑦ ᓯᕗᓂᑦᑎᓐᓂᑦ. 
ᐅᖃᕋᑖᕋᕕᑦ ᔫ ᑎᒍᓪᓚᒐᐅᑉ ᐊᑎᖓᓂᑦ, ᑕᒪᓐᓇ ᖃᓄᐃᒋᓐᖏᑦᑎᐊᖅᐸᕋ, ᖁᕕᐊᒋᕙᕋ, ᑭᓯᐊᓂ 
ᖁᑦᑎᓂᖅᓴᕐᒨᖅᑕᐅᑐᐃᓐᓇᕆᐊᖃᕐᒥᒻᒪᑦ ᐃᖅᑲᓇᐃᔮᒧᑦ ᓄᑖᒥᑦ ᐃᖅᑲᓇᐃᔭᖅᑎᖃᓕᕐᓗᑎᒃ ᑕᒪᑐᒧᖓ, ᑕᒪᓐᓇ 
ᐊᑦᑕᕐᓇᕈᓐᓇᕐᒪᑦ ᑕᕝᕘᓇ. ᐃᓱᒪᕗᖓᓕ ᒫᓐᓇ, ᖃᓄᐃᓐᖏᑦᑐᖅ, ᐄ. ᔫ ᑎᒍᓪᓚᒐᐅᑉ ᐃᖅᑲᓇᐃᔭᕆᒻᒪᐅᒃ 
ᖁᓚᓐᖏᓚᖓ. 
 
ᑕᐃᒪ ᓱᖅᑯᐃᔭᐃᓐᓇᕋᓱᐊᓚᖓᕕᑕ ᑖᓐᓇ ᐃᖅᑲᓇᐃᔮᖑᐃᓐᓇᕐᓂᐊᕋᓗᐊᕐᒪᖔᖅ ᐃᓄᒻᒧᑦ. ᐃᓱᒪᑐᐃᓐᓇᕐᑐᖓ 
ᐊᓯᕙᕐᑎ ᑕᒻᒪᓚᐅᕐᑐᕆᒐᓂ ᐊᒻᒪ ᐊᐱᖅᓱᖅᑕᐅᓕᕈᓂ ᖃᓄᐃᓐᓂᕐᒪᖔᖅ, ᑐᑭᑖᕈᑎ ᐅᑎᖅᑎᒐᑦᓴᐅᔪᓐᓃᕋᔭᕐᑐᖅ. 
 
ᑕᐃᒪ, ᐃᓱᒪᕗᖓ ᐱᐅᓯᕚᓪᓕᕐᕕᖃᕆᐊᖓ ᐅᐱᓐᓇᕋᓂ ᐱᔪᓐᓇᐅᑎᑕᖃᖅᑑᔮᓐᖏᑦᑐᖅ ᐊᖑᓇᓱᑦᑎᒧᑦ ᑖᒃᑯᐊ 
ᒪᓕᒐᐃᑦ ᕿᒥᕐᕈᔭᐅᓚᐅᓐᖏᓐᓂᖏᓐᓂ. 

ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ); ᐅᓇ ᓚᐃᓴᓐᓯᓕᓐᓄᑦ ᑐᕌᕐᑐᖅ. ᑐᕌᓗᐊᓐᖑᐊᕐᑐᖅ ᓚᐃᓴᓐᓯᓕᓐᓄᑦ. 
ᑐᕌᕐᕕᖃᓗᐊᓐᖏᑦᑐᖅ ᓄᓇᕗᒻᒥ ᓄᓇᑖᖃᑕᐅᓯᒪᔪᓂᒃ ᐊᒻᒪ ᑕᑯᓂᐊᕈᑦᑎᒍ ᑎᑎᕋᖅᓯᒪᔪᖅ 162, ᐊᖓᔪᖅᑳ 
ᑎᒃᑯᐊᖅᓯᔪᓐᓇᕐᑐᖅ ᐊᐅᓚᓯᔨᒻᒪᕆᒻᒥᒃ ᒪᓕᓪᓗᒍ ᒪᓕᒐᖅ 162. 
 
ᒫᓐᓇ ᐅᖃᓕᒪᐅᑎᒋᓗᐊᓐᖑᐊᕐᑕᕗᑦ ᑐᕌᓗᐊᕐᑐᖅ ᓚᐃᓴᓐᓯᓕᓐᓄᑦ ᓄᓇᕗᒻᒥ ᓄᓇᑖᖃᑕᐅᓯᒪᔪᓅᓐᖏᑦᑐᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ); ᓇᑯᕐᒦᒃ. ᓱᓇᓗᐃᓐᓇ. ᑐᑭᑖᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᓇᑯᕐᒦᒃ ᐃᑦᓯᕙᐅᑖᖅ. ᒪᓕᓪᓗᒍ 51. ᑖᓐᓇᓴᐃᓐᓇᖅ ᐊᐱᖅᑯᑦ. ᑭᓇᐃᓐᓇ ᓄᓇᕐᔪᐊᕐᒥ 
ᑐᑭᑖᖅᑎᐅᒍᓐᓇᖅᖃ, ᐃᓄᑑᓗᓂ, ᐅᓐᓂᓪᓘᑕᐅᓐᖏᓪᓗᓂ, ᓄᓇᖃᓐᖏᓪᓗᓂ, ᐅᖃᒻᒪᕆᑦᑐᖅ ᑭᖑᓪᓕᕐᒥ 
ᒪᑐᑦᓱᓂᓗ ᐊᐱᖅᑯᑎᖃᕐᕕᐅᒍᓐᓃᕐᓗᓂ ᕿᒥᕐᕈᔭᐅᒍᓐᓃᕐᓗᓂᓗ ᐃᖅᑲᖅᑐᐃᕕᒻᒥ. 
 
ᑕᐃᒫᖑᓐᖏᑦᑐᖅ. ᐃᓄᐃᑦ ᓇᒧᓐᖓᕈᓐᓇᕆᐊᓖᑦ ᐊᓯᐊᓂᒃ ᐃᓱᒪᖃᕈᓐᓇᕐᕕᒥᓐᓄᑦ ᐅᕝᕙᓗ ᕿᒥᕐᕈᒋᐊᕈᓐᓇᕐᓗᑎᒃ. 
ᑖᒃᑯᐊ ᐊᖏᖃᑎᒋᓐᖏᑕᒃᑲ, ᐊᓪᓛᓪᓕ ᐊᑦᓱᐊᓗᒃ ᐱᕋᔭᑦᑐᒥᓂᐅᒐᓗᐊᑦ ᐅᓐᓂᓗᕝᕕᑦᓴᖃᕈᓐᓇᓲᑦ. 
 
ᓇᓪᓕᐊᓐᓄᑐᐃᓐᓈᕐᕕᖃᕐᑐᑎᑦ ᐅᐱᓐᓇᕋᓂ ᖃᓄᐃᓐᓂᕆᓯᒪᔭᐃᑦ ᑕᐃᒫᑦᓯᐊᕐᑐᕆᒐᕕᐅᒃ. ᑕᐃᒪ, 
ᑐᑭᓯᑎᑕᐅᒋᐊᒃᑲᓐᓂᕈᒪᕗᖓ, ᑐᑭᓯᓐᖏᓇᒃᑯ, ᐅᓐᓂᓗᕝᕕᖃᓐᖏ, ᓄᓇᖃᓐᖏ, ᖃᓄᐃᑦᑐᒥᒃ 
ᓄᓇᓕᓕᕐᔪᐊᖃᓕᖅᑭᑕ. ᓇᑯᕐᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ); ᐱᖕᓴᓐ. 
 
ᐱᖕᓴᓐ: ᓇᑯᕐᒦᒃ, ᐃᑦᓯᕙᐅᑖᖅ. ᑕᑯᒋᐊᕈᓐᓇᐸᓪᓚᐃᔭᕗᑦ ᑎᑎᕋᖅᓯᒪᔪᖅ ᑕᐃᒪᐃᑦᑐᖃᓯᑦᑕᓂᕐᐸᑦ ᐊᑐᕋᔭᓐᖑᐊᕐᑐᑦ. 
 
ᐅᖃᓕᒪᐅᑎᓕᒃ ᐆᒥᖓ ᑭᓪᓕᓕᐅᕐᑕᐅᓯᒪᓂᖓᓂᒃ ᐊᑐᕐᕕᑐᐊᖃᖅᓱᓂ ᑎᑎᖅᑲᖏᓐᓂᒃ 32, 46 ᐊᒻᒪ 47 ᒪᓕᒐᕐᒥ 
ᐊᒻᒪ ᐊᑐᕐᕕᖃᑐᐃᓐᓇᕆᐊᖃᓕᕐᓱᓂ. 
 
ᒪᓕᓪᓗᒍ ᑎᑎᕋᖅᓯᒪᔪᖅ 32, ᐊᖏᓐᖏᓐᓂᖅ ᓚᐃᓴᓐᓯᒥᒃ ᒪᓕᒐᕐᒦᑦᓴᐅᑎᒋᔪᖅ. ᑐᑭᓕᒃ ᐊᓯᐊᒎᕐᕕᖃᓐᖏᑦᑐᖅ 
ᑕᐃᓐᓇ ᐃᓄᒃ ᐱᑦᓯᐊᓚᐅᓐᖏᒃᑲᓗᐊᕐᒪᑦ. 32(2) ᐃᓱᒪᒋᔭᒥᒍᑦ ᐊᖏᓐᖏᒍᓐᓇᕐᓂᖅ ᑐᓐᖓᕕᒋᓗᒍ ᐃᓄᒃ, ᐃᓄᒃ 
ᐅᓪᓕᕐᑑᑎᖃᖃᑦᑕᖅᓯᒪᑉᐸᑦ. 
 
46, ᐊᔾᔨᒐᓚᖓ. ᐅᖃᐅᑎᖃᕐᒥᔪᖅ ᐃᓄᓐᓂᒃ ᐅᓪᓕᕐᑐᖃᑦᑕᖅᓯᒪᔪᓂᒃ. ᐊᒻᒪ 47, ᖃᐅᔨᑎᑦᓯᓂᖅ ᐃᓄᒻᒥᒃ 
ᓚᐃᓴᓐᓰᕐᑕᐅᑐᐃᓐᓇᕆᐊᓕᓐᓂᒃ. 
 
ᑕᐃᒪ, ᐊᖏᔪᐊᓘᓗᐊᓐᖏᑦᑐᖅ ᐊᖓᔪᖅᑲᕕᒋᒋᐊᖃᕐᓂᖓ, ᐊᓪᓛᑦ ᐊᒥᑦᑐᐸᕈᓗᒻᒪᕆᒃ. ᑭᖑᓪᓕᕐᐹᒥ, 
ᓇᓗᓇᓐᖏᒋᐊᓖᑦ ᑎᑎᕋᖅᓯᒪᔪᖏᑦ 2, 51, 2 ᐅᖃᖅᑐᑦ ᐊᖏᖅᑕᐅᔪᖃᕐᓂᖏᑉᐸᑦ ᒪᓕᒐᕐᑎᒍᑦ ᐊᒻᒪᓗ ᑕᐃᒪ 
ᑕᐃᒫᑦᓯᐊᖏᑦᑐᒥᒃ ᑐᑭᑖᖅᑐᖃᕐᓂᕐᐸᑦ ᐱᐅᓯᒋᐊᓐᖏᖔᕐᓗᒍ. 
 
ᑕᐃᒪ, ᐅᓐᓂᓗᓐᓂᒃᑰᕆᐊᖃᖅᑯᖅ ᒪᓕᒐᕐᑎᒍᑦ ᕿᒥᕐᕈᓗᒍ. ᑕᒪᓐᓇ ᑐᑭᓯᓐᓇᕐᓯᕚᓪᓖᖁᓇᖅᑯᖅ. ᓇᑯᕐᒦᒃ. 

ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᒃ. ᓲ, ᐃᓚᒋᐊᕆᔪᒪᕖᑦ. ᓲ. 
 
ᑰᐸ: ᓇᑯᕐᒦᒃ, ᐃᑦᓯᕙᐅᑖᖅ. ᑐᑭᓯᓐᓇᖅᑎᒋᐊᑐᐃᓐᓇᖅᑲᐅᔭᕋ ᕿᒥᕐᕈᔭᐅᖁᔨᓕᕐᓗᓂ ᐃᖅᑲᖅᑐᐃᕕᒃᑯᑦ, 
ᐃᖅᑲᖅᑐᐃᔩᑦ ᐱᔪᓐᓇᕐᕕᖃᑦᓯᐊᖏᑦᑐᑦ ᐊᓯᕈᐃᓂᕐᒥᒃ ᑐᑭᑖᕈᑕᐅᓯᒪᔪᒥᒃ. 
 
ᑐᑭᑖᕐᐸᑕ ᑕᐃᒫᑦᓯᐊᖏᑦᑐᒥᒃ ᐱᓕᕆᔪᖃᕆᐊᖓ ᑐᑭᑖᕐᓂᕐᒧᑦ, ᑐᓂᒃᑲᓐᓂᕈᓐᓇᕐᑕᖓᑦ ᐊᐅᓚᑦᓯᔨᒻᒪᕆᖓᓄᑦ 
ᐃᒪᐃᓐᓂᐊᕐᒪᑦ. ᑕᐃᒫᑦᓯᐊᖑᓐᖏᑦᑐᖅ ᑕᕝᕘᓇᑦᓯᐊᖑᓐᖏᑦᑐᖅ ᐊᐅᓚᑕᐅᓂᕋᖅᑕᐅᓕᕐᓂᕐᐸᑦ 
ᐃᓱᒪᓕᐅᕈᑕᐅᕙᓪᓕᐊᓕᕐᓗᓂ, ᑐᓂᖅᑯᑎᒋᒃᑲᓐᓂᕈᓐᓇᕋᔭᖅᑕᖓ ᐊᐅᓚᑦᓯᔨᒻᒪᕆᖓᓄᑦ ᐃᓱᒪᓕᐅᕈᑎᒥᓂᒃ 
ᐋᖅᑮᖔᕐᓗᑎᒃ. ᑕᒪᓐᓇ ᐊᑐᖅᓯᒪᓪᓚᑖᕐᒪᑦ, ᑕᐃᒪᐃᓚᐅᖅᓯᒪᒻᒪ ᓄᐊ ᑲᓪᓚᒃ, ᓇᓐᓄᒐᓱᒍᒪᓚᐅᖅᓯᒪᒐᓗᐊᕐᒪᑕ 
ᐃᓕᖅᑯᓯᑐᖃᕐᒥᒍᑦ ᓇᓐᓄᓪᓗᑎᒃ. ᐊᓱᐃᓛᒃ ᑕᐃᒪᐃᒻᒪᑦ ᐊᓯᔾᔨᕈᓐᓇᕐᕕᖃᖅᑎᑕᐅᒋᐊᓕᒃ ᐃᓱᒪᓕᐅᕈᑕᐅᔪᖅ 
ᐊᓯᔾᔨᕈᓐᓇᖅᑎᑕᐅᓗᓂ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᔭᕇᖅᑮᑦ, ᐅᐃᓕᐊᒻᔅ? ᓇᒦᓕᖅᑭᑕ? ᐃᓱᒪᓕᐅᕈᑎᒻᒪᕇᒃ?. ᒪᓕᒐᒃᓴᓕᐊᒧᑦ 
51, ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᑭᕋᖅᑐᖅᑐᑦ? ᑲᔪᓯᔪᖅ. ᖃᓄᐃᓕᔪᖅᑕᖃᓐᖏᑦᑐᖅ. ᒪᓕᒐᒃᓴᓕᐊᒧᑦ 52. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᒃᑯᑦ): ᐃᓱᒪᒋᔭᓐᓄᑦ ᐅᓗᕆᐊᓇᖅᑐᑕᖃᕐᒪᑦ ᑕᐃᒪᐃᒻᒪᑦ ᐃᓱᒫᓘᑎᒋᔭᕐᓂᒃ ᐅᖃᓕᒪᕗᖓ, 
ᐊᕕᑦᑐᖅᓯᒪᓂᖓᓂ 32, 46 ᐊᒻᒪᓗ 47, 32, 46, 47-ᓗ, ᐃᓅᓐᖏᓚᐅᓱᖓᖅᐸᑕ. ᑕᐃᒪᒻᒪᑦ ᐅᓗᕆᐊᓇᕈᑎᒋᕚ 
ᐃᓱᒪᒐᔭᕋᒪᓕ ᑕᐃᓐᓇ ᑭᓇᑭᐊᖅ ᐃᓱᒪᓕᐅᖅᑐᖅ ᐊᓯᔾᔨᖅᑕᐅᔪᓐᓇᓯᐊᕐᒪᑦ, 
ᐊᑲᐅᓐᖏᓪᓕᐅᕈᑎᑕᖃᑐᐃᓐᓇᕆᐊᖃᑦᓯᐊᕐᒪᑦ ᐊᖏᔪᖅᑳᒻᒪᕆᒋᔭᐅᔪᖅ ᐃᓱᒪᓕᐅᖅᑐᑐᖃᑦᑕᓂᐊᖅᐸᑦ. 
 
ᐃᓱᒫᓘᑎᑐᐊᕆᔭᕋ ᐊᐅᓚᑦᓯᓂᐅᖃᑦᑕᕋᔭᖅᑐᖅ. ᖃᓗᓐᓈᖑᑉᐸᑦ, ᐃᓄᓪᓗᐊᑕᐅᓐᖏᑉᐸᑦ ᐊᖏᓐᖏᑦᑐᒥᓂᐅᑉᐸᑦ 
ᑮᓇᖓᑕ ᑕᐅᑦᑐᐊᒍᑦ ᑕᐅᑐᓪᓗᓂ, ᑖᓐᓇ ᐃᓱᒪᓕᐅᕈᑎᖃᓪᓚᑦᑖᕐᓗᓂ, ᐊᑲᐅᓯᒋᐊᒃᑲᓂᕐᕕᖃᖅᓱᒋᒐᒃᑯᓕ 
ᑕᕝᕗᓐᖓᖓᔪᒥᒃ, ᐅᖃᖅᓯᒪᒻᒪᑦ, ᐅᖃᖅᑲᐅᒪᒍ, ᒪᓕᒐᓕᐅᖅᑎ ᖁᑦᑎᑦᑐᒧᑦ, ᓴᓐᖏᓂᓕᒻᒪᕆᐊᓘᔮᖅᑐᒐᓗᐊᖅ 
ᐊᐅᓚᑦᓯᒍᓐᓇᕐᓂᖓᓗ ᑖᕗᖓᑐᐃᓐᓇᖅ ᐊᖏᔪᖅᑳᒻᒪᕆᐅᓗᓂ. 
 
ᐃᒻᒪᖃ, ᐊᖏᖅᑕᐅᖏᑦᑐᖃᕈᓐᓇᖅᑑᒐᓗᐊᖅ, ᐃᓱᒪᑐᐃᓐᓇᖅᑐᖓ ᐊᐅᓚᑦᓯᓂᖅᑕᐅᖃᓗᐊᕆᐊᖓ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖏᔪᖅᑳᖅ ᐊᑭᓱᒃ. 
 
ᐊᖏᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᖃᖅᑐᒍᑦ ᓚᐃᓴᓂᒃ ᑎᒍᒥᐊᖅᑐᓂᒃ ᐅᖃᕐᓯᒪᓪᓗᓂᓗ 
ᒪᓕᒐᒃᓴᒥ ᐅᓐᓂᕐᓗᒍᒪᔪᖃᕐᓂᖅᐸᑦ ᐃᓱᒪᓕᐅᕈᑕᐅᔪᒧᑦ ᖃᓄᖅᑑᕆᐊᕈᑕᐅᔪᓐᓇᕋᔭᖅᑐᖅ ᐊᓱᐃᓛᒃ ᐅᓐᓂᕐᓗᒍᑎᖓ 
ᐃᓱᒪᑦᓴᖅᓯᐅᕈᑕᐅᓕᕋᔭᖅᑐᖅ. ᐅᓐᓂᕐᓗᑦᑐᖃᕐᓂᖅᐸᑦ ᑐᓂᔭᐅᓗᓂ, ᑖᑦᓱᒥᖓ ᐊᑐᓕᕋᔭᖅᑐᖅ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓴᔨᒃᑯᑦ): ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓱᒻᒪᓕ 52 ᑕᕝᕙᓃᑦᑕᕆᕙ ᐅᓐᓂᓗᕝᕕᑦᓴᖃᖅᑎᓐᓇᒍ ᐃᓱᒪᓕᐅᕈᑎᒧᑦ 
ᓚᐃᓴᒥᒃ ᑎᒍᒥᐊᖅᑎᒧᑦ ᐃᓱᒪᓕᐅᕇᖅᓯᒪᓕᖅᑎᓪᓗᒍ  

ᐊᖏᔪᖅᑳᒻᒪᕆᒃ ᐊᓯᔾᔨᕈᓐᓇᑎᓐᓇᒍ ᖁᕕᐊᒋᔭᐅᓐᓂᖏᑉᐸᑦ ᐃᓱᒪᓕᐅᕈᑦ, ᐅᓐᓂᓗᑦᑐᖃᕈᓐᓇᕐᕕᖃᓐᖏᓯᐊᖅᑐᖅ, 
ᓱᒻᒪᓪᓕ ᑕᕝᕙᓃᑦᑕᕆᕙ? 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐅᐊ. 
 
ᐅᐊ: ᖁᔭᓐᓇᒦᒃ ᐃᑦᓯᕙᐅᑕᖅ. ᓇᓗᓇᐃᕆᐊᕐᓗᒍ ᐅᖃᖅᓯᒪᓂᖓ ᐊᕕᑦᑐᖅᓯᒪᓂᕐᒥ 47-ᒥ, ᑕᐃᒪᐃᓲᖑᒻᒪᑦ, 
ᓚᐃᓴᓂᒃ ᐊᐅᓪᓚᑎᑦᓯᓂᐊᕐᓗᓂ ᑲᓇᑕᐅᑉ ᓯᓚᑖᓄᑦ ᓲᕐᓗ ᐱᓕᕆᕕᖃᖅᑐᓄᑦ ᓚᐃᓴ.. ᑐᓵᔭᐅᖅᑳᕆᐊᖃᓲᖑᒻᒪᑦ 
ᓯᕗᓪᓕᖅᐹᒥ, ᑭᓯᐊᓂᓕ ᐊᑐᐊᒐᑦ ᐊᕕᑦᑐᖅᓯᒪᓂᖓᓃᑦᑐᖅ 52 ᑐᓵᔭᐅᒋᐊᓕᖅᑎᓪᓗᒍ, ᐃᓗᓕᖏᑦ 
ᐃᓱᒪᓕᐅᕈᑕᐅᒌᖅᓯᒪᓲᖑᒻᒪᑕ, ᐊᓱᐃᓛᒃ ᐊᖏᔪᖅᑳᒻᒪᕆᐅᑉ ᐃᓱᒪᓕᐊᖓ ᑭᖑᓪᓕᖅᐹᖅᓯᐅᑕᐅᓕᓲᖅ 
ᐊᑐᖅᑕᐅᓕᖅᑐᓂ ᐅᓐᓂᕐᓘᑎᓄᑦ. ᑕᐃᒪᐃᑎᓪᓗᒍ ᐅᓐᓂᕐᓗᒍᓐᓇᖏᑦᑐᑎᑦ ᐊᖏᔪᖅᑳᒧᑦ ᐅᖓᑖᒍᓪᓘᓐᓃᑦ 
ᐅᓐᓂᕐᓗᒍᓐᓇᕈᓐᓃᖅᑐᑎᑦ, ᑭᓯᐊᓂᓕ, ᑰᐸ ᐅᖃᖅᑲᐅᒻᒪᑦ, ᑕᒪᒃᑯᐊ ᒪᓕᒐᓕᕆᓂᕐᒧᑦ ᕿᒥᕐᕈᔭᐅᓂᖏᑦ 
ᐊᑐᐃᓐᓇᐅᖏᓐᓇᖅᑐᑦ. ᐃᓱᒪᓐᓂᕈᑦᓯ ᑕᐃᒃᑯᐊ ᐃᓱᒪᓕᐅᕈᑕᐅᔪᑦ ᒪᓕᓚᐅᕐᒪᖔᑕ ᐱᔾᔪᑎᖃᑦᑎᐊᖏᓪᓗᑎᒃ 
ᐅᕝᕙᓘᓐᓃᑦ ᐱᑦᑎᐊᖏᑦᑐᒋᓂᕐᒧᑦ. 
 
ᑕᐃᒪᓕ ᐃᖅᑲᖅᑐᐃᕕᒻᒨᕈᓐᓇᖅᐳᑎᑦ ᐅᖃᕐᓗᑎᒃ ᐃᓱᒪᓕᐅᕈᑕᐅᔪᑦ ᐱᔾᔪᖃᑦᑎᐊᓚᐅᓐᖏᒻᒪᑕ, ᑭᓯᐊᓂᓕ ᑕᒪᓐᓇ 
ᐊᔪᐃᓐᓇᕆᐊᖃᓂᕐᓂᕐᒧᑦ ᐃᓕᖅᑯᓯᐅᔪᖅ ᐃᓱᓕᑦᑕᕆᐊᖃᖅᐳᖅ ᐊᖓᔪᖅᑳᖑᔪᒧᑦ. ᑕᒪᓐᓇ ᑭᖑᓪᓕᖅᐸᐅᔪᓐᓇᖅᑐᖅ 
ᐊᑐᖅᑕᐅᕙᒃᑐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᐱᖅᑐᒐ. ᐊᐱᖅᑯᑎᒃᓴᖅᑕᖃᖅᐸᑦ. ᐅᐊᑦᑎᐊᕈ ᐅᖃᖅᑲᐅᒐᒪ 
ᓄᖅᑲᑲᐃᓐᓇᕐᓗᑕ 7-ᒧᕋᓱᐊᕐᓂᖓᓂ. ᖃᓄᐃᑦᑐᒪᕙ ᑲᑎᒪᑐᐃᓐᓇᖅᑐᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᖅᑲᑲᐃᓐᓇᕈᒪᒐᓗᐊᖅᑐᖓ ᓂᕆᑲᐃᓐᓇᕐᓂᐊᕋᑦᑕ ᐱᔪᓐᓇᕈᕕᑦ, 
ᐃᒃᓯᕙᐅᑕ. ᐃᑲᕐᕋᒥᒃ ᓄᖅᑲᖓᑲᐃᓐᓇᕐᓗᑕ. ᓂᕿᕗᑦ ᐊᑐᐃᓐᓇᐅᓕᕐᒪᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓪᓕᖅᐹᒥᒃ, ᓄᖅᑲᖓᑲᐃᓐᓇᕈᒪᖅᑲᐅᒐᑦᑕ ᐃᑲᕐᕋᒥᒃ, ᐃ ᐃᑲᕐᕋᒥᒃ 
ᓴᓂᕐᕙᐃᓯᒪᖅᑲᐅᔪᒍ. ᐅᐃᓕᐊᒻᒧᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕ. ᐃᑲᕐᕋᐅᑉ ᓇᑉᐸᖓ ᓈᒻᒪᒃᑐᑦ ᓂᕆᓗᑕ ᐆᑦᑎᔭᕆᐊᖃᓐᖏᓇᑦᑕ 
ᐅᐸᓗᖓᐃᔭᕐᓗᒍᓘᓐᓃᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᑲᕐᕋᐅᑉ ᓇᑉᐸᖓᓄᑦ.  
 
>>ᓄᖅᑲᖓᓚᐅᑲᒃᑐᑦ 6:22ᒥ ᐅᓐᓄᓴᒃᑯᑦ ᐊᒻᒪ ᐱᒋᐊᒃᑲᓐᓂᖅᑐᑎᑦ 7:09ᒥ ᐅᓐᓄᓴᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᑎᑦᑎᐊᕐᒥᒐᑦᓯ, ᓂᕆᑦᑎᐊᑐᒃᓴᐅᕋᑖᖁᓯ. ᒪᒃᐱᒐᕐᒥᑦᑐᒧᒍᑦ 32 ᐃᓚᖓ 
52. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᑦᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᔪᐃᓐᓇᖅᑐᖃᓐᖏᑦᑐ. ᑲᔪᓯᔪᖅ ᐃᓚᖓ 53. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᑦᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᐊᖓᔪᖅᑳᓄᑦ ᑐᕌᖓᔪᖅ ᐃᓚᖓ 54. ᐊᖏᖅᐱᓯ. ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑦᑎᐊᖅᓯᒪᓐᖏᑦᑐᑦ ᑐᒃᓯᕋᐅᑏᑦ, ᓱᒻᒪᑦ ᑖᓐᓇ 
ᐊᒡᒍᖅᓯᒪᔪᓂᒃ ᐃᓚᓕᐅᑎᕙ? ᓄᓇᑖᕐᓂᕐᒧᑦ ᐃᓚᒋᔭᐅᖃᑕᐅᔪᓄᑦ, ᐅᕝᕙᓘᓐᓃᑦ ᐃᓚᒋᔭᐅᖃᑕᐅᓐᖏᑦᑐᓄᑦ 
ᐅᕝᕙᓘᓐᓃᑦ ᐱᔾᒧᑎᖃᖅᐸ ᑭᒃᑯᑐᐃᓐᓇᕐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᑕᒪᓐᓇ ᓚᐃᓴᖃᖅᑐᓄᑦ ᑐᕌᖓᕗᖅ. ᑖᓐᓇ 
ᑐᕌᖓᒐᔭᖅᐳᖅ ᓚᐃᓴᖃᖅᑐᓄᑦ ᐊᒻᒪ ᐃᓄᓐᓄᑦ, ᓇᒻᒥᓂᖁᑎᖃᕐᓂᕐᒧᑦ ᓚᐃᓴᖃᖅᑐᓄᑦ, 
ᓇᒻᒥᓂᖁᑎᖃᖅᐸᑕ, ᑕᒪᓐᓇ ᐊᑐᕈᓐᓇᕆᕗᖅ ᓇᒻᒥᓂᖁᑎᖃᖅᑐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᑕᑯᒋᐊᕐᓂᐊᖅᐳᒍᑦ 53, ᐱᑦᑎᐊᖅᓯᒪᓐᖏᑦᑐᓄᑦ ᑐᒃᓯᕋᐅᑎᓄᑦ 
ᐊᒡᒍᖅᓯᒪᔪᓂᒃ 54, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑲᔪᓯᔪᖅ. ᐊᑐᕐᓂᓗᑦᑕᐅᓂᖏᑦ ᓚᐃᒪᓴᐃᑦ ᐅᕝᕙᓘᓐᓃᑦ ᓂᕕᖓᑖᑦ, ᐅᒡᒍᖅᓯᒪᔪᓂᒃ 
55. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑲᔪᓯᔪᖅ. ᐱᔭᕇᖅᓯᒪᓐᖏᑦᑐᓂᒃ ᓚᐃᓴᑖᖅᑎᑦᓂᖅ, ᐅᒡᒍᖅᓯᒪᔪᓂᒃ 56. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑲᔪᓯᔪᖅ. ᓱᓕᓐᓂᖏᑦᑐᓂᒃ ᐅᖃᐅᓯᖃᕐᓂᖅ, ᐅᒡᒍᖅᓯᒪᔪᓂᒃ 57. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑲᔪᓯᔪᖅ. ᒪᓕᓐᓂᖅ ᒪᓕᒐᕐᒥᑦ, ᐅᒡᒍᖅᓯᒪᔪᓂᒃ 58. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᐅᖂᑕᐅᔭᓕᓐᓂᒃ ᐃᓄᑦᑎᑑᖓᔪᓂᑦ (3) ᐅᖃᖅᓯᒪᒻᒪᑦ ᐱᓕᕿᐊᔅᓴᐃᑦ ᐸᐸᑦᑎᔪᓄᑦ 
ᑐᒃᓯᕋᐅᑎᓕᐅᖅᑐᓄᑦ ᓚᐃᓴᒥᑦ ᐊᑎᖓ ᓱᕈᓯᐅᑉ ᑐᖔᓃᑉᐸᑦ 16 ᐅᕝᕙᓘᓐᓃᑦ ᒪᓕᑦᑎᑦᑎᔪᖅ ᓱᕈᓯᕐᒥᑦ 
ᐊᖑᓇᑐᑦᑐᓂ ᐅᖃᖅᓯᒪᒻᒪᑦ ᓱᕈᒦᓰᑦ ᐅᑭᐅᓖᑦ ᑐᖔᓂᑦ 16 ᐅᕝᕙᓘᓐᓃᑦ ᒪᓕᑦᑐᑦ ᓱᕈᓯᕐᒥᑦ ᐊᖑᓇᓱᑦᑎᓪᓗᒍ  
ᖃᐅᔨᒪᒋᐊᕆᐊᖃᖅᐳᖅ ᓱᕈᓯᖅ ᒪᓕᒃᑲᓗᐊᕐᒪᖔᖅ ᒪᓕᒐᕐᓂᒃ ᐊᑐᐊᒐᐃᑦ ᐃᓗᐊᓂ ᐊᒻᒪ ᐊᑐᐊᒐᐃᑦ 
ᑎᑎᕋᖅᑕᐅᓯᒪᓗᑎᒃ. ᖃᐅᔨᔪᒪᑐᐃᓐᓇᖅᐳᖓ ᓇᓗᓇᐃᖅᑕᐅᔪᓐᓇᕐᒪᖔᖅ ᐅᕙᓐᓄᑦ ᑕᒪᓐᓇ. ᓗ ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᑕᒪᓐᓇ ᑐᕌᖓᕗᖅ ᐃᓚᒋᔭᐅᖃᑕᐅᓐᖏᑦᑐᓄᑦ. ᒪᒥᐊᓇᖅ, ᑕᒪᓐᓇ 
ᐃᓚᓕᐅᑎᓐᖏᓚᖅ ᓄᓇᕗᑖᕐᓂᕐᒧᑦ ᐃᓚᒋᔭᐅᖃᑕᐅᔪᓄᑦ, ᓚᐃᓴᖃᖅᑐᓅᖓᕗᖅ. ᖁᔭᓐᓇᒦᒃ. ᐊᑐᖅᐳᖅ 
ᓚᐃᓴᖃᖅᑐᓄᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᒪᓕᑦᑐᑎᒃ ᒪᓕᒐᕐᒥᑦ, ᐅᒡᒍᖅᓯᒪᔪᓂᒃ 58. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑲᔪᔪᖅ. ᐱᔪᓐᓇᕐᓃᑦ ᐊᖑᓇᓱᓐᓂᕐᒧᑦ, ᐅᒡᒍᖅᓯᒪᔪᓂᒃ 59, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ) (a)-ᒥᑦ ᐅᖃᓕᒫᒃᑲᓂᕐᓂᐊᕋᒃᑯ. ᐱᔪᓐᓇᕐᓂᖃᖅᑐᑦ ᐅᖃᖅᓯᒪᓴᔪᓂᒃ 10, 12, 13, 
14 ᐅᕝᕙᓘᓐᓃᑦ 16 ᐊᖑᓇᓱᒍᓐᓇᕐᓂᕐᒥᑦ. ᐊᖑᓇᓱᑦᑕᐃᑦ ᐅᕝᕙᓘᓐᓃᑦ ᐆᒪᔪᐃᑦ ᓚᐃᓴᖃᕆᐊᖃᕈᑕᐅᔪᑦ. 
ᓇᓗᓇᐃᖅᓯᕕᐅᔪᒪᒋᕗᖓ ᑕᒪᑐᒧᖓ ᖃᓄᖅ ᑐᑭᖃᓪᓚᑦᑖᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐅᐊ. 
 
ᐅᐊ: ᐃᒃᓯᕙᐅᑖᖅ, ᑖᒃᑯᓇᓂ ᑎᑎᕋᖅᓯᒪᕗᖅ ᐅᖃᐅᓯᖃᖅᑐᓂ ᐊᓯᖏᓐᓂᑦ ᐃᓚᖏᓐᓂᑦ, ᑭᒃᑯᓕᒫᑦ 
ᐱᔪᓐᓇᕐᓂᖃᕐᒪᑕ ᐊᖑᓇᓱᓐᓂᕐᒥᑦ. ᑕᐃᒪᐃᒻᒪᑦ ᐃᓚᖓᓂᑦ ‘a’ ᐃᓚᒋᔭᐅᖃᑕᐅᔪᓄᑦ, ᑭᒃᑯᑐᐃᓐᓇᐃᑦ ᐊᑖᓂᑦ 
ᐃᓚᐅᖃᑕᐅᔪᑦ ᓄᓇᕗᑖᕐᓂᕐᒧᑦᓱ ᐃᓄᐃᑦ ᓄᓇᕕᒻᒥᐅᑦ, ᐃᖅᑭᓖᑦ ᓴᔅᑳᑦᓱᐋᓐᒥᐅᑦ ᐊᒻᒪ ᒫᓂᑑᕙᒥᐅᑦ ᐊᒻᒪ 
ᓄᓇᖃᖅᑳᖅᓯᒪᔪᑦ ᓄᓇᑦᓯᐊᕐᒥᐅᑦ. 
 
ᐃᓚᖓᓂᑦ ‘b’ ᑭᒃᑯᓕᒫᑦ ᓚᐃᓴᖃᕆᐊᖃᕐᒪᑕ. ᑕᐃᒃᑯᐊ ᐃᓚᒋᔭᐅᖃᑕᐅᓐᖏᑦᑐᑦ ᐊᒻᒪ ᑭᒃᑯᑐᐃᓐᓇᕐᓄᑦ 
ᐱᔪᓐᓇᐅᑎᖃᓐᖏᑦᑐᓄᑦ ᓄᓇᕗᑖᕐᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᑑᑎᖃᔾᔮᓐᖏᓛᖅ ᓄᓇᕗᒻᒥᐅᓄᑦ 
ᐊᑦᑐᐃᑲᒻᒪᓐᓂᖃᓐᖏᓪᓗᓂᓗ ᓄᓇᕗᒻᒥᐅᓄᑦ, ᐅᖃᖅᓯᒪᒐᓗᐊᖅᑎᓪᓗᒍ ᑕᐃᒫᒃ? 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐅᐊ. 
 
ᐅᐊ: ᐄ, ᓱᓕᕗᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔪᓐᓇᕐᓂᖃᕐᓂᖅ ᐊᓯᕙᕐᓂᕐᒥᑦ. ᑎᑎᕋᖅᓯᒪᔪᖅ 59. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕝᕕᐊᕈᑏᑦ. ᑎᑎᕋᖅᓯᒪᔪᖅ 60. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᑖᓐᓇᐅᖑᐊᕐᓂᖅ. ᑎᑎᕋᖅᓯᒪᔪᖅ 61. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᑎᑎᕋᖅᓯᒪᔪᖅ 62. ᓄᖑᔅᓯᒪᔪᓂᑦ ᐅᕝᕙᓘᓐᓃᑦ ᑐᖁᓯᒪᔪᓂᑦ ᐆᒪᔪᓂᑦ. 
ᓈᒻᒪᓴᖅᑐᑦ? ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᑐᑭᓯᑎᒋᐊᖅᑎᑕᐅᔭᕆᐊᖃᖅᑯᖓ, ᐃᒃᓯᕙᐅᑖᖅ. ᑭᓇᑐᐃᓐᓇᖅ ᓱᕋᐃᓂᐊᓐᖏᓚᖅ, 
ᐊᓯᕙᕐᓂᐊᓐᖏᓚᖅ ᐅᕝᕙᓘᓐᓃᑦ ᐊᕝᕕᐊᕈᑎᖃᕐᓂᐊᓐᖏᓚᖅ ᐃᓚᖏᓐᓂ ᓄᖑᓯᒪᔪᓂᑦ ᐅᕝᕙᓘᓐᓃᑦ ᑐᖁᖓᔪᓂᑦ. 
(ᑐᓵᔨᑎᒍᑦ ᓄᖑᑦᑐᖅ) ᑐᑭᓯᓐᖏᓚᖓ, ᒪᒥᐊᓇᖅ, ᑐᑭᓯᓐᖏᒻᒪᕆᑉᐳᖓ ᑕᕝᕙᓂ. ᐊᖑᓇᓱᓐᓂᖅ, ᓱᕋᐃᓂᖅ  

ᐅᕝᕙᓘᓐᓃᑦ ᐊᕝᕕᐊᕈᑎᖃᕐᓂᐊᖏᓚᑦ ᑭᓱᑐᐃᓐᓇᕐᒥᑦ ᓄᖑᓯᒪᔪᓂᑦ ᐅᕝᕙᓘᓐᓃᑦ ᑐᖁᓯᒪᔪᓂᑦ. ᑭᓱᖓᓂᑦ 
ᓄᖑᑦᑎᖅᓯᒪᔪᒥᑦ ᐆᒪᔪᕐᒥᑦ ᐅᕝᕙᓘᓐᓃᑦ ᐃᒫᓪᓘᓐᓃᑦ ᐆᒪᔪᖅ ᓄᖑᑦᑎᖅᓯᒪᕚ ᐅᕝᕙᓘᓐᓃ ᑕᐃᒪᐃᑦᑑᖏᓚᖅ. 
ᐅᖃᐅᔾᔭᐅᑐᐃᓐᓇᕈᓐᓇᖅᑯᖔ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐊ. 
 
ᐅᐊ: ᐃᒻᒪᖃ, ᖁᔭᓐᓇᒦᕈᒪᕙᕋ ᒪᓕᒐᓕᐅᖅᑎᐅᑉ ᐊᐱᖅᑯᓯᕆᔭᖓᓄᑦ. ᑕᒪᓐᓇ ᐱᔾᔪᑎᖃᖅᑯ, ᐱᓗᐊᖅᑐᒥ, 
ᐱᖁᔭᐅᔪᓄᑦ ᐱᕈᖅᑐᒥᓂᕐᓄᑦ, ᑕᒪᒃᑯᓄᖓ ᐱᕈᖅᑐᒥᓂᐅᔪᑦ ᐊᔾᔨᒌᓐᖏᓐᓂᖏᓐᓄᑦ ᐱᖃᓯᐅᑎᔭᐅᒐᔭᖅᑐᒥᑦ 
ᐱᖁᔭᕐᒧᑦ, ᑐᖁᓯᒪᓕᖅᑐᓂᑦ, ᑭᓯᐊᓂᓕ ᐊᑲᐅᓐᖏᓕᐅᕈᑎᖃᐸᓚᐅᖅᑯᑦ ᐃᓄᐃᑦ ᓅᑦᑎᕆᓪᓗᑎᑦ ᕿᔪᑖᑯᓕᖏᓐᓂᑦ 
ᐱᕈᖅᑐᒥᓂᐅᔪᓂᑦ. ᑕᐃᒪ, ᑕᒪᒃᑯᐊ ᖃᓄᐃᑦᑑᓂᖏᑦ ᑐᖁᓯᒪᔪᑦ ᐊᒻᒪᓗ ᑭᓇᑐᐃᓐᓇᖅ ᑕᒪᐅᓐᖓᕈᓐᓇᔮᓐᖏᓚᖅ 
ᐊᒻᒪᓗ ᐊᑦᑐᖅᓯᓗᓂᑦ ᐊᒥᐊᒃᑯᖏᓐᓂ ᓄᓇᒦᑦᑐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓇᕈᐊᖅ. 
 
ᐊᓇᕈᐊᖅ: ᑕᒪᓐᓇ, ᒪᓕᒐᒃᓴᐅᔪᖅ ᐱᖃᓯᐅᔾᔨᕚ ᓄᓇᒥᐅᑕᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐊ. 
 
ᐅᐊ: ᑕᒪᓐᓇ ᐱᔾᔪᑎᖃᖅᑯ ᐱᕈᖅᑐᒥᓂᕐᓂᑦ. ᑕᐃᒪ, ᐱᖃᓯᐅᔾᔨᒐᔭᓐᖏᓚᖅ ᓂᕆᔭᐅᕙᑦᑐᓂᑦ, ᑭᓯᐊᓂᓕ ᑕᒪᓐᓇ 
ᐱᓇᓱᐊᕈᑎᐅᓚᐅᖅᑯ ᑕᒪᒃᑯᐊ ᐱᖃᓯᐅᔾᔭᐅᓗᑎᑦ ᐆᒪᔪᕐᓂᑦ ᑎᑎᖅᑕᐅᓯᒪᔪᓂᑦ ᓄᓇᑖᕋᓱᓐᓂᕐᒧᑦ ᐊᖏᕈᑕᐅᔪᒧᑦ, 
ᐱᖃᓯᐅᔾᔨᔪᓂᑦ ᐱᕈᖅᑐᒥᓂᕐᓂᑦ, ᓂᕆᔭᐅᕙᓐᖏᑦᑐᓂᑦ, ᑭᓯᐊᓂᓕ ᐱᕈᖅᑐᒥᓃᑦ ᐊᑐᖅᑕᐅᕙᓐᖏᑦᑐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᓯᔅᓴᖅᑕᖃᒃᑲᓂᖅᑳ? ᐊᓇᕈᐊᖅ. 
 
ᐊᓇᕈᐊᖅ: ᓯᓚᐃᑦᑐᑯᓘᔮᖅᑎᓂᐊᖅᑯᖓ ᐃᒻᒥᓂᒃ. ᑭᓯᐊᓂᓕ ᑐᑭᓯᖏᓐᓇᒃᑯ ᐊᓯᕙᕐᓂᖅ, ᓱᕋᐃᓂᖅ ᐅᕝᕙᓘᓐᓃᑦ 
ᐊᕝᕕᐊᕈᖃᕐᓂᕐᒥᑦ, ᑕᒪᓐᓇ ᑐᑭᓯᔭᕋᓗᐊᕋ, ᐃᒻᒪᖃ ᑐᑭᓯᓇᕆᓐᖏᓚᕋ ᐃᓅᓂᑯᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᓯᕐᒥᑦ ᑐᓴᕋᑖᓐᖏᓐᓇᒪ. ᓄᖑᔅᓯᒪᔪᓄᑦ ᐅᕝᕙᓘᓐᓃᑦ ᑐᖁᓯᒪᔪᓄᑦ 
ᐊᔾᔨᒌᓐᖏᑦᑐᓄᑦ, ᑎᑎᕋᖅᓯᒪᔪᖅ 62. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᓐᖏᑦᑐᑦ? ᑲᔪᓯᔪᖅ. ᓴᐳᔾᔨᑲᐃᓐᓇᕐᓂᐅᔪᖅ ᖃᑦᑏᓐᓇᐅᓗᐊᖅᑐᓄᑦ ᐅᕝᕙᓘᓐᓃᑦ 
ᓄᖑᓕᖅᑐᓄᑦ ᐆᒪᔪᕐᓄᑦ. ᑎᑎᕋᖅᓯᒪᔪᖅ 63. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᓐᖏᑦᑐ? ᑲᔪᓯᔪᖅ. ᒪᓕᒐᖅᑎᒍᑦ ᐱᓯᒪᑦᑎᓂᖅ. ᑎᑎᕋᖅᓯᒪᔪᖅ 64. ᓈᒻᒪᓴᖅᑐᑦ? 
ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 64 ᐅᖃᕐᓯᒪᒻᒪᑦ, ᐱᓯᒪᑦᑎᓂᖅ ᑭᓱᑐᐃᓐᓇᕐᒥᑦ ᓄᖑᓯᒪᔪᒥᑦ 
ᐅᕝᕙᓘᓐᓃᑦ ᑐᖁᓯᒪᔪᓂᑦ ᐆᒪᔪᓂᑦ ᐅᕝᕙᓘᓐᓃᑦ ᐃᓚᒋᔭᐅᖃᑕᐅᑉᐸᑦ ᖃᑦᑏᓐᓴᐅᓗᐊᖅᑐᓂᑦ ᐅᕝᕙᓘᓐᓃᑦ 
ᓄᖑᓕᖅᑐᓂᑦ ᐆᒪᔪᕐᓂᑦ ᐃᓄᒻᒧᑦ ᓱᕋᐃᓐᖏᓚᖅ ᒪᓕᒐᕐᒥᑦ ᑕᕝᕙᓂ ᐱᖁᔭᕐᒥᑦ ᐃᒪᐃᑦᑑᑉᐸᑦ: 
 
(ᐃ) ᐃᓅᑉ ᐱᓯᒪᖅᑳᓚᐅᖅᑕᖃ ᑖᓐᓇ ᐆᒪᔪᖅ ᑎᑎᖅᑕᐅᓚᐅᖅᑎᓐᓇᒍ ᓄᖑᓕᖅᑐᓂᑦ ᐅᕝᕙᓘᓐᓃᑦ 
ᖃᑦᑏᓐᓇᐅᓗᐊᖅᑐᓂᑦ; 

(ᐅ) ᐊᑐᖅᑕᐅᓪᓗᓂᑦ ᓇᓪᓕᐅᓂᖅᓯᐅᓂᕐᒧᑦ ᐅᕝᕙᓘᓐᓂᑦ ᐋᓐᓂᐊᓂᕐᒧᑦ ᐊᑐᖅᑕᐅᓗᓂᑦ ᓄᓇᖃᖅᑳᑐᒥᓂᕐᒧᑦ 
ᐃᓄᒻᒧᑦ, ᐅᕝᕙᓘᓐᓃᑦ ᐱᖃᑕᐅᓪᓗᓂᑦ ᐊᑕᔪᕐᒧᑦ ᓇᓪᓕᐅᓂᖅᓯᐅᓂᕐᒧᑦ ᐅᕝᕙᓘᓐᓃᑦ ᐱᖅᑯᓯᑐᖃᕐᓄᑦ 
ᐊᑐᖅᑕᐅᓗᓂ ᓄᓇᖃᖅᑳᕐᑐᒥᓂᕐᒧᑦ; 
 
ᑕᒪᓐᓇ ᐱᐅᒋᑦᑎᐊᓐᖏᓐᓇᒃᑯ ᐃᓚᖓ ᑎᑎᕋᖅᓯᒪᓂᖓ. ᐃᒻᒪᖃ ᐅᓪᓗᒥ ᒪᓕᒐᓕᐅᖅᑎᐅᖃᑎᒃᑲ ᖁᑦᑎᑦᑐᕐᒥᐅᖅ 
ᐊᒻᒪ ᑲᖏᖅᖠᓂᕐᒥᐅᖅ, ᐅᖃᐅᓯᖃᖅᑲᐅᒻᒪᑎᒃ ᐃᓐᓇᕐᓂᒃ ᐃᓕᓐᓂᐊᖅᑎᑦᑎᓂᕐᒥᑦ ᐃᓕᖅᑯᓯᑐᖃᐃᑦ ᒥᔅᓵᓄᑦ 
ᒥᖅᓱᖃᑦᑕᕐᓂᕐᒧᑦ ᐊᒻᒪ ᐊᖑᓇᓱᓐᓂᕐᒧᑦ, ᐃᓕᓐᓂᐊᖅᑎᑦᑎᖃᑦᑕᕈᒪᓕᕋᑦᑕ ᑕᒪᒃᑯᓂᖓ. 
 
ᐃᒻᒪᖃ ᑕᒪᓐᓇ ᐊᓯᐊᒎᖅᑑᒐᓗᐊᖅ ᐅᖃᐅᓯᕆᖅᑲᐅᔭᑦᑕ ᐅᓪᓗᒥ. ᐆᑦᑑᑎᒋᓗᒍ, ᐅᖃᖅᐸᒃᑲᓗᐊᖅᑎᓪᓗᒋᑦ ᓇᓄᐃᑦ 
ᓄᖑᓯᒪᓕᕐᒪᑕ, ᓇᓄᐃᓪᓗ ᐊᒥᓱᕈᖅᐹᓪᓕᖅᓯᒪᔪᒻᒪᕆᐅᑎᓪᓗᒋᑦ ᐅᕙᖓ ᓄᓇᓕᖓᓐᓂᑦ ᐊᒻᒪ ᑕᑯᖃᑦᑕᖅᑐᑕ 
ᑐᖁᖓᔪᓂᒃ ᓇᓄᒥᓂᕐᓂᑦ ᓴᓪᓗᒻᒪᕆᓐᓂᒃ, ᒪᒃᑯᑦᑐᖁᑎᕗᑦ, ᒪᒃᑯᑦᑐᖁᑎᕗᑦ ᐃᓕᓐᓂᐊᖅᑎᑕᐅᕙᓪᓕᐊᖁᓕᖅᐸᕗᑦ 
ᐃᓕᖅᑯᓯᑐᖃᖅᑎᓐᓂᑦ ᐊᖑᓇᓱᒍᓯᕐᓂᒃ ᐊᒻᒪ ᐃᓕᖅᑯᓯᑐᖃᖅᑎᒍᑦ ᐊᑐᖅᑐᓂᒃ. 
 
ᐱᐅᕗᖅ ᐅᖃᐅᓯᖃᕆᐊᖓ ᓄᖑᑉᐸᓪᓕᐊᔪᓂᒃ ᓴᐳᔾᔨᒋᐊᖓ ᐅᕝᕙᓘᓐᓃᑦ ᐊᓯᖏᓐᓂᑦ ᐆᒪᔪᕐᓂᑦ, ᑭᓯᐊᓂ 
ᐅᖃᐅᓯᖃᖅᑲᐅᒐᑦᑕ ᐅᐊᑦᑎᐊᕈ ᒪᑭᒪᒐᓱᐊᕈᑎᔅᓴᓂᒃ ᐱᑕᖃᕐᓂᖅᓴᐅᒋᐊᖃᕋᑦᑕ ᐃᓕᖅᑯᓯᑐᖃᕗᑦ ᐊᑐᕐᓗᒍ. 
ᑕᒪᓐᓇ ᐊᓯᐊᒎᖅᐸᓪᓕᐊᖅᑰᔨᒻᒪᑦ ᑕᐃᒫᒃ ᐱᐅᒋᑦᑎᐊᓐᖏᓚᕋ. 
 
ᐃᒻᒪᖃ ᐊᖓᔪᖅᑳ ᐊᒻᒪ ᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᔪᓐᓇᖅᑰᖅᐳᑦ ᐅᕙᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐱᒃᓴᓐ. 
 
ᐱᒃᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓇᓱᐊᕐᓂᕆᔭᖓᓕ ᑖᒃᓱᒪ ᐃᓚᖓᑕ 64 ᐱᓯᒪᑦᑎᔪᓐᓇᕐᓂᕐᒧᑦ ᓄᖑᓕᖅᑐᓂᒃ, 
ᐅᓗᕆᐊᓇᖅᑐᒦᑦᑐᓂᒃ ᐊᒻᒪ ᐊᑦᑕᕐᓇᕆᔭᐅᔪᓂᒃ ᐆᒪᔪᕐᓄᑦ, ᐊᑐᖅᑎᑕᐅᒍᓐᓇᓐᖏᒃᑲᔪᑦᑐᓂ. 
ᐱᔪᓐᓇᕐᓂᖃᕈᑕᐅᓐᖏᒃᑲᔪᑦᑐᓂ. 
 
ᑭᓯᐊᓂ 64 ᐱᔪᓐᓇᕈᑎᐅᕗᖅ ᐃᓛᓐᓂᒃᑯᑦ ᐃᓚᖏᓐᓄᑦ. ᐅᓚᕕᓴᐅᑕᐅᒐᔭᖅᑐᒋᓐᖏᓚᕋ ᐃᓕᖅᑯᓯᑐᖃᕐᒥᒃ  
`ᐊᑐᖃᑦᑕᕐᓂᕐᒧᑦ ᑕᒪᒃᑯᓄᖓ ᐆᒪᔪᕐᓄᑦ. ᑐᑭᓯᑦᑎᐊᖅᑰᓐᖏᒃᑲᓗᕆᒃᑭᑦ ᑭᓯᐊᓂ ᑕᒪᓐᓇ ᐸᕝᕕᒍᑕᐅᒐᔭᖅᑐᒋᓐᖏᓚᕋ 
ᐱᓕᕆᐊᖑᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓂᑦᑎᓐᓂᑦ ᓄᓇᕗᒻᒥᐅᖑᓪᓗᑕ ᐊᕕᓚᐅᖅᑎᓐᓇᒍ 
ᓄᓇᕗᑦ, ᐱᓗᐊᖅᑐᒥ ᑕᒫᓂ ᐃᖃᓗᓐᓂᑦ ᐊᒻᒪ ᑭᒻᒥᕈᕐᒥᑦ, ᐃᖃᓗᓐᓂᑦ ᐸᓐᓂᖅᑑᒥᓗ ᐃᓄᐃᑦ 
ᒪᖓᑕᖅᑕᐅᕙᓚᐅᕐᒪᑕ ᐊᖏᔪᖅᑲᐅᑎᓄᑦ ᐅᖃᖅᑐᑎᒃ ᓇᓄᐃᑦ, ᐋᒡᒐᐃ ᖃᑯᑦᑕᐃᑦ ᕿᓚᓗᒐᐃᑦ ᐊᒻᒪ ᓇᓄᐃᑦ 
ᐊᑦᑕᓇᖅᑐᒦᓐᓂᕋᖅᑕᐅᓪᓗᑎᒃ ᓄᖑᓕᕐᒪᑕ, ᑭᓯᐊᓂ ᐃᓚᖏᑦ ᓄᓇᓖᑦ ᓄᓇᕗᒻᒥ ᐊᒥᓱᓂᒃ ᑕᐃᒪᑦᑐᓂᒃ 
ᐆᒪᔪᖃᕐᒪᑕ. 
 
ᓱᓕᓐᖏᑦᑐᓂᒃ ᑐᓴᖅᑎᑕᐅᖅᑰᔨᖃᑦᑕᕋᑦᑕ, ᖃᐃᔨᓴᖅᑏᑦ ᖃᐅᔨᓴᖅᑎᑕᐅᑐᐃᓐᓇᖅᑎᓪᓗᒋᑦ ᐅᕙᓐᓄᑦ ᑕᒪᓐᓇ 
ᑐᑭᓯᓂᕐᓗᑦᑎᑦᑎᓂᐅᒻᒪᑦ ᑖᒃᓱᒥᖓ ᐊᒡᒍᖅᓯᒪᔪᒥᑦ ᐊᑐᖅᑐᑎᒃ, ᑕᐃᒪᐃᒻᒪᑦ ᑕᒪᓐᓇ ᑯᔅᓴᓱᒋᖅᑲᐅᕙᕋ ᐱᔾᔪᑎᒋᓪᓗᒍ  

ᓱᓕᓐᖏᑦᑐᒥᑦ ᑐᑭᓯᒋᐊᕈᑎᔅᓴᓂᒃ ᐅᕝᕙᓘᓐᓃᑦ ᓱᓕᓐᓂᖏᑦᑐᓂᒃ ᐅᖃᐅᔾᔭᐅᖃᑦᑕᕈᒪᓐᖏᓇᑦᑕ ᑐᑭᓯᒋᐊᕈᑎᔅᓴᓂᒃ 
ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ ᒪᓕᒐᓕᐅᖅᑎᐅᑉ 
ᐃᓱᒫᓘᑎᒋᔭᖓ, ᐅᑎᑲᐃᓐᓇᕐᓂᐊᖅᐳᒍᑦ 29-ᒧᑦ, ᐅᖃᖅᓯᒪᒻᒪᑦ ᑕᒪᑐᒪ ᖃᓄᐃᒐᓱᐊᕈᑎᒋᔭᖓ ᐱᓯᒪᑦᑎᓂᖅ 
ᓄᖑᓕᖅᑐᓂᒃ ᐆᒪᔪᕐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐃᒪᐃᑦᑐᓂᒃ ᐅᖃᐅᓯᖃᖅᑐᖓ, ᐅᓇ ᐃᓚᖓ ᐃᒃᐱᓐᓇᕐᓂᖃᐊᕐᒪᑦ 
ᐃᓕᓐᓂᐊᖅᑎᑕᐅᓂᖏᓐᓄᑦ ᐃᓕᔨᖅᑯᓯᑐᖃᖅᑎᒍᑦ ᖃᐅᔨᒪᔭᐅᑐᖃᐅᔪᓂᒃ ᐃᖅᑲᓇᐃᔭᕐᕕᐅᔪᓐᓇᖅᐸᑦ. ᖃᐅᔨᒪᔪᖓ 
ᑖᒃᓱᒥᖓ ᐃᓚᖓᓂ 129. ᖃᐅᔨᒪᒍᒪᑐᐃᓐᓇᖅᑐᖓ ᑕᒪᓐᓇ ᐊᑦᑐᐃᓂᖃᕐᓂᐊᒪᖔᖅ ᑕᐃᒫᒃ 
ᑐᑭᓯᒋᐊᖅᑎᑕᐅᔪᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓇ ᑭᐅᓂᐊᖅᑲ? ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐃᓱᒫᓗᒍᑎᒋᔭᖓᓄᑦ. ᐊᑖᓂᑦᑐᖅ (h), 
ᖃᓄᐃᓕᖓᓂᖓ ᑭᓯᐊᓂ ᑕᐃᒪᐃᑎᑕᐅᓐᖏᑉᐸᑦ ᒪᓕᒃᑕᐅᔭᕆᐊᖃᖅᑐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 64. ᒪᓕᒐᑎᒍᑦ ᐱᓯᒪᑦᑎᓂᖅ. ᐊᖏᖅᐱᓯ?. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᓇᔪᖅᑕᐅᕙᒃᑐᑦ ᓴᐳᑎᔭᐅᓯᒪᓂᖏᑦ ᐃᓚᖓ 65. ᐊᖏᖅᐱᓯ?. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᖃᓄᐃᓕᐅᕐᕕᐅᔭᕆᐊᖃᓐᖏᑦᑐᑦ ᐊᒃᑕᓇᖅᑐᓄᑦ 
ᓇᔪᖅᑕᐅᕙᒃᑐᑦ. ᐃᓚᖓ 66. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᐃᓕᐅᕐᕕᐅᔭᕆᐊᖃᓐᖏᑦᑐᑦ ᐊᑦᑕᓇᖅᑐᓄᑦ ᓇᔪᖅᑕᐅᔪᑦ. 
ᐊᐱᖅᑯᑎᒃᓴᖃᕐᔪᒃᑐᖓ ᒥᓂᔅᑕᒧᑦ. ᑭᒃᑯᑦ ᑕᒪᒃᑯᓂᖓ ᓴᓂᕐᕙᖅᑕᐅᑎᑦᑎᓲᖑᕙᑦ ᐊᒃᑕᕐᓇᖅᑐᓄᑦ? ᑕᐃᒃᑯᐊᖑᕙ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪ ᐃᑯᐱᒡᕕᓕᕆᔨᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓐᒃᓴᓐ. 
 
ᐱᓐᒃᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᓴᓂᕐᕙᖅᑕᐅᓂᖏᑦ ᐊᒃᑕᕐᓇᖅᑐᓄᑦ ᓇᔪᖅᑕᐅᕙᒃᑐᑦ 
ᐃᓱᒪᓕᐅᖅᑕᐅᕙᒃᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓄᑦ ᑲᑎᒪᔨᖏᓐᓄᑦ ᑕᐃᒪᐃᐅᖁᔭᐅᓪᓗᑎᒃ ᑕᐃᒃᑯᓄᖓ 
ᐆᒪᔪᕐᓄᑦ ᐊᑦᑕᕐᓇᖅᑐᒥᓖᖅᑐᓄᑦ ᑲᑎᒪᔨᕋᓛᓄᑦ, ᑭᓯᐊᓂ ᑕᒪᒃᑯᐊ ᓇᓗᓇᐃᕐᓱᕐᓂᐊᖅᑕᕗᑦ ᑎᑭᒃᑯᑦᑎᒍᑦ 
ᐊᕕᒃᑐᕐᓯᒪᓂᖏᑦ, ᑭᓯᐊᓂᓕ ᑕᒪᒃᑯᐊ ᓴᓂᕐᕙᖅᑕᐅᑎᑕᐅᓯᒪᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. 

ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᐊᖏᕈᓐᓇᖅᐱᑕ ᐃᒪᐃᔾᔭᖏᓐᓇᑦᑕ. ᐊᐱᕆᔪᓐᓇᖅᑐᖓ ᐊᐱᖅᑯᑎᐅᔪᒥᒃ 
ᑕᒪᒃᑯᓄᖓ ᐆᒪᔪᕐᓄᑦ ᐊᒃᑕᕐᓇᖅᑐᒥᑦᑐᓄᑦ ᐱᔾᔪᑎᒋᓪᓗᒍ ᑕᒪᓐᓇ ᐊᐱᖅᑯᓯᕆᕙᕋ ᑕᒪᒃᑯᐊ ᐆᒪᔪᐃᑦ 
ᐊᑦᑕᕐᓇᖅᑐᒥᑦᑐᓄᑦ ᒪᓕᒐᖅ ᐊᖏᖅᑕᐅᕋᑖᕐᒪᑦ. ᐃᓱᒪᓗᒍᑎᒋᔭᕋ ᑕᒪᒃᑯᐊ ᐆᒪᔪᐃᑦ ᐊᑦᑕᕐᓇᖅᐸᑕ 
ᐊᔾᔨᐅᑎᑦᑎᔪᒪᑐᐃᓐᓇᖅᑐᖓ ᑕᐃᒃᑯᐊ ᑐᒃᑐᐃᑦ ᑕᑉᐸᓂ ᕿᕿᖅᑕᓂ. ᖁᑦᑎᑦᑐᒥ ᑐᒃᑐᖏᑦ, ᖃᐅᔨᒪᓐᖏᑦᑐᖓ 
ᓇᓗᓇᐃᖅᑕᐅᓯᒪᓪᓚᕆᒻᒪᖔᑕ ᑎᑎᕋᖅᑕᐅᓯᒪᒻᒪᖓᑕ ᐊᒃᑕᓇᖅᑐᒥᓐᓂᕋᖅᑕᐅᓗᑎᒃ. 
 
ᐊᐱᖅᑯᑎᒋᔭᕋ ᐅᕙᓂ ᓇᐃᓈᓂᐊᖅᐸᕋ ᖃᓄᐃᓐᖏᑉᐸᑦ. ᐆᒪᔪᕐᓂ ᐱᑕᖃᕐᒪᑦ ᐊᒃᑕᓇᖅᑐᓂᑐᓂᒃ. ᓯᕗᓂᑦᑎᓐᓂ 
ᑕᒪᒃᑯᐊ ᐊᒃᓱᕈᕐᓇᕐᓯᓂᐊᕐᒪᑕ ᐆᒪᔪᕐᓂ ᐊᔾᔨᒋᓐᖏᑦᑐᓂ. ᖃᐅᔨᒪᓗᓯ, ᑕᒪᓐᓇ ᓯᓚᕐᔪᐊᖅ ᐅᖅᑯᓯᕙᓪᓕᐊᓂᐊᖓᓄᑦ, 
ᓇᓄᐃᑦ ᐊᑦᑕᓇᖅᑐᒥᑐᐃᓐᓇᕆᐊᖃᓕᕐᑉᒪᑕ ᐅᑭᐅᓂᒃ 50-ᓂᖃᐃ ᑕᐃᒃᑯᐊᓗ ᐃᓂᖏᑦ ᐊᑦᑕᓇᖅᑐᒥᑦᑐᑎᒃ. 
 
ᐃᒪᐃᓕᓇᓱᐊᖅᑐᖓ ᑕᐃᒃᑯᐊ ᑐᒃᑐᔪᑦ ᓄᖑᑐᐃᓐᓇᕆᐊᖃᓕᕐᓂᖏᓐᓄᑦ ᑕᐃᒪᐃᒃᐸᓪᓚᐃᓪᓗᑎᓪᓗ. 
ᖃᐅᔨᒪᓐᖏᑦᑐᖓ ᑕᐃᒪᒃᓱᓕ ᑕᐃᔭᐅᒻᒪᖔᑕ, ᑕᒪᓐᓇ ᖃᐅᔨᓇᓱᐊᓗᐊᕐᓯᒪᓐᖏᒻᒥᒐᒃᑯᑦ, ᑭᓯᐊᓂᓕ, 
ᐃᓱᒪᓕᐅᖅᑐᖃᖅᐸᑦ ᑕᒪᓐᓇ ᐃᓂᒋᔭᐅᓂᕋᓕᕐᓗᒍ ᐊᒃᑕᕐᓇᕆᐊᖓᓂᒃ, ᑕᕝᕙᓂ ᑕᐃᒪᒃ ᑐᑭᓯᐊᕙᓪᓚᐃᒐᒪ 
ᐅᖃᓕᒫᖅᑐᒍ ᑕᒪᓐᓇ ᓇᓗᓇᐃᕈᓐᓇᖅᐱᐅᒃ ᐅᕙᓐᓄᑦ. 
 
ᑕᐃᒪᓕ ᐅᖃᕈᑦᑕ 300 ᑕᐃᓐᓇ ᐊᖏᓂᖃᖅᑐᓂᑦ ᕿᑭᖅᑕᐅᔪᖅ 50 ᓴᓂᒧᑦ 50 ᑐᑭᒧᑦ ᒪᐃᓕᑦ ᐊᖏᓂᖓ 
ᓴᓂᕐᕙᖅᑕᐅᓯᒪᓂᐊᖅᐸᑦ ᐊᑦᑕᕐᓇᕆᐊᖓᓂᒃ ᐊᒻᒪᓗ ᐃᓚᖓᓂ 66 (j), (a) ᐊᒻᒪ (k) , ᐊᑐᖅᑕᐅᓂᖏᓐᓄᑦ 
ᐊᐅᓚᐅᑎᖃᖅᑐᑦ ᐃᖏᕐᕋᓱᖑᔪᑦ ᐊᓯᖏᓪᓗᓐᓂᑦ ᐊᐅᓚᐅᑎᖃᖅᑐᓂᒃ ᐊᑐᕐᓗᑎᒃ ᐃᒪᐃᓕᓇᓱᐊᖅᑐᖓ; 
ᓴᓂᕐᕙᐃᒍᑦᓯ ᓯᕗᓂᑦᑎᓐᓂ, ᓄᓇᐅᔪᒥᒃ ᐊᒃᑕᕐᓇᖅᑐᒃᑯᕕᐅᔪᒥᒃ, ᖃᓄᐃᓕᐅᕆᐊᖃᕋᔭᖅᐸᑦ ᑭᓪᓕᖃᑦᑎᓂᐊᖏᓪᓗᒍ 
80, 90, 100 ᒪᐃᓕᓂᒃ ᐊᖑᓇᓱᕝᕕᓯ ᑕᐃᒪᐃᑦᑐᓄᑦ. ᑕᒪᓐᓇ ᓇᓗᓇᐃᕈᓐᓇᖅᐱᐅᒃ ᐅᕙᓐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐅᐊ. 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒋᑦ ᑲᑎᒪᔩᑦ, ᑕᒪᓐᓇ ᐅᖃᐅᓯᐅᓚᐅᖅᐳᖅ ᐱᓕᕆᑎᑕᐅᔪᓄᑦ. 
ᐋᖅᑮᔾᔪᑎᔅᓴᖅᑕᖃᖅᐳᖅ ᑕᒪᑐᒧᖓ ᐊᑲᐅᓐᖏᓕᐅᕈᒻᒧᑦ. ᐃᓚᒃᑲᓐᓂᐊᓃᑉᐳᖅ 2, ᐅᖃᐅᓯᖃᖅᑐᖅ ᐊᓯᖏᓐᓃᑦᑐᓄᑦ 
ᒪᓕᒐᔅᓴᕐᓂᒃ. ᑲᑎᒪᔩᓪᓕ ᐃᓱᒪᓕᐅᓲᖑᕗᑦ ᐱᒻᒪᕆᐅᔪᓄᑦ ᐆᒪᔪᕐᓄᑦ ᓇᔪᕐᕕᐅᔪᓄᑦ ᐊᒻᒪ ᖃᓄᐃᓕᖓᓂᐊᕐᒪᖔᑕ  
ᐆᒪᔪᐃᑦ, ᐲᖅᓯᔪᓐᓇᖅᐳᑦ ᐃᓚᖏᓐᓂᑦ ᐊᑦᑐᐃᑲᒻᒪᓐᓂᖃᓐᖏᑐᐊᖅᐸᑕ ᐆᒪᔪᐃᑦ ᓇᔪᕐᕕᖏᓐᓂᑦ ᐊᒻᒪ ᐆᒪᔪᕐᓂᑦ. 
 
ᐊᓯᖏᑦ ᐊᑐᖃᑦᑕᖅᑐᑦ ᐊᑦᑐᐃᓂᖃᔾᔮᓐᖏᓚᑦ ᐆᒪᔪᕐᓂᒃ. ᐆᑦᑑᑎᒋᓗᒍ, ᐃᒻᒪᖃ ᑕᒪᑐᒪᓂ ᐊᕐᕌᒎᑉ ᐃᓗᐊᓂ 
ᕿᑐᕐᖏᐅᓕᖅᑎᓪᓗᒋᑦ, ᑕᐃᑲᓂᓗ ᐸᕝᕕᒍᒪᓐᖏᓇᑦᑕ, ᑭᓯᐊᓂ ᐊᕐᕌᒎᑉ ᐊᓯᐊᓂ ᖃᓄᐃᓐᖏᑦᑐᓂ. ᐋᖅᑮᓂᕐᒥᑦ 
ᐱᔾᔪᑎᕋᕋᔭᖅᐳᖅ ᐃᓚᓕᐅᔾᔭᐅᓐᖐᓐᓇᕈᓐᓇᖅᑐᓂᒃ ᒪᓕᑦᑐᒋᑦ ᖃᓄᐃᑦᑑᓂᖏᑦ ᐆᒪᔪᐃᑦ, ᖃᓄᐃᑦᑐᓂᒃ 
ᐊᑦᑐᐃᓂᖃᖅᑐᑦ ᓈᒻᒪᒻᒪᖔᑕ. 
 
ᐃᒪᐃᖁᔭᐅᓚᐅᖅᐳᖅ ᐃᓚᖏᑦ ᐲᖅᑕᐅᔪᓐᓇᕐᓗᑎᒃ ᑕᕝᕙᓐᖓᑦ. ᑕᒪᒃᑯᐊ ᐃᓱᒪᓕᐊᖑᒐᔭᖅᐳᑦ ᑲᑎᒪᔨᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᔾᔪᑎᒋᓪᓗᒍ, ᐆᒪᔪᕐᓂᐊᖅᑐᒃᑯᑦ ᓄᓇᓕᓐᓂᑦ ᐆᒪᔪᕐᓂᐊᖅᑎᒃᑯᑦ 
ᐅᖃᕐᕕᔅᓴᖃᖅᐹᑦ ᑕᒪᒃᑯᓄᖓ ᐱᒻᒪᕆᐅᔪᓄᑦ ᐆᒪᔪᕐᓄᑦ ᓇᔪᕐᕕᐅᔪᓄᑦ ᐅᖃᕈᓐᓇᕐᓗᑎᒃ, “ᓄᓇᕗᒻᒥ ᐆᒪᔪᓕᕆᔩᑦ  

ᑲᑎᒪᔨᖏᑦ ᒐᕙᒪᒃᑯᓪᓗ ᐋᖅᑮᓯᒪᕗᑦ ᑖᒃᑯᓄᖓ ᓄᓇᓄᑦ, ᓇᒥᑐᐃᓐᓇᐅᒐᓗᐊᖅᐸ, ᐱᒻᒪᕆᐅᒻᒪᑦ ᓇᔪᕐᕕᐅᓪᓗᓂ 
ᐆᒪᔪᕐᓄᑦ. ᐅᖃᐅᓯᖃᓐᖏᓚᖓᓗ ᕿᑐᕐᖏᐅᕐᕕᓐᓂᑦ, ᐅᖃᐅᓯᖃᖅᐳᖓ ᐱᒻᒪᕆᐅᔪᓂᒃ ᐆᒪᔪᕐᓄᑦ ᓇᔪᕐᕕᐅᔪᓂᒃ, 
ᖃᓄᐃᑦᑐᑐᐃᓐᓇᕐᓄᑦ, ᓇᓄᕐᓄᑦ, ᐊᒃᖤᓄᑦ ᐊᓯᖏᓐᓄᓪᓘᓐᓃᑦ, ᐅᑭᐅᒃᑯᓪᓗ ᐃᖏᕐᕋᖃᑦᑕᕐᒪᑕ ᑐᑦᑐᐃᑦ. 
 
ᑕᒪᔾᔭ ᐅᖃᐅᓯᕆᕙᕋ. ᖃᐅᔨᒪᔪᖓ ᑕᐃᒪᐃᒍᓐᓇᕐᒪᑕ. ᐆᒪᔪᕐᓂᐊᖅᑎᒃᑯᑦ ᐅᖃᕐᕕᖃᕈᓐᓇᖅᐹᑦ ᐅᕝᕙᓘᓐᓃᑦ 
ᐅᖃᕐᕕᖃᖅᐸᑉᐹᑦ ᐃᓱᒪᓕᐊᓄᑦ ᑕᒪᑐᒨᓇ ᒪᓕᒐᒃᑯᑦ ᐅᖃᕐᓗᑎᒃ, ᐊᑐᕈᓐᓇᕈᒪᕙᕗᑦ ᑕᒪᓐᓇ ᓄᓇ ᑕᒪᑐᒪᓂ 
ᐊᕐᕌᒎᑉ ᐃᓗᐊᓂ. ᐊᑦᑕᕐᓇᖅᑐᒋᓐᖏᓇᑦᑎᒃᑯ ᐆᒪᔪᕐᓄᑦ ᐅᓗᕆᐊᓇᖅᑐᒦᒋᔭᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐱᒃᓴᓐ. 
 
ᐱᒃᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᓕᐊᖑᕙᑦᑐᑦ ᓇᒥᐅᓂᐊᕐᒪᖔᖅ ᐊᒻᒪ ᐃᓚᓕᐅᔾᔭᐅᖁᔭᐅᓐᖏᑦᑐᑦ 
ᐱᔭᐅᑦᑕᐃᓕᔪᓄᑦ ᐃᓱᒪᓕᐊᖑᕙᑉᐳᑦ ᓄᓇᕗᒻᒥ ᐆᒪᔪᓕᕆᔩᑦ ᑲᑎᒪᔨᖏᓐᓄᑦ. ᑕᐃᒪᐃᒻᒪᑦ ᐃᓱᒪᖅᓲᑎᒋᕙᐃᑦ. 
ᖃᐅᔨᓯᒪᓐᖏᓚᖓᓕ ᑲᑎᒪᔩᑦ ᐱᓕᕆᐊᖃᖅᑐᒻᒪᕆᐳᑎᓪᓗᒋᑦ ᐅᖃᖃᑎᒌᓐᓂᒃᑯᑦ ᐆᒪᔪᕐᓂᐊᖅᑎᒃᑯᑦ ᖃᓄᖅ 
ᐃᓱᒪᒻᒪᖔᑕ. 
 
ᑕᒪᓐᓇ ᐊᐅᓚᓂᕐᓃᓐᖏᒻᒪᑦ. ᐃᓱᒪᓕᐊᖑᕙᑦᑐᑎᑦ ᐆᒪᔪᕐᓂᐊᖅᑎᑐᒃᑯᓐᓄᑦ, ᑭᓯᐊᓂ ᖃᐅᔨᒪᓪᓗᖓ ᓄᓇᕗᒻᒥ 
ᐆᒪᔪᓕᕆᔩᑦ ᑲᑎᒪᔨᖏᑦ ᐆᒪᔪᕐᓂᐊᖅᑎᒃᑯᑎᒎᕆᐊᖃᖅᑐᑎᒃ. ᐅᖃᐅᔾᔨᒋᐊᕈᑎᖏᑦ ᐆᒪᔪᕐᓂᐊᖅᑎᒃᑯᑦ 
ᐱᒻᒪᕆᐅᒋᔭᐅᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳ ᐅᖃᕈᓐᓇᖅᐹ ᑕᒪᑐᒥᖓ ᒪᓕᒐᕐᒨᖅᓯᒍᓐᓇᕐᒪᖔᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᖃᑎᒋᖅᑳᕆᐊᖃᕋᔭᖅᐸᒃᑲ  
ᓄᓇᕗᒻᒥ ᐆᒪᔪᓕᕆᔩᑦ ᑲᑎᒪᔨᖏᑦ. ᖃᓄᖅ ᐱᓇᓱᐊᕐᓂᐊᕐᓂᕋᕈᓐᓇᖅᐱᑕ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ. 
ᐊᓯᔾᔩᒐᐃᒐᑦᑕ ᒪᓕᒐᕐᓂᒃ, ᐱᓕᕆᖃᑕᐅᖃᑦᑕᕆᐊᖃᕐᒪᑕ. 
  
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐊᓇᕈᐊᖅ. 
 
ᐊᓇᕈᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓱᑐᐃᓐᓇᐃᑦ ᑕᕝᕙᓂ ᑐᕌᖓᔪᑦ ᐆᒪᔪᕐᓄᑦ ᐅᓗᕆᐊᓇᖅᑐᒦᒋᔭᐅᔪᓄᑦ. 
ᐅᑕᖅᑭᓂᐊᖅᐳᖓ 162-ᒨᕋᓱᓐᓂᑎᓐᓂᑦ, ᐊᐱᖅᑯᑎᒐᓕ ᑭᓯᐊᓂ ᓱᓕ ᐃᓱᒫᓘᑎᖃᕋᒪ ᓇᓖᖏᑦ 
ᐱᒻᒪᕆᐅᒋᔭᐅᓂᖏᑕ ᐆᒪᔪᖃᖅᑐᑦ ᐅᖃᖃᑎᔪᒋᔭᐅᖅᑳᓐᖏᓪᓗᑎᒃ ᓄᓇᓕᒻᒥᐅᓕᒫᑦ ᐅᕝᕙᓘᓐᓃᑦ ᓄᓇᓖᑦ 
ᐊᕕᑦᑐᖅᓯᒪᔪᕐᒥᐅᑕᓕᒫᑦ. 
 
ᑕᐃᒪᐃᒻᒪᑦ ᑕᒪᓐᓇ ᖃᐅᔨᒪᒋᐊᖁᑐᐃᓐᓇᖅᐸᕋ ᐱᓕᕆᖃᑕᐅᔪᖅᑕᖃᕐᓂᐊᕐᒥᒻᒪᑦ. ᖃᐅᔨᒪᔪᖓ ᐆᒪᔪᐃᑦ 
ᐅᓗᕆᐊᓇᖅᑐᒦᑦᑐᓄᑦ ᑲᑎᒪᔨᕋᓛᑦ ᐱᓕᕆᔩᑦ ᑎᒃᑯᐊᖅᑕᖁᐅᓯᒪᒻᒪᑕ ᒥᓂᔅᑕᒧᑦ. ᖃᐅᔨᒪᒋᐊᕈᒪᑐᐃᓐᓇᖅᐳᖓ 
ᐊᐱᖅᑯᑎᖃᕐᓂᐊᕋᒪ ᐆᒪᔪᐃᑦ ᐅᓗᕆᐊᓇᖅᑐᒦᒋᔭᐃᑦ ᒥᔅᓵᓄᑦ. ᐃᓱᒫᓘᑎᒋᒐᒃᑭᑦ ᑐᑭᓪᓚᑦᑖᖓ ᐱᒻᒪᕆᐅᔪᑦ 
ᐆᒪᔪᕐᓄᑦ ᓇᔪᕐᕖᑦ. ᓗᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐊᐱᖅᑯᑎᑕᖃᓐᖏᑦᑐᖅ. ᐅᖃᑐᐃᓐᓇᖅᑐᑎᑦ ᐊᐱᕆᓂᐊᕋᕕᑦ. 
ᐊᐱᖅᑯᑎᑦᓴᖅᑕᖃᓐᖏᑦᑐᖅ. ᐊᐱᖅᑯᑎᑦᓴᖃᕐᓂᐊᕆᐊᑦᓴᖅ ᐅᖃᑐᐃᓐᓇᕐᓗᑎᑦ. ᐊᐱᖅᑯᑎᒥᒃ ᑐᓴᓐᖏᓐᓇᒪ. 
ᑕᐃᒃᑯᐊ ᖃᐅᔨᒪᔨᑕᐅᑉ ᓵᖓᓃᑦᑐᑦ, ᐅᖃᕋᐃᒍᒃᑭᒃ ᐊᑎᖏᑦ, ᖃᐅᒻᒪᕋᐃᑉᐸᑦ ᐅᖃᓕᒪᒍᓐᓇᖅᓯᖃᑦᑕᓂᐊᖅᑐᓯ, 
ᑐᓴᖅᓴᐅᓇᓐᖏᑦᑐᖅ ᓇᕿᖃᑦᑕᕈᓐᓇᓂᐊᖅᑕᓯ ᐅᖃᖃᑎᒌᒋᐊᓚᐅᓐᖏᓂᑦᓯᓐᓂ ᐃᒻᒥᓅᕈᑎᓗᓯ ᐅᖃᐅᓯᓕᒫᓯ 
ᑐᓵᖃᑦᑕᕋᑦᑎᒍ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᐅᖃᐅᓯᕆᓂᑦᑎᓐᓂ ᑕᒪᓐᓇ, ᐊᓯᕙᖅᑐᓕᕆᔩᑦ ᓄᓇᓕᓐᓂ 
ᐊᐅᓚᑦᓯᔪᓐᓇᕈᑎᑖᖅᑎᑕᐅᒋᐊᓖᑦ ᐊᓯᔾᔨᐅᑕᐅᔪᓄᑦ ᐃᓚᒋᔭᐅᖃᑦᑕᓂᐊᕐᒪᑕ ᒪᓕᒐᕐᓄᑦ ᐊᓯᕙᖅᑐᓕᕆᔩᑦ 
ᑲᑎᒪᔨᖏᑦ ᓄᓇᓕᓐᓂ ᐱᒻᒪᕆᐊᓘᒻᒪᑕ ᖃᐅᔨᒪᓂᖃᑦᓯᐊᖅᑐᑎᓪᓗ ᓄᓇᒋᔭᒥᓂᒃ. 
 
ᐃᒻᒪᖃ ᐱᖁᔨᕗᖔᒃᑯᑦ ᑖᑦᓱᒧᖓ, ᐃᓚᒋᔭᐅᒋᐊᒃᑲᓐᓂᖃᑦᑕᖁᓗᒋᒃ ᓄᓇᓕᓐᓂ ᐊᓯᕙᖅᑐᓕᕆᔩᑦ ᑲᑎᒪᔨᖏᑦ 
ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᐃᓛᓐᓂᒃᑯᑦ ᓂᕐᔪᑏᑦ, ᐊᒥᓱᓐᖑᓗᐊᑲᓪᓚᓲᖑᒻᒪᑕ ᓂᕿᑦᓴᖃᔾᔭᒍᓐᓃᖅᑯᒍᑦ 
ᑐᖁᕋᖅᐸᓪᓕᐊᓯᖅᑕᖅᑯᑦ ᓂᕿᑦᓴᖃᕈᓐᓃᕋᒥᒃ. 
 
ᓯᓚᕐᔪᐊᑉ ᐆᓇᖅᓯᕙᓪᓕᐊᓂᖓᓄᑦ ᐅᑭᐅᖅᑕᖅᑐᒥ, ᒫᓐᓇ ᑕᒡᒐ ᑕᐃᒪᐃᑦᑐᖅ, ᓂᕿᖃᕈᓐᓃᑐᐃᓐᓇᑦᓯᐊᕆᐊᖃᕐᒪᑕ 
ᐆᒫᔪᐃᑦ ᓄᓇᑐᖅᑐᑦ ᖁᐊᔭᐅᑎᑐᖅᑐᓪᓗ ᐅᕝᕙᓘᓐᓃᑦ ᐱᑕᖃᕈᓐᓃᑐᐃᓐᓇᕆᓖᑦ ᐊᐅᔪᐃᑦᑐᓄᑦ ᖃᓪᓕᖅᑕᐅᓗᑎᒃ 
ᖃᓄᑐᐃᓐᓇᖅ. 
 
ᑕᐃᒪᐃᒻᒪᑦ, ᐅᖃᐅᓯᕆᔪᒪᑐᐃᓐᓇᖅᑲᐅᔭᕋ ᑕᒪᓐᓇ. ᐊᐱᖅᑯᑕᐅᓐᖏᑦᑐᖅ. ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ 
ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᑲᕐᕆᐊᓗᒃ. ᐅᐸᑦᑕᐅᔭᕆᐊᖃᓐᖏᑦᑐᑦ ᐆᒪᔪᐃᑦ ᓇᔪᒐᖏᑦ. ᒪᓕᒐᒃᓴᒦᑦᑐᖅ 
66. ᐊᖏᖅᑕᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᑲᔪᖅᑐᖏᑦᑐᑦ. ᑲᔪᓯᔪᖅ. ᓴᓂᓐᓂᒃ ᐃᒋᐅᖅᑲᐃᖃᑦᑕᕐᓂᖅ. ᒪᓕᒐᒃᓴᒥ 67. ᐊᖏᖅᑐᑦ. 
ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᒪᓕᒐᒃᓴᒦᑦᑐᖅ 67, ᐊᐱᕆᒍᒪᒐᒪ ᐃᓚᖏᑦ ᐃᓄᐃᑦ 
ᐅᐱᓐᖏᒋᐊᖅᑐᓲᖑᒻᒪᑕ ᐊᐅᔭᒃᑯᑦ ᓴᓂᓐᓂᒃ ᕿᒻᒪᐃᓐᓇᕋᐃᔪᒻᒪᕆᐅᖃᑦᑕᖅᑐᑎᒃ ᑐᐱᖅᓯᒪᓚᐅᖅᑐᑎᒃ. 
 
ᑕᒪᓐᓇ ᖃᐅᔨᓯᒪᒐᒃᑯ ᑭᓯᐊᓂᓕ ᖃᓄᒋᐊᒃᑲᓐᓂᖅ ᓴᓂᓐᓂᒃ ᐃᒋᐅᖅᑲᐃᑐᐃᓐᓇᓗᐊᖃᑦᑕᖏᓪᓗᒋᑦ 
ᐃᓂᖅᑎᕈᑎᑕᖃᕈᓐᓇᖅᑳ ᒪᓕᒐᒃᑯ. ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐊᑭᓱᒃ. 
 
ᐊᖏᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᒃ): ᖁᔭᓐᓇᒦᒃ ᐃᑦᓯᕙᐅᑕᖅ. ᑐᓴᕈᑎᓂᒃ ᐊᐅᓪᓚᑎᑦᓯᕕᒋᖃᑦᑕᕈᓐᓇᖅᑕᕗᑦ 
ᑭᒃᑯᑐᐃᓐᓇᕐᓄᑦ ᑐᕌᖓᔪᓂᒃ ᓄᓇᓕᓐᓂ ᐊᓯᕙᖅᑐᓕᕆᔩᑦ ᑲᑎᒪᔨᖏᑎᒍᑦ, ᐅᖃᖅᓯᒪᓗᓂ ᒪᓕᒐᖅᑕᖃᕆᐊᖓ 
ᓴᓂᓐᓂᒃ ᕿᒪᐃᓐᓇᐃᑐᐃᓐᓇᖃᑦᑕᕆᐊᖃᓐᖏᒋᐊᖓ ᐆᒪᔪᐃᑦ ᓇᔪᒐᖏᓐᓂ. 
 
ᐃᓛᓐᓂᒃᑯᑦ ᓈᓚᐅᑎᒃᑰᖅᑐᖃᓲᖑᒻᒥᔪᖅ ᑐᓴᖅᑎᑦᓯᒋᐊᑐᐃᓐᓇᖅᑐᓂᒃ ᓄᓇᓕᓐᓂ 
ᐊᓯᕙᖅᑐᓕᕆᔨᖏᑎᒎᓐᖏᑦᑑᒐᓗᐊᖅ, ᑐᓴᖅᑎᑦᓯᒋᐊᓲᑦ ᑭᒃᑯᑐᐃᓐᓇᕐᓂᒃ ᑐᐱᖅᕕᑦ ᕿᒪᓚᐅᓐᖏᓂᕐᓂ 
ᓴᓗᒻᒪᖅᓴᕆᐊᓖᑦ. 

ᐃᖅᑲᓇᐃᔭᖃᑎᒋᓂᐊᖅᐸᕗᑦ ᓄᓇᓕᓐᓂ ᐊᓯᕙᖅᑐᓕᕆᔩᑦ ᑲᑎᒪᔨᖏᑦ ᑐᓴᖅᑎᑦᓯᖃᑦᑕᕐᓂᐊᖁᓗᒋᑦ ᓴᓂᓐᓂᒃ 
ᐃᑦᓯᓐᓇᐅᑐᐃᓐᓇᕆᐊᖃᓐᖏᓂᕐᒥᒃ ᐆᒪᔪᐃᑦ ᓄᓇᖓᓄᑦ. ᓴᓂᓐᓂᒃ ᐃᑦᓯᓐᓇᐃᑐᐃᓐᓇᕆᐊᖃᓐᖏᓂᕐᒧᑦ 
ᐅᖃᐅᔾᔨᒋᐊᕈᒻᒥᒃ ᑖᒃᑯᐊ ᐆᒪᔪᐃᑦ ᓇᔪᒐᖏᓐᓄᑦ ᐅᖃᐅᔾᔪᐃᔾᔪᑎᒋᔪᓐᓇᖅᑕᕗᑦ.ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᐅᖃᐅᑎᒋᐊᕈᒪᕙᑦᓯ ᓄᓇᑦᑎᓐᓂᓕ, ᓄᓇᓕᓐᓂ ᐊᓯᕙᖅᑐᓕᕆᔩᑦ ᑲᑎᒪᔨᖏᑦ 
ᐱᑕᖃᕐᒥᔪᖅ ᓱᕈᔪᑦᑕᓕᓐᓂ ᐊᓯᖏᓪᓗ ᓴᓃᑦ ᕿᒪᑦᑕᐅᑐᐃᓐᓇᖃᑦᑕᕆᐊᖃᓐᖏᒋᐊᖏᑦ ᓄᓇᒧᑦ. ᐆᒪᔪᐃᑦ 
ᓇᔪᒐᖏᓐᓂᑑᓐᖏᑦᑐᖅ. 
 
ᑕᒪᓐᓇ ᒪᓕᒐᕆᔭᕗᑦ ᓴᓂᖕᒥᓐᓂᒃ ᓇᑦᓴᖃᑦᑕᕆᐊᖃᕆᐊᖏᑦ ᑐᐱᕐᕕᒻᒥᓂᒃ ᓅᓐᓂᐊᓕᕈᑎᒃ ᑕᒪᓐᓇ 
ᐊᕕᑦᑐᖅᓯᒪᓂᕐᒦᖃᑕᐅᒻᒪᑦ ᖁᕕᐊᓱᑦᑐᖓ. ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐅᖃᐅᓯᑐᐃᓐᓇᐅᕙᓪᓚᐃᔪᖅ. ᒪᒥᐊᓇᖅ, ᐅᐃᓕᐊᒻᔅ, ᐊᐱᖅᑯᓯᔅᓴᖃᖅᑮᑦ? ᓴᓂᖃᕐᓂᖅ. 
ᑎᑎᕋᖅᓯᒪᔪᖅ 67? ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᓐᖏᑦᑐᑦ? ᑲᔪᓯᔪᖅ. ᐊᒥᓲᓚᖏᓐᓂ ᐊᖑᓇᓱᑦᑕᐅᔪᓐᓇᖅᑐᑦ. ᑎᑎᕋᖅᓯᒪᔪᖅ 68. 
ᓈᒻᒪᓴᖅᑐᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᓐᖏᑦᑐᑦ? ᑲᔪᓯᔪᖅ. ᓄᓇᓕᓐᓂ ᐊᐅᓚᑦᑎᓂᖅ. ᑎᑎᕋᖅᓯᒪᔪᖅ 69. ᓈᒻᒪᓴᖅᑐᑦ? 
ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑎᑎᖅᓯᒪᔪᖅ ᐅᖃᐅᓯᕆᖅᑲᐅᕙᕋ ᐊᒻᒪᓗ ᐃᓚᒋᔮᖅᑳ 
ᐅᖃᐅᓯᕆᖅᑲᐅᔭᒪ ᐅᕝᕙᓘᓐᓃᑦ ᐃᓱᒫᓘᑎᒋᔭᕐᖓ ᐱᔾᔪᑎᖃᕐᑐᖅ ᓇᓄᕐᓂ ᐊᖑᓇᓱᓐᓂᖅ ᐅᕝᕙᓘᓐᓃᑦ  
ᓇᓐᓂᐊᕐᕕᐅᔪᓐᓇᖅᑐᑦ. ᑕᒪᒃᑯᐊ ᐃᓂᒋᔭᐅᔪᑦ ᐋᖅᑭᑦᑕᐅᓯᒪᕗᑦ, ᐃᓚᖏᑦ ᐃᓄᐃᑦ ᖃᐅᔨᒪᕗᑦ ᓇᓐᓂᐊᕕᔅᓴᐅᔪᓂᑦ, 
ᐅᖓᑖᓅᖅᑲᑕ ᑕᒪᔅᓱᒥᖓ ᐃᓂᐅᔪᒥᑦ ᖁᑭᕆᐊᕈᓐᓇᓐᖏᓚᑦ, ᐆᑦᑑᑎᒋᓗᒍ, ᓇᓄᕐᒥᑦ. 
 
ᐃᓱᒫᓗᓪᓚᕆᓐᖏᓚᓪᓕ ᖃᐅᔨᒪᓪᓚᕆᓐᖏᓐᓂᖏᓐᓄᑦ ᓇᐅᒃᑯᑦ ᑎᑎᖅᓯᒪᒻᒪᖔᖅ ᐱᑕᖃᓚᐅᕐᓂᖓᓄᑦ 
ᓇᓐᓂᐊᖅᑐᒥᓂᕐᒧᑦ ᐅᖓᑖᓄᑦ ᐱᔪᓐᓇᕐᕕᐅᔪᒥᑦ ᐊᒻᒪᓗ ᑕᒪᓐᓇ ᓄᓇᓕᓐᓂ ᐊᐅᓚᑦᑎᓂᐅᔪᖅ ᐃᒻᒪᖃ 
ᐊᓯᔾᔨᖅᑕᐅᔪᓐᓇᖅᑲᑦ ᐅᕝᕙᓘᓐᓃᑦ ᑎᑎᕋᖅᑕᐅᑦᑎᐊᕐᓗᓂ ᑐᑭᓯᓯᒪᓐᖏᓇᒪᓕ ᐃᓂᒋᔭᐅᓂᕋᖅᑕᓂᑦ 
ᐱᔪᓐᓇᕐᕕᐅᔪᓂᑦ ᑕᑯᔅᓴᒥᑦ ᑎᑎᕋᖅᓯᒪᔪᑕᖃᓐᖏᒻᒪᑦ ᓄᓇᒥᑦ ᓱᕐᓗ ᐃᓂᖏᔭᐅᔪᓄᑦ ᐅᕝᕙᓘᓐᓃᑦ ᖃᓄᑭᐊᖅ 
ᐊᑎᖃᕐᑎᐸᑦᑕᓯ. 
 
ᐃᒻᒪᖃ ᖃᓄᐃᓕᐅᖅᑐᖃᕈᓐᓇᖅᑳᑦ ᐃᓄᐃᑦ ᖃᐅᔨᑎᑕᐅᑦᑎᐊᕆᐊᕐᓗᑎᑦ ᓇᒥᓪᓚᑦᑖᖑᒻᒪᖔᑕ ᐃᓂᒋᔭᐅᔪᑦ 
ᐱᔪᓐᓇᕐᓂᐅᔪᑦ ᓴᓇᐃᓐᓇᕐᓂᐊᕈᑦᑕᓕ ᐱᕕᔅᓴᐅᓂᕋᖅᑕᐅᔪᓂᑦ ᐊᒻᒪᓗ ᓄᖅᑲᑕᕐᕕᐅᔪᓂᑦ ᑐᑭᓯᑎᑦᑎᒋᐊᕐᓗᑎᑦ 
ᐃᓄᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓇᕈᐊᖅ. ᐱᒃᓴᓐ. 

ᐱᒃᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖑᓇᓱᕐᕕᐅᔪᓐᓇᖅᑐᓂᑦ ᐃᓂᑕᖃᖅᑯ ᒫᓐᓇᐅᔪᖅ ᐋᖅᑭᑦᑕᐅᓯᒪᔪᑦ ᒪᓕᓪᓗᒋᑦ 
ᐱᑐᖃᐅᔪᑦ ᒪᓕᒐᐅᔪᓂᑦ ᐊᒻᒪᓗ ᐃᖅᑲᓇᐃᔮᖃᕐᐸᑉᐳᒍᑦ ᑕᒪᒃᑯᐊ ᐊᖑᓇᓱᕐᕕᐅᔪᓐᓇᖅᑐᑦ ᐃᓄᓐᓄᑦ 
ᖃᐅᔨᒪᔭᐅᑦᑎᐊᕋᓗᐊᕐᒪᖔᑕ. 
 
ᐱᒻᒪᕆᐅᕗᕐᓕ ᑕᒪᒃᑯᐊ ᐃᓚᖏᑦ ᐆᒪᔫᔪᑦ, ᐱᓗᐊᖅᑐᒥ, ᓇᓄᐃᑦ. ᐃᓚᖏᑦ ᒪᓕᒐᓕᐅᖅᑎᐅᔪᑦ ᖃᐅᔨᒪᔪᔅᓴᐅᕗᑦ, 
ᓴᓇᓯᒪᓕᕆᕗᑦ ᑕᑯᔅᓴᐅᔪᒥᑦ ᑎᑎᖅᓯᒪᔪᒥᑦ ᐊᓯᕙᖅᑎᐅᔪᑦ ᐅᖓᑖᓅᕐᒪᖔᑕ ᖃᐅᔨᒪᓂᐊᕐᖓᑕ. 
 
ᐱᓇᓱᐊᖅᓯᒪᕗᒍᑦ ᐊᓯᕙᖅᑎᐅᔪᑦ ᐱᔭᕆᐊᓕᖏᓐᓂ, ᑭᓯᐊᓂᓕ ᓯᕗᓕᑦᑎᓐᓂ ᐊᓯᔾᔨᕐᓂᐅᔪᑦ ᐃᓂᒋᔭᐅᔪᓂᑦ 
ᓴᓇᔭᐅᓂᐊᖅᑯᑦ ᓄᓇᕗᒻᒥ ᐆᒻᒪᔪᓕᕆᔨᕐᔪᐊᑯᓐᓄᑦ ᐊᒻᒪᓗ ᑐᑭᓯᓇᑦᑎᐊᖅᓯᒪᓐᖏᓚᖅ, ᑕᕝᕙᓃᓐᖏᒻᒪᑦ ᒐᕙᒪᒃᑯᑦ 
ᐊᕕᑦᑐᖅᓯᒪᔪᖁᑎᖏᓐᓂ, ᓴᓇᔪᓐᓇᕐᓗᑕ ᓇᐅᒃᑯᑦ ᐃᓂᖃᕐᓂᐊᕐᒪᖔᑕ ᐊᓯᕙᕐᕕᔅᓴᐅᔪᑦ. 
 
ᑕᐃᒪ, ᐱᓇᓱᐊᖅᐸᑉᐳᒍᑦ ᐊᓯᕙᖅᑎᐅᔪᑦ ᖃᐅᔨᒪᒐᓗᐊᕐᒪᖔᑕ ᓇᒦᓐᓂᖏᓐᓂ ᐊᖑᓇᓱᕝᕕᔅᓴᐅᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓇᕈᐊᖅ. 
 
ᐊᓇᕈᐊᖅ: ᑕᒪᓐᓇ ᐊᑲᐅᓐᖏᔾᔪᑎᒋᕚ. ᐃᓱᒪᒃᑯᓪᓕ, ᒐᕙᒪᒃᑯ ᐱᒻᒪᕆᐅᓂᖅᓴᐅᒻᒪᑕ ᐊᒻᒪᓗ ᑕᐃᒪᐃᒻᒪᑦ, 
ᐋᖅᒋᐊᖃᖅᑯᑦ, ᓴᖅᑮᓗᑎᑦ ᒪᓕᒐᒃᓴᒥᑦ ᐅᖃᕐᓯᒪᔪᒥᑦ ᐊᖑᓇᓱᕝᕕᐅᔪᓐᓇᖅᑐᓂᑦ. 
 
ᑕᐃᒪ, ᑭᓯᐊᓂᓕ ᐅᖃᐅᑎᕙᓐᖓ ᖃᓄᑐᐃᓐᓇᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᖃᓄᐃᓕᐅᕈᒪᓂᖓ 
ᐋᖅᑭᖔᕋᔭᖅᑲᕗᑦ ᒐᕙᒪᒃᑯᑦ ᓄᓇᕗᒻᒥ ᓇᒻᒥᓂᖅ ᐋᖅᑮᖔᓐᖏᓪᓗᑎᑦ ᖃᐅᔨᒪᔭᖃᕐᖓᑕᓕ, ᐆᒪᔪᕐᓂᐊᕐᑎᓂᑦ 
ᐊᒻᒪᓗ ᐊᓯᖏᓐᓂ. 
 
ᐃᓱᒫᓘᑐᐃᓐᓇᐸᓪᓚᐃᕗᖓ ᐊᒥᓲᓗᐊᖅᑐᓂᑦ ᐊᖏᔪᖅᑳᖃᕋᑦᑕ ᐊᒻᒪᓗ ᖃᑦᑏᓐᓇᐅᓗᐊᖅᑐᓂᑦ ᐃᓄᓐᓂ 
ᑕᕝᕙᓃᑦᑐᖃᕐᑐᓂ. ᑕᐃᒪ, ᐅᖃᖅᑮᑦ ᒪᓕᓪᓗᑕ ᑭᓯᐊᓂ ᐊᖅᑭᑦᑕᐅᔪᓂᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓄᑦ 
ᐋᖅᑭᑦᑕᐅᖁᔭᖏᓐᓂ ᒐᕙᒪᒃᑯᓐᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐊ. 
 
ᐅᐊ: ᐃᒃᓯᕙᐃᑖᖅ. ᓄᓇᑖᕋᓱᓐᓂᕐᒧᑦ ᐊᖏᕈᑕᐅᓯᒪᔪᖅ ᐅᖃᖅᓯᒪᒻᒪᑦ ᐋᖅᑭᒃᓯᑎᓪᓗᑕ ᑲᑎᑦᑐᒋᑦ 
ᐊᖑᓇᓱᒃᑕᐅᔪᓐᓇᖅᑐᑦ ᐆᒪᔪᕐᒧᑦ, ᓲᕐᓗ ᐃᒪᐃᑦᑐᑉᐸ, ᓇᓄᐃᑦ, ᒪᓕᒻᒪᑕ ᐊᒥᓱᓂᖏᓐᓂᒃ, 
ᖃᓄᐃᑦᑐᓂᖏᓐᓂᓗᓐᓂᑦ. 
 
ᑕᐃᒃᑯᓄᖓᓕ ᓯᕗᓂᓂᑦᑎᓐᓂᒃ ᓴᓂᕐᕙᖅᑕᐅᓯᒪᔪᓄᑦ ᐊᒥᓱᓂᖏᓐᓄᑦ, ᖃᓄᐃᑦᑐᓂᖏᓐᓄᑦ ᐆᒪᔪᐃᑦ ᐊᐅᓚᑕᐅᔪᑦ. 
ᑕᒪᓐᓇ ᐃᓱᒪᓕᐅᕈᑕᐅᔪᖅ ᑲᑎᒪᔨᐅᒐᔭᖅᐳᑦ ᐃᓱᒪᓕᐅᖅᑎᓪᓗᒋᑦ ᑕᒪᒃᓱᒥᖓ, ᓲᕐᓗ ᖃᓗᖅ ᐃᓱᓕᕝᕕᖃᕋᔭᕐᒪᖔᑦ 
ᐆᒪᔪᕈᓐᓇᕐᓂᕐᒧᑦ ᐆᒪᔪᕐᒥᒃ, ᐃᒪᐃᑦᑐᓂ ᓇᓄᐃᑦ. 
 
ᑕᒪᓐᓇ ᐱᔭᕆᐊᑐᔪᕈᓗᒻᒪᑦ ᖃᓄᖅ ᒐᕙᒪᒃᑯᑦ ᐊᒻᒪᓗ ᑲᑎᒪᔨᐅᔪᑦ ᑲᒪᒋᔭᖃᓱᖑᒻᒪᖓᑕ ᑕᒪᒃᑯᓂᖓ 
ᐊᑲᐅᓐᖏᓕᐅᕈᑕᐅᔪᒥᒃ ᐃᓱᒪᓕᐅᕈᑕᐅᓯᒪᔪᓂᒃ ᑲᑎᒪᓂᓄᑦ ᐱᖃᓯᐅᔾᔭᐅᓚᐅᓐᖏᑦᑐᖅ ᐅᓂᒃᑳᒥ ᑲᑎᒪᔨᕋᓛᓂᑦ,  

ᑕᒪᓐᓇ ᐃᓕᖅᑯᓯᐅᔪᖅ ᐊᖅᑭᒃᑕᐅᓯᒪᔪᖅ ᓄᓇᑖᕈᑕᐅᓯᒪᔪᒥ, ᖃᓄᐃᓕᔭᐅᒐᔭᕐᒪᖓᖅ, ᑭᓯᐊᓂᓕ ᓯᕗᓪᓕᖅᐸᐅᔪᒥ 
ᑲᒪᒋᔭᐅᓂᖓ ᑕᐃᒃᑯᐊ ᑲᑎᒪᔨᐅᔪᑦ ᐃᓱᓕᕝᕕᖃᖅᑎᑦᑎᑎᓪᓗᒋᑦ, ᓴᓂᕐᕙᐃᕙᒻᒪᑕ ᓄᓇᒥᒃ. 
 
ᑕᐃᒪᓕ, ᑕᒪᓐᓇ ᖃᐅᔨᒃᑲᐅᑎᓇᓱᐊᕐᓯᒪᒐᓗᐊᕋᑦᑎᒍᑦ ᑲᒪᔭᕆᐊᖃᕐᓂᖏᓐᓄᑦ ᓄᓇᕗᒻᒥ ᒐᕙᒪᒃᑯᑦ 
ᑕᐃᒪᐃᒍᓐᓇᕐᓯᓯᒪᓪᓗᑕ, ᑕᐃᒪᐃᒃᓯᒪᔪᒍ, ᑭᓯᐊᓂᓕ ᐃᓱᓕᕝᕕᖃᖅᑎᑦᑎᒥᒻᒪᑕ ᓄᓇᑖᕈᑕᐅᔪᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᕐᓯᒋᐊᒃᑲᓂᕈᒪᑐᐃᓐᓇᖅᑐᖓ ᒐᕙᒪᒋᔭᕗᑦ 
ᖃᐅᔨᒪᓇᓐᖏᒻᒪᑦ ᑕᒪᒃᑯᐊ ᐃᓄᐃᑦ ᐊᒥᓱᓂᕐᓴᐅᖏᓐᓇᕐᓂᐊᕐᒪᖔᑕ ᐅᕙᓂ ᒪᓕᒐᓕᐅᕐᕕᒻᒥ, ᑕᒪᓐᓇ 
ᐃᓱᒪᒃᓯᐅᕈᑎᒃᓴᐅᒻᒥᔪᖅ. ᑭᓯᐊᓂᓕ, ᒪᓕᓪᓗᒍ ᓄᓇᑖᕈᑕᐅᓯᒪᔪᑦ ᐊᖏᖃᑎᒌᒍᑎᖓᓐᓂ, ᐃᓄᐃᑦ 
ᐃᓚᐅᖃᑕᐅᓐᖏᓐᓇᕐᓂᐊᖅᑐᑦ ᐊᕝᕙᓗᐊᖏᓐᓄᑦ ᐃᓚᒋᔭᐅᓗᑎᒃ ᐆᒪᔪᓕᕆᔨᕐᔪᐊᒃᑯᑦ ᑲᑎᔨᖏᓐᓄᑦ, 
ᑐᓐᖓᕕᑦᑎᒍᓪᓕ ᑕᒪᓐᓇ ᐊᒃᑕᕐᓇᐃᒍᑎᒐᓗᐊᕗᑦ. 
 
ᑕᐃᒪᓕ ᐃᒪᐃᑲᓪᓚᓐᓂᖅᐸᑦ ᑕᒪᒃᑯᐊ ᐃᓄᐃᑦ ᖃᑦᑎᓐᓇᐅᓂᕐᓴᐅᓕᓂᖅᐸᑕ ᒪᓕᒐᓕᐅᕐᕕᒻᒥ, ᐃᓅᓪᓗᑕ, 
ᐃᒪᐃᖏᓐᓇᕐᓂᐊᑑᒐᓗᐊᖅ ᑕᒪᒃᑯᐊ ᐊᕝᕙᓪᓗᐊᖏᑦ ᑲᑎᒪᔨᓂᓐᓂᐊᖅᑐᑦ, ᐃᓄᐃᑦ. ᑕᕝᕗᓇᓕ ᑕᒪᓐᓇ 
ᖁᓚᕐᓇᖏᑦᑎᐊᖅᑐᒐᓗᐊᖅ ᐅᕙᑦᑎᓐᓄᑦ ᐃᓄᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᖅ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᒪᓐᓇ ᐱᔾᔪᑎᒋᓪᓗᒍ ᓇᓗᓇᐃᕐᓯᔪᖃᕋᑖᕐᒪᑦ 
ᐊᐱᖅᓱᖅᑕᐅᔪᓂᒃ ᑕᒪᒃᑯᐊ ᑭᓪᓕᖏᑦ ᓱᑯᑦᑎᐊᓃᓐᓂᖏᓐᓄᑦ ᐊᐅᓚᑕᐅᓂᖏᓐᓄᑦ ᐃᒪᐃᑦᑐᑦ a) ᐊᒻᒪ b) 
ᐊᕕᒃᑐᕐᓯᒪᔪᑦ ᓇᓄᕐᓄᑦ ᑕᐃᒪᐃᑦᑐᕈᔪᓐᓄᑦ. ᐊᐅᔭᐅᑎᓪᓗᒍ ᓇᓄᐃᑦ ᑭᕙᓪᓕᕐᒥᓱᑦ ᒪᓂᑐᑉᐸᒥᓱᖑᔪᑦ 
ᐅᐊᓐᓇᖅᐸᓯᐊᓂ. 
 
ᐅᑭᐊᒃᓴᕈᕐᒪᑦ, ᖃᐃᓐᖑᑯᖅᑐᑎᒃ ᒪᓕᒃᐸᒃᑐᑦ ᐅᑭᐅᖅᑕᖅᑐᒧᑦ ᓄᓇᓕᐅᔪᓄᑦ, ᐅᖃᓕᒫᕈᓐᓇᖏᒻᒪᑕ, ᖃᐅᔨᒪᔪᒍ 
ᖃᖏᖅᖠᓂᕐᒨᕈᒪ ᖃᐅᔨᒪᔪᓐᓇᖏᒻᒪᑕ ᑕᐃᒃᑯᐊ ᑭᓪᓕᖓᓐᓂᑲᓗᐊᕐᒪᖔᕐᒥᒃ, ᑕᐃᒪᐃᑦᑐᕈᔪᓐᓂᒃ. ᑕᐃᒪᓕ ᑕᒪᒃᑯᐊ 
ᐃᓄᖏᑦ ᐃᓱᒪᕐᓱᕈᓐᓇᕆᐊᖃᖅᐳᑦ ᓄᓇᓕᐅᔪᑦ. ᐅᐱᓐᓇᕋᓂ ᐃᓄᐃᑦ ᖃᐅᔨᒪᓐᖏᒻᒪᑕ ᑭᓪᓕᖏᓐᓂᒃ ᑕᒪᓐᓇ 
ᑭᓪᓕᖓ ᑕᑯᒃᓴᐅᖏᒻᒪᑦ. ᓇᓄᐃᑦ ᖃᐅᔨᒪᔾᔮᖏᒻᒪᑕ ᐃᓗᐊᓃᒃᑲᓗᕐᒪᖔᑕ ᓯᓚᑖᓂᒃᑲᓗᐊᕐᒪᖔᑕ ᑭᓪᓕᖓᑕ.  
ᓇᓐᓄᑦᑐᖃᕈᓐᓇᖅᑐ ᑎᑭᕋᕐᔪᐊᓂ, ᐃᓪᓗᓕᒑᕐᔪᒻᒧᑦ ᖁᑭᖅᑕᐅᓗᑎᒃ ᑕᐅᕙᓂ, ᐃᖅᑲᖅᑐᒐᒃᓴᖑᖅᑎᑕᐅᓪᓗᑎᒃ, 
ᖃᓄᑭᐊᖅ, ᑭᓯᐊᓂᓕ ᒥᓂᔅᑕᐅᔪᖅ ᐅᖃᐅᑎᔪᒪᑐᐃᓐᓇᖅᑕᕋ ᑕᒪᒃᓱᓂᖓ ᓱᑯᑦᑎᐊᓃᓐᓂᖏᓐᓄᑦ ᐊᐅᓚᑕᐅᓂᖏᑦ, 
ᐊᕕᒃᑐᕐᓯᒪᓂᖏᑦ ᐃᓱᒪᒋᔭᐅᒃᑲᓂᕆᐊᖃᕐᓂᐊᕐᒪᑕ. ᑐᓴᖅᑎᑦᑐᒪᑐᐃᓐᓇᖅᑐᒍ ᒥᓂᔅᑕᐅᔪᖅ ᑕᒪᓐᓇ 
ᖃᐅᔨᒋᐊᒃᑲᓂᕈᓐᓇᕐᒪᖔᒍ ᐃᓱᒪᒃᓴᕐᓯᐅᕈᑎᒋᒃᑲᓂᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᕗᒻᒥ ᐆᒪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, 
ᐅᖃᖃᑎᒋᓚᖅᑕᕗᑦ ᑕᒪᒃᓱᒧᖓ ᖃᓄᖅ ᑕᒪᒃᑯᐊ ᑭᓪᓕᖏᑦ ᑲᒪᒋᑦᑎᐊᑲᓐᓂᕈᓐᓇᕐᒪᖔᑦᑎᒍᑦ ᐊᒻᒪ ᐄ, ᖃᐅᔨᒪᔪᒍ 
ᐊᔾᔨᒌᓐᖏᑦᑐᓄᖅᐸᒻᒪᑕ. ᐃᓄᐃᑦ ᖃᐅᔨᒪᑐᖃᖏᑦ ᐃᓱᒪᒋᔭᐅᒋᐊᕐᓂᐊᖅᑐᑦ ᐃᓕᑕᕆᔭᐅᓗᑎᓪᓗ ᑕᕗᓇ ᒪᓕᒐᒃᑯᑦ, 
ᑕᒪᒃᑯᐊ ᖃᐅᔨᒪᒋᐊᕐᓂᐊᕆᕙᕗᑦ ᓄᓇᓕᓐᓂ ᖃᐅᔨᒪᔭᐅᔪᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓃᑦᑐᐃᓐᓇᐅᑎᓪᓗᑕ ᐊᐅᓚᑕᐅᓇᑕ ᑭᓇᓕᒫᕐᒧᑦ, 
ᐅᕙᒍᑦ ᐃᓅᔪᒍᑦ ᐊᐅᓪᓚᖃᑦᑕᕋᑦᑕ ᐃᓕᖅᑯᓯᑐᖃᖅᑎᒍᑦ ᕿᓂᖅᑐᑕ ᐆᒪᔪᖅᓯᐅᒃᑲᓐᓂᖅᑐᑕ ᑕᒪᓐᓇᓗ 
ᐃᖅᑯᓯᕆᒐᑦᑎᒃᑯ.  
 
ᐱᔾᔪᑎᒋᓪᓗᒍ ᐃᓕᖅᑯᓯᑐᖃᖅᑎᒍᑦ ᐃᓅᓚᐅᕋᑦᑕ ᕿᓂᖃᑦᑕᖅᑐᑕ ᓂᕿᔅᓴᖅᓯᐅᖅᑐᑕ ᐊᐅᓪᓚᖃᑦᑕᖅᑐᑕ 
ᑭᖑᓪᓕᕐᒧᑦ ᐅᐱᕐᖏᕕᒻᒧᑦ ᐆᒪᔪᖃᕐᓂᖅᓴᐅᓱᒋᔭᑦᑎᓐᓄᑦ ᑎᑭᒐᐃᒐᑦᑕ ᑕᐃᑯᖓ ᐆᒪᔪᖅᑕᓕᒻᒧᑦ ᐅᐱᕐᖏᕙᓚᐅᕋᑦᑕ, 
ᐅᖃᖅᓯᒪᓪᓚᑦᑖᓐᖏᒻᒪᑦ ᓇᒥ ᓄᓇᖃᖅᑐᔅᓴᐅᒻᒪᖔᑦᑕ ᐃᓕᖅᑯᓯᑐᖃᖅᑎᒍᑦ ᑭᓪᓕᒋᒐᑦᑎᒍ, ᐅᖃᖅᓯᒪᓐᖏᒻᒪᑦ 
ᐃᓄᓐᓄᑦ ᐊᑐᓐᖏᓐᓂᕋᖅᑕᐅᓪᓗᓂ. 
 
ᓴᖅᑮᓯᒪᒻᒪᑦ ᐊᑲᐅᓐᖏᓕᐅᕈᑎᓂᒃ ᐊᔾᔨᒌᓐᖏᑦᑐᓂᑦ ᓄᓇᓕᓐᓂᑦ ᐊᒃᓱᕈᕈᑎᖃᖅᑐᑎᒃ ᐊᔾᔨᒌᓐᖏᑦᑐᓂᒃ 
ᐅᐸᑦᑕᐅᒋᐊᖃᓐᖏᑦᑐᓂᒃ ᐱᔾᔪᑎᒋᓪᓗᒍ ᑕᐃᒪᓐᖓᓂᑦ ᐅᐸᖃᑦᑕᖅᓯᒪᒐᑦᑎᒍ ᐆᒪᔪᖃᕐᓂᖅᓴᐅᓂᖏᑦ ᐊᒻᒪ ᑕᒪᓐᓇ 
ᐃᓚᓕᐅᔾᔭᐅᒋᐊᖃᖅᑐᒋᒐᒃᑯ ᐋᖅᑭᔅᓯᒪᔪᓄᑦ. 
 
ᑲᖏᖅᑐᒑᐱᒻᒥᐅᑕᐅᓪᓗᖓ ᓴᓂᑭᓗᐊᕐᒨᕐᓂᕈᒪ ᐊᖑᓇᓱᒍᓐᓇᕆᐊᖃᖅᐳᖓ ᐱᔾᔪᑎᒋᓪᓗᒍ ᑳᓕᕋᔭᕋᒪ. ᑕᒪᓐᓇ 
ᐃᓱᒪᔅᓴᖅᓯᐅᕈᑕᐅᑦᑎᐊᕐᓂᖅᓴᐅᒋᐊᖃᖅᑐᒋᔭᕋ ᓄᓇᕗᒻᒥ ᐆᒪᔪᓕᕆᔩᑦ ᑲᑎᒪᔨᖏᑦ ᐅᕙᑦᑎᓐᓂᒃ ᐅᖃᐅᔾᔨᓗᑎᒃ. 
ᐅᖃᖅᓯᒪᒻᒪᑦ, ᑭᓇᑐᐃᓐᓇᖅ ᐊᖑᓇᓱᑦᑐᔅᓴᐅᓐᖏᓚᖅ ᐆᒪᔪᕐᓂᒃ ᒪᓕᓐᖏᑦᑐᓂᑦ ᓚᐃᓴᒥᑦ, ᒪᓕᖓᕐᒥᑦ 
ᐊᑐᖅᑕᐅᒋᐊᓕᒻᒥᓪᓘᓐᓃᑦ ᐊᐅᓚᑕᖏᓐᓂᑦ ᐱᖁᔭᐅᓐᖏᑦᑐᓂᒃ ᑭᓇᑐᐃᓐᓇᕐᒧᑦ ᐊᖑᓇᓱᖁᔭᐅᓐᖏᑦᑐᓄᑦ. 
 
ᐱᔾᔪᑎᒋᓪᓗᒍ ᐃᓕᖅᑯᓯᑐᖃᕗᑦ ᐅᖃᐅᓯᕆᕋᑖᖅᑕᕋ ᐅᑉᐱᕈᓱᖅᑰᔨᓐᖏᒻᒪᑦ ᐃᓕᖅᑯᓯᑐᖃᖅᑎᓐᓄᑦ ᐃᓅᓪᓗᑕ 
ᐊᐅᓪᓚᖃᑦᑕᕋᑦᑕ ᓂᕿᔅᓴᖅᓯᐅᖅᑐᑕ ᐊᒻᒪ ᓄᓇᕗᒻᒥᐅᖑᓪᓗᑕ ᐃᓱᒪᒋᖃᑦᑕᐅᑎᕙᒃᑲᑦᑕ ᐊᓯᑦᑎᓐᓂᑦ ᐃᓱᒪᓪᓗᑕ 
ᑕᒪᓐᓇᓕ ᑭᓪᓕᓕᐅᕐᓂᖅ ᐲᖅᑕᐅᑦᑎᐊᒻᒪᕆᒋᐊᖃᖅᑐᒋᕙᕋ. 
 
ᑰᑕᖃᕋᓗᐊᕐᓗᑕ ᓴᐳᔾᔨᔾᔪᑕᐅᔪᓂᒃ ᐆᒪᔪᕐᓂᒃ ᑕᒪᒃᑯᐊ ᐲᖅᑕᐅᑦᑎᐊᒻᒪᕆᓪᓗᑎᒃ ᑭᓪᓕᓗᐅᔭᐃᑦ. 
ᐅᖃᐅᓯᔅᓴᑐᐃᓐᓇᖅ. 
 
ᑭᓯᐊᓂᓕ ᐃᓱᒫᓘᑕᐅᒻᒪᑦ, ᐃᒻᒪᖄ ᐊᖓᔪᖅᑳᒧᑦ, ᓄᓇᕗᒥ ᐆᒪᔪᓕᕆᔨᖅᔪᐊᒃᑯᑦ ᐊᔪᕆᖅᓲᔾᔭᐅᔭᕆᐊᖃᕐᓂᐊᖅᑐᑦ 
ᒪᓕᒐᓕᐅᖅᑎᐅᓪᓗᑕ ᐃᓱᒫᓗᒋᐊᖃᕋᑦᑕ ᑕᒪᑐᒥᓐᖓ ᐊᒻᒪ ᓯᕗᓂᒃᓴᒥ ᑖᒃᑯᓂᓐᖓ ᑭᓪᓕᓕᐊᖑᓯᒪᔪᓂᑦ 
ᒪᓕᓐᓂᐊᕈᑎᑦ, ᕿᑐᕐᖓᕗᑦ ᐊᖅᓵᕋᓚᐅᑎᖃᑦᑕᕆᐊᖃᕈᒫᕐᒪᑕ ᓄᓇᓂᑦ ᐊᔾᔨᒌᓐᖏᑦᑐᓂᑦ 
ᐊᖑᓇᓱᕝᕕᒋᔪᓐᓇᖅᑕᖏᓐᓂᑦ. ᐅᖃᐅᓯᒃᓴᑐᐃᓐᓇᖅ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ ᑭᐅᔪᒪᕖᑦᔪ? 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᐃᓱᒫᓘᑎᐅᕗᖅ ᐃᒻᒪᖃ ᐊᖓᔪᖅᑳ ᓄᓇᕗᒻᒥ ᐆᒪᔪᓕᕆᔩᑦ 
ᑲᑎᒪᔨᖏᑦ ᑕᐃᔭᐅᑉᐸᑕ ᒪᓕᒐᓕᐅᖅᑎᐅᓪᓗᑎᒃ ᑭᓯᐊᓂᓕ ᐃᓱᒫᓘᑎᒋᕙᕗᑦ ᑕᒪᓐᓇ ᐊᒻᒪ ᓯᕗᓂᔅᓴᖅᑎᓐᓂᑦ 
ᑕᒪᒃᑯᐊᖑᓂᐊᕐᒪᑕ ᑭᓪᓕᐅᔭᐃᑦ, ᕿᑐᕐᖓᕗᑦ ᓵᓚᔅᓴᕋᓱᖃᑦᑕᐅᑎᓕᓛᕐᒪᑕ ᓄᓇᑖᕋᓱᐊᖅᑐᑎᒃ ᓇᒥᑐᐃᓐᓇᖅ 
ᐊᖑᓇᓱᕝᕕᐅᔪᓐᓇᖅᑐᓂᒃ. ᑕᒪᓐᓇ ᐅᖃᐅᓯᔅᓴᑐᐃᓐᓇᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᓄᓇᓂᒃ ᐊᐅᓚᑦᑎᓂᕐᒧᑦ. ᐊᒡᒍᖅᓯᒪᔪᓂᒃ 69. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖏᓐᖏᑦᑐᑦ. ᑲᔪᓯᔪᖅ. ᐆᒪᔪᓂᒃ ᐊᐅᓚᑦᑎᓂᖅ. ᐊᒡᒍᖅᓯᒪᔪᓂᒃ 70. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖏᓐᖏᑦᑐᑦ. ᑲᔪᓯᔪᖅ. ᐃᒪᕐᒥᐅᑕᐃᑦ ᐳᐃᒥᑦᑐᑦ ᐊᖏᔪᑦ ᐆᒪᔪᐃᑦ. ᐊᒡᒍᖅᓯᒪᔪᓂᒃ 
71. ᐊᖏᖅᐱᓰ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᐊᖏᔪᓂᒃ ᐆᒪᔪᖃᕋᑦᑕ ᐊᒥᓱᕈᖅᓯᒪᔪᓂᒃ ᐅᒥᐊᖅᑐᖅᑐᑕ ᐅᐱᕐᖔᒃᑯᑦ 
ᐊᑦᑕᓇᖅᓯᕙᓪᓕᐊᑐᐃᓐᓇᕐᒪᑕ, ᐱᕐᕈᓗᐊᕿᔪᖃᓚᐅᖅᐳᖅ ᑕᒪᒃᑯᓂᖓ ᐃᒪᕐᒥᐅᑕᓂ ᐅᒪᔪᓂᑦ. ᐳᓚᕋᑦᑎᐅᔪᑦ 
ᑐᖁᓚᐅᖅᓯᒪᕗᑦ ᒫᓐᓇᕈᓘᓚᐅᖅᓯᒪᔪᖅ ᑕᐃᒪᓐᓇᐃᑦᑐᒧᑦ. ᒪᓕᓪᓗᒍ ᒪᓕᒐᐅᔪᖅ, ᖃᓄᖅ ᑕᒪᓐᓇ 
ᐊᑦᑐᐃᓐᓂᖃᕐᓂᐊᖅᑲ ᐃᒪᕐᒥᐅᑕᓂᑦ ᐆᒪᔪᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ); ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᓯᒪᕗᖅ ᑭᓇᑐᐃᓐᓇᖅ, ᐃᓅᓐᖏᑦᑐᖅ 
ᐊᖑᓇᓱᒋᐊᖃᓐᖏᓚᖅ ᐊᖏᔫᑎᓂᑦ ᐆᒪᔪᓂᑦ ᐳᐃᒥᑦᑎᓪᓗᒋᑦ. ᒪᓕᒐᒃᓴᒥᑦ, ᐅᖃᖅᓯᒪᑦᑎᐊᖅᑯ ᑭᓇᑐᐃᓐᓇᖅ 
ᐊᖑᓇᓱᒋᐊᖃᓐᖏᓚᖅ ᐆᒪᔪᖅ ᐳᐃᒥᑦᑎᓪᓗᒍ ᐊᒻᒪᓗ ᑕᒪᓐᓇ ᒪᓕᒐᒃᓴᖅ ᐱᖃᓯᐅᔾᔨᓐᖏᓚᖅ ᐃᒪᕐᒥᐅᑕᓄᑦ 
ᐆᒪᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐳᐃᒥᑦᑐᑦ ᐊᖏᔫᑎᑦ ᐆᒪᔪᐃᑦ. ᓈᒻᒪᓴᓐᖏᑦᑐ? ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᑎᒻᒥᐊᑦ ᒪᓐᓂᖏᑦ. ᓈᒻᒪᓴᖅᑐᑦ? ᑎᑎᕋᖅᓯᒪᔪᖅ 72. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓱᓂᑦ ᒪᓐᓂᓂᑦ ᐅᖃᐅᓯᖃᖅᑭᓰ, ᓇᓕᐊᓐᓂ ᑎᒻᒥᐊᓂ? ᑕᕝᕙᓂ ᓱᕋᐃᓂᐅᔪᖅ 
ᒪᓕᒐᕐᒥᑦ ᒪᓐᓂᑕᕐᓂᐅᔪᖅ, ᖃᓄᖅ ᓯᖁᒥᑦᑎᒐᔭᖅᑭᑦ ᒪᓕᒐᕐᓂᑦ ᒪᓐᓂᑕᕐᓂᕐᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒃᓴᓐ. 
 
ᐱᒃᓴᓐ: ᖁᔭᓐᓇᒦᒃ. ᑕᒪᓐᓇ ᑐᕌᖅᑐᖅ ᑎᒻᒥᐊᓕᒫᓄᑦ ᑕᕝᕙᓂ ᐱᖃᓯᐅᑎᓯᒪᔪᓄᑦ ᐱᖁᔭᕐᒥ. ᑭᓯᐊᓂᓕ 
ᐱᖃᓯᐅᔾᔨᒐᔭᖅᑯ ᑎᒻᒥᐊᓕᒫᓂᑦ, ᑭᓯᐊᓂᓕ ᐅᖃᖅᓯᒪᕗᖅ ᒪᓐᓂᑦᑕᕈᕕᑦ, ᖃᓄᐃᓐᖏᓚᖅ. ᓴᐳᔾᔨᑐᐃᓐᓇᕐᓂᐅᕗᖅ 
ᒪᓐᓂᓂᑦ ᑭᓯᐊᓂᓕ. ᐃᓄᐃᓪᓕ ᒫᓐᓂᑦᑕᕈᓐᓇᖅᑯᑦ. ᐊᑕᖏᕐᓗᒋᖅᑲᐃ ᐊᒻᒪᓗ ᑕᒪᓐᓇ 
ᐊᑲᐅᓐᖏᓕᐅᕈᑎᖃᓐᖏᓚᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᑦᑎᖅ. 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᓪᓕᓂ, ᒪᓂᑕᖃᖃᑦᑕᖅᑯ ᐊᒥᓱᒻᒪᕆᓐᓂ ᑲᖑᕐᓂᑦ, ᓂᕐᓕᓂᑦ, 
ᒥᑎᕐᓂᑦ ᐊᒻᒪᓗ ᐊᓯᖏᓐᓂ ᐃᒪᕐᒥᐅᑕᓂᑦ ᑎᒻᒥᐊᓂ. ᐊᒥᓱᒻᒪᕆᐅᕗᑦ ᑎᒻᒥᐊᖑᔪᑦ ᖃᓂᒋᔭᑦᑎᓐᓂ. ᑕᒪᓐᓇ 
ᐱᖃᓯᐅᔾᔨᔪᐃᓐᓇᐅᕚ ᑎᒻᒥᐊᓕᒫᓂᑦ ᐊᒻᒪᓗ ᑕᒪᓐᓇ ᐱᔪᓐᓇᑎᑦᑎᕚ ᒪᓐᓂᑦᑕᕆᐊᕈᓐᓇᕐᓗᑕ ᐅᐱᕐᖓᓵᒃᑯᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 

ᐊᖓᔪᖅᑳ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᐃᓕᓐᓂ ᓄᖅᑲᑎᑦᑎᔮᓐᖏᓚᖅ ᐱᖅᑯᓯᑐᖃᐅᔪᒥᑦ, 
ᑕᐃᒪᐃᒍᓐᓇᖅᑯᒍᑦ ᒪᓐᓂᑦᑕᕐᓂᕐᒥᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᒻᒥᐊᑦ ᒪᓐᓂᖏᑦ. ᑎᑎᕋᖅᓯᒪᔪᖅ 72. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᓐᖏᑦᑐᑦ? ᑲᔪᓯᔪᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒫᓐᓇᐅᔪᖅ, ᓄᖅᑲᕈᒪᓕᖅᑯᖓ. ᑲᔪᓯᒃᑲᓂᕐᓗᑕ ᖃᐅᑉᐸᑦ. ᐃᒻᒪ 
ᒪᕐᕉᓐᓂᒃ ᐅᕝᕙᓘᓐᓃ ᐱᖓᓱᓂᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᓯᒪᔪᖃᖅᑯ ᓄᖃᕈᒪᓕᖅᑐᒥᑦ ᐊᒻᒪᓗ ᑕᒪᓐᓇ ᐋᔩᖃᑕᐅᔪᓐᓇᕐᓇᓂ. 
ᓈᒻᒪᓴᖅᑐᑦ, ᓈᒻᒪᓴᓐᖏᑦᑐ, ᑲᔪᓯᔪᖅ. ᖁᔭᓐᓇᒦᒃ, ᐅᕙᓃᒍᓐᓇᕋᔅᓯ ᐅᓐᓅᔪᖅ ᐊᒻᒪᓗ ᐃᖅᑲᓇᐃᔭᖅᑎᓯ ᐊᒻᒪᓗ 
ᑕᐃᒃᑯᐊ ᑕᑯᕋᓐᓈᖅᑐᑦ ᑲᑎᒪᓂᐅᔪᒥᑦ, ᖁᔭᓐᓇᒦᒃ ᐊᒻᒪᓗ ᐊᖓᔪᖅᑳᖑᔪᖅ ᐅᑎᖁᔭᐅᒍᓐᓇᓕᖅᑯ ᐅᕝᕙᓘᓐᓃᑦ 
ᐅᖃᖅᑎᐅᔪᖅ. 
 
ᐅᖃᖅᑎ: ᐅᑎᕐᕕᒋᓗᒋᑦ ᑲᑎᒻᒪᐅᑎᑦᓴᐃᑦ ᐅᓪᓗᒥ. ᑲᑎᒻᒪᐅᑎᑦᓴᖅ 20. ᐅᓂᒃᑳᖏᑦ ᑲᑎᒻᒪᔨᕋᓛᑦ. ᐃᑦᓯᕙᐅᑕᖅ, 
ᐳᑭᕐᓇᒃ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᑦᓯᕙᐅᑕᖅ (ᐳᑭᕐᓇᒃ) (ᑐᓵᔨᑎᒍᑦ): ᐅᖃᖅᑏ, ᑲᑎᒪᔨᕋᓛᑎᑦ ᐃᓱᒪᕕᖃᖅᓯᒪᔪᑦ ᒪᓕᒐᑦᓴᒥᒃ 49-ᒥᒃ ᐊᒻᒪ 
ᒪᓕᒐᒃᓴᖅ 35ᒥᒃ, ᐊᒻᒪ ᖃᐃᔨᒃᑲᐅᑎᒍᒪᔪᑦ ᒪᓕᒐᒃᓴᖅ 49 ᐅᖃᓕᒫᖅᑕᐅᔪᓐᓇᖅᓯᒻᒪᑦ ᐱᖓᔪᒃᓵᓐᓂᒃ 
ᐋᖅᑭᒋᐊᖅᑕᐅᓯᒪᑎᓪᓗᒍ. 
 
ᐊᒻᒪᓗ, ᐅᖃᖅᑏ, ᐱᒋᐊᖅᑎᑦᓯᔪᖓ ᐅᓂᒃᑲᐅᑎᖏᑦ ᑲᑎᒻᒪᔨᕋᓛᑦ ᐱᓕᕆᐊᖑᖁᑦᓱᒋᑦ. ᓇᑯᕐᒦᒃ, ᐅᖃᖅᑏ. 
 
ᐅᖃᖅᑎ: ᓇᑯᕐᒦᒃ, ᐃᑦᓯᕙᐅᑖᖅ. ᐱᒋᐊᖅᑎᓯᒍᑦ ᐊᑐᐃᓐᓇᐅᕗᖅ. ᐊᐃᑉᐲᔪᖃᖅᑳ ᐱᒋᐊᖅᑎᑦᓯᒍᒻᒥᒃ? ᐃᒃᑲᕐᕆᐊᓗᒃ 
ᐊᐃᑉᐲᓂᐊᕐᑐᖅ ᐱᒋᐊᖅᑎᑦᓯᒍᒻᒥᒃ. ᐱᒋᐊᕐᑎᑦᓯᒍᑦ ᑕᐃᒫᑦᓯᐊᕐᑐᖅ. ᑕᐃᒃᑯᐊ ᓂᕈᐊᕐᑐᑦ, ᑕᐃᒃᑯᐊ ᓂᕈᐊᓐᖏᑦᑐᑦ.  
ᐱᒋᐊᖅᑎᑦᓯᒍᑦ ᑲᔪᓯᔪᖅ. ᑲᑎᒻᒪᐅᑎᑦᓴᖅ 21. ᐱᒐᔪᐊᓐᓂ ᐅᖃᓕᒫᕐᑕᐅᓂᖏᑦ ᒪᓕᒐᑦᓴᐃᑦ. 
 
ᑲᑎᒪᔾᔪᑎᒃᓴᖅ 22, ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. ᑲᑎᒪᔾᔪᑎᒃᓴᐃᑦ ᕿᑎᖅᑰᒧᑦ ᑎᓯᐱᕆ 4ᒥ. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 35 

• ᒪᓕᒐᒃᓴᖅ 50 

• ᒪᓕᒐᒃᓴᖅ 51 

• ᒪᓕᒐᒃᓴᖅ 52 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 49 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᐱᔪᓐᓇᖅᑎᑕᐅᓯᒪᓂᕋ ᒪᓕᒃᑐᒍ ᐱᒋᐊᖅᑎᑕᐅᓯᒪᔪᒧᑦ 2-1(6)ᒥ ᒪᓕᒐᓕᐅᕐᕕᒃ 
ᓄᖅᑲᖔᓚᐅᑲᓐᓂᐊᖅᐳᖅ ᕿᑎᖅᑰᓐᖑᓇᓱᓐᓂᖓᓂ ᑎᓯᐱᕆ 4, 2003ᒥ 10:00ᒧᐊᖅᐸᑦ ᐅᓪᓛᒥ.  
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 8:04ᒧᐊᖅᑎᓪᓗᒍ ᐅᓐᓄᒃᑯᑦ

